
Mateo 2:2

Mateo

Je Jesucristo je jyujpit jayu
(Lc.3.23-38)

1 Je Jesucristo je jyujpit jayu, je'e tse'e je Abraham,
je'e tse'e je David. Jidu'um tse'e Aaske'xidi: 2 je

Abraham tse'e je myajntk je Isaac; je Isaac tse'e je
myajntk je Jacob; je Jacob tse'e je myajntk je Juda jets
je y'uts je y'ajch; 3je Juda jets je ta'axtajk Tamar, je'e
tse'e je myajntkta je Fares jets je Zara; je Fares tse'e je
myajntk je Esrom; je Esrom tse'e je myajntk je Aram;
4je Aram tse'e je myajntk je Aminadab; je Aminadab
tse'e je myajntk je Naason; je Naason tse'e je myajntk
je Salmon; 5je Salmén jets je ta'axtajk Rahab, je'e tse'e
je myajntk je Booz; je Booz tse'e je myajntk je Obed; je
Obed tse'e je myajntk je Isai; 6 je Isai tse'e je myajntk
je yakkutojkpa David; je yakkutojkpa David jets je
ta'axtajk juu' ve'e ijt je jamya'aju Urias je fiuda'ax, je'e
tse'e je myajntk je Salomén.

7]e Salomdn tse'e je myajntk je Roboam; je Roboam
tse'e je myajntk je Abias; je Abias tse'e je myajntk je
Asa; 8je Asa tse'e je myajntk je Josafat; je Josafat tse'e
je myajntk je Joram; je Joram tse'e je myajntk je Uzias;
9je Uzias tse'e je myajntk je Jotam; je Jotam tse'e je
myajntk je Acaz; je Acaz tse'e je myajntk je Ezequias;
10je Ezequias tse'e je myajntk je Manasés; je Manasés
tse'e je myajntk je Aman; je Amon tse'e je myajntk je
Josias; 11 je Josias tse'e je myajntk je Jeconias jets je
y'utsatajk, van'it ku ve'e je israeejlit jayu akee'y
yakvoovdi jem babiléniait y'it jootm.

2Tavani tse'e je israeejlit jayu akee'y yakvovda vye'-
na, jetse'e jyaa'knafiaske'xijidi; je Jeconias tse'e je
myajntk je Salatiel; je Salatiel tse'e je myajntk je Zorob-
abel; 13je Zorobabel tse'e je myajntk je Abiud; je Abiud
tse'e je myajntk je Eliaquim; je Eliaquim tse'e je myajn-
tk je Azor; 14je Azor tse'e je myajntk je Sadoc; je Sadoc
tse'e je myajntk je AQuim; je Aquim tse'e je myajntk je
Eliud; 15 je Eliud tse'e je myajntk je Eleazar; je Eleazar
tse'e je myajntk je Matan; je Matan tse'e je myajntk je
Jacob; 16 je Jacob tse'e je myajntk je José, je Maria je
fluyaa'y. Je Maria tse'e je Jesus je tyaak. Je Jesus tse'e je
Cristo, juu' ve'e je Nte'yam vyinkoon jetse'e yakkuto-
jknit.

7 Ax makmajkts naske'exats je'e ve'e vye'na ku ve'e
je Abraham kujx yakmachovatsaa'n jets je David kujx
paat; makmajkts naske'exavats je'e ve'e ku ve'e je
David kujx yakmachovatsaa'n jets van'it kujx paat ku
ve'e je israeejlit jayu akee'y yakvoovdi jem Babilonia;
makmajkts naske'exavats je'e ve'e ku ve'e van'it kujx

yakmachovatsaa'n jets van'it kujx paat ku ve'e je Cristo
kye'x.

Ku je Jesucristo kye'x
(Lc.2.1-7)

8 Jidu'um tse'e je Jesucristo kye'x. To'k xa ve'e je jayu
y'ijt juu' ve'e José duxaaj. Pukani tse'e dujayep vye'na
to'k je kiixata'ax juu' ve'e Maria duxaaj, je'e juu' ve'e
ux'ook je Jesucristo tyaaki. Kak'apukna ve'e chaanada
vye'na, van'it tse'e je Espiritu Santo je Nte'yam je
myakkin kajx duyaktaajf je Maria dnuk maat. 19 Ax je
José, tuvts je'e ve'e je jyayuvin je jyoojntykin y'ijt. Ku
ve'e du'ix jets 6nuk maatani ve'e je Maria, ax ka'a tse'e
du'uktsojkni jetse'e dumaattsaanat, ni ka'a tse'e dut-
sojkpa jetse'e kuduyaktso'otyuujn, je'e kajx tse'e
du'ukvinmaajy jets ayu'utsji ve'e kudumasookni.

20 Namvaate'e je José ve'em duvinmay, van'it tse'e to'k
je Maja Vintsan je y'aangeles yak'ixji je kuma'aj kajx ju-
u' ve'e jidu'um na'muxju:

—José, je David je chaan je kyooj, kadi mtsa'aga jet-
se'e je Maria xmaattsaanat, kux je Nte'yam je kyuto-
jkun kajxe'e je Espiritu Santo yaktaajnji 6nuk maat.

21 Yakke'exupe'e to'k je pi'k mix énuk, Jesuusts je'e
ve'e mtukxaajap kux je'e ve'e dutuknuvaatsnup je
jyayu je tyokinda.

2 Je'e kajx tse'e ve'em jyajty jetse'e tyoojnji je Maja
Vintsan je y'ayook, ve'em ax jo'n vyaaji to'k juu' ve'e
ijt je Nte'yam je y'ayook kojtsnajxpa. Jidu'um tse'e
vyaaji:

3 0nuk maat tse'e tyanut to'k je kiixata'ax,

je'e tse'e to'k je pi'k mix é6nuk duyakke'exup.

Emanuel tse'e yaktukxaajap.

(Jidu'umts je'e ve'e je Emanuel kyatsapitsum, uu'm
maatta ve'e je Nte'yam.)

24Ku ve'e je José jyotvij, ve'em tse'e dutuujn ax jo'n je
Maja Vintsan je y'aangeles fia"'muxji, myaattsuuni'uk-
vaan tse'e je Maria; 2 ax ka'a tse'e ti kats dutukmaat-
jayejp van'it paat ku ve'e je pi'k mix dnuk duyakke'x,
Jesuusts je'e ve'e tyukxaajidu.

Je yaa'tyajkta juu' ve'e je maatsa dunu'ixpajkidup
2 Jeme'e Belén je Jesus kye'x, to'k je kajpun juu'
ve'e jem judéait y'it jootm, van'it ku ve'e je
Herodes yakkutojkp vye'na. Van'it tse'e jye'ydi jem
jerusaleenit kyajpun kajxm je yaa'tyajkta juu' ve'e je

maatsa dunu'ixpajkidup, 2jem je'e ve'e choo'nda joma
ve'e je xaaj pyitsum, jetse'e du'amotutdvidi:

—¢Jémase'e y'it je israeejlit jayu yakkutojkpa juu’
ve'e ke'x? Joma ve'e je xaaj pyitsum, jemts aatse'e n'ix
je maatsa juu' ve'e duyaknuke'xnatajkip jets ta ve'e
kye'ex, je'e kajxts aatse'e yaja tunmin jets aats je'e
ve'e nvinjavat nvintsa'agat.

3 Ku ve'e je yakkutojkpa Herodes dumotu, van'it tse'e
Aavyinma'yunmoojyji, nay ve'empa tse'e nujom je
jerusaleenit jayu. 4 Van'it tse'e je yakkutojkpa duvat-
saajv nujom je tee'tajk je vyintsanda jets je tsaptujkpit
yak'ixpajkpatajkta, jetse'e du'amotutuvidi pan joma
ve'e kye'exut je Cristo, juu' ve'e je Nte'yam vyinkoon
jetse'e yakkutdkut. 5 Van'it tse'e y'atsoojvjidi:

—Jem Belén, yaja judéait y'it jaat, kux jidu'ume'e du-
jatyaaji jep Kunuu'kx Jatyan kujxp to'k juu' ve'e ijt je
Nte'yam je y'ayook kojtsnajxpa:

6 Jets miitsta, beleenit jayuda juu' ve'e tsuunidup yaja
judéait y'it jaat,

mnumgajidup xa miitse'e nuyojk jets ka'a ve'e je viijnk
jayuda juu' ve'e tsuunidup yaja Judea,

kux jeme'e mkajpun kajxmda jyéjat to'k je yakkutojk-
pa juu' ve'e du'ix'ijtnup ats je njdyuda, je israeejlitta.
Jidu'um tse'e dujatyaaji.

7Van'it tse'e je Herodes ayu'uts duvatsaajv je'eda ju-
u' ve'e je maatsa dunu'ixpajkidup jetse'e du'amotutuvi
pan vin'ite'e du'ix'ukvaandi je maatsa. 8 Van'it tse'e
dupakejxti jem Belén. Jidu'um tse'e dunuujmidi:

—Najkxu x'ixtada oy je pi'k mix énuk. Ku tse'e
xpaa'ttat, m'avanadap tse'e jets atse'e najkx nvinja'vi-
va nvintsa'kiva.

9Ku ve'e ve'em yaknuujmidi je yaa'tyajkta, van'it
tse'e choo'ndini. Van'it tse'e vyintoo'vajkijidi je maatsa
juu' ve'e y'ixtu ku ve'e vye'nada jem joma ve'e je xaaj
pyitsum, jetse'e yo'y'atuvi je maatsa joma ve'e je pi'k
mix énuk. 10Ku ve'e je yaa'tyajk du'ixtinuva je maatsa,
ooy tse'e tyunxoojntkti. 1 Ku ve'e tyajkidi jep tujkp,
y'ixtu tse'e je pi'k mix maat je tyaak Maria, van'it tse'e
duvinkoxkténidi je pi'k mix 6nuk jetse'e duvinja'vidi
duvintsa'kidi. Van'it tse'e duyak'avaatsti je y'apajkinda
jetse'e dumooydi je vyintsa'kin: je oro, jets je incienso
ax jo'n je poom, jets je pa'ajk xoo'kpa juu' ve'e mirra
duxaaj. 12Van'it tse'e je Nte'yam tyuknuja'vijidi je ku-
ma'aj kajx jets ka'a ve'e y'ukvimpijttinit joma ve'e je
Herodes. Je viijnk too' tse'e pyajktinu jetse'e figjkxtini
joma ve'e je y'itta je Aaaxta.

Ku je Jesus yaktsoo'nji je tyee' je tyaak jetse'e yak-
najkxji jep Egipto

13 Ku ve'e fajkxtini je yaa'tyajkta juu' ve'e je maatsa
dunu'ixpajkidup, van'it tse'e je José je kuma'aj kajx
yak'ixji to'k je Maja Vintsan je y'aangeles juu' ve'e
jidu'um na'muxju:

—Pojtuky, yaktsoo'nu ya pi'k mix maat ya tyaak jets
maatke'ekun. Najkxta jem Egipto, jem tse'e mtandat
van'it paat ku ats mitse'e nvaajnjat, kux je Herodes
yakjay'ixtajape'e ya pi'k mix 6nuk jetse'e duyak-
jay'oo'kjut.

4Van'it tse'e je José pyojtuk jetse'e koo'ts du-
maattsaa'n je pi'k mix 6nuk maat je tyaak, jetse'e jem

Egipto fiajkxti. 15 Jem tse'e tyaandi van'it paat ku ve'e
je Herodes y'o0'kni. Ku tse'e ve'em jyajty, van'it tse'e
tyoojnji je Maja Vintsan je y'ayook, ve'em ax jo'n vyaa-
ji to'k juu' ve'e ijt je Nte'yam je y'ayook kojtsnajxpa.
Jidu'um tse'e vyaajfi: “Nvatsoov atse'e je n'Onuk jet-
se'e jem Egipto pyitsumnit.” Jidu'um tse'e vyaajf.

Ku je Herodes duyakjay'oo'kjidi je pi'k mix 6nuk

16 Ku ve'e je yakkutojkpa Herodes du'ix jets vin'aa'n-
judu ve'e je yaa'tyajkta juu' ve'e je maatsa dunu'ix-
pajkidup, ooy tse'e tyunnaajkjotma'tji, yak-
jay'oo'kkajxju ve'e nujom je pi'k mix dnukta juu' ve'e
dukatajkipna toojk joojnt jetse'e jem jyoojntykada
vye'na beleenit kyajpun kajxm jets tamanaat; ve'eme'e
dupayo'y pan vinxup joojntani ve'e je pi'k mix Jesus,
ve'em ax jo'n fig'muxjidi je yaa'tyajkta juu' ve'e je
maatsa dunu'ixpajkidup. 17 Ax ku tse'e ve'em jyajty,
van'it tse'e tyoojnji je Jeremiasje y'ayook, to'k juu' ve'e
ijt je Nte'yam je y'ayook kojtsnajxpa. Jidu'um tse'e
vyaajfi:

18 Yakmotu xa ve'e jem ramaajit kyajpun kajxm

jetse'e je jayu je yaaxun je tsaachvinma'yun duyakna-
jxti,

je Raquel je chaan je kyooj,

je'e tse'e je y'6nuk dunuyaaxtu,

ka'a tse'e du'uktsojktini jetse'e pan kyojtsjot'amajaja-
dat,

kux tavani ve'e je y'6nukta y'00'kni vye'na.

19 Aa'kani tse'e je Herodes vye'na, van'it tse'e jem
Egipto je José to'k je Maja Vintsan je y'aangeles yak'ixji
je kuma'aj kajx, jetse'e fia'muxji:

20 —pojtuku, vovu ya pi'k mix maat ya tyaak, najkx-
tinuva jem israeejlit y'it jootm, kux tavani je'e ve'e
y'oo'ktini juu' ve'e du'ukyak'oo'kuvaandu ya pi'k mix.

21 Van'it tse'e je José pyojtuk jetse'e duvaajv je pi'k
mix maat je tyaak, jetse'e jem figjkxtini israeejlit y'it
jootm. 2 Ax ku tse'e je José dumotu jets je Arquelao
ve'e yakkutojkp jem Judea, je'e juu' ve'e je tyee'
Herodes duvintikts, tsa'ki tse'e je José ku ve'e jem
fajkxut. Ku ve'e yakvaajnji je kuma'aj kajx, jem tse'e
galiléait y'it jootm Aujkx. Z Ku ve'e jem jye'y, jem tse'e
nazarétit kyajpun kajxm fujkx tsuuniva. Ku tse'e ve'em
jyajty, van'it tse'e tyoojnji juu' ve'e kyojtstu je Nte'yam
je y'ayook kojtsnajxpatajkta, je'ets je'e ve'e ku ve'e
vyaandi jets nazarétit jayu je'e ve'e je Jesus.

Ku je Yaknapejtpa Juan kya'amaajy joma ve'e kya-
pantsuuna
(Mr.1.1-8; Lc.3.1-9, 15-17; Jn. 1.19-28)

3 Ku ve'e je Jesus chuuni jem Nazaret, van'it tse'e je

Yaknapejtpa Juan fiujkx joma ve'e kyapantsuuna
jem judéait y'it jootm. 2 Jem tse'e dutuk'ix'ukvaajfi je
jadyuda juu' ve'e nunajkxjudu. Jidu'um tse'e dunuujmi-
di:

—Vinmayumpijttini, masooktini je mko'oy joojntykin-
da. Napyaajmijidini jem je Nte'yvam y'am kya'm, kux
myaaxuxjudupe'e jetse'e jem m'ijttinit.

3Ya Juaants je'e ve'e juu' ve'e y'ava'ni je Nte'yam je
y'ayook kojtsnajxpa Isaias. Jidu'um tse'e dujatyaajfi:
Yakmotup xa ve'e ku ve'e to'k je jayu jidu'um makk
kyats joma ve'e kyapantsuuna:
“Yak'o'yijada, yaktaajvjada je too' joma ve'e je Maja
Vintsan fiaxut.”
Jidu'um tse'e je Isaias dujatyaaji.

4Juu' ve'e je Juan vyitip, je camello pajk pumts je'e
ve'e; je ak tse'e tyiintsoojmjup. Je paach tse'e jyu'kxp
jets je maja pa'ajk. 5Je jerusaleenit jayu tse'e najkxtu
amotunajxpa; najkxtuva tse'e nujom je jayuda juu'
ve'e tsuunidup jem judéait y'it jootm, nay ve'empa
tse'e pan pan jatye'e dumutamidup je jordaanit maja
naaj. 6 Vintsots je'e ve'e je tyokin dumavyatsta, ve'em
tse'e je Juan yaknapétjada jem Jordan maja najootm.

7 Ax ku tse'e je Juan du'ix jets numaye'e je fariseotajk
jets je saduceotajk fiunajkxjada jetse'e duyaknapéttat,
van'it tse'e dunuujmidi:

—Miitsta, je tsaa'n je chaanda je kyooijta, je kats xa
ve'e tuxmoétuda jets taminup je'e ve'e je tsaachto'nun,
je'e kajx tse'e xkuke'ekta. 8 Je'e tse'e mtoondinup juu’
ve'e oy jetse'e Auke'xnatakat jets mmasooktinu ve'e je
mko'oy joojntykinda. 9Ka'a ve'e xnutdvadat jetse'e
mva'andat: “Ka'a tse'e je Nte'yam xyaktsaachpaatum-
dat, kux je Abraham je chaan je kyooj xa uu'me'eda”,
kux nvaajnjidup ats miitse'e jets o'yixjupe'e je Nte'yam
jetse'e ya tsaaj duyakvimpitut je Abraham je chaan je
kyogj. 10Ve'em xa miitse'eda ax jo'n je kup juu' ve'e je
00jyit ju'kx dukayakta'mip. Ax ta tse'e je tiempo jye'ya
juu' ve'e ve'em ax jo'n je jayu je pojxun dumach jetse'e
je kup dupojxukut. Ax nujom tse'e je kup juu' ve'e je
00jyit ju'kx dukayakta'mip, yakpojxuknupts je'e ve'e
jetse'e yakjanvippinit. 1 Je tsoxk nagj ats miitse'e
ntukyaknapejttup, je'e nuja'vints je'e ve'e jets mma-
sooktinu ve'e je mko'oy joojntykinda; ax je'e pan at-
se'e xpa'ux'ookip, je'e tse'e jem mija'vin kajxmda
mtukyaknapétjadap je Espiritu Santo jetse'e je jayu du-
tokimpayo'oyut. Numajipts je'e ve'e nuyojk jets ka'a
ve'e ats, ni ka'ats atse'e nvinmachju jets atse'e je
kya'ajk nyakkeekjat. 12Ku ve'e je jayu dutokimpayo'oy,
ve'em tse'e dutdnut ax jo'n to'k je yaa'tyajk juu' ve'e
jem kya'm je tukjee'pun dumats'ijtp jetse'e duvim-
pojut je trigo. Pyakmokup tse'e je trigo tagjm; ax je
po'ox juu' ve'e pyajkjap, je'e tse'e jem janjootm
pyaamnup juu' ve'e ni vin'ita kapi'tsp.

Ku je Jesus fiapejt
(Mr.1.9-11; Lc.3.21-22)

13Ku ve'e je Juan je jayu duyaknapejt, van'it tse'e je
Jesus chaa'n jem galiléait y'it jootm jetse'e jye'y joma
ve'e je jordaanit maja naaj, jem joma ve'e je Juan vye'
na. Je'e tse'e fiunajkx jetse'e je Juan yaknapétjut.
14 Ka'a tse'e je Juan du'uktsajk, jidu'ume'e je Jesus
dunuujmi:

—¢Mits atse'e xnumiimp? Nojk'(_Sy Xa ats mitse'e
xyaknapétut.

15Van'it tse'e je Jesus y'atsoojvji:

—Kuvuk xa ve'e dutsak, kux pyaatyp y'akeeguip je'e
ve'e jetse'e nto'numut nujom juu' ve'e je Nte'yam
chajkp.

Van'it tse'e je Juan dukuvujk. 1 Ku tse'e je Jesus
fapejtkujx, van'it tse'e pyitsumni jem najootm. Tun
to'mayji tse'e ojts je tsapjootmit it y'ava'ach jetse'e je
Jesus du'ix jets jeme'e fiukada'akyju je Espiritu Santo,
juu' ve'e ijtp jem je Nte'yam jya'vin kajxm, ve'eme'e
fiukada'akyju ax jo'n to'k je pak. 17 Van'it tse'e to'k je
ayook yakmotu juu' ve'e jem tsapjootm kadaak.
Jidu'um tse'e vyaaijii:

—Ya'a xa ve'e ats je n'Onuk, juu' atse'e ooy
ntuntsajkp, ooyts ats ya'a ve'e ntuntukxoonduk.

Ku je Jesus je Satanas y'ukyaktokimpakuvaajnji
(Mr.1.12-13; Lc.4.1-13)

4 Van'it tse'e je Espiritu Santo je Jesus duyaknujkx

jem vinva'ajts it kajxm jetse'e jem je ko'oyjayuvap
juu' ve'e dunuvintsanikajxp je ko'oyjayuvaptajkta, jet-
se'e du'ixut vintso ve'e je Jesus kuduyaktokimpujk.
2Vujxtkupx xaaj vujxtkupx tsooj ve'e je Jesus kyakay
vye'na, van'it tse'e je yooj pyaatji. 3Van'it tse'e je
ko'oyjayuvap vyinkutamiji jetse'e fia'muxji, ukv-
in'aa'nuvaajnju tse'e:

—Pan tydvam xa ve'e jets je Nte'yam je y'Onuk mit-
se'e, mukotsuts n'it ya tsaaj jetse'e vyimpitut tsap-
kaaky.

4Van'it tse'e je Jesus y'atsaajv:

—Jidu'um xa ve'e je Kunuu'kx Jatyan vya'afi: “Ka tun
je'e kajxjyap xa ve'e je jayu jyoojntyka ku ve'e juu'
dukay duju'kx, je ayook kajxe'e juu' ve'e je Nte'yam
kyajtsp.”

5Van'it tse'e je ko'oyjayuvap yaknajkxji jem kunuu'kx
kajpun kajxm, jem Jerusalén. Van'it tse'e je Jesus jem
maja tsaptakkojm duyakpejt ¢ jetse'e jidu'um dunuuyj-
mi:

—Pan tydvam xa ve'e jets je Nte'yam je y'Onuk mit-
se'e, naajkkustakajats n'it, kux jidu'ume'e je Kunuu'kx
Jatyan vya'af:

Je Nte'yam xa ve'e dupava'anup je y'aangelestajk jet-
se'e m'ixjut mjayépjut,

jetse'e je kya'aj mtuk'amatsajat jetse'e je mtek je
tsaaj kyayaktsaachajat.

7Van'it tse'e je Jesus y'atsaajv:

—Vaampap tse'e jidu'um je Kunuu'kx Jatyan: “Ka'a
tse'e x'ixtat joma vaate'e juu' dukuvuk je Maja Vintsan,
uu'm je nNte'yamamda.”

8Van'it tse'e je ko'oyjayuvap yaknajkxjuva joma ve'e
to'k je kopk juu' ve'e kajxm aa'k. Jem tse'e je Jesus du-
tuk'ix nujom je jayu juu' ve'e yakkutujkja ijttup yaja
naxviijn jets vinxupe'e je majin je jayu dujayep. °Van'it
tse'e dunuyjmi:

—Nujom xa ats mits ya'a ve'e nmokyajxnit pan
xvinkoxkténip ats mitse'e jets atse'e xvinjavat xv-
intsa'agat.

10Van'it tse'e je JesUs Aa'mux;i:

—Najkxni, Satanas, kux jidu'ume'e je Kunuu'kx
Jatyan vya'afi: “Vinjdvada vintsa'agada je Maja Vintsan,

uu'm je nNte'yamamda, je'ejyji ve'e to'k mvinjavadap
mvintsa'agadap.”

MVan'it tse'e je ko'gyjayuvap myasookiji jetse'e je
aangelestajk je Jesus dununajkxti jetse'e dupatto'nidi.

Ku je Jesus kya'amay'ukvaaijfi jep Galilea
(Mr.1.14-15; Lc. 4.14-15)

12Ku ve'e je Jesus je kats dumotu jets jepe'e poxun-
tujkp je Yaknapejtpa Juan, van'it tse'e fiujkx jem
Galilea; 13 ax ka'a tse'e tyaajfi jem nazarétit kyajpun
kajxm, jeme'e Capernaum fiujkx tsuuniva. Je kajpun,
myutamipe'e je maja na'akaya jem zabuloonit jets nef-
taliijit y'it jootmda. 4)e'e kajx tse'e ve'em jyajty jetse'e
tyoojnji juu' ve'e je Isaias jyatyaan, to'k juu' ve'e ijt je
Nte'yam je y'ayook kojtsnajxpa. Jidu'um tse'e du-
jatyaajfi:

15]e it je naax juu' ve'e Zabuldn jets Neftali duxaaj,

je too' juu' ve'e je'yp jem maaxy napa'am jetse'e fiaxy
jem jado'k ado'om Jordan maja napa'am,

jem galiléait y'it jootm joma ve'e jyoojntykada pan
pan jatye'e ka je israeejlit jayuvap,

16 je jayu pan pan jatye'e kupi'ijts kukoo'ts tsuunidu,

y'ixtuts je'e ve'e to'k je maja kujajpa je maja kuta'kx-
pa;

pan pan jatye'e maaydup tajtup kux cha'kidupe'e jet-
se'e y'oo'ktat,

kujajjudu kuta'kxjudu tse'e.
Jidu'um tse'e je Isaias dujatyaaji.

17Van'it tse'e je Jesus kya'amay'ukvaajf. Jidu'um
tse'e vyaajfi:

—Vinmayumpijttini, masooktini je mko'oy joojntykin-
da. Napyaajmijidini jem je Nte'yam y'am kya'm kux
myaaxuxjudupe'e jetse'e jem m'ijttinit.

Ku je Jesus duvaajv numaktaaxk je ajkx maakpada
(Mr.1.16-20; Lc.5.1-11)

'8 Jeja tse'e galiléait myaja na'akaya pa'ayi je Jesus
Aaxy vye'na, jetse'e du'ix numejtsk je yaa'tyajk, to'k
uts to'k ajch: to'k juu' ve'e duxaaj Simén juu' ve'e yak-
tukxaaji Pedro, jets jado'k juu' ve'e duxaaj Andrés. Ajkx
maakpats je'e ve'e y'ijtti; jem je'e ve'e du'avajada vye'-
na je tyuk'ajkx'amaakin xuum maja na'akaya jootm.
9Van'it tse'e je Jesus Aa'muxjidi:

—Pamiindini ats. Ajkx maakk xa ve'e mtoondup; ax
uxyamts ats miitse'e je toonk nmo'odat jets atse'e je
jayu xtuknumindat.

20 Tun jatyji tse'e dumasooktini je tyuk'ajkx'amaakin
xuum jetse'e dupanajkxtini.

21Vee'n tse'e yo'oyda vye'na, van'it tse'e je Jesus
du'ixpa janumejtsk je yaa'tyajk, je Santiago jets je
Juan, nay to'k uts to'k ajchpats je'e ve'eda, je Zebedeo
je myajntktajk. Jem je'e ve'e barco jootm je tyee' du-
maadada vye'na jetse'e je tyuk'ajkx'amaakin xuum
du'ataagada. Van'it tse'e je Zebedeo je myajntktajk
yakvoovduva. 2 Tun jatyji tse'e dumasooktini je barco
maat je tyee'da, jetse'e dupanajkxtini.

Ku je Jesus je numay jayu duyak'ixpujk
(Lc.6.17-19)

B Jem tse'e nujom galiléait y'it jootm je Jesus du'ay-
0'oy du'anaxy y'ijt joma jaty tsaptajk jetse'e je jayu du-
tukyak'ixpuk je oy kats je oy ayook, je'e ve'e ku ve'e je
jayu yakvaajfija jets chajkpe'e je Nte'yam jetse'e je
jayu fAlapyaajmijidinit jem je Nte'yam y'am kya'm. Pan
nuvinxupe'e to'k jado'k je pa'am dujayep, ve'em tse'e
duyakjotkadaakni. 24 Yaknuja'vip tse'e je Jesus jem
nujom maja it jootm juu' ve'e Siria duxaaj; tyuknu-
najkxtu tse'e je JesUs nujom pan pan jatye'e je pajkpa
je aampa dujayejptup, pan pan jatye'e jem jya'vin
kajxmda je ko'gyjayuvap, pan pan jatye'e ko'opya'am-
pajkjudup, jets pan pan jatye'e mojktup; yakjotka-
dakkajxnuts je'e ve'e to'k ka'ajyjida. 2 Numay tse'e je
jayu pyanajkxjidi. Jem tse'e je galiléait jayu, jem tse'e
juu' ve'e tsoo'ndu jem decapolisit y'it jootm jets jem
jerusaleenit kyajpun kajxm, jempa tse'e juu' ve'e viijnk
tso tsoo'ndu jem judéait y'it jootm, nay jempa tse'e ju-
u' ve'e tsgo'nduva je it je naax juu' ve'e jado'k ado'om
je jordaanit maja nanaxy jem joma ve'e je xaaj pyit-
sum.

Ku je Jesus kya'amaajy jem tonun viinm

5 Ku ve'e je Jesus du'ix je numay jayu, van'it tse'e
pyejt joma ve'e to'k je tonun jetse'e jem y'ajxtk.
Van'it tse'e je y'ixpajkpatajk fiuje'yjidi, 2 jetse'e je Jesus
yak'ixpajkjidi jidu'um:

Je'eda pan pan jatye'e xoonda
(Lc.6.20-23)

3—Xoon xa je'e ve'eda pan pan jatye'e je tyokin
du'ixkajptup, ittapts je'e ve'e jem je Nte'yam y'am
kya'm.

4'Xoon xa je'e ve'eda pan pan jatye'e tsaachvin-
maaydup, yakjot'amajajadapts je'e ve'e je Nte'yam.

5'Xoon xa je'e ve'eda pan pan jatye'e je nuu'k aaj je
nuu'k joot dujayejptup, je'e tse'e yakmo'odap je naxvi-
ijnit it.

6'Xoon xa je'e ve'eda pan pan jatye'e duyoojidup du-
taatsidup juu' ve'e je Nte'yam chajkp, ku'ux jotka-
da'aky tse'e y'ittat.

7'Xoon xa je'e ve'eda pan pan jatye'e je jayu dutuk-
mo'ttup, tukmo'tjuduvapts je'e ve'e je Nte'yam.

8'’Xoon xa je'e ve'eda pan pan jatye'e je va'ajts aaj je
va'ajts joot dujayejptup, y'ixtapts je'e ve'e je Nte'yam.

9'Xoon xa je'e ve'eda pan pan jatye'e duyaknamyu-
jot'Q'yijidup juu' ve'e namyu'ejkjudup, va'anupts je'e
ve'e je Nte'yam: “Atsts ya'a ve'e je n'énukta.”

10"Xoon xa je'e ve'eda pan pan jatye'e je jayu jomtoo-
jnjudup titoojnjudup kuxe'e dutonda juu' ve'e je
Nte'yam chajkp, ittapts je'e ve'e jem je Nte'yam y'am
kya'm.

11"’Xoon xa miitse'eda ku ve'e je jayu mvinkojtspétja-
da, mjomténjada mtiténjada, jetse'e mnuvampétjada
ats kajx. 12 Tukxoondukta tse'e ooy ku ve'e ve'em

myaktonda, kux myakmooydinupe'e je maja o'yin jem
tsapjootm, kux ve'eme'e dujomtoondi dutitoondi je
Nte'yam je y'ayook kojtsnajxpatajkta juu' ve'e joojn-
tykidu too'vajkp jets ka'a ve'e miitsta.

Je kaan tukmu'a'ixmojkin
(Mr.9.49-50; Lc. 14.34-35)

13'Miitsta xa ve'e je kaan jo'n yaja naxviijn. Ax pan
tokinup tse'e je kaan je tya'mutsin, ¢vintsose'e jado'k
nax tya'mutsinuvat? Ka'ats je'e ve'e y'uktoonnit,
yak'uxko'onupe'e jeja too' aajy jetse'e je jayu futee'n-
jut tyuktee'njut.

Je ta'kxpa tukmu'a'ixmojkin
(Mr.4.21-25; Lc.8.16-18)

14'Miits xa ve'e je ta'kxpa jo'n yaja naxviijn. To'k je ka-
jpun juu' ve'e jem kopk kajxm, ka'a tse'e y'oya jetse'e
yakyo'otsut. 15Ka'a xa ve'e je ta'kxpa yakna'ak jetse'e
ti yaktuknaxjoput; kajxm je'e ve'e yakpum jetse'e
dukuta'kxut anafiujoma je jayuda juu' ve'e jep tujkp.
16 Nay ve'empats miitse'eda, ve'em ax jo'n je ta'kxpa je
numay jayu dukutu'kx, yaknuke'xnatakada je y'oy je'e
jeja je jayu vyinkujk; ku je'e ve'e du'ixtat je y'oy je'e ju-
u' ve'e mtoondup, yakmajadap yakjaanchadapts je'e
ve'e je nTee'amda, juu' ve'e jem tsapjootm.

Oy je'e ve'e je Moisés je pyava'nun
(Lc.16.16-17)

17'Ka'a xa miitse'e mvinmaydat jets je'e atse'e
nnumiin jets atse'e nyakkutdkiyut je Moisés je
pyava'nun jets juu' ve'e jyavyejttu je Nte'yam je y'ay-
ook kojtsnajxpatajkta. Ka je'e kajxapts atse'e nmiijn
jets ats je'e ve'e nyakkutgkiyut; je'e kajxe'e jets ats je'e
ve'e nkutydnut jets atse'e nkojtsva'atsut ti ve'e tyijp.
18 Tydvam xa ats miitse'e nnaajmada, namvaate'e y'it
ya tsajmit it jets ya naxviijnit it, tonkaxjup tse'e nujom
je pava'nun; dumaja dumootska je'e ve'e je pava'nun,
tonkaxjupts je'e ve'e. 19)e'e kajx tse'e, pan pan xa ve'e
dukakutyoomp je pava'nun, dukanumaja je'e ve'e je
pava'nun, jetse'e ve'em je jayu dutuk'ix, je'e tse'e
dunupi'kikdxup je jayu juu' ve'e ijttup jem je Nte'yam
y'am kya'm; ax pan pan tse'e dukutyoomp je pava'nun
jetse'e ve'em je jayu dutuk'ix, Aiumajapts je'e ve'e jem
je Nte'yam y'am kya'm. 20 Kux ve'em ats miitse'e
nnaajmada, ve'em xa ve'e dutsak jetse'e nuyojk oy
xténdat juu' ve'e je Nte'yam chajkp jets ka'a ve'e juu'
ve'e tyoondup je tsaptujkpit yak'ixpajkpatajk jets je
fariseotajk. Pan ka'a tse'e ve'em xtonda, ka'a tse'e
mtakadat jem je Nte'yam y'am kya'm.

Ku je jayu jyotma'aty
(Lc.12.57-59)

yaknuujmidi: “Ka'a tse'e myakjayu'oo'ktat, kux jyapana
pan pane'e yakjayu'oo'kp, yakmo'opts je'e ve'e je
tsaachpaatun.” 2 Ax nmuujmidupts ats miitse'e jets
jyapana pan pane'e je y'uts je y'ajch ukpu je y'uts je
cha'a dumu'ejkjup, yaktokimpayo'oyupts je'e ve'e. Pan

pane'e je y'uts je y'ajch ukpu je y'uts je cha'a
duvinkojtspejtp, tokimpayo'oyjadapts je'e ve'e pan
pan jatye'e dunumajidup jep tsaptujkp. Pan pan tse'e
ka vijap dutijp je y'uts je y'ajch ukpu je y'uts je cha'a,
kutsa'aga tse'e jetse'e jem janjootm yakpaamnit.

B'Ax ve'em tse'e, pan myaknajkxtup xa ve'e je myax-
ta joma ve'e je Nte'yam xvinjavada xvintsa'agada, jet-
se'e jem xjaa'myétstat jets mmu'ejkjudupe'e nuto'k je
m'utsta je m'ajchta ukpu nuto'k je m'utsta je mtsa'a-
da, 2 masg'oktanumts jeja je myaxta jetse'e najkx
too'vajkp je'e xmaatnamyujot'dyajada, van'it tse'e
mvimpijttinuvat jetse'e je myaxta je Nte'yam
xtukkatdkadat.

5'Pan jem xa ve'e pane'e mnuxa'aijidup jetse'e
xmaatnajkxta jeja je yakkutojkpa vyinkujk, tuk-
maatkojts'gyada tse'e jeja too' aajy, ve'em tse'e jem je
tokin payo'yva kya'm mkayakpamdat. Kux pan
mpaajmjudup xa ve'e jem je tokin payo'yva kya'm, je
tokin payo'yva tse'e jem je tojpa kya'm mpamjadap
jetse'e mpoxuntakpamjadat. 2 Tydvam xa atse'e
nva'af jets ka'ajame'e mpitsumdat jep poxuntujkp vi'-
name'e xkakuvetta nujom juu' ve'e mygjidup.

Ku je jayu je navyajkun duyakvintsa'kintoki

27'Ta ve'e x'amotunaxta ku ve'e jidu'um yakkats:
“Ka'a tse'e xyakvintsa'kintgkidat je navyajkun.” 28 Ax at-
sts miitse'e nnuujmidup jets opyana pan pane'e
dunu'ixp to'k je ta'axtajk jetse'e dutsak jetse'e du-
maatnayjayépjut, ta tse'e jem jya'vin kajxm je ta'axtajk
dutukmaatyakvintsa'kintoki je navyajkun.

29'Pan myaktokintoojnjudup xa ve'e je m'aka'yun vi-
ijnda, tunyakpitsumda tse'e jetse'e x'uxkojtat, kux
nuyojk oy je'e ve'e jetse'e to'k viijn je mni'kxta je
mkopkta xyakkutgkidat jets ka'a ve'e ku ve'e nujom je
mni'kxta je mkopkta yakpaamnit jem janjootm. 30 Pan
myaktokintoojnjudup xa ve'e je m'aka'yun ka'ajta,
tunkuspoxta tse'e jetse'e x'uxvivuptat, kux nuyojk oy
je'e ve'e jetse'e to'k viijn je mni'kxta je mkopkta
xyakkutokidat jets ka'a ve'e ku ve'e nujom je mni'kxta
je mkopkta yakpaamnit jem janjootm.

Ku je yaa'tyajk je fiuda'ax dumasookni
(Mt.19.9; Mr.10.11-12; Lc. 16.18)

31'Kojtstuva tse'e je jayu jidu'um: “epyana xa ve'e
pan pane'e je Auda'ax dumaso'okuvaannup, tun
vinkopkts je'e ve'e jetse'e too'vajkp dumo'ot je fiak jo-
ma ve'e yak'ixut jets ka'a je'e ve'e du'uknuda'axini.”
32 Ax atsts miitse'e nnuujmidup jets pan pan
yaa'tyajke'e dumasooknup je fluda'ax, pan ka je'e
kajxap ku ve'e je Auda'ax duyakvintsa'kintdki je
navyajkun, je yaa'tyajk kajx tse'e je ta'axtajk duyakv-
intsa'kintoki je navyajkun ku ve'e je viijnk yaa'tyajk
dupuk. Ax je'e tse'e juu' ve'e ux'ook dupajkp je ta'ax-
tajk juu' ve'e je fiuyaa'y tumyasookjini, nay yakv-
intsa'kintokivapts je'e ve'e je navyajkun.

Ku je jayu je Nte'yam duyaknaxy ukpu ti jaty

33'Ta ve'e x'amotunajxtuva ku ve'e jidu'um je jujpit
jayu yaknuujmidi: “Kutyonu je vaanduk juu' ve'e tux-
pum pan je Nte'yame'e tuxyaknaxy.” 34 Ax atsts miit-
se'e nnuyjmidup jets ka'a ve'e je Nte'yam xyaknaxtat
ku ve'e je vaanduk xpamda. Ni ka'a tse'e je tsapjoot-
mit it xyaknaxtat. Pan ve'em xa ve'e xtonda, ve'emts
je'e ve'e ax jo'n je Nte'yam kuxyaknajxti, kux jeme'e je
Nte'yam je kyutojkun tsuujntkun. 35Ka'a tse'e ya naxvi-
ijnit it xyaknajxtuvat. Pan ve'em xa ve'e xtonda,
ve'emts je'e ve'e ax jo'n je Nte'yam kuxyaknajxti, kux
ve'em ya'a ve'e ya naxviijnit it ax jo'n je va'kpejtun jo-
ma ve'e je Nte'yam je tyek kuduyukkan. Ka'a tse'e je
Jerusalén xyaknajxtuvat. Pan ve'em xa ve'e xtonda,
ve'emts je'e ve'e ax jo'n je Nte'yam kuxyaknajxtuva,
kux je Maja Yakkutojkpa je'e ve'e je kyajpun. 3¢ Ni je
mkuvajka tse'e xkayaknajxtuvat, kux ka'a ve'e m'o'yix-
jada jetse'e xyakvimpittat otyo'ka je mvaajyta yak uk
poo'p. 37 Jidu'ume'e mva'andat “ve'em” ukpu “ka'a";
kux juu' ve'e nuyojk jaa'kyakkoijtsp, je ko'oyjayuvapts
je'e ve'e duyakjéjip.

Ku je jayu dutonumpit juu' ve'e ka dyap
(Lc.6.29-30)

38'Tg ve'e x'amotunajxtuva ku ve'e jidu'um yakkats:
“Pan pane'e je jayu je vyiijn duyakma'tp, je tyaats
duyakvajntkp, nay vanxupjyam tse'e yaktoonnuvat.”
39 Ax atsts miitse'e nnuujmidup jets ka'a ve'e
xtonumpijtjadat juu' ve'e ka d¢yap pan pane'e mmutok-
intoojnjudup; Aojk'dy xa ve'e, pan pane'e m'akupa'kxi-
jidup to'k ado'om aaj, mooyduva tse'e jado'k ado'om
jetse'e mjaa'k'akupa'kxajadat. 490 Pan pan tse'e mnux-
a'aavaajnjudup jetse'e je mvitupa'tk mpajkuxjada, ma-
sooktuva tse'e jetse'e je mvituni'kx mpajkuxjadat.
4 Pan myaktuk'akee'yidup xa ve'e jetse'e juu' xpat-
samdat kojkm legua, ax mpatsamdap tse'e jakojkm
legua. 2 epyana pan pane'e juu' m'amétujudup,
mmo'odap tse'e; pan pan tse'e juu' anuu'kx m'amotu-
judup, ka'a tse'e xtso'oxpaktat.

Tsokta je jayu pan pane'e mtso'oxpajkjudup
(Lc.6.27-28, 32-36)

4'Ta ve'e x'amotunajxtuva ku ve'e jidu'um yakkats:
“Tsokta pan pane'e mtsojkjudup; ka'a tse'e xtsoktat
pan pane'e mtso'oxpajkjudup.” 4 Ax atsts miitse'e
nnuujmidup: Tsokta pan pane'e mtso'oxpajkjudup,
amg@tuda je Nte'yam jetse'e dukunoo'kxut pan pane'e
mko'ofiukojtsijidup, otyoojnjada pan pane'e mko'oty-
oojnjudup, nutsapkotsta jetse'e je Nte'yam oy tyo'nux-
jadat pan pane'e mvinkojtspejtjudup jets pan pane'e
mjomtoojnjudup mtitoojnjudup, 4 ax ve'em tse'e
mnuke'xnatakadat jets nTee'imdupe'e je Nte'yam, juu'
ve'e jem tsapjootm. Kux ku xa ve'e je aampa xaaj
duyakpitsum, tyuknu'aampyts je'e ve'e juu' ve'e gy
jayu jets juu' ve'e ko'oy jayu, yakjéjipts je'e ve'e je tooj
jetse'e duyaknutu'uj pan pan jatye'e tuv jayuvidup joo-

jntykidup, nay ve'empa tse'e pan pan jatye'e jomjayu-
vidup tijayuvidup jetse'e jyomjoojntykada tyijoojntyka-
da. % Pan je'ejyji xa miitse'e mtsojktup pan pane'e mt-
sojkjudup, ¢ti 0'yin tse'e mpaktap je'e kajx? Je kupa'-
mun pakmojkpa paat xa ve'e ve'em jyatukada.

47'Pan je'ejyji ve'e mkojtspoo'kxtup juu' ve'e mmaat-
nayja'vijidup, ¢ti 0'yints miitse'e mtoondup jets ka'a
ve'e je viijnk jdyuda?, kux nay vanxupjyame'e dutoon-
duva pan pan jatye'e je Nte'yam duka'ixada. 48 Va'ajts
tse'e mnaajk'ijtjidinit, ve'em ax jo'n faajk'itju va'ajts je
nTee'amda, juu' ve'e jem tsapjootm.

Ku je jayu je y'oy je'e dutdn

6 'Ku xa ve'e xtonda je y'oy je'e, ka je'e kajxap tse'e
xténdat jetse'e je jayu du'ixtat juu' ve'e
mtoondup. Pan je'e kajx xa ve'e ve'em xtonda jetse'e
je jayu m'ixjadat, ka'a tse'e oy mtonumpijtuxjadat je
nTee'amda, juu' ve'e jem tsapjootm. 2Je'e kajx tse'e,
ku tse'e xputakadat je'e pan pan jatye'e katih'ij-
tuxjudup, ka'a tse'e anafiujoma je jayu xtuknujavadat,
kux ve'eme'e jyatukada jep tsaptujkp jets jeja too' aajy
pan pan jatye'e mejts'aajta mejtsjootta. Je'e kajxts je'e
ve'e ve'em dutonda jetse'e je jayu y'oflukdtsajadat.
Tydvam xa ats miitse'e nnagjmada jets ka'a ve'e gy je
Nte'yam tyonumpijtuxjadat, nvaatani je'e ve'e ku ve'e
yak'ofukoijtsidi. 3 Ax kuts miitse'e je jayu xmo'odat juu'
ve'e katih'ijtuxjudup, ve'em tse'e xtondat jetse'e ni pa-
na dukanujavat. 4 Pan ve'em tse'e xtonda, gy tse'e
mtonumpijtuxjadat je nTee'amda, juu' ve'e du'ixp
nujom juu' ve'e kanuke'xnatajkip jeja je jayu vyinkujk.

Ku je jayu chapkats
(Lc.11.2-4)

5'Ku miitse'e mtsapkgtstat, ka'a tse'e ve'em mtsap-
kodtstat ax jo'n je'eda juu' ve'e mejts'aajta mejtsjootta,
ténip tse'e chapkotsta jep tsaptujkp jets joma ve'e je
too' Aavyinnaxyjy, je'e kajxts je'e ve'e ve'em dutonda
jetse'e je jayu y'ixjadat ku ve'e chapkotsta. Tydvam xa
ats miitse'e nnaajmada jets ka'a ve'e gy je Nte'yam ty-
onumpijtuxjadat, nvaatani je'e ve'e ku ve'e je jayu
ve'em y'ixjada. © Ax kuts miitse'e mtsapkgtstat, taka-
dats jep mtujkp, aka'ada je mtajk, van'it tse'e xmukét-
stat je nTee'amda, juu' ve'e jem tsapjootm. Pan ve'em
tse'e xtonda, oy tse'e mtonumpijtuxjadat je nTee'am-
da, juu' ve'e du'ixp nujom juu' ve'e kanuke'xnatajkip
jeja je jayu vyinkujk.

7'Ku ve'e mtsapkotstat, ka'a tse'e xkojtsumpittat
xkojts'atajtat, ve'em ax jo'n jyatukada pan pan jatye'e
je Nte'yam duka'ixada, ve'eme'e vyinmayda jets amo-
tunaxjadap je'e ve'e je Nte'yam ku ve'e ooy tyunkots-
ta. 8 Ka'ats miitse'e ve'em mjatukadat, kux namka'ana
miitse'e je Nte'yam juu' x'amétuda, Auja'vipts je'e ve'e
juu' ve'e mka'ijtuxjudup. ?Jidu'um tse'e mtsapkgtstat:

Aats je nTee',

tsapjootm xa mits jeme'e,

va'ajts aaj va'ajts jootts mitse'e,

jetse'e myakvinjavat myakvintsa'agat.

10 Yakmiinni to'k aaj je mkutojkun.

Ve'em ax jo'n jem tsapjootm tyunju juu' mitse'e mt-
sajkp,

ve'em tse'e tyoojnjuvat yaja naxviijn.

1" Mooyk aats uxyam je kaaky je naaj juu' aatse'e
jovum xaaj ntukjoojntykip.

12 Mee'kxjik aats je ntokin,

ve'em ax jo'n aatse'e ntokinmee'kxpa pan pan jaty
aatse'e xmutokintoomp.

13 Kadi aats to'k aaj xmasa'ak jets aatse'e nka'at jem
je ko'oyjayuvap y'am kya'm;

mitsts aatse'e x'ixup xjayépup, x'axajtokup,

ve'emts aatse'e xkah'amaadaagat je kyo'oy je'e.

Kux xa'ma kajx mitse'e xka'ma je kutojkun, je makkin,
jets je majin. Amén.

14'Pan mtokinmee'kxtup xa miitse'e pan pane'e
mmutokintoojnjudup, mtokinmee'kxjadap tse'e je
nTee'amda, juu' ve'e jem tsapjootm; 15 ax pan ka'a
tse'e xtokinmee'kxta je jayu juu' ve'e mmutokintoojn-
judup, nay ka'ava tse'e je nTee'amda mtokinmee'kxju-
duvat.

Ku je jayu y'ayooja

16'Ku xa miitse'e m'ayoojadat, ka'a tse'e je mviijnda
je m'aajta xyakma'attat, ve'em ax jo'n jyatukada je'eda
juu' ve'e ijttup mejts'aajta mejtsjootta, kux ve'em je'e
ve'e jyatukada jetse'e je jayu dunujavadat jets ayoo-
jidup je'e ve'e. Tydvam xa ats miitse'e nnaajmada jets
ka'a ve'e gy je Nte'yam tyonumpijtuxjadat, nvaatani
je'e ve'e ku ve'e je jayu y'ixjada jets ayoojidupe'e. 17 Ax
miits, ku tse'e m'ayoojadat, navyimpojjada nay'apojja-
da jetse'e oy mnavyoo'kjadat, 18 ve'em tse'e je jayu
dukanujavadat jets m'ayoojidupe'e. Pan ve'em tse'e
xtonda, oy tse'e mtonumpijtuxjadat je nTee'amda, juu'
ve'e du'ixp nujom juu' ve'e kanuke'xnatajkip jeja je
jayu vyinkujk.

Je o'yin juu' ve'e jem tsapjootm
(Lc.12.33-34)

19'Ka'a tse'e xnupajkpéttat je o'yin juu' ve'e yaja
naxviijn, joma ve'e je tétuk juu' jaty dutukka'yini, joma
ve'e juu' jaty vyintoki, jets joma ve'e je mee'tspa tyaka-
da; 2 Aojk'gye'e xnupajkpéttat je o'yin juu' ve'e jem
tsapjootm, joma ve'e je totuk juu' jaty dukatukkaya, jo-
ma ve'e juu' jaty kyavintoki, jets joma ve'e je mee'tspa
kyatakada. 2! Kux pan joma xa ve'e y'it juu' ve'e m'ixt-
up mjayejptup, nay jeejyam tse'e y'ijtpa je mjootta je
mja'vinda.

Ve'em xa ve'e je jayu je vyiijn ax jo'n je jayu je jyoot je
jya'vin
(Lc.11.34-36)

2'\Je'em xa ve'e je jayu je vyiijn ax jo'n je jayu je jy-
oot je jya'vin. Pan oy xa ve'e je mviijnda, m'ixtup tse'e
oy. Ax pan ma'at tse'e je mviijnda, koo'ts tse'e je
mni'kxta je mkopkta tyafi. Nay ve'empats je'e ve'e
maat je mjootta je mja'vinda. Pan va'ajts tse'e je
mjootta je mja'vinda, je y'oy je'e tse'e mtoondup; ax

pan m'ajootidup tse'e je kyo'oy je'e jetse'e vintok m'it-
ta, je kyo'oy je'e tse'e mtoondup, ve'emts miitse'eda
ax jo'n je jayu juu' ve'e ijtp jeja akoo'ts it jaat jetse'e
nuyojk kukoo'ts tyaf jets ka'a ve'e je viints jayu.

Je Nte'yam jets je meen
(Lc.16.13)

24'Nj pana xa ve'e kya'Q'yixju jetse'e mejtsk je vy-
intsan dujayéput, kux to'ke'e dutsgkut, jado'k tse'e
dutso'oxpakut, to'ke'e dumuténut dumupakut, jado'k
tse'e duviijnk'ixut. Nay ve'empa tse'e je jayu juu' ve'e
jem je meen kya'm naajk'ijtjup, ka'ats je'e ve'e y'o'y-
ixju jetse'e je Nte'yam dupanajkxut.

Y'ixp jyayejpp tse'e je Nte'yam pan pan jaty je y'6nuk
(Lc.12.22-31)

5'Je'e kajxts ats miitse'e nnaajmada, ka'a tse'e xvin-
maydat je mkaakyta je mnaajta ti ve'e mtukjoojn-
tykadap, ni ka'a tse'e xvinmaayduvat je mvitta je mx-
oxta juu' ve'e mjayéptap. Numdjip je'e ve'e nuyojk ku
ve'e je jayu jyoojntyka jets ka'a ve'e je kaaky je naaj ju-
u' ve'e jyayejpp; iumajip je'e ve'e nuyojk je jayu je
fi'kx je kyopk jets ka'a ve'e je vit je xox juu' ve'e
jyayejpp. % Ixta vintso ve'e je jeyyva tanuk kyani'ipta,
ka'a tse'e je taajm dupakmokta, ka'a tse'e tii joma ve'e
duyak'ittat je tyukjoojntykinda; gyam tse'e vye'ema,
yakjoojntykijidup tse'e je nTee'amda, juu' ve'e jem
tsapjootm. Kadi xvinmayda, nuyojk xa miitse'e ooy
xtunjaa'knumajada jets ka'a ve'e je jeyyva tanuk. % Jy-
atunvinmay je'e ve'e, ;pants miitse'eda juu' ve'e o'y-
ixjup jetse'e Aaajkyonjut jado'k noox?

28'; Ax tyajx tse'e xvinmayda je mvitta je mxoxta? Ixta
vintso ve'e je ojts jaatit puj yee'kta, ka'a tse'e tyonda,
ka'a tse'e pyii'tta kygjta; 2 ax ve'emts atse'e nva'afi
jets gyame'e je yakkutojkpa Salomédn va'ajts tsoj tyun-
naxyaxju y'ijt, ka'a tse'e dumuvaa'ty ax jo'n je puj.

30 Pan ve'em tse'e je Nte'yam duyaktsojupuk je aajy je
ojts juu' ve'e uxyam yee'kp jetse'e kep je jaajn
pyaatjinit, ;vintsots je'e ve'e je Nte'vam mkamo'gjadat
pan ti ve'e mnatyukxgxjadap? jVee'nji xa ve'e je
Nte'yam xjaanchjavadal 3! Je'e kajx tse'e, ka'a tse'e
mnaajkvinmayjadat jetse'e mva'andat: “;Tis vine'e
nka'yumdap n'ookumdap?”, ukpu “;Tis vine'e
nnatyukxojxumjadap?” 32 Kux nujom je'e ve'e,
yakvinkopkidupts je'e ve'e je jayu pan pan jatye'e je
Nte'yvam duka'ixada; ax je nTee'amda, juu' ve'e jem
tsapjootm, Auja'vipts je'e ve'e pan ti uu'me'e xka'i-
jtiimdup. 3 Ax ve'em tse'e, yakvinkgpkada ooy jetse'e
m'ijttinit jem je Nte'yam y'am kya'm jetse'e xtoondinit
juu' je'e ve'e chajkp, ve'em tse'e myakmooyduvat juu'
ve'e mkaydap m'oo'ktap jets juu' ve'e mnatyukxox-
jadap. 3 Kadits xvinmayda juu' ve'e kep minup, kux jé-
jape'e kep juu' ve'e mvinmaydap. To'k to'k je xaaj,
ve'em tse'e je vinma'yun duyakjeja.

Ka'ats uu'me’e je jayu ntokimpayo'yumdat
(Lc.6.37-38, 41-42)

7 'Ka'ats miitse'e je jayu xtokimpayo'oydat, ve'em

tse'e je Nte'yam mkatokimpayo'yjuduvat. 2 Kux
ve'em pan vintso ve'e je jayu xtokimpayo'oyda, nay
vanxupjyam tse'e je Nte'yam mtokimpayo'yjuduvat; uk
pan vintso ve'e je mjayuvinda, nay je mjayuvinda tse'e
vimpitup. 3¢Vintsose'e y'o'yixjut je'e juu' ve'e je maja
tokin dumaat, jetse'e duputakat je y'uts je y'ajch ukpu
je y'uts je cha'a juu' ve'e vee'nji je tokin dumaat?
Ve'em xa je'e ve'e ax jo'n je jayu juu' ve'e jep vyiimp
to'k je kup juu' ve'e va'ajts maj jetse'e dutsak jetse'e
duputakat je y'uts juu' ve'e je pi'k po'ox tuvyintakaja.
4Van'it tse'e je y'uts dunuujma: “Va'an ats duyakpit-
sumu je pi'k po'ox juu' ve'e jep mviimp.” 5 jMejts'aaj
mejtsjoot xa je'e ve'e juu' ve'e je maja tokin dumaat!
Yaknuva'ache'e too'vajkp dutsak je maja tokin juu'
ve'e jyayejpp, van'itnum tse'e y'o'yixjut jetse'e
duputakat je y'uts je y'ajch ukpu je y'uts je cha'a juu'
ve'e vee'nji je tokin dumaat.

6’Ka'a tse'e je ok xmo'odat je Nte'yam jye'e, ka'a

tse'e je mpeerlas xvajjadat je keem. Pan mmooydup
xa ve'e, tyuktee'ndapts je'e ve'e jetse'e mnupojtukja-
dat jetse'e myakvintgkijadat.

Amg@tuda juu' je Nte'yam, ixtada, jets kojtspoo'kxta je-
ja tak'aagui
(Lc.11.9-13; 6.31)

7’Amotuda juu' je Nte'yam, jetse'e myakmo'odat; ix-
tada, jetse'e xpaa'ttat; kojtspoo'kxta jeja tak'aagui, jet-
se'e je Nte'yvam myak'avaatsuxjadat. 8 Kux pan pan xa
ve'e je Nte'yam juu' du'amétup, yakmo'op tse'e; pan
pan tse'e juu' du'ixtip, pyaatyp tse'e; pan pan tse'e
kojtspoo'kxp jeja tak'aagui, yak'avaatsuxjup tse'e je
Nte'yam.

9'0nuk tee'da 6nuk taakta, ku xa ve'e je m'énukta
m'amotujadat je tsapkaaky, ¢je tsaaj tse'e mmqo'odap?
10 Ku tse'e m'amgtujadat je ajkx, ¢je tsaa'n tse'e
mmo'odap? 1" Mjako'oyjayuvada xa miitse'eda, mnu-
ja'vidup tse'e jetse'e xmo'odat je y'oy je'e je m'énukta;
ax je nTee'amda, juu' ve'e jem tsapjootm, nuyojkts je'e
ve'e dumo'ot je y'oojyit je'e pan pan jatye'e amotu-
judup.

12'Ax ve'em tse'e, pan vintso xa ve'e xtsokta jetse'e je
jayu mto'nuxjadat, ve'emts miits je'e ve'e xtoojnjidu-
vat, kux je Moisés je pyava'nun jets juu' ve'e jyavyejttu
je Nte'yam je y'ayook kojtsnajxpatajkta, je'e tse'e je
jayu dutuk'ixtup jets ti ve'e yaktonup ku ve'e je jayu
Aachgkjada vimpit atuj.

Je aka'a juu' ve'e mootskji vyiijn tukmu'a'ixmojkin
(Lc.13.24)

13'Tgkada joma ve'e je aka'a juu' ve'e mootskji vyiijn.
Kuxe'e je aka'a jets je too' juu' ve'e je jayu duyak-
najkxp joma ve'e vyintdkidinit, maja viijnts je'e ve'e,
numayts je'e ve'e juu' ve'e je tso tajkidup. 14 Ax je aka'a
jets je too' juu' ve'e je jayu duyaknajkxp joma ve'e xa'-

ma kajx jyoojntykidinit, pi'kji jets mootskjits je'e ve'e
vyiijn, nu'eejyjits je'e ve'e juu' ve'e je tso tajkidup.

Yaknuja'vipts je'e ve'e je kup vintso ve'e tya'ma
(Lc.6.43-44)

15'"Myakkgpkadap tse'e ooy je'e kajxta pan pan
jatye'e natyijjudup je Nte'yam je y'ayook kojtsnajxpa-
da. Ve'em xa je'e ve'eda ax jo'n je mu'uk lobo juu' ve'e
napyaajmjup je pi'k carnero jo'n jetse'e jeja numay
carnero akujk tyaka. 1 Mnujavadap tse'e jets pan je'e
ve'eda ku ve'e x'ixtat vintso ve'e juu' dutonda, kux
ka'a xa ve'e je tsaaydum taajm ukpu je higo taajm yak-
tuk jem apit kajxm. 7 Nujom je oy ju'kx kup, je ogjyit
ju'kx tse'e yakta'mip; jets nujom je ko'oy ju'kx kup, je
ko'oy ju'kx tse'e yakta'mip. 18 Ka'a tse'e je gy ju'kx kup
duyakta'ma je ko'oy ju'kx; ni ka'a tse'e je ko'oy ju'kx
kup duyakta'ma je oy ju'kx. ¥ Nujom tse'e je ju'kx kup
juu' ve'e dukayakta'mip je oojyit ju'kx, yakpojxukpts
je'e ve'e jetse'e jem janjootm yakpaamnit. 20 Ve'emts
miitse'e xnujavadat pan pan jatye'e gy jayu pan pan
jatye'e ko'oy jayu ku ve'e x'ixtat pan vintso ve'e juu'
dutonda.

Ka anafujémap xa ve'e tyakadat jem je Nte'yam y'am
kya'm
(Lc.13.25-27)

21'Ka nujomap xa ve'e tyakadat jem je Nte'yam y'am
kya'm pan pan jaty atse'e xtijtup “Vintsan, Vintsan”;
je'ejyjida ve'e pan pan jatye'e dutoondup juu' ve'e
chajkp ats je nTee', juu' ve'e jem tsapjootm. 2 Numay
xa atse'e xnaajmadat je xaaj: “Vintsan, Vintsan, mits je
mkutojkun kajxts aatse'e je Nte'yam je y'ayook nkojt-
snaxy Y'ijt jets mits je mkutojkun kajxts aatse'e je
ko'oyjayuvap nyakpitsum y'ijt jem je jayu jya'vin
kajxm, mits je mkutojkun kajxts aatse'e je muyjit atuva
ntun y'ijt.” 2 Ax van'itts atse'e nnaajmadat: “Ni vin'ita
xa miitse'e mka'itta ats je njayuda; vinva'kva'atsta ats
miitsta pan pan jatye'e dutoondup juu' ve'e ka ¢yap.”

Je tajk juu' ve'e tsoo'ntk jeja tsakujx jets je tajk juu'
ve'e tsoo'ntk jem po'o ni'kxm
(Lc.6.47-49; Mr.1.22)

24'Pan pan xa ve'e du'amotunajxp juu' atse'e nkajtsp
jetse'e ve'em dutun, ve'emts je'e ve'e ax jo'n to'k je vij
jayu juu' ve'e je tyajk dupaam jeja tsakujx. Z Ku tse'e je
it tyuuj, jetse'e je nagj kyompejt y'ojtspejt, jetse'e je
makk pgj tyunnajxni jetse'e dupati'ts je tajk, ax ka'a
tse'e kyitu, kux jeja ve'e tsakujx choo'ntk. 26 Ax je'e
tse'e juu' ve'e du'amotunajxp juu' atse'e nkajtsp jet-
se'e ve'em dukatun, ve'emts je'e ve'e ax jo'n to'k je
jayu juu' ve'e ka vijap, juu' ve'e je tyajk dupaam jem
po'o ni'kxm. 27 Ku tse'e je it tyuuj, jetse'e je naaj kyom-
pejt y'ojtspejt, jetse'e je makk poj tyunnajxni jetse'e
dupati'ts je tajk, van'it tse'e je tajk kyituni. {Ogyam
tse'e tyunvintoki!

28 Ku ve'e je Jesus kyojtskujx, atuva atoki tse'e je nu-
may jayu je y'ixpajkun dutuktaandi 20 kux je kutojkun

maate'e kyajts, ka ve'emap ax jo'n je tsaptujkpit yak'ix-
pajkpatajk.

Ku je Jesus duyakjotkadaaky to'k je jayu juu' ve'e lepra-
pajkjup
(Mr.1.40-45; Lc.5.12-16)

8 Ku ve'e je Jesus vyajntyk jem tonun viinm, van'it

tse'e numay je jayu pyanajkxjidi. 2Van'it tse'e
vyinkutamiji to'k je jayu juu' ve'e leprapajkjup, jetse'e
je Jesus duvinkoxkteni, jetse'e dunuujmi:

—Vintsan, pan mtsajkp xa mitse'e, m'g'yixjup tse'e
jets atse'e xtuknuva'atsut ya lepra pa'am.

3Van'it tse'e je Jesus je kya'aj tyuknukooijnji jetse'e je
pa'am jayu dunuujmi:

—Ntsajkp xa atse'e. Va'ajts tse'e mtaanni.

Ku ve'e ve'em vyaajf, tun jatyji tse'e je lepra pa'am
Auvaatsjini. 4 Van'it tse'e je Jesus fia'muxji:

—Ni pana xa ve'e xkavaajnjat pane'e tumyakjotka-
da'akyju. Najkxu joma ve'e je tee' jetse'e du'ixut jets ta
ve'e mjotkada'aky, van'it tse'e xyoxut juu' ve'e je
Moisés pyavaan ku ve'e je jayu kyoo'kpajkjini je lepra
pa'am, ve'em tse'e anafilujoma dunujavadat jets tavani
ve'e je pa'am mnuva'achju.

Ku je Jesus duyakjotkadaaky to'k je tojpatajk je vy-
intsan je tyoompa
(Lc.7.1-10)

5Ku ve'e je Jesus tyajki jem capernaaumit kyajpun
jootm, van'it tse'e vyinkutamiji to'k je tojpa juu' ve'e
dunuvintsanip numokupx je tojpatajk. Van'it tse'e je
Jesus dumunoo'kxtk. ¢ Jidu'um tse'e vyaajfi:

—Vintsan, jeme'e tak'am ats je ntoompa pya'am-
ma'aj, mojkp je'e ve'e jetse'e ooy tyuntsaachpaa'ty.

7Van'it tse'e je Jesus y'atsoojvji:

—Najkxuts ats je'e duyakjotkada'akyu.

8Van'it tse'e je tojpatajk je vyintsan y'atsaajv:

—Vintsan, ka'a xa atse'e nvinmachju jetse'e jep ats
ntujkp mtakat; koojyji ve'e va'anu jetse'e jyotka-
da'akut, ax jotkada'akupts je'e ve'e. 9 Kux jem xa ve'e
pan atse'e xyakkutojkjip, jempa tse'e ats je ntojpa juu’
atse'e nyakkutojkjivap. Ku atse'e to'k nmuujma jetse'e
Aajkxut, najkxpts je'e ve'e; ku atse'e jado'k nmuujma
jetse'e myinut, miimpts je'e ve'e; ku atse'e je ntoompa
juu' ntukpava'af, tyuumpts je'e ve'e.

10Ku ve'e je Jesus du'amotunajxy, atuva atoki tse'e
tyaaji jetse'e jidu'um dunuujmi je jayu juu' ve'e
panajkxjudup:

—Tydvam xa ats miitse'e nnaajmada jets yaja ve'e
nujom israeejlit y'it jaatta, ni to'kats atse'e nkapaa'ty
juu' atse'e xjaanchja'vip ax jo'n ya jayu. 11 Atsts miit-
se'e nnuujmidup jets je'vadape'e numay juu' ve'e
tsoo'ndap jem joma ve'e je xaaj pyitsum jets jem joma
ve'e je xaaj tyaka, myaat'ajxtuktapts je'e ve'e kaayva je
Abraham, je Isaac, maat je Jacob jem je Nte'yam kyu-
tojkun jootm; 12ax je'eda pan pan jatye'e uktukka-
daakjudup jetse'e jem kuy'itta, yakpamdapts je'e ve'e
jem akog'ts itum. Jem tse'e numay yaaxtinit jem tse'e
numay Aatyatskaa'tjidinit.

13Van'it tse'e je JesUs dunuujmi je tojpatajk je vy-
intsan:

—Najkxni jem mtak'am, va'an ve'em dutunju ax jo'n
tuxjaanchjava.

Tun je'yji tse'e je tyoompa jyotkadaakni.

Ku je Jesus duyakjotkadaaky je Simén Pedro je mya'vut
taak
(Mr.1.29-31; Lc.4.38-39)

4Van'it tse'e je Jesus fiujkx jem je Pedro tyak'am.
Jem tse'e du'ix je Pedro je mya'vut taak pya'amma'a;,
jampajkjup. 15 Van'it tse'e je pa‘'am jayu jem kya'm du-
majch jetse'e je jaajn fiuvaatsjini. Van'it tse'e je ta'ax-
tajk pyojtukni jetse'e je Jesus dupatto'ni.

Ku je Jesus duyakjotkadaaky numay je pa'am jayu
(Mr.1.32-34; Lc. 4.40-41)

16 Ku ve'e je xaaj tyajkini, van'it tse'e je Jesus du-
tuknunajkxti numay je jayu juu' ve'e jem jya'vin kajxm-
da je ko'gyjayuvap. To'k naxji tse'e je Jesus je
ko'oyjayuvap dumukaijts jetse'e duyakpitsumni; jotka-
daaktinu tse'e je pa'am jayu nuvinxupe'e y'ijtti. 17 Je'e
kajx tse'e ve'em jyajty jetse'e tyoojnji juu' ve'e kyogjts je
Nte'yam je y'ayook kojtsnajxpa Isaias. Jidu'um tse'e
vyaajfi: “Je'e xa ve'e xtuknuvaatsumdu je mpajkpamda
je n'aampamda.”

Numeijtsk je jayu juu' ve'e je Jesus dupanajkxuvaandu
(Lc.9.57-62)

18Ku ve'e je Jesus du'ix jets numaye'e je jayu tyun-
naa'ténijini, van'it tse'e je y'ixpajkpatajk dupavaajfi jet-
se'e fidxtat jem jado'k ado'om maja na'akaya pa'am.
9Van'it tse'e to'k je tsaptujkpit yak'ixpajkpa je Jesus
duvinkutami jetse'e dunuujmi:

—Yak'ixpajkpa, mpanajkxuvaampy xa ats mitse'e
pan joma ve'e mnujkx.

2 Jetse'e je JesUs y'atsoojviji:

—Jep xa ve'e je vaax je y'aajntk joma ve'e chuuna,
jeppa tse'e je jeyyva tanuk je pye'en; ax ats, je Jayu Juu'
ve'e Nupaamduka Ijtp, ni je'ets atse'e xka'ijtja joma at-
se'e ya nkuvajk nko'okut.

21Van'it tse'e jado'k je y'ixpajkpa fia'muxji:

—Vintsan, yakjajtjik ats to'k aaj jets atse'e je ntee'
nyaknaxtdkat, van'itts ats mitse'e mpanajkxnit.

2 Jetse'e je JesUs y'atsoojviji:

—Pamiinni ats. Je'eda pan pan jatye'e dukajayejptup
je joojntykin juu' ve'e xa'ma kajx ijtp, va'an tse'e
duyaknaxtakada je y'oo'kpada.

Ku je Jesus duyak'atuvi je makk poj
(Mr.4.35-41; Lc.8.22-25)

BVan'it tse'e je Jesus tyajki jem barco jootm maat je
y'ixpajkpatajk. 24 Van'it tse'e je makk poj myiijn joma
ve'e je naaj, jetse'e je barco ooy dutuntukkoo'ya, maap
tse'e je Jesus vye'na. Z Van'it tse'e je y'ixpajkpatajk yo-
jXjidi, jetse'e je Jesus dunuujmidi:

—iVintsan, yaktsookk aats to'k aaj! jKunajxumdinup-
tam xa ve'e jep na'aakp!

26 Van'it tse'e y'atsoojvjidi:

—¢Tyajx tse'e mtsa'agada? jTun vee'nji ve'e je
jaanchja'vin xjayepta!

Van'it tse'e pyojtuk jetse'e dutuknuujmi je poj jets je
naaj. Van'it tse'e je poj y'atuvi jetse'e je naaj tyu'ujkjaj-
ty. 27 Atuva atoki tse'e tyaandi je y'ixpajkpatajk jetse'e
Aavyaajnjidi:

—¢Vintsos ya'a vine'e ya jayu je makkin ooy dutun-
jayep? iKatsupajkjup xa ve'e je poj paat jets je maja
na'akaya paat!

Ku je Jestis duyakpitsum je ko'oyjdyuvap jem je jayu
jya'vin kajxmda
(Mr.5.1-20; Lc. 8.26-39)

2 Ku ve'e je Jesus jye'y jem jado'k ado'om maja
na'akaya pa'am, jem gadaarait y'it jootm, van'it tse'e
numejtsk je yaa'tyajk vyinkutamijidi juu' ve'e pitsumdu
jep 00'kpa aajntkup. Va'ajts mu'ukts je'e ve'e y'ijtti, ni
pana ve'e kyoo'k'o'yixjini jetse'e jem tso Adxut.
Numejtsk je yaa'tyajk, jem tse'e jya'vin kajxmda je
ko'oyjayuvap. 2 Van'it tse'e makk vyaandi:

—¢Ti katsts uu'me’'e njayejpumdup?, Jesus, je
Nte'yvam je y'Onuk. ¢ Je'e ve'e tuxnumin jets aatse'e
xyaktsaachpaa'tut dyame'e je xaaj dukapaa'tyna?

30 Jékum jaty tse'e numay je keem jya'kxta vye'na,
3tvan'it tse'e je ko'oyjayuvap dumunoo'kxtkti je Jesus:

—Pan xyakpitsump xa aatse'e, masookk aats to'k aaj
jets aatse'e ntuktakat xi keemda.

32Van'it tse'e je Jesus fia'muxjidi:

—It. Takada.

Van'it tse'e je ko'oyjayuvap dutukvaatstini je
yaa'tyajkta jetse'e je keem dutuktajkidi. Van'it tse'e
nujom je keem kyusnoomdi jem tonun viinm jetse'e
y'ano'midi jem maja na'akaya jootm. Jep tse'e
Aax'oo'kkajxtini.

3Van'it tse'e kyeekti je keem ixpada. Ku tse'e jye'ydi
jem kajpun kajxm, van'it tse'e je jayu dutukmumaajn-
tykti juu' ve'e tutyunju tukyatsju joma ve'e je keem
tujya'kxta jets je yaa'tyajkta juu' ve'e jem jya'vin
kajxmda tuy'it je ko'oyjayuvap. 34 Van'it tse'e je kuka-
jpun dununajkxti je Jesus. Ku tse'e du'ixti, van'it tse'e
dumunoo'kxtkti jetse'e jem je'e y'it jootmda pyitsum-
nit.

Ku je Jesus duyakjotkadaaky to'k je mojkpa jayu
(Mr.2.1-12; Lc.5.17-26)

9 Van'it tse'e je Jesus tyajki jem barco jootm jetse'e
jye'y jem jado'k ado'om maja na'akaya pa'am,

jem joma ve'e gjts chuuna. 2Jem tse'e tyuknunajkxjidi
to'k je mojkpa jayu juu' ve'e jem myaajntkun kajxm.
Ku ve'e je Jesus du'ix jets jaanchja'vijidupe'e, van'it
tse'e je mojkpa jayu dunuujmi:

—Jot'amaja, mee'kx tse'e je mtokin tyaf.

3Jem tse'e vye'nada je tsaptujkpit yak'ixpajkpa juu'
ve'e vinmaaydu: Vyinkojtspejtp xa ya'a ve'e je Nte'yam
ku ve'e ve'em vya'af. 4 Ax fiuja'vip tse'e je Jesus vintso
ve'e vyinmayda, je'e kajx tse'e du'amotutuvi:

—¢Tyajxts miitse'e mko'oyvinmayda? 5Tis vine'e ka
tso'oxap, ku atse'e je jayu nnuujma: “Mee'kx tse'e je
mtokin tyai”, ukpu ku atse'e nnaajmat: “Pojtukni jets
jaamni"? ¢ Jetse'e xnujavadat jets njayejpp atse'e je ku-
tojkun yaja naxviijn jets atse'e je jayu ntokinmee'kxut,
ats, je Jayu Juu' ve'e Nupaamduka Ijtp.

Van'it tse'e je mojkpa jayu dunuujmi:

—Pojtukni, pakmojknits xi mmaajntkun jets najkxni
jem mtak'am.

7Van'it tse'e pyojtukni, jotkada'akyani tse'e vye'na,
jetse'e fajkxni jem tyak'am. 8 Ku ve'e je numay jayu
du'ix, van'it tse'e cha'kidi jetse'e je Nte'yam duyak-
majidi duyakjaanchidi je'e kajx ku ve'e je jayu dumoojy
ya kutojkun.

Ku je Jesus duvaajv je Mateo
(Mr.2.13-17; Lc.5.27-32)

9Ku ve'e je Jesus fiujkx, van'it tse'e du'ix to'k je
yaa'tyajk juu' ve'e Mateo duxaaj, jeja je'e ve'e chuuna
vye'na joma ve'e je kupa'mun dupakmuk. Van'it tse'e
je Jesus fa'muxji:

—Pamiinni ats.

Van'it tse'e je Mateo tyeni jetse'e je Jesus du-
panajkxni.

10Jem tse'e je Mateo tyak'am je Jesus kyay y'uu'k
vye'na, van'it tse'e jye'ydi numay je kupa'mun pakmo-
jkpatajkta jets je viijnk jayuda juu' ve'e je jayu tijjudup
tgkinax jayu. Je'e tse'e je Jesus maat je y'ixpajkpatajk
kaayva dumaatnajxtu. 1" Ax ku tse'e je fariseotajk
du'ixti, van'it tse'e du'amotutdvidi je Jesus je y'ixpajk-
patajk:

—¢Tyajx tse'e ya myak'ixpajkpada dumaatkay du-
maat'uu’k je kupa'mun pakmojkpada jets je viijnk toki-
nax jayuda?

12Y'amotunajx tse'e je Jesus, van'it tse'e vyaajfi:

—Ka'a xa je'e ve'e dutsokta je tsg'yiva pan pan
jatye'e makkatsots, je'eda ve'e pan pan jatye'e
pajkjudup. 13)Je'e xa ve'e vinkopk jetse'e xvinmoétudat
juu' ve'e tyijp ya kats ya ayook juu' ve'e jep Kunuu'kx
Jatyan kujxp jidu'um vaamp: “Je'e xa atse'e nuyojk
ntsajkp jetse'e je jayu je tukmo'tun dujayéptat, ka
je'epe'e jetse'e je tanuk duydxtat.” Jidu'um tse'e
vya'af. Ka je'ep xa atse'e nnumiimp jets atse'e nyaax-
jat je jayu juu' ve'e tuv jayuvidup joojntykidup; je'e at-
se'e nnumiimp juu' ve'e tgkinax jayu, ve'em tse'e vyin-
mayumpijttinit jetse'e dumasooktinit je kyo'oy joojn-
tykinda.

Ku je Jesus du'ava'ni pan tyajx kajxe'e je y'ixpajkpatajk
kyah'ayoojidi
(Mr.2.18-20; Lc. 5.33-35)

4Van'it tse'e je Yaknapejtpa Juan je y'ixpajkpada je
Jesus duvinkutamidi jetse'e du'amotutdvidi:

—¢Tyajxts aatse'e ntun'ayooja jetse'e je fariseotajk
00y tyun'ayoojiduva?, ka'a tse'e mits ya m'ixpajkpatajk
y'ayoojada.

15Van'it tse'e je Jesus y'atsoojvjidi:

—Ka'a xa ve'e chaachvinmayda pan pan jatye'e mi-
indup joma ve'e je jayu flavyukju namvaate'e je ta'ax-
pajkpa dumaadada, je'e kajx tse'e kyah'ayoojada. Nay
ka'ava tse'e chaachvinmayda ats ya n'ixpajkpatajk
namvaat atse'e n'it ya'a maatta. Ax pyaa'tupts je'e ve'e
je xaaj ku atse'e nkoo'k'ijtnit ya'a maatta, van'it tse'e
tuuv y'ayoojadat.

Je nam ixpajkun juu' ve'e je Jesus je jayu tyuk'ix
(Mr.2.21-22; Lc.5.36-39)

16Van'it tse'e je Jesus dujaa'ktukmu'a'ixmojki.
Jidu'um tse'e vyaajfi:

—Ni pana xa ve'e je nam vit dukatuk'akaya je pak vit.
Pan ve'em xa je'e ve'e kudutun, van'it tse'e je nam
aka'yun duvaa'nmaokut je pak vit jetse'e dutun-
jaa'kkaa'tsnit. 17 Ni pana xa ve'e dukah'ate'miva je
nam tsaaydum pa'ajk naaj jem pak ak apajkin jootm.
Pan ve'em xa je'e ve'e kudutun, mupgjinupts je'e ve'e
je ak, ax koojyji tse'e vyintgkiyut je tsaaydum pa'ajk
naaj jets je ak apajkin. Je'e kajx tse'e je nam tsaaydum
pa'ajk naaj yakpum jem nam ak apajkin jootm, ax
ve'em tse'e ni juu'a kyavintgkiyut.

Je Jairo je Raax jets je ta'axtajk juu' ve'e je Jesus je vyit
dutoon
(Mr.5.21-43; Lc. 8.40-56)

8 Namvaate'e je Jesus ve'em vya'af vye'na, van'it
tse'e to'k je israeejlit jayu je Auvintsan jye'y jetse'e je
Jesus duvinkoxkteni, jetse'e dunuujmi:

—Tun oo'kuvaannupe'e ats je mpi'k naax. Ja'mu to'k
aaj jetse'e je mka'aj xtuknukdnut, ve'em tse'e
jyaa'kjoojntykat.

9Van'it tse'e je Jesus tyeni jetse'e dumaadi, nay
ve'empa je y'ixpajkpatajk. 2 Van'it tse'e jep je Jesus
Aaadup myutamiji to'k je ta'axtajk juu' ve'e makmejtsk
joojntani dujayejpp je vinnujkxju pa'am, jetse'e je vyit
paa'v dutogjnji. 21 Ve'em tse'e dutuujn kuxe'e Aafia'-
muxji: Tun koojyji xa ijk atse'e kuntan xi vyit, jotka-
da'akupts atse'e. 2 Ax van'it tse'e je Jesus y'ixumpijt,
jetse'e du'ix je ta'axtajk, jetse'e dunuujmi:

—Jot'amaja, ta xa ve'e mjotkadaakni je'e kajx ku at-
se'e tuxjaanchjava.

Ax je'yji tse'e je ta'axtajk jyotkadaakni.

B Ku ve'e je Jesus jye'y jem je israeejlit jayu je Auv-
intsan tyak'am, van'it tse'e je xooxpatajk du'ix jets nu-
maye'e je jayu tyunya'axta tyuntsaachvinmayda.

2 Van'it tse'e je Jesus fia"'muxjidi:

—Najkxta, pitsumda; ka'a xa ya'a ve'e ya kiix dnuk
y'aa'ka, maapji ya'a ve'e.

Van'it tse'e je jayu tyukxiikji. > Ku ve'e je Jesus je jayu
duyakpitsumkujx, jetse'e tyajki joma ve'e je kiix 6nuk
mya'aj, van'it tse'e je pi'k kiix 6nuk je kya'aj
dukoojnuk, jetse'e je kiix pyojtuk. 2 Ax nujom tse'e jem
je it je naax ya ayook vya'kxtk juu' ve'e toojnju kojtsju.

Ku je Jesus duyakjotkadaaky numeijtsk je viints jayu

27 Ku ve'e je Jesus chaa'n, van'it tse'e numejtsk je vi-
ints jayu pyanajkxjidi, makk tse'e kyojtsti, jetse'e
vyaandi:

—iTukmo'tk aats to'k aaj, je David je chaan je kyooj
juu' ve'e yakkutojknup!

28 Ku ve'e je Jesus tyajki jep tujkp, van'it tse'e je viints
jayu vyinkutamijidi jetse'e je Jesus y'amotutdvijidi:

—¢Mjaanchja'vidupe'e jets x'g'yixjup atse'e jets ats
ya'a ve'e ntonut?

Van'it tse'e y'atsoovdi:

—Ve'em, Vintsan.

2Van'it tse'e je Jesus je viints jayuda duvinkuto'ni
jetse'e dunuyjmi:

—Va'an ve'em dutunju ax jo'n xjaanchjavada.

30 Ax vin'ixpajktinu tse'e. Van'it tse'e je Jesus je jayu
dutukpavaandi ooy jetse'e jidu'um dunuujmidi:

—Ni pana ve'e xkatuknujavadat.

31 Ax ka'a tse'e ve'em dutoondi; tun koojyji ve'e pyit-
sumdi jetse'e ojts jem nujom it jootm je jayu dutukmu-
maaydukta juu' ve'e je Jesus tyoon kyojts.

Ku je Jesus duyakjotkadaaky to'k je oom jayu

32Tspo'ndup tse'e vye'nada je Jesus maat je y'ixpajk-
patajk, van'it tse'e to'k je jayu yaktuknunajkxti juu’
ve'e jem jya'vin kajxm je ko'oyjdyuvap juu' ve'e oom
yaktaajnju. 33 Ku tse'e je Jesus duyakpitsumni je
ko'oyjayuvap, van'it tse'e je jayu kyojtspajkni. Atuva
atoki tse'e je numay jayu tyankajxti jetse'e fiavyaajnji-
di:

—Ni vin'ita xa ve'e kyayak'ixna jetse'e ve'em juu'
tyunju yaja israeejlit y'it jaat.

34 Ax jidu'um tse'e je fariseotajk vyaandi:

—Je ko'ogyjayuvap juu' ve'e dunuvintsanikajxp je
ko'oyjayuvaptajkta, je'ets ya'a ve'e moojyjup je kuto-
jkun jetse'e je ko'ogyjayuvap duyakpitsum jem je jayu
jya'vin kajxm.

Tyukmo't tse'e je Jesus je jayu

35Y'ayo'yp y'anajxyp tse'e je JesUs vye'na nujom je
kajpun, je mujit je muutskit, jetse'e je jayu jep tsap-
tujkp dutuk'ix je oy kats je oy ayook, je'e ve'e je jayu
duvaajnjip jets chajkpe'e je Nte'yam jetse'e je jayu
flapyaajmjidinit jem je Nte'yam y'am kya'm, jetse'e du-
tuknuvaatsni je jayu oyjuu' pa'ama. 36 Ku ve'e je Jesus
je numay jayu du'ix, tyukmao't tse'e kuxe'e jyomjatta
tyijatta jetse'e myayda tyajta ve'em ax jo'n je carnero
juu' ve'e je vyinténiva ka'ijttup. 37 Van'it tse'e je y'ix-
pajkpatajk dunuujmi:

—OQoy xa ve'e je jayu juu' ve'e dukah'amotunajxtup-
num je oy kats je gy ayook. Ve'em xa je'e ve'eda ax
jo'n je trigo tagjm juu' ve'e pakmojkip jem kam jootm;
ax nu'eejyji tse'e je toompa. 38 Je'e kajx tse'e, amotuda
je Kam je Nuvintsan jetse'e je toompa dujaa'kkéxut
jetse'e je jayu dutuknujavadat je oy kats je gy ayook.

Ku je Jesus je kutojkun dumoojy je iumakmejtsk
kukatsivada
(Mr.3.13-19; Lc.6.12-16)

10 Van'it tse'e je Jesus duyaxmujk je iumakmejtsk
ixpajkpada jetse'e dumogjy je kutojkun jetse'e

duyakpitsumdat je ko'oyjayuvap jem je jayu jya'vin
kajxmda jetse'e duyakjotkada'aktat je jayu juu' ve'e
dujayejptup oyjuu' pa‘ama.

2Ya'a tse'e je xyaajta je Aumakmejtsk kukatsivada:
Simédn juu' ve'e yaktukxaaji Pedro, jets je y'uts Andrés,
Santiago jets je y'uts Juan, juu' ve'e je Zebedeo je mya-
jntktajkta, 3 Felipe jets Bartolomé, Tomas jets Mateo, je
kupa'mun pakmojkpa, Santiago juu' ve'e je Alfeo je
myajntk, Lebeo juu' ve'e yaktukxaaji Tadeo, 4 Simén ju-
u' ve'e je cananista partido dumaat y'ijt, jets Judas Is-
cariote, juu' ve'e je Jesus dupaamnup jem je jayu
kya'm juu' ve'e tso'oxpajkjudup.

Ku je Jesus du'akejxva'kxti je y'ixpajkpatajk ka'amaay-
va
(Mr.6.7-13; Lc.9.1-6)

5 Pyakejx tse'e je Jesus je Aiumakmejtsk ixpajkpada.
Jidu'um tse'e dupavaajfi:

—Ka'a tse'e mnajkxtat joma ve'e chaanada pan pan
jatye'e ka je israeejlit jdyuvap, ka'a tse'e mtakadat jem
samaariait y'it jootm; ¢ Aojk'dye'e xnunajkxtat je is-
raeejlit jdyuda, juu' ve'e je carnero jo'n tokih'ijttup.
7Najkxu xtukka'amayda jetse'e fapyaajmjidinit jem je
Nte'yam y'am kya'm, kux yaaxuxjudupe'e je Nte'yam
jetse'e jem y'ijttinit. 8 Yakjotkada'akta je pa'am jayu,
yakjoojntykpakta je oo'kpa, tuknuva'atsta je pya'am
pan pan jatye'e leprapajkjudup, jets yakpitsumda je
ko'oyjayuvap jem je jayu jya'vin kajxmda. Nunve'emiji
ats miitse'e ya kutojkun nmo'oda, nay nunve'emiji
tse'e xtoojnjiduvat je maa'yun je jayuda ya kutojkun
kajx.

9'Ka'a tse'e ti xmutsoo'ndat juu' ve'e m'ajootadap je-
jatoo' aajy, ka'a tse'e xmutsoo'ndat je oro meen, ka'a
tse'e je plata meen, ni ka'ava tse'e je cobre meen
10 ukpu je apajkin. To'k ni'kxji ve'e je mvit xmunajkxtat.
Ka'a tse'e xmutsoo'nduvat je ka'ajk ukpu je tajk. Ku xa
ve'e mnajkxtat ka'amaayva, tukkadaakjudupts je'e
ve'e je jayu juu' ve'e m'amotunaxjadap jetse'e mmo'o-
jadat je mtukjoojntykinda, kux je toompa, vyinmajtsjup
je'e ve'e jetse'e yakmujdyut.

11'Kujyajomakajpunkujxa tse'e mtakadat, ixtada je
jayu juu' ve'e m'amotunaxjadap jetse'e mkuvakjadat,
jem tse'e je'e tyak'am mnamyayjadat pan vinxup xaaj
ve'e mtanava'anda. 12Ku ve'e jep tujkp mtakadat, kojt-
spoo'kxta tse'e jidu'um: “M'ijttinup tse'e je Nte'yam je
y'oy joot maat.” 13 Pan mkuvajkjudup xa ve'e, mo'o-
jadapts je'e ve'e je Nte'yam je y'oy joot. Ax pan ka'a
tse'e mkuvakjada, vaajnjada tse'e je jayu jets ka'a ve'e
je Nte'yam myo'gjadat je y'oy joot. * Ax pan pan tse'e
mkakuvajkjudup, ni dukah'amotunaxta je m'ayookta,
mpitsumdinup tse'e jep tyujkp ukpu jem kyajpun
jootm jetse'e xvinxittat je mtekta jetse'e vyanukut je

naxvay juu' ve'e tuxpava'akta jem, ve'em tse'e je nu-
ja'vin dujayéptat jets ka gyap je'e ve'e juu' ve'e ty-
oondup. 15 Tydvam xa ats miitse'e nnaajmada, ku ve'e
dupaa'tut je xaaj jetse'e je jayu yaktokimpayo'ynit,
nuyojk tse'e je tsaachpaatun yakmooydinit je jayu juu'
ve'e jem kajpun kajxm tsuunidup jets ni ka'a ve'e je
sodémait jets je gomoorrait jayuda.

Yakjomtoondup yaktitoondup tse'e pan pan jatye'e je
Jesus dupanajkxtup

16 Amotunaxta! Mpakejxtup xa ats miitse'e jetse'e
ve'em m'ittat ax jo'n je carnero juu' ve'e najxtup jeja
numay lobo akujk. Napyamjadats vij, ve'em ax jo'n je
tsaa'n, jets yuj, ve'em ax jo'n je pak. 7 Nay'ixjada, kux
myakpamdape'e jeja je jayu vyinkujk juu' ve'e
dunumajidup jep tsaptujkp, jetse'e jep myakvoptat.

8 Myaknajkxjadap tse'e jeja je yakkutojkpa vyinkujkta
kuxe'e ats xjaanchjavada, ve'em tse'e je tuvakojtsun
xpamdat jeja je'e vyinkujkta jets jeja je'e vyinkujktava
pan pan jatye'e ka je israeejlit jayuvap. 19 Ku ve'e
myakpamdat jem je'e kya'm, ka'ats miitse'e xvinmay-
dat pan ti ve'e mkotstap, je'ets miitse'e mkotstap juu’
ve'e myakmo'odap van'it, 20 kux ka'a ve'e xkotsta vye'-
nat je m'avintso vinma'yunda, je Espiritu Santo, juu'
ve'e ijtp jem je Nte'yam jya'vin kajxm, je'e ve'e kotsup
miits kajxta.

21 ’Nuxa'ainup tse'e je jayu je y'uts jetse'e y'oo'kut
kuxe'e ats xjaanchjava; je 6nuk tee', fiuxa'ainupts je'e
ve'e je y'onuk jetse'e y'oo'kut kuxe'e ats xjaanchjava;
jets je tee' je taak je y'6nuk, nuxa'aijidinupts je'e ve'e
je tyee' je tyaak jetse'e y'oo'ktat kuxe'e ats xjaanchja-
vada. Z Nujom tse'e je jayu mmu'ejkjidinit mmujot'aa-
jnjidinit kuxe'e ats xjaanchjavada. Ax pan pants atse'e
ijtp xjaanchja'vip, pyaatnupts je'e ve'e je joojntykin ju-
u' ve'e xa'ma kajx ijtp. 2 Ku ve'e myakjomtdndat
myaktitondat joma ve'e to'k je kajpun, kuke'ektats jets
najkxta joma ve'e viijnk kajpun, kux tydvam xa ats mi-
itse'e nnagjmada jets miinnuvap atse'e ka'anume'e
x'ayo'kyaxta vye'nat je israeejlit jayu je kyajpunda, ats,
jeJayu Juu' ve'e Nupaamduka Ijtp.

24'Nj to'ka xa ve'e je ixpajkpa dukanumaja ax jo'n je
jayu juu' ve'e yak'ixpajkjup; ni to'ka tse'e je toompa
dukanumaja ax jo'n je vyintsan. % Je ixpajkpa, nvaatts
je'e ve'e y'itut ax jo'n je jayu juu' ve'e yak'ixpajkjup;
jets je toompa, nvaatts je'e ve'e y'itut ax jo'n je vy-
intsan. Pan ats xa ve'e yaktijp Beelzebu, je ko'oyjayu-
vap juu' ve'e dunuvintsanikajxp je ko'oyjayuvaptajkta,
cvintsose'e ats je njayu kyayaktijut ko'oyjayuvap?

Je'e juu' ve'e yaktsa'agap
(Lc.12.2-9)

%'Je'e kajx tse'e, ka'a tse'e je jayu xtsa'agadat; kux
ka'a xa ve'e tii ni tia juu' ve'e uxyam kayaknuja'vip jet-
se'e kyanuke'xnatgkat, ka'a xa ve'e tii ni tia juu' ve'e
uxyam yu'uts ijtp jetse'e kyayaknujavat. 27 Juu' xa ats
miitse'e nvaajnjidup ka je numay jayu maatap, avana-
da tse'e jeja anafiujoma je jayu vyinkujk; juu' tse'e
m'amotunajxtup apuk, tukka'amayda tse'e jeja je nu-

may jayu vyinkujk. 2 Ka'a tse'e xtsa'agadat pan pan
jatye'e ka'g'yixjudup jetse'e je jayu je jyoot je jya'vin
duyakvintgkidat. Kux ku xa ve'e je jayu myak'oo'kja-
dat, ka'a tse'e tii vintso ve'e mjaa'kjaténjadat. Nojk'dy
xa ve'e xtsa'agadat juu' ve'e je Nte'yam o'yixjup jet-
se'e dutdénut, je'e tse'e je kutojkun dujayejpp jetse'e je
jayu je jyoot je jya'vin dupajkjinit jetse'e je jayu je jyoot
je jya'vin jets je Ai'kx je kyopk dupaamnit jem jan-
jootm.

29'Yaktoo'kp xa ve'e numejtsk je pi'k jeyyva tanuk
to'k je pi'k meen énuk, sve'em xaja? Ax ni to'ka tse'e je
pi'k jeyyva tanuk kyakuskuj pan ka'a ve'e duyakjaty je
nTee'amda. 30 Machave'e je Nte'yam dujayep to'k to'k
je mvaajyta juu' ve'e jem mkuvajkmda. 3! Kadits miit-
se'e mtsa'agada, mnumgajidup xa miitse'e nuyojk jets
ka'a ve'e numay je pi'k jeyyva tanukta.

Je'eda pan pan jatye'e napyaajmjudup je Jesucristo
maat
(Lc.12.8-9)

32'Pan pan xa ve'e napyaajmjup ats maat jeja je jayu
vyinkujk, je'e maatts atse'e nnapyaajmjuvat jem ats je
nTee' vyinkojkm, juu' ve'e jem tsapjootm; 33 ax pan
pan tse'e vaamp jeja je jayu vyinkujk jets ka'a atse'e
xjaanchjava, va'anupts atse'e jem je nTee' vyinkojkm,
juu' ve'e jem tsapjootm, jets ka atsap je'e ve'e je njayu.

Je Jesus kajx tse'e je jayu yaktso'oxpuk
(Lc.12.51-53; 14.26-27)

34'Ka'ats miitse'e mvinmaydat jets je'e atse'e nnumi-
in jetse'e je jayu kijpx je vinma'yun dujayéptat yaja
naxviijn; je'e xa atse'e nnumiin jetse'e je jayu yakt-
so'oxpakut. 35 Je'e kajxts atse'e nmiijn jetse'e je
yaa'tyajk dutso'oxpakut je tyee', je 6nuk taak, cho'ox-
pakupts je'e ve'e je Raax, je xakix taak, cho'oxpakupts
je'e ve'e je xyakix naax. 36 Ax ve'em tse'e, je jayu juu'
ve'e tsuunidup to'k jagjn to'k tajk, nay jémjyam tse'e
jyémivat pane'e makk dutso'oxpakup pan atse'e
xjaanchja'vip.

37'Pan pan tse'e nuyojk dutsojkp je tyee' ukpu je
tyaak jets ka'a ve'e ats, ka'a tse'e duvinmachju jetse'e
y'itut ats maat. Pan pants nuyojk dutsojkp je fiaax
ukpu je myajntk jets ka'a ve'e ats, ka'a tse'e duvin-
machju jetse'e y'itut ats maat. 3 Pan pan xa atse'e xka-
pamiimp jetse'e kyanayjavaja jetse'e y'oo'kut ats kajx,
ve'em ax jo'n y'oo'kut je jayu juu' ve'e je cryuuz du-
pakaayp jetse'e je y'oo'kun du'anajkxa, ka'a tse'e duv-
inmachju jetse'e y'itut ats maat. 3 Pan pan xa ve'e
jaa'kjoojntykip kux atse'e xkanatyukpajkjup, vin-
tokiyupts je'e ve'e; ax pan pan tse'e je fiaxviijnit joojn-
tykin dumasooknup ats kajx, pyaatnupts je'e ve'e je
joojntykin juu' ve'e xa'ma kajx ijtp.

Je o'yin juu' ve'e je jayu yakmo'op
(Mr.9.41)

40'Pan pan xa ve'e gy jayu napyaajmjup miits maatta,
ve'emts je'e ve'e ax jo'n gy jayu kufiapyaajmiji ats
maat. Ax pan pan tse'e gy jayu napyaajmjup ats maat,

ve'emts je'e ve'e ax jo'n gy jayu kufiapyaajmiji je'e
maat pan atse'e xkejxp. 4 Pan pan xa ve'e gy jayu
napyaajmjup maat je Nte'yam je y'ayook kojtsnajxpa,
je o'yinjyam tse'e yakmooyvap juu' ve'e yakmooyp je
Nte'yam je y'ayook kojtsnajxpa. Pan pan tse'e gy jayu
napyaajmjup maat to'k je jayu juu' ve'e tuv jayuvip joo-
jntykip, je o'yinjyam tse'e yakmooyvap juu' ve'e yak-
MOoOQyp je jayu juu' ve'e tuv jayuvip joojntykip. 42 Jets
opyana pan pane'e otyo'k vaasova je tsoxk naaj du-
mooyp to'k je jayu juu' atse'e xjaanchja'vip, yak-
tonumpijtjinuvapts je'e ve'e juu' ve'e ogy.

Je'eda pan pan jatye'e je Yaknapejtpa Juan kyejx
(Lc.7.18-35)

11 Ku ve'e je Jesus duyak'ixpajkkujx je iumak-

mejtsk ixpajkpatajk, van'it tse'e Aujkx yak'ixpajk-
pa jets ka'amaayva jem kajpun kajxmda juu' ve'e jem
galiléait y'it jootm.

2Ku ve'e je Yaknapejtpa Juan jep poxuntujkp je kats
dumotu juu' jatye'e je Jesus tyuump kyajtsp, van'it
tse'e dukejx je y'ixpajkpada jetse'e ojts je Jesus du'ixta.
3Jidu'um tse'e du'amotutdvidi:

—¢Mits je'e ve'e je Cristo, juu' ve'e je Nte'yam
vyinkoon jetse'e yakkutojknit, ukpu n'a'ixupnum aats
je'evine'e?

4Van'it tse'e je Jesus y'atsoojvjidi:

—Najkxu xtukmumaaydukta je Juan juu' ve'e m'ixtup
mm¢gétudup. 5 Tukmumaaydukta vintso ve'e je viints
jayu vyin'ixpakta, vintso ve'e je uxket jayu oy yo'pyak-
ta, vintso ve'e Auva'atsjada je pa'am pan pan jatye'e
leprapajkjudup, myotupakta je nat jayu, jyoojntykpajk-
tinuva pan pan jatye'e aa'kani, jets vintso ve'e yak-
tuknujava je ayoova jayuda je oy kats je oy ayook.
6Xoon xa je'e ve'eda pan pan jaty atse'e ijtp xjaanch-
ja'vidup.

7Ku ve'e fajkxtini je Yaknapejtpa Juan je y'ixpajk-
patajk, van'it tse'e je JesuUs je numay jayu duvaajnji je
Yaknapejtpa Juan kajx. Jidu'um tse'e vyaajfi:

—Ku miitse'e mnajkxti joma ve'e kyapantsuuna, ¢tits
miitse'e gjts x'ixta? ;To'k vine'e je jayu juu' ve'e mejtsv-
inmaayp, juu' ve'e ijtp ax jo'n to'k je kapy juu' ve'e gyv-
intsova poj yo'yp? & Pan ka je'e kajxap tse'e mnajkxti,
¢tits miitse'e gjts x'ixta? ¢To'k vine'e je jayu juu' ve'e
va'ajts oy xax? Mnuyja'vidupts miitse'e jets jeme'e je
yakkutojkpa tyak'am je'eda juu' ve'e va'ajts gy naxy-
ojxjudup. 2 Pan ka je'e kajxap tse'e mnajkxti, ¢tits miit-
se'e gjts x'ixta? ¢To'k vine'e je jayu juu' ve'e ijtp je
Nte'yam je y'ayook kojtsnajxpa? Ax je'e tse'e. Ve'emts
ats miitse'e nnaajmada jets jyaa'knumajip je'e ve'e
nuyojk je Yaknapejtpa Juan jets ka'a ve'e pan viijnk je
Nte'yam je y'ayook kojtsnajxpa. 10 Je Juan xa je'e ve'e
juu' ve'e jidu'um je Kunuu'kx Jatyan y'ava'nip:

Nkejxp xa atse'e je nyakkatsuyo'yva juu' mitse'e mv-
intoo'vakajap,

je'e tse'e myak'o'yixjup je too' joma ve'e mnaxut.

Van'it tse'e je JesUs jyaa'kvaajfi:

—Tydvam xa ats miitse'e nnaajmada jets nujome'e je
jayu juu' ve'e joojntykidu jets juu' ve'e uxyam paat joo-

jntykidup, ni pana tse'e dukanumaja ax jo'n je Yak-
napejtpa Juan; ax jyaa'knumgajip tse'e ni ka'a ve'e je
Juan je'e juu' ve'e dunupi'kikajxp juu' ve'e ijttup jem je
Nte'yam y'am kya'm.

12'Van'itani ku ve'e myiijn je Yaknapejtpa Juan jets
uxyam paat, jem tse'e je jayu juu' ve'e ooy dutuntsojk-
tup jetse'e y'ijttinit jem je Nte'yam y'am kya'm.
Ve'emts je'e ve'eda ax jo'n je numay jayu to'k naxji
tyakava'anda nujom joma ve'e to'k je mootsk
tak'aka'a. 13Van'it paat ku ve'e je Yaknapejtpa Juan
myiijn, je Moisés je pyava'nun jets je'e juu' ve'e jy-
atyaandu je Nte'yam je y'ayook kojtsnajxpatajkta, je'e
tse'e du'ava'nidu jetse'e je jayu y'ijttinit jem je
Nte'yam y'am kya'm. 4 Ax pan mnujavavaandup tse'e
pane'e je Yaknapejtpa Juan, je'ets je'e ve'e juu' ve'e
katsani jetse'e y'itut ax jo'n je Elias. 15> Pan pan jaty xa
ve'e jem je tyaatsk, va'an tse'e du'amotunaxta.

16'Ya'ats atse'e ntukmu'a'ixmojkidup je jayuda juu’
ve'e uxyam joojntykidup. Ve'em xa je'e ve'eda ax jo'n
je pi'k 6nuk juu' ve'e ajxtktup koo'yiva jep maa'y jaatp
jetse'e dunaajmada je myujatyoo'da: 17 “Njavinxooxtu
xa ve'e taav jetse'e m'étstat, ka'a tse'e tum'etsta;
njatukvin'aavdu tse'e taav je tsaachvinma'yun uv jet-
se'e mya'axtat, ka'a tse'e tumya'axta.” Jidu'um tse'e
dunagjmada. '8 Mejts xa ve'e je Yaknapejtpa Juan,
ka'ats je'e ve'e kyay y'uu'k ax jo'n je jayu dutsak, ax
ve'emts miitse'e mva'anda jets je ko'oyjayuvape'e jem
jya'vin kajxm. 19 Van'itts atse'e nmiimpa, ats, je Jayu Ju-
u' ve'e Nupaamduka Ijtp, kaayp ookpts atse'e ax jo'n
je jayu dutsak, jets miitse'e mva'anda jets munuyojk
atse'e nkay n'uu'k jets nmaatnayja'vijup atse'e je ku-
pa'mun pakmojkpa jets je viijnk tokinax jayu. Ax je'eda
pan pan jatye'e je Nte'yam moojyjudup je vijin je
kejun, fiyja'vidupts je'e ve'e gy jets pyaatyp y'akeequip
je'eve'e juu' ve'e je Nte'yam tyuump kyaijtsp.

Je'eda pan pan jatye'e dukakatsupajktup je Nte'yam
(Lc.10.13-15)

20Van'it tse'e je Jesus dutuknuyjmi je jdyuda juu' ve'e
tsuunidup jem kajpun kajxmda joma ve'e nuyojk je
majin dutuujn, kux ka'a ve'e vyinmayumpijtti, jaa'ktok-
intoondu ve'e. Jidu'um tse'e dunuujmidi:

21 —iAyoov xa ve'e miits je mjootta pan pan jatye'e
tsuunidup jem coraziinit kyajpun kajxm! jAyoov xa ve'e
miits je mjoottava pan pan jatye'e tsuunidup jem bet-
saidait kyajpun kajxm! Pan kuyaktuujn xa ve'e jem ti-
irovit jets sidoonit kyajpun kajxmda je majin juu' atse'e
yaja ntuump uxyam paat miits maatta, kuvyin-
mayumpijttits je'e ve'e, kudumasookti tse'e je kyo'oy
joojntykinda, jetse'e kuduyaknuke'xnatajkidi jets fut-
saachvinmaaydupe'e je tygkinda ku ve'e je koompa
yo'tspa vit kufatyukxojxjidi jetse'e kufiapya'muxjidi je
jaajm jem Ai'kxmda kyojmda. 2 Ax ve'emts ats miitse'e
nnaajmada jets ku ve'e dupaa'tut je xaaj ku ve'e je
jayu yaktokimpayo'ynit, nuyojk tse'e je tsaachpaatun
myakmooydinit jets ni ka'a ve'e je jayu juu' ve'e
tsuunidu jem tiirovit jets sidoonit kyajpun kajxmda.

3 Jets miitsta juu' ve'e tsuunidup jem capernaaumit

kyajpun kajxm, ;ve'eme'e mvinmayda jets mtsajpét-
tape'e? Ax ka'a tse'e, myakpakejxtinupe'e jem joma
ve'e je it juu' ve'e dunu'ava'tikajxp. Kux pan jem xa
ve'e sodémait kyajpun kajxm kuyaktuujn je majin juu'
atse'e yaja ntuump uxyam paat miits maatta, jeena
tse'e je xyup je kajpun uxyam paat. 24 Ax vaampts at-
se'e jets ku ve'e dupaa'tut je xaaj ku ve'e je jayu yak-
tokimpayo'ynit, nuyojk tse'e je mtokin myaktukkuvét-
tat jets ni ka'a ve'e je jayu juu' ve'e jem sodémait kya-
jpun kajxm tsuunidu.

Ku je Jesus chapkaijts
(Lc.10.21)

5 Jetse'e je Jesus vyaajfi van'it:

—Tata, mitse'e mka'mikujxp je tsapjootmit it jets ya
naxviijnit it; nkukojtsjipts ats mitse'e kuxe'e je jayu juu'
ve'e pi'k 6nuk jo'n ijttup, je'ets mitse'e tuxtuknujavada
juu' ve'e myo'tsji je'eda pan pan jatye'e natyijjudup
kuvij jdyuda jets juu' ve'e ooy juu' jaty dutunnu-
ja'vidup. % Ve'em tse'e, Tata, kux ve'em xa mitse'e
xtsak.

“Numiindini ats”
(Lc.10.22)

2Z7'Nyjom xa atse'e je nTee' xtukkatajkikujx. Ni pana
xa atse'e xka'ixa, ats je nTee'ji atse'e x'ixa. Ax ni pana
tse'e duka'ixaiva ats je nTee', atsji ve'e n'ixa, ats, je'e je
y'onuk, jets je'eda pan pan jaty atse'e ntsajkp jets at-
se'e je nTee' ntuk'ixut. 2 Numiindini ats anafiujoma
pan pan jatye'e dutoonkidup jetse'e dukutyéndat juu'
jatye'e je jayu mtuk'ixjudup, ats tse'e nyakpoo'kxtap je
mjootta je mja'vinda. 22 Kuvakta juu' ats miitse'e
ntuknujojktup, mjattapts miits je'e ve'e ats kajx, kux je
nuu'k aaj je nuu'k joot atse'e njayejpp, ve'em tse'e
xyakpoo'kxtat je mjootta je mja'vinda. 3 Juu' ats miit-
se'e ntuknujojktup, ka'ats je'e ve'e cho'oxa, ve'emts
je'e ve'e ax jo'n je tsum juu' ve'e taa'tk.

Ku je ixpajkpatajk duyuktaijti je trigo
(Mr.2.23-28; Lc.6.1-5)

12 Ax ve'em tse'e van'it jyajty, jetse'e je Jesus du-

tuknajxy je trigo kam. Poo'kxtkun xaaj tse'e
vye'na. Ku ve'e je y'ixpajkpatajk je yooj myaijtsjidi,
van'it tse'e duyuktaijti je trigo jetse'e duja'kxti je trigo
pajk. 2Ku ve'e je fariseotajk du'ixti, van'it tse'e je Jesus
dunuujmidi:

—¢Tyajx tse'e poo'kxtkun xaaj ya m'ixpajkpatajk du-
tonda juu' ve'e je pava'nun kyayakjajtyp?

3Van'it tse'e y'atsoojvjidi:

—¢Ka'ana miitse'e xkotsta jep Kunuu'kx Jatyan kujxp
juu' ve'e to'k nax tyoondu je David maat je myujaty-
00'da ku ve'e yu'0o'kjup vye'nada? 4 Tajki xa ve'e je
David jep je Nte'yam chaptujkp jetse'e je myujatyoo'
dumooyva je kunuu'kx tsapkaaky, jetse'e dukaaydi. Ax
ka'a tse'e je pava'nun duyakjaty jets je'e ve'e ve'em
dutondat, je tee'tajkji ve'e tuknuvanada. Ta miits ya'a
ve'e xkotsta, sve'em xaja? 5 ¢Ti ka'ana miitse'e xkotsta
jep je Moisés pyava'nun kujxp jets ka'a ve'e je poo'kx-

tkun xaaj dutukpoo'kxada je tee'tajk juu' ve'e toondup
jep maja tsaptujkp? Jyatonda xa ve'e poo'kxtkun xaaj,
ka'a tse'e tygkina. 6 Ats tse'e vaamp jets jeja ve'e yaja
to'k juu' ve'e nuyojk dunumadjip jets ni ka'a ve'e je ma-
ja tsaptajk. 7Jidu'um xa ve'e je Kunuu'kx Jatyan vya'afi:
“Je'e xa atse'e nuyojk ntsajkp jetse'e je jayu je tukmo'-
tun dujayéptat, ka je'epe'e jetse'e je tanuk duydxtat.”
Pan kuxvinmg@tuda xa ve'e juu' ya'a ve'e tyijp, ka'a
tse'e kuxtokimpamda je jayu juu' ve'e katokintoondu.
8 Ax njayejppts atse'e je kutojkun pan ti ve'e poo'kx-
tkun xaaj yakténup ukpu kayaktonup, ats, je Jayu Juu'
ve'e Nupaamduka Ijtp.

Je yaa'tyajk juu' ve'e xux je kya'aj to'k ado'om
(Mr.3.1-6; Lc.6.6-11)

9Van'it tse'e je JesUs jem chaa'n jetse'e fiujkx jep
tsaptujkp. 19Jep tse'e vye'na to'k je yaa'tyajk juu' ve'e
xux je kya'aj to'k ado'om. Je jayu juu' ve'e ve'nidup jep
tsaptujkp, jya'ixtidupts je'e ve'e pan ti ve'e tyuknux-
a'aadap je Jesus kuxe'e dukakutyun je'e je pyava'nun-
da. Je'e kajx tse'e du'amotutdvidi:

—¢Yakjajtype'e je pava'nun jetse'e poo'kxtkun xaagj je
jayu je pa'am jayu duyakjotkada'akut?

Van'it tse'e je JesUs y'atsaajv:

—¢Pants n'ite'e miitsta, jetse'e poo'kxtkun xaaj je
kyarneero kyustaka jep vok jotup, ka'ats n'ite'e najkx
duyakpitsum? 12 Ax nuyojk tse'e je jayu dunumaja jets
ka'a ve'e je carnero. Ax ve'em tse'e, yakjajtype'e je
pava'nun jetse'e je jayu duténut juu' ve'e gy
kujyapoo'kxtkunxaaja je'e ve'e.

13Van'it tse'e dunuyjmi je pa'am jayu:

—Yakyajkxu je mka'aj.

Van'it tse'e duyakyajkxy, jetse'e je kya'aj jyotka-
daakni. Van'it tse'e tyaanni akijpxa je kya'aj tum oy.
14Van'it tse'e pyitsumdi je fariseotajk jetse'e
du'ukkojtsmojkti pan vintso ve'e je Jesus ku-
duyak'oo'kti.

Juu' ve'e je Isaias kyojts je Jesus kajx

15Ku ve'e je Jesus dunuja'vi, tsoo'nnu tse'e jem; nu-
may tse'e je jayu pyanajkxjidi. Yakjotkadaaknu tse'e
anafiujoma pan pan jatye'e pajkjudup, 16 jetse'e dutuk-
pavaandi jets ni pana ve'e dukavaajnjadat jets pan je'e
ve'e. 17 Je'e kajx tse'e ve'em jyajty jetse'e tyoojnji kyojt-
sji juu' ve'e je Nte'yam tyukkojtsnajx je Isaias jidu'um:

8Ya'a xa je'e ve'e juu' atse'e nvinkoon,

je'e juu' atse'e ntsajkp jetse'e ntukxoonduk.

Nmooynupts ats je'e ve'e je Espiritu Santo,

jetse'e je jayu pan nuvinxupe'e chaanada to'k it to'k
naxviijn,

je'e tse'e dutuknujavadap jets vintso atse'e ntokim-
payo'oy.

19Ka'a ve'e pan dukojtsvintsovut,

ka'ava ve'e makk kyotsut,

ni pana ve'e je kyats je y'ayook dukamotuvut jeja too'
aajy.

20Ve'em xa je'e ve'e ax jo'n to'k je jayu juu' ve'e
dukatajp je kapy juu' ve'e tajuvaannup,

ve'em ax jo'n to'k je jayu juu' ve'e dukayakpi'tsp je
mecha juu' ve'e pi'itsuvaannup,

van'itnume'e ku ve'e je y'oy kutojkun dupaamnit.

21 Je jayu juu' ve'e tsuunidup joma ve'e may viijn je
je naax,

jem tse'e dujaanchjavadat jets je'e ve'e yaktso'ok-
jadap.
Jidu'um tse'e je Nte'yam je Isaias dutukkojtsnajxy.

it

Ku je Jesus yaktij jets je ko'oyjayuvape'e je kutojkun
moojyju
(Mr.3.19-26, 30; Lc.11.14-20)

2 Van'it tse'e je Jesus yaktuknunujkx to'k je yaa'tyajk
juu' ve'e viints, oom, jets juu' ve'e jem jya'vin kajxm je
ko'oyjayuvap. Yakjotkadaakjinu tse'e je Jesus, ve'em
tse'e je yaa'tyajk y'ixni jetse'e kyojtsni. Z Nujom tse'e
je jayu atuva atoki tyaandi jetse'e vyaandi:

—iYa'a xa vine'e je David je chaan je kyogj juu' ve'e
yakkutojknup!

24 Ax ku tse'e je fariseotajk du'amotunaijxti, van'it
tse'e vyaandi:

—Je Beelzebd, je ko'oyjayuvap juu' ve'e dunuv-
intsanikajxp je ko'oyjayuvaptajkta, je'e xa ya'a ve'e
moojyjup je kutojkun jetse'e je ko'oyjayuvap duyakpit-
sumut jem je jayu jya'vin kajxmda.

25 Nuyja'vi tse'e je Jesus pan ti je'e ve'e vyinmaaydup,
je'e kajx tse'e dunuujmidi:

—Nujom tse'e je kutojkun juu' ve'e je jyayu na-
cho'oxpajkjudup, vintdkiyupts je'e ve'eda. Nay ve'em-
pa tse'e to'k naax to'k kajpun ukpu nujom tse'e je
jaajn je tajk juu' ve'e je jyayu nacho'oxpajkjudup,
ka'ats je'e ve'e jyéktat. 26 Ax pan je Satanas tse'e
duyakpitsump je kyo'oyjayuvap jem je jayu jya'vin
kajxmda, nacho'oxpajkjuduvapts je'e ve'eda pan pan
jatye'e ijttup jem je'e kyutojkun jootm. Ka'a tse'e je
kyutojkun jyejkpat. 7 Ax pan ve'emts atse'e kuxma'a je
kutojkun je ko'oyjayuvap juu' ve'e dunuvintsanikajxp
je ko'oyjayuvaptajkta jets atse'e nyakpitsumdat je
ko'oyjayuvapta jem je jayu jya'vin kajxmda, ;pants
vine'e dumooyp je kutojkun je mjayuda jetse'e
duyakpitsumdat je ko'oyjayuvap jem je jayu jya'vin
kajxmda? Je'e kajx tse'e je mjayu duyaknuke'xnatdka-
da jets ka'a ve'e gy juu' xpayo'oyda. 2 Ax je Espiritu
Santo, juu' ve'e ijtp jem je Nte'yam jya'vin kajxm, je'ets
atse'e je kutojkun xmooyp jets atse'e nyakpitsumda je
ko'oyjayuvap jem je jayu jya'vin kajxmda; je'e tse'e
va'ajts duyaknuke'xnatajkip yaja miits mvinkujkta jets
ats kajxe'e je jayu y'itta jem je Nte'yam y'am kya'm.

Yakvinkadaak yaknaxkadaak tse'e je JesUs je Satanas
(Mr.3.27-29; Lc. 11.21-23; 12.10)

2% Vintso tse'e je jayu tyakat jep to'k je tsots
yaa'tyajk tyujkp jetse'e je pyaamduk dupajkjat pan
ka'a ve'e too'vajkp dutsum? Ax ku tse'e too'vajkp dut-
somut, van'itnum tse'e y'o'yixjut jetse'e je pyaamduk
dupajkjat.

30'Pan pan xa ve'e ats maat ka'ijtp, xtso'oxpajkpts ats
je'e ve'e; pan pants atse'e nkamaattuump, xmutokin-
toompts ats je'e ve'e.

31')e'e kajxts ats miitse'e nnaajmada: Pan pan xa ve'e
je Nte'yam duvinkojtspejtp, ukpu je viijnk tokin dutin,
0'yipts je'e ve'e jetse'e yaktokinmee'kxut. Ax pan pan
tse'e je Espiritu Santo duvinkojtspejtp, ka'ats je'e ve'e
y'uk'o'yini jetse'e yaktokinmee'kxut. 32 epyana tse'e
pan pan atse'e xko'ofukojtsip, ats, je Jayu Juu' ve'e
Nupaamduka Ijtp, 0'yipts je'e ve'e jetse'e yakmee'kxjat
je tyokin. Ax mko'ofukojtsidupts miits je'e ve'e je Es-
piritu Santo, je'e ve'e ku ve'e mva'anda jets je
ko'oyjayuvap atse'e je kutojkun xmooyp. Ku ve'e je
jayu ve'em dutun, ni je vin'itats je'e ve'e kya'dyat jet-
se'e yakmee'kxjat je tyokin, ni uxyama, jets ni van'ita
ku ve'e je nam it choo'ndukut.

Yaknuja'vipts je'e ve'e je kup vintso ve'e tya'ma
(Lc.6.43-45)

33'Pan je oy kup xa je'e ve'e, gy tse'e je tyaajm; pan je
ko'oy kupts je'e ve'e, ka Qyapts je'e ve'e je tyaajm. Je
tyaajm kajxe'e yaknujava pan vintso ve'e je kup. 34 Miit-
sta, je tsaa'n je chaanda je kyooijta, ¢vintso ve'e m'g'y-
ixjadat jetse'e je y'oy je'e xkdtstat pan ko'oy jayu miit-
se'eda? Je'e xa ve'e je aaj kyajtsp juu' ve'e ijtp jem
ja'vin kajxm. 35Je gy jayu, oyts je'e ve'e juu' dukats kux
ijtpe'e jem jya'vin kajxm je y'oy je'e; ax je ko'oy jayu, ka
Qyapts je'e ve'e juu' dukats kux ijtpe'e jem jya'vin
kajxm je kyo'oy je'e. 36 Atsts miitse'e nnuujmidup jets
ku ve'e dupaa'tut je xaaj ku ve'e je jayu yaktokimpay-
0'ynit, anafiujoma tse'e je jayu dunu'atsdvadat pan ti
ve'e kavinmaayp tudukats. 37 Kux ve'eme'e myak-
tokimpayo'ynit pan vintso ve'e juu' xkats, van'it tse'e
myaktokimpamut, uk mkayaktokimpamut.

Ku je ko'oy jayu du'amg@tudi to'k je maja nuja'vin
(Mr.8.12; Lc. 11.29-32)

38 Van'it tse'e je fariseotajk jets je tsaptujkpit yak'ix-
pajkpatajk dunuujmidi je Jesus:

—Yak'ixpajkpa, n'ixuvaampy xa aatse'e jetse'e je ma-
ja nuja'vin xyakjay'ixjut, ve'emts aatse'e nnujavat jets
je Nte'yam mitse'e mkejxjup.

39 Jetse'e je Jesus y'atsoojvjidi:

—Y'amétudup xa ve'e je ko'ogy jayuda jets pan pan
jatye'e je Nte'vam dumasooktup jetse'e yaktuk'ixtat je
maja nuja'vin jetse'e ve'em juu' dujaanchjavadat. Ax
ka'a tse'e je nuja'vin yakmo'odat, je nuja'vinji ve'e yak-
mo'odap juu' ve'e ijtp ax jo'n je nuja'vin juu' ve'e yak-
taan je Nte'yvam je y'ayook kojtsnajxpa Jonas. 40 Kux
ve'em ax jo'n je Jonas y'ijt toojk xaaj toojk tsooj jem je
maja ajkx jyootm, nay ve'empats atse'e n'itut toojk
xaaj toojk tsooj jep naxjaatp, ats, je Jayu Juu' ve'e Nu-
paamduka Ijtp. 4 Ku ve'e je jayu yaktokimpayo'ynit,
yaknuke'xnatakadapts je'e ve'e je jayu juu' ve'e
tsuunidu jem niniveit kyajpun kajxm jets vyinmajt-
sjudupe'e je tsaachpaatun je jayuda juu' ve'e uxyam
joojntykidup, kux myasooktu ve'e je niniveit jayu je ky-
0'oy joojntykinda ku ve'e je Jonas tyukka'amaajyjidi je

Nte'yam je kyats je y'ayook. Ax jeja tse'e to'k yaja juu’
ve'e nuyojk dunumgjip jets ni ka'a ve'e je Jonas. 2 Ku
ve'e je jayu yaktokimpayo'ynit, yaknuke'xnatakapts
je'e ve'e je yakkutojkpa ta'axtajk juu' ve'e tsgo'n jem
joma ve'e je poj fiujkx jets vyinmajtsjudupe'e je tsaach-
paatun je jayuda juu' ve'e uxyam joojntykidup, kux
va'ajts jékum je'e ve'e chaa'n jetse'e ojts du'amotu-
naxy je Salomén je vyijin je kyejun. Ax jeja tse'e to'k ya-
ja juu' ve'e nuyojk dunumgjip jets ni ka'a ve'e je Sa-
lomon.

Je ko'oyjayuvap juu' ve'e vimpijtnuvap
(Lc.11.24-26)

4'Ku xa ve'e to'k je ko'oyjayuvap pyitsum jem je jayu
jya'vin kajxm, ve'em tse'e vyimpavidut jem ta'ajts it
jootm, y'ixtip tse'e joma ve'e pyoo'kxut. Ka'a tse'e du-
paa'ty. Van'it tse'e fiafia'muxju: 4 “Va'an ats du'avimpi-
jtinuva joma atse'e n'ukpitsum.” Ku tse'e vyimpijtnuva,
ve'em tse'e je jayu je jya'vin dupaa'ty ax jo'n to'k je
tajk juu' ve'e tukva'ajts, pe'etapuk jets avaatsuva.
45 Van'it tse'e fajkxnuva jetse'e duyaktsaa'n januvuxto-
jtuk je myuko'oyjayuvap juu' ve'e nuyojk ka gyap jets
ka'a ve'e je'e. Van'it tse'e tyajkikaxta tsuuniva jem je
jayu jya'vin kajxm. Nuyojk ka gyapts je'e ve'e je jayu
tyaannuva jets ka'a ve'e ku ve'e to'k dumaada y'ijt.
Nay ve'em tse'e jyajttuva je jayu juu' ve'e uxyam joojn-
tykidup, ko'oy jayuts je'e ve'eda.

Je'e pane'e je Jesus tyaakja'vip
(Mr.3.31-35; Lc.8.19-21)

4 Jemna tse'e je Jesus je numay jayu dumukats vye'-
na ku ve'e jye'ydi je tyaak jets je y'utsatajk, jepe'e
tak'aagup tyaandi, je Jesuusts je'e ve'e myukotsu-
vaandup. ¥ Van'it tse'e to'k je jayu je Jesus dunuujmi:

—Uxep xa ve'e tak'aagup je mtaak jets je m'utsatajk,
mitse'e myakkotsuvaajnjudup.

48 Van'it tse'e je Jesus y'atsoojvji:

—¢:Pants atse'e ntaakip, jets pants atse'e n'utsidup?

4 Van'it tse'e dunukijpxi pan pan jatye'e panajkxjudu
jetse'e jyaa'kvaajh:

—Ya'a xa je'e ve'eda juu' atse'e ntaakja'vip jets juu'
atse'e nja'vidup ax jo'n kuy'ijtti ats je n'uts je n'ajch
jets ats je n'uts je ntsa'a. P Kux je'e juu' ve'e du-
toondup juu' ve'e chajkp ats je nTee', juu' ve'e jem
tsapjootm, je'ets atse'e nja'vidup ax jo'n ats je n'uts je
n'ajch kuy'ijtti jets ats je n'uts je ntsa'a, jets ats je
ntaak.

Je taamt vajpa tukmu'a'ixmojkin
(Mr.4.1-9; Lc.8.4-8)

13 Je xaqjjyam_ tse'e'je__Jesu§ jep tujkp pyl'tsum jet-

se'e gjts y'ajxtuk jeja maja na'akaya pa'ayi. 2 Nu-
may tse'e je jayu Aay'amojkijidi joma je'e ve'e vye'na,
je'e kajx tse'e tyajki jem barco jootm jetse'e jem y'ajx-
tk, jetse'e nujom je numay jayu tyenikajxti jeja na-
pa'ayi. 3Van'it tse'e je Jesus may viijn juu' jaty
tyukyak'ixpajkjidi je tukmu'a'ixmojkin maat. Jidu'um
tse'e vyaajfi:

—To'k xa ve'e je jayu taamt vajpa chaa'n. 4Ku tse'e
duvyj je taamt, jem tse'e juu' ve'e naxkadaak jeja too'
kujk, van'it tse'e je jeyyva tanuk jye'ydi jetse'e dupiivdi-
ni. 5Jempa tse'e juu' ve'e naxkadaak jeja tsakujx joma
ve'e peji je naax. Jatyji tse'e yee'k kux peji ve'e je naax.
6 Ax ku tse'e je xaaj fiu'aajnji, taatsnu tse'e; kux ka'a
ve'e je y'aa'ts kyaaktajki, je'e kajx tse'e tyaatsni. 7 Jem-
pa tse'e juu' ve'e naxkadaak jeja apit akujk. Van'it tse'e
je apit yee'k jetse'e dukoo'k'itamooyni je gy ojts jetse'e
yee'kut. 8 Nay jempa tse'e juu' ve'e naxkadaak jeja oy
naxkuyjx, je'e tse'e ta'mi. Jem tse'e je taamt juu' ve'e
naajkma'yiju mgkupx taajm, jempa tse'e juu' ve'e naa-
jkma'yiju toogupx taajm, nay jempa tse'e juu' ve'e
naajkma'yiju ii'px majk taajm. 9 Pan pan jaty xa ve'e
jem je tyaatsk, va'an tse'e du'amotunaxta.

Je'e pan tyajx kajxe'e je tukmu'a'ixmojkin yakpuujm
(Mr.4.10-12; Lc.8.9-10)

10Van'it tse'e je Jesus je y'ixpajkpatajk vyinkutamijidi
jetse'e je Jesus du'amotutdvidi:

—¢Tyajxse'e je jayu xtukmukats je tukmu'a'ixmojkin
maat?

1Van'it tse'e je Jesus y'atsoojvjidi:

—Je Nte'yam xa ve'e mtuknuja'vijidup jets vintso je'e
ve'e ku ve'e je jayu y'itta jem je'e y'am kya'm; ax ka'a
tse'e je Nte'yam tyuknujavajada je'eda juu' ve'e uu'm
maat ka'ijttup. 12 Ax ve'em tse'e, je jayu juu' ve'e duvin-
motudup je Nte'yam je y'ayook, nuyojk oy tse'e duvin-
motudat; ax je'eda juu' ve'e dukavinmgtudup je
Nte'yam je y'ayook, jyaa'tygkidinup tse'e juu' ve'e yak-
vaajnjidup. 3Je'e kajxts ats je'e ve'e ntukmukotsta je
tukmu'a'ixmojkin maat, kux jya'ixtup xa je'e ve'e juu’
atse'e ntuump, ka'a tse'e duvinjavada; jyah'amotuna-
jxtupts je'e ve'e juu' atse'e nkajtsp, ka'a tse'e duvin-
motuda. 4)e'e kajx tse'e tyunju juu' ve'e je Nte'yam je
Isaias tyukkojtsnajx jidu'um:

Mjah'amotunaxtap xa miitse'eda,

ka'a tse'e xvinmotudat;

mja'ixtapts miitse'eda,

ka'a tse'e xvinjavadat.

15]Je'e kajx ku ve'e makk je vyinma'yunda tuvyimpijtni,

ka'a tse'e dumotuvuva'anda jetse'e je vyiijn
duyakpi'itsta.

Ve'em tse'e dutonda jetse'e duka'ixtat,

jetse'e je tyaatsk dukatuk'amotunaxtat jetse'e jem
jya'vin kajxm dukavinmoétudat.

Je'e kajx tse'e ve'em dutonda kuxe'e ats xkah'ami-
nava'anda jets atse'e nyaktso'oktat.
Jidu'um tse'e je Nte'yam je Isaias dutukkojtsnajxy.

16'Ax miitsta, xoonts miitse'eda kuxe'e je mviijn

xtuk'ixta jetse'e je mtaatsk xtuk'amotunaxta. 17 Tyu-
vam xa atse'e nva'af jets numaye'e je Nte'yam je y'ay-
ook kojtsnajxpatajkta jets numaye'e je jayu juu' ve'e
tuv jayuvidu joojntykidu, je'e tse'e duja'ixuvaandu juu'
miitse'e uxyam m'ixtup, ax ka'ats je'e ve'e du'ixti, je'e
tse'e dujah'amotunaxuvaandu juu' miitse'e uxyam
m'amotunajxtup, ax ka'ats je'e ve'e du'amotunajxti.

Ku je Jests dukojtsvaach je taamt vajpa tukmu'a'ixmo-
jkin
(Mr.4.13-%o; Lc.8.11-15)
18’Amotunaxta n'it vintso ve'e yakkojtsva'ach je
taamt vajpa tukmu'a'ixmojkin. 19 Jeja tse'e too' kujk jo-
ma ve'e je taamt yakvuj, ve'emts je'e ve'e ax jo'n je
jayu juu' ve'e du'amotunajxtup je ayook pan vintso
je'e ve'e ku ve'e je jayu y'itta jem je Nte'yam y'am
kya'm, ax ka'a tse'e duvinmgtuda. Ku ve'e je jayu
dumotuda je kats je ayook, van'it tse'e je ko'oyjdyuvap
jye'ya jetse'e pyajkuxjada je kats je ayook juu' ve'e yak-
vaajnjidu. 2 Jeja tse'e tsah'akujk joma ve'e je taamt
yakvuj, ve'emts je'e ve'e ax jo'n je jayu juu' ve'e
du'amotunajxtup je kats je ayook jetse'e jatyji duku-
vakta je xoojntkun maat. 21 Kux ve'eme'e y'itta ax jo'n
jeja tsakujx joma ve'e peji je naax, ka'a tse'e jyekta. Ku
ve'e chaachpaa'tta ukpu yakjomtonda yaktitonda je
Nte'yam je kyats je y'ayook kajx, tun jatyji tse'e je kats
je ayook dukoo'kjaanchja'vidini. 2 Jeja tse'e apit akujk
joma ve'e je taamt yakvuj, ve'emts je'e ve'e ax jo'n je
jayu juu' ve'e du'amotunajxtup je kats je ayook, je'e
tse'e ooy tyunvinmaaydup je naxviijnit je'e jets vintso
ve'e fiaajkkumeenajadat. Je kats je ayook juu' ve'e
y'amotunajxtu, ve'emts je'e ve'e jyatta ax jo'n je tagmt
juu' ve'e jeja apit jaat yakvaj jetse'e kyata'mi. Z Ax jeja
tse'e gy naxkujx joma ve'e je taamt yakvuj, ve'emts
je'e ve'e ax jo'n je jayu juu' ve'e du'amotunajxtup je
kats je ayook jetse'e duvinmgtuda, vimpijtnupts je'e
ve'e je jydyuvinda je jyoojntykinda ax jo'n je Nte'yam
tyukmutsdkjada, je'e kajx tse'e y'itta ax jo'n je oy naax
joma ve'e je taamt juu' ve'e naajkma'yiju mokupx
taajm, jets juu' ve'e naajkma'yiju toogupx taajm, jets
juu' ve'e naajkma'yiju ii'px majk taajm.

Je ko'oy'ojtsap tukmu'a'ixmojkin

24Va'nuxjuduva tse'e je Jesus jado'k je tukmu'a'ixmo-
jkin. Jidu'um tse'e vyaajf:

—Ve'em xa ve'e je Nte'yam je kyutojkun ax jo'n to'k
je yaa'tyajk je oy taamt duvyj jeja kyam jaat. 2 Koo'ts
tse'e vye'na, van'it tse'e tyajki to'k je kukam je cho'ox-
pajkpa jetse'e jeja trigo akujk duvyj je ojts taamt juu'
ve'e trigo jo'n ke'xp, jetse'e fajkxni. 2 Ku tse'e je trigo
yee'k jetse'e je kyupi'pst pyitsum, van'it tse'e yak'ix
jets jeme'e dumaatyee'k je ko'oy'ojtsap. 27 Van'it tse'e
je toompatajk dunuujmidi je kukam: “Vintsan, ¢ka je oy
taamtape'e mvaj jeja mkam jaat? ;Joma tse'e chaa'n je
ko'oy'ojtsap?” 2 Van'it tse'e je kukam y'atsoojvjidi:
“To'k xa ve'e je tso'oxpajkpa juu' ve'e ve'em dutoon.”
Van'it tse'e je toompatajk y'amotutuvijidi: “;Mtsajkpe'e
jets aatse'e najkx nvix je ko'oy'ojtsap?” 2 Van'it tse'e
y'atsaajv: “Ka'a. Kux ku xa ve'e xvixtat je ko'oy'ojtsap,
to'mayji tse'e xtukmuvixidinit je trigo; 3° fiojk'dye'e
xmasg'oktat jetse'e akijpxa yee'ktat van'it paat ku ve'e
je trigo yakpakmojknit. Van'itts atse'e nkéxtat je
ntoompatajk jetse'e too'vajkp je ko'oy'ojtsap dupak-
moktat, du'atsémdat, jetse'e dupamdat jem janjootm,

ax van'it tse'e dupakmoktat je trigo jetse'e dupajkuk-
tat.”

Je mostaza taamt tukmu'a'ixmojkin
(Mr.4.30-32; Lc.13.18-19)

31Va'nuxjuduva tse'e je Jesus ya tukmu'a'ixmojkin:

—Ve'em xa ve'e je Nte'yam je kyutojkun ax jo'n to'k
je yaa'tyajk duvuyj je mostaza taamt jeja kyam jaat. 32Je
taamt xa ve'e dunutsayikajxp; ax ku tse'e yee'k, fiu-
majikujxpts je'e ve'e jets ka'a ve'e je viijnk aajy ojts, je
kup jo'nam je'e ve'e yee'k, je'ydup tse'e jem je jeyyva
tanuk jetse'e je pye'en dupamda jem y'axén kajxm.

Je levadura tukmu'a'ixmojkin
(Lc.13.20-21)

3 Va'nuxjuduva tse'e ya tukmu'a'ixmojkin:

—Ve'em xa ve'e je Nte'yam je kyutojkun ax jo'n to'k
je ta'axtajk je levadura dutukmupama toojk arroba je
tsapkaaky juts, van'it tse'e je levadura dutuktaka
nujom je tsapkaaky juts jetse'e ooy tyun'oo'kuk. Muijit
tse'e ooy tyumpitsum.

Vintso je Jesus duyaktuujn je tukmu'a'ixmojkin
(Mr.4.33-34)

34 Nujom ya'a ve'e je JesUs je numay jayu dutuk-
mukaijts je tukmu'a'ixmojkin maat, ni tia ve'e
dukakaijts juu' ve'e ka'ijt je tukmu'a'ixmojkin maat.

35 Ax ve'em tse'e tyoojnji juu' ve'e kyojts to'k juu' ve'e
ijt je Nte'yam je y'ayook kojtsnajxpa. Jidu'um tse'e
vyaajfi:

Kotsup atse'e je tukmu'a'ixmojkin maat,

n'avanapts atse'e juu' jatye'e kayaknuja'vip y'ijt van'i-
tani ku ve'e ya naxviijnit it yakpuujm.

Ku je Jests dukojtsvaach je ko'oy'ojtsap tukmu'a'ixmo-
jkin

36 Van'it tse'e je Jesus je numay jayu dupakejxni jet-
se'e jep tujkp tyajki. Jep tse'e je y'ixpajkpatajk
vyinkutamijidi jetse'e je Jesus dunuyujmidi:

—Tukvinja'vik aats to'k aaj je ko'oy'ojtsap juu' ve'e
jem kam jootm tukmu'a'ixmojkin.

37Van'it tse'e je Jesus fia'muxjidi:

—Je'e juu' ve'e duvajp je oy taamt, ve'emts je'e ve'e
ax jo'n ats, je Jayu Juu' ve'e Nupaamduka Ijtp. 38Je
kam, ve'emts je'e ve'e ax jo'n ya naxviijnit it. Je oy
taamt, ve'emts je'e ve'e ax jo'n je jayu juu' ve'e ijttup
jem je Nte'yam y'am kya'm; ax je ko'oy'ojtsap, ve'emts
je'eve'e axjo'n je jayu juu' ve'e ijttup jem je ko'oyjayu-
vap y'am kya'm. 3 Je tso'oxpajkpa juu' ve'e duvaj je
ko'oy ojts taamt, ve'emts je'e ve'e ax jo'n je ko'oyjayu-
vap. Ku ve'e je ko'ogy'ojtsap jets je trigo yakpakmuk,
ve'emts je'e ve'e ax jo'n je jayu yaktokimpayo'ynit; je
aangelestajktats je'e ve'e ax jo'n je'eda juu' ve'e du-
pakmojktup. 9 Ve'em ax jo'n je ko'oy'ojtsap yakpak-
muk jetse'e yakpum jem janjootm, nay ve'em tse'e jya-
jtpat je xaaj ku ve'e je jayu yaktokimpayo'ynit. 41 Nkéx-
upts atse'e je n'aangelestajk jetse'e dupajkjidinit jem

ats n'am nka'm nujom pan pan jatye'e je jayu duyak-
tokintoondup jets pan pan jatye'e dutoondup juu' ve'e
ka dyap, 2 jetse'e jem janjootm dupaamdinit. Jem
tse'e numay yaaxtinit jem tse'e numay fiatyatskaa'tji-
dinit. 8 Van'it tse'e je jayu juu' ve'e tuv jayuvidup joojn-
tykidup, je'e tse'e ajajtinup ata'kxtinup ve'em ax jo'n je
aampa xaaj jem je Tyee'da kyutojkun jootm.

Je chévax je'e tukmu'a'ixmojkin

44’\e'emn xa ve'e je jayu juu' ve'e ijttup jem je
Nte'yam y'am kya'm ax jo'n to'k je jayu juu' ve'e tudu-
paa'ty je chdvax je'e juu' ve'e yu'uts ijtp joma ve'e to'k
je kam. Ku ve'e je jayu dupaa'ty je chévax je'e, jépjyam
tse'e duyo'tsnuva, van'it tse'e va'ajts xoojntkp najkx
dutoo'kmojkkidx nujom juu' ve'e y'ixp jyayejpp jetse'e
dujoy je kam.

Je oy perlas tukmu'a'ixmojkin

45'Ve'empa xa ve'e je jayu juu' ve'e ijttup jem je
Nte'yam y'am kya'm ax jo'n to'k je ajooyva je atoo'kpa
juu' ve'e du'ixtip je oojyit perlas. 4 Ku ve'e dupaa'ty
to'k juu' ve'e ooy tyun'oya, van'it tse'e dutoo'kmojkkux
nujom juu' ve'e y'ixp jyayejpp jetse'e dujoy je perlas.

Je tuk'ajkx'amaakin xuum tukmu'a'ixmojkin

47'Je Nte'yam xa ve'e duvinkoomp je jayu juu' ve'e ijt-
tinup jem y'am kya'm. Ve'emts je'e ve'e ax jo'n je jayu
du'avdjada je tyuk'ajkx'amaakin xuum jem maja
na'akaya jootm jetse'e je ajkx may viijn duyaktan. 4 Ku
tse'e je tuk'ajkx'amaakin xuum y'uts, van'it tse'e je
ajkx maakpatajk duvaa'mpitsumda jeja napa'ayi. Jeja
tse'e y'ajxtukta jetse'e duvinkonda je ajkx, pyajkuktup
tse'e jem téjum je ajkx juu' ve'e Qgjyit jetse'e
duh'uxkoijta juu' ve'e ka gojyitap. 49 Ve'em tse'e jyatut
je xaaj ku ve'e je jayu yaktokimpayo'ynit, je'yadape'e je
angelestajk jetse'e dupajkva'kxtinit je gy jayu jets je
ko'oy jayu, 0 jem tse'e janjootm dupaamdinit je ko'oy
jayuda. Jem tse'e numay yaaxtinit jem tse'e numay
fatyatskaa'tjidinit.

Je ogjyit je'e juu' ve'e kogjnuk ijtp tukmu'a'ixmojkin

51Van'it tse'e je Jesus y'amotutuvijidi:

—:Mvinmotukajxtupe'e ti atse'e tunkats?

Van'it tse'e y'atsoovdi:

—Ve'em, Vintsan.

52Van'it tse'e dunuujmidi:

—Je jadyuda juu' ve'e gy dunuja'vidup pan vintso ve'e
je Kunuu'kx Jatyan vya'afi jets vintso je'e ve'e ku ve'e je
jayu y'itta jem je Nte'yam y'am kya'm, je'e tse'e je jayu
dutuk'ixtup juu' ve'e je Nte'yam jujpani yaknuke'x-
natajki jets juu' ve'e namnum yaknuke'xnatajkivap,
ve'em xa je'e ve'eda ax jo'n to'k je kutajk juu' ve'e
koojnuk je ogjyit je'e dujayejpp jetse'e jem duyakpit-
sum juu' ve'e namnum yakjooyp jets juu' ve'e jémani
yakjooy.

Ku je Jesus vye'na jep Nazaret
(Mr.6.1-6; Lc. 4.16-30)

53 Ku ve'e je Jesus dukojtskujx ya tukmu'a'ixmojkin,
van'it tse'e jem chaa'n *jetse'e jye'y joma ve'e je y'it je
Aaax. Jem tse'e yak'ixpajk'ukvaajfi jep tsaptujkp; atuva
atoki tse'e je jayu tyaandi jetse'e fiavyaajnjidi:

—¢Jomas ya'a ve'e ya jayu ya nuja'vin dupuk jetse'e
ve'em kyats? ¢;Vintso ve'e y'Q'yixju jetse'e je majin
dutln? 55Ya'a xa ve'e je tsejtspa je myajntk jetse'e je
Maria dutaaka. Ya'a xa ve'e je y'utsta je Santiago, je
José, je Simon, je Judas, % jets jempa tse'e je kyiix ut-
stava. ¢Ax jémats ya'a vine'e dupuk ya nuja'vin?

57 Je'e kajx tse'e duviijnk'ixta je Jesus. Van'it tse'e je
Jesus fia'muxjidi:

—Otyun joma tsgva xa ve'e yakvintsa'aga je Nte'yam
je y'ayook kojtsnajxpa, jeejyji ve'e kyayakvintsa'aga jo-
ma ve'e je y'it je fiaax jets joma ve'e je jyaajn je tyajk.

58 Ax ka'a tse'e jem may je majin dutuujn kux ka'a
ve'e jyaanchjavajada.

Ku je Yaknapejtpa Juan y'oo'kni
(Mr.6.14-29; Lc.9.7-9)

14 Ax ve'emts je'e ve'e van'it jyajty jetse'e je
Herodes je kats dumotu je Jesus kajx, je Herode-

se'e yakkutojkp vye'na jem galiléait y'it jootm. 2Ku
ve'e je kats dumotu, van'it tse'e je jyayu dunuujmi:

—Je Yaknapejtpa Juan xa je'e ve'e, je'e tse'e joojntyk-
pajknuva, je'e kajx tse'e dujayep je kutojkun jetse'e je
majin dutun.

3Ve'em tse'e vyaaji kux je'e ve'e duyakjamyajtsju je
Juan jetse'e duyakjapyoxuntakpaajmiji; je Herodias
kajxe'e ve'em dutuujn, je y'uts Felipe je fiuda'ax je'e
ve'e y'ijt. 4 Yakpoxuntakpaam tse'e je Juan kuxe'e
dunuujmi je Herodes:

—Ka'a xa ve'e je pava'nun duyakjaty jetse'e xpakut
je m'uts je fiuda'ax.

5Jyayakjay'oo'kuvaajnju tse'e je Herodes je Juan, ax
ka'a tse'e jatyji ve'em dutuujn kux je jayu ve'e cha'kip,
ve'eme'e anafiujoma je jayu dujaanchjavada jets je
Nte'yam je y'ayooke'e je Juan kyojtsnajxyp. 6 Ax ku
tse'e je Herodes je kye'xtkun xaaj dupaaty, van'it tse'e
je ta'axtajk je Aaax y'ejts jeja je javyaa'kx vyinkujk. Ogy
tse'e dutuntsojja'vi je Herodes, 7 je'e kajx tse'e je
Nte'yam duyaknajxy jetse'e je kiixata'ax dunuujmi jets
myo'ope'e otyia pan ti ve'e y'amotup. 8 Tavani ve'e je
tyaak y'akotsaja vye'na je kiixata'ax, van'it tse'e je
Herodes dunuujmi:

—Yakuts n'it jem plato jootm je Yaknapejtpa Juan je
kyuvajk.

9Van'it tse'e je yakkutojkpa chaachvinmapyujk. Kux
tavani ve'e je Nte'yam duyaknaxy vye'na jets tavani
ve'e du'amotunaxta je javyaa'kx, je'e kajx tse'e du-
pavaajfi jetse'e yakmo'ot, 10ve'em tse'e dupavaajfi jet-
se'e jep poxuntujkp najkx je Juan yakyukpux. 11 Ku
tse'e ve'em yaktuujn, van'it tse'e je tyoompa
duyaknujkx jem plato jootm je Juan je kyuvajk jetse'e
dumoojy je kiixata'ax. Van'it tse'e ojts je tyaak duma'a.

12Van'it tse'e jye'ydi je Juan je y'ixpajkpatajk jetse'e
0jts je Ai'kx je kyopk duyaknaxtajkidini; ux'ook tse'e
0jts je Jesus duvaajnjada.

Ku je Jesus je jayu duyakkaajy numugooxk miijl naxy
(Mr.6.30-44; Lc.9.10-17; Jn.6.1-14)

13Ku ve'e je Jesus je kats dumotu, van'it tse'e je nu-
may jayu dumasaak jetse'e jem barco jootm fiujkx jo-
ma ve'e kyapantsuuna. Ku ve'e je numay jayu dumaotu-
di joma ve'e fiujkx, van'it tse'e jem kyajpun jootm
choo'ndi jetse'e tékum dupanajkxti. 4 Ku ve'e je Jesus
jem barco jootm pyitsum, van'it tse'e du'ix jets jeme'e
je numay jayu tujye'yada; tyukmo'ttuts je'e ve'e jetse'e
duyakjotkadaakni je pa'am jayuda juu' ve'e yakmeijt-
stu. 15 Kutaka xaajani tse'e vye'na, van'it tse'e je Jesus
je y'ixpajkpatajk vyinkutamijidi jetse'e je Jesus
dunuujmidi:

—Tanani xa ve'e ya it, ni pana tse'e yaja kyatsuuna.
Pakejxtini to'k aaj ya jayu jetse'e fajkxtat joma ve'e je
kajpun jetse'e je kyaaky je tyojkx dujéydat.

16Van'it tse'e je JesUs fa'muxjidi:

—Ka'a ve'e vyinkopka jetse'e Aajkxtat, miitse'e
myakkaydap.

17Van'it tse'e y'atsoovdi:

—Ka'a xa aatse'e uxyam ntimaada, mugooxkji ve'e je
tsapkaaky jets mejtsk je ajkx.

18Van'it tse'e je JesUs fa'muxjidi:

—Yakminda n'it.

9Van'it tse'e je JesUs dupavaajfi jetse'e je numay
jayu y'ajxtuktat jem tsoots kajxm. Jetse'e je Jesus
dukoojnuk mugooxk je tsapkaaky jets mejtsk je ajkx.
Van'it tse'e pyat'ix jem tsajm tsov jetse'e je Nte'yam
dukukoijtsji. Van'it tse'e dutojkva'kxy je tsapkaaky jet-
se'e dumoojy je y'ixpajkpatajk, je'e tse'e nujom je jayu
dumooydu. Yakva'kxpa tse'e je Jesus mejtsk je ajkx.

20 Nujom tse'e je jayu kyaaydi jetse'e kyooxjidi. Ku
tse'e je jayu kyakyajxti, van'it tse'e dupakmojktini ja-
makmejtsk kach je tsapkaaky kunax jets je ajkx kunax.
21 Pan pan jaty tse'e kaaydu, numugooxk miijl jo'n
tse'e y'ijtti je yaa'tyajkta, apuk je ta'axtajkta maat je
pi'k 6nukta.

Ku je Jesus yo'y jem nani'kxm
(Mr.6.45-52; Jn.6.16-21)

2 Van'it tse'e je Jesus je y'ixpajkpatajk dunuujmidi
jetse'e tyakadat jem barco jootm jetse'e fianaxtat
namvaate'e je Jesus dupakejxni je numay jayu. 3 Ta-
vani ve'e je numay jayu dupakejxni vye'na, van'it tse'e
je Jesus dujaa'kvimpejt je tonun jetse'e jem naaydum
chapkajts. Ku ve'e je it kyoo'tsini, jem tse'e je Jesus
naaydum vye'na 24 namvaate'e je barco jem maja
na'akaya jootm vye'na. ooy tse'e je barco tyunnape't-
sni kux vinkupgjipe'e. % Jado'k ma'ajum jo'n tse'e vye'-
na jetse'e je Jesus vyinkutamijidi, jeme'e nani'kxm
yo'oy. 22 Ku ve'e je y'ixpajkpatajk du'ixti jets jeme'e
nani'kxm yo'oy, van'it tse'e cha'kidi, jetse'e makk
vyaandi:

—iJado'k itumit jayu xa ya'a ve'e!

27 Ax jatyji tse'e je Jesus myukojtsjidi jetse'e Aa'mux;i-
di:

—iJot'amajada, ats xa jeja, kadi mtsa'agada!

2Van'it tse'e je Pedro je Jesus dumukaijts, jetse'e
dunuujmi:

—Vintsan, pan mitsna je'e ve'e, yaaxja ats to'k aaj
jets ats mitse'e nnunajkxut yo'yp yam nani'kxm.

2Van'it tse'e je Jesus fia'muxji:

—Minu n'it.

Van'it tse'e je Pedro jem barco jootm pyitsum jetse'e
jem nani'kxm yo'yp je Jesus dununujkx. 30 Ax ku tse'e
je makk poj duja'vi, tsa'ki tse'e. Ku ve'e kyunajx'ukvaa-
jA, van'it tse'e makk vyaajf:

—iVintsan, yaktsookk ats to'k aaj!

31 Jatyji tse'e jem je Pedro kya'm yakmaijch jetse'e
yaknuyjmi:

—iTun vee'n;ji je jaanchja'vin xjayep! ;Tyajxse'e
mmejtsvinmay?

32 Ku ve'e jem barco jootm tyajkidi, jatyji tse'e py-
oj'atuvi. 3 Van'it tse'e je jayu juu' jatye'e ve'nidup jem
barco jootm, je'e tse'e duvinkoxkténidu je Jesus jetse'e
vyaandi:

—Tydvamdam xa je'e ve'e jets mitse'e je Nte'yam je
y'Onuk.

Ku je Jesus je pa'am jayu duyakjotkadaaky jep Gene-
saret
(Mr.6.53-56)

34 Ku ve'e fignajxti, van'it tse'e jye'ydi jem Genesaret.
35 Ku ve'e je jémit jayu dunuja'vidi jets jeme'e je Jesus,
van'it tse'e dukojtsva'kxti jem naxkajxm kajpun kajxm
juu' ve'e tamanaat, jetse'e dutuknunajkxkajxti je
pya'am jayuda, 3 jetse'e dumunoo'kxtkti jetse'e
kujyavitupaa'vjya dutondat. Nujom tse'e pan pan
jatye'e dutoondu, jotkadaaktinu tse'e.

Kyo'oyja'vipe'e je Jesus ku ve'e je jayu dukakutydn je
Nte'yam je pyava'nun
(Mr.7.1-16)

15 Van'it tse'e je fariseotajk maat je tsaptujkpit

yak'ixpajkpatajk juu' ve'e jem Jerusalén tsoo'n-
du, je'e tse'e duvinkutamidu je Jesus, jetse'e du'amo-
tutdvidi:

2—;Tyajx tse'e ya m'ixpajkpatajk dukamaja pamda je
pava'nun juu' ve'e xyaktaajnjimdu je njujpit jdyuvam-
da? ;Tyajxe'e kyakapojta ax jo'n je'e ve'e dupavaandi?

3Van'it tse'e je Jesus y'amotutuvijidi:

—¢Tyajxts miitse'e xkamaja paamduva je Nte'yam je
pyava'nun jetse'e ve'em xkutyéndat je pava'nun juu'
ve'e je jujpit jayu myakta'nuxjudu? 4 Kux jidu'ume'e je
Nte'yam je pyava'nun vya'af: “Vintsa'aga je mtee' je
mtaak.” Vaampap tse'e jidu'um: “Pan pan tse'e je tyee'
ukpu je tyaak duvinkojtspejtp, kutukanits je'e ve'e je
y'oo'kun.” 5 Ax miits tse'e mvaandup jets o'yip je'e ve'e
ku ve'e je jayu je tyee' ukpu je tyaak jidu'um dunaaj-
mat: “Ka'a xa atse'e x'uk'o'yixjini jets ats mitse'e
mputadkat, kux nujome'e juu' atse'e n'ixp njayejpp, je
Nte'yamts ats je'e ve'e tuntukmuyax.” 6 Ve'em tse'e

mva'anda jets opyana pan pane'e ve'em vaamp, ka'ats
je'e ve'e y'ukvinképkini jetse'e je tyee' ukpu je tyaak
duputdkat. Ku xa miitse'e ve'em mjatukada, ve'em
tse'e xyaktaandini je Nte'yam je pyava'nun ax jo'n
kukyatuujn, je'e kajx jetse'e xpanajkxtat je pava'nun
mejtsjootta! Va'ajts tse'e miits kajxta du'ava'ni je
Nte'yam je y'ayook kojtsnajxpa Isaias. Jidu'um tse'e
dujatyaajfi juu' ve'e je Nte'yam kyoijts:

8Y'amiji xa ve'e ya jayu ats xvinjavada xvintsa'agada,

ax xtukmujékumidupts atse'e je jyootta je jya'vinda.

9Tonaji xa je'e ve'e fatyijjada jets xvinja'vidup xv-
intsa'kidup ats je'e ve's,

tyuk'ixtupts je'e ve'e je jayu je pyava'nunda ax jo'n
ats je mpava'nun kuy'ijt jo'n.
Jidu'um tse'e je Isaias dujatyaajfi.

Ka je ka'yun je ja'kxun kajxape'e je jayu y'it jep tokin
jaatp
(Mr.7.17-23)

10Van'it tse'e je JesUs je numay jayu duyaxmujk jet-
se'e jidu'um dunuujmidi:

—Amotunaxta anafiujoma jetse'e xvinmgtudat. 11 Ju-
u' jatye'e jep je jayu y'avuptajkip, ka je'e kajxap xa ve'e
je jayu y'it jep tokin jaatp; juu' ve'e jep je jayu y'avup
pitsump, je'e kajx tse'e je jayu y'it jep tokin jaatp.

12Van'it tse'e je y'ixpajkpatajk vyinkutamijidi jetse'e
je Jesus dunuujmidi:

—¢M'ixe'e taav vintso ve'e je fariseotajk tuduko'oyja-
vada juu' mitse'e tuxkats?

13Van'it tse'e je JesUs y'atsoojvjidi:

—Jyapana tse'e pan pane'e ka'ijtp je jyayu, ats je
nTee', juu' ve'e jem tsapjootm, yakpajkjapts je'e ve'e
ats je nTee'. 4 Kadi xmaja pamda je fariseotajkta, vanx-
up xa je'e ve'eda ax jo'n to'k je viints jayu juu' ve'e je
myuviints jayu dupavijtsp. Ax pan to'k tse'e je viints
jayu je myuviints jayu dupavits, va'an numejtsk tse'e
najkx tyun'avivupada jep jétup.

15Van'it tse'e je Pedro je Jesus dunuujmi:

—Tukvinja'vik aats to'k aaj je tukmu'a'ixmojkin juu'
ve'e tuxkats.

16 Jetse'e je Jesus vyaajfi:

—Tis, ka'a miitse'e xvinmdtuduva? 7 ;Ka'a ve'e xvin-
ma@tuda jets nujome'e juu' jatye'e jep avup tajkip, jem
tse'e jootm fAujkx jetse'e ux'ook je ni'kx je kopk dutuk-
vaatsni? Ka je'e kajxapts je'e ve'e je jayu y'it jep tokin
jaatp. 8 Ax je ayook juu' ve'e jep avup pitsump, jemts
je'e ve'e ja'vin kajxm chaa'n, je'e kajx tse'e je jayu y'it
jep tokin jaatp. 19 Kuxe'e jem jya'vin kajxm chaa'n je
ko'oy vinma'yun, van'it tse'e je jayu yakjayu'og'kta, je
navyajkun duyakvintsa'kintokida, je kats dutukmaat-
jayépta je yaa'y je ta'ax juu' ve'e ka pukap jyayejptup,
myee'tsta, fiuvampetta, jyayupakotsta. 20Je'e kajxts
je'e ve'e je jayu y'it jep tokin jaatp, ka je'e kajxape'e ku
ve'e kyakapuj joma vaate'e je kyatajkts ve'em ax jo'n je
jujpit jayu dupavaandi.

To'k je ta'axtajk juu' ve'e ka je israeejlitap, je'e tse'e
dujaanchja'vi je Jesus
(Mr.7.24-30)

21Van'it tse'e je Jesus jem chaa'n jetse'e fiujkx jem ti-
irovit jets sidoonit y'it jootmda. 2 Van'it tse'e to'k je
canaanit ta'axtajk juu' ve'e jem tso tsuunip, je'e tse'e
je Jesus duvinkutami jetse'e makk dumukaijts. Jidu'um
tse'e dunuyjmi:

—iVintsan, je David je chaan je kyogj juu' ve'e yakku-
tojknup, tukmo'otu ats to'k aaj! Je ko'oyjayuvap xa ve'e
tukkoo'yijup ats je nnaax. Ogy tse'e tyuntsaachpaa'ty.

B Ax ka'a tse'e je Jesus y'atsoojvji. Van'it tse'e je
Jesus je y'ixpajkpatajk vyinkutamijidi jetse'e je Jesus
dumunoo'kxtkti:

—Pakejxni mits ya'a to'k aaj kux yape'e xpamejtsum-
da, jetse'e ooy tyunne'em.

24Van'it tse'e je Jesus vyaajfi:

—Je Nte'yam xa atse'e xtuknukejxp je israeejlit jayu
juu' ve'e tokih'ijttup.

23 Ax vinkutamiju tse'e je ta'axtajk, jetse'e je Jesus
duvinkoxkteni, jetse'e dunuujmi:

—iVintsan, putaka ats to'k aaj!

2 Van'it tse'e je Jesus y'atsaajv:

—Pan mputajkip ats mitse'e jets ka'a ve'e je israeejlit
jadyuda, ve'emts je'e ve'e ax jo'n je pi'k 6nuk je kyaaky
yakpujkja jetse'e je ok yakma'a.

Z7Van'it tse'e je ta'axtajk vyaaji:

—Ve'em tse'e. Qyam tse'e vye'ema, kyamyojktup
tse'e je ok jep mesa pa'tkup juu' ve'e je pi'k 6nuk
y'uxkaaydup.

2Van'it tse'e je Jesus y'atsaajv:

—iOoye'e je jaanchja'vin xtunjayep! Va'an ve'em du-
tunju ax jo'n xtsak.

Je'yji tse'e je fiaax jyotkadaakni.

Ku je Jesus duyakjotkadaaky numay je pa'am jayu

2Van'it tse'e je Jesus jem chaa'n jetse'e jye'y jeja
galiléait myaja na'akaya pa'ayi. Van'it tse'e fiujkx jem
tonun viinm jetse'e jem y'ajxtk. 30 Numay tse'e ooy je
jayu tyunnuje'yjini. Jem tse'e dutuknunajkxti je uxket
jayu, je viints jayu, je oom jayu, jets je'e juu' ve'e ka
Qyap je kya'aj; je jayu ve'e juu' ve'e may viijn je pa'am
dumaat, je'e tse'e yakpaamdu jeja je Jesus vyinkujk.
Van'it tse'e je Jesus yakjotkadakkajxjidini. 3! Atuva atoki
tse'e dutuktaandi je jayuda ku ve'e du'ixti jets
kojtspajktinupe'e je oom jayuda, jets o'yixjidinupe'e je
kya'ajta je tyekta juu' ve'e kama'at pakma'at ijttu, jets
oye'e yo'ydini juu' ve'e uxket ijttu, jets vin'ixpajktinu-
pe'e juu' ve'e viints ijttu. Van'it tse'e je jayu duyakmaji-
di duyakjaanchidi je israeejlit jayu je Ntye'yamda.

Ku je Jesus je jayu duyakkaajy numaktaaxk miijl naxy
(Mr.8.1-10)

32Van'it tse'e je Jesus duyaxmuijk je y'ixpajkpatajk jet-
se'e dunuyujmidi:

—Ntukma'tp xa atse'e ya numay jayuda kux toojk
Xaajani xa ya'a ve'e yaja y'itta ats maat, ka'a tse'e tii ti
ve'e kydydap jya'kxtap. Ka'ats atse'e mpakexuvaandini
ve'emiji jem tyak'amda kux ku ve'e je yooj yaknoo'kxji-
dinit jeja too' aajy.

3Van'it tse'e je y'ixpajkpatajk Aa'muxjidi:

—¢JOmase'e je tsapkaaky choo'nut jetse'e ya numay
jayu nyakka'yumdat?, kux ka'a ve'e yaja pyantsuuna.

34Van'it tse'e je Jesus y'amotutuvijidi:

—¢Vinxup tse'e jep je mtsapkaakyta?

Jetse'e y'atsoovdi:

—Vuxtojtuk je tsapkaaky jets yuu'n vee'n je pi'k ajkx.

35Van'it tse'e je Jesus dupavaajfi jetse'e je numay
jayu y'ajxtuktat jeja naxkujx. 36 Ku ve'e y'ajxtkti, van'it
tse'e dukaajy vuxtojtuk je tsapkaaky jets yuu'n vee'n je
pi'k ajkx, jetse'e je Nte'yam dukukojtsji. Van'it tse'e du-
tojkva'kxy jetse'e dumoojy je y'ixpajkpatajk, je'eda
tse'e je jayu dumooydup. 37 Anafiujoma tse'e kyaaydi
jetse'e kyooxjidi; javuxtojtuk kach tse'e dupakmojktini
je tsapkaaky kunax jets je ajkx kunax. 38 Numaktaaxk
miijl tse'e je yaa'tyajk kyaaydi, apuk je ta'axtajkta maat
je pi'k 6nukta. ¥ Van'it tse'e je JesUs je numay jayu du-
pakejxtini jetse'e je y'ixpajkpatajk jem barco jootm du-
maattajkidi jetse'e jem magdalait y'it jootm fiajkxti.

Ku je fariseotajk maat je saduceotajk du'amgétudi je
tsajmit maja nuja'vin
(Mr.8.11-13; Lc. 12.54-56)

16 To'k nax tse'e je fariseotajk jets je saduceotajk

duvinkutamidi je Jesus, je'e ve'e chojktup jetse'e
duyakkojtstékidat. Je'e kajx tse'e du'amotudi jetse'e
tyo'nuxjadat je tsajmit maja nuja'vin, ve'em tse'e
duyaknuke'xnatakat jets je Nte'yam maat je'e ve'e je
Jesus. 2 Ax jidu'um tse'e je Jesus y'atsoojvjidi:

—Ku xa ve'e ya it tyanayini, jidu'umts miitse'e
mva'anda: “Va'ajtstame’'e ya it y'itut kux tsapts xa ve'e
xim tsajviinm.” 3 Ku ve'e japyiji, jidu'um tse'e mva'anda:
“Ka'adame'e ya it vya'atsut kux tsapts xa ve'e xim
tsajviinm jets vintojknup tse'e ya it.” jMejts'aajta mejt-
sjootta! Mnuja'vidup xa miitse'eda juu' ve'e ya tsajmit
it Aukajtsp, ax ka'a tse'e xnujavada je'e juu' ve'e
fiukajtsp pan ti ve'e yam toojnjup kojtsjup. 4 Ya ko'oy
jayu juu' ve'e je Nte'yam dumasooktup, y'amoétudupts
je'e ve'e jetse'e je maja nuja'vin yaktoojnjadat; ax ka'a
tse'e yaktoojnjadat je maja nuja'vin, je nuja'vinji ve'e
juu' ve'e pyaatyp y'akeeguip maat je Jonas jye'e.

Van'it tse'e je Jesus myasookjidi jetse'e chaa'n.

Je fariseo je y'ixpajkun tse'e je jayu duyakvinmamya'tp
(Mr.8.14-21)

5Ku ve'e je y'ixpajkpatajk Aianajxti jem jado'k ado'om
maja na'akaya pa'am, jyaa'tyokidu tse'e jetse'e kudu-
paamdi je tsapkaaky jem barco jootm. 6 Van'it tse'e je
Jesus Aa'muxjidi:

—Mnay'ixjadap tse'e jets ka'a ve'e mnatyukpaa'tja-
dat je levadura juu' ve'e je fariseotajk jye'eda jets je sa-
duceotajk jye'eda.

7Van'it tse'e je y'ixpajkpatajk fiavyaajnjidi:

—Je'e kajx xa ve'e ve'em vya'afi kuxe'e je tsapkaaky
tunkayakmejtsumda.

8 Ax ku tse'e je Jesus dunuja'vi, van'it tse'e je y'ixpajk-
patajk dunuujmidi:

—¢Tyajxse'e mva'anda jets ka'a ve'e ti mtsapkaaky-
ta? {Tun vee'nji ve'e je jaanchja'vin xjayepta! 9 ;Ka'ana
ve'e xvinmoétuda? ;Ka'a ve'e xjaa'myétsta ku atse'e
mugooxk je tsapkaaky je jayu nyakva'kxjidi numu-
gooxk miijl naxy, jets vinxup kache'e xpakmojktini?

10 ;Ka'a ve'e xjaa'myejtstuva ku atse'e vuxtojtuk je
tsapkaaky je jayu nyakva'kxjidi numaktaaxk miijl naxy,
jets vinxup kache'e xpakmojktini? 11 ;Vintsose'e
tuxkavinmétuda jets ka je tsapkaaky levaduurap atse'e
ntijp ku atse'e tunva'afi jetse'e mnay'ixjadat jetse'e
ve'em mkapaa'tjadat je fariseotajk je lyevaduura jets je
saduceotajk je lyevaduura?

12Van'it tse'e duvinmotudi jets ka je levaduurape'e je
Jesus tyijp juu' ve'e je tsapkaaky juts dutuktajkikajxp,
je ixpajkune'e tyijp juu' ve'e je fariseotajk jye'eda jets
je saduceotajk jye'eda.

Ku je Pedro du'ava'ni jets je Jesus je'e ve'e je Cristo
(Mr.8.27-30; Lc.9.18-21)

13Ku ve'e je Jesus jye'y jem joma ve'e je it duxaaja
Cesarea de Filipo, van'it tse'e du'amotutuvi je y'ixpajk-
patajk:

—¢Vintsose'e je jayu vya'anda, panuk atse'e?, ats, je
Jayu Juu' ve'e Nupaamduka Ijtp.

4Van'it tse'e y'atsoovdi:

—Jem xa ve'e pane'e vaandup jets je Yaknapejtpa
Juan mitse'e, jempa tse'e pane'e vaanduvap jets je
Elias mitse'e, nay jempa tse'e pane'e vaandup jets je
Jeremias mitse'e, ukpu nuto'k je Nte'yam je y'ayook
kojtsnajxpa juu' ve'e jujpani oo'ktinu, ax je'ek tse'e
joojntykpajknuva.

15Van'it tse'e je y'ixpajkpatajk dunuujmidi:

—Jets miitsta, ¢vintsots miitse'e mva'anda jets pan
atse'e?

16Van'it tse'e je Simén Pedro y'atsoojviji:

—Mits xa je'e ve'e je Cristo, juu' ve'e je Nte'yam
vyinkoon jetse'e yakkutojknit, je joojntyk Nte'yam je
y'Onuk.

17Van'it tse'e je Jesus y'atsoojvjinuva:

—Xoon xa mitse'e, Simén, je Jonas je myajntk, kux ka
je jdyuvap xa mits ya'a ve'e tumtuknujavaja, ats je
nTee' ve'e, juu' ve'e jem tsapjootm. 18 Atsts mitse'e
nnuujmip jets je Pedro mitse'e. Pyaatyp y'akeeguipts
je'e ve'e jetse'e ve'em myaktukxaaja kux ve'eme'e
yakkoijtsva'ach je mxaaj, tsaaj, je makk aaj je makk
joote'e mjayejpp. Ax ya'a juu' ve'e tuxkats, ve'emts je'e
ve'e ax jo'n je takne'ev choo'nduk jep naaxyp, numay
tse'e je jayu dujaanchjavadat; ax ka'a tse'e je
ko'oyjayuvap du'amaadaaga je jayu juu' atse'e
xjaanchja'vidup. ¥ Nmooynupts ats mitse'e je kuto-
jkun jetse'e mva'anut juu' ve'e toomp jets juu' ve'e ka-
toomp. Juu'ts mitse'e je jayu myakjajtjip jetse'e dutén-
dat yaja naxviijn, ve'em tse'e y'ijtpat jem tsapjootm; ju-

25

Mateo 17:2

u'ts mitse'e je jayu mkayakjajtjip jetse'e duténdat yaja
naxviijn, nay ve'em tse'e y'ijtpat jem tsapjootm.

20Van'it tse'e je Jesus je y'ixpajkpatajk dutukpavaan-
di jets ni pana ve'e dukavaajnjadat jets je'e je'e ve'e je
Cristo.

Ku je Jesus du'ava'ni je y'oo'kun
(Mr.8.31-9.1; Lc.9.22-27)

21 Van'it tse'e je Jesus je y'ixpajkpatajk duvaajnji'uk-
vaandi jets tun vinkopk je'e ve'e jetse'e jem Jerusalén
fajkxut jetse'e jem ooy tyunyaktsaachpaa'tjadat je is-
raeejlit je myujit jdyuda, je tee'tajk je vyintsanda, maat
je tsaptujkpit yak'ixpajkpatajkta. Jem tse'e je jayu
yak'oo'kjut; ax joojntykpajknuvapts je'e ve'e kutoojk
Xaaj. 2Van'it tse'e je Pedro je Jesus apuk dujavaajv jet-
se'e jidu'um dutuknuujmi:

—iMaja Vintsan, je Nte'yame'e mjayépjup m'axa-
jtékjup jets ni je vin'ita ya'a ve'e mkajatjut mkanaxjut!

BVan'it tse'e je Jesus vya'kumpijt jetse'e je Pedro
dunuujmi:

—iVinva'kva'atsu ats, mmaatnavyaa'njup xa mitse'e
je Satanas ku ve'e ve'em xkats! Xyaktoo'atokuvaampts
ats mitse'e. Ka'ats mitse'e ve'em xpayo'oy ax jo'n je
Nte'yam; ve'em xa mitse'e xpayo'oy ax jo'n je jayu.

24Van'it tse'e je Jesus dunuujmidi je y'ixpajkpatajk:

—Pan pan xa ve'e dutsojkp jetse'e y'ijtnit ats maat,
va'an tse'e dumasokkajxni je y'avintso vinma'yun, je
jyoot je jya'vin dumakkpaamnit jetse'e chaachpaa'tut
ax jo'n je jayu juu' ve'e je y'00'kun du'anajkxip ku ve'e
je cryuuz dupaku'y, jets atse'e xpamiinnit. 2 Pan pan
xa atse'e xkajaanchja'vip kuxe'e dutsa'aga jetse'e
y'oo'kut, ka'a tse'e dujayéput je joojntykin juu' ve'e
xa'ma kajx ijtp. Ax je'e pan pan atse'e ijtp xjaanch-
ja'vip, dyam tse'e y'oo'kut ats kajx, je'e tse'e dujayejp-
nup je joojntykin juu' ve'e xa'ma kajx ijtp. 26 Ni vinxupa
xa je'e ve'e je jayu kyato'nuxjut ku ve'e duje'eikaxut
nujom ya naxviijnit it jetse'e vyintgkinit je jayu je jyoot
je jya'vin. Ax ku tse'e je jayu je jyoot je jya'vin vyin-
tgkinit, ka'a xa ve'e tii ni tia ti ve'e je jayu kuduyaky jet-
se'e jyoojntykat xa'ma kajx. Z Miinnup atse'e je nTee'
je myajin maat maat ats je n'aangelestajk, ats, je Jayu
Juu' ve'e Nupaamduka Ijtp, van'itts atse'e to'k jado'k
nmooynit juu' ve'e tukkadaakjudup, ve'em ax jo'n du-
paa'ty du'akeega juu' ve'e tudutonda tudukotsta.

2 Tydvam xa atse'e nva'afi jets jeja ve'e je jayu juu'
ve'e yaja ijttup jetse'e kya'oo'ktat pan ka'ana atse'e
x'ixta ku atse'e nmiinnit yakkutojkpa, ats, je Jayu Juu'
ve'e Nupaamduka Ijtp.

Ku je Jesus tyikts jetse'e y'ajaj y'atu'kx
(Mr.9.2-10; Lc. 9.28-36)

17 Kutojtuk xaaj tse'e je Jesus duvovutsoo'ndi je
Pedro, je Santiago, maat je Juan, je Santiago je
y'uts, jetse'e apuk duvoovdi, jetse'e pyejtti joma ve'e
to'k je kopk juu' ve'e kajxm. 2Jem tse'e je Jesus tyikts
jeja je'e vyinkujkta. Ve'eme'e je vyiijn je y'aaj y'ajaj
y'atu'kx ax jo'n je aampa xaaj; ve'eme’'e je vyit vyimpijt
va'ajts pog'p, ve'em ax jo'n je kujajpa je kuta'kxpa.

3Van'it tse'e vya'kke'xti jeja je'e vyinkujkta je Moisés
maat je Elias, jetse'e je Jesus dumaatnakyoijtsjidi.
4Van'it tse'e je Pedro dunuujmi je Jesus:

—Maja Vintsan, joy xa je'e ve'e ku aatse'e yaja n'it!
Pan mtsajkp, va'ants aats dupumu toojk je pi'k ojts
atyajk: to'k mits mje'e, jets to'k je Moisés jye'e, jets
jado'k je Elias jye'e.

5Kojtspna tse'e je Pedro vye'na ku ve'e yo'tsjidi to'k
pak je vinuts juu' ve'e ajajp ata'kxp. Jep tse'e vinuts
akujkp yakmotu to'k je ayook juu' ve'e vaamp:

—Ya'a xa ve'e ats je n'Onuk, juu' atse'e ooy
ntuntsajkp, ooyts ats ya'a ve'e ntuntukxoonduk. Amo-
tunaxta juu' ve'e kyaijtsp.

6 Ku ve'e je ixpajkpatajk du'amotunajxti, van'it tse'e
je vyiijnda je y'aajta dutukpaatti je naax kux tsa'kidu
ve'e ggy. 7 Van'it tse'e je JesUs vyinkutamijidi, jetse'e je
kya'aj tyuknukoojnjidi, jetse'e je y'ixpajkpatajk
dunuujmidi:

—Pojtukta. Kadi mtsa'agada.

8 Ku ve'e kyoojvukti, ka'a tse'e du'ukpan'ixtini, je Je-
suusji ve'e.

9Vajntktinup tse'e jem kopk viinm vye'nada, jetse'e
je Jesus jidu'um pyavaaijnjidi:

—Ni pana ve'e xkatukmumaayduktat juu' ve'e tux'ix-
ta, van'itnume'e ku atse'e n'oo'kut jets atse'e njoojn-
tykpajknuvat, ats, je Jayu Juu' ve'e Nupaamduka Ijtp.

Je Yaknapejtpa Juan je jayu duyakvimpijt je Nte'yam
maat
(Mr.9.11-13)

10Van'it tse'e je Jesus je y'ixpajkpatajk y'amotutuviji-
di:

—¢Tyajxse'e je tsaptujkpit yak'ixpajkpatajk vya'anda
jets tun vinkopk je'e ve'e jetse'e too'vajkp je Elias myi-
innuvat jets ka'a ve'e je Cristo?

1Van'it tse'e je Jesus y'atsoojvjidi:

—Tydvam xa je'e ve'e jets miimpe'e too'vajkp je
Elias, je'e tse'e nujom duyak'g'yinuvap. 12 Ax atsts miit-
se'e nnuyjmidup jets ojts je'e ve'e, ka'ats je'e ve'e je
jayu dunuja'vidi jets pan je'e ve'e, tyoonduts je'e ve'e
ve'em ax jo'n dutsojkti. Nay ve'empats atse'e ntsaach-
paa'tut jem je'e kya'mda, ats, je Jayu Juu' ve'e Nu-
paamduka Ijtp.

13Van'it tse'e je ixpajkpatajk duvinmoétudi jets je Yak-
napejtpa Juaane'e je Jesus tyijp je jayu juu' ve'e ve'em
ax jo'n je Elias.

Ku je Jesus duyakjotkadaaky to'k je jayu juu' ve'e jem
jya'vin kajxm je ko'ogyjayuvap
(Mr.9.14-29; Lc.9.37-43)

14 Ku ve'e jye'ydi joma ve'e je numay jayu vye'nada,
van'it tse'e to'k je yaa'tyajk duvinkutami je Jesus, jet-
se'e duvinkoxkteni, jetse'e vyaaji:

15 —Vintsan, tukmo'otu to'k aaj ats je nmajntk kux je
ko'opya'amap je'e ve'e pajkjup jetse'e ooy tyuntsaach-
paa'ty, may naxani tse'e fiaxvivup, to'ma jaty tse'e
jyanvivupa jets to'ma jaty tse'e fiavivupa. 1 Ta xa at-

se'e ya m'ixpajkpatajk njatuknuminda, ax ka'a tse'e
y'o'yixjada jetse'e duyakjotkada'aktat.

17Van'it tse'e je JesUs y'atsaajv:

—iMiits xa je'e ve'eda juu' ve'e je Nte'yam duka-
jaanchja'vidup jets ka vintuvap je'e ve'e juu' ve'e
mtoondup! ;Joma vaat atse'e njaa'kja'itut miits maatta
jetse'e njaa'kjamuténadat? Yakminda je pa'am jayu.

18 Ku ve'e duyaknajkxti, van'it tse'e je Jesus du-
tuknuujmi je ko'gyjayuvap juu' ve'e je pa'am jayu jem
jya'vin kajxm, jetse'e je ko'gyjayuvap tyukvaatsjini. Tun
je'yji tse'e jyotkadaakni.

19 Ux'ook tse'e je Jesus je y'ixpajkpatajk apuk
myukojtsjidi, jetse'e y'amotutdvijidi:

—¢Tyajxs aatse'e xka'o'yixji jets aatse'e je ko'gyjayu-
vap nyakpitsumut?

2 Jetse'e je JesUs y'atsoojviji:

—Je'e kajx ku ve'e je Nte'yam vee'nji xjaanchjavada.
Tyuvam xa atse'e nva'afi, pan mjayejptupts miitse'e je
jaanchja'vin jem mija'vin kajxmda, oyvinxupa ax jo'n
to'k je mostaza taamt, kum'Q'yixjada tse'e jetse'e
xnaajmadat ya kopk: “Ke'eku yaja jets najkxu viijnk
tsov”, ke'ekupts je'e ve'e je kopk. Ka'a xa miitse'e ti
mka'o'yixjadat pan mjaanchja'vidupe'e je Nte'yam.

21 Ax je ko'oyjayuvap juu' ve'e ve'em, je'gjyji tse'e 0'y-
ixjup jetse'e duyakpitsumut ku ve'e je jayu chapkats
jets ku ve'e je jayu y'ayooja.

Ku je Jesus je y'oo'kun du'ava'ninuva
(Mr.9.30-32; Lc.9.43-45)

2 Namvaate'e je Jesus je y'ixpajkpatajk dumaatvidut-
ta jem galiléait y'it jootm, van'it tse'e je Jesus Aa'muxji-
di:

—Yakpamupts atse'e jem je jayu kya'm, B xyak'o0'k-
tapts atse'e; ax kutoojk xaajts atse'e njoojntykpajknu-
vat, ats, je Jayu Juu' ve'e Nupaamduka Ijtp.

QOoy tse'e je ixpajkpatajk dutunnutsaachvinmaaydi.

Je tsaptujkpit kupa'mun

24 Ku ve'e jye'ydi jem capernaaumit kyajpun kajxm,
van'it tse'e je tsaptujkpit kupa'mun pakmojkpa
duvinkutamidi je Simén Pedro, jetse'e dunuujmidi:

—¢:Ka'a ve'e dupum je myak'ixpajkpada je tsap-
tujkpit kupa'mun?

S Van'it tse'e je Pedro y'atsaajv:

—Ve'em, kyuvejtp xa je'e ve'e.

Ku ve'e je Pedro tyajki jep tujkp, van'it tse'e je Jesus
fa'muxji:

—¢:Vintsos mitse'e mvaampa, Simon? ;Pan tse'e
y'amgtudup je kupa'mun jets je putajkin je yakkutojk-
pada juu' ve'e yaja naxviijn: je jydyuda, ukpu je viijnk
jayu ve'e?

% Van'it tse'e je Pedro y'atsaajv:

—Je viijnk jayu ve'e.

Jetse'e je Jesus fia'muxji:

—Pan ve'em xa ve'e, ka'a tse'e je jyayu kyuvetta. Nay
ka'avats uu'me'e xtukkadaakumduva jetse'e mpa'-
mumdat je tsaptujkpit kupa'mun. 77 Ax je'e kajx tse'e
jetse'e dukako'oyjavadat juu' ve'e nto'numdup, najkxu

tse'e jeja maja na'akaya pa'ayi jetse'e x'akojat to'k je
tuk'ajkxmaijtsun jo'kun. Je muto'k ajkx juu' ve'e
myakpitsumup, jep tse'e y'avup xpaa'tut to'k je meen
juu' ve'e nupaadap numeijtsk je jayu je tsaptujkpit ku-
pa'mun; je'e tse'e mmo'op je jayuda ats kajx jets mits
kajx.

Je'e pane'e dunumgjip
(Mr.9.33-37; Lc.9.46-48)

18 Ve'em tse'e jyajty van'it, jetse'e je Jesus je y'ix-
pajkpatajk vyinkutamijidi. Van'it tse'e je Jesus

du'amotutyvidi:

—¢Pan tse'e dunumajikajxp juu' ve'e ijttup jem je
Nte'yam y'am kya'm?

2Van'it tse'e je Jesus duyaaxji to'k je pi'k 6nuk jetse'e
jeja je'e y'itukujkta dupuujm, 3 jetse'e vyaajfi:

—Tydvam xa atse'e nva'afi jets pan ka'a miitse'e
mvimpitta jetse'e m'ittat ax jo'n je pi'k 6nuk, ka'a tse'e
mtakadat jem je Nte'yam y'am kya'm. 4 Ax ve'em tse'e,
pan pan tse'e napyaajmjup nuu'k aaj nuu'k joot ax jo'n
ya pi'k 6nuk, je'e tse'e dunumajikajxp juu' ve'e ijttup
jem je Nte'yam y'am kya'm.

Kutsa'aga xa ve'e ooy ku ve'e je jayu ntukmasookum-
dat je Nte'yam je tyoo'
(Mr.9.37, 42-48; Lc.9.48; 17.1-2)

5'Je jayu pan pane'e ats kajx oy jayu napyaajmjup
maat to'k je pi'k 6nuk ax jo'n ya'a, ve'emts je'e ve'e ax
jo'n gy jayu kufiapyaajmiji ats maat. ® Ax opyana pan
pane'e dutukmasookp je Nte'yam je tyoo' to'k je pi'k
onuk juu' atse'e xjaanchja'vip, nuyojk oy tse'e kuy'ij-
tuxju je jayu jetse'e to'k je paan taak yaktukyuktsum
jetse'e yakmaaxynavippini joma ve'e kaak.

7"iAyoov xa je'e ve'e je jyootta je jayu juu' ve'e
tsuunidup yaja naxviijn, kux may viijn je'e ve'e juu'
ve'e je jayu duyaktokintoomp! Ka'a xa ve'e yaja
Aunka'itut je yaktokintoompa. {Ax ayoots je'e ve'e je jy-
oot je jayu juu' ve'e je myujayu dutukmasookp je
Nte'yam je tyoo'!

8'e'e kajx tse'e, pan to'k xa ve'e je mka'aj ukpu je
mtek myaktokintonjada, tunkuspoxtats jets uxvivupta,
kux nuyojk oye'e kanoon uk paknoon m'ittat jetse'e
xjayejptinit je joojntykin juu' ve'e xa'ma kajx ijtp jets
ka'a ve'e ku ve'e mejtsk ka'ajax uk mejtsk tékax myak-
janvippidinit joma ve'e xa'ma kajx je jagjn tyoy. 2 Ax
pan to'k tse'e je mviijn myaktokinténjada, tunyakpit-
sumdats jets uxkojta, kux nuyojk oye'e to'k ado'om vi-
ijnax m'ittat jetse'e xjayejptinit je joojntykin juu' ve'e
xa'ma kajx ijtp jets ka'a ve'e ku ve'e mejtsk ado'om vi-
ijnax myakjanvippidinit joma ve'e xa'ma kajx je jaajn
tyoy.

Je carnero juu' ve'e tokih'ijtp tukmu'a'ixmojkin
(Lc.15.3-7)

10"Yakkopkada ooy jets ni pana ve'e xkaviijnk'ixtat ya
pi'k 6nukta, kux vaamp atse'e jets jeme'e tsapjootm je
y'aangeles duvin'ixta xa'ma kajx ats je nTee', juu' ve'e
jem tsapjootm. 1 Kux je'e xa atse'e nnumiimp jets at-

se'e nyaktso'okut pan pan jatye'e tokih'ijttup, ats, je
Jayu Juu' ve'e Nupaamduka Ijtp.

127;Vintsgse'e xnasjavada? Pan jem xa ve'e je jayu ju-
u' ve'e numokupx je carnero dujayejpp jetse'e to'k yo'-
tydki, myasaakpts je'e ve'e je numajktupxuk maktaax-
tojt carnero jetse'e najkx jem tonun viinm tonun kajxm
du'ixta juu' ve'e tuyo'tygki, ¢ve'em xaja? 13 Pan pyaatyp
tse'e, nuyojk tse'e dutukxoondukut je carnero juu' ve'e
tu'ukyo'tygkini jets ka'a ve'e je numajktupxuk mak-
taaxtojt juu' ve'e kayo'tydkidup. 4 Nay ve'empa tse'e
je nTee'amda, juu' ve'e jem tsapjootm, chajkpts je'e
ve'e jetse'e ni to'ka ya pi'k énuk kukyavintoki.

Vintso ve'e dutsak jetse'e je uts je ajch jets je uts je
tsa'a yaktokinmee'kxtat
(Lc.17.3)

15'Pan mmutokintoojnjup xa ve'e nuto'k je m'uts je
m'ajch ukpu nuto'k je m'uts je mtsa'a, maatnakyot-
sjuts akumejtskji jetse'e xtuknaajmat. Pan mkats'amo-
tunajxjup tse'e, mnayja'vijidinuvap tse'e uts ajch ukpu
uts tsa'a. 16 Ax pan ka'a tse'e mkats'amotunaxyju,
vovuts nuto'k ukpu numejtsk je jayu, ve'em tse'e
numejtsk ukpu nutoojk du'amotunaxtat. 17 Ax pan
ka'ats je'e ve'e yak'amotunajxtuva, vaajnjats je jaanch-
ja'vivatajk joma ve'e fiay'amodkajada. Pan ka'ats je'e
ve'e yak'amotunajxtuva, ve'em tse'e xjavat ax jo'n to'k
juu' ve'e je Nte'yam dukajaanchja'vip ve'em tse'e xja-
vat ax jo'n je kupa'mun pakmojkpa.

18'Tydvam xa ats miitse'e nnaajmada: Juu'ts miitse'e
je jayu myakjajtjidup jetse'e duténdat, ve'em tse'e y'ijt-
nit; jets juu' miitse'e je jayu mkayakjajtjidup jetse'e
duténdat, ve'em tse'e y'ijtpat.

19'"Nnuujmiduvapts ats miitse'e jets pan numejtsk
miitse'eda yaja naxviijn to'k je vinma'yun xjayepta ku
ve'e juu' x'amdtuda, mmo'ojadapts miits je'e ve'e juu'
ve'e m'am@tudup ats je nTee', juu' ve'e jem tsapjootm.
20 Kux pan joma xa ve'e je jayu numejtsk ukpu nutoojk
flay'amdkajada ats kajx, je'e maattats atse'e n'it.

21 Van'it tse'e je Pedro ojts je Jesus du'amotutuva:

—Maja Vintsan, ;vinxup naxts atse'e ntokinmee'kxut
ats je n'uts ukpu ats je n'ajch ku atse'e xmutokintin?
¢Vuxtojtuk nax vine'e?

2 Van'it tse'e je Jesus y'atsoojvji:

—Ka'a xa ats mitse'e nnuujma jets vuxtojtuk nax, ka-
machoovna ve'e.

Je toompa juu' ve'e dukatokinmee'kx je myujatyoo'

B'Tun vinkopk je'e ve'e jetse'e xtokinmee'kxtat je
jayu juu' ve'e mmutokintoojnjudup. Kux juu' xa ve'e je
Nte'yam tyuump, ve'emts je'e ve'e ax jo'n to'k je
yakkutojkpa juu' ve'e duygjuvaa'nuvaamp je tyoom-
vaandi, van'it tse'e duyaknajkxti to'k juu' ve'e tuk-
muydgjijup je meen juu' ve'e yaknumutoomp miijl joo-
jntam. 2 Ax ka'a tse'e je toompa dutimaada pan ti
ve'e tyukkuvétup je yoj, je'e kajx tse'e je vyintsan vyaa-
ji jetse'e yaktoo'kut maat je y'énuk je Aiuda'ax, nay
ve'empa ve'e nujom yaktoo'kkaxut juu' ve'e y'ixp

jyayejpp, ve'em tse'e kudukuvejt je yoj. 22 Van'it tse'e je
toompa duvinkoxkteni je vyintsan jetse'e jidu'um du-
munoo'kxtk: “Vintsan, tonu je maa'yun, jaa'k'a'ixu
javee'n jets ats mitse'e nujom nmukuvétut.” 27 Van'it
tse'e je vyintsan tyukmo'tji jetse'e je yoj dumee'kxji,
naspaka tse'e duyaktaajfi.

2'Ax ku tse'e je toompa chaa'n, van'it tse'e dumaat-
navyaatji to'k je myumutoompa juu' ve'e tukmuydjijup
je meen juu' ve'e yaknumutoomp mokupx xaaj. Van'it
tse'e dumajch jep yo'ktup jetse'e duyukpeejn, jetse'e
dunuujmi: “{Mukuvetu ats juu' atse'e xtukmuygjip!”
2Van'it tse'e je muyoj je yojuvaa'mpa duvinkoxkteni
jetse'e dumunoo'kxtk: “Tonu je maa'yun, jaa'k'a'ixu
javee'n jets ats mitse'e nujom nmukuvétut.” 30 Ax
ka'ats je'e ve'e dukuvujk, yakjapyoxuntakpaajmiju tse'e
van'it paat kuunume'e myukuvétjut. 3! Ku ve'e je vyi-
ijnk mumutoompa du'ixti vintso ve'e jyatki, fiutsaachv-
inmaaydu tse'e jado'k je mutoompa, van'it tse'e gjts je
vyintsan duvaajnjada nujom vintso ve'e jyajty fajxy.
32Van'it tse'e je vintsan dunukejxi je toompa jetse'e
jidu'um dunuujmi: “jMits, ko'oy toompa! Nmee'kxji xa
ats mitse'e je myoj ku atse'e xmunoo'kxtk, 33 ve'emts
mitse'e kuxtukmo'tpa je mmujatyoo' ax jo'n ats mit-
se'e ntukma't.” 34 Qgy tse'e tyun'ejkji je vintsan, je'e
kajx tse'e duyakjapyoxuntakpaajmiji van'it paat ku ve'e
nujom je yoj dukuvétut.

35'Nay ve'em tse'e ats je nTee', juu' ve'e jem
tsapjootm, ka'ats je'e ve'e mtokinmee'kxjuduvat pan
ka'a ve'e to'k aaj to'k joot xtokinmee'kxta je m'utsta je
m'ajchta jets je m'utsta je mtsa'ada.

Ku je jayu je navyajkun duyakvintsa'kintoki
(Mr.10.1-12; Lc.16.18)

19 Ku ve'e je Jesus kyojtskujx, van'it tse'e choo'nni

jem Galilea jetse'e fiujkx jem judéait y'it jootm,
jeme'e jado'k ado'om Jordan maja napa'am Aajxy.
2Numay tse'e je jayu pyanajkxjidi. Jem tse'e je Jesus
duyakjotkadaakni je pya'am jayuda.

3Van'it tse'e je fariseotajk duvinkutamidi je Jesus jet-
se'e dutukkats'ixtada. Jidu'um tse'e dunuujmidi:

—¢Yakjajtype'e je pava'nun jetse'e je yaa'tyajk je fiu-
da'ax dumasooknit je nak maat otyi kajxa?

4Van'it tse'e y'atsaajv:

—¢Ka'ana miitse'e jep Kunuu'kx Jatyan kujxp xkotsta
jets ku ve'e je Nte'yam je jayu duyaktsoo'ntk, to'k je
yaa'tygjk jets to'k je ta'axtajk, ve'em tse'e duyaktsoo'n-
tk? 5Vaampa tse'e jidu'um: “Je'e kajx xa ve'e je
yaa'tygjk je tyee' je tyaak dumasooknit jetse'e dumaat-
namyojkjinit je fiuda'ax, ve'em tse'e numejtsk y'ijttinit
ax jo'n to'k jayuji.” ¢ Je'e kajx tse'e, juu' xa ve'e je
Nte'yam tuduyaknamyukju, ni panats je'e ve'e
dukayaknavya'kxjut.

7Van'it tse'e du'amotutuvidi:

—Pan ve'emam je'e ve'e, ityajxse'e je Moisés vyaajfi
jets ve'eme'e y'oya jetse'e je nak maat je ta'axtajk yak-
masooknit?

8Van'it tse'e je JesUs vyaajii:

—Je'e kajx tse'e je Moisés myakjajtuxjidi jetse'e je
mnuda'ax xmasooktinit je nak maat kux makke'e je
mkuvajk xpamda; ax ku tse'e je Nte'yam je jayu duyak-
tsoo'ntk yaja naxviijn, ka'a tse'e ve'em y'ijt. 9 Ats xa mi-
itse'e nnuujmidup jets pan pane'e je fiuda'ax duma-
sookp, pan ka je'e kajxap ku ve'e duyakvintsa'kintdki
je navyajkun, yakvintsa'kintokipts je'e ve'e je
navyajkun ku ve'e je viijnk ta'axtajk dupuk.

10Van'it tse'e je y'ixpajkpatajk vyaandi:

—Pan ve'em xa ve'e je yaa'tyajk jyaty ku ve'e je fAu-
da'ax dumasookni, nuyojk oyts je'e ve'e ku ve'e je jayu
kyanavyukju.

Van'it tse'e je Jesus fAa'muxjidi:

—Ka'a xa ve'e dupaa'ty du'akeega jetse'e anafuyjo-
ma je jayu flavyakjadat, je'ejyji ve'e pan pan jatye'e je
Nte'yam fupaajmtki jetse'e ve'em dutdndat. 2 May vi-
ijn xa ve'e pan tyajxe'e je yaa'tyajk je ta'axtajk duka-
maatnayjayépju: jem tse'e pan pan jatye'e ve'em du-
muke'xidup, jempa tse'e pan pan jatye'e je jayu ve'em
toojnjudup, nay jempa tse'e pan pan jatye'e duka-
maatnayjayejpjudup je ta'axtajk kux ve'eme'e dunasja-
vada jets nuyojk oye'e je Nte'yam dumutondat
dumupaktat anaaydum. Ax pan pan jaty tse'e o'y-
ixjudup jetse'e Aavyakjadat, va'an tse'e dukuvakta je
ayook juu' atse'e tunkats.

Ku je Jesis dunutsapkaijts je pi'k 6nukta
(Mr.10.13-16; Lc. 18.15-17)

13Van'it tse'e je Jesus dutuknunajkxti je pi'k 6nukta
jetse'e je kya'aj dutuknukoénut jetse'e dunutsapkotsut.
Van'it tse'e je ixpajkpatajk dutuknuujmidi pan pan
jatye'e je pi'k 6nuk duyaknajkxtu. 4 Van'it tse'e je Jesus
vyaajfi:

—Maso'okta jets atse'e je pi'k 6nuk xnumindat, ka'a
ve'e xkayakjajtjadat, kux je'e pan pan jatye'e ijttup jem
je Nte'yam y'am kya'm, ve'emts je'e ve'e ax jo'n ya pi'k
6nukta.

15Van'it tse'e je kya'aj dutuknukaajn je pi'k énukta,
jetse'e chaa'n.

Ku je Jesus dumaatnakyoijtsji to'k je mootsk 6nuk juu’
ve'e kumeen
(Mr.10.17-31; Lc. 18.18-30)

16 To'k nax xa ve'e to'k je mootsk énuk je Jesus
duvinkutami, jetse'e du'amotutuvi:

—OQy yak'ixpajkpa, ¢juu'se'e gy jets atse'e nténut jets
atse'e njayejpnit je joojntykin juu' ve'e xa'ma kajx ijtp?

7Van'it tse'e je Jesus Aa'muxji:

—¢:Nte'yam atse'e xtij ku ve'e mva'af jets oy atse'e?
To'kji xa je'e ve'e pane'e gy, je Nte'yamts je'e ve'e. Ax
pan mtsajkpts mitse'e jetse'e xjayejpnit je joojntykin
juu' ve'e xa'ma kajx ijtp, kutydnuts je pava'nun.

8Van'it tse'e je mootsk 6nuk y'atsaajv:

—iJuu'se'e?

Van'it tse'e je Jesus Aa'muxji:

—Ka'a tse'e myakjayu'oo'kut, ka'a tse'e xyakvintsa'k-
intgkiyut je navyajkun, ka'a tse'e mmee'tsut, ka'a tse'e
je jayu xnuvampétut, 9vintsa'aga je mtee' je mtaak,

tsoku je mmujantam je mmutaktam ve'em ax jo'n vi-
inm mnachakju.

20Van'it tse'e je mootsk dnuk y'atsaajv:

—Ku atse'e pi'knum nve'na, van'itanits ats ya'a ve'e
nujom nkutyudn. ;Tis atse'e xkajaa'k'ijtjip?

21Van'it tse'e je Jesus fia'muxji:

—Pan mtsajkp xa mitse'e jetse'e m'ijtnit gy jets va'a-
jts, najkxu xtoo'kkajxni juu' ve'e m'ixp mjayejpp jets
MOQYyNi je meen je ayoova jayu, ve'em tse'e je 0'yin
xjayéput jem tsapjootm. Ku tse'e ve'em xténut,
van'itts atse'e xpamiinnit.

2 Ku ve'e je mootsk 6nuk du'amotunajxy, va'ajts
tsaachvinmaayp tse'e figjkxni, kux maye'e ooy juu’
ve'e y'ixp jyayejpp.

BVan'it tse'e je Jesus dunuujmi je y'ixpajkpatajk:

—Tydvam xa atse'e nva'afi jets tso'oxe'e jets je
kumeen jayu Aapyamijut jem je Nte'yam y'am kya'm.
24\/e'em atse'e nva'af jets ka'a ve'e cho'oxa vintso
ve'e je camello fAidxut jep xo'yun jot jaatp, je'e ve'e
tso'ox vintso ve'e je kumeen jayu Aapyamijut jem je
Nte'yam y'am kya'm.

2 Ku ve'e du'amotunajxti je y'ixpajkpatajk, atuva ato-
ki tse'e dutuntuktaandi jetse'e fiavyaajnjidi:

—Pan ve'em xa ve'e, ;pants vine'e Q'yixjup jetse'e
dujayejpnit je joojntykin juu' ve'e xa'ma kajx ijtp?

2 Van'it tse'e je Jesus vyin'ixjidi, jetse'e je y'ixpajk-
patajk dunuujmidi:

—Ka'a xa ve'e je jayu y'o'yixjada jetse'e fiaajkpitsum-
jadat jep tokin jaatp; ax je Nte'yam, o'yixjupts je'e ve'e
jetse'e je jayu duyakpitsumut jep tokin jaatp, kux
nujome'e je Nte'yam juu' y'o'yixkuxju.

2Z7Van'it tse'e je Pedro fa'muxji:

—Maja Vintsan, nmasokkajxnu xa aatse'e nujom juu'
aatse'e n'ixp njayejpp vye'na jets aats mitse'e mpami-
ijn. ¢(Tits aatse'e njayejpnup?

2Van'it tse'e je Jesus dunuujmi je y'ixpajkpatajk:

—Tydvam xa ats miitse'e nnaajmada jets van'it ku
ve'e je nam it choo'ndukut, van'it ku atse'e n'ajxtukut
jeja ats nkutojkun tsuujntkun kujx, ats, je Jayu Juu' ve'e
Nupaamduka Ijtp, m'ajxtktuvapts miitse'e joma ve'e
makmejtsk je kutojkun tsuujntkun, miitsta, pan pan
jaty atse'e xpamiindu, ve'em tse'e xtokimpayo'oydat je
makmejtsk jaka'a juu' ve'e je israeejlit jayuda. 22 Ax
nujom tse'e pan pan jaty atse'e xjaanchja'vidup jets
ats kajxe'e dumasooktini je tyajk, je y'uts, je y'ajch, je
cha'a, je tyee', je tyaak, je fiuda'ax, je y'onuk, ukpu je
Aaax, yakmo'odapts je'e ve'e mgkupx nax je o'yin jet-
se'e dujayejptuvat je joojntykin juu' ve'e xa'ma kajx
ijtp. 30 Ax numay tse'e juu' ve'e uxyam dunumajidup,
je'e tse'e taandinup pi'k; ax numayva tse'e juu' ve'e
uxyam dunupi'kidup, je'e tse'e dunumajadap.

Je toompada tukmu'a'ixmojkin

20 'Ve'em xa ve'e je Nte'yam je jayu dutoojnjadat
ax jo'n to'k je kukam juu' ve'e japyji najkx je
toompa du'ixta jetse'e jem chaaydum kam jootm tydn-
dat. 2Ve'em tse'e dumaatnakyoijtsji je toompatajk jets

to'k je denario meene'e dumujdydat to'k xaaj. Van'it

tse'e dupakejxti jem kyam jootm. 3 Taaxtojtuk yaaxp
tse'e vye'na, van'it tse'e vyimpijtnuva jem maa'y jootm
jetse'e du'ix jets jeme'e je jayu juu' ve'e toonk'ixtidup.
4Van'it tse'e dunuujmidi: “Najkxtuva miits mtonda jem
ats nkam jootm. Ve'em ats miitse'e nmujoydat ax jo'n
dupaa'ty du'akeega.” Najkxtuts je'e ve'e. 5 Kujk xaaj
jo'n tse'e y'gjtsnuva jem maa'y jootm. Nay
vanxupjyam tse'e dutoonnuva. Nay vanxupjyam tse'e
dutoonnuva ku ve'e y'gjtsnuva toojk yaaxp. 6 Ax mu-
gooxk yaaxp tse'e vye'na ku ve'e y'gjtsnuva jem maa'y
jootm. Jem tse'e dujaa'kpaaty je jayu. Van'it tse'e
dunuujmidi: “;Tyajxts miitse'e yaja mxanaxta? ¢Tyajx-
e'e mkatonda?” 7 Van'it tse'e y'atsoovdi: “Ni pana xa
aatse'e xkatoompavav.” Van'it tse'e je kukam y'atsaajv:
“Najkxtuva miits mtonda jem ats nkam jootm.”

8'Ku ve'e je it cho'oini, van'it tse'e je kukam dunuuj-
mi je yaktoompa: “Yaaxjada je toompada jetse'e xmu-
joydat, je'e ve'e mmujéydap too'vajkp juu' ve'e ux'ook
tutyoonktakada.” 2 Ku ve'e jye'ydi je'eda juu' ve'e
tajkidu toompa mugooxk yaaxp, kakto'k je denario
meen tse'e yaktukmujooydi. 10 Ax kuts je'e ve'e jye'ydi
juu' ve'e too'vajkp toonktajkidu, ve'em tse'e y'ukvin-
maaydi jets nuyojke'e kuyakmooydi; ax to'k je denario
meenjyam tse'e kakje'e yakmooyduva. 11 Ku ve'e yak-
mujokyajxti, van'it tse'e je kukam duvinkojtspejtti.
12Jidu'um tse'e vyaandi: “Ya'ada juu' ve'e ux'ook tuty-
oonktakada, to'k hoorajits ya'a ve'e tutyonda, nay
vanxupts ya'a ve'e tuxmujooyduva ax jo'n aats; xanajx-
pts aatse'e tunjatln, ve'emts aatse'e je an tunjamute-
na ve'emts aatse'e je toonk tunjamutena.” 13 Ax
jidu'um tse'e je kukam dunuujmi nuto'k je'eda: “Mex,
ka'a xa ats mitse'e nkg'otyuujnja. ¢Ka ve'emap
uu'me'e tunkojtsmojkum jets to'ke'e je denario meen
nmujéyut? 4 Ta xa mitse'e myakmujoy, najkxnits. At-
sam xa ya'a ve'e nmo'ovaampy vanxupjyam juu' ve'e
ux'ook tutyoonktdka ax jo'n ats mitse'e tunmujoy.
15Q'yip xa ve'e jetse'e ats nje'e nyaktédnut ax jo'n at-
se'e ntsak. Uk mko'gyja'vipe'e ku atse'e je maa'yun
ntun?”

16Van'it tse'e je JesUs jyaa'kvaajfi:

—Ax ve'em tse'e, pan pan jaty xa ve'e ux'ookidup,
flumajadapts je'e ve'e; pan pan jaty tse'e
dunumgajidup, ux'ookadapts je'e ve'e. Numay xa ve'e
pan pan jatye'e yakyaaxjidup; nu'eejyjidats je'e ve'e
pan pan jatye'e yakvinkoondup.

Ku je Jesus du'ava'ninuva j
(Mr.10.32-34; Lc.18.31-

e y'oo'kun
4)

17)¢jani tse'e je Jesus vye'na too' aajy, jeme'e
Jerusalén Aujkx, van'it tse'e apuk duvaajv je iumak-
mejtsk ixpajkpatajk, jetse'e dunuujmidi:

18 —Jem tse'e Jerusalén nja'mda. Jemts atse'e
nyakpamut jem je tee' tajk je vyintsan kya'mda jets
jem je tsaptujkpit yak'ixpajkpatajk kya'mda, je'ets at-
se'e xtuknuvanadap je n'oo'kun 19 jets atse'e xpamdat
jem je jayu kya'm juu' ve'e ka je israeejlitap. Je'ets at-
se'e xnuxi'iktap xtukxi'iktap jets atse'e xvgptat jets at-

se'e xyakcruuzpéttat. Ax joojntykpajknuvapts atse'e
kutoojk xagj, ats, je Jayu Juu' ve'e Nupaamduka Ijtp.

Juu' ve'e y'amotu je Santiago maat je Juan je tyaakta
(Mr.10.35-45)

20Van'it tse'e je Jesus vyinkutamiji je Zebedeo je fiu-
da'ax maat numejtsk je y'6nukta, je Santiago jets je
Juan. Van'it tse'e je ta'axtajk duvinkoxkteni je Jesus, je
maa'yune'e y'amotuvuvaampy. 2! Van'it tse'e je Jesus
Aa'muxji:

—¢Tise'e mtsajkp jets ats mitse'e ntoojnjat?

Jetse'e je ta'axtajk y'atsaajv:

—Va'anu mits to'k aaj jets jeme'e mkutojkun jootm
ats ya nmajntk y'ajxtktinit, to'k jeja m'aka'yun pa'ayi
jets jado'k jeja m'anajapa'ayi.

2Van'it tse'e je Jesus dunuujmi je Santiago maat je
Juan:

—Ka'a xa ve'e xnujavada ti ve'e m'amgtudup.
¢(M'o'yixjudupe'e jetse'e je tsaachpaatun xyaknaxtat
juu' atse'e nyaknaxup, uk m'o'yixjudupe'e jetse'e
xmuténadat ve'em je tsaachpaatun ax jo'n atse'e
nmuténat?

Jetse'e y'atsoovdi:

—X'Q'yixjup xa aatse'e.

BVan'it tse'e je Jesus fia'muxjidi:

—Tydvam xa ve'e, je tsaachpaatun juu' atse'e
nyaknaxup, myaknajxtuvapts miits je'e ve'e; jets je
tsaachpaatun juu' atse'e nmuténap, mmuténiduvapts
miits je'e ve'e. Ax je'e tse'e juu' ve'e mtijtup jetse'e
m'ajxtktinit jeja ats n'aka'yun pa'ayi jets jeja ats n'ana-
japa'ayi, ka atsapts je'e ve'e xtukkadaakp jets ats miit-
se'e nmo'oydat, je'e je'e ve'e yakmo'oydap pan pane'e
ats je nTee' tyuknupaajmtki.

24 Ax ku tse'e du'amotunajxti je janumajk ixpajkpa,
van'it tse'e dumujotma'tti je Santiago maat je Juan.

S Van'it tse'e je Jesus duyaaxjidi je y'ixpajkpatajk jet-
se'e dunuujmidi:

—Mnuja'vidup xa miitse'eda jets je'eda pan pan
jatye'e yakkutojktup juu' ve'e ka je israeejlit jayuvapta,
makk tse'e yakkutokta; ax je'eda pan pan jatye'e
dunumgjidup je'e maatta, je'e tse'e dupavaandup jet-
se'e jatyji yaktonut ax jo'n du'oyjavada. 26 Ax ka'ats mi-
itse'e mve'emada. Pan pan xa ve'e dutsojkp jetse'e
dunumgjat amiitsjida, ve'em tse'e fapyamjut ax jo'n je
mpatto'niva kuy'ijt; % jets je'e pan pane'e dutsojkp jet-
se'e dunuvintsanat, ve'em tse'e Aapyamjut ax jo'n je
mtoompa kuy'ijt. 8Ve'em ax jo'n ats, je Jayu Juu' ve'e
Nupaamduka Ijtp, ka je'ep xa atse'e nnumiimp jets at-
se'e nyakpattonat, je'e ve'e jets atse'e je jayu mpatté-
nat jets atse'e je numay jayu je tyokin nkuvétut ku ats
je'e ve'e nku'og'kat, ve'em tse'e dujayejptinit je joojn-
tykin juu' ve'e xa'ma kajx ijtp.

Ku je Jesus duyakjotkadaaky numeijtsk je viints jayu jep
Jericé
(Mr.10.46-52; Lc.18.35-43)

2 Ku ve'e jem jericoojit kyajpun kajxm choo'ndini,
van'it tse'e numay je jayu je Jesus dupanajkxti. 30 Jem

tse'e too' pa'am numejtsk je viints jayu chaanada. Ku
ve'e dumotudi jets jeme'e je JesUs faxy vye'na, van'it
tse'e makk vyaandi:

—iVintsan, je David je chaan je kyogj juu' ve'e yakku-
tojknup, tukmo'tk aats to'k aaj!

31 Tukna'muxjudu tse'e je jayu jetse'e y'amo'ottat. Ax
nuyojk makk tse'e vyaandi:

—iVintsan, je David je chaan je kyogj juu' ve'e yakku-
tojknup, tukmo'tk aats to'k aaj!

32Van'it tse'e je Jesus vya'ktaajfi, jetse'e vyaajfi jet-
se'e duyakmindat je viints jdyuda. Ku ve'e duyakje'ydi,
van'it tse'e je Jesus je viints jayu du'amotutdvidi:

—¢Tise'e mtsojktup jets ats miitse'e ntoojnjadat?

33 Van'it tse'e y'atsoovdi:

—Vintsan, je'e xa aatse'e ntsajkp jets aats mitse'e
xyakvin'ixpakut.

34 Tukmo'tjuduts je'e ve'e je Jesus. Van'it tse'e vyinku-
to'nijidi. Tun jatyji tse'e je viints jayu vyin'ixpajktini jet-
se'e je Jesus dupanajkxti.

Ku je Jesus tyajki jep Jerusalén
(Mr.11.1-11; Lc. 19.28-40; Jn. 12.12-19)

21 Myutdmidup tse'e vye'nada jem Jerusalén, jem

joma ve'e je kajpun juu' ve'e Betfagé duxagj jets
je Olivos Kopk, van'it tse'e je Jesus dukejx numejtsk je
y'ixpajkpa, 2 jetse'e dunuujmidi:

—Najkxta xi pi'k kajpun kujx juu' ve'e xi avinkujk. Jeja
tse'e xpaa'ttat to'k je burra maat je y'6nuk, mukéja-
dats jetse'e xyakmindat. 3 Pan m'amotutdvijidup tse'e
je jayu, ve'em tse'e xnaajmadat: Je Maja Vintsane'e
dutsojkp, ax jatyji tse'e dukejxumpijtnuvat.

4)e'e kajx tse'e ve'em jyajty jetse'e tyoojnji juu' ve'e
jyaay to'k juu' ve'e ijt je Nte'yam je y'ayook kojtsnajx-
pa. Jidu'um tse'e dujaajy:

5Naajmada jidu'um je jerusaleenit jayuda:

“Ixu, nuu'k aaj nuu'k joote'e je myakkutojkpa
mnuminjada mnuje'yajada,

to'ke'e je pi'k burro dutuktsuuna, je burra je y'énuk.”
Jidu'um tse'e dujaajy.

6Van'it tse'e je y'ixpajkpatajk Aajkxti jetse'e dutoondi
ax jo'n je Jesus tyukpavaajnjidi, 7 jetse'e dutuknuje'ydi
je Jesus je burra maat je y'6nuk. Van'it tse'e je vyitta
dutukjape'ndi je burro énuk, jetse'e je Jesus pyejt jem
burro ni'kxm. 8 Van'it tse'e je numay jayu je vyit
duye'pti jeja too' kujk joma ve'e je Jesus fiaxuva'afi
vye'na. Jempa tse'e pane'e dupojxtuvap je tuuxux aajy
jetse'e jeja to'k too' aajy duyakva'kxta. ?]e jayu juu'
ve'e vintoo'vajkijidup jets juu' ve'e pa'ux'ookijidup, je'e
tse'e makk vaandu:

—iYakmaja yakjaancha tse'e y'ijtnit je David je chaan
je kyooj juu' ve'e yakkutojknup! jJe Nte'yam je
kyunoo'kxun maat xa ya'a ve'e juu' ve'e miimp je Maja
Vintsan kajx! iYakmaja yakjaancha tse'e y'ijtnit je
Nte'yam!

10Ku ve'e je Jesus jem Jerusalén tyajki, nujom tse'e je
jayu fAaajktuvijidi Aaajkto'ojntsijidi ti ve'e toojnjup kojt-
sjup. Jidu'um tse'e fiavyaajnjidi:

—¢:Pantsya'a ve'e?

11 )etse'e je numay jayu y'atsoovdi:

—Ya'a xa ve'e je JesuUs, je Nte'yam je y'ayook kojtsna-
jxpa juu' ve'e katsani jetse'e myiinnit yaja naxviijn, je
nazarétit jayu juu' ve'e jem galiléait y'it jootm.

Ku je Jesus duyakvaach je maja tsaptajk
(Mr.11.15-19; Lc. 19.45-48; Jn. 2.13-22)

12Van'it tse'e je Jesus tyajki jep maja tsaptaktaagujkp
jetse'e duvojppitsumkujx nujom pan pan jatye'e jep
ajooydup atoo'ktup vye'na, jetse'e duyakvippumpi-
jtkujx je myeesada pan pan jatye'e je meen
duvinkukoondup jets je'e je chuujntkunda pan pan
jatye'e dutoo'ktup je pak. 13 Jidu'um tse'e dunuujmidi:

—Jidu'um xa ve'e je Kunuu'kx Jatyan vya'af: “Ve'e
tse'e ats je ntajk y'ijtnit je tajk joma ve'e je jayu chap-
kats.” Ax ve'emts miits ya'a ve'e tuxpaamdini ax jo'n
“je aajntk joma ve'e je mee'tspa fiay'amodkajada”.

14)ep tse'e maja tsaptujkp je viints jayuda jets je
uxket jayuda je Jesus duvinkutamidi. Yakjotkadaakjid-
inu tse'e je Jesus. 15 Ax jotma'ttu tse'e je tee'tajk je vy-
intsanda jets je tsaptujkpit yak'ixpajkpatajk ku ve'e
du'ixti je majin juu' ve'e je Jesus tyuump jetse'e
du'amotunajxti ku ve'e je pi'k 6nuk makk kyotsta.
Jidu'um tse'e vya'anda: “jYakmaja yakjaancha xa ve'e
y'ijtnit je David je chaan je kyoogj juu' ve'e yakkuto-
jknup!” 16 Van'it tse'e je Jesus dunuujmidi:

—¢Tits, ka'a ve'e xmotu vintso ve'e vya'anda?

Jetse'e je Jesus y'atsoojvjidi:

—Ve'em, nmg@tup ats. ;Ka'ana miitse'e xkotsta je
Kunuu'kx Jatyan juu' ya'a ve'e y'ava'nip? Jidu'um tse'e
vya'afi:

Ve'em mitse'e xpuujm jetse'e oy tsoj myakmajajat
myakjaanchajat je pi'k énuk,

je'e paat juu' ve'e tsi'tstupna.
¢Ka jidu'umap je'e ve'e vya'afi?

17Van'it tse'e je Jesus myasookjidi jetse'e fiujkx jem
betaniait kyajpun kajxm. Jem tse'e chonajxy.

Ku je Jesus duko'ofukojtsi to'k je higo kup
(Mr.11.12-14, 20-26)

18 Je kujapit tse'e ku ve'e vyimpijtnuva jem Jerusalén,
van'it tse'e je Jesus yu'oo'kji. ?Y'ix tse'e to'k je higo
kup je too' mutam. Van'it tse'e dununujkx jetse'e
du'ixut pan jeme'e je tyaajm. Ax ka'a tse'e dutipaaty
jem kup kajxm, tum je y'aajyji ve'e. Van'it tse'e je Jesus
dunuujmi je higo kup:

—iNi je vin'ita mkoo'kta'minit!

Tun je'yji tse'e je higo kup tyaatsni. 2 Ku tse'e je y'ix-
pajkpatajk du'ixti, atuva atoki tse'e tyaandi. Van'it tse'e
du'amotutuvidi je Jesus:

—¢Vintsos je'e ve'e je higo kup tun jatyji tutyaatsni?

21Van'it tse'e je Jesus y'atsoojvjidi:

—Tydvam xa ats miitse'e nnaajmada, pan mjaanch-
ja'vidup xa ve'e je Nte'yam jetse'e mkamejtsvinmayda
jets ve'eme'e tyonjut juu' ve'e m'amotudup, ka
ya'ajyap tse'e m'o'yixjadap jetse'e xtondat juu' atse'e
je higo kup tuntuujnja, m'o'yixjuduvape'e jetse'e ya
kopk xnagjmadat: “Ke'eku jets nay'apdmaja jem

maaxy najootm"”, ax ve'em tse'e tydnjut. 2 Ax nujom
tse'e pan ti ve'e m'amdtudup je Nte'yam ku ve'e mt-
sapkotsta, pan mjaanchja'vidup tse'e jets ve'eme'e
tydnjut juu' ve'e m'amdtudup, tdnjupts je'e ve'e.

Je kutojkun juu' ve'e je Jesus jyayejpp
(Mr.11.27-33; Lc.20.1-8)

BVan'it tse'e je Jesus tyajki jep maja tsaptujkp. Ax
namvaat tse'e jep yak'ixpuk, van'it tse'e vyinkutamijidi
je tee'tajk je vyintsanda jets je israeejlit je mydijit jayu-
da, jetse'e je Jesus du'amotutuvidi:

—¢Pan tse'e tumna'muxju jets ya'a ve'e xtonut?
¢Pane'e ya kutojkun mmoojyjup?

24Van'it tse'e je Jesus y'atsoojvjidi:

—Nay ve'empats atse'e nvaampa jets atse'e x'at-
soovduvat. Pan x'atsgovdupts atse'e, van'itts ats miit-
se'e nvaajnjadat jets pan atse'e ya kutojkun xmooyp
jets ats ya'a ve'e ntun. 5 ;Pan tse'e je Juan je kutojkun
moojyju jetse'e je jayu duyaknapétut? ;Je Nte'yame'e,
ukpu je jayu ve'e?

Ax van'it tse'e dukojtsmoijkti. Jidu'um tse'e fiavyaajn-
jidi:

—¢Vintsose'e kunva'numda? Pan va'numdup xa ve'e
jets je Nte'yame'e moojyju je kutojkun, jidu'um tse'e
xnuujmimdat: “;Tyajx tse'e xkajaanchja'vidi juu' ve'e je
Juan kyojts?” 26 Ax pan va'numdup tse'e jets je jayu
ve'e je kutojkun moojyju, ntsa'kimdupts uu'me’'e je nu-
may jayu, kux ve'eme'e anafiujoma dujaanchjavada
jets je Nte'yam je y'ayook kojtsnajxpa je'e ve'e je Juan
y'ijt.

Z7Van'it tse'e y'atsoovdi jets ka'a ve'e dunujavada
jets pane'e je kutojkun mogjyju je Juan jetse'e je jayu
duyaknapétut. Van'it tse'e je Jesus fia'muxjidi:

—Ka'ats atse'e n'ava'nivat jets pan atse'e ya kuto-
jkun xmooyp jets atse'e ve'em ntun.

To'k je jayu maat numejtsk je myajntk tukmu'a'ixmo-
jkin

28 Jetse'e jyaa'kvaajii:

—¢:Vintsos ya'a ve'e xvinmétuda? Jem xa ve'e to'k je
yaa'tyajk, numejtsk tse'e je myajntk. Jidu'um tse'e je
kyoop majntk dunuujmi: “Najkxu mtunu jem tsaaydum
kam jootm.” 2 Van'it tse'e y'atsaajv: “Ka'a atse'e
nnajkxuva'afi.” Ux'ook tse'e vyinmayumpijt jetse'e ojts
jem tyun. 30 Ax van'it tse'e dunuujmiva nay
vanxupjyam jado'k je myajntk. Ax jidu'umts je'e ve'e
y'atsoojvji: “Najkxup ats.” Ax ka'a tse'e Aujkx. 3! ;Pan
tse'e dutoon juu' ve'e je tyee' chojk?

Van'it tse'e y'atsoovdi:

—Je'e ve'e juu' ve'e mutoo'vajkp yaknuujmi.

Van'it tse'e je Jesus fia'muxjidi:

—Ve'em xa miitse'eda ax jo'n je yaa'tyajk je myajntk
juu' ve'e dukatoon juu' ve'e je tyee' chojk.
Napyaajmjudu ve'e jem je Nte'yam y'am kya'm je ku-
pa'mun pakmojkpada jets je ko'otya'axapta; ax nuyojk
tso'oxts je'e ve'e jetse'e jem m'ittat. 32 Kux je'e xa ve'e
je Yaknapejtpa Juan Au'ojts jetse'e mtuk'ixjadat vintso
ve'e je Nte'yam dutsak jetse'e mjoojntykadat, ka'ats

miits je'e ve'e xjaanchja'vidi, ax jyaanchja'viduts je'e
ve'e je kupa'mun pakmojkpada jets je ko'otya'axapta.
Ax gyamts miitse'e xja'ixti ku ve'e vyinmayumpijtti jet-
se'e Alapyaajmijidi jem je Nte'yam y'am kya'm, ka'ats
miitse'e ve'em xtoonduva, ka'a tse'e xjaanchja'vidi juu'
ve'e je Juan kyojts.

Je ko'oy toompatajk tukmu'a'ixmojkin
(Mr.12.1-12; Lc.20.9-19)

33'’Amotunaxta jado'k ya tukmu'a'ixmojkin: To'k xa
ve'e je jayu dupuujm je tsaaydum kam, jetse'e duyak-
naa'tujk, jetse'e je jot dupuujm jep tsajaatp joma ve'e
je tsaaydum yakvinmaa'kxut, jetse'e to'k je pats kajxm
dupuujm joma ve'e je chaaydum kam yaknu'ixat.
Van'it tse'e dutukmaatkojtsmojkti je yoova toompatajk
pan vinxupe'e tyukkada'akjadat ku ve'e dupakmdktat
je tsaaydum taajm. Van'it tse'e jékum fAujkx.

34’Ku ve'e je tsaaydum tok aats dupaaty, van'it tse'e
je kyukatsivada dukejx jetse'e najkx je yoova toompa
du'amg@tuda pan juu' ve'e tukkadaakjup. 35 Ax myajtstu
tse'e je kukatsivada: jem tse'e juu' ve'e vygjptu, jempa
tse'e juu' ve'e yak'oo'ktu, nay jempa tse'e juu' ve'e
chaka'tstu. 36 Van'it tse'e je tsaaydum kam je vyintsan
dujaa'kkejxnuva je kyukatsivada. Nay vanxupjyam
tse'e yaktoondinuva nujom juu' ve'e kyejx.

37'Ax tun ux'ookani tse'e je myajntk dukejx. Jidu'um
tse'e vyaajfi: “Vyintsa'agadap ijk je'e vine'e ats ya
n'énuk.” 38 Ax ku tse'e du'ixti je tsaaydum kam je vy-
intsan je myajntk, jidu'um tse'e Aavyaajnjidi: “Ya'a xa
ve'e tukkadakkaxjup ya tsaaydum kam. Va'an
duyak'og'kumda jetse'e nje'eimdat ya tsaaydum kam.”
39Van'it tse'e dumaijtsti jetse'e duyakpitsumdi joma
ve'e je tsaaydum kam, jetse'e duyak'oo'kti.

40 Van'it tse'e je Jesus y'amotutuvijidi:

—¢Vintsose'e tyénjadat je tsaaydum kam je vyintsan?

41 Jetse'e y'atsoovdi:

—Yakjay'oo'kkaxjadap xa ve'e katukma'atum je
ko'oy toompatajk jetse'e je viijnk yoova toompa dupa-
mut.

2 Van'it tse'e je Jesus Aa'muxjidi:

—Ta miitse'e xkotsta je Kunuu'kx Jatyan juu' ve'e
vaamp:

Je gy tsaaj juu' ve'e je pojtspatajk myasooktinu,

je'e tse'e gjts yakpum joma ve'e dunuvinkopkikux je
maja tsaptakpats.

Je Maja Vintsan xa ya'a ve'e dutoon,

ax je maja atdvats ya'a ve'e juu' ve'e n'ixumdup.
Ta miits ya'a ve'e xkotsta, ;ve'em xaja? 4 Miits xa ve'e
m'uktukkadaakjudu jetse'e kum'ijtti jem je Nte'yam
y'am kya'm. Ax ka'a tse'e jem m'ittat; je Nte'yam tse'e
duvinkoon jetse'e jem y'ijttinit je jayu juu' ve'e ku-
vajkjudup. 4 Pan pan xa ve'e kitup jeja tsakujx, tuk-
tajikaxup tse'e; ax pan pan tse'e jem fi'kxm je tsaaj
naxkadaakp, je naxvay jo'n tse'e tyaannit je jayu.

45 Ku ve'e je tee'tajk je vyintsanda jets je fariseotajk
du'amotunajxti, van'it tse'e dunuja'vidi jets je'e kajxta
ve'e ya tukmu'a'ixmojkin dukaijts; 4 jyamatsuvaandu
tse'e, ax ka'a tse'e ve'em dutoondi kux cha'kidupe'e je

numay jayu je'e kajx ku ve'e je numay jayu dujaanch-
ja'vidi jets je Nte'yam je y'ayook kojtsnajxpa je'e ve'e je
Jesus.

Je navyajktkun xaaj tukmu'a'ixmojkin

22 Van'it tse'e je Jesus kyojts'ukvaannuva je tuk-
mu'a‘ixmojkin maat. Jidu'um tse'e vyaajfi:

2—Je Nte'yam xa ve'e duvoop je jayu jetse'e y'ijttinit
jemy'am kya'm. Ve'em xa je'e ve'e ax jo'n to'k je
yakkutojkpa juu' ve'e je myajntk dunuxaajto'ni ku ve'e
tya'axpujk, 3 jetse'e je tyoompatajk dukejx jetse'e je
javyaa'kx najkx duvovda; ax ka'a tse'e je javyaa'kx
jye'ydi. 4Van'it tse'e dukejxnuva je viijnk toompada,
jetse'e dunuujmidi: “Naajmada je javyaa'kxta jets
apaamdukani atse'e njayep je kaaky je naaj, tavani at-
se'e nyakjay'aa'kju ats je ntsapkaaj jets je tanuk juu'
atse'e tunyakyee'k, avaadani ve'e nujom. Va'an dumin-
da xagjiva.” 5 Ax ka'a tse'e je javyaa'kx myajapaajmijidi.
Jeme'e kyam jootm to'k Aujkx, jado'k tse'e ajooyva
atoo'kpa fujkx, ¢ juu' tse'e viijnkta, myajtstu tse'e je
yakkutojkpa je tyoompada jetse'e dujomtoondi duti-
toondi, jetse'e duyak'oo'kti. 7 Van'it tse'e je yakkutojk-
pa o0y tyunjotma'ty, jetse'e je tyojpatajk dukejx jetse'e
najkx duyak'oo'kkaxta je'e juu' ve'e duyak'oo'ktu je ty-
oompada, jetse'e je kyajpun duyaktdydat. 8 Van'it tse'e
je tyoompatajk dunuujmi: “Apaamdukani xa ve'e
nujom je xaaj, ax ka'a tse'e duvinmatsjada je'e juu'
ve'e ojts yakvovda jetse'e myindat. 2)e'e kajx tse'e,
najkxu xvomokta jeja too' aajy jetse'e xyakmindat
Xaajiva nujom pan pan jatye'e mpaattup.” 1°Van'it
tse'e je toompa tajk jeja too' aajy pyitsumdi jetse'e
duvomojkkajxti nujom pan pan jatye'e pyaattu, juu’
ve'e gy jayuda jets juu' ve'e ko'oy jayuda. Ve'em tse'e
je tajk y'ujts.

1'Ax ku tse'e je yakkutojkpa tyajki jetse'e du'ix je
javyaa'kxta, van'it tse'e dutuk'ixpejt to'k je yaa'tyajk ju-
u' ve'e jep ve'nip, ka'a tse'e dutuktajki je xox juu' ve'e
yakmooy je xaaj kajx. 12Van'it tse'e je yakkutojkpa fa'-
muxji: “Mex, ¢vintso tse'e yaja tumtaka ka je xox maa-
tap juu' ve'e ya xaaj kajx toomp?” Ama'at tse'e tyaaji.
3Van'it tse'e je yakkutojkpa dunuujmi je tyoompatajk:
“Katsomda paktsomda jets yakpitsumda jetse'e xpam-
dat jem akoo'ts itum. Jem tse'e numay yaaxtinit jem
tse'e numay Aatyatskaa'tjidinit.” Jidu'um tse'e vyaajfi
je yakkutojkpa. 14 Ax ve'em tse'e, numay xa ve'e juu'
ve'e yakyaaxjidup; nu'eejyjidats je'e ve'e pan pan
jatye'e yakvinkoondup.

Je'e pane'e je kupa'mun yakmo'op
(Mr.12.13-17; Lc. 20.20-26)

5Van'it tse'e je fariseotajk du'ukkojtsmojkti pan
vintso ve'e je Jesus kuduyakkojtstokidi. 16 Je'e kajx tse'e
je Jesus dutuknukejxti pan pan jatye'e panajkxjudup
jets je Herodes je jyadyuda. Jidu'um tse'e je Jesus
dunuujmidi:

—Yak'ixpajkpa, nnuja'vinup xa aatse'e jets tuv mit-
se'e je mjayuvin je mjoojntykin, tydvame'e je jayu je
Nte'yam jye'e xtuk'ix jets ka'ats mitse'e xtsa'aga jet-



Mateo 22:17

se'e x'avanat juu' ve'e pyaatyp y'akeeguip, ka'a tse'e
xvinmay pan vintso ve'e je jayu mkatsju. 7 Vaajnjikts
aats to'k aaj pan vintso mitse'e mvaampa, ¢yakjajtype-
'e uu'm je mpava'nunamda jetse'e je kupa'mun yak-
mo'ot je yakkutojkpa César, ukpu ka'a ve'e?

18 Ax Auja'vi tse'e je Jesus vintso ve'e je kyo'oy vin-
ma'yunda, je'e kajx tse'e y'atsaajv:

—Mejts'aajta mejtsjootta, ityajxts atse'e xkatsu-
vaa'nda? 9 Tuk'ixta ats to'k je meen juu' ve'e
mpaamdup je kupa'mun.

Van'it tse'e yaktuk'ix to'k je denario meen. 20Ku ve'e
je Jesus du'ix, van'it tse'e y'atsoojvjidi:

—¢Pan tse'e yam y'apamnax, jets pan tse'e yam
xyaaj yukja'a?

21 Jetse'e y'atsoojvjidi:

—Je yakkutojkpa César ya'a ve'e jye'e.

Van'it tse'e je Jesus fa'muxjidi:

—Mpg'odats je César juu' ve'e je César jye'eip, jets
mooyduvats je Nte'yam juu' ve'e je Nte'yam jye'eip.

2 Ku ve'e du'amotunajxti, ama'at tse'e tyaandi.
Van'it tse'e Aajkxtini.

Ku je Jesus yak'amotutuvi pan joojntykpajknuvape'e je
oo'kpatajk
(Mr.12.18-27; Lc. 20.27-40)

3 Je xaaj tse'e je saduceotajk je Jesus duvinkutamidi.
(Je saduceotajk tse'e vaandup jets ka'a ve'e je 00'k-
patajk y'ukjoojntykpajktinuvat.) Van'it tse'e je Jesus
du'amotutyvidi:

24 —Yak'ixpajkpa, ve'eme'e je Moisés dujatyaajfi jets
pan oo'kpe'e to'k je yaa'tyajk jetse'e je fiuda'ax du-
masa'ak jetse'e ka'a pan y'énuk, je oo'kpa je y'uts
tse'e dupakup je ku'aa'k ta'axtajk jetse'e je y'onuk jyé-
jat. Ax je myuto'k mix 6nuk tse'e taannup ax jo'n je
y'ajch je y'onuk kuy'ijt. 2 Ax nuvuxtojtuk tse'e y'ijtti je
uts je ajch. Ta'axpajk tse'e je koop 6nuk, van'it tse'e
y'o0'kni. Ka'a tse'e je fiuda'ax je y'onuk duyakjeji.
Van'it tse'e je myuto'k uts dupujk je ku'aa'k ta'axtajk.
2 Nay vanxupjyam tse'e jyajtpa je myuto'k uts. Van'it
tse'e je myumejtsk uts nay ve'em jyajtpa. Ve'eme'e jya-
jtti to'k jado'k je myutojtuk uts paat. 27 Tavani tse'e
y'oo'kkajxtini vye'na, van'it tse'e y'oo'knuva je ta'ax-
tajk. 8 Ax kuuk tse'e je oo'kpatajk jyoojntykpajktinuvat
jado'k nax, ¢panukts vine'e tyuva dunuda'axap je
ta'axtajk?, kux va'an nuvuxtojtuke'e dupajkti.

2Van'it tse'e je Jesus y'atsoojvjidi:

—Mtoo'tdkidup xa miitse'e kux ka'a ve'e xnujavada
vintso ve'e je Kunuu'kx Jatyan vya'afi jets juu' ve'e 0'y-
ixjup je Nte'yam maat. 3 Ku xa ve'e je 0o'kpa jyoojn-
tykpajktinuvat jado'k nax, ka'a tse'e je jayu
y'ukyaa'vyajktinit ka'a tse'e je jayu y'ukta'axpajktinit,
ve'em xa je'e ve'e y'ijttinit ax jo'n je angeles juu' ve'e
jem tsapjootm. 3! Ax je'e tse'e ku ve'e je 0o'kpa jyoojn-
tykpajktinuvat jado'k nax, ta tse'e xkotsta juu' ve'e je
Nte'yam mtukna'muxjudup jep Kunuu'kx Jatyan kujxp.
Jidu'um je'e ve'e vya'ai: 32“XNte'yamidup atse'e je
Abraham, je Isaac, maat je Jacob.” Je'e kajx tse'e,
Ntye'yamivapts je'e ve'e je jayu je Nte'yam pan pan

jatye'e jaanchja'vijidu ku ve'e y'o0'ktini, ka'a tse'e je jy-
ootta je jya'vinda y'aa'ka, joojntykidup je'e ve'e.

33 Ku ve'e du'amotunajxti, atuva atoki tse'e je numay
jayu tyaandi ya ixpajkun kajx.

Je pava'nun juu' ve'e dunumajikajxp
(Mr.12.28-34)

34Ku ve'e je fariseotajk dumotudi jets yak'amo'te'e je
Jesus je saduceotajk, van'it tse'e fiay'amojkijidi.
35Van'it tse'e nuto'k je tsaptujkpit yak'ixpajkpa dukat-
savuu'n je Jesus. Jidu'um tse'e dunuujmi:

36 —Yak'ixpajkpa, ¢juu's je'e ve'e je pava'nun juu'
ve'e dunumajikajxp?

37Van'it tse'e je Jesus y'atsoojvji:

—"Tsokta je Maja Vintsan, uu'm je nNte'vamamda,
nujom ja'vin, nujom aaj nujom joot, jets nujom je mv-
inma'yun maat.” 3 Ya'ats je'e ve'e je pava'nun juu' ve'e
dunumajikajxp. 3 Je mumejtsk pava'nun, ve'em jaty-
pats je'e ve'e. Jidu'um tse'e vya'afi: “Tsokta je mmujan-
tamda je mmutaktamda ve'em ax jo'n viinm mnachok-
jada.” 90Ya mejtsk pava'nunts je'e ve'e dunumajikajxp
nujom je Moisés je pyava'nun jets juu' ve'e jyatyaandu
je Nte'yam je y'ayook kojtsnajxpatajkta. Numajikujxp
xa ve'e kux nujome'e je viijnk pava'nun juu' ve'e yak-
jatyaan jep Kunuu'kx Jatyan kujxp, je'e tse'e je jayu
tyuk'ixp vintso ve'e dutsak jetse'e je jayu duténdat pan
chojktupe'e je Nte'yam jets je myujantam je myutak-
tam.

Je David je Myaja Vintsan je'e ve'e je Cristo
(Mr.12.35-37; Lc. 20.41-44)

4 Jlemna tse'e vye'nada je fariseotajk, 2 van'it tse'e je
Jesus y'amotutuvijidi:

—¢Vintsos miitse'e mvaanduva? ;Pan je'e ve'e je
chaan je kyogj je Cristo, juu' ve'e je Nte'yam vyinkoon
jetse'e yakkutojknit?

Van'it tse'e y'atsoovdi:

—Je yakkutojkpa David je chaan je kyooj.

4 Van'it tse'e je Jesus vyaajfi:

—¢Vintsose'e je Espiritu Santo duvinma'yunma'a je
David ku ve'e je David vyaaji jets je Myaja Vintsan je'e
ve'e je Cristo? Kux jidu'ume'e je David vyaajf:

4 Je Nte'yam xa ve'e dunuujmi ats je nMaja Vintsan:

“Ajxtuku yaja ats n'aka'yun pa'ayi namvaat atse'e
nyakvintgkida pan pan jatye'e mtso'oxpajkjudup.”
45'lidu'um tse'e je David vyaajh jets je Myaja Vintsan
je'e ve'e je Cristo. Ax ve'em tse'e, va'ajts tse'e yaknuja-
va jets ka je chaan je kyoojjyap je'e ve'e je Cristo, je
Myaju Vintsampa je'e ve'e.

4 Ax je'e juu' ve'e tso'oxpajkjudup, ni pana tse'e
kya'o'yixji vintsg ve'e kujyaa'k'atsaajv, ni pana tse'e ky-
00'knayja'vijini jetse'e juu' dujaa'k'amotutuvat.

Ku je Jesus duvintso'y je fariseotajk jets je tsaptujkpit
yak'ixpajkpatajk
(Mr.12.38-40; Lc. 11.37-54; 20.45-47)

Van'it tse'e je Jesus dunuujmi je numay jayu jets

23 je y'ixpajkpatajk:

2 —Kyojtsvaatstupe'e je Moisés je pyava'nun je tsap-
tujkpit yak'ixpajkpatajk jets je fariseotajk. 3 Katsapak-
tats miits je'e, ve'em tonda ax jo'n mtukna'muxjada;
ax ka'a tse'e xténdat juu' je'e ve'e tyoondup, kux to'k
viijne'e juu' ve'e kyojtstup, jado'k viijn tse'e juu' ve'e
tyoondup. 4 Pyaajmjidupe'e je jayu je pava'nun juu'
ve'e va'ajts tso'ox; ax ni vinxupa tse'e dukaputakada
jetse'e dukutyondat je Nte'yam je pyava'nun.
5Ve'emts je'e ve'e nujom dutonda jetse'e je jayu y'ixja-
dat, maja viijne'e jem ak ni'kxm yukja'a dujayepta je
pava'nun jetse'e fiapya'muxjada jem vyimpgkkum jets
jem kya'm, jetse'e je vyit yaajnit dujayepta. 6 Ku tse'e
Aajkxta joma ve'e je maja kay je maja uu'k ukpu jep
tsaptujkp, tum je'e tse'e chojktup jetse'e dutuktsaana-
dat je tsuujntkun juu' ve'e tum oojyit. 7 Chojktuvap
tse'e jetse'e je vintsa'kin maat je jayu kyojtspoo'kxja-
dat jep maa'y jaatp jetse'e yaknaajmadat “yak'ixpajk-
pa”.

8'Ax miitsta, ka'a tse'e ve'em myaknaajmadat “yak'ix-
pajkpa”, kux mnay'dtsijidup mnay'ajchijidup mnay'ut-
sijidup mnacha'aijidup xa miitse'eda anafiujoma.
To'kjits je'e ve'e pane'e ijtp je mYak'ixpajkpada, atsts
je'e ve'e, je Cristo. 9 Ka'a tse'e yaja naxviijn ve'em
myaknaajmadat “tee", kux to'kji ve'e je nTee'amda, ju-
u' ve'e jem tsapjootm. 1°Ka'a tse'e ve'em myaknaaj-
madat “vintsan”, kux ats, je Cristo, atsji ve'e nnuV-
intsanip. 1" Je'e pan pane'e dunumajip miits kajxta,
je'ets je'e ve'e pan pane'e mpatto'nijidup. 12 Pan pan
xa ve'e namyajijup, je'e tse'e taannup pi'k; pan pan
tse'e naajkpi'kijup, je'e tse'e dunumajap.

13{Ayoov xa ve'e miits je mjootta, tsaptujkpit yak'ix-
pajkpada, fariseotajkta, mejts'aajta mejtsjootta! Miits
xa ve'e je too' myak'atojktup jetse'e ve'em je viijnk
jayu kyatakadat jem je Nte'yam y'am kya'm, ni viinma
tse'e jem mkatdkada, ka'a tse'e xyakjatta jetse'e tyaka-
dat pan pan jatye'e jem jatakavaandup.

14" Ayoov xa ve'e miits je mjootta, tsaptujkpit yak'ix-
pajkpada, fariseotajkta, mejts'aajta mejtsjootta!
Mpajkjidup xa ve'e je ku'aa'k ta'axtajk je tyajk paat, ax
jek tse'e mtsapkotsta, ve'em tse'e xkayaknuke'x-
natakava'anda je kyo'gy je'e juu' ve'e mtoondup. Ya'a
kajx tse'e je tsaachpaatun nuyojk myakmooydinit.

15 Ayoov xa ve'e miits je mjootta, tsaptujkpit yak'ix-
pajkpada, fariseotajkta, mejts'aajta mejtsjootta! Ooy
xa ve'e xtuntoonkada jetse'e otyo'ka je jayu xtuk-
panajkxtat juu' ve'e mjaanchja'vidup; ku ve'e ve'em je
jayu dukuvuk, mtukvinmajtsjudupts miits je'e ve'e jet-
se'e mejtsk nax nuyojk chaachpaatnit jem janjootm
jets ni ka'a ve'e miitsta.

16"Ayoov xa ve'e miits je mjootta, je viints vintoo'-
vajkiva jo'nda! Jidu'um xa ve'e mva'anda: “Pan jem xa
ve'e pan pane'e duyaknajxp je maja tsaptajk, ka'ats
je'e ve'e vyinkgpka jetse'e dukutydnut; ax pan yakna-
jxypts je'e ve'e je maja tsaptujkpit oro, tun vinkopkts
je'e ve'e jetse'e dukutydnut.” 7 Ve'em xa miitse'eda ax
jo'n juu' ve'e viintsta jetse'e japyayo'oy juu' dutoondu-
va dukojtstuva. ¢ Juu' tse'e dujaa'knumgjip: je maja
tsaptujkpit oro, ukpu je maja tsaptajk juu' kajxe'e je

maja tsaptujkpit oro va'ajts y'it jeja je Nte'yam vyinku-
jk? 18 Mvaanduvap tse'e jidu'um: “Pan jem xa ve'e pan
pane'e duyaknajxp je yojxpejtun, ka'ats je'e ve'e
vyinkopka jetse'e dukutydénut; ax pan yaknajxypts je'e
ve'e je yax juu' ve'e jem yojxpejtun kajxm, tun vinkop-
kts je'e ve'e jetse'e dukutydnut.” 19 {Miitsta, je viints
jayu jo'nda! ¢Juu' tse'e dujaa'knumgdjip: je yax, ukpu je
yojxpejtun juu' kajx je yax va'ajts y'it jeja je Nte'yam
vyinkujk? 20 Je'e kajx tse'e, pan pane'e duyaknajxp je
yojxpejtun, ka je yojxpejtunjyap tse'e yaknajxyp, yak-
najxpap je'e ve'e nujom juu' ve'e ijtp jem yojxpejtun
kajxm, 2! jets pan pan tse'e duyaknajxp je maja tsap-
tajk, ka je maja tsaptajkjyap tse'e yaknajxyp, yaknajx-
pap je'e ve'e je Nte'yam, juu' ve'e jem ijtp. 2 Pan pan
tse'e duyaknajxp je tsapjootmit it, yaknajxypts je'e ve'e
je Nte'yam je kyutojkun tsuujntkun jets je Nte'yam, ju-
u' ve'e jem tsuunip.

B'iAyoov xa ve'e miits je mjootta, tsaptujkpit yak'ix-
pajkpada, fariseotajkta, mejts'aajta mejtsjootta!
Mmooydup xa ve'e je Nte'yam je diezmo je muxo'ojkin
paat, ax jo'n je menta, je anis, jets je comino; ax ka'a
tse'e xmaja pamda je pava'nun juu' ve'e nuyojk
vinkopk. Oy xa je'e ve'e jetse'e xpamdat je diezmo; ax
vinkopkts je'e ve'e jetse'e xtdndat juu' ve'e nuyojk
vinkopk, je'ets je'e ve'e jetse'e xténdat juu' ve'e
pyaatyp y'akeeguip jetse'e xjayéptat je tukmo'tun jets
je jaanchja'vin. 24 Miitsta, je viints vintoo'vajkiva jo'n-
da! Ve'em xa miitse'eda ax jo'n to'k je jayu juu' ve'e
du'aka'ap to'k je pi'k oox jetse'e dunas'ooga to'k je
camello.

5 'iAyoov xa ve'e miits je mjootta, tsaptujkpit yak'ix-
pajkpada, fariseotajkta, mejts'aajta mejtsjootta! Ve'em
xa miitse'eda ax jo'n je jayu juu' ve'e duyakvaatstup
jefi'kxm tsoojvji je tuk'a'ooguin jets je tuk'atgjkxin; ax
je jyoot, ojtsts je'e ve'e juu' ve'e mee'tsmuk jets juu’
ve'e je ko'gy to'nun kajx jéjip. 26 Miits, fariseotajkta, je
viints jayu jo'nda, yakva'atsta too'vajkp je mjootta je
mja'vinda, van'itnum tse'e y'dyat jetse'e xténdat je
y'oy je'e.

27'iAyoov xa ve'e miits je mjootta, tsaptujkpit yak'ix-
pajkpada, fariseotajkta, mejts'aajta mejtsjootta! Ve'em
xa miitse'eda ax jo'n je 0o'kpa jot joma ve'e poo'p
nupojtspét, tsoj ve'e jefii'kxm kye'ex, ax tum je 0o'kpa
pajk tse'e jep akujkp jets juu' jatye'e axaa'kp.
28\Ve'emts miitse'e mke'exta jeja je jayu vyinkujk ax
jo'n je jayu juu' ve'e tuv jayuvidup joojntykidup, ax jep
tse'e akujkp je kyo'oy je'e xjayepta jets je mejts'aaj je
mejtsjoot.

29'iAyoov xa ve'e miits je mjootta, tsaptujkpit yak'ix-
pajkpada, fariseotajkta, mejts'aajta mejtsjootta!
Mnapyaajmjudup xa ve'e ax jo'n kuxvintsa'kidi je
Nte'yam je y'ayook kojtsnajxpatajkta. Mnupojtspejttup
tse'e je Aaxtajkin itta jetse'e xyaktsojapakta je Aupojt-
spét pan pan jatye'e tuv jayuvidu joojntykidu.

30 Jidu'um tse'e mva'anda: “Pan aats xa ve'e kunjoojn-
tyki ku ve'e aats je njujpit jayu jyoojntykidi, ka'ats aat-
se'e kuntukpuyak'oo'kidi je Nte'yam je y'ayook kojt-
snajxpatajkta.” 3! Ve'emts miitse'e viinm mnaa-

jknuke'xnatdkajada jets je mjujpit jayuda ve'e
duyak'og'ktu je Nte'yam je y'ayook kojtsnajxpatajkta.
32Ve'em xa miitse'eda ax jo'n je mjujpit jayuda. jTun-
tonkukaxadats n'it juu' je'e ve'e tyon'ukvaandu!

33'iMiitsta, je tsaa'n je chaanda je kyooijta! ¢Vintsots
miitse'e mkayakpamdat jem janjootm? 34Je'e kajx
tse'e, ntuknukéxtapts ats miitse'e je Nte'yam je y'ay-
ook kojtsnajxpatajkta jets je jayu juu' ve'e viji kej jets
je'e juu' ve'e myak'ixpakjadap; ax jem tse'e juu' ve'e
myak'oo'ktap, jempa tse'e juu' ve'e myakcruuzpéttap,
nay jempa tse'e juu' ve'e mvgptap jep tsaptujkp jet-
se'e xjomténdat xtitdndat kajpun kajpun. 35Ax ve'em
tse'e xtdkinadat nujom je'e juu' ve'e yak'oo'ktu: je
Abel xa ve'e 00'k mutoo'vajkp, je'e juu' ve'e tuv jayu-
vip joojntykip Vy'ijt, jets je Zacarias paat, je Berequias je
myajntk, je'e juu' ve'e je mjujpit jayu yak'oo'ktu jep
maja tsaptaktaagujkp jeja je maja tsaptajk jets je yojx-
pejtun itakujk. 3¢ Tydvam xa ats miitse'e nnaajmada
jets je jayu juu' ve'e uxyam joojntykidup, je'e tse'e
dutgkinadap nujom ya kyo'oy je'e.

Ku je Jesis dunuyaaxy je jerusaleenit jayuda
(Lc.13.34-35)

37'iJerusaleenit jdyuda, jerusaleenit jayuda, miitse'e
myak'oo'ktup je Nte'yam je y'ayook kojtsnajxpatajkta
jetse'e xtsaka'atsta pan pan jatye'e je Nte'yam
mtuknukejxjudup! jMay nax xa ats miitse'e
njapakmokuvaandi, ve'em ax jo'n je tseedaak jep
kyeekun pa'tkup je pyi'k 6nuk dumu'ux; ax ka'a tse'e
xkuvajkti! 8 {xtats n'it, masa'ake'e tyaannit je mmaja
tsaptajkta. 32 Ax ve'emts atse'e nva'af jets ka'a atse'e
x'uk'ixtinuvat, van'itnume'e ku ve'e je xaaj dupaatnit
jetse'e mva'andat: “Je Nte'yam je kyunoo'kxun maat xa
ya'ave'e juu' ve'e miimp je Maja Vintsan kajx.”

Ku je Jesus du'ava'ni jets kutdkiyupe'e je maja tsaptajk
(Mr.13.1-2; Lc. 21.5-6)

24 Ku ve'e je Jesus pyitsum jep maja tsaptujkp,
van'it tse'e je y'ixpajkpatajk vyinkutamijidi jet-
se'e je Jesus dutuk'ixtat je maja tsaptakpats. 2Van'it
tse'e je JesUs y'amotutuvijidi:
—:M'ixtupe'e nujom ya muijit tajkta? Tydvam xa ats
miitse'e nnaajmada, ni to'kats ya'a ve'e ya tsaaj ky-
o0'ktaannit nukavyet, nujom ya'a ve'e kyutokikajxnit.

e nuja'vin juu' ve'e jéjap ku ve'e je itakax tyaminit
] J JEJjap J
(Mr.13.3-23; Lc. 21.7-24; 17.22-24)

3Van'it tse'e fiajkxti jem Olivos Kopk viindum. Jem
tse'e je JesUs chuuna vye'na, van'it tse'e je y'ixpajk-
patajk ojts apuk Aa'muxjada:

—Vaajnjik aats to'k aaj vin'it ya'a ve'e jyatut faxut
jets ti nuja'vints aatse'e njayépup ku ve'e mmiinnuvat
jets ku ve'e ya it kyaxuvaannit.

4Van'it tse'e je Jesus fia'muxji:

—Mnay'ixjadap tse'e jets ka'a ve'e pan mvin'aa'nja-
dat, 5 kux mindape'e numay juu' ve'e natyijjadap jets
ats je'e ve'e, jetse'e vya'andat: “Ats xa je'e ve'e je

Cristo, juu' ve'e je Nte'yam vyinkoon jetse'e yakkuto-
jknit.” Ax numay tse'e yakvin'aa'ndat.

6'Ax ku tse'e xmg@tudat jets je atso'oxe'e toojnjinup
jets je atso'ox kats, ka'a tse'e mnavyinma'yunmo'ogja-
dat, kux nupaamdukani je'e ve'e jetse'e ve'em tydnjut
kydtsjut. Ax ka'anumts je'e ve'e jye'ya vye'nat je
itakax, 7 kux najkxpe'e je jayu fiacho'oxpakjada to'k
nacion jets jado'k nacidn, to'k kutojkun jets jado'k ku-
tojkun. Jéjap tse'e je yooj jets je makk ojx may viijn.
8Ve'em tse'e je tsaachpaatun du'ukva'anut.

9'Van'itts miitse'e jem je jayu kya'm myakpamdat jet-
se'e myakjomténdat myaktitdbndat kuxe'e ats
xjaanchjavada. 10Van'itts atse'e numay xkoo'knatyuk-
pajkjidinit, namyu'ékjadap namyujot'anjadape’e, jet-
se'e jem je jayu kya'm fiapyamjadat to'k jado'k. 11 )é-
jadap tse'e juu' ve'e natyijjadap je Nte'yam je y'ayook
kojtsnajxpada. Numayts je'e ve'e je jayu juu' je'e ve'e
vyin'aa'ndap. 2 Nuydkape'e ooy je kyo'oy je'e, je'e kajx
tse'e numay kyoo'knachogjkjidinit to'k jado'k. 13 Ax pan
pan tse'e dumuténip je tsaachpaatun, je'e tse'e joojn-
tykinup xa'ma kajx. 4 Yakvaajnjadape'e je jayu je oy
kats je oy ayook pan joma jatye'e chaanada to'k it to'k
naxviijn, ve'em tse'e dunujavadat jets chajkpe'e je
Nte'yam jetse'e je jayu fapyaajmjidinit jem je'e y'am
kya'm. Ku ve'e ve'em tydnjut kyQdtsjut, ax van'it tse'e
ya it kyajxnit.

15")e Nte'yam je y'ayook kojtsnajxpa Daniel, je'e tse'e
du'ava'ni je'e pane'e je kunuu'kx it duyakvintsa'kin-
t@kiyup. (Va'an duvinmotuvu pan pane'e nakukojtsp.)
Ku miitse'e x'ixtat jets jem je'e ve'e y'it joma ve'e kya-
paa'tyju, '6van'it tse'e pan pan jatye'e ve'nadap yaja
judéait y'it jaat, va'an tse'e duke'ekta jetse'e figjkxtat
jem tonun viinm kopk viinm. 17 Jets pan pan jatye'e jem
azotea ni'kxm ve'nadap, ka'a tse'e jep tyujkp y'uktajki-
dinit jetse'e ti duyakpitsumdat. '8 Pan pan jaty tse'e
ve'niduvap jem kam jootm, ka'a tse'e dunuvimpittat je
vyit. 19 jAyoov xa je'e ve'e je jyootta je ta'axtajkta juu'
ve'e kanuva'ajtsap ve'nadap van'it jets pan pan jatye'e
yak'onuktsi'tstup vye'nat! 20 Nutsapkotsta jetse'e
ve'em kyatdnjut ku ve'e xox aats ukpu poo'kxtkun xaaj
vye'nat, 2! kux van'ite'e je jayu chaachpaa'ttat ve'em
ax jo'n ni vin'ita kyatinjuna ku ve'e ya it choo'ntk jets
uxyam paat, jetse'e ni je vin'ita kyoo'ktoojnjinit. 22 Ax
flupaajmtki tse'e je Nte'yam jetse'e duyakkdnat je it ku
ve'e je jayu chaachpaa'ttat. Pan kujyek xa ve'e je
tsaachpaatun, ni pana tse'e kyatso'okut van'it. Ax fiu-
paajmtki tse'e je Nte'yam jetse'e duyakkdnat je it ku
ve'e je jayu chaachpaa'ttat, yakkdnapts je'e ve'e je
jayu kajxta juu' ve'e vyinkoon.

B'Ax pan jidu'um tse'e myaknaajmada: “Ixta, uxyaja
tse'e je Cristo”, ukpu “Ixta, uxxim tse'e je Cristo”, ka'a
tse'e xjaanchjavadat. ¢ Kux mindape'e juu' ve'e natyij-
jadap jets ats je'e ve'eda, jets juu' ve'e natyijjadap je
Nte'yam je y'ayook kojtsnajxpada, tydndapts je'e ve'e
je myjit nyja'vin jets je myjit atuva jetse'e je jayu du-
tukvin'aa'ndat, pan kuy'o'yixjada ve'e jetse'e duv-
in'aa'ndat pan pan jatye'e je Nte'yam vyinkoon. 5 Ta
xa ats miitse'e ntukvinkdtsada namka'ana ve'e ve'em

jyaty. 2 )e'e kajx tse'e, pan myaknuujmidupe'e: “Ixta,
uxxim xa je'e ve'e je Cristo joma ve'e je jayu kyatsuu-
na”, ka'a tse'e xnunajkxtat; uk pan myaknuujmidup:
“Ixta, uxep tujkp xa je'e ve'e je Cristo”, ka'ats miits je'e
ve'e xjaanchjavadat. 7 Kux ve'em ax jo'n to'k je vitsuk
yak'ix jetse'e y'ajaj y'atu'kx jem joma ve'e je xaaj pyit-
sum jets jeja paat joma ve'e je xaaj tyaka, yak'ixpap
tse'e gy ku atse'e nmiinnuvat jado'k nax, ats, je Jayu
Juu' ve'e Nupaamduka Ijtp. 28 Va'ajts xa ve'e yaknuja-
vat pan joma ve'e je jayu ve'em yakvin'aa'nut, kux jo-
ma ve'e y'it je tanuk aa'k, jem tse'e je no'op
Aay'amdkajada.

Vintso myiinnuvat je Cristo
(Mr.13.24-37; Lc. 21.25-33; 17.26-30, 34-36)

29'Ku ve'e faxut je tsaachpaatun, tun jatyji tse'e je
aampa xaaj vyinkoo'tsat, ka'a tse'e je aampa po'o
y'uk'aannuvat, kustakadap tse'e je maatsa; jets je
makkin juu' ve'e ya tsajmit it, xyituyo'oyupts je'e ve'e
je Nte'yam. 30Van'it tse'e jem tsajviinm xpajktinit je nu-
ja'vin jets miimp atse'e, ats, je Jayu Juu' ve'e Nupaam-
duka Ijtp; yaxpaktape'e je jayu pan joma ve'e chaana-
da yaja naxviijn jets atse'e x'ixtat ku atse'e nmiinnuvat
jem vinuts jootm je kutojkun maat jets ooy je majin
maat. 31 Van'ite'e ku ve'e je trompeta makk xyo'oxut,
nkéxupts atse'e je n'aangelestajk, yaknay'amojkijidin-
upts je'e ve'e pan pan jaty atse'e nvinkoon vinxup to'k
it to'k naxviijn jets je vaat joma ve'e ya tsajmit it
kyukaxa.

32'Ixta je higo kup. Ku ve'e je y'axén y'a'onuktaka jet-
se'e je y'aajy pyitsumnuva, mnuyja'vidupts miits je'e
ve'e jets tamani ve'e je xakopk. 3 Ax nay ve'empa tse'e
ku ve'e x'ixtat jets toojnjup kojtsjupe'e juu' atse'e
nkajtsp, nujavadats jets tamani je'e ve'e vye'nat ku at-
se'e nmiinnuvat. 3 Tydvam xa ats miitse'e nnaagjmada
jets nujom ya'a ve'e tydnjut kyotsjut namka'ana ve'e
y'oo'kkaxta ya jayu juu' ve'e uxyam joojntykidup.
35 Kaxup naxup tse'e ya tsajmit it jets ya naxviijnit it; ax
ats je nkats je n'ayook, ni je vin'itats je'e ve'e kya-
paa'naxut.

36'Ka'a tse'e je jayu dunujavada vin'ite'e je xaaj du-
paa'tut ku ve'e ve'em tydnjut kyotsjut, ni je aangelesa
tse'e dukanujavada juu' ve'e jem tsapjootm, ni atsa
tse'e nkanuja'viva, ats, je Nte'yam je y'Onuk, je Dios
Tee'ji ve'e dunuja'vip.

37'\e'em ax jo'n tyoojniji kyojtsji ku ve'e je Noé jyoo-
jntyki, nay ve'empa tse'e tyoojnjinuvat van'it ku atse'e
nmiinnuvat, ats, je Jayu Juu' ve'e Nupaamduka Ijtp.
38 Ku ve'e je naakukdéma kyanaxyna vye'na, kaaydup
ooktup tse'e je jayu, yaa'vyajktup ta'axpajktup, van'it
paat tse'e ve'em dutoondi ku ve'e je Noé jep arca jaatp
tyajkini. 32 Ax ka'a tse'e dunyja'vidi vin'ite'e myinut je
xagj ku ve'e faakukdmadat, van'itnume'e dunuja'vidi
ku ve'e je naakukdéma jye'y jetse'e y'oo'kkajxtini. Nay
ve'empa tse'e van'it jyajtpat ku atse'e nmiinnuvat
jado'k nax. 490 Je xaaj, numejtsk tse'e je yaa'tyajk vye'-
nadat jem kam jootm, to'k tse'e yakvoovnit, jado'k

tse'e tyaannit; 4 numejtsk tse'e je ta'axtajk jajtsp vye'-
nadat, to'k tse'e yakvoovnit, jado'k tse'e tyaannit.

42'Nakyujoojntykajada miits, kux ka'a xa ve'e xnuja-
vada vin'it atse'e nmiinnuvat jado'k nax. 4 Nujavada
ya'a, pan kudunujava xa ve'e je kutajk pan vin'ite'e
koo'ts je mee'tspa tyakava'afy, joojntyk tse'e Aaajk'itjut
jetse'e dukayakjatut jetse'e je tyajk duyak'ava'atsut
jetse'e je pyaamduk yakmee'tsjat. 4 Apaamduka ve'e
mnaajk'itjadat, kux kavinmaaype'e mve'nadat ku at-
se'e nmiinnuvat jado'k nax, ats, je Jayu Juu' ve'e Nu-
paamduka Ijtp.

Je oy iX'ijtpa jets je ko'oy ix'ijtpa
(Lc.12.41-48)

45'Je jayuda juu' ve'e kuvij jetse'e oy dutonda juu'
ve'e je Nte'yam chajkp, ve'emts je'e ve'eda ax jo'n to'k
juu' ve'e je toonk oy du'ix'ijtp jetse'e je vyintsan
tyukkatakaja jetse'e du'ix'itut je toompatajk. Van'it
tse'e je vyintsan chaa'n. 4 Ax ku tse'e je vyintsan
jye'yni, van'it tse'e du'ix jets oye'e dukutyun je ayook
juu' ve'e yakta'nuxju. Xoonts je'e ve'e je ix'ijtpa ku ve'e
ve'em je vyintsan pyaa'tyju. 4 Tydvam xa ats miitse'e
nnaajmada jets je vyintsane'e tukkatajkikaxjup jetse'e
du'ix'itut nujom juu' jatye'e y'ixp jyayejpp. 4 Ka'ats je'e
ve'e vye'ema ax jo'n to'k je ix'ijtpa juu' ve'e dunas-
ja'vip jets tanape'e je vyintsan, ¥ jetse'e dujomton'uk-
va'afi dutiton'ukva'af je vyintsan je tyoompada, jet-
se'e je mookjuva dumaatkay dumaat'uu'k. 50 Kavin-
maayp tse'e vye'nat je xaaj ku ve'e je vyintsan jye'ynit
jetse'e ve'em yakkupaadat. 5 Van'it tse'e je vyintsan je
tsaachpaatun myo'ogjut jetse'e pyamjut joma ve'e je
jayu juu' ve'e mejts'aajax mejtsjootax. Jem tse'e nu-
may yaaxtinit jem tse'e numay fatyatskaa'tjidinit.

Numaijk je kiixata'ax tukmu'a'ixmojkin

25 Jidu'um xa ve'e jyatut maat je jayu pan pan
jatye'e ituvaandup jem je Nte'yam y'am kya'm.
Ve'em xa je'e ve'eda ax jo'n jyajty numajk je kiixata'ax-
ta juu' ve'e je tya'kxpa dukoondu jetse'e fgjkxti jeja je
navyajkjuva tyak'aajy, je ta'axpajkpa ve'e ojts du'a'ixta.
2Numugooxk tse'e je kiixata'axta oyvintsova juu' du-
tonda, jets je janumugooxk, oy tse'e juu' dupayo'oyda.
3Juu' tse'e gyvintsova juu' dutoondup, ka'a tse'e je
aceite dukoondi munuyojk jetse'e je tya'kxpa kudu-
jaa'kpaajmijidi; 4 ax juu' tse'e gy juu' dupayo'ydup, ky-
oondu tse'e je aceite munuyojk, apuke'e juu' ve'e je
tya'kxpa myaat. 5 Ku ve'e je ta'axpajkpa tya'ni, manajx-
tinu tse'e nujom je kiixata'axta. 6 Tso'm jo'n tse'e je
jayu makk kyajts jidu'um: “jUxeme'e myets je ta'ax-
pajkpa; najkxu xmaatnavyaa'tjada!” 7 Van'it tse'e je ki-
ixata'ax pyojtukti jetse'e je tya'kxpada du'apaajmtkidi.
8Van'it tse'e je numugooxk juu' ve'e gyvintsova juu'
dutoondup, je'e tse'e dunuujmidu je numugooxk juu'
ve'e gy juu' dupayo'ydup: “Mooyk aats to'k aaj je
m'acéiteda kux pi'tsnupe'e aats ya nta'kxpa.” 2 Ax
jidu'um tse'e je numugooxk y'atsogjvjidi: “Ka'ase'e,
kux ka'a xa ve'e xnupaadijimdat; fiojk'oye'e najkxu
mje'e xjoyda.” 10 Ax namvaat tse'e ojts dujoyda je

y'acéiteda, van'it tse'e jye'y je ta'axpajkpa. Je kiixa-
ta'axta juu' ve'e apaamdukani ve'nidup, myaat-
tajkiduts je'e ve'e xaajiva je ta'axpajkpa. Van'it tse'e je
tajk y'atojkni. 11 Ku ve'e jye'ydinuva je numugooxk kiix-
ata'axta juu' ve'e gyvintsova juu' dutoondup, van'it
tse'e vyaandi: “iTe', te', yak'avaatsjik aats to'k aaj ya
mtajk!” 12Van'it tse'e yak'atsoovdi: “Tydvam xa ats mi-
itse'e nnaajmada jets ka'a ats miitse'e n'ixada.”

13Van'it tse'e je Jesus jyaa'kvaajii:

—Nakyujoojntykajadats, kux ka'a ve'e xnujavada ti
xaaj ti hora atse'e nmiinnuvat jado'k nax.

Je meen tukmu'a'ixmojkin

14"Je Nte'yam xa ve'e je jayu duyakkutojkjip. Ve'em
xa je'e ve'e ax jo'n to'k je yaa'tyajk juu' ve'e jékum
najkxuvaan jetse'e duvatsaajv je tyoompatajk jetse'e je
myeen dutukkatajki jetse'e duyaktondat.

15'Nuto'k tse'e dutukkatajki mugooxk je meen juu'
ve'e va'ajts tsgvax, jets jado'k mejtsk je meen, jets
jado'k to'k je meen. Ax akijpxa tse'e chov je meen.
Ve'eme'e to'k jado'k dutukkatajki jetse'e duyaktdndat
pan vintso ve'e je vijin je kejun dujayepta. Van'it tse'e
chaa'n jetse'e jékum Aujkx. 16 Je toompa juu' ve'e mu-
gooxk je meen yaktukkatajki, yaktompajkkoijts je'e ve'e
je vyintsan je myeen jetse'e duyaknuyojki jamugooxk
je meen. 7 Nay ve'empa tse'e je toompa juu' ve'e yak-
tukkatajki mejtsk je meen, je'e tse'e duyaknuyojki
jamejtsk je vyintsan je myeen. 18 Ax je toompa juu' ve'e
to'k je meen yaktukkatajki, je'e tse'e je vyintsan je my-
een dutaji.

19'Ta'ni tse'e je vyintsanda jetse'e vyimpijtnuva.
Van'it tse'e nuto'k jaty je tyoompa duvatsaajv jetse'e
du'amotutuvidi vintso ve'e je myeen duyaktoondi.
20Too'vajkp tse'e jye'y je'e juu' ve'e yaktukkatajki mu-
gooxk je meen. Myooy tse'e je vyintsan majk je meen;
jidu'um tse'e dunuujmi: “Vintsan, mugooxk xa ats mit-
se'e je mmeen xtukkatajki, uxyajats je'e ve'e jamu-
gooxk juu' atse'e mpajk.” 21 Van'it tse'e je vyintsan fia'-
muxji: “Oyse'e, oy toompa xa mitse'e, ve'eme'e juu’
xtun ax jo'n yaktsak. Qy tse'e xyaktun juu' ve'e vee'n,
mayts ats mitse'e juu' ntukkatakat. Tukputukxoojn-
tkikts ats joma ve'e ats je nxoogjntkun.” 2Van'it tse'e
jye'y je'e juu' ve'e yaktukkatajki mejtsk je meen, my-
00y tse'e je vyintsan maktaaxk je meen, jetse'e vyaajfi:
“Vintsan, mejtsk xa ats mitse'e je mmeen xtukkatajki,
uxyajats je'e ve'e jamejtsk juu' atse'e mpajk.” ZVan'it
tse'e je vyintsan fa'muxji: “Oyse'e, oy toompa xa mit-
se'e, ve'eme'e juu' xtun ax jo'n yaktsak. Qy tse'e xyak-
tun juu' ve'e vee'n, mayts ats mitse'e juu' ntukkatakat.
Tukputukxoojntkikts ats joma ve'e ats je nxoojntkun.”
24 Ax ku tse'e jye'y je toompa juu' ve'e to'k yaktukkataj-
ki je meen, van'it tse'e je vyintsan dunuujmi: “Vintsan,
nnuja'vip xa atse'e jets ka'a mitse'e je tukmo'tun
xjayep, je'e ve'e m'amotup juu' ve'e mkanupujkp jets
je'e ve'e mpakmujkp juu' ve'e mkatuump. % Je'e kajxts
ats mitse'e ntsa'ki jets atse'e ojts ya mmeen ntaja. Ax
uxyajats ya'a ve'e juu' ats mitse'e xtukkatajki.” 26 Van'it
tse'e je vyintsan y'atsoojvji: “Mits, ko'oy toompa, ni

vinxupa xa ats mitse'e xkatuujnja. Ve'em xa mitse'e
mva'afi jets je'e atse'e n'amotup juu' atse'e
nkanupujkp jets je'e atse'e mpakmujkp juu' atse'e
nkatuump. 27 Kuxtukkatajki xa ve'e je jayu ats je
nmeen jetse'e kuduyaknuyojki; ax kuts atse'e kun-
vimpijtni, van'itts atse'e kunyakvimpijt je meen maat je
myunuyojkin.” 2 Van'it tse'e yaknuujmidi pan pan
jatye'e jem ve'nidup: “Pajkjada ya'a to'k je meen jet-
se'e xtukkatakadat je'e juu' ve'e dumaat majk je meen.
29 Kux pan pan xa ve'e juu' dujayejpp, jaa'kyakmo'op
tse'e, ax ve'em tse'e ooy juu' dutunjayéput; ax pan

pan tse'e juu' dukajayejpp, yakpajkjap tse'e nujom,
je'e paate'e juu' ve'e yuu'n vee'n jyayejpp. 30 Ax ya
toompa juu' atse'e xkatoojnjip, yakpitsumdinits jets
pamda jem akoo'ts itum. Jem tse'e numay yaaxtinit
jem tse'e numay fiatyatskaa'tjidinit.” Jidu'um tse'e je
toompa je vyintsan vyaajfi.

Ku anafiujoma je jayu yaktgkimpayg'ynit

31Van'it tse'e je Jesus jyaa'kvaaji:

—Ku xa atse'e je va'ajts aangelestajk nmaatminut je
majin maat, ajxtukupts atse'e jeja nkutojkun tsuujn-
tkun kujx, ats, je Jayu Juu' ve'e Nupaamduka Ijtp.

32 Nujom tse'e je jayu juu' ve'e tsuunidup vinxup to'k it
to'k naxviijn, je'e tse'e nay'amojkikdxjadap jeja ats
nvinkujk; ats tse'e apuk mpaamdinup to'k jado'k,
ve'em ax jo'n je carnero vinténiva apuk dupum je
carnero jets apuk je chivo. 3]e jayu juu' ve'e ve'em ijtt-
up ax jo'n je carneeroda, jéjats ats je'e ve'e mpamdat
ats n'aka'yun pa'ayi; jets je jayu juu' ve'e ve'em ijttup
ax jo'n je chivoda, jéjats ats je'e ve'e mpamdat ats
n'anajapa'ayi. 3 Van'itts atse'e, je Yakkutojkpa, nnagj-
madat pan pan jatye'e jeja ats n'aka'yun pa'ayi: “Min-
dats miits. Ats je nTee' je kyunoo'kxun maat tse'e m'it-
ta. Takada yam ats nkutojkun jootm, myak'apaajmtki-
jidu xa miits ya'a ve'e ka'anume'e je it choo'nduk vye'-
na. 35 Kux ku atse'e nyu'oo'kji, xyakkaayduts atse'e; ku
atse'e ntaatsi, xmooyduts atse'e je tsoxk naaj; ku at-
se'e najxpa jayu nve'na, xyakmataanduts atse'e; 36 ku
atse'e je vit je xox xka'ijtji, xxojxtuts atse'e; ku atse'e
pajkjup nve'na, xku'ixtuts atse'e; ku atse'e jep poxun-
tujkp nve'na, xku'ixtuvats atse'e.” 3 Van'it tse'e y'at-
sovdat je'eda pan pan jatye'e tuv jayuvidup joojn-
tykidup: “Maja Vintsan, ¢vin'itts aats mitse'e n'ix jets
mitse'e myu'00'kji, jets aats mitse'e nyakkaajy?
¢Vin'itts aats mitse'e n'ix jets mitse'e mtaatsi, jets aats
mitse'e je tsoxk naaj nmoojy? 38 ;Vin'itts aats mitse'e
n'ix jets najxpa jayu mitse'e, jets aats mitse'e nyak-
mataajfi? ¢Vin'it tse'e je vit je xox mka'ijtuxji, jets aats
mitse'e nxajx? 3 ;Vin'itts aats mitse'e n'ix pajkjup ukpu
jep poxuntujkp, jets aats mitse'e gjts nku'ix?” 49 Van'itts
atse'e n'atsgvdat: “Tydvam xa ats miitse'e nnaajmada
jets nujome'e juu' ve'e mtoojnjidu ats je n'utsatajk,
vinxupe'e dukanumaja je jayu, ve'emts je'e ve'e ax jo'n
atse'e viinm miits kuxtoojnjidi.”

41'Van'itts atse'e nnaajmadat pan pan jatye'e jeja ats
n'anajapa'ayi: “Vinva'kva'atsta ats, ko'ofiukdtsada,
najkxta jem janjootm juu' ve'e xa'ma kajx tooyp, je'e

juu' ve'e apaamdukani ijtp jetse'e jem chaachpaattinit
je ko'oyjdyuvap maat je kyo'oy aangelestajkta. 4 Kux
ku atse'e nyu'oo'kji, ka'ats atse'e xyakkaaydi; ku atse'e
ntaatsi, ka'ats atse'e je tsoxk naaj xmooydi; 4 ku atse'e
najxpa jayu nve'na, ka'ats atse'e xyakmataandi; ku at-
se'e je vit je xox xka'ijtji, ka'ats atse'e xxgjxti; ku atse'e
pajkjup nve'na jets ku atse'e jep poxuntujkp nve'na,
ka'ats atse'e gjts xku'ixta.” 4 Van'itts atse'e x'atsovdat:
“Maja Vintsan, ¢vin'itts aats mitse'e n'ix jets mitse'e
myu'00'kji, uk mtaatsi, ukpu najxpa jayu mve'na, ukpu
je vit je xox mka'ijtuxji, uk pajkjup mve'na, ukpu jep
poxuntujkp mve'na, jets aats mitse'e nkaputajki?”

45 Van'itts atse'e n'atsdvdat: “Tydvam xa ats miitse'e
nnaajmada jets nujome'e juu' ve'e mkatoojnjidu je
jayu, vinxupe'e dukanumaja je jayu, ve'emts je'e ve'e
ax jo'n atse'e viinm miits kuxkatoojnjidi.” 4 Je'eda tse'e
najkxtap joma ve'e xa'ma kajx chaachpaattinit; ax je'e-
da juu' ve'e tuv jayuvidup joojntykidup, je'e tse'e
najkxtap joma ve'e xa'ma kajx jyoojntykidinit.

Ku je israeejlit jayu dukojtsmojkti jetse'e je Jesus
dumatstat
(Mr.14.1-2; Lc.22.1-2; Jn.11.45-53)

26 Ku ve'e je Jesus vyankujx, van'it tse'e je y'ixpajk-
patajk dunuyjmi:

2—Ax jo'n miitse'e xnujavada jo'n, vajxkm xa ve'e je
pascua xagj dupaa'tut. Je xaajts atse'e jem je jayu
kya'm nyakpamut juu' atse'e xtso'oxpajktup, jets at-
se'e cruuzpét n'itut, ats, je Jayu Juu' ve'e Nupaamduka
Ijitp.

3Van'it tse'e fiay'amojkijidi je tee'tajk je vyintsanda
maat je tsaptujkpit yak'ixpajkpatajkta jets je israeejlit
je myujit jayuda. Jep tse'e fiay'amojkijidi je Caifas
tyak'ap, je'e tse'e ijt tee' juu' ve'e dunuvintsanikajxp je
tee'tajkta van'it. 4Jep tse'e dukojtsmojkti pan vintso
ve'e je Jesus dumatstat je taay maat, jetse'e duyak-
jay'oo'kjadat. 5Jidu'um tse'e Aavyaajnjidi:

—Ka'a tse'e nmajtsumdat ku ve'e je xaaj tyunju vye'-
nat kux ku ve'e je numay jayu yoojmuktat y'ajxuktat.

To'k je ta'axtajk dupaajmiji je pa'ajk xoo'kpa nagj je
Jesus
(Mr.14.3-9; Jn.12.1-8)

6Jem tse'e betaniait kyajpun kajxm je Jesus vye'na
jem je Simén tyak'am, je'e juu' ve'e leprapajkjup y'ijt.
7Kaayp tse'e je Jesus vye'na, van'it tse'e vyinkutamiji
to'k je ta'axtajk maat to'k je poo'p tsaaj apajkin juu'
ve'e je pa'ajk xoo'kpa naaj dumaat juu' ve'e tsgvax
aa'k. Van'it tse'e je Jesus dutukxakteejmukkujx. 8 Ku
tse'e je y'ixpajkpatajk du'ixti, jotma'ttu tse'e, jetse'e
vyaandi:

—¢Tyajxts ya'a ve'e koojyji duyakvintoki? 9 Kuyak-
taa'k xa ya'a ve'e tsgvax jetse'e je ayoova jayu je meen
yakmo'ot.

10 Nt_Jja‘vits je'e ve'e je Jesus vintso ve'e vyaandi,
van'it tse'e je y'ixpajkpatajk dunuujmidi:

—¢Tyajxse'e xvinma'yunmo'oda ya ta'axtajk? e Oy xa
je'eve'e juu' ats ya'a ve'e tuxtuujnja. " M'ittap xa miit-

se'e xa'ma maat je ayoova jayu; ax ka'ats atse'e xa'ma
n'uk'ijtnit miits maatta. 12Juu' xa ve'e ya ta'axtajk tu-
dutun ku atse'e tuxtuknutem ya pa'ajk xoo'kpa naaj,
y'apaajmtkipts ya'a ve'e ats je nnunaxtajkin. 3 Tydvam
xa ats miitse'e nnaajmada, pan joma ve'e yak-
tukka'amay je oy kats je oy ayook vinxup to'k it to'k
naxviijn, yakkojtspapts je'e ve'e juu' atse'e ya ta'axtajk
tuxtuujnja, ve'em tse'e yaktukjaa'myejtsnit.

Ku je Judas dukojtsmojkti maat je tee'tajk je vyintsan-
da
(Mr.14.10-11; Lc. 22.3-6)

14]e Judas Iscariote, nuto'k je ixpajkpa juu' ve'e nu-
makmejtsk ijttu, je'e tse'e ojts dumaatnakydtsjada je
tee'tajk je vyintsanda, 15 jetse'e dunuujmidi:

—¢Tis atse'e xmo'odap pan mpuump atse'e je Jesus
jem miits mka'mda?

Van'it tse'e tyukvinva'nijidi ii'px majk je meen juu'
ve'e plata. ' Van'it tse'e je Judas du'ixti pan vintso ve'e
je Jesus dupamut jem je'e kya'mda.

Je Maja Vintsan je y'a'ox
(Mr.14.12-25; Lc.22.7-23; Jn. 13.21-30; 1 Co. 11.23-26)

17Ku ve'e je muto'k xaaj dupaaty ku ve'e je tsap-
kaaky yakkay juu' ve'e je levadura dukamaat, van'it
tse'e je Jesus je y'ixpajkpatajk vyinkutamijidi. Van'it
tse'e je Jesus du'amotutuvidi:

—¢JOmase'e xtsak jets aatse'e najkx nyak'oya jetse'e
nyaknajxumdat je pascua xaaj a'ox?

8Van'it tse'e y'atsaajv jetse'e Aajkxtat jem kajpun
kajxm. Ku ve'e du'ixtat to'k je jayu juu' ve'e tyijp, jeja
tse'e je'e tyak'aajy fAajkxtat. Van'it tse'e jyaa'kvaajf:

—Jetse'e xnaajmadat: “Jidu'ume’'e je yak'ixpajkpa
vya'afi: Taminup xa ve'e ats je n'oo'kun. Jeja ve'e
mtak'aajy ats je n'ixpajkpatajk je pascua xaaj a'ox
ntukmaatyaknaxuva'af.”

9Van'it tse'e je y'ixpajkpatajk dutoondi ax jo'n je
Jesus tyukpavaajnjidi, y'apaajmtkidu tse'e je pascua
Xaaj a'ox.

20 Ku ve'e je it cho'oini, van'it tse'e je Jesus je fiumak-
mejtsk ixpajkpatajk dumaatnajxti a'oxiva. 2! Kaaydup
tse'e vye'nada, van'it tse'e je Jesus vyaajf:

—Tyudvam xa ats miitse'e nnaajmada jets nuto'ke'e
miitsta juu' atse'e xpamup jem je jayu kya'm juu' at-
se'e xtso'oxpajktup.

2 Van'it tse'e ooy tyuntsaachvinmapyajkti jetse'e to'k
jado'k je Jesus du'amotutyvidi:

—Maja Vintsan, ¢;ats je'e vine'e?

BVan'it tse'e je Jesus y'atsaajv:

—Nuto'k je'e ve'e juu' ve'e je kya'aj tudupum yam
plato jootm ats maat, je'ets je'e ve'e juu' atse'e
Xpamup jem je jayu kya'm juu' atse'e xtso'oxpajktup.
24 Ax je'emts atse'e mpanujkxp je too' juu' ve'e javyet
ijtp ats kajx jep Kunuu'kx Jatyan kujxp, ats, je Jayu Juu'
ve'e Nupaamduka Ijtp. jAx ayoots je'e ve'e je jyoot je
jayu juu' atse'e xpamup jem je jayu kya'm juu' atse'e
xtso'oxpajktup! Nuyojk gy xa ve'e kuy'ijtuxji je jayu ku
ve'e kukyake'x.

S Van'it tse'e kyajts je Judas juu' ve'e paajmjinup jem
je jayu kya'm juu' ve'e tso'oxpajkjudup. Jidu'um tse'e
vyaajfi:

—Yak'ixpajkpa, ¢ats je'e vine'e?

Jetse'e je Jesus y'atsoojvji:

—Muits xa je'e ve'e, ve'em ax jo'n viinm tumva'an.

2 Kaaydup tse'e vye'nada, jetse'e je Jesus dukaajn je
tsapkaaky, je Nte'yam dukukojtsji, jetse'e dutojk-
va'kxjidi je y'ixpajkpatajk. Van'it tse'e vyaajii:

—Kayda, ya'a je'e ve'e ats je nni'kx je nkopk.

2Z7Van'it tse'e dukgompa je tuk'a'ooguin, je Nte'yam
dukukoijtsji, jetse'e dumoojy je y'ixpajkpatajk, jetse'e
vyaajfi:

—Oo'kta juu' ve'e ya tuk'a'ooguin myaat. 8Ya'a je'e
ve'e ats je nnuu'pun. Kux ku atse'e n'oo'kut, nyaktaa-
jnjadapts ats miitse'e to'k je nam kojtstan. Je numay
jayuts atse'e nku'oo'kap jetse'e ve'em je tyokin yak-
mee'kxjadat. 2 Ax nmuujmidupts ats miitse'e jets ka'a
atse'e n'uk'ooknuvat je tsaaydum pa'ajk naaj, van'it-
nume'e ku ats miitse'e ntukmaat'oo'ktat je flam je'e
jem ats je nTee' kyutojkun jootm.

Ku je Jesus du'ava'ni jets je Pedro ve'e kanatyukpakjup
(Mr.14.26-31; Lc.22.31-34; Jn. 13.36-38)

30Van'it tse'e to'k je uv du'aavdi jetse'e figjkxti jem
Olivos Kopk viindum. 31 Van'it tse'e je Jesus je y'ixpajk-
patajk dunuujmidi:

—Nujom xa ats miitse'e xmaso'oktat uxyam ya tsooj,
kux jidu'ume'e javyet jep Kunuu'kx Jatyan kujxp:
“Nyak'0o'kup xa atse'e je carnero vinténiva jetse'e je
carnero y'anomva'kxtat.” 32 Ax kuts atse'e njoojntyk-
pajknuvat, najkxupts atse'e jem galiléait y'it jootm;
ux'ookts miitse'e jem mje'yadat.

3Van'it tse'e je Pedro y'atsoojviji:

—Mjamaso'okjada ve'e anafiujoma, ka'ats ats mit-
se'e nmaso'okut.

34Van'it tse'e je Jesus fia'muxji:

—Tydvam xa ats mitse'e nnuujma, jets uxyam ya
tsooj, ka'anume'e je na'atseev y'aya'axy vye'nat, mu-
toojk naxipts ats mitse'e xkanatyukpukju vye'nat.

35Van'it tse'e je Pedro y'atsaajv:

—Kunja'aa'k xa atse'e mits maat, ka'ats ats mitse'e
nkanatyukpakjut.

Tum ve'em tse'e vyaanduva nujom je myu'ixpajk-
patajk.

Ku je Jesus chapkajts jep Getsemani
(Mr.14.32-42; Lc.22.39-46)

36 Van'it tse'e je Jesus je y'ixpajkpatajk dumaatje'y jo-
ma ve'e to'k je it juu' ve'e Getsemani duxaaj; jem tse'e
dunuujmi je y'ixpajkpatajk:

—Tsaanada yaja namvaat atse'e xim tso najkx ntsap-
kats.

37 Pyavoov tse'e je Pedro jets numejtsk je y'ixpajkpa
juu' ve'e je Zebedeo je myajntktajk. Van'it tse'e
chaachvinmapyujk jetse'e fiavyinma'yunmoojyji, 38 jet-
se'e dunuujmidi je'e juu' ve'e pyavoovdu:

—Tsaachvinmaayp xa ve'e ats ya njoot ya nja'vin
00'kun am paat. Tanda yaja jetse'e joojntyk m'ittat ats
maat.

3Van'it tse'e je Jesus javee'n jyaa'knujkx jetse'e je
vyiijn je y'aaj dutukpaaty je naax jetse'e chapkaijts.
Jidu'um tse'e vyaaijii:

—Tata, pan m'Q'yixjup xa ve'e, kadi xyakjaty jets at-
se'e xtukkada'akut ya tsaachpaatun; ax ka je'ep tse'e
mténup juu' atse'e ntsajkp, je'e ve'e mténup juu' mit-
se'e mtsajkp.

40 Van'it tse'e vyimpijtnuva joma ve'e dumasookti je
y'ixpajkpada; maadup tse'e dupaatti. Van'it tse'e je Pe-
dro dunuujmi:

—¢Ka'a ve'e tum'o'yixjada jetse'e ats maat joojntyk
kum'itta otyo'k hora? 41 Nakyujoojntykajada jets tsap-
kotsta jetse'e mkaka'adat jep tokin jaatp. Je jayu je jy-
oot je jya'vin, chajkpts je'e ve'e jetse'e dutonut juu'
ve'e je Nte'yam chajkp; ax ayonuktakats je'e ve'e je
jayu je fii'kx je kyopk.

4 Van'it tse'e mumejtsk nax fajkxnuva jetse'e
jidu'um chapkaijts:

—Tata, pan ka'a xa ve'e m'Q'yixju jets atse'e
xkatukkada'akut ya tsaachpaatun, va'an tse'e ve'em
dutunju ax jo'n mitse'e xtsak.

4 Van'it tse'e vyimpijtnuva; maadup tse'e dupaatnu-
va je y'ixpajkpada kux ka'a ve'e je tsooj du'ukmuténi-
dini. 4 Van'it tse'e dumasookti jetse'e mutoojk nax gjts
chapkojtsnuva. Nay vanxupjyam tse'e chapkaijts.

45 Van'it tse'e vyimpijtnuva joma ve'e je y'ixpajkpada
jetse'e dunuujmidi:

—:iMmaadup mpoo'kxtupna ve'e? Ta xa ve'e je tiem-
po dupaatni jets atse'e nyakpamut jem je tdkinax jayu
kya'm, ats, je Jayu Juu' ve'e Nupaamduka Ijtp. 4 Poj-
tukta jets duja'mda. Jeja xa ve'e myejtsni juu' atse'e
Xpamup jem je jayu kya'm juu' atse'e xtso'oxpajktup.

Ku je Jesus yakmaijch
(Mr.14.43-50; Lc.22.47-53; Jn. 18.2-11)

47 Kojtspna tse'e je Jesus vye'na ku ve'e je Judas jye'y,
je'ets je'e ve'e nuto'k je ixpajkpa juu' ve'e numak-
mejtsk ijttu. Jem tse'e numay je jayu dumaatje'yada je
yajkxy tsojx maat jets je kup maat, je tee'tajk je vy-
intsanda jets je israeejlit je myujit jayutajk, je'e tse'e
kejxjudup. 4 Je Judas juu' ve'e je Jesus jem je'e kya'm
dupaamnup, myoogydu tse'e je nuja'vin vintso ve'e
dunujavadat pan pan je'e ve'e je Jesus, ax ve'em tse'e
duténut ax jo'n je jayu je myujayu ooy dutuntsak.
Jidu'um tse'e dunuujmidi:

—Pan pants atse'e ntsuu'kxp, je'ets je'e ve'e, je'e
tse'e mmatstap.

49 Kojtskajxpna tse'e je Judas vye'na, van'it tse'e
duvinkutami je Jesus jetse'e dunuujmi:

—iDios meep Yak'ixpajkpa!

Van'it tse'e dutsuu'kx. S0 Van'it tse'e je Jesus Aa'-
muxji:

—Amigo, ¢tise'e mnumejtsp?

Van'it tse'e je jayu je Jesus duvinkutamidi jetse'e du-
maijtsti.



Mateo 26:51

51Van'it tse'e to'k je jayu juu' ve'e je Jesus maat
ve'nip, je'e tse'e je yajkxy tsojx duyakpitsum jetse'e
dukuspojxji to'k ado'om je tyaatsk juu' ve'e dutoojnjip
je tee' juu' ve'e dunuvintsanikajxp je tee'tajkta.
52Van'it tse'e je Jesus fia'muxji:

—Paamnuva je myajkxy tsojx jep tyajk jaatp; kux
nujome'e pan pane'e je jayu duyak'oo'kp je tsojx
maat, nay je'ejyam tse'e tyuk'og'knuvap. 3 ;Ka'a ve'e
xnujava jets pan kun'amotu atse'e je nTee', tun jatyts
atse'e xtuknukéxut nutoogupxuk majk miijl naxy je an-
geles? % Ax pan ve'em tse'e kujyaty, ¢vintsose'e tyon-
jut kyétsjut juu' ve'e vaamp jep Kunuu'kx Jatyan kujxp
ats kajx?

55Van'it tse'e je Jesus je numay jayu dunuujmi:

—¢Ve'em ats miitse'e xnuminda je yajkxy tsojx maat
jets je kup maat, jets atse'e xmatstat ax jo'n atse'e je
mee'tspa kun'ijt? Jévum xaaj xa atse'e tunyak'ixpuk
jep maja tsaptujkp; ka'ats atse'e xmaijtsti van'it.

% Uxyam tse'e ve'em jyaty jetse'e tydnjut juu' ve'e jep
Kunuu'kx Jatyan kujxp jyaaydu je Nte'yam je y'ayook
kojtsnajxpatajkta.

Van'it tse'e to'k ka'ajyji je y'ixpajkpatajk kyukeekjidi,
naaydume'e duyaktaandi.

Ku je Jesus duvinteni pan pan jatye'e dunumadjidup jep
tsaptujkp
(Mr.14.53-65; Lc.22.54-55, 63-71; Jn. 18.12-14, 19-24)

57Van'it tse'e je'e pan pan jatye'e je Jesus dumaijtstu,
je'e tse'e duyaknajkxtu jeja je Caifas vyinkujk, je tee'
je'e ve'e y'ijt juu' ve'e dunuvintsanikajxp je tee'tajkta.
Jepe'e Alay'amojkijidi je tsaptujkpit yak'ixpajkpatajk jets
je israeejlit je myuijit jayuda. 58 Ax jékumiji tse'e je Pedro
pya'ux'ookaja jep je tee' Caifas tyak'aagup paat. Jepts
je'e ve'e tyajki jetse'e dumaat'ajxtkti je tsaptakmu-
toompatajk, je'e ve'e y'ixuvaampy pan vintsg ve'e
kyukaxa maat je Jesus.

% Je tee'tajk je vyintsanda maat je israeejlit je myduijit
jayuda jets nujom pan pan jatye'e dunumajidup jep
tsaptujkp, y'ixtidupts je'e ve'e vintso ve'e je Jesus ku-
dunuvampetta jetse'e ve'em duyakjay'oo'kjadat. © Ax
ka'a tse'e dupaatti vintso ve'e kudunuvampejtti
dyame'e numay je jayu myajva'kti juu' ve'e januvam-
petuvaajnjudup. Ux'ogknum tse'e myajva'kti numejtsk
61 juu' ve'e vaandu:

—Ya'a xa ve'e vaan: "X'Q'yixjup xa atse'e jets atse'e
ya maja tsaptajk nyakkutokiyut; toojk xaajts atse'e
mpaamnuvat.”

62Van'it tse'e tyeni je tee' juu' ve'e dunuvintsanikajxp
je tee'tajkta, jetse'e je Jesus dunuujmi:

—¢Nivinxupa ve'e mkah'atsav? ;Vintso ve'e
mkanakyukatsju ku ve'e myaknu'aa'na?

63 Ama'at tse'e je Jesus tyaajfi. Van'it tse'e je tee' fia'-
muxji:

—Je joojntyk Nte'yam kajx, je'e kajx tse'e juu' tydvam
avana, vaajnja aats pan mitse'e je Cristo, juu' ve'e je
Nte'yam vyinkoon jetse'e yakkutojknit, je'e je y'Onuk.

6 Jetse'e je Jesus y'atsoojviji:

—Je'e xa atse'e, ve'em ax jo'n tuxkats. Vaampapts at-
se'e jets x'ixtap atse'e, ats, je Jayu Juu' ve'e Nupaam-
duka Ijtp, jets atse'e ntsaanat jeja je Nte'yam
y'aka'yun pa'ayi, juu' ve'e nujom duka'mikajxp.
Ve'emts atse'e x'ixtuvat ku atse'e nkada'akut jem
vinuts jootm.

65Van'it tse'e je tee' je vyit Aatyuknukaa'tsvaatsiji, je'e
ve'e duyaknuke'xnatajkip jets kyo'oyja'vipe'e, jetse'e
vyaajfi:

—Ta xa ya'a ve'e je Nte'yam duvinkojtspét ku ve'e
ve'em vya'af. ¢Tyajxts uu'me'e njaa'ktsojkumdat
pane'e du'ixtu dumgtudu juu' ve'e tyoon kyoijts ka
Qyap? Ta tse'e x'amotunaxta vintso ya'a ve'e viinm
tuvya'afi. % ;Vintsgse'e xpayo'oyda?

Van'it tse'e y'atsoovdi:

—Jep tokin jaatp xa ya'a ve'e, vyinmajtsjup tse'e jet-
se'e y'oo'kut.

67Van'it tse'e duvinkutséjidi, dutsii'kti, jetse'e duvim-
pa'kxti dujapa'kxti, € jetse'e jidu'um dunuujmidi:

—Pan je Cristo mitse'e, jnukdtsuts n'it pan pane'e
tumtsii'kju!

Ku je Pedro dukanatyukpaijkiji je Jesus
(Mr.14.66-72; Lc.22.56-62; Jn.18.15-18, 25-27)

6 Namvaate'e ve'em dutonda dunaajmada, jep tse'e
je Pedro vye'na taagujkp chuuna. Van'it tse'e to'k je
jajtspa je Pedro duvinkutami jetse'e dunuujmi:

—Mmaatvittpap xa mits ya'a ve'e tuy'it ya Jesus, ya
galiléait jayu.

70Van'it tse'e je Pedro dukanatyukpajkji je Jesus jeja
nujom je'e vyinkujkta. Jidu'um tse'e vyaajfi:

—Ka'a xa atse'e nnujava pan ti mitse'e mkajtsp.

71Van'it tse'e je Pedro dujaa'kmujékumi je Jesus jet-
se'e jye'y jep joma ve'e je zaguan. Van'it tse'e y'ixji
jado'k je jajtspa. Jidu'um tse'e dunuujmidi pan pan
jatye'e jep ve'nidup:

—Jem xa ya'a ve'e dumaatvittpa xi Jesus, xi nazarétit
jayu.

72Van'it tse'e je Pedro dukanatyukpajkjinuva je Jesus,
je Nte'yam duyaknajxy, jetse'e vyaajfi:

—Ka'a xa ats ya'a ve'e xi jayu n'ixa.

B Ax ku tse'e vee'n je it Aiajxy, van'it tse'e vyinkutami-
jidi pan pan jatye'e jep ve'nidup jetse'e jidu'um je Pe-
dro dunuujmidi:

—Tydvam xa ve'e jets xi jydyuva mitse'e, kux ve'e-
me'e je mkojtsun.

74Van'it tse'e je Pedro y'atsaajv:

—Y'ixp xa je'e ve'e je Nte'yam jets ka'a ats ya'a ve'e
xi jayu n'ixa juu' miitse'e mtijtup. Nuja'vinupts je'e ve'e
je Nte'yam jets ko'oy nukotsa atse'e ntaannit pan ka'a
atse'e tyuva juu' nkats.

Tun je'yji tse'e to'k je na'atseev y'ayaaxy. 7> Van'it
tse'e je Pedro dujaa'myejts juu' ve'e je Jesus kyojts ku
ve'e Aa'muxji: “Ka'anume’'e je na'atseev y'aya'axy vye'-
nat, mutoojk naxipts ats mitse'e xkanatyukpukju vye'-
nat.” Van'it tse'e je Pedro jep pyitsumni jetse'e ooy
tyuntsaachvinma'yunyaaxy.

Ku je Jesus jem je Pilato kya'm yakpuujm
(Mr.15.1; Lc.23.1-2; Jn. 18.28-32)

27 Ku ve'e je it jyajtk, van'it tse'e nujom je tee'tajk
je vyintsanda jets je israeejlit je mydyjit jayuda,
je'e tse'e dukojtsmojktu pan vintso ve'e duyakjay'oo'k-
jadat je Jesus, 2tsum tse'e je Jesus duyaknajkxti jetse'e
jem je Poncio Pilato kya'm dupaamdi. Je rdmait yakku-
tojkpa juu' ve'e je maja kutojkun duka'mip van'it, je'e
tse'e je Poncio Pilato dumooyp V'ijt je kutojkun.

Ku je Judas faajk'oo'kji

3JeJudas juu' ve'e je Jesus jem je jayu kya'm du-
paamnu juu' ve'e tso'oxpajkjudup, ku ve'e du'ixni jets
nupaamdukani je'e ve'e jetse'e je Jesus y'oo'kut, van'it
tse'e ooy jyoo'ktunnakyo'oyja'vijini jetse'e ojts je tee'-
tajk je vyintsanda jets je israeejlit je myujit jdyuda
du'ukyakvimpituvaajnjini je ii'px majk plata meen juu'
ve'e yakmooy. 4Jidu'um tse'e dunuujmidi:

—Ta xa atse'e ntokintdn ku atse'e jem miits mka'm
tumpum jetse'e y'oo'kut to'k je jayu juu' ve'e ka toki-
naxap.

Van'it tse'e y'atsoojvjidi:

—¢Tisna aats je'e ntoonka? jMits xa ve'e mtoonk!

5Van'it tse'e je Judas dunasvaji je meen jep maja
tsaptujkp jetse'e ojts fachaptaajyjini.

6 Kyonmojktu tse'e je tee'tajk je vyintsanda je meen
jetse'e vyaandi:

—Ka'a xa ve'e dupaa'ty du'akeega maat je pava'nun
jetse'e mpa'mumdat ya meen joma ve'e je yax
yakpum, kux ya'a ve'e je jayu tuyakma'a jetse'e je jayu
y'oo'kut.

7Van'it tse'e dukojtsmoijkti jets je meene'e tyukjdy-
dap to'k viijn je naax juu' ve'e je to'tspaampa jye'e,
jem tse'e duyaknaxtakadat je viijnk tsgvit jayu. 8Je'e
kajx tse'e je naax uxyam paatna duxaaja Nuu'pun
Naax. 9 Ve'em tse'e tyoojnji je ayook juu' ve'e jyaay je
Nte'yam je y'ayook kojtsnajxpa Jeremias. Jidu'um tse'e
dujaajy: “Kyoondu tse'e je ii'px majk plata meen, je
meen juu' ve'e je israeejlit jayu ve'em tyuktsévidu,
10je'e tse'e tyukkujooydu je to'tspaampa je fiaax,
ve'em ax jo'n gtse'e je Maja Vintsan xtukpavaaji.”
Jidu'um tse'e je Jeremias dujaajy.

Ku je Jesus duvinteni je Pilato
(Mr.15.2-5; Lc.23.3-5; Jn. 18.33-38)

1TKu ve'e je Jesus yakvaajv jeja je Pilato vyinkujk,
van'it tse'e je Pilato y'amotutuviji:

—¢Mitse'e je Israeejlit Jayu Yakkutojkpa?

Van'it tse'e je Jesus y'atsaajv:

—Je'e xa atse'e, ve'em ax jo'n tuxkats.

12Ku ve'e je tee'tajk je vyintsanda maat je israeejlit je
mydijit jayuda fiuvampejtjidi, ni vinxupa tse'e je Jesus
kyah'atsaajv.

13Van'it tse'e je Pilato fia'muxji:

—¢Ka'a ve'e xmotu vinxup ti jatye'e myaktuknux-
a'aa?

14 Ax ka'a tse'e je JesUs jyaa'k'atsaajv, ni to'ka je ay-
ook. Atuva atoki tse'e je yakkutojkpa tyuntaaiji.

Ku je Jesus je y'oo'kun kyutujk
(Mr.15.6-20; Lc. 23.13-25; Jn. 18.38-19.16)

15 Ax vimpaascua xaaj tse'e je Pilato dumasa'ak y'ijt
to'k je poxuntakjayu, jyapana pan pane'e je numay
jayu y'amotup. 6 Jep tse'e vye'na poxuntujkp to'k juu'
ve'e Barrabas duxaaj; fiuja'vi tse'e je numay jayu jets
je maja tokin je'e ve'e tyoon. 17 Ku tse'e je numay jayu
jem vye'nada, van'it tse'e je Pilato y'amotutdvijidi:

—¢Pan tse'e mtsojktup jets ats miitse'e nmasookja-
dat: je Barrabas, ukpu ya Jesus, juu' ve'e Cristo yaktijp?

18 )Je'e kajx tse'e je Pilato ve'em vyaaji kux je Jesu-
use'e jyamaso'okuvaampy; fiuja'vip je'e ve'e jets je
ejkun kajxe'e je Jesus jem je'e kya'm yakpuujm.

19Jem tse'e chuuna vye'na je Pilato joma ve'e tyokim-
payo'oy, van'it tse'e je fiuda'ax jidu'um kyatsunukejxji:
“Kadi vintso xtun je jayu juu' ve'e ka tokin maatap, kux
o0y atse'e tso'y ntunvinmaayni je nkuma'aj je'e kajx.”

20 Ax je tee'tajk je vyintsanda maat je israeejlit je
mydijit jayuda, je'e tse'e du'akojtsidu je numay jayuda
jetse'e du'amdtudat jetse'e je Barrabas yakmaso'okut
jetse'e je Jesus y'oo'kut. 21 Mukojtsjidinuva tse'e je Pila-
to. Jidu'um tse'e je numay jayu dunuujmidi:

—¢Pan tse'e ya'a ya numejtsk mtsojktup jets ats miit-
se'e nmasookjadat?

Van'it tse'e y'atsoovdi:

—Je Barrabaase'e.

2 Van'it tse'e je Pilato y'amotutuvijidi:

—¢AX tits ats vine'e ntonup maat ya Jesus, juu' ve'e
Cristo yaktijp?

Van'it tse'e anafiujoma y'atsoovdi:

—iYakcruuzpétu!

BVan'it tse'e je Pilato Aa'mux;i:

—¢Tyajxse'e? ;Ti ka gyap ya'a ve'e tudutin?

Van'it tse'e nuyojk makk y'aa'mitaakti:

—iYakcruuzpétu!

24Ku ve'e je Pilato du'ix jets ka'a ve'e y'0'yixju jetse'e
je numay jayu kuduyakvinmatyiktsti, y'ukvaandupe'e
yoojmukta y'ajxukta, van'it tse'e je tsoxk naaj
dunukejxi, jetse'e jeja je'e vyinkujkta kyapuij. Jidu'um
tse'e vyaajfi:

—Ka'a xa atse'e nni'kxmat pan oo'kpe'e ya jayu juu’
ve'e ka tokin maatap; miits xa ve'e mtoonkta.

5 Van'it tse'e nujom je jayu y'atsoovdi:

—iAatsam xa je'e ve'e nni'kxminup maat aats je
ntsaan je nkooj ku ya'a ve'e y'oo'kut!

2% Van'it tse'e je Pilato je Barrabas dumasaak; ax je
Jesus, yakjavygjpju tse'e maat je po'o vojpun je pojxun
japtsum, jetse'e je jyayu dutukkatajki jetse'e duyakcru-
uzpéttat.

Z7Van'it tse'e je tojpatajk je Jesus duyaknajkxti jep
jado'k tujkp joma ve'e Aamyayjada, jetse'e nujom je
tojpatajk je Jesus dunaa'va'kvitti. 8 Van'it tse'e dunu-
jeendi jetse'e je tsapts vit dutukxgjxti. ¥ Van'it tse'e
to'k je apit ta'aky dupaamdi je corona jo'n, jetse'e du-
tukxakjeejnukti jem kyuvajkm, jetse'e jem y'aka'yun

ka'm dupaamdi to'k je kapy. Je'e kajx tse'e ve'em du-
toondi kuxe'e dutijta jets vyintsa'kidupe'e je yakkutojk-
pa. Van'it tse'e duvinkoxkténidi jetse'e dunuxiikti du-
tukxiikti. Jidu'um tse'e vyaandi:

—iYakmajats mitse'e m'ijtnit, Israeejlit Jayu Yakkuto-
jkpa!l

3 Nutsojiduva tse'e, jetse'e je kapy dukajpti jetse'e
dutukxakvojpukti ka to'k naxap. 3! Tavani tse'e dunux-
i'ikta dutukxi'ikta vye'na, van'it tse'e dupajkjidi je
tsapts vit jetse'e dupaajmijidini je vyitam. Van'it tse'e
duyaknajkxti cruuzpejtpa.

Ku je Jesus cryuuzpejt
(Mr.15.21-32; Lc.23.26-43; Jn. 19.17-27)

32 Ku ve'e duyaknajkxta vye'na cruuzpejtpa je Jesus,
van'it tse'e dumaatnavyaatjidi to'k je ciréneit jayu,
Simédn je'e ve'e xyaaj, je'e tse'e je tojpatajk y'akee'yidu
jetse'e dupakaajyjat je Jesus je cryuuz. 3 Ve'em tse'e
jye'ydi joma ve'e je it duxaaja Golgota. (Jidu'um tse'e
kyatsapitsum je Gélgota, Kuxitum.) 34Jem tse'e je
Jesus du'uktuk'oo'kuvaandi je tsaaydum pa'ajk naaj ju-
u' ve'e je tsoojy dumaat jetse'e makk dukajavat je
tsaachto'nun. Ax ku tse'e je Jesus dujaa'kyajpy, ka'a
tse'e du'uuk.

35 Ku ve'e duyakcruuzpeijtti, van'it tse'e je tojpatajk
duyakva'kxti je Jesus je vyit, je vyitupa'tk tse'e
Aukoo'yidu. Ve'em tse'e tyoojnji juu' ve'e jyaay to'k ju-
u' ve'e ijt je Nte'yam je y'ayook kojtsnajxpa. Jidu'um
tse'e dujaajy: “Yakva'kxtinu xa ve'e ats je nvit jetse'e
dunukoo'yidi ats je nvitupa'tk.” Jidu'um tse'e dujaajy.
36 Van'it tse'e jem y'ajxtkti jetse'e du'ix'ittat. 37 Jem
tse'e je JesuUs cryuuz kojm dupaamdi to'k je jatyan juu'
ve'e du'ava'nip pan ti ve'e kyuvejtp. Jidu'um tse'e
vya'af: “Ya'a xa ve'e je Jesus, je Israeejlit Jayu Yakkuto-
jkpa.”

38 Yakcruuzpejttuva tse'e numejtsk je mee'tspa, to'k
jeja je Jesus y'aka'yun pa'ayi jets jado'k jeja y'anaja-
pa'ayi. 3 Pan pan jaty tse'e je Jesus vinnajxjudup,
vyinkojtspejttup tse'e jetse'e je kyuvajk duvivuyo'oyda.
40 Jidu'um tse'e dunuujmidi:

—¢Ka mitsape'e mtunvaan jets myakkutdkiyupe'e je
maja tsaptajk jetse'e toojk xaaj xpaamnuvat? Naajkt-
so'okjuts n'it. Pan je Nte'yam je y'Onuk xa mitse'e,
naajkvanukjuts jem cruz kajxm.

41 Nuxiikjuduva tukxiikjuduva tse'e je tee'tajk je vy-
intsanda maat je tsaptujkpit yak'ixpajkpatajk jets je
fariseotajk maat je israeejlit je myuijit jayuda. Jidu'um
tse'e Aavyaajnjidi:

42 —Yaktsook xa ya'a ve'e je viijnk jayu; ka'a tse'e
Aay'amaadaagaja jetse'e fiaajktso'okjut. Pan je Israee-
jlit Jayu Yakkutojkpa xa ya'a ve'e, va'an tse'e dunaa-
jkvanukju jem cruz kajxm, van'it tse'e njaanchja'vim-
dat. 8 Ve'eme'e vya'af jets napyaajmjupe'e jem je
Nte'yam kya'm, va'ants n'it je Nte'yam yaktsa'akju pan
tydvame'e jets tsojkjupe'e, kux ve'em ya'a ve'e vya'afi
jets je Nte'yam je y'Onuk ya'a ve'e.

4 Je'e paat tse'e vinkojtspejtjudu je mee'tspada juu’
ve'e myaatcruuzpejttu.

Ku je Jesus y'oo'kni
(Mr.15.33-41; Lc. 23.44-49; Jn. 19.28-30)

45 Ku ve'e kujk xaaj dupaaty, van'it tse'e nujom je it je
naax kyoo'tsi. Toojk yaaxp paat tse'e y'ijt koo'ts. 4 Too-
jk yaaxp jo'n tse'e vye'na jetse'e makk je Jesus kyajts.
Jidu'um tse'e vyaajii:

—Eli, Eli, ¢lama sabactani? (Jidu'umts je'e ve'e kyat-
sapitsum, Ats je nNte'yam, ats je nNte'yam, ;tyajxts
ats mitse'e xmasa'ak?)

47 Jem tse'e tyénada juu' ve'e du'amotunajxtu, je'e
tse'e vaandu:

—Je Eliastam xa ya'a ve'e yaaxjip.

48Van'it tse'e to'k je jayu fiomkaj jetse'e ojts to'k je
tukna'oktaatsun duyakxaa'k maat je tsaaydum pa'ajk
na'ook. Van'it tse'e dupuujm jem kapy jajm jetse'e je
Jesus dutukvinxoo'tsut. 499 Ax jidu'um tse'e je viijnk jayu
vyaandi:

—Maso'oku, va'an du'ixumda pan miimpe'e je Elias
yaktsa'akju.

50Van'it tse'e je Jesus jado'k nax makk kygjtsnuva jet-
se'e je jya'vin tyukvaatsji. 5 Van'itiyam tse'e je atatyok
kakojk kyaa'tsva'kxy ayojk ava't juu' ve'e jep maja
tsaptujkp tuk'atatyuk je it juu' ve'e je kunoo'kxun
munuyojk dumaat. Ojxi tse'e je it, po'ova'kxtu tse'e je
mUijit tsaaj, 52 avaatstuva tse'e je 0o'kpa jot, jetse'e jy-
oojntykpajktinuva numay je Nte'yam je jyayu juu' ve'e
00'ktu. 53 Pitsumduts je'e ve'e jep jyotupta. Tavani ve'e
je Jesus jyoojntykpajknuva vye'na, van'it tse'e tyajkidi
jem kunuu'kx jerusaleenit kyajpun kajxm joma ve'e
numay je jayu y'ixjidi. 5 Ku ve'e je tojpa juu' ve'e
dunuvintsanip numokupx je tojpatajk jets pan pan
jatye'e du'ix'ijttup je Jesus, je'e tse'e du'ixtu ku ve'e je
it y'ojxi jets juu' jatye'e jaa'ktoojnju jaa'kkojtsju, ooy
tse'e tyuntsa'kidi jetse'e Aavyaajnjidi:

—Tydvamdam xa ve'e jets je Nte'yam je y'Onuk ya'a
ve'e tuy'it.

55 Numay tse'e jem je ta'axtajk vye'nada juu' ve'e du-
panajkxtu je Jesus ku ve'e jem galiléait y'it jootm
chaa'n jetse'e je putajkin dumooydi, jékum jaty tse'e
tyaandi jetse'e du'ixti juu' jatye'e toojnju kojtsju. 5 Ax
nutoojk tse'e je ta'axtajk: to'k tse'e je Maria Magdale-
na, jado'k tse'e je Maria juu' ve'e je Santiago jets je
José je tyaak, jado'k tse'e je Zebedeo je fiuda'ax, je
Santiago jets je Juan je tyaakta.

Ku je Jesus fiaxtajki
(Mr.15.42-47; Lc.23.50-56; n. 19.38-42)

57 Ku ve'e je it tyanayini, van'it tse'e to'k je kumeen
jayu jye'y, José je'e ve'e xyaaj, arimatéait jayu je'e ve'e,
pyanajkxpapts je'e ve'e je Jesus. 8 Van'it tse'e ojts je
Pilato du'ix jetse'e du'amaotu je Jesus je fii'kx je kyopk.
Ax pyavaan tse'e je Pilato jetse'e yakmo'ot. 3 Van'it
tse'e je José je ni'kx je kopk duyakvajntyk jem cruz
kajxm jetse'e to'k je va'ajts vit dutukvimpitt, € jetse'e
duyaknaxtajki jep jotup juu' ve'e je José jye'e, juu' ve'e
yakjapyaajmju jep tsajaatp. Ku ve'e je jot aak du-
tuk'akaayni to'k je tsaaj juu' ve'e va'ajts maj, van'it

tse'e Aajkxni. 61 Jem tse'e duvintsaanada vye'na je jot
je Maria Magdalena jets je jado'k Maria.

Ku yak'ix'ijt joma ve'e je Jesus faxtajki

62 Ku ve'e je xaaj tyajkini, tavani ve'e yak'apaamduka
vye'na je poo'kxtkun xaaj, van'it tse'e je tee'tajk je vy-
intsanda maat je fariseotajk ojts du'ixta je Pilato & jet-
se'e dunuujmidi:

—Njaa'myejtsp xa aatse'e ku ve'e joojntykipna vye'-
na je vin'aa'mpa, jets ve'eme'e vyaaji jets kutoojk xaaj
ve'e jyoojntykpajknuvat. ¢ Je'e kajx tse'e pava'anu jet-
se'e je jot gy yak'ix'itut ku ve'e to'mayji je y'ixpajk-
patajk koo'ts najkx je ni'kx je kopk dumee'tsta jetse'e
ux'ook je jayu dunuujmidinit: “Ta xa je'e ve'e jyoojntyk-
pajknuva.” Pan ve'em xa ve'e kujyaty, nuyojk tse'e je
jayu duvin'aa'ndat jets ni ka'a ve'e ku ve'e joojntykipna
vye'na.

6 Van'it tse'e je Pilato Aa'muxjidi:

—Uxeja xa ve'e je tojpada jetse'e du'ix'ittat; najkxtats
miits jep x'ixta jetse'e gy xyaktandat.

% Van'it tse'e Aajkxti jetse'e je jot oy duyaktaandi je
ixta'nun maat, ve'em tse'e nujava tyanut pan
yak'avaatstupe'e uk pan ka'a. Van'it tse'e jep duma-
sookti je tojpada.

Ku je Jesus jyoojntykpajknuva
(Mr.16.1-8; Lc.24.1-12; Jn.20.1-10)

28 Tavani tse'e je poo'kxtkun xaaj faxy vye'na, ku-

jajnupe'e domingo, muto'k xaaj je semana,
van'it tse'e je Maria Magdalena jets je jado'k Maria ojts
du'ixta je jot joma ve'e Aaxtajki je Jesus. 2 Tun to'mayji
tse'e je it makk tyun'ojxi jetse'e to'k je Maja Vintsan je
y'aangeles jem tsapjootm chaa'n jetse'e kyadaaky jo-
ma ve'e je jot, van'it tse'e je tsaaj duyakkeek juu' ve'e
y'akaajyjup, jetse'e dutuk'ajxtk. 3 Ogye'e tyun'ajaj
tyun'atu'kx je angeles, ve'em ax jo'n je vitsuk; jets je
vyit, va'ajts poo'pts je'e ve'e, ve'em ax jo'n je
tsap'aa'pk. 4 Ku ve'e je tojpa du'ixti, ooy tse'e
tyuntsa'kidi jetse'e tyunmipptini, mukaxux tse'e tyaan-
di, ve'em ax jo'n aa'kani kuy'ijtti. > Van'it tse'e je ange-
les dunuujmi je ta'axtajkta:

—Kadi mtsa'agada, nnuja'vip xa atse'e jets je Jesu-
use'e m'ixtidup, je'e juu' ve'e cruuzpejt. ¢ Ka'a xa je'e
ve'e yaja pan, ta je'e ve'e jyoojntykpajknuva ax jo'n
vyaajfi jo'n. Minu x'ixta je it joma ve'e yakpuujm.
7)atyji tse'e mnajkxtat jetse'e je y'ixpajkpatajk xnaaj-
madat: “Ta xa ve'e jyoojntykpajknuva je'e juu' ve'e
aa'kani tuy'uk'it; najkxupts je'e ve'e jem Galilea,
ux'ookts miitse'e jem mje'yadat, jem tse'e x'ixtat.” Ta
tse'e nvaajnjada —jidu'um tse'e je ta'axtajk
yaknuujmidi.

8Van'it tse'e je ta'axtajk tun jatyji choo'ndi joma ve'e
je jot, tsa'kidupe'e jetse'e nay ve'empa ooy tyunxogjn-
tktuva. Je'e tse'e noomp najkxtu jetse'e je ixpajkpatajk
duvaajnjadat. ?Jem tse'e figjkxta vye'na ku ve'e je
Jesus dumaatnavyaatjidi jetse'e kyojtspoo'kxjidi. Van'it
tse'e je Jesus duvinkutamidi jetse'e duvinja'vidi duv-
intsa'kidi, jetse'e jem tyékum dutsee'ndi. 1°Van'it tse'e
je Jesus fa'muxjidi:

—Kadi mtsa'agada, najkxu xvaajnjada ats je n'utsa-
tajk jets jeme'e Galilea figjkxtat, jemts atse'e x'ixtat.

Ku je tee'tajk je meen dumooydi je tojpada jetse'e
tyaayadat

" Namvaate'e je ta'axtajk Aajkxti, van'it tse'e jem ka-
jpun jootm figjkxti aje'ejyji je tojpada juu' ve'e je jot
du'iX'ijttup jetse'e ojts duvaajnjikaxta je tee'tajk je vy-
intsanda ti jatye'e tutyunju tukyatsju. 12Van'it tse'e je
tee'tajk je vyintsanda ojts dukojtsmokta maat je is-
raeejlit je myujit jdyuda pan ti ve'e tyondap. Van'it
tse'e may je meen dumooydi je tojpada 13 jetse'e
jidu'um dunuujmidi:

—Ve'em miitse'e mva'andat jets maadupe'e tumve'-
nada, van'it tse'e gjts je Jesus je y'ixpajkpatajk tu-
dumee'tsta je fi'kx je kyopk. 14 Pan myotup tse'e je
kats je yakkutojkpa jets maadupe'e tumve'nada, kadits
xtivinmayda, aatsts miitse'e nkukotstap jetse'e
mkayakvintsotondat.

15Van'it tse'e je tojpada je meen dukuvajkti jetse'e
ve'em gjts dutonda ax jo'n yaknuujmidi. Uxyam paat-
na tse'e numay je israeejlit jayu vya'anda jets ve'e-
mame'e jyajty.

Je pava'nun juu' ve'e je Jesus yaktaajnjidu je y'ixpajk-
patajk
(Mr.16.14-18; Lc. 24.36-49; Jn. 20.19-23)

16 Najkxtu tse'e jem Galilea je Jesus je fiumakto'k ix-
pajkpatajk, jeme'e fajkxti joma ve'e je kopk juu' ve'e je
Jesus tukna'muxjudu. 17 Ku ve'e je Jesus du'ixti, vyin-
ja'vidu vyintsa'kidu tse'e, o9yame'e jem juu' ve'e
mejtsvinmaaydup pan tydvam je'e ve'e je Jesus.
BVan'it tse'e je Jesus je y'ixpajkpatajk duvinkutami jet-
se'e dunuujmi:

—Yakmooynu xa atse'e nujom je kutojkun juu' ve'e
jem tsapjootm jets yaja naxviijn. 19]e'e kajx tse'e,
najkxta miits to'k it to'k naxviijn jetse'e je jayu
xyakvimpijttinit ats je n'ixpajkpatajkta, jetse'e xyak-
napéttat je Dios Tee' kajx, ats, je'e je y'Onuk kajx, jets
je Espiritu Santo kajx, 2 jetse'e xtuk'ixtat jetse'e duku-
tyoondinit nujom juu' ats miitse'e tuntukpava'anda.
Nujavadats jets xa'ma kajx atse'e n'ijtnit miits maatta
je itakax paat.

Ku je Yaknapejtpa Juan kya'amaajy joma ve'e kya-
pantsuuna
(Mt.3.1-12; Lc.3.1-9, 15-17; Jn. 1.19-28)

1 Je Jesucristo, je Nte'yvam je y'Onuk, je'ets je'e ve'e
jye'e juu' ve'e ya nak fiukajtsp, je oy kats je oy ay-
ookts ya'a ve'e. Jidu'um tse'e choo'nduk. 2Ve'emts je'e
ve'e ax jo'n dujatyaaji to'k juu' ve'e ijt je Nte'yam je
y'ayook kojtsnajxpa. Jidu'um tse'e dujaajy:

Nkejxp xa atse'e je nyakkatsuyo'yva juu' mitse'e mv-

intoo'vakajap,
je'e tse'e myak'Q'yixjup je too' joma ve'e mnaxut.
3Yakmotup xa ve'e ku ve'e to'k je jayu jidu'um makk
kyats joma ve'e kyapantsuuna:

“Yak'o'yijada, yaktaajvjada je too' joma ve'e je Maja
Vintsan naxut.”

4 Ax ve'em tse'e tyoojniji kyojtsji ax jo'n je Isaias du-
jatyaajf. To'k je jayu juu' ve'e Juan duxaaji, je'e tse'e je
jayu duyaknapejt joma ve'e kyapantsuuna, jetse'e
dunuujmidi jetse'e vyinmayumpijttinit, jetse'e duma-
sooktinit je kyo'oy joojntykinda, jetse'e fiapéttat,
ve'em tse'e yaktokinmee'kxtat. > Nunajkxjudu tse'e
amotunajxpa nujom juu' ve'e tsuunidup jem
jerusaleenit kyajpun kajxm jets viijnk tsov juu' ve'e jem
judéait y'it jootm. Vintsots je'e ve'e je tyokin dumavy-
atsta, ve'em tse'e je Juan yaknapétjada jem Jordan ma-
ja najootm. ¢ Juu' tse'e je Juan vyitip, je camello pajk
pumts je'e ve'e; je ak tse'e tyiintsoojmjup. Je paach
tse'e jyu'kxp jets je maja pa'ajk. 7 Tyukka'amaay tse'e
jidu'um:

—Xpa'ux'ookip xa atse'e to'k pane'e nuyojk
dunumagjip jets ka'a ve'e ats, ni ka'ats atse'e nvin-
machiju jets atse'e nnay'uxnoo'mijut jets atse'e je
kya'ajk jaa'p nmukéjijat. 8 Je tsoxk naaj ats miitse'e
ntukyaknapejttup; ax je'e pan atse'e xpa'ux'ookip, je'e
tse'e jem mja'vin kajxmda mtukyaknapétjadap je Es-
piritu Santo.

Ku je Jesus figpejt
(Mt.3.13-17; Lc.3.21-22)

9Ku ve'e je Juan je jayu duyaknapejt, van'it tse'e je

Jesus chaa'n jem Nazaret, to'k je kajpun juu' ve'e jem
galiléait y'it jootm. Ku ve'e jye'y, van'it tse'e je Juan
yaknapejtji jem Jordan maja najootm. 10 Pitsumnup
tse'e vye'na je JesUs, van'it tse'e du'ix je tsapjootmit it
y'ava'ach jetse'e je Espiritu Santo fiukada'akyju je pak
jo'n. "Van'it tse'e yakmotu to'k je ayook juu' ve'e jem
tsapjootm kadaak. Jidu'um tse'e vyaajfi:

—Muits xa ve'e ats je n'Onuk, juu' atse'e ooy
ntuntsajkp. Ooyts ats mitse'e ntuntukxoonduk.

Ku je Jesus je Satanas y'ukyaktokimpakuvaajniji
(Mt.4.1-11; Lc.4.1-13)

12Van'it tse'e je Espiritu Santo duyaknujkx je Jesus
jem vinva'ajts it kajxm. 13 Jem tse'e y'ijt vujxtkupx xaaj;
je Satanas tse'e ukyaktokimpakuvaajnju. Ijtpa tse'e je
Jesus je mu'uk tanuk maat. Van'it tse'e je aangelestajk
je JesUs dununajkxti jetse'e gjts dupatténada.

Ku je Jesus kya'amay'ukvaaiji jep Galilea
(Mt.4.12-17; Lc. 4.14-15)

14 Ku ve'e je it Aajxy, van'it tse'e je Yaknapejtpa Juan
yakpoxuntakpuujm. Van'it tse'e je Jesus fiujkx jem
galiléait y'it jootm jetse'e dutukka'amaajy je oy kats je
oy ayook. 15 Jidu'um tse'e vyaajii:

—Ta xa ve'e je xaaj dupaatni. Myaaxuxjudupts miits
je'e ve'e je Nte'yam jetse'e m'ijttinit jem y'am kya'm.
Vinmayumpijttini, masooktini je mko'oy joojntykinda,
jets jaanchjavada ya oy kats ya oy ayook.

Ku je Jestuis duvaajv numaktaaxk je ajkx maakpada
(Mt.4.18-22; Lc.5.1-11)

16 Najxp tse'e je Jesus vye'na jeja galiléait myaja
na'akaya pa'ayi, van'it tse'e du'ix numejtsk je ajkx
maakpada, je Simon Pedro maat je y'uts Andrés, je'e
tse'e je tyuk'ajkx'amaakin xuum dunavajidup vye'na
jem maja na'akaya jootm. 7 Van'it tse'e je Jesus Aa'-
muxjidi:

—Pamiindini ats. Ajkx maakk xa ve'e mtoondup; ax
uxyamts ats miitse'e je toonk nmo'odat jets atse'e je
jayu xtuknumindat.

18Van'it tse'e dumasooktini je tyuk'ajkx'amaakin xu-
umda jetse'e dupanajkxtini.

19]Javee'n tse'e je Jesus jyaa'kyo'y, jetse'e du'ix je San-
tiago maat je y'uts Juan, je Zebedeo je myajntktajk je'e
ve'eda, jem tse'e barco jootm je tyuk'ajkx'amaakin xu-
um du'ataagada vye'na. 20 Van'it tse'e je Jesus vyoojvji-
di. Van'it tse'e dumasooktini je tyee' Zebedeo jem bar-
co jootm maat je tyoompatajk, jetse'e je Jesus du-
panajkxtini.

To'k je yaa'tyajk juu’' ve'e jem jya'vin kajxm je
ko'oyjayuvap
(Lc.4.31-37)

21Van'it tse'e je Jesus maat je y'ixpajkpatajk jye'ydi
jem capernaaumit kyajpun kajxm. Ku ve'e je poo'kx-

tkun xaaj dupaaty, van'it tse'e je Jesus tyajki jep tsap-
tujkp jetse'e je jayu duyak'ixpajk'ukvaajfi. 22 Atuva ato-
ki tse'e je jayu dutuktaandi je y'ixpajkun kux je kuto-
jkun maate'e kyats, ka ve'emap ax jo'n je tsaptujkpit
yak'ixpajkpatajk. 2 Jep tse'e tsaptujkp vye'na to'k je
yaa'tyajk juu' ve'e jem jya'vin kajxm je ko'oyjayuvap.
Jidu'um tse'e makk vyaaiji:

24 —;Ti katsts mitse'e mjayejpp aats maat?, nazarétit
Jesus. ;Je'e ve'e mnumejtsp jets aatse'e
xyakkutokiyut? N'ixa xa ats mitse'e, je Nte'yam je
Vya'ajts Jayuts mitse'e.

S Van'it tse'e je Jesus dutuknuujmi je ko'gyjayuvap,
jetse'e vyaajfi:

—Amo'otu jets tukvaatsni ya yaa'tyajk.

2 Van'it tse'e je ko'oyjayuvap je yaa'tyajk duxituyo'y
jetse'e pyitsumni, jetse'e makk tyun'akaa'stk. 27 Ax
nujom tse'e tyaandi atuva atoki jetse'e Aavyaajnjidi:

—¢Tis ya'a ve'e? ;Nam ixpajkun ya'a ve'e? Jyayejpp-
tam xa ya'a ve'e ya jayu je kutojkun jetse'e je
ko'oyjayuvap paat kyatsapukju.

28 Jatyji tse'e je jayu du'akogjtsva'kxy jetse'e je JesuUs
yaknuja'vi jem nujom galiléait y'it jootm.

Ku je Jesus duyakjotkadaaky je Simén Pedro je mya'vut
taak
(Mt.8.14-15; Lc. 4.38-39)

2Van'it tse'e je Jesus pyitsum jep tsaptujkp jetse'e
tyajki jep je Simoén Pedro maat je Andrés tyujkp, myaa-
diduva tse'e je Santiago jets je Juan. 30Jep tse'e je
Simdn Pedro je mya'vut taak pya'amma'aj, jampajkjup.
Ax jatyji tse'e je Jesus yakvaajniji jets pajkjupe'e.
31Van'it tse'e je Jesus duvinkutami je pa'am jayu, jet-
se'e jem kya'm dumaijch, jetse'e duyakpojtuk. Tun
jatyji tse'e je jaajn Auvaatsjini. Van'it tse'e je ta'axtajk
pyatto'nijidi.

Ku je Jesus duyakjotkadaaky numay je pa'am jayu
(Mt.8.16-17; Lc. 4.40-41)

32 Ku ve'e je xaaj tyajkini, van'it tse'e je Jesus du-
tuknunajkxti pan pan jatye'e pajkjudup jets pan pan
jatye'e jem jya'vin kajxmda je ko'oyjayuvap. 3 )ep tse'e
tak'aagup nujom je jayu Aay'amojkijidi. 34 Yakjotka-
daaknu tse'e je Jesus numay je jayu, may viijn tse'e je
pa'am dujayepta jetse'e numay je ko'oyjayuvap
duyakpitsumni jem je jayu jya'vin kajxmda. Ka'a tse'e
je Jesus duyakjajtji je ko'oyjayuvap jetse'e du'avanadat
jets je Jesus, je'e je'e ve'e je Cristo, juu' ve'e je Nte'yam
vyinkoon jetse'e yakkutojknit.

Ku je Jesus kya'amaajy jep Galilea
(Lc.4.42-44)

35KoQ'ts jatyna tse'e vye'na, ka'anume'e jyajviv,
van'it tse'e je Jesus pyojtuk jetse'e je kajpun dutuk-
vaach, jetse'e fiujkx joma ve'e kyapantsuuna. Jem tse'e
chapkajts. 36 Van'it tse'e je Simdn Pedro jets pan pan
jatye'e myaatve'nidy, je'e tse'e najkxtu jetse'e je Jesus
du'ixtidi. 37 Ku ve'e dupaatti, van'it tse'e dunuujmidi:
—Anafiujoma xa ve'e m'ixtajada.

38 Van'it tse'e je Jesus y'atsaajv:

—Ja'mda jem viijnk kajpun kajxmpa juu' ve'e tama-
naat jets atse'e jem ntukka'amaayvat je oy kats je oy
ayook, je'e kajxts atse'e nmin.

39Van'it tse'e je Jesus dutuknajxy dutuktajki jem
nujom galiléait y'it jootm, jetse'e kajpun kajpun kya'a-
maajy jep chaptujkpta jetse'e duyakpitsumni je
ko'oyjayuvap jem je jayu jya'vin kajxmda.

Ku je Jesus duyakjotkadaaky to'k je jayu juu' ve'e lepra-
pajkjup
(Mt.8.1-4; Lc.5.12-16)

40Van'it tse'e to'k je jayu juu' ve'e leprapajkjup, je'e
tse'e je Jesus duvinkutami jetse'e duvinkoxkteni.
Jidu'um tse'e dumunoo'kxtk:

—Pan mtsajkp xa mitse'e, m'o'yixjup tse'e jets atse'e
xtuknuva'atsut ya lepra pa'am.

4“1 Tukmo'tju tse'e je JesUs. Van'it tse'e je Jesus je
kya'aj tyuknukoogjnji jetse'e vyaajii:

—Ntsajkp xa atse'e; va'ajts tse'e mtaanni.

42 Ku xa ve'e ve'em vyaaji, tun jatyji tse'e je lepra
pa'am fiuvaatsjini je jayu jetse'e jyotkadaakni. 4 Van'it
tse'e je Jesus makk pyavaajnji, ka'anume'e dupakejxni
vye'na:

4 —Amotunaxu, ka'ats mitse'e pan xvaajnjat pan
pane'e tumyakjotkada'akyju. Najkxu joma ve'e je tee'
jetse'e du'ixut jets jotkada'akyani mitse'e, van'it tse'e
Xyoxut juu' ve'e je Moisés pyavaan ku ve'e je jayu
dukoo'kjayejptini je lepra pa'am, ve'em tse'e nujom
dunujavadat jets tavani ve'e je pa'am mnuvaatsjini.

45 Ax najkx tse'e je jayu jetse'e du'avanva'kxy nujom
juu' ve'e tutyunju tukyatsju. Ku ve'e je jayu du'amotu-
najxti, van'it tse'e ooy dutuntsojkti jetse'e y'ittat je
Jesus maat, je'e kajx tse'e kyoo'k'o'yixjini je Jesus jet-
se'e ixna ke'xna tyakat jyajuu'kajpunkujxa, myujéku-
mip tse'e je kajpunda jetse'e y'ijt joma ve'e kya-
pantsuuna, jem tse'e je jayu Auje'yajada pan vinxup je
kajpun juu' ve'e tamanaat.

Ku je Jesus duyakjotkadaaky to'k je mojkpa jayu
(Mt.9.1-8; Lc.5.17-26)

2 Ku ve'e vee'n je it Aajxy, van'it tse'e je Jesus tyajk-
inuva jem capernaaumit kyajpun jootm. Yakmotu

tse'e je kats jets jepe'e tujkp vye'na. 2]atyji tse'e nu-
may je jayu Aay'amojkijidi; ni jeja tak'aaka tse'e ky-
00'knupaadini. Tyukka'amaayp tse'e vye'na je Jesus je
Nte'yam je kyats je y'ayook, 3van'it tse'e dutuknuje'ydi
to'k je mojkpa jayu, numaktaaxke'e je jayu pyavitsjada.
4Ax ka'a tse'e y'o'yixjada jetse'e jye'yadat jeja je Jesus
vyinkujk je numay jayu kajx, je'e kajx tse'e pyejtti jem
takni'kxm, jetse'e duyakkeekti vee'n je taknupam je
Jesus myutuy, jetse'e dukustaaydi je mojkpa jayu maat
je myaajntkun. 5 Ku tse'e je Jesus du'ix jets jaanchja'vi-
jidupe'e, van'it tse'e je mojkpa jayu dunuujmi:

—Mee'kx tse'e je mtokin tyaf.

6Van'it tse'e vyinmaaydi je tsaptujkpit yak'ixpajk-
patajk juu' ve'e jep tsuunidup vye'na: 7 ;/Tyajxts ya'a
ve'e ve'em vya'afi? Je Nte'yam xa ya'a ve'e vyinkojtspe-

jtp ku ya'a ve'e ve'em vya'afi. Ni pana xa ve'e kya'o'y-
ixju jetse'e tyokinmee'kxut, je Nte'yamiji ve'e to'k.

8 Ax Aiuja'vipts je'e ve'e je JesUs vintso je'e ve'e vyin-
mayda, je'e kajx tse'e du'amotutdvidi:

—¢Tyajxts miitse'e ve'em mvinmayda? 9 ;Tise'e ka
tso'oxap, ku atse'e je mojkpa jayu nnuujma: “Mee'kx
tse'e je mtokin tyafi”, ukpu ku atse'e nnagjmat: “Poj-
tukni, pakmojkni xi mmaajntkun jets jaamni”? 10 Jetse'e
xnujavadat jets njayejpp atse'e je kutojkun yaja naxvi-
ijn jets atse'e je jayu ntokinmee'kxut, ats, je Jayu Juu'
ve'e Nupaamduka Ijtp.

Van'it tse'e je mojkpa jayu dunuujmi:

11 —Mits atse'e nnuyjmip, pojtukni, pakmojkni xi
mmaajntkun, jets najkxni jem mtak'am.

12Van'it tse'e je jayu pyojtukni, jetse'e je myaajntkun
dupakmojkni, jetse'e duvinva'kvaatsni je numay jayu.
Atuva atoki tse'e nujom je jayu tyankajxti, jetse'e je
Nte'yvam duyakmagjidi duyakjaanchidi, jetse'e vyaandi:

—Ni vin'itna xa ya'a ve'e jidu'um nka'ixumda.

Ku je Jesus duvaajv je Levi juu' ve'e duxaajiva Mateo
(Mt.9.9-13; Lc.5.27-32)

13Van'it tse'e je Jesus fajkxnuva jeja maja na'akaya
pa'ayi. Ku ve'e nujom je numay jayu vyinkutamijidi,
van'it tse'e duyak'ixpujk. 4 Tdvanits ya'a ve'e fiaxy
vye'na, van'it tse'e je Jesus choo'nni. Najxp tse'e vye'-
na jeja too' aajy, van'it tse'e je Levi du'ix, je Alfeo je
myajntk, jeja tse'e chuuna vye'na joma ve'e je kupa'-
mun dupakmuk. Van'it tse'e je Jesus fia'muxji:

—Pamiinni ats.

Van'it tse'e je Levi tyeni jetse'e dupanajkxni.

15)em tse'e je Levi tyak'am je JesuUs jets je y'ixpajk-
patajk dumaatkay dumaat'uu'k numay je kupa'mun
pakmojkpada jets je viijnk jdyuda juu' ve'e je jayu tyijp
tokinax jayuda, kux numayda ve'e juu' ve'e je Jesus du-
panajkxtup. 16 Ax ku tse'e du'ixti je tsaptujkpit yak'ix-
pajkpatajk maat je fariseotajk jets je'e ve'e
myaatkaaydup myaat'ooktup je Jesus, van'it tse'e je
Jesus je y'ixpajkpatajk yak'amotutavidi:

—¢Myaatkaayp myaat'uukp ya'a ve'e je kupa'mun
pakmojkpa jets je viijnk tgkinax jayu?

17Y'amotunajx tse'e je Jesus, van'it tse'e vyaajfi:

—Ka'a xa je'e ve'e dutsokta je tsg'yiva pan pan
jatye'e makkatsots; je'eda ve'e pan pan jatye'e
pajkjudup. Ka je'ep xa atse'e nnumiimp jets atse'e
nyaaxjat je jayu juu' ve'e tuv jayuvidup joojntykidup,
je'e atse'e nnumiimp juu' ve'e tdkinax jayu, ve'em
tse'e vyinmayumpijttinit jetse'e dumasooktinit je ky-
0'oy joojntykinda.

Ku je Jesus du'ava'ni pan tyajx kajxe'e je y'ixpajkpatajk
kyah'ayoojidi
(Mt.9.14-15; Lc.5.33-35)

18To'k nax tse'e ku ve'e je Yaknapejtpa Juan je y'ix-
pajkpatajk jets je fariseo je y'ixpajkpatajk y'ayoojada
vye'na, van'it tse'e je jayu je Jesus duvinkutamidi jet-
se'e du'amotutyvidi:

—¢Tyajx tse'e y'ayoojada je Juan je y'ixpajkpatajk jets
je fariseo je y'ixpajkpatajk; ax ka'a tse'e mits ya m'ix-
pajkpatajk y'ayoojada?

9Van'it tse'e je Jesus y'atsoojvjidi:

—Ka'a xa ve'e chaachvinmayda pan pan jatye'e mi-
indup joma ve'e je jayu Aavyukju namvaate'e je ta'ax-
pajkpa dumaadada, je'e kajx tse'e kyah'ayoojada. Nay
ka'a tse'e chaachvinmaayduva ats ya n'ixpajkpatajk
namvaat atse'e n'it ya'a maatta. 20 Ax pyaa'tup tse'e je
xaaj ku atse'e nkog'k'ijtnit ya'a maatta, van'it tse'e
tuuv y'ayoojadat.

Je nam ixpajkun juu' ve'e je Jesus je jayu tyuk'ix
(Mt.9.16-17; Lc. 5.36-39)

21'Ni pana xa ve'e je nam vit dukatuk'akaya je pak
vit. Pan ve'em xa ve'e kudutun, van'it tse'e je nam
aka'yun duvaa'nmokut je pak vit jetse'e dutun-
jaa'kkaa'tsnit. 2 Ni pana ve'e dukah'ate'miva je nam
tsaaydum pa'ajk naaj jem pak ak apajkin jootm. Pan
ve'em xa ve'e kudutln, mupgjinupts je'e ve'e je ak, ax
koojyji tse'e vyintgkiyut je tsaaydum pa'ajk naaj jets je
ak apajkin. Juu' tse'e je nam tsaaydum pa'ajk nagj, jem
tse'e nam ak apajkin jootm yakpum.

Ku je ixpajkpatajk duyuktaijti je trigo
(Mt.12.1-8; Lc.6.1-5)

BTo'k tse'e je poo'kxtkun xaaj vye'na jetse'e je Jesus
dutuknaxy je trigo kam maat je y'ixpajkpatajk, jetse'e
je y'ixpajkpatajk duyuktaijti je trigo. 24 Van'it tse'e je
fariseotajk je Jesus dunuujmidi:

—¢Tyajx tse'e poo'kxtkun xaaj ya m'ixpajkpatajk du-
tonda juu' ve'e je pava'nun kyayakjajtyp?

S Van'it tse'e je Jesus y'atsaajv:

—¢Tis, ka'anum miitse'e xkotsta jep Kunuu'kx Jatyan
kujxp juu' ve'e to'k nax tyoondu je David maat je myu-
jatyoo'tajk ku ve'e kya'ijtuxjidi ti ve'e kydydap jya'kxtap
jets ku ve'e yu'oo'kjup vye'nada? % Tajki xa ve'e je
David jep je Nte'yvam chaptujkp ku ve'e je Abiatar y'ijt
tee' juu' ve'e dunuvintsanikajxp je tee'tajkta, jetse'e
dukaajy je kunuu'kx tsapkaaky, jetse'e dumooyduva je
myujatyoo'da. Ax ka'a tse'e je pava'nun duyakjaty jet-
se'e gpyana dukayut, je tee'tajkji ve'e tuknuvanada. Ta
miits ya'a ve'e xkotsta, ;ve'em xaja?

27Vaampa tse'e je Jesus:

—Je jayu je y'o'yin kajx xa ve'e je Nte'yam dupuujm
je poo'kxtkun xaaj; ka je poo'kxtkun xaaj kajxap tse'e
dupuujm je jayu. 2 Je'e kajxts atse'e je kutojkun njayep
pan ti ve'e poo'kxtkun xaaj yakténup ukpu kayak-
ténup, ats, je Jayu Juu' ve'e Nupaamduka Ijtp.

Je yaa'tyajk juu' ve'e xux je kya'aj to'k ado'om
(Mt.12.9-14; Lc.6.6-11)

3 Jetse'e je Jesus tyajkinuva jep tsaptujkp. Jep tse'e
vye'na to'k je yaa'tyajk juu' ve'e xux je kya'aj to'k
ado'om. 2Je numay jayu tse'e du'ixtu oy pan yakjotka-
da'akupe'e je Jesus je pa'am jayu ku ve'e poo'kxtkun
xaaj vye'na, je'e ve'e jya'ixtidup pan ti ve'e kudutuk-
pakta jetse'e dunu'aa'nadat kuxe'e dukakutyun je'e je

pyava'nunda. 3Van'it tse'e je Jesus dunuujmi je
yaa'tyajk juu' ve'e xux je kya'aj to'k ado'om:

—Tena yaja ya jayu vyinkujkta.

4Van'it tse'e du'amotutuvi je jayuda:

—¢Juu' tse'e je pava'nun yakjajtyp jetse'e poo'kxtkun
xagj je jayu dutonut: je'e juu' ve'e gy, ukpu je'e juu'
ve'e ka ¢yap; ku ve'e je jayu duyakjoojntykat, ukpu ku
ve'e je jayu duyak'og'kut?

Ax ama'at tse'e tyaandi. 5 Van'it tse'e je Jesus vy-
in'ix'apitsumkajxjidi, jot'aajnjup jets tsaachvinmaayp
kux ka'a ve'e je jayu dukuvakta juu' ve'e je Nte'yam
chajkp, makke'e je kyo'oy vinma'yun dupaamdi. Van'it
tse'e je JesUs dunuujmi je pa'am jayu:

—Yakyajkxu je mka'aj.

Van'it tse'e je pa'am jayu je kya'aj duyakyajkxy, jet-
se'e jyotkadaakni. ¢ Van'it tse'e pyitsumdi je fariseotajk
jetse'e du'ukkojtsmojkti maat je Herodes je jyayuda
pan vintso ve'e je Jesus kuduyakjay'oo'kjidi.

Ku numay je jayu Y'ijt jeja maja na'akaya pa'ayi

7Myaatnajkxts je'e ve'e je Jesus je y'ixpajkpatajk jeja
maja na'akaya pa'ayi; numay tse'e je galiléait jayu
pyanajkxjidi.  Jempa tse'e juu' ve'e tsoo'ndu jem
jerusaleenit kyajpun kajxm jets juu' ve'e tsoo'ndu jem
iduméait y'it jootm. Jempa tse'e juu' ve'e tspo'nduva
jem jado'k ado'om Jordan maja napa'am jets juu' ve'e
tsoo'ndu jem tiirovit jets sidoonit y'it jootmda; numay
tse'e gjts je Jesus du'ixta ku ve'e je kats dumétudi jets
ti ve'e je Jesus tyuump. 9])e'e kajx tse'e je Jesus du-
pavaajfi je y'ixpajkpatajk jetse'e apaamduka duyak'it-
tat to'k je barco joma ve'e tydkat, ve'em tse'e je numay
jayu kyah'atijmokjadat. 1 Numayani ve'e ooy je pa'am
jayu duyakjotkadaakni vye'na. Je'e kajx tse'e pan pan
jatye'e pajkjudup, je'e tse'e du'atijmojktup je Jesus kux
tyonuvaandupe'e. 11 Ax je jayu juu' ve'e jem jya'vin
kajxmda je ko'oyjayuvap, ku tse'e du'ixti je Jesus, van'it
tse'e duvinkoxkténidi jetse'e makk dumukaoijtsti.
Jidu'um tse'e vyaandi:

—iMitse'e je Nte'yam je y'Onuk!

12Van'it tse'e je Jesus makk pyavaajnjidi jetse'e
dukah'avanadat jets pan je'e ve'e.

Ku je Jesus duvinkaajn je Aiumakmejtsk kukatsivada
(Mt.10.1-4; Lc.6.12-16)

3Van'it tse'e je JesuUs pyejt jem tonun viinm jetse'e
duvaajv pan pan jaty je'e ve'e vyinkonuvaampy. Nu-
najkxjuduts je'e ve'e. ¥ Numakmejtsk tse'e duvinkaajn
juu' ve'e ittap je'e maat, jetse'e dukéxtat ka'amaayva,
15 jetse'e je kutojkun dumooydi jetse'e je pa'am jayu
duyakjotkadaaktat jetse'e duyakpitsumduvat je
ko'oyjayuvap jem je jayu jya'vin kajxmda. ¢ Ya'ats je'e
ve'e je numakmejtskta: je Simon juu' ve'e tyukmumejt-
sxaaji Pedro, 17 je Santiago jets je y'uts Juan, je Zebe-
deo je'e ve'e je myajntktajk, je'eda tse'e tyukmumejt-
sxaaji Boanerges. (Jidu'umts je'e ve'e kyatsapitsum je
Boanerges, jayuda juu' ve'e ve'em ax jo'n je afiu pyuj.)
18 Jempa tse'e je Andrés jets je Felipe, je Bartolomé jets
je Mateo, je Tomas jets je Tadeo, je Santiago juu' ve'e

je Alfeo je myajntk, je Simén juu' ve'e je cananista par-
tido dumaat y'ijt, 19 jets je Judas Iscariote, juu' ve'e je
Jesus dupaamnup jem je jayu kya'm juu' ve'e tso'ox-
pajkjudup.

Ku je Jesus yaktij jets je ko'oyjayuvape'e je kutojkun
moojyju
(Mt.12.22-28; Lc. 11.14-20)

To'k nax tse'e je Jesus jets je y'ixpajkpatajk jep tujkp
vye'nada, 2 van'it tse'e numay je jayu fiay'amojkijidin-
uva; ni je'e tse'e je Jesus kyoo'k'g'yixjini jetse'e kyayut
maat je y'ixpajkpatajk. 21 Ku tse'e je Jesus je y'utsatajk
dumotudi juu' ve'e toojnju kojtsju, van'it tse'e
du'uknunajkxti jetse'e kuduvoovdi, kux ve'eme’'e je
jayu vya'anda jets ta ve'e vyinma'yuntgkini.

2 Ax je tsaptujkpit yak'ixpajkpatajk juu' ve'e jem
Jerusalén tsoo'ndu, je'e tse'e vaandu:

—Jem xa ya'a ve'e jya'vin kajxm je ko'oyjayuvap juu'
ve'e dunuvintsanikajxp je ko'oyjayuvaptajkta. Je
Beelzebl ya'a ve'e moojyjup je kutojkun jetse'e je
ko'oyjayuvap duyakpitsumut jem je jayu jya'vin kajxm-
da.

BVan'it tse'e je Jesus duyaaxji je numay jayu jetse'e
ya tukmu'a'ixmojkin duvaajnjidi:

—¢Vintsose'e y'o'yixjut jetse'e je Satanas viinm fiaa-
jkpitsumjut jem je jayu jya'vin kajxm? 24 Pan nacho'ox-
pajkjudup xa ve'e je jayu juu' ve'e to'kji je kyutojkunda,
ka'a tse'e y'0'yixju jetse'e je kyutojkun jyékut. % Jets
pan nacho'oxpajkjuduvap tse'e je jayu juu' ve'e
tsuunip to'k jagjn to'k tajk, ka'ats je'e ve'e y'o'yixju jet-
se'e jyejkpat. 2 Jets pan nacho'oxpajkjuduvapts je'e
ve'eda pan pan jatye'e ijttup jem je Satanas y'am
kya'm, ka'a tse'e y'o'yixjuva jetse'e jyékut je kyutojkun,
kutdkiyupts je'e ve'e.

Yakvinkadaak yaknaxkadaak tse'e je JesUs je Satanas
(Mt.12.29-32; Lc.11.21-23; 12.10)

2Z7'Ni pana tse'e kya'o'yixju jetse'e tyakat jep je tsots
yaa'tyajk tyujkp jetse'e je pyaamduk dupajkjat pan
ka'a ve'e too'vajkp dutsum. Ku ve'e tsimani vye'nat,
van'itnum tse'e y'g'yixjut jetse'e je pyaamduk dupajk-
jat.

2'Tygvam xa atse'e nva'afi: Pan pan xa ve'e je
Nte'yam duvinkojtspejtp ukpu je viijnk tokin dutdn,
0'yipts je'e ve'e jetse'e yaktokinmee'kxut. 22 Ax pan
pan tse'e je Espiritu Santo duvinkojtspejtp, ni je vin'i-
tats je'e ve'e kyayaktokinmee'kxut, tygkinavam je'e
ve'e xa'ma kajx.

30Ve'em tse'e je JesuUs vyaaji kux je Espiritu Santo
ve'e je kutojkun moogjyju jetse'e je ko'oyjayuvap
duyakpitsumnit jem je jayu jya'vin kajxmda, ax ve'em
tse'e je jayu vyaandi jets je ko'oyjayuvap je'e ve'e je
kutojkun mogjyju jetse'e ve'em dutuujn.

Je'e pane'e je Jesus tyaakja'vip
(Mt.12.46-50; Lc.8.19-21)

31Van'it tse'e jye'ydi je JesUs je tyaak jets je y'utsa-
tajk, jep tse'e tak'aagup tyaandi. Jep tse'e je Jesus

dunukejxidi. 32 Pan pan jaty tse'e je Jesus dunaa't-
suunivittup vye'na, je'e tse'e na'muxju:

—Uxep xa ve'e tak'aagup je mtaak jets je m'utsatajk,
mitse'e myakkotsuvaajnjudup.

33 Ax van'it tse'e je JesUs y'atsaajv:

—¢Pants atse'e ntaakip, jets pants atse'e n'Utsidup?

34Van'it tse'e duvin'ix'apaa'vikujx pan pan jatye'e jep
naa'tsuunivittjudup, jetse'e vyaajfi:

—Ya'a xa je'e ve'eda juu' atse'e ntaakja'vip jets juu'
atse'e nja'vip ax jo'n kuy'ijtti ats je n'uts je n'ajch jets
ats je n'uts je ntsa'a. 35 Kux pan pan jatye'e dutoondup
juu' ve'e je Nte'yvam chajkp, je'ets atse'e nja'vidup ax
jo'n ats je n'uts je n'ajch kuy'ijtti, jets ats je n'uts je
ntsa'a, jets ats je ntaak.

Je taamt vajpa tukmu'a'ixmojkin
(Mt.13.1-9; Lc.8.4-8)

4 Jado'k nax tse'e je Jesus yak'ixpajknuva jeja maja
na'akaya pa'ayi; numay tse'e je jayu fiay'amojki-

jidinuva joma ve'e je'e. Va'ajts numayda ve'e tyun'ijtti.
Jem tse'e vye'na to'k je barco. Van'it tse'e je Jesus tyaj-
ki jem barco jootm, jetse'e jem y'ajxtk; jeja tse'e maja
na'akaya pa'ayi je numay jayu tyaandi. 2Van'it tse'e
may viijn duyak'ixpajkti je tukmu'a'ixmojkin maat.
Jidu'um tse'e vyaajfi:

3 —Amotunaxta. To'k xa ve'e je jayu taamt vajpa
chaa'n. 4Ku ve'e duvyj je taamt, jem tse'e juu' ve'e
naxkadaak jeja too' kujk, van'it tse'e jye'ydi je jeyyva
tanuk jetse'e dupiivdini. 5 Jem tse'e je taamt juu' ve'e
naxkadaak jeja tsakujx joma ve'e peji je naax; jatyji
tse'e yee'k kux peji ve'e je naax. 6 Ax ku tse'e
Xyanu'aanni, van'it tse'e tyaatsni kuxe'e je y'aa'ts
kyakaaktajki. 7 Jempa tse'e je taamt juu' ve'e naxka-
daak jeja apit akujk. Van'it tse'e je apit yee'k jetse'e
dukoo'k'itamooyni je oy ojts jetse'e yee'kut, je'e kajx
tse'e kyata'mi. 8 Nay jempa tse'e je taamt juu' ve'e
naxkadaak jeja oy naxkuyjx, je'e tse'e ta'mi. Jem tse'e je
taamt juu' ve'e naajkma'yiju ii'px majk taajm, jempa
tse'e juu' ve'e naajkma'yiju toogupx taajm, nay jempa
tse'e juu' ve'e naajkma'yiju mokupx tagjm.

9Van'it tse'e je Jesus jyaa'kvaajfi:

—Pan pan jaty xa ve'e jem je tyaatsk, va'an tse'e
du'amotunaxta.

Je'e pan tyajx kajxe'e je tukmu'a'ixmojkin yakpuujm
(Mt.13.10-17; Lc.8.9-10)

10Ku ve'e je Jesus naaydum vye'na, van'it tse'e
yak'amotutuvi pan vintso ve'e yakkojtsva'ach juu' ve'e
tyukmu'a'ixmojki, je'e ve'e du'amotutdvidu juu' ve'e
mutamijidup vye'na, nay ve'empa je Jesus je fiumak-
mejtsk ixpajkpatajk. 1" Van'it tse'e je Jesus fia'muxjidi:

—Je Nte'yam tse'e mtuknuja'vijidup vintso je'e ve'e
ku ve'e je jayu y'itta jem je Nte'yam y'am kya'm, ax
ka'a tse'e je Nte'yam tyuknujavajada je'eda juu' ve'e
uu'm maat ka'ijttup. 12 Je'e kajxts ats je'e ve'e ntuk-
mukotsta je tukmu'a'ixmojkin maat, kux jya'ixtup xa
ve'e juu' atse'e ntuump, ka'a tse'e duvinjavada;
jyah'amotunajxtup tse'e juu' atse'e nkajtsp, ka'a tse'e

duvinmétuda. Je'e kajx ku ve'e ve'emda, ka'a tse'e du-
maso'okta je kyo'oy joojntykinda, je'e kajx tse'e
kyayaktokinmee'kxtat.

Ku je Jests dukojtsvaach je taamt vajpa tukmu'a'ixmo-
jkin
(Mt.13.1 8-J23; Lc.8.11-15)

13Van'it tse'e je JesUs jyaa'kna'muxjidi:

—¢Ka'a ve'e xvinmgtuda ya tukmu'a'ixmojkin juu' at-
se'e tunkats? Pan ka'a ve'e xvinmdtuda, jvintsots miits
je'e ve'e xvinmgtudat nujom je tukmu'a'ixmojkin? 14 Je
taamt vajpa, ve'em xa je'e ve'e ax jo'n to'k juu' ve'e je
Nte'yam je kyats je y'ayook du'ava'nip. 15 Ax jeja tse'e
too' kujk joma ve'e je taamt yakvuj, ve'emts je'e ve'e
ax jo'n je jayu juu' ve'e du'amotunajxtup je Nte'yam je
kyats je y'ayook. Ax ku tse'e je jayu dumotuda, jatyji
tse'e je Satanas jye'ya jetse'e dupajkjini jem jya'vin
kajxmda je kats je ayook juu' ve'e yakvaajnjidu. 16 Ax
jeja tse'e tsakujx joma ve'e je peji naax, joma ve'e je
taamt yakvyj, ve'emts je'e ve'e ax jo'n je jayu juu' ve'e
je Nte'yam je kyats je y'ayook du'amotunajxtup jetse'e
jatyji dukuvakta je xoojntkun maat, 7 ve'em tse'e y'itta
ax jo'n je naax joma ve'e je taamt vee'nji yee'k kuxe'e
je y'aa'ts kyakaaktaka. Ux'ook, ku ve'e chaachpat'uk-
va'anda ukpu yakjomtonda yaktitonda je Nte'yam je
kyats je y'ayook kajx, ax jatyji tse'e dumasooktini je
kats je ayook. 18 Ax jeja tse'e apit akujk joma ve'e je
taamt yakvyj, ve'emts je'e ve'e ax jo'n je jayu juu' ve'e
je Nte'yam je kyats je y'ayook du'amotunajxtup, 9je'e
tse'e ooy dutunvinmaaydup je naxviijnit je'e jets vintso
ve'e fiaajkkumeenajadat, jetse'e je viijnk kaxin du-
jayepta. Je Nte'yam je kyats je y'ayook juu' ve'e y'amo-
tunajxtu, ve'emts je'e ve'e jyaty ax jo'n je taamt juu'
ve'e jeja apit jaat naxkadaak jetse'e kyata'mi. 20 Ax jeja
tse'e gy naxkujx joma ve'e je taamt yakvuj, ve'emts
je'eve'e ax jo'n je jayu juu' ve'e je Nte'yam je kyats je
y'ayook du'amotunajxtup jetse'e dukatsapakta, vimpi-
jtnupts je'e ve'e je jyayuvinda je jyoojntykinda ax jo'n
je Nte'yam tyukmutsgkjada, je'e kajx tse'e y'itta ax jo'n
je oy naax joma ve'e je taamt juu' ve'e naajknuma'yiju
ii'px majk tagjm, jets juu' ve'e naajknuma'yiju toogupx
taajm, jets juu' ve'e naajknuma'yiju mgékupx taajm.

Je ta'kxpa tukmu'a'ixmojkin
(Mt.5.14-16; Lc.8.16-18)

21Van'it tse'e je Jesus jyaa'kvaaji:

—Ku ve'e je jayu je ta'kxpa duyakmin, ;yaktuknaxjo-
jppts n'ite'e pan tii, ukpu jepe'e maajntkun pa'tkup
duyu'uts? ;/Ka'a n'ite'e kajxm dupum joma ve'e tya'kx-
va'kxut? 2 Nay ve'empa tse'e, ka'a xa ve'e tii juu' ve'e
yu'uts jetse'e ux'ook kyanuke'xnatakat, ka'a tse'e tii
juu' ve'e kayaknuja'vip jetse'e ux'ook je jayu dukanuja-
vat. Z Pan pan jaty xa ve'e jem je tyaatsk, va'an tse'e
du'amotunaxta.

24 Jaa'kvaan tse'e jidu'um:

—Payo'oyda oy juu' ve'e m'amotunajxtup. Ve'em
pan vintso ve'e mjayuvada, nay je mjayuvin tse'e vim-
pittap. Pan gy xa ve'e je mjayuvinda, mjaa'kyakmo'o-

dap tse'e juu' nuyojk. 5 Pan pan tse'e juu' dumaat,
jaa'kyakmo'opts je'e ve'e; jets pan pan tse'e juu' yuu'n
vee'n dumaat, yakpajkjinup tse'e nujom.

Je taamt juu' yee'kp tukmu'a'ixmojkin

26 \Vaampa tse'e je Jesus:

—Ve'em xa ve'e je Nte'yam je kyutojkun ax jo'n to'k
je jayu je taamt duvuj jeja naxkujx. 27 Ku ve'e ya it Aaxy,
ya it kyujaj ya it kyutso'oa, mojxpts je'e ve'e jetse'e
y'aa'ch. Ka'ats je'e ve'e je jayu dunujava vintso je'e
ve'e myux jets pan vintso ve'e y'aa'ch. 2 Kux viinme'e
je naax duyakyee'k, too'vajkpe'e je y'aajy dupum,
van'it tse'e je kygjk, jetse'e ux'ook je tyaajm. 2 Ax ku
tse'e je tyaajm myaju, van'it tse'e yakpakmojkni kux ta
ve'e je pakmok aats dupaa'ty.

Je mostaza taamt tukmu'a'ixmojkin
(Mt.13.31-32; Lc. 13.18-19)

30Van'it tse'e je Jesus vyaampa:

—¢Vintso jo'nts je'e ve'e je Nte'yam je kyutojkun,
ukpu ti jo'n tse'e ntukmu'a'ixmojkimdap? 3! Ve'em xa
je'eve'e ax jo'n to'k je yaa'tyajk duvuj je mostaza
taamt jeja naxkujx. Ku ve'e yakvuj, je'e tse'e je taamt
dunutsayikajxp yaja naxviijn; 32 ax ku tse'e yee'k, Au-
majikujxpts je'e ve'e jets ka'a ve'e je viijnk aajy ojts juu’
ve'e yakja'kxp, maja vaamp tse'e ooy, o'yixjadap tse'e
je jeyyva tanuk jetse'e je pye'en dupamdat jem y'axén
akojkm joma ve'e je ep.

Vintso je Jesus duyaktuujn je tukmu'a'ixmojkin
(Mt.13.34-35)

33 Ax may tse'e je Jesus dutukmu'a'ixmojki je kats je
ayook ax jo'n ya'a, ve'em vintso ve'e je jayu y'o'yixjidi
jetse'e duvinmotudat. 34 Jets nujom juu' jatye'e tyuk-
mukajtsp, tum tyukmu'a'ixmojkip tse'e. Ku ve'e je
Jesus je y'ixpajkpatajk dumaadi aje'ejyjida, va'ajts tse'e
du'ava'nikujx.

Ku je Jesus duyak'atuvi je makk poj
(Mt.8.23-27; Lc.8.22-25)

35Ku ve'e je it tyanayini, van'it tse'e je Jesus je y'ix-
pajkpatajk dunuyujmidi:

—Ja'mda jem jado'k ado'om napa'am.

36 Van'it tse'e je y'ixpajkpatajk yaknajkxjidi jem barco
jootm, je barco joma ve'e vye'na, jetse'e je numay jayu
dumujékumidi. Jem tse'e vye'nada jamejtsk jatoojk je
barco maat je'eda. 37 Van'it tse'e makk pyoj'ukvaajfi
jetse'e je naaj ooy tyunkajxmpojtuk jetse'e tyajki jem
barco jootm. Van'it tse'e je barco y'ojts'ukvaanni. 38 Jep
tse'e barco naadup mya'aj vye'na je Jesus jem kukava
ni'kxm. Van'it tse'e duyojxti jetse'e dunuujmidi:

—iYak'ixpajkpa! ¢Ka'a ve'e xvinmay ku ve'e
n'oo'kumdat?

39Van'it tse'e je Jesus pyojtuk, jetse'e je poj du-
tuknuujmi. Van'it tse'e je maja na'akaya dumukaijts.
Jidu'um tse'e vyaajfi:

—Tukviijn'ity, ka'a ve'e mjotma'aty.

Van'it tse'e je poj y'atuvi jetse'e je naaj tyu'ujkjajty.

40 Van'it tse'e dunuujmi je y'ixpajkpatajk:

—¢Tyajxse'e mtsa'agada? ;Ka'anume'e je jaanch-
ja'vin xjayepta?

41 Qoyts je'e ve'e tyuntsa'kidi jetse'e vimpit atuj
flavyaajnjidi:

—¢Vintsos ya'a vine'e ya jayu je makkin ooy dutun-
jayep? iKatsupajkjup xa ve'e je poj paat jets je maja
na'akaya paat!

Ku je Jests duyakpitsum je ko'oyjayuvap jem je jayu
jya'vin kajxm
(Mt.8.28-34; Lc.8.26-39)
5 Van'it tse'e jye'ydi jem jado'k ado'om maja
na'akaya pa'am joma ve'e je it duxaaja Gadara.

2Ku ve'e je Jesus pyitsum jem barco jootm, van'it tse'e
to'k je yaa'tyajk vyinkutamiji juu' ve'e jem jya'vin
kajxm je ko'oyjayuvap. Jem tse'e chaa'n joma ve'e je
00'kpa fiaxtakada. 3 Ax jep tse'e 00'kpa aajntkup chuu-
na y'ijt; ni je cadena maata tse'e pan kya'o'yixju jetse'e
tsum duyak'itut, 4 kux may naxani ve'e jyayakcadenat-
sum vye'na jem kya'm jets jem tyékum, jetse'e du-
tukpojtikux je cadena; ni pana tse'e kya'g'yixju jetse'e
duyakydjut. 5Ijtp tse'e jovum xaaj jévum tsooj
y'aya'axy vyidut jem tonun viinm tonun kajxm jets jo-
ma ve'e je 0o'kpa aajntk, jetse'e je tsaaj fiatyuknaajkx-
a'ajkaja. 6Jékum jatyna tse'e je Jesus vye'na, van'it
tse'e je yaa'tyajk y'ixji jetse'e noomp je Jesus duvinku-
tami jetse'e duvinkoxkteni. 7 Van'it tse'e makk du-
mukaijts, jetse'e dunuujmi:

—¢Ti katsts uu'me'e njayejpump?, Jesus, je Kajxmit je
y'Onuk, je Nte'yam je Myajntk. Je Nte'yam kajx ats mit-
se'e nmunoo'kxtuk, kadi ats xtsaachtun.

8Jidu'um tse'e vyaajfi kux Auujminupe'e je Jesus je
ko'oyjayuvap jidu'um:

—iKo'oyjayuvap, pitsumdini jem ya jayu jya'vin
kajxm!

9Van'it tse'e je JesUs je yaa'tyajk du'amotutuvi:

—¢Tise'e mxaaj?

Van'it tse'e y'atsaajv:

—Muiijl Am atse'e nxaaj kux va'ajts numay aatse'e.

10Van'it tse'e je JesUs ooy dutunmunoo'kxtk jets ka'a
ve'e jékum dukéxut je ko'oyjayuvaptajk. 11 Tamiji tse'e
jya'kxta vye'na numay je keem jem tonun viinm, 12 jet-
se'e je ko'oyjayuvaptajk je Jesus dumunoo'kxtkti:

—Pakexu aats to'k aaj xim joma ve'e je keem jets
aats je'e ve'e ntuktakat.

13Yakjajtuxjudu tse'e je Jesus. Van'it tse'e je
ko'oyjayuvap pyitsumdini jem je yaa'tyajk jya'vin
kajxm jetse'e je keem dutuktajkidi; numejtsk miijl jo'n
tse'e y'ijtti je keem. Van'it tse'e nujom je keem kyus-
noomdi jem tonun viinm jetse'e y'ano'midi jem maja
na'akaya jootm. Jep tse'e fiax'0o'kkajxtini.

14 Ku ve'e du'ixti je keem ixpada, noomp tse'e fajkxti
jetse'e gjts du'avanva'kxta jem kajpun jootm jets jem
kam jootm. Je numay jayu tse'e ojts du'ixta juu' ve'e
toojnju kojtsju. 15 Ku ve'e jye'ydi joma ve'e je Jesus,
van'it tse'e du'ixti je yaa'tyajk juu' ve'e jem jya'vin

kajxm tuy'it je ko'oyjayuvap. Jem je'e ve'e chuuna xax-
ani jets gyani je vyinma'yun. Van'it tse'e cha'kidi. 6 Pan
pan jatye'e du'ixtu, je'e tse'e tukmumaajntykjudu
vintso ve'e jyajtti je keem jets je yaa'tyajk juu' ve'e je
ko'oyjayuvap tufiuvaatsjini. 7 Van'it tse'e je jayu du-
munoo'kxtkti je Jesus jetse'e dutukvaatsnit je y'itta je
Aaaxta.

18 Ku ve'e je Jesus tyajki jem barco jootm, van'it tse'e
je yaa'tyajk juu' ve'e je ko'oyjayuvap jem jya'vin kajxm
tuy'it, je'e tse'e munoo'kxtkju jetse'e dumaadat. 19 Ax
ka'a tse'e je Jesus duyakjajty. Jidu'um tse'e dunuyjmi:

—Najkxu jem mtak'am joma ve'e je mjayu, jem tse'e
xtukmumaaydukut ti maa'yune'e je Maja Vintsan tum-
to'nuxju jets vintsg je'e ve'e tumtukma'atju.

2 Jem kajpun kajxmda juu' ve'e jem decapolisit y'it
jootm, jem tse'e je yaa'tyajk fiujkx jetse'e du'amaajn-
tykva'kxy nujom juu' ve'e je Jesus tyoon je'e kajx. Atu-
va atoki tse'e dutuktaandi.

Je Jairo je faax jets je ta'axtajk juu' ve'e je Jesus je vyit
dutoon
(Mt.9.18-26; Lc. 8.40-56)

21 Ku ve'e je JesUs vyimpijtnuva jem barco jootm jeja
jado'k maja na'akaya pa'ayi, van'it tse'e numay je jayu
Aay'amojkijidi joma ve'e je'e. 2 Van'it tse'e to'k je jayu
Auje'yji juu' ve'e jep tsaptujkp dunuvintsanip, Jairo je'e
ve'e xyaaj. Ku ve'e je Jesus du'ix, van'it tse'e
duvinkoxkteni, 3B jetse'e ooy dutunmunoo'kxtk.
Jidu'um tse'e vyaajfi:

—O0o'kuvaannupe'e ats je mpi'k naax. Ja'mu to'k aaj
jetse'e je mka'aj xtuknukoénut, ve'em tse'e jyotka-
da'akut, jetse'e jyaa'kjoojntykat.

24Van'it tse'e dumaadi. Je numay jayu tse'e je Jesus
myaatnajkx jetse'e dutun'atijmojktini. 25 Jem tse'e to'k
je ta'axtajk vye'na juu' ve'e makmejtsk joojntani du-
jayejpp je vinnujkxju pa'am. 6 Tavani tse'e je ta'axtajk
o0y tyunyaktsaachpaa'tjada numay je tso'yivatajk jets
tavani ve'e dutukmujokyajxni nujom juu' ve'e y'ixp
jyayejpp, ax ni vinxupa tse'e kyajotkada'aky, nuyojke'e
y'oo'ktdv. 77 Ta tse'e dumotu vye'na ti ve'e je Jesus tyu-
ump kyajtsp, jetse'e je ta'axtajk jye'y joma ve'e je Jesus
jep fiaadup tsov jeja numay jayu akujk, jetse'e je vyit
dutoojnji. 28 Jidu'um tse'e fiafia'muxji: Tun koojyji xa ijk
atse'e kuntan xi vyit, jotkada'akupts atse'e. 2 Ku ve'e
je vyit dutaajn, tun jatyji tse'e je pya'am y'atdvini jet-
se'e je Ai'kx je kyopk duja'vi jets ta ve'e je pa'am fiu-
va'achju. 30 Ku ve'e je Jesus dunuja'vi jets ta ve'e je
myakkin duyaktun, van'it tse'e vya'kumpijt joma ve'e
je numay jayu, jetse'e vyaajfi:

—¢Pan tse'e ats ya nvit tudutan?

31Van'it tse'e je y'ixpajkpatajk fia'muxjidi:

—M'ixp xa mitse'e jets je numay jayu ve'e m'atijmo-
jkjup, jetse'e mva'af: “;Pants atse'e tuxtan?”

32Van'it tse'e je Jesus je numay jayu duvin'ix'apit-
sumkujx, je'e ve'e y'ixuvaampy pan pane'e toojnju.
3Van'it tse'e je ta'axtajk tyuntsa'kini jetse'e nunmipp-
nup je Jesus duvinkoxkteni, jetse'e tydvam juu' duvaa-

jnji kux Auja'vipe'e vintso ve'e jyotkadaakni. 34 Jetse'e
je Jesus fa'muxji:

—Ta xa ve'e mjotkadaakni je'e kajx ku atse'e tux-
jaanchjava. Najkxni to'k aaj to'k joot. Tsotse'e m'ijtnit.
35 Kojtspna tse'e je Jesus vye'na, van'it tse'e je jayu
fiuje'yjidi, jeme'e je tsaptujkpit je Aiuvintsan tyak'am

choo'ndi, jetse'e vyaandi:

—Tavani xa ve'e je mnaax y'aa'k. ¢Tyajxse'e xjaa'k'at-
su'ux ya yak'ixpajkpa?

36 Ax tun koojyji tse'e je Jesus dumotu jets ti ve'e yak-
vaajnjip je tsaptujkpit je Auvintsan, van'it tse'e dunuuj-
mi:

—Kadi mtsa'aga. Koogjyji atse'e xjaanchjavat.

37 Ax ni pana tse'e dukayakjajtji jetse'e pyanajkxjut, je
Peedroji ve'e jets je Santiago maat je Juan juu' ve'e je
Santiago je y'uts. 33 Ku ve'e je JesUs jye'y jem je tsap-
tujkpit je fiuvintsan tyak'am, van'it tse'e du'ix jets
jeme'e je jayu ooy tyunne'emda, tyunya'axta,
tyuntsaachvinmayda. 39 Ku ve'e je JesUs tyajki jep
tujkp, van'it tse'e fia'muxjidi:

—¢Tyajx tse'e mne'emda jetse'e mya'axta? Kux ya ki-
ix 6nuk, ka'a xa ya'a ve'e y'aa'ka, maapji ya'a ve'e.

40 Jetse'e dunuxiikti dutukxiikti. Van'it tse'e je Jesus
duyakpitsumkujx je jayu. Van'it tse'e dumaadi je 6nuk
je tyee' je tyaak jets je y'ixpajkpatajk juu' ve'e myaa-
didu, jetse'e tyajki joma ve'e je kiix 6nuk mya'aj.

41 Van'it tse'e je kiix 6nuk je kya'aj dukoojnukji jetse'e
dunuujmi:

—Talita, cumi. (Ax jidu'umts ya'a ve'e kyatsapitsum,
kiix 6nuk, mits atse'e nnuujmip, pojtukni.)

42 Ax tun jatyji tse'e je kiix 6nuk pyojtukni jetse'e
yo'y'ukvaanni, kux makmejtsk joojntani ve'e. Atuva
atoki tse'e tyuntaandi je jdyuda. 8 Van'it tse'e je Jesus
makk fia'muxjidi jets ni pana ve'e dukavaajnjadat, jet-
se'e dupavaajfi jetse'e je kiix dnuk duyakkaydat.

Ku je Jesus vye'na jep Nazaret
(Mt. 13.53-58; Lc.4.16-30)

6 Ku ve'e je Jesus chaa'n jem, van'it tse'e vyimpijtni

jem tyak'am, panajkxjudu tse'e je y'ixpajkpatajk.
2Ku ve'e je poo'kxtkun xaaj dupaaty, van'it tse'e
yak'ixpajk'ukvaajf jep tsaptujkp. Je numay jayu tse'e
amotunajxjudu jetse'e atuva atoki tyaandi. Jidu'um
tse'e Aavyaajnjidi:

—¢Jomas ya'a ve'e ya jayu ya nuja'vin dupuk jetse'e
ve'em kyats? ¢Ti nuja'vin ya'a ve'e tuyakma'a? ;Vintso
ve'e y'0'yixju jetse'e je majin dutin? 3Ya'a xa ve'e je
tsejtspa juu' ve'e je Maria je myajntk, je Santiago maat
je José je y'ajch, je Judas maat je Simodn je y'ajch. Yaja
tse'e chaanada ya'a ya kyiix utsta uu'm maatta.

Je'e kajx tse'e duviijnk'ixti je Jesus. 4Van'it tse'e je
Jesus Aa'muxjidi:

—OQtyun joma tsgva xa ve'e yakvintsa'aga je Nte'yam
je y'ayook kojtsnajxpa, jeejyji ve'e kyayakvintsa'aga jo-
ma ve'e je y'it je fiaax, joma ve'e je jyuu't je myugo'ok,
jets joma ve'e je jyaajn je tyajk.

5Ax ka'a tse'e je JesUs y'0'yixji jetse'e jem je majin
dutoénut, je'ejyji ve'e ku ve'e je kya'aj dutuknukaajn

vinkex je pa'am jayu jetse'e duyakjotkadaakni. ¢ Atuva
atoki tse'e tyaajii je JesuUs ku ve'e du'ix jets ka'a ve'e
jyaanchjavajada; kajpun kajpun tse'e fiujkx jetse'e je
jayu duyak'ixpuk.

Ku je Jesus du'akejxva'kxti je y'ixpajkpatajk ka'amaay-
va
(Mt.10.5-15; Lc.9.1-6)

7Van'it tse'e je Jesus duyaxmujk je iumakmejtsk ix-
pajkpada, jetse'e du'akejxva'kxti numejtsk jaty, jetse'e
dumoojy je kutojkun jetse'e je ko'oyjayuvap duyakpit-
sumdat jem je jayu jya'vin kajxmda. 8 Van'it tse'e du-
tukpavaajfi je y'ixpajkpatajk:

—Ka'a tse'e ti xmutsoo'ndat juu' ve'e m'ajootadap
jeja too' aajy, ka'a tse'e xmutsoo'ndat je tsapkaaky,
ka'a tse'e je apajkin, ni ka'ava tse'e je meen. Je mtajkji
ve'e mpakaptap 9jetse'e je mka'ajk xtukva'agadat, jets
to'k ni'kxji ve'e je mvit xmunajkxtat juu' ve'e mjayejpt-
up.

10Van'it tse'e dujaa'knuujmi:

—Kujyajomatuyjka tse'e mtakadat, jeja tse'e
mnamyayjadat pan vinxup xaaj ve'e mtanada. " Ax
pan pan tse'e mkakuvajkjudup uk mkah'amotunaxu-
vaajnjudup, mtsoo'ndinup tse'e jem jetse'e xvinxittat
je mtekta jetse'e vyanukut je naxvay juu' ve'e tux-
pava'akta jem kyajpun jootm, ve'em tse'e dunujavadat
jets ka'a je'e ve'e y'oya juu' ve'e tyoondup. Tydvam xa
atse'e nva'af, nuyojke'e je jayu je tsaachpaatun yak-
mooydinit ku ve'e je jayu yaktokimpayo'ydinit jets ni
ka'a ve'e je sodomait jets je gomoorrait jdyuda.

12Van'it tse'e choo'ndi je y'ixpajkpatajk ka'amaayva
jetse'e je jayu dunaajmada jetse'e vyinmayumpijttinit,
jetse'e dumasooktinit je kyo'oy joojntykinda. 13 Yakpit-
sumduva tse'e je ko'oyjadyuvap jem numay je jayu
jya'vin kajxmda jetse'e dupaajmjada je olivos aceite
jem numay je pa'am jayu fii'kxmda kyojmda jetse'e
duyakjotkadaaktini.

Ku je Yaknapejtpa Juan y'oo'kni
(Mt.14.1-12; Lc.9.7-9)

14 Ku ve'e je Jesus je myajin vya'kxtk, van'it tse'e je
yakkutojkpa Herodes dumotu. Jeme'e je jayu juu' ve'e
vaandu:

—Je Yaknapejtpa Juan xa je'e ve'e, je'e tse'e joojntyk-
pajknuva jetse'e Jesus fatyijju, je'e kajx tse'e y'o'yixju
jetse'e je majin dutun.

15 )Jempa tse'e pan pane'e vaanduvap:

—]Je Elias xa je'e ve'e.

Nay jempa tse'e pan pane'e vaanduvap:

—Je'e xa ve'e nuto'k je Nte'yam je y'ayook kojtsnajx-
Nte'yam je y'ayook kojtsnajxpada.

16 Ax ku tse'e je yakkutojkpa Herodes je kats dumotu,
van'it tse'e vyaajfi:

—Je Juan xa je'e ve'e juu' atse'e nyakjayyukpojxjinu,
je'e tse'e joojntykpajknuva.

17Ve'em tse'e vyaajfi kux viinme'e je Herodes je Juan
duyakjamyaijtsji jetse'e duyakjapyoxuntakpaajmiji, jet-

se'e duyakjachoojmiji. Ve'em tse'e dutuujn je ta'axtajk
Herodias kajx juu' ve'e pyajknu, je y'uts Felipe je fiu-
da'ax je'e ve'e y'ijt. 18Jidu'um tse'e je Juan je Herodes
dunuujmi:

—Ka'a xa ve'e je pava'nun duyakjaty jetse'e xpakut
je m'uts je fiuda'ax.

19 Ax je ta'axtajk, myu'ejkjupts je'e ve'e je Juan,
chajkpts je'e ve'e jetse'e je Juan y'oo'kut; ax ka'anum
tse'e y'o'yixju 20 kux cha'kipe'e je Herodes je Juan. Kux
fiuja'vipe'e jets je Nte'yam je jyayu je'e ve'e jets tuv
je'e ve'e je jydyuvin je jyoojntykin, je'e kajx tse'e
dukayakjaty jetse'e je Juan y'00'kut. Chojk tse'e je
yakkutojkpa jetse'e du'amotunaxut juu' ve'e je Juan
kyojts; ax ogy tse'e tyunnavyinma'yunmoojyji vinnaa-
jknax ku ve'e ve'em dutuujn.

21 Ax je'y tse'e je xagj ku ve'e y'o'yixji je ta'axtajk jet-
se'e je Juan y'oo'kut, van'it je'e ve'e jyajty ku ve'e je
Herodes je kye'xtkun xaaj dumaja tun vye'na. Yak-
jayukaay tse'e je Herodes. Jem tse'e je fiuvinténivatajk,
jem tse'e je tojpa juu' ve'e dunuvintsanidup kakmiijl
jaty je tojpatajk, jempa tse'e pan pan jatye'e
dunumgajidup jem galiléait y'it jootm. 2 Kaaydup tse'e
vye'nada, van'it tse'e tyajki je Herodias je faax jetse'e
y'ejts. Ooy tse'e dutuntsojja'vidi je yakkutojkpa
Herodes jets pan pan jatye'e myaatkaaydup
myaat'ooktup vye'na. Van'it tse'e je yakkutojkpa
dunuujmi je kiixuta'ax:

—Amotuvu ats pan ti ve'e mtsajkp, kux nydkup at-
se'e.

BVan'it tse'e je Nte'yam duyaknajxy jetse'e vyaannu-
va:

—Nujom tse'e pan vinxup atse'e x'amotu, nyakupts
atse'e, jyakojkmam atse'e nyakut je nkutojkun.

24Van'it tse'e je kiixuta'ax vya'kpitsum jetse'e gjts je
tyaak dumaatnakyatsju, jetse'e du'amotutuvi:

—¢Tis atse'e kun'amotu?

Van'it tse'e je tyaak y'atsaajv:

—Amotuvu je Yaknapejtpa Juan je kyuvajk.

2 Jaty aa'k tse'e je kiixuta'ax tyajkinuva joma ve'e je
yakkutojkpa. Van'it tse'e du'amotu:

—Ve'e atse'e ntsajkp jetse'e uxyam jaty xyakut jem
plato jootm je Yaknapejtpa Juan je kyuvajk.

% Van'it tse'e je yakkutojkpa tyuntsaachvinmapyujk.
Ax ka'a tse'e dukoijtstikutsuva'an kux tdvani ve'e je
Nte'yam duyaknaxy vye'na jets tavani ve'e je jayu
du'amotunaxta juu' ve'e myaatkaaydup myaat'ooktup
vye'na. 7 Je'e kajx tse'e tun jatyji to'k je tyojpa dukejx
jetse'e najkx je Juan je kyuvajk duyaktsaa'n. 2 Van'it
tse'e je tojpa fiujkx jetse'e ojts duyukpux jep poxun-
tujkp, jetse'e duyaknujkx je kyuvajk jem plato jootm,
jetse'e dumooijy je kiixuta'ax. Van'it tse'e je kiixuta'ax
je tyaak dumoojy je Juan je kyuvajk.

2 Ax ku tse'e je Juan je y'ixpajkpatajk dumétudi,
van'it tse'e jye'ydi jetse'e ojts duyaktsoo'ndini je fi'kx
je kyopk, jetse'e duyaknaxtajkidini.

Ku je Jesus je jayu duyakkaajy numugooxk miijl naxy
(Mt.14.13-21; Lc.9.10-17; Jn.6.1-14)

30Van'it tse'e je kukatsivatajk vyimpijttini joma ve'e je
Jesus jetse'e duvaajnjidi pan ti jatye'e ojts dutonda jets
vintso ve'e je jayu duyak'ixpajkti. 31 Van'it tse'e je Jesus
Aa'muxjidi:

—Ja'mda apuk jetse'e vee'n mpoo'kxumdat.

Ve'em tse'e vyaajfi kux je numay jayu ve'e navyinna-
jXjup navyintajkijup, ka'a ve'e y'avaatsuvada jetse'e
kyaydat. 32 Ax van'it tse'e aje'ejyjida dupajkti to'k je
barco jetse'e figjkxti joma ve'e kyapantsuuna. 33 Nu-
may tse'e du'ixti ku ve'e choo'ndi jetse'e du'ixkajpti je
Jesus. Van'it tse'e noomp figjkxti je numay jayu, jem
tse'e may kajpun kajxm choo'nda, jetse'e too'vajkp
jye'ydi je numay jayu jets ux'ook juu' ve'e jem barco
jootm najkxtu. 34 Ku ve'e je Jesus jem barco jootm
vya'kpitsum, van'it tse'e du'ix je numay jayu, yaktuk-
mo'ttu tse'e kux ve'em xa je'e ve'eda ax jo'n je carnero
juu' ve'e je vyinténiva ka'ijtuxjudup. Van'it tse'e je jayu
duyak'ixpujk, may viijn tse'e juu' jaty duvaajnjidi. 35 Ax
ku tse'e je it tyanayini, van'it tse'e je y'ixpajkpatajk
vyinkutamijidi. Van'it tse'e je Jesus dunuujmidi:

—Tanani ve'e uxyam ya it jets ka'a tse'e yaja
pyantsuuna. 3¢ Pakejxtini to'k aaj ya jayuda jetse'e
Aajkxtat jem kam jootm jets jem kajpun kajxm juu'
ve'e tamanaat, ve'em tse'e je kyaaky je tyojkx dujoy-
dat, kux ka'a ve'e dumaadada ti ve'e kyaydap jya'kx-
tap.

37Van'it tse'e je Jesus y'atsoojvjidi:

—Miits ya'a ve'e myakkaydap.

Van'it tse'e je y'ixpajkpatajk y'atsoojvjidi:

—iMejtsk mokupx xaaj numutun jo'n xa ve'e je meen
dutsak jetse'e je tsapkaaky yaktukjoyut jetse'e ya jayu
kyaydat!

38 Van'it tse'e je Jesus y'amotutuvijidi:

—¢Vinxup tse'e jep je mtsapkaakyta? Ixta n'it.

Ku tse'e dunuja'vidi, van'it tse'e vyaandi:

—Mugooxk xa jepe'e je tsapkaaky jets mejtsk je ajkx.
39Van'it tse'e je Jesus dutukpavaandi jetse'e je jayu
duyak'ajxtuktat jem tsoots kajxm to'k jaka'a jaty. 40 Ajx-

tktu tse'e je jayu to'k jaka'a jaty, numdkupx jaty jets
nuvujxtkupxuk majk jaty. 4 Van'it tse'e je Jesus
dukoojnuk mugooxk je tsapkaaky jets mejtsk je ajkx.
Van'it tse'e jem tsajm tso pyat'ix jetse'e je Nte'yam
dukukoijtsji. Van'it tse'e je tsapkaaky dutojkva'kxy jet-
se'e dumogjy je y'ixpajkpatajk jetse'e je jayu du-
tukvinkukayadat. Yakva'kxpa tse'e je Jesus mejtsk je
ajkx, jetse'e je y'ixpajkpatajk anafiujoma dumokyujx.
42 Ax nujom tse'e je jayu kyaaydi jetse'e kyooxjidi. 43 Ku
ve'e je jayu kyakyajxti, van'it tse'e dupakmojktini ja-
makmejtsk kach je tsapkaaky kunax jets je ajkx kunax
juu' ve'e vintaannu. 4 Juu' jaty tse'e kaaydu, numu-
gooxk miijlts je'e ve'e y'ijtti je yaa'tyajkta.

Ku je Jesus yo'y jem nani'kxm
(Mt.14.22-27; In.6.16-21)

4 Jatyji tse'e je Jesus dupavaaji je y'ixpajkpatajk jet-
se'e tyakadat jem barco jootm jetse'e figjkxtat jem
jado'k ado'om maja na'akaya pa'am joma ve'e je ka-
jpun juu' ve'e Betsaida duxaaj, je'e tse'e najkxtap nam-
vaate'e je Jesus je numay jayu dupakejxtini. 4 Tavani
tse'e je numay jayu dupakejxtini vye'na, van'it tse'e je
Jesus dujaa'kvimpejt je tonun jetse'e ojts chapkats.

47 Ku ve'e je it kyoo'tsini, jem tse'e vye'na je barco ma-
ja na'akaya jootm; ax je Jesus, jéjats je'e ve'e naxkujx
naaydum. 4 Van'it tse'e je Jesus du'ix jets noo'kxtinu-
pe'e ku ve'e dujapakaa'pta je barco, kux je makk poj
ve'e vinkumi'nijidup. Jado'k ma'ajum jo'n tse'e vye'na,
van'it tse'e je Jesus pyanajkxjidi, jem tse'e nani'kxm
yo'oy, ukvinnaxuvaajnjudup tse'e. 49 Ax ku tse'e je y'ix-
pajkpatajk du'ixti jets jeme'e nani'kxm yo'yp myets,
ve'em tse'e vyinmaaydi jets jado'k itumit jayu je'e ve'e.
Van'it tse'e y'akaa'stkti, 50 kux anafiujoma ve'e du'ixti
jetse'e cha'kidi. Ax jatyji tse'e je Jesus myukoijtsjidi, jet-
se'e Aia'muxjidi:

—iJot'amgajada, ats xa jeja, kadi mtsa'agada!

51Van'it tse'e je Jesus tyajki je'e maatta jem barco
jootm. Tun jatyji tse'e pyoj'atdvi. Van'it tse'e je y'ixpajk-
patajk atuva atoki tyuntaandi, 52 ka'a ve'e duvinmgtudi
tive'e je Jesus tyoon ku ve'e dutojkva'kxy je tsapkaaky
jetse'e je numay jayu duyakkaajy, kux makke'e je kyu-
vajkta.

Ku je Jesus duyakjotkadaaky je pa'am jayuda jep Gene-
saret
(Mt.14.34-36)

53 Ku ve'e dutuknajxti je maja na'akaya, van'it tse'e
jye'ydi jem genesarétit y'it jootm. Jem tse'e je byaarco
dukuvaa'ndi jeja napa'ayi. % Ax ku tse'e pyitsumdi jem
barco jootm, jatyji tse'e je jayu je Jesus du'ixkajpti.

%5 Van'it tse'e y'anomva'kxti jem tsov jetse'e je Jesus je
pa'am jayu dutuknunajkxti jem maajntkun kajxm pan
joma tso ve'e dumotuda jets jeme'e je Jesus vyidut.

% Jyajomakajpunkujxa tse'e je Jesus tyajki ukpu joma
ve'e fiajxy jem kam jootm, jem tse'e dupaamdi too' am
je pa'am jayu jetse'e dumunoo'kxtkti je Jesus jetse'e
duyakjatut jetse'e yaktoojnjat kujyavitupaa'vjya. Ax
pan pan jaty tse'e dutoondu je Jesus je vyit, jotkadaak-
tinu tse'e.

Kyo'oyja'vipe'e je Jesus ku ve'e je jayu dukakutyudn je
Nte'yam je pyava'nun
(Mt.15.1-9)

7 Van'it tse'e je fariseotajk maat je tsaptujkpit

yak'ixpajkpatajk flay'amojkijidi joma ve'e je Jesus,
jem tse'e Jerusalén choo'nda. 2 Ax jem tse'e je Jesus je
y'ixpajkpatajk juu' ve'e kaaydu, ka'ats je'e ve'e too'-
vajkp kyapoijti joma vaat je kyatajkts ax jo'n je jujpit
jayu je pyava'nunda, yaktijpapts je'e ve'e je jayuda jets
ka'a ve'e vya'ajtsada je kya'aj. Ixjudu tse'e je fariseo-
tajk jets je tsaptujkpit yak'ixpajkpatajk. 3 Kuxe'e je



Marcos 7:4

fariseotajk jets nujom je israeejlit jayu duyak'itta je
pava'nun juu' ve'e je jujpit jayu yakta'nuxjudu; pan
ka'a ve'e kyapoijta je kyatajkts paat ax jo'n je jujpit jayu
je pyava'nunda, ka'a tse'e kyayda. 4 Ax ku tse'e vyimpi-
jttini jep maa'y jaatp, pan ka'a ve'e too'vajkp ve'em
kyapojta, ka'a tse'e kyayda. Ax ve'em tse'e duyak'itta ti
jaty viijnk pava'nun, ax jo'n je tuk'a'ooguin jets je 00'y
yakpuj, je pojxun to'ts jets je maajntkun. 5Van'it tse'e
je fariseotajk maat je tsaptujkpit yak'ixpajkpatajk
du'amotutuvidi je Jesus:

—¢Tyajx tse'e ya m'ixpajkpatajk dukatonda ax jo'n je
jujpit jayu je pava'nun xyaktaajnjimdi jetse'e ve'emiji
kyayda? Ka'a tse'e je kya'aj duyakva'atsta.

6Van'it tse'e je JesUs y'atsaajv:

—Mejts'aajta mejtsjootta. Oye'e miits kajxta je
Nte'yam je y'ayook kojtsnajxpa Isaias du'ava'ni.
Jidu'um tse'e dujatyaaji juu' ve'e je Nte'yam kyojts:

Y'amiji xa ve'e ya jayu ats xvinjdvada xvintsa'agada,

ax xtukmujékumidupts atse'e je jyootta je jya'vinda.

7Ténaji xa je'e ve'e fiatyijjada jets xvinja'vidup xv-
intsa'kidup ats je'e ve's,

tyuk'ixtupts je'e ve'e je jayu je pyava'nunda ax jo'n
ats je mpava'nun kuy'ijt jo'n.
Jidu'um tse'e je Isaias dujatyaajfi. 8 Mpanajkxtup xa
ve'e je jayu je pyava'nunda, ve'em ax jo'n je
tuk'a'ooguin jets je 00'y yakpuj, jets juu' jatye'e viijnk
pava'nunda. Kux tse'e ve'em xtonda, mmasooktup
tse'e je Nte'yam je pyava'nun.

9Van'it tse'e je Jesus jyaa'kvaajii:

—iOoy xa miitse'e xtunjatta vintso ve'e je Nte'yam je
pyava'nun xyakma'atta je'e kajx jetse'e ve'em
xpanajkxta je pava'nun juu' ve'e je jujpit jayu myak-
ta'nuxjudu! 10 Kux jidu'ume'e vya'afi je Moisés je
pyava'nun: “Vintsa'agada je mtee' je mtaak.” Vaampap
tse'e jidu'um: “Pan pan tse'e je tyee' ukpu je tyaak
duvinkojtspejtp, kutdkanits je'e ve'e je y'oo'kun.” 1 Jets
miitse'e mvaandup jets Q'yipe'e jetse'e je jayu je tyee'
ukpu je tyaak dunaajmat: “Ka'a xa atse'e x'uk'o'yixjini
jets ats mitse'e mputakat, kux nujome'e juu' atse'e
n'ixp njayejpp, je Corbaants je'e ve'e.” (Jidu'umts ya'a
ve'e kyatsapitsum, je Nte'yam yaktukmuyax.) 12 Ax
ve'emts miitse'e xkayak'dyada jetse'e je jayu je tyee'
ukpu je tyaak duputdkat, '3 myaktaandupe'e je
Nte'yam je y'ayook ax jo'n kukyatuujn ku ve'e
xpanajkxta je jujpit jayu je y'avintso pava'nunda. Jéjava
tse'e may viijn juu' ve'e nay ve'em mtoondup.

14)ado'k nax tse'e je Jesus duyaxmojknuva je numay
jayu, jetse'e dunuujmidi:

—Amotunaxta anafiujoma jetse'e xvinmgtudat.
15Pan ti ve'e je jayu kyaayp jyu'kxp, ka je'e kajxapts
je'e ve'e je jayu y'it jep tokin jaatp. Juu' tse'e jem je
jayu jya'vin kajxm tsoo'mp ka Qyap, je'e kajxts je'e ve'e
je jayu y'it jep tokin jaatp. 6 Pan pan jaty xa ve'e jem je
tyaatsk, va'an tse'e du'amotunaxta.

Ka je ka'yun je ja'kxun kajxape'e je jayu y'it jep tokin
jaatp
(Mt.15.10-20)

17Ku ve'e je Jesus pyitsum jem numay jayu akojkm,
van'it tse'e jep tujkp tyajki, jetse'e je y'ixpajkpatajk
y'amotutavijidi pan vintso ve'e yakkojtsva'ach juu' ve'e
tyukmu'a'ixmojki. 18 Van'it tse'e je Jesus fia'muxjidi:

—Nay ve'empats miitse'eda, ¢ka'a ve'e xvinmétuda?
¢Ka'a ve'e xnujavada jets jyatia pan ti ve'e je jayu
kyaayp jyu'kxp, ka je'e kajxapts je'e ve'e je jayu y'it jep
tokin jaatp?, 19 kux ka jémap je'e ve'e jya'vin kajxm
fiujkx, jeme'e jyootm, jetse'e faxy.

Ax ve'em tse'e je Jesus dukojtsvaach jets nvaate'e je
jayu dukaydat duja'kxtat nujom je kaaky je ju'kx, va'a-
jtsanits je'e ve'e.

20Vaampa tse'e jidu'um:

—Juu' tse'e je jayu jem jya'vin kajxm tsoo'mp ka
dyap, je'e kajx tse'e je jayu y'it jep tokin jaatp, 2! kux
jeme'e jya'vin kajxm chaa'n je ko'oy vinma'yun, van'it
tse'e je jayu je navyajkun duyakvintsa'kintgkida, je
kats dutukmaatjayépta je yaa'y je ta'ax juu' ve'e ka
pukap jyayejptup, yakjayu'oo'kta, myee'tsta, 2 juu' du-
nas'ayodvada, je kyo'oy je'e dutonda, je jayu duvin'aa'n-
da, dukatuktso'otyénda juu' ve'e tyoondup ka dyap,
vyintékada, vyinkojtspétta, fiamyajajada, ka vintdvap
y'itta. 2 Jem tse'e je jayu jya'vin kajxm nujom ya ka
gyap chaa'n, je'e kajxts je'e ve'e je jayu y'it jep tokin
jaatp.

To'k je sirofeniciait ta'axtajk juu' ve'e je Jesus du-
jaanchja'vi
(Mt.15.21-28)

24Jem tse'e je Jesus choo'nni jetse'e fujkx jem tiirovit
jets sidoonit y'it jootmda. Van'it tse'e jep tujkp tyajki,
ka'a ve'e du'uktsajk jetse'e je jayu kuy'ixji kufiuja'viji.

% Jatyji ve'e dumotu to'k je ta'axtajk juu' ve'e jem je
faax jya'vin kajxm je ko'gyjayuvap. Van'it tse'e je ta'ax-
tajk je Jesus duvinkutami jetse'e duvinkoxkteni. 26 Ax
ka'a tse'e je ta'axtajk y'israeejlitjdyuva, sirofeniciait
jayu je'e ve'e. Je'e tse'e je Jesus dumunoo'kxtk jetse'e
je ko'oyjayuvap duyakpitsumut jem je fiaax jya'vin
kajxm. 27 Van'it tse'e je Jesus fia'muxji:

—Pan mputdkap ats mitse'e jets ka'a ve'e je israeejlit
jadyuda, ve'emts je'e ve'e ax jo'n je pi'k 6nuk je kyaaky
yakpujkja jetse'e je ok yakma'a.

2 Ax van'it tse'e je ta'axtajk y'atsaajv:

—Ve'emam xa je'e ve'e. Jyave'ema tse'e, kyamyojk-
tupts je'e ve'e je ok jep mesa pa'tkup juu' ve'e je pi'k
onuk y'uxkaaydup.

2Van'it tse'e je Jesus y'atsaajv:

—Najkxni, oy xa ve'e tum'atsav. Tavani tse'e je
ko'oyjayuvap pyitsumni jem je mnaax jya'vin kajxm.

30 Ax van'it tse'e figjkxni jem tyak'am, jetse'e dupaaty
je figax myaanni jem maajntkun kajxm, tavani ve'e je
ko'oyjayuvap pyitsumni jem jya'vin kajxm.

Ku je Jesus duyakjotkadaaky to'k je jayu juu' ve'e nat
jets atan

31Van'it tse'e je Jesus choo'nni jem Tiro, jetse'e jem
sidoonit kyajpun kajxm fiajxy. Van'it tse'e tyajki jem
decapolisit y'it jootm jetse'e jye'y jeja galiléait myaja
na'akaya pa'ayi. 32 Van'it tse'e to'k je jayu duyakje'ydi
juu' ve'e nat jets atan, jetse'e dumunoo'kxtkti jetse'e
je kya'aj dutuknukénut. 3 Van'it tse'e je Jesus
duyaknujkx apuk je jayu, je numay jayu ve'e vyinva'k-
vaats, jetse'e je kya'énuk du'akoo'pi jep je jayu
tyaatskup. Van'it tse'e je chuj dutuktaajn jem je jayu
tyotskajxm, 34 jeme'e tsajm tso pyat'ix, myajxej, jetse'e
vyaajfi:

—iEfata! (Jidu'umts ya'a ve'e kyatsapitsum, ava'atsu.)

35 Ax jatyji tse'e je tyaatsk va'an mejtsk ado'om
y'avaach jetse'e ydnukiva je tyoots, jetse'e gy kyojtsni.
36 Van'it tse'e je Jesus je numay jayu makk du-
tuknuujmidi jets ni pana ve'e dukavaajnjadat. Ax ka'a
tse'e ve'em dutoondi, nuyojke'e dutun'avanva'kxtini.
37 Atuva atoki tse'e je jayu dutuntuktaandi jetse'e
vyaandi:

—Nujom xa ya'a ve'e gy dutun, yakmotupujkpts ya'a
ve'e je nat jayu jetse'e je oom jayu duyakkojtspuk.

Ku je Jesus je jayu duyakkaajy numaktaaxk miijl naxy
(Mt. 15.32-39)

8 Ve'em tse'e jyajtpa van'it, jetse'e numay je jayu
fay'amojkijiduva, ka'a ve'e tii ti ve'e kyaydap

jya'kxtap. Van'it tse'e je Jesus duyaxmujk je y'ixpajk-
patajk jetse'e dunuujmidi:

2—Ntukmo'ttup xa atse'e ya numay jayu kux toojk
xagjani ve'e y'itta ats maat, ka'a tse'e tii ti ve'e kyady-
dap jya'kxtap. 3Jets pan mpakejxtinupts atse'e ve'emiji
jem tyak'amda yu'oo'kjup, jeja tse'e too' aajy je yooj
yaknoo'kxjidinit, kux jeme'e je jayu juu' ve'e jékum
tsoo'ndu.

4Van'it tse'e je y'ixpajkpatajk y'atsoojvjidi:

—¢JOémase'e je tsapkaaky chog'nut jets ya'a ve'e
kyaydat?, kux ka'a xa ve'e yaja pyantsuuna.

5Van'it tse'e je Jesus y'amotutuvijidi:

—Vinxup tse'e jep je mtsapkaakyta?

Jetse'e y'atsoovdi:

—Vuxtojtuk.

6Van'it tse'e je JesuUs je numay jayu dupavaaji jetse'e
y'ajxtuktat jeja naxkujx. Ku ve'e y'ajxtkti, van'it tse'e
dukaajy vuxtojtuk je tsapkaaky. Van'it tse'e je Nte'yam
dukukoijtsji jetse'e dutojkva'kxy je tsapkaaky, jetse'e je
y'ixpajkpatajk dumoojy, je'e tse'e je numay jayu du-
tukvinkuka'yidu. 7 Jeppa tse'e to'k mejtsk je pi'k ajkx
dumaadiduva vye'na. Van'it tse'e dukunuu'kx, jetse'e
dupavaajf jetse'e je ajkx dumooyduvat je numay jayu.
8 Kaaydu tse'e je jayu, jetse'e kyooxjidi. Van'it tse'e du-
pakmoijktini javuxtojtuk kach je tsapkaaky kunax jets je
ajkx kunax; 2 ax numaktaaxk miijl jo'n tse'e y'ijtti je
yaa'tyajk juu' ve'e kaaydu. Van'it tse'e je Jesus je nu-
may jayu dupakejxtini, 10 jetse'e tyajki jem barco jootm

maat je y'ixpajkpatajk; jem tse'e dalmanutait y'it jootm
Aajkxti.
Ku je fariseotajk du'amd@tudi je tsajmit maja nuja'vin
(Mt.16.1-4; Lc. 12.54-56)

Van'it tse'e je fariseotajk je Jesus duvinkutamidi
jetse'e du'amgtudi jetse'e tyo'nuxjadat je tsajmit maja
nuja'vin, ve'em tse'e duyaknuke'xnatakat jets je
Nte'yam maat je'e ve'e je Jesus. 12Van'it tse'e je Jesus
myajxej jetse'e vyaajfi:

—¢Tyajxts ya'a ve'e ya jayu du'amotuda jets atse'e
ntoojnjadat je maja nuja'vin jetse'e ve'em juu’' du-
jaanchjavadat? Tydvam xa atse'e nva'af jets ka'a ve'e
ya jayu je maja nuja'vin du'ixtat.

13Van'it tse'e dumasoogkti je numay jayu jetse'e tyajk-
inuva jem barco jootm, jetse'e fiujkx jem jado'k
ado'om maja na'akaya pa'am.

Je fariseo je y'ixpajkun tse'e je jayu duyakvinmamya'tp
(Mt.16.5-12)

4 Ax jyaa'tyokidu tse'e je Jesus je y'ixpajkpatajk jet-
se'e je tsapkaaky kudupaamdi jem barco jootm, tun
to'kji tse'e dumaadada. 5 Van'it tse'e je Jesus tyuk-
pavaajnjidi, jetse'e fia'muxjidi:

—Mnay'ixjadap tse'e jetse'e xkakuvaktat je levadura
juu' ve'e je fariseotajk jye'eda jets je yakkutojkpa
Herodes jye'e.

6Van'it tse'e je y'ixpajkpatajk fiavyaajnjidi:

—Je'e kajx xa ya'a ve'e ve'em vya'afl kuxe'e je tsap-
kaaky tunkayakmejtsumda.

17 Ax ku tse'e je Jesus dunuja'vi, van'it tse'e je y'ix-
pajkpatajk dunuujmidi:

—¢:Tyajxse'e mva'anda jets ka'a ve'e je tsapkaaky
tuxyakmetsta? ;Ka'a ve'e xvinmétuda? ;Ka'a ve'e xvin-
javada? ;Makke'e je mkuvajkta? 18 ;Jeme'e je mviijnda
jetse'e xka'ixta? ;Jeme'e je mtaatskta jetse'e xkamotu-
da? ;Ka'a ve'e xjaa'myétsta? 19 Ku atse'e ntojkva'kxy
mugooxk je tsapkaaky jetse'e numugooxk miijl naxy je
jayu kyaaydi, ¢vinxup kach tse'e xpakmojktini je tsap-
kaaky kunax?

Jetse'e y'atsoovdi:

—Makmejtsk kachse'e.

20Van'it tse'e je Jesus y'amotutuvijidi:

—Ax ku tse'e vuxtojtuk je tsapkaaky vye'na jets nu-
maktaaxk miijl naxy je jayuda, ¢vinxup kach tse'e xpak-
mojktini?

Jetse'e y'atsoovdi:

—Vuxtojtuk kachse'e.

21Van'it tse'e je Jesus Aa'muxjidi:

—¢Tyajx tse'e xkavinmotuda?

Ku je Jesus duyakjotkadaaky to'k je viints jayu jep Bet-
saida

2 Je'ydu tse'e jem betsaidait kyajpun kajxm. Van'it
tse'e to'k je viints jayu dutuknunajkxti je Jesus jetse'e
dumunoo'kxtkti jetse'e dutdnut je viints jayu. 2 Van'it
tse'e je Jesus je viints jayu je kya'aj dumaijch jetse'e

duyaknujkx jem kajpun pa'am, jetse'e je chuj du-
paajmiji je vyiijn. Van'it tse'e du'amotutuvi je viints jayu
pan y'ixpe'e gyvinxupa. 2 Van'it tse'e y'ixva'kxy, jetse'e
vyaajfi:

—N'ixp atse'e je jayu yo'oyda; ve'em tse'e kye'exta
ax jo'n je kup kuyo'ydi jo'n.

S Van'it tse'e je Jesus vyinkutg'nijinuva, jetse'e je vi-
ints jayu je vyiijn y'o'yikajxni, jyotkadaakni, va'ajts tse'e
je vyiijn dutuk'ixni nujom juu' jaty. 6 Van'it tse'e jem
tyak'am dupakejxni jetse'e dunuujmi:

—Ka'a tse'e mtakat jem kajpun jootm; ni pana tse'e
jem xkavaajnjat.

Ku je Pedro du'ava'ni jets je Jesus je'e ve'e je Cristo
(Mt.16.13-20; Lc.9.18-21)

2Z7Van'it tse'e je Jesus chaa'n maat je y'ixpajkpatajk
jetse'e fiagjkxti jem Cesarea de Filipo. Jeena ve'e too'
aajy vye'nada, van'it tse'e je JesUs je y'ixpajkpatajk
du'amotutyvidi:

—¢Vintsose'e je jayu vya'anda, panuk atse'e?

2 Van'it tse'e y'atsoovdi:

—Jem xa ve'e pane'e vaandup jets mitse'e je Yak-
napejtpa Juan, jem tse'e pane'e vaanduvap jets je Elias
mitse'e, ax nay jempa tse'e pan pane'e vaanduvap jets
mitse'e nuto'k je Nte'yam je y'ayook kojtsnajxpa juu’
ve'e jujpani oo'ktinu, ax je'ek tse'e joojntykpajknuva.

2Van'it tse'e je Jesus y'amotutuvijidi:

—Jets miitsta, ¢vintsots miitse'e mva'anda jets pan
atse'e?

Van'it tse'e je Pedro y'atsaajv:

—Mits xa je'e ve'e je Cristo, juu' ve'e je Nte'yam
vyinkoon jetse'e yakkutojknit.

30Van'it tse'e je Jesus tyukpavaajnjidi jets ni pana
ve'e dukavaajnjadat jets je'e je'e ve'e je Cristo.

Ku je Jesus du'ava'ni je y'0o'kun
(Mt.16.21-28; Lc.9.22-27)

31Van'it tse'e je Jesus je y'ixpajkpatajk jidu'um
duyak'ixpajk'ukvaaji:

—Tun vinkopk je'e ve'e jets atse'e ooy ntuntsaach-
paa'tut. Ka'ats atse'e xkuvaktat je israeejlit je myujit
jayuda, je tee'tajk je vyintsanda, jets je tsaptujkpit
yak'ixpajkpatajkta; xyak'og'ktapts atse'e je jayu, ax
joojntykpajknuvapts atse'e kutoojk xaaj, ats, je Jayu Ju-
u' ve'e Nupaamduka Ijtp.

32Va'ajts tse'e dukajts ya ayook. Van'it tse'e je Pedro
je Jesus apuk dujavaajv jetse'e dutuknuujmi kuxe'e
ve'em vyaajfi. 3 Van'it tse'e je Jesus vya'kumpijt jetse'e
du'a'ixtk je y'ixpajkpatajk, jetse'e je Pedro dunuujmi:

—iVinva'kva'atsu ats! Mmaatnavyaa'njup xa mitse'e
je Satanas ku ve'e ve'em xkats, ka'a xa mitse'e ve'em
je vinma'yun xjayep ax jo'n je Nte'yam, ve'em mitse'e
je vinma'yun xjayep ax jo'n je jayu.

34Van'it tse'e je Jesus je numay jayu duyaaxjidi maat
je y'ixpajkpatajk jetse'e dunuujmidi:

—Pan pan xa ve'e dutsojkp jetse'e y'ijtnit ats maat,
va'an tse'e dumasokkajxni je y'avintso vinma'yun, je
jyoot je jya'vin dumakkpamut jetse'e chaachpaa'tut ax

jo'n je jayu juu' ve'e je y'oo'kun du'anajkxip ku ve'e je
cryuuz dupaku'y, jets atse'e xpamiinnit. 35 Kux pan pan
atse'e xkajaanchja'vip kuxe'e dutsa'aga je y'oo'kun,
ka'ats je'e ve'e dujayéput je joojntykin juu' ve'e xa'ma
kajx ijtp; ax pan pants atse'e ijtp xjaanchja'vip,
dyame'e y'00'kut ats kajx jets je oy kats je gy ayook
kajxpa, je'e tse'e dujayejpnup je joojntykin juu' ve'e
xa'ma kajx ijtp. 36 Ni vinxupa xa je'e ve'e je jayu kya-
to'nuxjut ku ve'e duje'eikaxut nujom ya naxviijnit it jet-
se'e vyintokinit je jayu je jyoot je jya'vin. 37 Ax ku tse'e
je jayu vintoki y'it, ka'a xa ve'e tii ti ve'e je jayu ku-
duyaky jetse'e dujayejpnit je joojntykin juu' ve'e xa'ma
kajx ijtp. 38 Kux pan pan xa atse'e xtuktsg'otyoomp jet-
se'e dutuktsg'otyoompa juu' atse'e nkajtsp yaja ya
t@kinax jayu vyinkujkta juu' ve'e je Nte'yam duma-
sooktup, ntuktsg'otyoompapts ats je'e ve'e ku atse'e
nmiinnuvat je nTee' je myajin maat jets maat je va'ajts
aangelestajk, ats, je Jayu Juu' ve'e Nupaamduka Ijtp.

9 Van'it tse'e je Jesus fia'muxjidinuva:

—Tydvam xa atse'e nva'afi jets jeja ve'e yaja je
jayu juu' ve'e ka'oo'ktup, van'itnume'e ku ve'e tavani
du'ixta vye'na je Nte'yam je kyutojkun makk dumumi-
inni.

Ku je Jesus tyikts jetse'e y'ajaj y'atu'kx
(Mt.17.1-9; Lc.9.28-36)

2Kutojtuk xaaj tse'e je Jesus duvovutsaa'n je Pedro
maat je Santiago jets je Juan, jetse'e je'ejyjida duvaajv
apuk joma ve'e to'k je kopk juu' ve'e kajxm. Van'it
tse'e tyikts jeja je'e vyinkujkta, 3 jetse'e je vyit ojts jyajt-
ni ajajp ata'kxp, va'ajts poo'p, ve'em ax jo'n je
tsap'aa'pk, ve'em ax jo'n ni pana kya'o'yixju jetse'e
dupojpoo'pat yaja naxviijn. 4Van'it tse'e vya'kke'xti jeja
je'e vyinkujkta je Elias maat je Moisés, jetse'e je Jesus
dumaatnakyojtsjidi. 5 Van'it tse'e je Pedro je Jesus
dunuujmi:

—Yak'ixpajkpa, oy xa je'e ve'e ku aatse'e yaja n'it.
Va'ants aats dupumu toojk je pi'k ojts atyajk: to'k mits
mje'e, jets to'k je Moisés jye'e, jets jado'k je Elias jye'e.

6Ve'em tse'e vyaaji kux ka'a ve'e dunujava vye'na
jets ti ve'e kyajtsp, tsa'kidu ve'e ooy. 7 Van'it tse'e to'k
pak je vinuts Auje'yjidi jetse'e yo'tsjidi; jep tse'e vinuts
jaatp du'amotunajxti to'k je ayook. Jidu'um tse'e vyaa-
jh:

—Ya'a xa ve'e ats je n'Onuk, juu' atse'e ooy
ntuntsajkp. Amotunaxta juu' ve'e kyajtsp.

8 Ax ku tse'e jyoo'k'ix'avittini, ka'a tse'e du'ukpan'ix-
paattini, naaydume'e je Jesus.

9 Ku ve'e jem kopk viinm kyadaaktini, van'it tse'e je
Jesus makk tyukna'muxjidi:

—Ka'a tse'e pan xvaajnjadat ti ve'e tux'ixta, van'itnu-
me'e ku ve'e tavani ats n'0o'kni vye'na jets atse'e njoo-
jntykpajknuvat, ats, je Jayu Juu' ve'e Nupaamduka Ijtp.

10 Ax kyutyoondu tse'e je Jesus je y'ayook ax jo'n
yaknuujmidi. Jetse'e fiay'amotutdvijidi pan ti je'e ve'e
tyijp ku ve'e je jayu jyoojntykpajknuvat.

Je Yaknapejtpa Juan tse'e je jayu duyakvimpijt je
Nte'yam maat
(Mt.17.10-13)

MVan'it tse'e je Jesus je y'ixpajkpatajk y'amotutuviji-
di:

—¢Tyajxse'e je tsaptujkpit yak'ixpajkpatajk vya'anda
jets tun vinkopk je'e ve'e jetse'e too'vajkp je Elias myi-
innuvat jets ka'a ve'e je Cristo?

12Van'it tse'e je JesUs y'atsaajv:

—Tydvam xa je'e ve'e jets miinnuvape'e too'vajkp je
Elias jetse'e nujom duyak'o'yinuvat. ;Ax vintso tse'e je
Kunuu'kx Jatyan vya'afi ats kajx?, ats, je Jayu Juu' ve'e
Nupaamduka Ijtp. Ve'em xa ve'e vya'af jets tsaach-
paa'tup atse'e ooy jets atse'e nyakjomtonut nyak-
titdnut. 13 Ax ve'emts ats miitse'e nnaajmada, ojts xa
je'eve'e je jayu juu' ve'e ve'em ax jo'n je Elias, ax ty-
oonduts je'e ve'e ax jo'n dutsojkti, ve'em ax jo'n je
Kunuu'kx Jatyan vya'afi je'e kajx.

Ku je Jesus duyakjotkadaaky to'k je jayu juu' ve'e jem
jya'vin kajxm je ko'ogyjayuvap
(Mt.17.14-21; Lc.9.37-43)

4 Ku ve'e je Jesus jye'y joma ve'e je y'ixpajkpatajk ju-
u' ve'e kapanajkxjudu jem kopk viinm, van'it tse'e
du'ix jets jeme'e numay je jayu tufiaa'va'kvidutjada.
Jem tse'e je y'ixpajkpatajk jets je tsaptujkpit yak'ixpajk-
patajk fiakygjtsvintsdvjada. 15 Ax ku tse'e je numay
jayu je Jesus du'ixti, van'it tse'e atuva atoki tyaandi jet-
se'e noomp du'anajkxidi, jetse'e dukojtspoo'kxti.
16Van'it tse'e je Jesus y'amotutuvijidi:

—¢Tise'e mkojtstup maat ya'ada?

17Van'it tse'e to'k y'atsaajv:

—Yak'ixpajkpa, ta xa atse'e je nmajntk nyakmin juu'
ve'e jem jya'vin kajxm je ko'oyjayuvap, je'e tse'e
yak'oo'mjup. 18 ]Jetse'e je ko'ogyjayuvap ats je n'dnuk
jyajoma dumach jetse'e duyakkitu, jetse'e jep ats je
n'énuk y'avup pyitsum je na'a aa'pk, jetse'e je mex
Aatyatskaa'tyju, jetse'e tyunkupikux. Tats atse'e
njanuujma ya m'ixpajkpatajk jets jeme'e jya'vin kajxm
duyakpitsumdat je ko'oyjayuvap juu' ve'e yak'oo'mjup
ats je n'énuk; ax ka'a tse'e y'o'yixjada.

9Van'it tse'e je JesuUs y'atsaajv:

—iMiits xa je'e ve'eda juu' ve'e je Nte'yam duka-
jaanchja'vidup jets ka vintuvap je'e ve'e juu' ve'e
mtoondup! ;Joma vaat atse'e njaa'kja'itut miits maatta
jetse'e njaa'kjamuténadat? Yakminda je pa'am jayu.

20Van'it tse'e duyaknajkxti. Ax ku tse'e je Jesus je
ko'oyjayuvap y'ixji, van'it tse'e je ko'oyjayuvap je
pa'am jayu makk dutunxituyo'y jetse'e duyaknaxvipp,
jetse'e je pa'am jayu tyunnep tyunte'px jetse'e je aa'pk
pyitsum jep je pa'am jayu y'avup. 21 Van'it tse'e je Jesus
je pa'am jayu je tyee' du'amotutuvi:

—¢Vin'itts ya'a ve'e ve'em jyajt'ukvaaji?

Jetse'e y'atsaajv:

—Namyootsk xa ya'a ve'e ve'em jyajt'ukvaajfi. 2 Ax
may naxani tse'e tyunjanvivupaja jetse'e tyun-
yak'oo'kuva'afiju. Pan m'g'yixjupts mitse'e jetse'e

xténut oyvinxupa, tukmo'tkts aatse'e to'k aaj jets aat-
se'e xputdkat.

BVan'it tse'e je Jesus y'atsaajv:

—iPan x'0'yixjupts atse'e! Nujom tse'e juu' y'o'yixju
pan pane'e je Nte'yvam dujaanchja'vip.

24 Ax tun jatyji tse'e je pa'am jayu je tyee' je JesUs
makk dumukaijts:

—Njaanchja'vip ats je'e ve'e; putaka ats to'k aaj jets
ats je'e ve'e nuyojk njaanchjavat.

5 Ku tse'e je Jesus du'ix jets nay'amojkijidupe'e je
numay jayu, van'it tse'e makk dutuknuujmi je
ko'oyjayuvap, jetse'e vyaajii:

—Ko'oyjdyuvap juu' ve'e yak'oo'mp yaknaijtp, ats
mitse'e mpavaampy, pitsumu jem ya jayu jya'vin
kajxm, ka'a tse'e x'uktuktajkinit.

% Van'it tse'e je ko'oyjayuvap y'akaa'stk jetse'e jado'-
ma duxituyo'y makk, jetse'e pyitsumni, je oo'kpa jo'n
tse'e dutunyaktaajfi. Ax numay tse'e vyaandi:

—Ta xa ya'a ve'e y'aa'k.

Z7Van'it tse'e je Jesus jem kya'm myaijtsji jetse'e
yakpojtukji, jetse'e tyeni.

2B Ax ku tse'e je Jesus jep tujkp tyajki, van'it tse'e je
y'ixpajkpatajk y'amotutdvijidi apuk:

—¢Tyajxs aatse'e xka'o'yixji jets aatse'e je ko'gyjayu-
vap nyakpitsumut jem je jayu jya'vin kajxm?

2Van'it tse'e je Jesus y'atsaajv:

—Ka gyvin'itap xa ya'a ve'e pyitsumda, van'itji ve'e
ku ve'e je jayu chapkats jetse'e je jayu y'ayooja.

Ku je Jesus je y'oo'kun du'ava'ninuva
(Mt.17.22-23; Lc.9.43-45)

30 Ku ve'e jem choo'ndi, van'it tse'e fiujkx jem
galiléait y'it jootm. Ka'a tse'e je Jesus dujatsajk jetse'e
je jayu kudunuja'vi pan joma ve'e vyidut 3! kux yak'ix-
pujkpe'e je y'ixpajkpatajk. Jidu'um tse'e dunaajmada:

—Yakpamupts atse'e jem je jayu kya'm, xyak'o0'k-
tapts atse'e, ax kutoojk xaajts atse'e njoojntykpajknu-
vat, ats, je Jayu Juu' ve'e Nupaamduka Ijtp.

32 Ax ka'a tse'e je y'ixpajkpatajk duvinmgtudi juu'
ve'e kyojts, tsa'kidup tse'e jetse'e du'amotutuvi'dyadat
pan vintso ve'e dutij.

e'e pa unumaji
e'e pane'e dunuma
(Mt.18.1-5; Lc.9.46-48)

3 Van'it tse'e jye'ydi jem capernaaumit kyajpun
kajxm. Ku tse'e je Jesus jep tujkp vye'na, jetse'e
du'amotutuvi je y'ixpajkpatajk:

—¢Tise'e tumnatyukkdtsjada jeja too' aajy?

34 Ama'at tse'e tyaandi kux tavani ve'e fiatyukkotsja-
da vye'na jeja too' aajy pan pane'e dunumajikajxp
aje'ejyjida. 3>Van'it tse'e je Jesus y'ajxtk, jetse'e
duyaaxjidi je Aumakmejtsk ixpajkpatajk, jetse'e
dunuujmidi:

—Pan pane'e dutsojkp jetse'e dunumajikaxut amiit-
sjida, va'an tse'e dunapyumju ax jo'n to'k juu' ve'e
dunupi'kikajxp jetse'e anafiujoma dupattonat.

36Van'it tse'e je Jesus dumajch jem to'k je pi'k énuk
kya'm jetse'e jeja y'ixpajkpatajk akujk dupuujm. Van'it



Marcos 9:37

tse'e dutsee'nmujk je pi'k énuk jetse'e dunuujmi je
y'ixpajkpatajk:

37 —Je jayu pan pane'e ats kajx oy jayu napyaajmjup
maat to'k je pi'k 6nuk ax jo'n ya'a, ve'emts je'e ve'e ax
jo'n gy jayu kufiapyaajmiji ats maat. Ax je jayu pan
pane'e gy jayu napyaajmjup ats maat, ve'emts je'e
ve'e ax jo'n gy jayu kufiapyaajmji maat je'e pan atse'e
xkejxp.

“Pan pan uu'me'e xkatso'oxpajkumdup, uu'm maat-
tats je'e ve'e”
(Lc.9.49-50; Mt.10.42)

38 Van'it tse'e je Juan je Jesus dunuyjmi:

—Yak'ixpajkpa, n'ix xa aatse'e to'k je jayu juu' ve'e
mits je mxaaj dukojtspaatp jetse'e je ko'oyjayuvap
duyakpitsum jem je jayu jya'vin kajxm. Ax ve'emts aat-
se'e nnuyujma jets ka'a ve'e ve'em jyatukat, je'e kajx ku
ve'e uu'm maatta kyavidut.

39Van'it tse'e je Jesus vyaajfi:

—Ka'a xa miitse'e ve'em kuxnuujmidi, kux pan
pane'e je majin dutoomp ats je nkutojkun kajx, ka'a
tse'e y'0'yixju jets atse'e jatyji xko'ofiukdtsat. 40 Pan
pan uu'me'e xkatso'oxpajkumdup, uu'm maattats je'e
ve'e. 41 Jets je'e juu' ve'e mmoojyjudup otyo'k vaasova
je tsoxk naaj kuxe'e ats xjaanchjavada, ats, je Cristo,
tydvam xa atse'e nva'afi jets yaktonumpijtjinuvap je'e
ve'e juu' ve'e oy.

Kutsa'aga xa ve'e ooy ku ve'e je jayu ntukmasookum-
da je Nte'yam je tyoo'
(Mt.18.6-9; Lc.17.1-2)

4'lyapana pan pane'e dutukmasookp je Nte'yam je
tyoo' to'k je pi'k 6nuk juu' atse'e xjaanchja'vip, nuyojk
oy tse'e kuy'ijtuxju je jayu jetse'e to'k je paan taak yak-
tukyuktsum jetse'e yakmaaxynavippini. 4 Ax pan to'k
tse'e je mka'aj juu' ve'e myaktokintoojnjup,
tunkuspoxuts; kux nuyojk gye'e kanoon m'itut jetse'e
xjayejpnit je joojntykin juu' ve'e xa'ma kajx ijtp jets
ka'a ve'e ku ve'e mnajkxut mejtsk ado'om ka'ajax jem
janjootm, 4 jem joma ve'e xa'ma kajx tyanuka jets jo-
ma ve'e je jaajn kyajuuntpi'its. 4 Jets pan to'k tse'e je
mtek juu' ve'e myaktokintoojnjup, tunkuspdxuts; kux
nuyojk oye'e paknoon m'itut jetse'e xjayejpnit je joojn-
tykin juu' ve'e xa'ma kajx ijtp jets ka'a ve'e ku ve'e
mnajkxut mejtsk ado'om tékax jem janjootm, 4 jem jo-
ma ve'e xa'ma kajx tyanuka jets joma ve'e je jaajn kya-
juuntpi'its. 47 Jets pan to'k tse'e je mviijn juu' ve'e
myaktokintoojnjup, tunyakpitsumuts; kux nuyojk oye'e
to'k ado'om viijnax m'itut jetse'e mtakat jem je
Nte'yvam y'am kya'm jets ka'a ve'e ku ve'e mnajkxut
mejtsk ado'om viijnax jem janjootm, 48 jem joma ve'e
xa'ma kajx tyanuka jets joma ve'e je jaajn kyajuunt-
pi'its.

Je kaan tukmu'a'ixmojkin
(Mt.5.13; Lc. 14.34-35)

49Ve'em ax jo'n je tanuk yax yakkaana jetse'e tya'-
mutsat, nay ve'empa tse'e je jayu je tsaachpaatun

duyaknaxta jetse'e dutuk'dyadat. 0 Qy xa ve'e je kaan.
Ax pan tgkinup tse'e je tya'mutsin, ni vintsova tse'e
kya'dyat jetse'e tya'mutsinuvat. Ve'em itta ax jo'n je gy
kaan jets joojntykada oy joot to'k jado'k.

Ku je jayu je navyajkun duyakvintsa'kintoki
(Mt.19.1-12; Lc. 16.18)

10 Ku ve'e je Jesus chaa'n jem Capernaum, van'it
tse'e jye'y jem jado'k ado'om Jordan maja na-
pa'am, myutamip tse'e jem judéait y'it jootm. Jem
tse'e numay je jayu Aay'amojkijidi joma ve'e je'e, jet-
se'e je numay jayu duyak'ixpujk ax jo'n dutdn y'ijt.
2Van'it tse'e je fariseotajk dunuje'ydi je Jesus jetse'e
dutukkats'ixtada. Jidu'um tse'e dunuujmidi:

—¢Yakjajtype'e je pava'nun jetse'e je yaa'tyajk je fiu-
da'ax dumasooknit?

3Van'it tse'e je Jesus y'atsoojvjidi:

—¢Vintsose'e je Moisés dupavaajfi?

4)etse'e y'atsoovdi:

—Yakjajt tse'e je Moisés jetse'e je yaa'tyajk je fiu-
da'ax dumasooknit pan too'vajkpe'e je nak dumooynit
jetse'e yak'ixut yaknujavat jets ka'a je'e ve'e du'uknu-
da'axini.

5Van'it tse'e je Jesus y'atsoojvjidi:

—Ve'eme'e je Moisés dujaajy kux makke'e je jayu je
vyinma'yunda. ¢ Ax ku tse'e je jayu choo'ntk, je
Nte'yam tse'e dupaam to'k je yaa'tyajk jets to'k je
ta'axtajk. 7 Je'e kajx tse'e je yaa'tyajk je tyee' je tyaak
dumasooknit jetse'e dumaatnamyojkjinit je fiuda'ax,
8ve'em tse'e numejtsk y'ijttinit ax jo'n to'k jayuji. Ax
ka'a tse'e y'ukmejtskini, to'kji je'e ve'e tujyajttini. °Je'e
kajx tse'e, juu' xa ve'e je Nte'yam tuduyaknamyukju,
ka'a tse'e pan nvaat du'ukyaknavya'kxjinit.

10Ku tse'e jep tujkp vye'nada, van'it tse'e je JesUs je
y'ixpajkpatajk y'amotutuvijidi pan ti je'e ve'e tyijp juu'
ve'e kyojts. 11 Van'it tse'e je Jesus fa'muxjidi:

—Pan pan xa ve'e je fiuda'ax dumasooknup jetse'e
je viijnk ta'axtajk dupuk, yakvintsa'kintgkipts je'e ve'e
je navyajkun. 12 Jets pan je ta'axtajk tse'e duma-
sooknup je fiuyaa'y jetse'e je viijnk yaa'tyajk dupuk,
yakvintsa'kintokivapts je'e ve'e je navyajkun.

Ku je Jesus dukunuu'kx je pi'k 6nukta
(Mt.19.13-15; L. 18.15-17)

3Van'it tse'e dutuknunajkxti je pi'k 6nukta je Jesus
jetse'e je kya'aj dutuknukoénut; ax je y'ixpajkpatajk
tse'e dukayakjajtjidup, jetse'e je jayu dutuknuujmidi.

14 Ku ve'e je Jesus du'ix, van'it tse'e y'ejkji jetse'e je
y'ixpajkpatajk dunuujmidi:

—Maso'okta miits ya pi'k 6nukta jets atse'e xnumin-
dat, ka'a tse'e xkayakjajtjadat, kux je'eda pan pan
jatye'e ijttup jem je Nte'yam y'am kya'm, ve'emts je'e
ve'eda ax jo'n ya pi'k dnukta. 1> Tydvam xa atse'e
nva'afi, pan pan xa ve'e kanapyaajmjup jem je
Nte'yam y'am kya'm ax jo'n je pi'k 6nuk, ka'ats je'e
ve'e jem tyakat.

6Van'it tse'e je Jesus dutsee'n je pi'k 6nukta, jetse'e
je kya'aj dutuknukaajn, jetse'e dukunuu'kx.

Ku je Jesuis dumaatnakyoijtsji to'k je mootsk énuk juu'
ve'e kumeen
(Mt.19.16-30; Lc. 18.18-30)

17 Tavani tse'e je Jesus tyoo'puk vye'na, van'it tse'e
to'k je jayu noomp vyinkutamiji. Van'it tse'e je Jesus
duvinkoxkteni, jetse'e dunuujmi:

—Oy yak'ixpajkpa, ¢tis ats vine'e ntonup jets atse'e
njayejpnit je joojntykin juu' ve'e xa'ma kajx ijtp?

18Van'it tse'e je JesUs fa'muxji:

—¢Nte'yam atse'e xtij ku ve'e mva'af jets oy atse'e?
To'kji xa je'e ve'e pane'e gy, je Nte'yamts je'e ve'e.

19 Mnuja'vip xa mitse'e je pava'nun: “Ka'a tse'e myak-
jayu'oo'kut, ka'a tse'e je navyajkun xyakvintsa'kin-
tokiyut, ka'a tse'e mmee'tsut, ka'a tse'e je jayu xnu-
vampétut, ka'a tse'e je jayu xvin'aa'nut, vintsa'aga je
mtee' je mtaak.”

20Van'it tse'e je jayu y'atsaajv:

—Yak'ixpajkpa, ku atse'e pi'knum nve'na, van'itanits
ats ya'a ve'e nujom nkutyun.

21Van'it tse'e je Jesus vyin'ixji je tsojkun maat, jetse'e
dunuujmi:

—Jado'k viijn tse'e mka'ijtuxju. Najkxu xtoo'kkajxni
nujom juu' ve'e m'ixp mjayejpp jets mooyni je meen je
ayoova jayu, ve'em tse'e je 0'yin xjayéput jem
tsapjootm. Makkpamu je mjoot je mja'vin jetse'e mt-
saachpaa'tut ax jo'n je jayu juu' ve'e je y'oo'kun
du'anajkxip ku ve'e je cryuuz dupaku'u, van'itts atse'e
Xpamiinnit.

2ZVan'it tse'e je jayu viijnk duja'vi juu' ve'e je Jesus
kyojts, va'ajts tsaachvinmaayp tse'e fajkxni, kux
maye'e oQy juu' ve'e y'ixp jyayejpp.

BVan'it tse'e je Jesus duvin'ix'apaa'vikujx pan pan
jatye'e naa'ténijidup, jetse'e je y'ixpajkpatajk
dunuujmidi:

—iTso'ox xa je'e ve'e ooy jetse'e je kumeen jayu
Aapyamjadat jem je Nte'yam y'am kya'm!

24 Ax ku tse'e je y'ixpajkpatajk du'amotunaijxti, atuva
atoki tse'e tyaandi. Van'it tse'e je Jesus fia'muxjidinu-
va:

—iTso'oxe'e ooy jetse'e je kumeen jayu fiapyamjadat
jem je Nte'yam y'am kya'm! 5 Ka'a xa ve'e cho'oxa
vintso ve'e je camello fiaxut jep xo'yun jot jaatp, je'e
ve'e tso'ox vintso ve'e je kumeen jayu fiapyamjut jem
je Nte'yam y'am kya'm.

% Van'it tse'e je y'ixpajkpatajk atuva atoki dutuntuk-
taandi, jetse'e Aavyaajnjidi:

—Pan ve'em xa ve'e, ;pants vine'e o'yixjup jetse'e
dujayejpnit je joojntykin juu' ve'e xa'ma kajx ijtp?

Z7Van'it tse'e je Jesus vyin'ixjidinuva jetse'e vyaajfi:

—Ka'a xa ve'e je jayu y'o'yixjada jetse'e fiaajkpitsum-
jadat jep tokin jaatp; ax je Nte'yam, o'yixjupts je'e ve'e
jetse'e je jayu duyakpitsumut jep tokin jaatp, kux
nujome'e je Nte'yam juu' y'o'yixkuxju.

2Van'it tse'e je Pedro vyaaji:

—Nmasokkajx xa aatse'e nujom juu' aatse'e n'ixp
njayejpp vye'na jets aats mitse'e mpamiijn.

2 Jetse'e je Jesus y'atsaajv:

—Tydvam xa atse'e nva'afi, pan pan tse'e ats kajx
jets je oy kats je oy ayook kajx dumasookp je tyajk, je
y'uts, je y'ajch, je cha'a, je tyee', je tyaak, je fiuda'ax, je
y'énuk, ukpu je fiaax, 30 yakmo'opts je'e ve'e uxyam
mg@kupx nax je tyajk, je y'uts, je y'ajch, je cha'a, je ty-
ee', je tyaak, je y'énuk, jets je flaax. Ax ku tse'e yak-
mo'ot, yakjomténup yaktiténupts je'e ve'e. Jets ku ve'e
je nam it choo'ndukut, joojntykinupts je'e ve'e xa'ma
kajx. 31 Ax numay tse'e juu' ve'e uxyam dunumajidup,
je'e tse'e dunupi'kidinup.

Ku je Jesus du'ava'ninuva je y'oo'kun
(Mt.20.17-19; Lc. 18.31-34)

32Jeja tse'e too' aajy vye'nada, jeme'e Jerusalén
fajkxta, jetse'e je Jesus vyintoo'vakajada. Ax atuva ato-
ki tse'e tyanda je y'ixpajkpatajk, tsa'kidup tse'e du-
pa'ux'ookada. Van'it tse'e je Jesus duyaknay'amoijkijidi
je iumakmejtsk ixpajkpatajk joma ve'e to'k je apuk it,
jetse'e dutuk'ixnuva juu' ve'e ténjup koétsjup je Jesus
maat. 33 Jidu'um tse'e vyaajfi:

—Jem tse'e Jerusalén nja'mda. Jemts atse'e nyakpa-
mut jem je tee'tajk je vyintsan kya'mda jets je tsap-
tujkpit yak'ixpajkpatajk kya'mda, je'ets atse'e
xtuknuvanadap je n'oo'kun, je'ets atse'e xpamdap jem
je viijnk jayu kya'm 34juu’ atse'e xnuxi'iktap xtukxi'ik-
tap jets atse'e xvgptat, xnutséjadapts ats je'e ve'e jets
atse'e xyak'oo'ktat. Ax joojntykpajknuvapts atse'e ku-
toojk xaaj, ats, je Jayu Juu' ve'e Nupaamduka Ijtp.

Ku je Santiago maat je Juan to'k je maa'yun du'amétu-
di je Jesus
(Mt.20.20-28)

35Van'it tse'e je Jesus vyinkutamijidi je Santiago maat
jeJuan, je Zebedeo je myajntktajk je'e ve'eda, jetse'e je
Jesus dunuujmidi:

—Yak'ixpajkpa, uk mténupe'e je maa'yun juu' aat-
se'e n'amgtuvup.

36 Van'it tse'e je Jesus y'amotutuvijidi:

—¢Tise'e mtsojktup jets ats miitse'e ntoojnjadat?

37Van'it tse'e vyaandi:

—Xmooynup aatse'e to'k aaj jets aatse'e n'ajxtknit
joma ve'e je mkutojkun, to'k jeja m'aka'yun pa'ayi jets
jado'k jeja m'anajapa'ayi.

38Van'it tse'e je Jesus Aa'muxjidi:

—Ka'a xa ve'e xnujavada juu' ve'e m'amotudup.
¢M'o'yixjudupe'e jets je tsaachpaatun xyaknaxtat juu'
atse'e nyaknaxup, uk m'o'yixjudupe'e jetse'e xmuté-
nadat ve'em je tsaachpaatun ax jo'n atse'e nmuténat?

39 Jetse'e y'atsoovdi:

—X'0'yixjup xa aatse'e.

Van'it tse'e je Jesus fia'muxjidi:

—Tyuvam xa ve'e, je tsaachpaatun juu' atse'e
nyaknaxup, myaknajxtuvapts miits je'e ve'e; jets je
tsaachpaatun juu' atse'e nmuténap, mmuténiduvapts
miits je'e ve'e. 90 Ax je'e tse'e juu' ve'e mtijtup jetse'e
m'ajxtktinit jeja ats n'aka'yun pa'ayi ats n'anajapa‘ayji,
ka atsapts je'e ve'e xtukkadaakp jets ats miits je'e ve'e

nmo'odat, je'e je'e ve'e yakmo'odap juu' ve'e ats je . i o i
nTee' tyuknupaajmtki. :iﬂutjzajﬁﬂit}qasajglsjfg Jneglzjsguegr;
41 Ax ku tse'e du'amotunajxti je janumajk ixpajkpa, -21.1-11; 1c.19.28-40; n. 12.12-
van'it tse'e dumujotma'tti je Santiago maat je Juan. 11 Myutdmidup tse'e vye'nada jem Jerusalén.

2 Van'it tse'e je Jesus duyaaxjidi je y'ixpajkpatajk jet-
se'e dunuyujmidi:

—Mnuja'vidup xa miitse'eda jets je'eda pan pan
jatye'e yakkutojktup juu' ve'e ka je israeejlit jayuvapta,
makk tse'e je kyutojkun dupamda, ax je'eda pan pan
jatye'e dunumgjidup je'e maatta, je'e tse'e du-
pavaandup jetse'e jatyji yakténut ax jo'n du'oyjavada.
43 Ax ka'ats miitse'e mve'emada. Pan pan xa ve'e dut-
sojkp jetse'e dunumagjat, ve'em tse'e Aapyamjut ax
jo'n je patto'niva kuy'ijt; 4 pan pan tse'e dutsojkp jet-
se'e dunuvintsanat, ve'em tse'e Aapyamjut ax jo'n je
toompa kuy'ijt. 4 Ve'em ax jo'n ats; ka je'ep xa atse'e
nnumiimp jets atse'e nyakpatténat, ats, je Jayu Juu'
ve'e Nupaamduka Ijtp, je'e ve'e jets atse'e je jayu
mpattonat jets atse'e je numay jayu je tyokin nkuvejt-
jadat ku ats je'e ve'e nku'gg'kat, ve'em tse'e dujayejp-
tinit je joojntykin juu' ve'e xa'ma kajx ijtp.

Ku je Jesus duyakjotkadaaky to'k je viints jayu juu' ve'e
Bartimeo duxaaj
(Mt.20.29-34; Lc.18.35-43)

46 Van'it tse'e je Jesus maat je y'ixpajkpatajk jye'ydi
jem jericoojit kyajpun kajxm. Ku ve'e choo'ndini maat
je numay jayu, jem tse'e chuuna vye'na too' pa'am
to'k je viints jayu juu' ve'e je putajkin du'amotu, Bar-
timeo je'e ve'e xyaaj, je Timeo je myajntk. 4 Ku ve'e je
viints jayu dumotu jets naxuvaampe'e je Jesus, je
nazarétit jayu, van'it tse'e makk dumukaijts, jetse'e
vyaajfi:

—iJesus, je David je chaan je kyooj juu' ve'e yakkuto-
jknup, tukmo'tk ats to'k aaj!

48 Je numay jayu tse'e na'muxju jetse'e y'amo'otut.
Ax nuyojk makkts je'e ve'e tyunjaa'kvaajfi:

—iJe David je chaan je kyooj juu' ve'e yakkutojknup,
tukmo'tk ats to'k aaj!

“Van'it tse'e je Jesus vya'ktaajfi jetse'e dunuujmidi
jetse'e duyakmindat. Ku ve'e ojts duyaaxjada je viints
jayu, van'it tse'e dunuujmidi:

—Jot'amaja, tena, uxem xa ve'e mnukéxaja.

S0Van'it tse'e je viints jayu je vyitani'kx dunas'ojti, jet-
se'e yejtsuk, jetse'e je JesUs dununujkx. 51 Van'it tse'e
je Jesus Aa'mux;i:

—¢Tise'e mtsajkp jets ats mitse'e ntoojnjat?

Van'it tse'e je viints jayu y'atsaajv:

—Yak'ixpajkpa, je'e xa atse'e ntsajkp jets ats mitse'e
xyakvin'ixpakut.

52Van'it tse'e je Jesus fia'muxji:

—Najkxn, ta xa ve'e mjotkadaakni kux atse'e atse'e
tuxjaanchjava.

Ax jatyji tse'e vyin'ixpajkni jetse'e je Jesus dupanujkx.

Jeme'e Aaxta vye'na joma ve'e je kajpunda juu'
ve'e duxaajta Betania jets Betfagé, jempa ve'e je
Olivos Kopk, van'it tse'e je Jesus dukejx numejtsk je
y'ixpajkpatajk, 2 jetse'e dunuujmidi:

—Najkxta xi pi'k kajpun kujx juu' ve'e xi avinkujk. Ku
ve'e mje'yadat, jeja tse'e xpaa'ttat to'k je burro ku-
vuu'n, ni pdnanumts je'e ve'e kyatuktsuunaja; mukéja-
dats jetse'e xyakmindat. 3 Pan m'amotutdvijidup tse'e
je jayu pan tyajxe'e xmukéjada, ve'em tse'e xnaajma-
dat: “Je Maja Vintsane'e dutsojkp, ax jatyji tse'e dukejx-
umpijtnuvat.”

4Van'it tse'e Aajkxti jetse'e dupaatti je burro kuvuu'n
jeja tak'aagui, jeja ve'e too' kujk tyena. Myukéjidup
tse'e vye'nada, > van'it tse'e fia'muxjidi je jayu juu' ve'e
jem ve'nidup:

—¢Tyajx tse'e xmukéjada xi burro?

6Jetse'e y'atsoovdi ax jo'n je Jesus Aa'muxjidi. Yak-
masook tse'e. 7 Van'it tse'e duyakje'ydi je burro joma
ve'e je JesUs, jetse'e je vyit dutukjape'ndi. Van'it tse'e
je Jesus dutukpejt je burro. 8 Ax je numay jayu tse'e
duye'ptu je vyitta jeja too' kujk joma ve'e je JesUs fax-
uva'afy; viijnk tse'e dupojxtuvap je tuuxux aajy jetse'e
jeja to'k too' aajy duvajva'kxta.

9 Ax juu' tse'e vintoo'vajkijidup jets juu' ve'e
pa'ux'ookijidup, je'e tse'e makk vaandu:

—iYakmaja yakjaanchats ya'a ve'e y'ijtnit! jJe
Nte'yam je kyunoo'kxun maat xa ya'a ve'e juu' ve'e mi-
imp je Maja Vintsan kajx! 10 jKunuu'kx xa ve'e je kuto-
jkun juu' ve'e miimp, je kutojkun juu' ve'e ve'em ijtp ax
jo'n je njujpit jayuvamda David jye'e y'ijt! iYakmaja yak-
jaanchats je'e ve'e je Nte'yam y'ijtnit!

Van'it tse'e je Jesus tyajki jem jerusaleenit kyajpun
jootm jetse'e Aujkx jep maja tsaptaktaagujkp. Ax ku
tse'e jep du'ixkujx, ta tse'e je it tyanayini vye'na, van'it
tse'e Aujkx jem betaniait kyajpun kajxm, jetse'e du-
maadi je Aumakmejtsk ixpajkpatajk.

Ku je Jesus duko'onukoijtsi to'k je higo kup
(Mt.21.18-19)

12Je ku'éxit tse'e chogo'ndi jem betaniait kyajpun
kajxm; yu'og'kjup tse'e vye'na je Jesus. 13 Ax ku tse'e
du'ix to'k je higo kup juu' ve'e jékum jaty jets juu' ve'e
aajyax ve'nip, van'it tse'e tyami jetse'e najkx du'ix pan
jeme'e je tyaajm. Ax ku tse'e jye'y joma ve'e je higo
kup, ka'a tse'e dutipaaty, tum je y'aajyji ve'e, kux ka'a
ve'e du'aatsa vye'na. “Van'it tse'e je Jesus je higo kup
dunuujmi:

—Ni je vin'ita tse'e mkoo'kta'minit.

Myotudu tse'e je y'ixpajkpatajk.

Ku je Jesus duyakvaach je maja tsaptajk
(Mt.21.12-17; Lc. 19.45-48; Jn. 2.13-22)

15Ku ve'e jye'ydi jem jerusaleenit kyajpun kajxm,
van'it tse'e je Jesus tyajki jep maja tsaptaktaaguijkp jet-

se'e duvojppitsumkujx nujom pan pan jatye'e jep
ajooydup atoo'ktup vye'na, jetse'e duyakvippumpi-
jtkujx je meen vinkukgompatajk je myeesada jets je
chuujntkunda pan pan jatye'e dutoo'ktup je pak.
16 Ka'a tse'e je Jesus duyakjajtjidi je jayu jetse'e duvvit-
sanaxtat duvitsutakadat je pyaamduk jep maja tsap-
taktaagujkp. 17 Van'it tse'e duyak'ixpajkti jidu'um:
—Jidu'um tse'e je Kunuu'kx Jatyan vya'ai: “Ve'e tse'e
ats je ntajk y'ijtnit je tajk joma ve'e to'k ka'ajyji je jayu
chapkats”; ax ve'emts miits ya'a ve'e tuxpaamdini ax
jo'n “je aajntk joma ve'e je mee'tspa fiay'amdkajada”.
18 Ku ve'e du'amotunaijxti je tee'tajk je vyintsanda
maat je tsaptujkpit yak'ixpajkpatajkta, van'it tse'e du-
japayo'ydi vintso ve'e je Jesus kuduyakjay'oo'kjidi; ax
cha'kidup tse'e kux nujome'e je jayu atuva atoki du-
tuktaaji vintso ve'e yak'ixpujk. 19 Ax tdnayinup tse'e,
jetse'e je Jesus chaa'n jem kajpun kajxm.

Ku je higo kup tyaatsni
(Mt.21.20-22)

20 Ax je kujapit tse'e Aajxtinuva joma ve'e je higo kup,
jetse'e du'ixti jets ta ve'e je kup tyaatsni je y'aa'ts paat.
21Van'it tse'e je Pedro dujaa'myejts vintso ve'e je Jesus
vyaajf, jetse'e dunuujmi:

—Yak'ixpajkpa, ixu je higo kup juu' ve'e
mko'ofiukojtsi, ta tse'e tyaatsni.

2ZVan'it tse'e je Jesus y'atsaajv:

—Jaanchjavada je Nte'yam, 3 kux tydvam atse'e
nva'af jets pan pane'e dunuujmip ya kopk: “Ke'eku
jets nay'apdmaja jem maaxy najootm”, ve'em tse'e
tyonjut pan ka'a ve'e myejtsvinmay jem jya'vin kajxm
jets ve'eme'e jyatut. 24 Je'e kajxts atse'e nva'af, pan ti
ve'e m'amgtudup ku ve'e mtsapkotsta, jaanchjavada
jets tonjup je'e ve'e juu' ve'e m'amgtudup. Ax tonjupts
je'eve'e.

5'Ax ku tse'e mtsapkotstat, mee'kxjada tse'e je ty-
okin pan pan jatye'e mtso'oxpajkjudup, ax ve'em tse'e
mtokinmee'kxjuduvat je nTee'amda, juu' ve'e jem
tsapjootm. % Pan ka'a tse'e xtokinmee'kxta pan pan
jatye'e mmutokintoojnjudup, nay ka'a tse'e mtokin-
mee'kxjuduvat je nTee'amda, juu' ve'e jem tsapjootm.

Je kutojkun juu' ve'e je Jesus jyayejpp
(Mt.21.23-27; Lc.20.1-8)

27Van'it tse'e vyimpijtti jem jerusaleenit kyajpun
kajxm. YQ'yp tse'e je Jesus vye'na joma ve'e je maja
tsaptajk, van'it tse'e vyinkutamijidi je tee'tajk je vy-
intsanda, je tsaptujkpit yak'ixpajkpatajkta, maat je is-
raeejlit je myujit jdyuda, 28 jetse'e je Jesus du'amotuty-
vidi:

—¢Pan tse'e tumna'muxju jets ya'a ve'e xtonut?
¢Pane'e ya kutojkun mmaoojyjup?

2Van'it tse'e je Jesus fia'muxjidi:

—Nay ve'empats atse'e nvaampa jets atse'e x'at-
soovduvat. Pan x'atsgovdupts atse'e, van'itts ats miit-
se'e nvaajnjiduvat pan ti kutojkun kajx ats ya'a ve'e
ntun. 30 ;Pan tse'e je Juan je kutojkun moojyju jetse'e

je jayu duyaknapétut? ;Je Nte'yame'e, ukpu je jayu
ve'e? Vaajnjidikts ats.

31 Ax van'it tse'e dukojtsmoijkti. Jidu'um tse'e fiavyaa-
jnjidi:

—¢Vintsose'e kunva'numda? Pan va'numdup xa ve'e
jets je Nte'yame'e moojyju je kutojkun, jidu'um tse'e
xnuujmimdat: “;Tyajx tse'e xkajaanchja'vidi juu' ve'e je
Juan kyojts?” 32 ;Ukpu va'numdapts vine'e jets je jayu
ve'e je kutojkun moojyju?

Ax jidu'um tse'e fiavyaajnjidi kux cha'kidupe'e je nu-
may jayu je'e kajx ku ve'e dunuja'vidi jets nujome'e je
jayu dujaanchja'vidi jets je Nte'yam je y'ayook kojtsna-
jxpa je'e ve'e je Yaknapejtpa Juan y'ijt. 33 Je'e kajx tse'e
je Jesus du'atsoovdi jets ka'a ve'e dunujavada pan
pane'e je kutojkun moogjyju je Juan jetse'e je jayu
duyaknapétut.

Van'it tse'e je Jesus y'atsaajv:

—Ka'ats atse'e n'ava'nivat jets pan atse'e ya kuto-
jkun xmooyp jets atse'e ve'em ntun.

Je ko'oy toompatajk tukmu'a'ixmojkin
(Mt.21.33-46; Lc. 20.9-19)

12 Van'it tse'e je Jesus dumukoijtsti je jayuda ya
tukmu'a'ixmojkin maat:

—To'k xa ve'e je jayu dupuujm je tsaaydum kam, jet-
se'e duyaknaa'tujk, jetse'e je jot dupuujm jep tsajaatp
joma ve'e je tsaaydum yakvinmaa'kxut, jetse'e to'k je
pats kajxm dupuujm joma ve'e je chaaydum kam
yaknu'ixat. Van'it tse'e je yoova toompatajk dutuk-
maatkojtsmojkti pan vinxupe'e tyukkada'akjadat ku
ve'e dupakmoktat je tsaaydum taajm. Van'it tse'e
jékum fAujkx.

2'Ku ve'e je tsaaydum tok aats dupaaty, van'it tse'e
to'k je kyukatsiva dukejx joma ve'e je yoova toompa
jetse'e du'amgtuvut pan juu' ve'e tukkadaakjup.
3Van'it tse'e je yoova toompa dumaijtsti je kukatsiva
jetse'e duvojpti; ve'emji tse'e duyakvimpijttini. 4 Van'it
tse'e je kam je vyintsan je viijnk kukatsiva dukejxnuva.
Je'e tse'e chaka'tstu jetse'e je kyuvajk duyakxa'ajkidi,
jetse'e dujomtoondi dutitoondi. 5Van'it tse'e jado'k
dukejxnuva. Ax je'e tse'e yak'oo'ktinu. Ax ve'em tse'e
je viijnk kukatsiva dutoonduva: jem tse'e juu' ve'e vy-
ojptu, jempa tse'e juu' ve'e yak'oo'ktu.

6'Ax jem tse'e je vintsan to'k je myajntk juu' ve'e ooy
tyuntsajkp, je'e tse'e kyejxpa tun ux'ogkani joma ve'e
je yoova toompada. Jetse'e vyaajfi: “Vyintsa'agadap xa
ijk je'e vine'e ats ya n'énuk.” 7Ku ve'e jye'y joma ve'e je
yoova toompada, van'it tse'e je yoova toompa Aavyaa-
jnjidi: “Ya'a xa ve'e tukkadakkaxjup ya tsaaydum kam.
Va'an duyak'o0o'kumda jetse'e nje'eimdat ya tsaaydum
kam."” 8Van'it tse'e dumaijtsti jetse'e duyak'oo'kti.
Yakpitsumdu ve'e joma ve'e je tsaaydum kam.

9Van'it tse'e je JesUs y'amotutuvijidi:

—¢Tise'e tydnup je tsaaydum kam je vyintsan?

Jetse'e jyaa'kvaajfi:

—Je'yap xa ve'e jetse'e je yoova toompa duyak-
jay'oo'kkaxjadat jetse'e je viijnk yoova toompa dupa-
mut.

10'Ta miits ya'a ve'e xkotsta juu' ve'e vaamp jep

Kunuu'kx Jatyan kujxp:

Je gy tsaaj juu' ve'e je pojtspatajk myasooktinu,

je'e tse'e gjts yakpum joma ve'e dunuvinkopkikux je
maja tsaptakpats.

11 Je Maja Vintsan xa ya'a ve'e dutoon,

ax je maja atuvats ya'a ve'e juu' ve'e n'ixumdup.
Ta miits ya'a ve'e xkotsta, ¢;ve'em xaja?

12 Ax jya'ixtidup tse'e vintso ve'e je Jesus kudumajtsti
kux fivja'vidupe'e jets je'e kajxta ve'e ya tukmu'a'ix-
mojkin dukajts. Cha'kidupe'e je numay jayu, je'e kajx
tse'e dukamaijtsti, jetse'e figjkxtini.

Je'e pane'e je kupa'mun yakmo'op
(Mt.22.15-22; Lc. 20.20-26)

13Van'it tse'e yakkejxti je fariseotajkta maat je
Herodes je jyayuda joma ve'e je Jesus, jyayakton-
tokiyuvaandu jyayakkojtstokiyuvaandu tse'e je Jesus
jetse'e kuy'o'yixjidi vintso ve'e dunuxa'aadat.
14]idu'um tse'e dunuujmidi:

—Yak'ixpajkpa, nnuja'vinup xa aatse'e jets tuve'e
mits je mjayuvin je mjoojntykin jets ka'a mitse'e xtsa'a-
ga jetse'e x'avanat juu' ve'e pyaatyp y'akeeguip, ka'a
tse'e xvinmay pan vintso ve'e je jayu mkatsju, tydvam
mitse'e je jayu je Nte'yam jye'e xtuk'ix. ¢Yakjajtype'e
uu'm je mpava'nunamda jetse'e je kupa'mun yak-
mo'ot je yakkutojkpa César, ukpu ka'a ve'e? (Nmo'op
aatse'e, ukpu ka'a aatse'e nmo'ot?

15 Ax Auja'vip tse'e je Jesus vintso ve'e je ko'oy joot
dujayepta, jetse'e fia'muxjidi:

—¢Tyajxts atse'e xkatsuvaa'nda? Yakminda to'k je
meen jets atse'e n'ixut.

16 Ku ve'e duyaknajkxti je meen, van'it tse'e je Jesus
vyaajfi:

—¢Pan tse'e yam y'apamnax, jets pan tse'e yam
xyaaj yukja'a?

Van'it tse'e y'atsoovdi:

—Je yakkutojkpa César ya'a ve'e jye'e.

17Van'it tse'e je Jesus fa'muxjidi:

—Mog'odats je César juu' ve'e je César jye'eip, jets
mooyduvats je Nte'yam juu' ve'e je Nte'yam jye'eip.

Ku tse'e du'amotunaijxti, atuva atoki tse'e tyaandi.

Ku je Jesus yak'amotutuvi pan joojntykpajknuvape'e je
ayu
(Mt. 22.23—é3¥Lc. 20.27-40)

8Van'it tse'e je saduceotajk je Jesus duvinkutamidi.
(Je saduceotajk tse'e vaandup jets ka'a ve'e je 00'k-
patajk y'ukjoojntykpajktinuvat.) Van'it tse'e je Jesus
du'amotutyvidi:

19 —Yak'ixpajkpa, ve'eme'e je Moisés dujatyaajfi jets
pan oo'kpe'e to'k je yaa'tyajk jetse'e je fiuda'ax du-
masa'ak jetse'e ka'a pan y'énuk, je oo'kpa je y'uts
tse'e dupakup je ku'aa'k ta'axtajk jetse'e je y'onuk jyé-
jat; ax je myuto'k mix dnuk tse'e taannup ax jo'n je y'a-
jch je y'onuk kuy'ijt jo'n. 20 Ax nuvuxtojtuk tse'e y'ijtti je
uts je ajch. Ta'axpajk tse'e je koop 6nuk, van'it tse'e
y'o0'kni, ka'a tse'e je fiuda'ax je y'onuk duyakjeji.

21Van'it tse'e je myuto'k uts dupujk je ku'aa'k ta'ax-
tajk. Nay ka'ava tse'e je y'onukta jyeji, jetse'e y'0o'knu-
va. Ax nay vanxupjyam tse'e jyajtpa je myumejtsk uts.
2 Ax va'an nuvuxtojtuk tse'e dupajkti je ta'axtajk; ka'a
tse'e je y'énukta jyeji, jetse'e y'oo'ktini. Ux'ook tse'e je
ta'axtajk y'oo'knuva. 2 Ax kuuk tse'e je oo'kpatajk jy-
oojntykpajktinuvat jado'k nax, ;panukts vine'e tyuva
dunuda'axap je ta'axtajk?, kux va'an nuvuxtojtuke'e
dupajkti.

24Van'it tse'e je Jesus y'atsoojvjidi:

—Mtoo'tékidup xa miitse'e kux ka'a ve'e xnujavada
vintso ve'e je Kunuu'kx Jatyan vya'afi jets juu' ve'e 0'y-
ixjup je Nte'yam maat. % Ku xa ve'e je 00'kpatajk jyoo-
jntykpajktinuvat, ka'a tse'e je jayu y'ukyaa'vyajktinit
ka'a tse'e je jayu y'ukta'axpajktinit, ve'em xa je'e ve'e
y'ijttinit ax jo'n je dngeles juu' ve'e jem tsapjootm.

2 Ax je'e tse'e ku ve'e je oo'kpatajk jyoojntykpajktinu-
vat, ta miitse'e xkotsta jep Kunuu'kx Jatyan kujxp juu’
ve'e je Moisés jyaay, jep joma ve'e je Nte'yam myukoijt-
sji jem apit kup akojkm, ;ve'em xaja? Jidu'um tse'e je
Nte'yam vyaaji: “XNte'yamidup atse'e je Abraham, je
Isaac, maat je Jacob.” 77 Je'e kajx tse'e, Ntye'yamivapts
je'eve'e je jayu je Nte'yam pan pan jatye'e jaanchja'vi-
jidu ku ve'e y'00'ktini, ka'a tse'e je jyootta je jya'vinda
y'aa'ka, joojntykidupts je'e ve'eda. Ax ve'em tse'e,
ooyts miitse'e mtuntoo'tokida.

Je pava'nun juu' ve'e dunumajikajxp
(Mt.22.34-40)

2 Jem tse'e vye'na to'k je tsaptujkpit yak'ixpajkpa ju-
u' ve'e du'amotunajx vintsg ve'e flavyaajnjidi. Ku ve'e
dunuja'vi jets gye'e je Jesus y'atsoojvjidi, van'it tse'e je
Jesus duvinkutami jetse'e du'amotutuvi:

—¢Juu's je'e ve'e je pava'nun juu' ve'e dunu-
majikajxp?

2Van'it tse'e je Jesus y'atsaajv:

—Je pava'nun juu' ve'e dunumajikajxp, ya'ats je'e
ve'e: “Israeejlit jdyuda, amotunaxta. Je Maja Vintsan,
uu'm je nNte'yamamda, to'kjits je'e ve'e dunuMajaV-
intsana, 3 jets mtsgktape'e je Maja Vintsan, uu'm je
nNte'yamamda, nujom ja'vin, nujom aaj nujom joot,
nujom je mvinma'yun maat, jets nujom je mmaju
maat.” 3! Je mumejtsk pava'nun, ve'em jatypats je'e
ve'e. Jidu'um tse'e vya'afi: “Tsokta je mmujantamda je
mmutaktamda ve'em ax jo'n viinm mnachgkjada.”
Ka'a xa ve'e jado'k je pava'nun juu' ve'e dunumajip ax
jo'n ya mejtsk pava'nun.

32Van'it tse'e je tsaptujkpit yak'ixpajkpa fia'muxji:

—Yak'ixpajkpa, dyame'e tuxkats, tydvam, kux to'kji
xa ve'e je Nte'yam jets ka'a ve'e pan viijnk, je'ejyji ve'e
to'k. 33Jets je'e ve'e ku ve'e je Nte'yam yaktsgkut
nujom ja'vin, nujom aaj nujom joot, nujom je vin-
ma'yun maat, jets nujom je maju maat, jets ku ve'e je
jayu dutsak je myujantam je myutaktam ve'em ax jo'n
viinm fachakjuy, je'e tse'e nuyojk dunumagjip jets ka'a
ve'e nujom je tanuk yax juu' ve'e je Nte'yam yaktukv-
intsa'kip jets nujom je viijnk yax juu' ve'e yaktooyp jem
yojxpejtun kajxm.

34 Ax ku tse'e je Jesus dumotu jets gy yakxone'e
du'atsaajv, van'it tse'e dunuujmi:

—Ka'ats mitse'e xmujékuma je Nte'yam je kyuto-
jkun.

Ax juu' tse'e je Jesus dutso'oxpajktup, ni pana tse'e
kyoo'knayja'vijini jetse'e juu' dujaa'k'amotutdvat.

Je David je Myaja Vintsan je'e ve'e je Cristo
(Mt.22.41-46; Lc. 20.41-44)

35Ku ve'e je JesuUs je jayu duyak'ixpujk jep maja tsap-
tujkp, van'it tse'e vyaajfi:

—¢Vintsose'e je tsaptujkpit yak'ixpajkpatajk vya'anda
jets je David je'e ve'e je chaan je kyogj je Cristo?, juu'
ve'e je Nte'yam vyinkoon jetse'e yakkutojknit. 3 Je Es-
piritu Santo xa ve'e moojyju je David je vinma'yun ku
ve'e je David vyaajfi:

Je Nte'yam xa ve'e dunuujmi ats je nMaja Vintsan:
“Ajxtuku yaja ats n'aka'yun pa'ayi namvaat atse'e
nyakvintgkida pan pan jatye'e mtso'oxpajkjudup.”
37 Jidu'um tse'e je David vyaajfi jets je Myaja Vintsan
je'eve'e je Cristo. Ax ve'em tse'e, va'ajts tse'e yaknuja-
va jets ka je chaan je kyoojjyap je'e ve'e je Cristo, je
Myaja Vintsampa je'e ve'e.

Ax numay tse'e je jayu dutukxoogjntkti ku ve'e

du'amotunajxti.

Ku je Jesus duvintso'y je tsaptujkpit yak'ixpajkpatajk
(Mt.23.1-36; Lc. 11.37-54; 20.45-47)

38 Ku ve'e je Jesus je jayu duyak'ixpujk, jidu'um tse'e
vyaajfi:

—Yakkopkada ooy je tsaptujkpit yak'ixpajkpatajk kux
mvin'aa'nuvaajnjudup miits je'e ve'e. Je'e xa ve'e du-
muvidutuvaandup je yaajnit vit jetse'e dutsokta jetse'e
yakkojtspog'kxtat je vintsa'kin maat jep maa'y jaatp.
39Tum je'e ve'e chojktup jetse'e dutuktsaanadat je
tsuujntkun juu' ve'e tum ogjyit jep tsaptujkp jets joma
ve'e je maja kay je maja uu'k. 9 Je tyajk paat tse'e du-
pajkjada juu' jatye'e y'ixtup jyayejptup je ku'aa'k ta'ax-
tajk; ax jek tse'e chapkotsta, ve'em tse'e
dukayaknuke'xnatakava'anda je kyo'oy je'e juu' ve'e
tyoondup. Je'e tse'e nuyojk je tsaachpaatun yakmo'o-
dap.

Je yax juu' ve'e pyaam to'k je ku'aa'k ta'axtajk
(Lc.21.1-4)

41 Tsuunip tse'e je JesUs vye'na jep maja tsaptujkp je-
ja je yax apajkin vyinkujk. Jep tse'e du'ix vintsg ve'e je
jayu je meen dupamda. Ax numay tse'e je kumeen
jayu juu' ve'e may je meen dupaamdup. 2 Van'it tse'e
to'k je ayoova ku'aa'k ta'axtajk jye'y jetse'e dupuujm
mejtsk je pi'k cobre meen. 4 Van'it tse'e je Jesus je y'ix-
pajkpatajk duyaaxji jetse'e dunuujmi:

—Tydvam xa atse'e nva'afi jets nuyojk ya'a ve'e ya
ayoova ku'aa'k ta'axtajk tudupum je yax jets ni ka'a
ve'e nujom je viijnk jdyuda; 4 kux je'eda, je'e je'e ve'e
tudupamda juu' ve'e vinta'nuxjudup; ax ya ayoova,
tats ya'a ve'e dupamkajxni je tyukjoojntykin.

Ku je Jesus du'ava'ni jets kutdkiyupe'e je maja tsaptajk
(Mt.24.1-2; Lc.21.5-6)

13 Ku ve'e je JesuUs pyitsum vye'na jep maja tsap-
tujkp, van'it tse'e nuto'k je y'ixpajkpa fia'muxji:
—iYak'ixpajkpa, ixu vintso ve'e ya tsaaj jets ya tajkta!
2Van'it tse'e je Jesus y'atsoojvji:
—:M'ixp ya'a ve'e ya mujit tajkta? Ni to'ka ya'a ve'e
ya tsaaj kyoo'ktaannit nukavyet, nujom ya'a ve'e kyu-
tokikajxnit.

Je nuja'vin juu' ve'e jéjap ku ve'e je itakax tyaminit
(Mt.24.3-28; Lc.21.7-24; 17.22-24)

3Van'it tse'e Aajkxti jem Olivos Kopk viindum. Jem
tse'e je Jesus chuuna vye'na jem je maja tsaptajk
myu'avinkojkm, van'it tse'e je Pedro maat je Santiago,
jeJuan jets je Andrés, je'e tse'e du'amotutdvidu je
Jesus:

4 —Vaajnjik aats to'k aaj vin'it ya'a ve'e jyatut fiaxut
jets ti nuja'vints aatse'e njayépup pan vin'it ya'a ve'e
tyonjut.

5Van'it tse'e je Jesus y'atsoojvjidi:

—Yakképkada ooy ku ve'e pan mnunvin'aa'njadat,

6 kux mindape'e numay je jayu juu' ve'e natyijjadap
jets ats je'e ve'e, jetse'e vya'andat: “Ats xa je'e ve'e je
Cristo, juu' ve'e je Nte'yam vyinkoon jetse'e yakkuto-
jknit.” AXx numay tse'e yakvin'aa'ndat.

7'Ax ku tse'e xmdtudat jets je atso'oxe'e toojnjup jets
je atso'ox kats, ka'a tse'e mnavyinma'yunmo'gjadat,
kux nupaamdukani je'e ve'e jetse'e ve'em tydnjut
kydtsjut. Ax ka'anumts je'e ve'e jye'ya vye'nat je
itakax, 8 kux najkxpe'e je jayu fiacho'oxpakjada to'k
nacion jets jado'k nacidn, to'k kutojkun jets jado'k ku-
tojkun, jéjap tse'e je makk ojx may viijn, jéjivap tse'e je
yooj. Ve'em tse'e je tsaachpaatun du'ukva'anut.

9'Mnay'ixjadapts miitse'eda, kux myakvgptape'e jep
tsaptujkpta, myakvatsévdap tse'e jeja je yakkutojkpa
vyinkujkta kuxe'e ats xjaanchjavada. Jem tse'e je tu-
vakojtsun xpamdat ats kajx. 10 Jajtyka'amayupts je'e
ve'e too'vajkp je oy kats je oy ayook vinxup to'k it to'k
naxviijn. 1M Ax kuts miitse'e myakmatstat jetse'e myak-
je'yajadat jeja je yakkutojkpa vyinkujkta, ka'ats miit-
se'e too'vajkp xvinmaydat ti ve'e mkoétstap, ni ka'a
tse'e xpayo'oydat vintso ve'e m'atsovdat, je'ets miit-
se'e mkgtstap juu' ve'e myakmo'odap van'it, kux ka'a
ve'e xkotsta vye'nat je m'avintso vinma'yunda, je Es-
piritu Santo ve'e kgtsup miits kajxta. 12 Nuxa'ainup
tse'e je jayu je y'uts jetse'e y'oo'kut kuxe'e ats
xjaanchjava, je 6nuk tee', Auxa'ainupts je'e ve'e je
y'énuk jetse'e y'oo'kut kuxe'e ats xjaanchjava, jets je
onuk, fiuxa'aidinuvapts je'e ve'e je tyee' je tyaak jet-
se'e y'og'ktat kuxe'e ats xjaanchjavada. '3 Nujom tse'e
je jayu mmu'ejkjidinit mmujot'aajnjidinit kuxe'e ats
xjaanchjavada. Ax pan pan tse'e dumuténip je tsaach-
paatun, je'e tse'e dujayejpnup je joojntykin juu' ve'e
xa'ma kajx ijtp.

14"Je Nte'yam je y'ayook kojtsnajxpa Daniel, je'e tse'e
du'ava'ni je'e pane'e je kunuu'kx it duyakvintsa'kin-

tokiyup. (Va'an duvinmétuvu pan pane'e nakakojtsp.)
Ku miitse'e x'ixtat jets jem je'e ve'e y'it joma ve'e kya-
paa'tyju, van'it tse'e pan pan jatye'e ve'nadap yaja
judéait y'it jaat, va'an tse'e duke'ekta jetse'e figjkxtat
jem tonun viinm kopk viinm. 15)ets pan pan jatye'e ve'-
nadap jem azotea ni'kxm, ka'a tse'e jep tyujkp y'uk-
tajkidinit jetse'e ti duyakpitsumdat. 6 Pan pan jaty
tse'e ve'niduvap jem kam jootm, ka'a tse'e dunuvim-
pittat je vyit. 17 jAyoov je'e ve'e je jyootta je ta'axtajkta
juu' ve'e kanuva'ajtsap ve'nadap van'it jets pan pan
jatye'e yak'onuktsi'tstup vye'nat! 18 Nutsapkotsta jet-
se'e ve'em kyatdnjut ku ve'e je xox aats, 19 kux
van'ite'e je jayu chaachpaa'ttat ve'em ax jo'n ni vin'it-
na ve'em kyatunju ku ve'e ya it choo'ntk jets uxyam
paat, jetse'e ni je vin'ita ve'em kyoo'ktoojnjinit. 20 Ax
Aupaajmtki tse'e je Maja Vintsan jetse'e duyakkgdnat je
it ku ve'e je jayu chaachpaa'ttat. Pan kujyek xa ve'e je
tsaachpaatun, ni pana tse'e kyatso'okut van'it. Ax fiu-
paajmtki tse'e je Nte'yam jetse'e duyakkgdnat je it ku
ve'e je jayu chaachpaa'ttat, yakkénapts je'e ve'e je
jayu kajxta juu' ve'e vyinkoon.

21'Ax pan myaknuujmidup tse'e: “Ixta, uxyaja tse'e je
Cristo”, ukpu “Ixta, uxxim tse'e je Cristo”, ka'a tse'e
xjaanchjavadat. 2 Kux mindape'e juu' ve'e natyijjadap
jets ats je'e ve'e, jets juu' ve'e natyijjadap je Nte'yam je
y'ayook kojtsnajxpada, tydndape'e je majin jets je
muijit nuja'vin jetse'e je jayu dutukvin'aa'ndat, pan
kuy'o'yixjada ve'e jetse'e duvin'aa'ndat pan pan
jatye'e je Nte'yam vyinkoon. 3 Ax mnay'ixjadapts miit-
se'eda kux ta xa ats miitse'e ntukvinkdtsada ku ve'e
ka'anum ve'em tyunju kyatsju.

Vintso je Cristo myiinnuvat
(Mt.24.29-35, 42-44; Lc.21.25-36)

24'Ku ve'e faxut je tsaachpaatun, tun jatyji tse'e je
aampa xaaj vyinkoo'tsat, ka'a tse'e je aampa po'o
y'uk'aannuvat, % kustakadape'e je maatsa, jets je
makkin juu' ve'e ya tsajmit it, xyituyo'oyupts je'e ve'e
je Nte'yam. %6 Van'itts atse'e x'ixtat, ats, je Jayu Juu'
ve'e Nupaamduka Ijtp, jets jem atse'e nkada'aky
vinuts jootm ooy je kutojkun maat jets je majin maat.
2Z7Van'itts atse'e nkéxut je n'aangelestajk jetse'e
duyaknay'amokajadat je jayu juu' atse'e nvinkoon
vinxup to'k it to'k naxviijn jets je vaat joma ve'e ya
tsajmit it kyukaxa.

28'Ixta je higo kup. Ku ve'e je y'axén y'a'onuktaka jet-
se'e je y'aajy pyitsumnuva, mnuyja'vidupts miits je'e
ve'e jets tamani ve'e je xakopk. 2 Nay ve'empa tse'e
ku ve'e x'ixtat jets toojnjup kojtsjupe'e juu' atse'e
nkajtsp, nujavadats jets tamani je'e ve'e vye'nat ku at-
se'e nmiinnuvat jado'k nax. 30 Tydvam xa ats miitse'e
nnaajmada jets nujom ya'a ve'e tyénjut kyotsjut
namka'ana ve'e y'oo'kkaxta vye'nat je jayuda juu' ve'e
uxyam joojntykidup. 31 Kaxup naxup tse'e ya tsajmit it
jets ya naxviijnit it; ax ats je nkats je n'ayook, ni je vin'i-
tats je'e ve'e kyapaa'naxut.

32'Ka'a tse'e je jayu dunujavada vin'ite'e je xaaj du-
paa'tut ku ve'e ve'em tydnjut kyotsjut, ni je aangelesa

tse'e juu' ve'e jem tsapjootm, ni atsats je'e ve'e nkanu-
ja'viva, ats, je Nte'yam je y'Onuk, je Dios Tee'ji ve'e
dunuja'vip.

33'Nay'ixjada, nakyujoojntykajada, tsapkotsta, kux
ka'a ve'e ti nyja'vin vin'it atse'e nmiinnuvat jado'k nax.
34Ve'em xa atse'e nmiinnuvat ax jo'n to'k je kutajk juu'
ve'e jékum najkxp jetse'e je tyajk dumasa'ak, je tyoom-
patajk dutukkataka ti ve'e nuto'k jaty tyondap, jetse'e
je y'ix'ijtpa dutukpava'an jetse'e fakyujoojntykajat.
35 Nakyujoojntykajada miits, kux ka'a ve'e xnujavada
vin'it atse'e nmiinnuvat. Ve'emts atse'e nmiinnuvat ax
jo'n to'k je kutajk ku ve'e jye'yni tdnani, ukpu tso'm
jo'n, ukpu je tseev ayaaxp, ukpu ku ve'e ya it jyajtuku-
vaanni. 3¢ Nakyujoojntykajada, ve'emts ats miitse'e
manaxy nkapaa'ttat ku atse'e tun to'mayji nmiinnuvat.
37 Juu'ts ats miitse'e nvaajnjidup, anafiujoma je jayu
kajxpats je'e ve'e, nakyujoojntykajada.

Ku je israeejlit jayu dukojtsmoijkti jetse'e je Jesus
dumatstat
(Mt.26.1-5; Lc.22.1-2; Jn. 11.45-53)

14 Jamejtsxaaj tse'e dukapaa'ty vye'na je pascua
xagj, van'it ku ve'e yakkay je tsapkaaky juu' ve'e

je levadura dukamaat. Ax y'ixtidup tse'e je tee'tajk je
vyintsanda maat je tsaptujkpit yak'ixpajkpatajk vintso
ve'e je JesUs dumatstat je taay maat jetse'e duyak-
jay'oo'kjadat. 2Jetse'e Aavya'anjada:

—Ka'a tse'e nmajtsumdat ku ve'e je xaaj tyunju vye'-
nat kux ku ve'e je numay jayu yoojmuktat y'ajxuktat.

To'k je ta'axtajk dupaajmii je pa'ajk xoo'kpa naagj je
Jesus
(Mt.26.6-13; Jn. 12.1-8)

3)Jem tse'e betaniait kyajpun kajxm je Jesus vye'na
jem je Simén tyak'am, je'e juu' ve'e leprapajkjup y'ijt.
Kaayp tse'e je Jesus vye'na, van'it tse'e jye'y to'k je
ta'axtajk maat to'k je poo'p tsaaj apajkin juu' ve'e tum
je nardo pa'ajk xoo'kpa naaj dumaat juu' ve'e tsgvax
aa'k. Van'it tse'e dupu'uj je poo'p tsaaj apajkin jetse'e
je Jesus dutukxakteejmukkujx. 4 Ax jem tse'e je jayu ju-
u' ve'e duko'gyja'vidu juu' je'e ve'e tyoon, jetse'e
favyaajnjidi:

—¢Tyajxts ya'a ve'e koojyji duyakvintoki ya pa'ajk
xo00'kpa naaj? > Kuyaktaa'k xa ya'a ve'e ax jo'n je meen
juu' ve'e to'k joojnt numutun jetse'e je ayoova jayu
yakmooynit.

Ax myujotma'ttu tse'e je ta'axtajk.

6Van'it tse'e je Jesus vyaajf:

—Maso'okta. (Tyajxse'e xvinma'yunmo'oda ya ta'ax-
tajk? Qy xa je'e ve'e juu' ats ya'a ve'e tuxtuujnja. 7 M'it-
tap xa miitse'e xa'ma maat je ayoova jayu, jets pan
vin'ite'e xtsokta, m'o'yixjadap tse'e jetse'e gy xtoojnja-
dat; ax ka'ats atse'e xa'ma n'uk'ijtnit miits maatta. 8 Ta
ve'e ya ta'axtajk dutun vinxupe'e tuy'o'yixju, ta ya'a
ve'e myin jets atse'e tuxtuknutem ya pa'ajk xoo'kpa
naaj ats je nnunaxtajkin. 2 Tydvam xa atse'e nva'af jets
pan joma ve'e yaktukka'amay je oy kats je oy ayook
vinxup to'k it to'k naxviijn, yakkojtspapts je'e ve'e juu'

ats ya'a ve'e ya ta'axtajk tuxtuujnja, ve'em tse'e yak-
tukjaa'myejtsnit.

Ku je Judas maat je tee'tajk je vyintsanda dukojtsmojk-
ti
(Mt.26.14-16; Lc. 22.3-6)

10Van'it tse'e Aujkx je Judas Iscariote, je'ets je'e ve'e
nuto'k je ixpajkpa juu' ve'e numakmejtsk ijttu, je'e
tse'e ojts dumaatnakyotsjada je tee'tajk je vyintsanda
pan vintso ve'e dupamut je Jesus jem je'e kya'mda.
1M Ku ve'e je tee'tajk je vyintsan du'amotunajxti, ooy
tse'e tyunxoojntkti jetse'e dutukvinva'nidi jets myo'o-
dape'e je meen. Van'it tse'e je Judas du'ixti'ukvaajf
vintso ve'e y'Qyat jetse'e je Jesus dupamut jem je'e
kya'mda.

Je Maja Vintsan je y'a'ox
(Mt.26.17-29; Lc.22.7-23; Jn. 13.21-30; 1 Co. 11.23-26)

12Ku ve'e je muto'k xaaj dupaaty ku ve'e yakkay je
tsapkaaky juu' ve'e je levadura dukamaat jetse'e
yakju'kx je carnero juu' ve'e yak'oo'ktup pascua xaaj,
van'it tse'e je Jesus je y'ixpajkpatajk fia'muxjidi:

—¢JOmase'e xtsak jets aatse'e najkx nyak'oya jetse'e
nyaknajxumdat je pascua xaaj a'ox?

BVan'it tse'e je Jesus numejtsk je y'ixpajkpatajk
dukejx jetse'e dunuujmi:

—Najkxta jem kajpun kajxm. Jem tse'e xmaat-
navyaa'tjadat to'k je yaa'tyajk juu' ve'e to'k tsiv je naaj
dupavijtsp. Je'e tse'e mpanajkxtap. 4 Pan joma tujkts
je'e ve'e tyaka, nagjmada je kutajk: “Je Yak'ixpajkpa
ve'e vaamp: ;Joma ve'e je it joma atse'e ntuk-
maatyaknaxtat je n'ixpajkpatajk je pascua xaaj a'ox?”
15Van'it tse'e mtuk'ixjadat to'k je maja cuarto juu' ve'e
jep mumejtsk nukavyet kujxp, joma ve'e pu'uk avaada.
Jep tse'e x'apaamdukadat je a'ox.

6Van'it tse'e je y'ixpajkpa fajkxti jetse'e jye'ydi jem
kajpun kajxm, jetse'e dupaatti ax jo'n je Jesus fia'-
muxjidi. Jetse'e du'apaajmtkidi je pascua xaaj a'ox.

17Ku ve'e je it cho'oini, van'it tse'e je Jesus jye'y maat
je Aumakmejtsk ixpajkpatajk. 18 Van'it tse'e y'ajxtkti
kaayva. Kaaydup tse'e vye'nada, van'it tse'e je Jesus
vyaajfi:

—Tyudvam xa atse'e nva'afi jets nuto'ke'e miitsta juu'
ve'e uxyam je kya'aj dupaamp yam plato jootm ats
maat, je'ets je'e ve'e juu' atse'e xpamup jem je jayu
kya'm juu' atse'e xtso'oxpajktup.

9Van'it tse'e je y'ixpajkpatajk chaachvinmapyajkti
jetse'e to'k jado'k je Jesus du'amotutuvidi:

—¢Ats je'e vine'e?

20Van'it tse'e je Jesus y'atsaajv:

—Juu' ve'e numakmejtsk miitsta, nuto'kts je'e ve'e
juu' atse'e xpamup jem je jayu kya'm juu' atse'e
xtso'oxpajktup, nmaatkaaypts ats je'e ve'e uxyam.

21 AX je'emts atse'e mpanujkxp je too' juu' ve'e javyet
ijtp ats kajx jep Kunuu'kx Jatyan kujxp, ats, je Jayu Juu'
ve'e Nupaamduka Ijtp. jAx ayoots je'e ve'e je jyoot je
jayu juu' atse'e xpamup jem je jayu kya'm juu' atse'e

xtso'oxpajktup! Nuyojk gy tse'e kuy'ijtuxji je jayu ku
ve'e kukyake'x.

2 Kaaydup tse'e vye'nada, jetse'e je Jesus je tsap-
kaaky dukaajn, je Nte'yam dukukojtsji, jetse'e dutojk-
va'kxy, jetse'e dumoojy je y'ixpajkpatajk, van'it tse'e
vyaajfi:

—Ya'a je'e ve'e ats je nni'kx je nkopk.

BVan'it tse'e dukoompa je tuk'a'ooguin, jetse'e je
Nte'yam dukukoijtsji, jetse'e dumoojy je y'ixpajkpatajk.
Ax anafiujdmats je'e ve'e du'ookti. 4 Van'it tse'e
dunuujmidi:

—Ya'a je'e ve'e ats je nnuu'pun. Kux ku atse'e
n'oo'kut, nyaktaajnjadapts ats miitse'e je nam kojt-
stan. Je numay jayu atse'e nku'oo'kap. 2 Tydvam xa
ats miitse'e nnaajmada jets ka'a atse'e n'uk'ooknit je
tsaaydum pa'ajk naaj, van'itnume'e ku atse'e n'oo'kut
je fiam je'e jem je Nte'yam kyutojkun jootm.

Ku je Jesus du'ava'ni jets je Pedro ve'e kanatyukpakjup
(Mt. 26.30-35; Lc.22.31-34; n. 13.36-38)

% Van'it tse'e to'k je uv du'aavdi jetse'e Aajkxti jem
Olivos Kopk viindum. 27 Van'it tse'e je Jesus je y'ixpajk-
patajk dunuyjmi:

—Nujom xa ats miitse'e xmaso'oktat uxyam ya tsooj,
kux jidu'ume'e javyet y'it jep Kunuu'kx Jatyan kujxp:
“Nyak'oo'kup xa atse'e je carnero vinténiva jetse'e je
carnero y'anomva'kxtat.” 28 Ax kuts atse'e njoojntyk-
pajknuvat, najkxupts atse'e jem galiléait y'it jootm;
ux'ookts miitse'e jem mje'yadat.

2Van'it tse'e je Pedro fa'muxji:

—Mjamaso'okjada ve'e anafiujoma, ka'ats ats mit-
se'e nmaso'okut.

30Van'it tse'e je Jesus fia'muxji:

—Tydvam xa ats mitse'e nnuujma jets uxyam ya
tsooj, ka'anume'e je na'atseev y'aya'axy vye'nat
mejtsk nax, mutoojk naxipts ats mitse'e
xkanatyukpukju vye'nat.

31 Ax nuyojk makk tse'e je Pedro jyaa'kvaajfi:

—Kunja'aa'k xa atse'e mits maat, ka'ats ats mitse'e
nkanatyukpakjut.

Tum ve'em tse'e vyaanduva nujom je myu'ixpajk-
patajk.

Ku je Jesus chapkajts jep Getsemani
(Mt. 26.36-46; Lc. 22.39-46)

32Je'ydu tse'e joma ve'e je it duxaaja Getsemani, jet-
se'e je Jesus dunuujmi je y'ixpajkpatajk:

—Tsaanada yaja namvaat atse'e najkx ntsapkats.

33Van'it tse'e duvaajv je Pedro maat je Santiago jets
jeJuan. Van'it tse'e je Jesus chaachvinmapyujk jetse'e
o0y tyunnavyinma'yunmoojyiji.

34 Jetse'e je Jesus Aa'muxjidi:

—Tsaachvinmaayp tse'e ats ya njoot ya nja'vin
00'kun am paat. Tanda yaja jets nakyujoojntykajada.

35Van'it tse'e je Jesus javee'n jyaa'knujkx jetse'e je
vyiijn je y'aaj dutukpaaty je naax, jetse'e je Nte'yam
dumunoo'kxtk pan kuy'dyame'e jetse'e kukyatsaach-
paa'ty. 3¢ Jidu'um tse'e chapkajts:

—Tata, nujom xa mitse'e juu' jaty m'o'yixkuxju, kadi
xyakjaty jets atse'e xtukkada'akut ya tsaachpaatun; ax
ka je'ep tse'e mténup juu' atse'e ntsajkp, je'e ve'e
mténup juu' mitse'e mtsajkp.

37Van'it tse'e je Jesus vyimpijt joma ve'e je y'ixpajk-
patajk; maadup tse'e dupaatti. Van'it tse'e je Pedro
dunuujmi:

—Simén, immaap mits je'e ve'e? ;Ka'a ve'e tum'o'y-
ixju jetse'e otyo'k hora joojntyk kum'it? 38 Nakyujoojn-
tykajada jets tsapkotsta jetse'e mkaka'adat jep tokin
jaatp. Je jayu je jyoot je jya'vin, chajkpts je'e ve'e jet-
se'e duténut juu' ve'e je Nte'yam chajkp, ax ayonuk-
takats je'e ve'e je jayu je fii'kx je kyopk.

39Van'it tse'e je Jesus figjkxnuva tsapkojtspa, nay
vanxupjyam tse'e chapkajts. 4 Ku ve'e vyimpijtnuva,
maadupjyam tse'e dupaattinuva jado'k nax kux
makke'e je tsooj tyumpaatjidini. Ax ka'a tse'e dunuja-
vada vintso ve'e du'atsgvdat. 4 Van'it tse'e figjkxnuva
tsapkojtspa mutoojk nax. Ku ve'e vyimpijtnuva, van'it
tse'e dunuyujmidinuva:

—¢iMmaadup mpoo'kxtupna ve'e? Ta xa ve'e je tiem-
po dupaatni jets atse'e nyakpamut jem je tdkinax jayu
kya'mda, ats, je Jayu Juu' ve'e Nupaamduka Ijtp. 42 Poj-
tukta jets duja'mda. Jeja xa ve'e myejtsni juu' atse'e
xpamup jem je jayu kya'mda juu' atse'e xtso'oxpajkt-
up.

Ku je Jesus yakmajch
(Mt. 26.47-56; Lc.22.47-53; Jn.18.2-11)

48 Kojtspna tse'e je Jesus vye'na ku ve'e je Judas jye'y,
je'ets je'e ve'e nuto'k je ixpajkpa juu' ve'e numak-
mejtsk ijttu. Ax je'e maat tse'e numay je jayu je yajkxy
tsojx maat jets je kup maat; je tee'tajk je vyintsanda, je
tsaptujkpit yak'ixpajkpatajkta, maat je israeejlit je
mydijit jayuda, je'ets je'e ve'e kejxjudup. #]e Judas juu'
ve'e je JesUs jem je jayu kya'm dupaamnup, myooydu
tse'e je nuja'vin vintso ve'e dunujdvadat pan pan je'e
ve'e je JesUs, ax ve'em tse'e duténut ax jo'n je jayu je
myujayu ooy dutuntsak. Jidu'um tse'e dunuyjmi:

—Pan pants atse'e ntsuu'kxp, je'ets je'e ve'e, matsta
jets yaknajkxta. Qoy tse'e xtun'ixtat ku ve'e mkakek-
va'atsjadat.

45 Kojtspna tse'e je Judas vye'na, van'it tse'e je Jesus
dunuje'y jetse'e dunuujmi:

—Yak'ixpajkpa.

Van'it tse'e dutsuu'kx. 4 Van'it tse'e je Jesus yakma-
jch.

4 Van'it tse'e to'k juu' ve'e jem ténip, je'e tse'e
duyakpitsum je yajkxy tsojx jetse'e dukuspojxji to'k
ado'om je tyaatsk juu' ve'e dutoojnjip je tee' juu' ve'e
dunuvintsanikajxp je tee'tajkta.

48Van'it tse'e je Jesus je jayu dunuyujmidi:

—¢Ve'em ats miitse'e xnuminda je yajkxy tsojx maat
jets je kup maat, jets atse'e xmatstat ax jo'n atse'e je
mee'tspa kun'ijt? 49 Jovum xaaj xa atse'e tun'it miits
maatta ku atse'e je jayu tunyak'ixpuk jep maja tsap-
tujkp, ka'ats atse'e xmajtsti van'it. Je'e kajxts ya'a ve'e

65

Marcos 14:64

jidu'um jyaty jetse'e tyonjut kydtsjut juu' ve'e vaamp
jep Kunuu'kx Jatyan kujxp.

50Van'it tse'e to'k ka'ajyji je y'ixpajkpatajk kyukeekji-
di, naaydum tse'e duyaktaandi.

To'k je mootsk énuk juu' ve'e keeknu

51 Ax jem tse'e vye'na to'k je mootsk onuk juu' ve'e je
Jesus dupa'ux'ogkip, je sabana kakvapji, jetse'e yak-
majch. 52Van'itts je'e ve'e dumasaak je sabana jetse'e
kyeek nuva'ajts axva'ajts.

Ku je Jesus duvinteni pan pan jatye'e dunumajidup jep
tsaptujkp
(Mt.26.57-68; Lc.22.54-55, 63-71; Jn. 18.12-14, 19-24)

3 Van'it tse'e duyaknajkxti je Jesus joma ve'e je tee'
juu' ve'e dunuvintsanikajxp je tee'tajkta. Jetse'e
fay'amojkikajxjidi je tee'tajk je vyintsanda, je israeejlit
je myujit jdyuda, maat je tsaptujkpit yak'ixpajkpatajkta.
% )ékum tse'e je Pedro pya'ux'ookaja. Paje'yjuts je'e
ve'e je Pedro jep je tee' tyaagujkp, je tee' juu' ve'e
dunuvintsanikajxp je tee'tajkta. Van'it tse'e je Pedro
y'ajxtk xaampa maat je tsaptakmutoompatajk.

%5 e tee'tajk je vyintsanda maat nujom pan pan
jatye'e dunuma@jidup jep tsaptujkp, y'ixtidupts je'e ve'e
vintso ve'e je Jesus duyakjay'oo'kjadat. Ax ka'a tse'e
dumutaayvaa'tta. % Numay tse'e y'ijtti pan pan jatye'e
je Jesus dunuvampejttu, ax ka'a tse'e fay'akeegaja ju-
u' ve'e kyojtstup to'k jado'k. 57 Ax jem tse'e juu' ve'e
ténidup jetse'e je Jesus dunuvampeijtti jidu'um:

% —Nmotu xa aatse'e ku ve'e jidu'um vya'afi:
“Nyakkutokiyup xa ats ya'a ve'e ya maja tsaptajk juu'
ve'e jayu pum; toojk xaajts atse'e mpaamnuvat juu'
ve'e ka jayu pumap.”

%9 Ax ni ve'ema tse'e kyanay'akeegaja juu' ve'e kyojt-
stup.

0Van'it tse'e je tee' juu' ve'e dunuvintsanikajxp je
tee'tajkta, je'e tse'e teni jeja je jayu vyinkujk jetse'e
du'amotutuvi je Jesus:

—¢Nivinxupa tse'e mkah'atsav? ;Vintso tse'e
mkanakyukatsju ku ve'e myaknu'aa'na?

61 AXx ama'at tse'e je Jesus tyaaji, ni vinxupa ve'e
kyah'atsaajv. Van'it tse'e je tee' y'amotutuvijinuva:

—¢Mits je'e ve'e je Cristo, juu' ve'e je Nte'yam
vyinkoon jetse'e yakkutojknit, je Kunuu'kx Nte'yam je
y'onuk?

62Van'it tse'e je Jesus y'atsaajv:

—Je'e xa atse'e, ats, je Jayu Juu' ve'e Nupaamduka
Ijtp. M'ixtapts miitse'e ku atse'e ntsaanat jeja je
Nte'yam y'aka'yun pa'ayi, je'e juu' ve'e nujom
duka'mikajxp, x'ixtuvapts ats miitse'e ku atse'e jem
tsapjootm nkada'akut jem vinuts jootm.

BVan'it tse'e je tee' juu' ve'e dunuvintsanikajxp je
tee'tajkta, je'e tse'e je vyit natyuknukaa'tsvaatsju, je'e
ve'e duyaknuke'xnatajkip jets kyo'oyja'vipe'e, jetse'e
vyaaji:

—¢Tyajxts uu'me'e njaa'ktsogjkumdat pane'e du'ixtu
dumotudu juu' ve'e tyoon kyojts ka ¢yap? ® Ta xa ve'e

x'amotunaxta vintsg ve'e je Nte'yam duvinkojtspét.
¢Vintsose'e xpayo'oyda?
Ax nujomda tse'e je 00'kun je Jesus dutuknuva'nidi.
65 Van'it tse'e dunutséjidi jetse'e duvintsoomdi, jet-
se'e dutsii'kti, jetse'e dunuujmidi:
—Nukdtsuts n'it pane'e tumtsii'kju.
Van'it tse'e je tsaptakmutoompatajk vyimpa'kxjidi
jyapa'kxjidi.
Ku je Pedro dukanatyukpajkiji je Jesus
(Mt.26.69-75; Lc.22.56-62; Jn. 18.15-18, 25-29)

6 Ax ava't tso tse'e je Pedro vye'na jep taagujkp, jet-
se'e to'k je jajtspa fiuje'yji, je tee'ts je'e ve'e jyajtsjip
vye'na juu' ve'e dunuvintsanikajxp je tee'tajkta, ¢ jet-
se'e du'ix jets jeme'e je Pedro dumaatxamy je tsaptak-
mutoompatajkta. Ku ve'e duvin'ix, van'it tse'e dunuuj-
mi:

—Mmaatvittpap xa mits ya'a ve'e tuy'it ya Jesus, ya
nazarétit jayu.

68 Van'it tse'e je Pedro dukanatyukpajkji. Jidu'um
tse'e vyaajfi:

—Ka'a xa ats ya'a ve'e n'ixa, ni ka'ats atse'e nnujava
pan ti mitse'e mkajtsp.

Van'it tse'e je Pedro fujkx joma ve'e je zaguan, jet-
se'e je na'atseev y'ayaaxy. ®Van'it tse'e je jajtspa je
Pedro du'ixnuva jetse'e dunuujmi je jayuda juu' ve'e
jep ve'nidup:

—Je'e xa ya'a ve'e nuto'k juu' ve'e xi Jesus du-
maatvittp tuy'it.

70Van'it tse'e je Pedro je Jesus dukanatyukpajkjinuva.
Jetse'e vee'n je it Majxy jetse'e je'e juu' ve'e jep
ténidup, je'e tse'e dunuujmikojtinuva je Pedro:

—Tydvam xa ve'e jets ya'a jydyuva mitse'e kux
galiléait jayu mitse'e, nay ve'em tse'e je mkojtsun.

71Van'it tse'e je Pedro y'atsaajv:

—Y'ixp xa ve'e je Nte'yam jets ka'a atse'e ntaaya. Nu-
ja'vinupts je'e ve'e jets ko'oy nukotsa atse'e ntaannit
pan ka'a atse'e tyuva juu' nkats. Ka'a xa ats ya'a ve'e xi
jayu n'ixa juu' miitse'e mtijtup.

72Van'it tse'e mumejtsk nax je na'atseev y'ayaaxy.
Van'it tse'e je Pedro dujaa'myejts vintso ve'e je Jesus
Aa'muxji ku ve'e vyaajfi: “Ka'anum tse'e je na'atseev
y'aya'axy vye'nat mejtsk nax, mutoojk naxipts ats mit-
se'e xkanatyukpukju vye'nat.” Ax je'e tse'e je Pedro vy-
inmaay jetse'e yaaxy.

Ku je Jesus je Pilato duvinteni
(Mt.27.1-2, 11-14; Lc.23.1-5; Jn. 18.28-38)

15 AX tun japyji tse'e je tee'tajk je vyintsanda
dukojtsmojkti maat je israeejlit je myujit jdyuda

jets je tsaptujkpit yak'ixpajkpatajkta jets nujom juu'
ve'e dunumgjidup jep tsaptujkp. Van'it tse'e je Jesus
tsum duyaknajkxti jetse'e jem je Pilato kya'm dupaam-
di. 2Van'it tse'e je Pilato du'amotutuvi je Jesus:

—¢Mitse'e je Israeejlit Jayu Yakkutojkpa?

Van'it tse'e y'atsaajv:

—Je'e xa atse'e, ve'em ax jo'n tuxkats.

3Van'it tse'e je tee'tajk je vyintsan fiuxa'aijidi jetse'e
Auvampejtjidi may viijn. 4Van'it tse'e je Pilato je Jesus
du'amotutdvinuva:

—¢Ni vinxupa ve'e mkah'atsav? Ixu vinxupiji ti jaty
myaktuknuxa'aa.

5Ax ka'a tse'e je JesUs jyaa'k'atsaajv, je'e kajx tse'e je
Pilato atuva atoki tyaanni.

Ku je Jesus je y'oo'kun kyutujk
(Mt.27.15-31; Lc. 23.13-25; Jn. 18.38-19.16)

6 Ax vimpaascua xaaj tse'e je Pilato dumasa'ak y'ijt
to'k je poxuntakjayu, jyapana pan pane'e je jayu
y'amgtudup. 7 Jep tse'e vye'na poxuntujkp to'k je jayu
juu' ve'e Barrabas duxaaj maat je myujatyoo'da, je'e
kajx ku ve'e je jayu duyak'oo'kti ku ve'e dunupojtukti
je yakkutojkpa. 8 Van'it tse'e je numay jayu je Pilato
dunuje'ydi jetse'e du'amgtudi jetse'e dutdnut juu' ve'e
tyuump vinjoojnt. 9 Van'it tse'e je Pilato je numay jayu
du'amotutuvi:

—¢Mtsojktupe'e jets ats miitse'e nmasookjadat ya Is-
raeejlit Jayu Yakkutojkpa?

10Je'e kajxts je'e ve'e ve'em vyaajfi kux je Jesuuse'e
myaso'okuvaampy, fiuja'vip je'e ve'e jets je ejkun kajx-
e'e je tee'tajk je vyintsan dupaamdi je Jesus jem je'e
kya'm. 1T Ax je tee'tajk je vyintsanda tse'e du'akoijtsidu
je numay jayu jets fiojk'dye'e du'amodtudat jetse'e je
Barrabas yakmasookjadat. 12Van'it tse'e je Pilato
y'amotutdvijinuva:

—¢AX vintso tse'e xtsokta jets atse'e ntdnut maat
je'e juu' ve'e mtijtup Israeejlit Jayu Yakkutojkpa?

13Van'it tse'e y'aa'mitaakti:

—iYakcruuzpétu!

4Van'it tse'e je Pilato je numay jayu dunuujmi:

—¢Tyajxse'e? ;Ti ka gyap ya'a ve'e tudutun?

Van'it tse'e je numay jayu tyunjaa'k'aa'mitaaktinuva:

—iYakcruuzpétu!

15 Kux tse'e je Pilato gy faajktanuva'afju maat je nu-
may jayu, je'e kajx tse'e je Barrabas dumasaak. Van'it
tse'e je Jesus duyakjavyojpji maat je po'o vojpun je po-
jxun japtsum, jetse'e je jyayu dutukkatajki jetse'e
duyakcruuzpéttat.

6Van'it tse'e je tojpatajk je Jesus duyaknajkxti jeja
jado'k tujk joma ve'e fiamyayjada, jetse'e duyaxmo-
jkkajxti je tojpatajk juu' jatye'e jem ve'nidu. 17 Van'it
tse'e je tso'ojmk vit dutukxojxti je Jesus, jetse'e to'k je
apit ta'aky dupaamdi je corona jo'n, jetse'e dutukxak-
jeejnukti jem je Jesus kyuvajkm. Ve'em tse'e dujatijti
jets vyintsa'kidupe'e je yakkutojkpa. 18 Van'it tse'e
jidu'um dukojtspoo'kxti:

—iYakmaja mitse'e m'ijtnit, Israeejlit Jayu Yakkutojk-
pa!

19 Jetse'e dutukxakjo'pukti to'k je kapy jetse'e dunut-
sojidi, jetse'e duvinkoxkténidi. 20 Ax ku tse'e
dunuxikkajxti dutukxikkajxti, van'it tse'e dupajkjidini je
tso'ojmk vit jetse'e dutukxgjxtini je vyitam. Van'it tse'e
duyaknajkxti cruuzpejtpa.

Ku je Jesus cryuuzpejt
(Mt.27.32-44; Lc.23.26-43; Jn.19.17-27)

21 Jeja tse'e too' aajy vye'nada, van'it tse'e to'k je jayu
jem fAajxy, jeme'e kam jootm chaa'n, Simén je'e ve'e
Xyaaj, ciréneit jayu, je Alejandro jets je Rufo je tyee'.
Je'e tse'e y'akee'yidu jetse'e dupakaajyjat je Jesus je
cryuuz.

2Van'it tse'e je Jesus duyaknajkxti joma ve'e je it
duxaaja Golgota. (Jidu'umts je'e ve'e kyatsapitsum je
GOlgota, Kuxutum.) B3 Van'it tse'e dumooydi je tsaay-
dum pa'ajk naaj juu' ve'e je tsoojy dumaat jetse'e
dukamakkjavat je tsaachto'nun; ax ka'a tse'e je Jesus
du'uuk. 2¢ Tavani tse'e duyakcruuzpétta vye'na, van'it
tse'e je tojpatajk duyakva'kxti je Jesus je vyit;
Aukoo'yidupe'e jetse'e du'ixtat pan juu' ve'e tukka-
da'akjadap nuto'k jaty.

2 Taaxtojtuk yaaxp tse'e vye'na ku ve'e je Jesus
duyakcruuzpeijtti. 6 Van'it tse'e dupaamdi to'k je
jatyan juu' ve'e du'ava'nip pan ti ve'e kyuvejtp. Jidu'um
tse'e je jatyan vya'afi: “Ya'a xa ve'e je Israeejlit Jayu
Yakkutojkpa.” 7 Yakcruuzpejttuva tse'e je'e maat
numejtsk je mee'tspa, to'k jeja y'aka'yun pa'ayi jets
jado'k jeja y'anajapa'ayi. 28 Van'it tse'e tyoojnji je
Kunuu'kx Jatyan juu' ve'e vaamp: “Ve'eme'e yakpuujm
ax jo'n je maja tokin kudutuujn.” Jidu'um tse'e vya'af.

2 Jets pan pan jatye'e najxtu, je'e tse'e je Jesus
duvinkojtspejttup jetse'e je kyuvajk duvivuyo'oyda, jet-
se'e dunuujmidi:

—¢Ka mitsape'e mtunvaan jets myakkutdkiyupe'e je
Nte'yam je myaja tsaptajk jetse'e toojk xaaj xpaamnu-
vat? 30 Naajktso'okjuts n'it jets vanuku jem cruz kajxm.

31 Nuxiikjuduva tukxiikjuduva tse'e je tee'tajk je vy-
intsanda maat je tsaptujkpit yak'ixpajkpatajk. Jidu'um
tse'e Aavyaajnjidi:

—Yaktsook xa ya'a ve'e je viijnk jayu; ka'a tse'e y'o'y-
ixju jetse'e viinm Aaajktso'okjut. 32Ya'a juu' ve'e natyi-
jjup Cristo, je Israeejlit Jayu Yakkutojkpa, va'an ya'a du-
naajkvafiukju jem cruz kajxm jets aatse'e n'ixut,
van'itts aatse'e njaanchjavat —jidu'um tse'e fiavyaajn-
jidi.

Je'e paat tse'e vinkojtspejtjuduva juu' ve'e je Jesus
myaatcruuzpejttu.

Ku je Jesus y'o0'kni
(Mt.27.45-56; Lc. 23.44-49; Jn. 19.28-30)

33 Ku ve'e kujk xaaj dupaaty, van'it tse'e nujom je it je
naax kyoo'tsi. Toojk yaaxp paat tse'e y'ijt kog'ts. 3# Too-
jk yaaxp tse'e vye'na jetse'e makk je Jesus kyajts.
Jidu'um tse'e vyaajfi:

—Eloi, Eloi, ¢(lama sabactani? (Ax jidu'umts ya'a ve'e
kyatsapitsum, ats je nNte'yam, ats je nNte'yam,
(tyajxts ats mitse'e xmasa'ak?)

35 Jem tse'e vye'nada juu' ve'e du'amotunajxtu, je'e
tse'e vaandu:

—M¢tuda, je Eliastam xa ve'e yaaxjip.

36 Van'it tse'e nuto'k fiuujm jetse'e ojts to'k je tuk-
na'oktaatsun duyakxaa'k maat je tsaaydum pa'ajk

na'ook, jetse'e dupuujm jem kapy jajm, jetse'e du-
tuk'atiji jetse'e je Jesus duvinxoo'tsut. Jidu'um tse'e
vyaajfi:

—Va'an du'ixumda pan miimpe'e je Elias yakvanukju.

37Van'it tse'e je Jesus makk kyajts jetse'e je jya'vin
tyukvaatsji. 38 Je atatyok juu' ve'e jep maja tsaptujkp
tuk'atatyuk je it juu' ve'e je kunoo'kxun munuyojk du-
maat, viinm tse'e kyaa'tsva'kxy kakojk, ayojk ava't.

39 Ax jem tse'e je JesUs vyinténaja vye'na to'k je tojpa
juu' ve'e dunuvintsanip numokupx je tojpatajk. Ku ve'e
je tojpatajk je vyintsan du'ix vintso ve'e je Jesus makk
kyajts jetse'e y'aa'k, van'it tse'e vyaajfi:

—Tydvamdam xa ve'e jets je Nte'yam ya'a ve'e je
y'Onuk tuy'it.

40 Ax jem tse'e vye'niduva je ta'axtajk juu' ve'e jékum
jaty taandu jetse'e du'ixti juu' ve'e toojnju kojtsju. Jem
tse'e je Maria Magdalena jets je Salomé, jempa tse'e je
Maria juu' ve'e je mootsk Santiago jets je José je tyaak.
41 Ax ya'a tse'e dupanajkxtu je Jesus ku ve'e jem
Galilea vye'na jetse'e je putajkin dumooydi. Je'e maat
tse'e numay je ta'axtajk juu' ve'e je Jesus dumaatvim-
pejttu jem jerusaleenit kyajpun kajxm.

Ku je Jesus fiaxtajki
(Mt.27.57-61; Lc. 23.50-56; Jn. 19.38-42)

42 Tanani tse'e je it vye'na ku ve'e je poo'kxtkun xaaj
du'apaajmtkidini, ¥ van'it tse'e je José je jyoot je
jya'vin dumakkpuujm jetse'e ojts du'ix je Pilato jetse'e
du'amotu je Jesus je fi'kx je kyopk. Arimatéait jayu je'e
ve'e y'ijt je José, vintsa'kijidup je'e ve'e y'ijt je jayu juu'
ve'e dunumajiduvap jep tsaptujkp, je'e tse'e du'a'ixpa
ku ve'e je jayu y'ijttinit jem je Nte'yam y'am kya'm.

44 Atuva atoki tse'e je Pilato dutuktaaji ku ve'e dumotu
jets tave'e je Jesus y'aa'k. Van'it tse'e duyaaxji je tojpa
juu' ve'e dunuvintsanip numokupx je tojpatajk jetse'e
du'amotutuvi pan ve'emame'e. 4 Ku ve'e duvaajniji,
van'it tse'e je Pilato duyakjajty jetse'e je José duyakt-
soo'nnit je Jesus je fii'kx je kyopk. 4% Van'it tse'e je José
dujoojy to'k je maja vit, jetse'e duyakvajntkni jem cruz
kajxm je Jesus je fi'kx je kyopk. Van'it tse'e du-
tukvimpittni je vit, jetse'e dupuujm jep jétup juu' ve'e
pumani ve'nip jep tsajaatp. Van'it tse'e to'k je tsaaj ju-
u' ve'e va'ajts maj, je'e tse'e tyuk'akaaynu je jot aak.
47Y'ixtu tse'e joma ve'e je Jesus je Ai'kx je kyopk
yakpuujm je Maria Magdalena jets je Maria juu' ve'e je
José je tyaak.

Ku je Jesus jyoojntykpajknuva
(Mt.28.1-10; Lc. 24.1-12; Jn. 20.1-10)

16 Ax ku tse'e je poo'kxtkun xaaj fiajxy, van'it tse'e
je pa'ajk xoo'kpa dujooydi je Maria Magdalena,

je Salomé, jets je Maria juu' ve'e je Santiago je tyaak.
Je'e tse'e jyooydu jetse'e najkx dupaajmjada je Jesus je
fi'kx je kyopk. 2Domingo tse'e vye'na, muto'k xaaj je
semana, van'it tse'e jye'ydi japyji joma ve'e je jot, ta-
vani ve'e je xaaj pyitsum vye'na, 3 jetse'e Aavyaajnjidi:

—¢Pants vine'e duyakke'ekup je tsaaj juu' ve'e je jot
y'akaajyjup?

4 Ax ku tse'e y'ixukti, van'it tse'e du'ixti jets
yakke'ekani ve'e je tsaaj juu' ve'e va'ajts maj. >Ku ve'e
tyajkidi jep jotup, van'it tse'e jep du'ixti to'k je angeles
chuuna jeja aka'yun pa'ayi, poo'p xax, yan vitax. Jet-
se'e cha'kidi. ¢ Ax van'it tse'e je angeles fia'muxjidi:

—Kadi mtsa'agada. Je Jesus xa miitse'e m'ixtidup, je
nazarétit jayu juu' ve'e cruuzpejt. Ta tse'e jyoojntyk-
pajknuva, ka'a xa je'e ve'e yaja pan. Ixta je it joma ve'e
yakpuujm. 7 Ax najkxuts xnaajmada je Pedro jets je vi-
ijnk ixpajkpatajk: “Najkxup xa ve'e je Jesus jem Galilea;
ux'ookts miitse'e jem mje'yadat. Jem tse'e x'ixtat ax
jo'n myaknuujmidi” —jidu'um tse'e je dngeles vyaaiji.

8 Ax jatyji tse'e je ta'axtajk pyitsumdi jetse'e noomp
choo'ndi joma ve'e je jot, kux tsa'kidupe'e jetse'e atu-
va atoki tyaandi. Ax ka'a tse'e dupanvaajnjidi kux
tsa'kidu ve'e.

Ku je Jesus fiaajknuke'xnatajkiji jeja je Maria Magdale-
na vyinkujk
(Jn.20.11-18)

9 Muto'k xaaj tse'e je semana vye'na, jetse'e je Jesus
jyoojntykpajknuva japyiji, jetse'e mutoo'vajkp yak'ixji je
Maria Magdalena, juu' ve'e yakpitsumuxjinu nuvuxtoj-
tuk je ko'oyjdyuvap jem jya'vin kajxm. 10Van'it tse'e je
ta'axtajk fiujkx jetse'e dutuknuja'vidi pan pan jatye'e je
Jesus myaatvittu, pane'e ve'nidup yaaxtup tsaachvin-
maaydup. 1 Ku ve'e dumotudi jets ta ve'e jyoojntyk-
pajknuva je Jesus jets tavani ve'e je Maria y'ixjinuva,
ka'a tse'e dujaanchja'vidi.

Ku je Jesus fiaajknuke'xnatajkiji jeja numejtsk je y'ix-
pajkpa vyinkujkta
(Lc.24.13-35)

12Ux'ook tse'e je Jesus faajknuke'xnatajkijinuva, ka
ve'emape'e je fii'kx je kyopk y'ixuva ax jo'n y'ixuva y'ijt
ku ve'e Aaajknuke'xnatajkiji jeja je Maria Magdalena
vyinkujk. Je'e tse'e ixjudu jeja too' aajy numejtsk je

jayu juu' ve'e tsoo'ndu jem Jerusalén. 13 Van'it tse'e vy-
impijtti jetse'e duvaajnjidi je jdyuda juu' ve'e je Jesus
myaatvittu. Ax ni je'e tse'e kyayakjaanchja'vidi.

Juu' ve'e je Jesus tyukpavaan je kyukatsivatajk
(Mt.28.16-20; Lc. 24.36-49; Jn.20.19-23)

14 Ax tun ux'ogkani tse'e yak'ixjidinuva je iumakto'k
ixpajkpatajk, kaaydup tse'e vye'nada. Van'it tse'e yak-
tuknuujmidi kuxe'e dukajaanchja'vidi je jayu juu' ve'e
du'ixtu jets tavani je'e ve'e jyoojntykpajknuva, makke'e
je kyuvajk dupaamdi. 15 Van'it tse'e je JesUs je y'ixpajk-
patajk dunuujmidi:

—Najkxta vinxup to'k it to'k naxviijn jets vaajnjada je
jayu anafiujoma je oy kats je oy ayook. ¢ Pan pan tse'e
dujaanchja'vip je oy kats je oy ayook jetse'e fiapet, xa'-
ma kajxts je'e ve'e jyoojntykinit; ax pan pan tse'e
dukajaanchja'vip, xa'ma kajxts je'e ve'e chaachpaatnit.
7 Ax juu' tse'e dujaanchja'vidup, je'e tse'e je mujit nu-
ja'vin duténdap, ats je nkutojkun kajx tse'e duyakpit-
sumdat je ko'oyjayuvap jem je jayu jya'vin kajxmda, je
viijnk aaj je viijnk ayook tse'e kyotstap, 18 myatstapts
je'e ve'e je tsaa'n, jets pan y'ooktupts je'e ve'e pan ti
ve'e je jayu tuk'atso'yijidup, ka'ats je'e ve'e vyintsotén-
jadat, tyuknukdndapts je'e ve'e je kya'aj je pa'am jayu,
jets je'e ve'e jyotkadaaktinit.

Ku je Jesus chajpejtni
(Lc.24.50-53)

19Ku ve'e je Jesus myukojtskajxjidi, van'it tse'e
choo'nni yaja naxviijn je Nte'yam je kyutojkun kajx jet-
se'e chajpejtni, jetse'e y'ajxtkni jeja je Nte'yam
y'aka'yun pa'ayi. 0 Van'it tse'e je y'ixpajkpatajk choo'n-
di jetse'e je jayu duvaajnjada je oy kats je oy ayook to'k
it to'k naxviijn, je Maja Vintsan tse'e putajkijidup, yak-
jay'ixjudupts je'e ve'e je muyjit nuja'vin jetse'e je jayu
dutuknujavada jets tyuvam je'e ve'e juu' ve'e kyojtst-
up.

Lucas

Jidu'um tse'e je Lucas dunuja'yi je Tedfilo

1 Numay tse'e je jayu dunupaajmtkidi jetse'e du-
ja'adat ti ve'e toojnju kojtsju joma ve'e aats je n'it

je nnaax. 2Je'e tse'e dujaaydu ax jo'n aatse'e xtuk'ixti
xtuknuyja'vidi je'eda juu' ve'e je jayu dutuk'ixtup je
Nte'yam je y'ayook jetse'e du'ixti dumotudi vintsg ve'e
tyoojnji kyojtsji van'itani ku ve'e ve'em tyon'ukvaajnji
kyojts'ukvaajnji. 3 Numaéjiva Teéfilo, nay ve'empa ats,
ta atse'e nyaktuv nyaktooda'aky jets atse'e oy nmuja-
va pan vintso ve'e nujom juu' jaty tyoojnji kyojtsiji
van'itani ku ve'e je Cristo kajx choo'ntk'ukvaajfi. N'gy-
ja'vipts atse'e jets ats mitse'e ntuknujaya pan vintso
ve'e to'k nax jado'k nax jyajty, 4ve'em tse'e gy xnuja-
vat jets tydvam je'e ve'e juu' ve'e myaktuk'ix.

To'k je angeles du'ava'ni jets ke'exupe'e je Yaknapejt-
pa Juan

5Ku ve'e je Herodes yakkutojkp vye'na jem judéait
y'it jootm, jem tse'e y'ijt to'k je tee' juu' ve'e duxaaj
Zacarias. To'k je jaka'a juu' ve'e Abias duxaaj, je'e tse'e
je tee'tajkta juu' ve'e je Zacarias myaattoon. Je tee' juu'
ve'e duxaaja Aaron, je'e tse'e je chaan je kyoogj ijtpa je
Zacarias je fiuda'ax. Elisabet je'e ve'e xyaaj y'ijt. ¢ Tuv
tse'e je jyayuvinda je jyoojntykinda y'ijt va'an numejtsk
jeja je Nte'yam vyinkujk, kyutyoondup tse'e y'ijt je Ma-
ja Vintsan je pyava'nun, ka'a tse'e pan ti tokin pyaatux-
jada. 7 Ax ka'a tse'e pan y'6nukta kux pum je'e ve'e jet-
se'e je Elisabet je 6nuk dukajayéput, ve'empa na'avani
amajani ve'eda.

8Ku ve'e je Abias je jyaka'a tyukkadaakji jetse'e je
Nte'yam dumuténdat dumupdktat jep maja tsaptujkp,
ax jo'n dutonda y'ijt je tee'tajkta, 2 je Zacarias tse'e
tukkadaakju jetse'e tyakat jep maja tsaptujkp
yakpoomjojkpa joma ve'e je kunuu'kx it. 10 Ax nam-
vaatts je'e ve'e duyakjak je poom jetse'e je numay jayu
chapkotsta jep maja tsaptaktaagujkp, " van'it tse'e je
Zacarias du'ixpaaty to'k je Nte'yam je y'aangeles tyena
jeja je poom jojkpejtun y'aka'yun pa'ayi. 12Ku tse'e je
Zacarias du'ix je angeles, ka'a tse'e du'ukmutaayvaat-
ni vintso ve'e jyatukat, ooy tse'e tyuntsa'ki. 13 Van'it
tse'e je angeles Aa'muxji:

—Zacarias, kadi mtsa'aga. Mkats'amotunajxju xa
ve'e je Nte'yam, jyayépup tse'e je mnuda'ax Elisabet
to'k je pi'k mix 6nuk, Juaants je'e ve'e xtukxaajat.

14 Mjayépup tse'e je xogjntkun, nay ve'empa tse'e nu-
may je jayu ooy tyunxoonduktat ku ve'e kye'exut. 15 Je
m'énuk, Aumajapts je'e ve'e 0oy jeja je Nte'yam

vyinkujk, ka'a tse'e je tsaaydum pa'ajk nagj du'oo'kut,
ni ka'ava tse'e je viijnk makk naaj du'oo'kut; jakye'ex-
na ve'e vye'nat, van'it tse'e je Espiritu Santo myo'ojut
je makkin jets je vinma'yun jetse'e dutonut juu' ve'e je
Nte'yam chajkp. '¢Je'e kajx tse'e numay je israeejlit
jayu Aapyaajmijidinuvat je Maja Vintsan maat, je'e je
Ntye'yamda. 17 Je Juan tse'e je Maja Vintsan duvin-
too'vakap, jyayépupts je'e ve'e jem jya'vin kajxm je Es-
piritu Santo jets je makkin ax jo'n je'e juu' ve'e je Elias
jyayejp, ve'em tse'e duyaknamyujot'dyajat je tee' je
taak maat je y'6nukta; jets je jayu juu' ve'e kakatsuvin-
mgtudup, je'e tse'e dutukvinmdtudap. Ve'em tse'e je
jayu apaamduka du'a'ixtinit je Maja Vintsan ku ve'e
myiinnit.

18Van'it tse'e je Zacarias je angeles du'amotutuvi:

—¢Vintsos atse'e nnujavat jets ve'emame'e? Na'a-
vani xa ats, amgjanivats ats je nnuda'ax.

19Van'it tse'e je angeles y'atsoojvji:

—Atse'e je Gabriel, jem atse'e je Nte'yam vyinkojkm
n'it, je'ets atse'e xkejxp jets ats mitse'e ntuknujavat ya
oy ayook. 20 Kuxe'e tuxkajaanchjava ax jo'n atse'e
nva'afi, oom tse'e mtaannit, ka'a ve'e m'uk'g'yixjinit
jetse'e mkgtsut, van'itnume'e mkojts'ukvaannuvat ku
ve'e tyonjut ax jo'n atse'e nkats, kuunume'e je
m'onukta kye'exut.

21 Je numay jayu, jepts je'e ve'e du'a'ixta je Zacarias
maja tsaptaktaagujkp, je'e tse'e kyanuja'vidup pan
tyajxe'e tyana jep maja tsaptujkp. 2 Ku ve'e je Zacarias
pyitsum, ka'a tse'e y'uk'o'yixjini jetse'e kydtsut, koojyji
ve'e je y'aaj je kya'aj duyakyo'y kux oome'e tutyaf.
Van'it tse'e je nuja'vin dupajkti je numay jayu jets
jepe'e ti ve'e tuyak'ixju.

B Ku ve'e duyakpuuk vinxup xaaj ve'e je Nte'yam du-
mutuujn dumupujk jep maja tsaptujkp, najkxnu tse'e
jem tyak'am. 2¢Van'it tse'e je fiuda'ax Elisabet tyaajfi
kanuva'ajtsap. Ka'a tse'e y'ukpitsumni, mugooxk po'o
ve'e tyun'ijt jep tujkpji. 2 Jetse'e vyaajfi:

—Je Maja Vintsants atse'e je maja maa'yun tuxtuujn-
ja jets atse'e je jayu xkog'kviijnk'ixtinit.

To'k je angeles duvaajnji je Maria jets ke'exupe'e je
Jesus

26 Tojtuk po'o ve'e je Elisabet je y'énuk dutsam'it
vye'na, van'it tse'e je Nte'yam dukejx to'k je y'aangeles
juu' ve'e Gabriel duxaaj; jem Nazaret tse'e dukejx, to'k
je kajpun juu' ve'e jem galiléait y'it jootm, Z7 jetse'e ojts
du'ix to'k je kiixuta'ax juu' ve'e Maria duxaaj,
yaa'vyajknuts je'e ve'e, Joseejts je'e ve'e xyaaj je

fiuyaa'y, je David je chaan je kyooj. 28 Je aangelese'etaj-
ki joma ve'e je Maria jetse'e dunuujmi:

—Dios meep Maria, ooy xa ve'e je Nte'yam
mtuntsakju, mits maatts je'e ve'e y'it. Mits tse'e to'k
tumto'nuxju je maa'yun nuyojk jets ka'a ve'e je viijnk
ta'axtajkta.

29 Ax ku tse'e du'amotunajxy vintso ve'e je angeles
Aa'muxji, atuva atoki tse'e dutuktaaji jetse'e ojts du-
tunvinmay pan tyajxe'e ve'em myukatsju. 3 Van'it
tse'e je angeles Aa'muxji:

—Maria, kadi mtsa'aga. Ta ve'e je Nte'yam je
maa'yun mto'nuxjy, 3' 6nuk maate'e mtanut jetse'e
to'k je pi'k mix xyakke'exut, Jesus tse'e mtukxaajap.

32 Numajapts je'e ve'e ooy, yakkdtsupts je'e ve'e jets je
Nte'yvam je y'Onuk je'e ve'e. Ve'em ax jo'n je Nte'yam,
je Maja Vintsan, jujpani dupuujm je David jetse'e
duyakkutojkjat je Nte'yam je jyayu, 3 nay ve'empa
tse'e je Nte'yam je pi'k mix dupamut jetse'e duyakku-
tojkjat je Nte'yam je jyayu. Xa'ma kajxts je'e ve'e
duyakkutojkjinit je israeejlit jayu, ni je vin'ita ve'e je
kyutojkun kyakukaxat.

34Van'it tse'e je Maria du'amotutuvi je angeles:

—Ka'a xa atse'e pan nyaa'tyajk. ¢Vintsos je'e ve'e
ve'em tyénjut?

35Van'it tse'e je angeles y'atsoojviji:

—Je Espiritu Santo xa ve'e mnukada'akjup jetse'e je
Nte'yam je myakkin mtuknujoo'xjut ax jo'n je vinuts.
Paaty tse'e je pi'k mix juu' ve'e myakke'exup, va'ajts
jootts je'e ve'e, yakkdtsupts je'e ve'e jets je'e je'e ve'e
je Nte'yam je y'Onuk. 36 Je mmugo'ok Elisabet,
jyah'amajanam je'e ve'e, tojtuk po'oani tse'e kanuva'a-
jtsap y'it, je'e juu' ve'e yaktijp jets pum je'e ve'e jetse'e
je onuk dukajayéput. 37 Ka'a xa ve'e tii ti ve'e je
Nte'yam nunka'o'yixjup.

38 Van'it tse'e je Maria vyaajfi:

—Uxyats atse'e. Napyaajmjup atse'e jem je Nte'yam
y'am kya'm. Va'an dutunju ve'em ax jo'n ats mitse'e
tuxnuujma.

Ku tse'e ve'em yaknuujmi je angeles, jetse'e fiajkxni.

Ku je Maria ojts duku'ix je Elisabet

39Ka'a tse'e tya'ni jetse'e je Maria fiujkx joma ve'e
to'k je pi'k kajpun joma ve'e ooy je tonun jem judéait
y'it jootm. 9 Ku ve'e jem jye'y, van'it tse'e tyajki jep je
Zacarias tyujkp jetse'e dukojtspaa'kx je Elisabet. 41 Ku
tse'e dumotu jets je Maria ve'e kojtspoo'kxjup, jetse'e
je Elisabet je y'6nuk yejtsuk jem jyootm. Van'it tse'e je
Elisabet je Espiritu Santo myoojyji je makkin jets je vin-
ma'yun jetse'e duténut juu' ve'e je Nte'yam chajkp,

4 jetse'e makk vyaajfi:

—Ta xa ve'e je Nte'yam nuyojk mkunuu'kxju jets ka'a
ve'e je viijnk ta'axtajkta; ve'empa je m'énuk juu' ve'e
mjayépup, ta je'e ve'e dukunoo'kxpa. 4 Nnupanipts at-
se'e jets atse'e min xku'ix ats je nMaja Vintsan je
tyaak. 4 Tun koojyjits atse'e tunmotu jetse'e
mkojtspaa'kx, je xogjntkun kajx tse'e ats ya n'dnuk
tuyejtsuk yam ats njootm. 4 Xoon xa mitse'e kuxe'e

tuxjaanchjava juu' ve'e myaktuknuujmi, kux tonjup
kdtsjup je'e ve'e juu' ve'e je Nte'yam tudukats.

46 Van'it tse'e je Maria vyaajfi:

Yakmajip yakjaanchipe'e ats ya n'aaj ya njoot je Maja
Vintsan,

47 xoojntkp tse'e ats ya nja'vin je Nte'yam kajx, ats je
nYaktsookpa,

48 kux ta atse'e je Nte'yam xnu'ixkada'aky, ats, je
myutoompa je myupajkpa.

Uxyam tse'e je jayu vyan'ukva'anut jets xoon atse'e
vinxup je naske'exa,

49 kux ta atse'e je maja maa'yun xtuujnja je Nte'yam,
juu' ve'e nujom duka'mikajxp.

Je va'ajts aaj je va'ajts joot je'e ve'e jyayejpp.

50 Xa'ma kajxts je'e ve'e dunu'ixkada'aky je jayu pan
pan jatye'e vintsa'kijidup.

51 Makkts je'e ve'e jetse'e je majin dutun,

y'amaadaagui ve'e pan pan jatye'e dunutuvidup,

pan pan jatye'e namyaaguejxjudup,

52je'e tse'e dupajkji je kutojkun je yakkutojkpada jet-
se'e je nuu'k jayu duyakmaiji,

S3je'e tse'e je ayoova jayu dumooy juu' ve'e gy,

jetse'e ve'emji duyaktaajfi je kumeen jayuda,

S je'e tse'e duputajki je myutoompada je myupajkpa-
da, je israeejlit jdyuda,

ka'a tse'e dujaa'tygki jetse'e dunu'ixkada'akta.

55 Xa'ma kajx xa je'e ve'e dutlin ax jo'n dutukvinva'ni-
di je njujpit jdyuvamda,

je Abraham maat je chaan je kyooj.
Jidu'um tse'e je Maria vyaajfi.

% Toojk po'o jo'n tse'e je Maria y'ijt je Elisabet maat,
van'it tse'e vyimpijtni jem tyak'am.

Ku je Yaknapejtpa Juan kye'x

57Ku ve'e je xaaj dupaaty vin'ite'e je Elisabet je
y'énuk duyakke'exut, pi'k mix tse'e yakke'x. 3 Ku ve'e
je myujantam je myutaktam jets je jyuu't je myugo'ok
je kats dumotudi jets ta ve'e je Elisabet je Nte'yam je
maa'yun tyo'nuxju, van'it tse'e Aajkxti vinkukojtsiva,
putukxoogjntkiva. % Kutoodojtuk xaaj tse'e kye'ex vye'-
na, van'it tse'e gjts je ixta'nun duyakjapyamjada je pi'k
mix jetse'e duni'kxmat dukojmat, ve'em tse'e nujava
tyanut jets israeejlit jayu je'e ve'e. Je'e tse'e du'uktsojk-
tu jetse'e je tyee' Zacarias je xyaaj kudupujk. © Ax je
pi'k mix je tyaak tse'e vaan:

—Ka'a, Juaane'e xyaajap.

61 Van'it tse'e dunuujmidi:

—¢Tyajxse'e? Ka'a xa mitse'e pan mjuu't mmugo'ok
ve'em duxaaja.

62Van'it tse'e je kya'aj maat du'amotutdvidi je pi'k
mix je tyee' pan ti ve'e chajkp jetse'e duxaajat. 8 Van'it
tse'e je tyee' du'amotu to'k je pi'k pu'u joma ve'e yuk-
ja'at. Ax jetse'e dujaajy jets Juaane'e xyaaj. Atuva atoki
tse'e dutuktaandi je jayuda.  Ax je'yji tse'e je Zacarias
kyojtspajknuva jetse'e dukukoijtsji'ukvaajfi je Nte'yam.
65 Ku ve'e kyojtspajknuva, je'e tse'e je myujantam je
myutaktam tyuktaandu atuva atoki. Ax yakkojtsva'kxts
ya'a ve'e jem nujom judéait y'it jootm. % Pan pan jaty

tse'e du'amotunajxtu, tum je'e tse'e vyinmaaydup,
pyayo'ydup, jetse'e fiay'amotutdvajada vimpit atuj pan
vintso ve'e je pi'k mix dunumgjat, kux nujavani je'e
ve'e jets je Nte'yam maat je'e ve'e y'it.

Ku je Zacarias je Nte'yam dukukojtsji

67 Je pi'k mix je tyee', je Zacarias, je Espiritu Santo
tse'e moojyju je makkin jets je vinma'yun jetse'e
duténut juu' ve'e je Nte'yam chajkp, je Nte'yam je
y'ayook tse'e kyojtsnajx. Jidu'um tse'e vyaaji:

8 Yakmaja yakjaancha tse'e y'ijtnit je Maja Vintsan,

je israeejlit jayu je Ntye'yam,

kux je'e uu'me'e tuxnu'ixkadaakumda jetse'e naspa-
ka tuxyakta'numda,

je'e je jyayuts uu'me'eda.

8 Je'e ve'e tuxmo'yumda to'k juu' ve'e xyakt-

sookumdinup,
je myutoompa je myupajkpa David je chaan je kyooj
je'eve'e.

70Ve'em xa je'e ve'e ax jo'n je Nte'yam dukaijts je
vya'ajts jayu kajxta juu' ve'e ijttu je Nte'yam je y'ayook
kojtsnajxpada,

jujp xupe'e ve'em du'ukvaandi.

71Ve'eme'e vyaandi jets xtuknuvaatsumdape'e je
Nte'yam pan pan jatye'e xtso'oxpajkumdup jets nujom
pan pan jatye'e xmu'ejkumjudup,

72 jetse'e dujayéput je nu'ixkadaakun,

tyénupts ya'a ve'e ax jo'n dutukvinva'ni je njujpit
jdyuvamda,

ka'a tse'e dujaa'tygkiyut je kunuu'kx kojtstan juu'
ve'e masookuxjudu.

73Ya'a xa ve'e je kojtstan juu' ve'e je Nte'yam yaktaa-
jnju je njujpit jdyuvamda Abraham,

74 je kojtstan jets xtuknuvaatsumdinupe'e je Nte'yam
pan pan jatye'e xtso'oxpajkumdup

jetse'e ve'em nvinja'vimdat nvintsa'kimdat to'k aaj
to'k joot,

7Stuve'e jets je'e je myajin kajxe'e njoojntykimdat
vinxup xaaj vinxup joojnte'e xtuknupaajmtkimda.

76 Jets mits, pi'k mix, to'kts mitse'e m'itut je Nte'yam
je y'ayook kojtsnajxpa,

kux mitse'e najkx je Maja Vintsan je tyoo' xyak'o'yija,

77ve'em tse'e je jyayu xtuknujavat jets yakmee'kx-
jadape'e je tygkinda

jetse'e ve'em dujayejptinit je joojntykin juu' ve'e xa'-
ma kajx ijtp.

78 Je Nte'yam je chojkun kajx jets je'e je fiu'ixka-
daakun kajx tse'e je nam xaaj jyajtukut,

Mjetse'e je ajajtk dumg'ot je jdyuda juu' ve'e ijttup je-
ja akoo'ts it jaat,

je jdyuda juu' ve'e tsa'kip ijttup je 0o'kun kajx,

ax ve'em tse'e xtuknuja'vimdat je nnaa'amda je
ntoo'amda,

oy joot tse'e n'ijtumdinit je Nte'yam maat.

Jidu'um tse'e je Zacarias vyaaji.

80 Yee'kp tse'e je pi'k mix jetse'e je Espiritu Santo my-
oy'atu'utsju je myakkin. Jem tse'e y'ijt joma ve'e kya-
pantsuuna. Kuunum tse'e je xaaj dupaaty, van'ithnum

tse'e Aaajknuke'xnatajkiji jeja je myu'israeejlit jayu
vyinkujkta.

Ku je Jesus kye'x
(Mt.1.18-25)

2 Tavani tse'e je Yaknapejtpa Juan kye'ex vye'na,
van'it tse'e je Augusto César je kyutojkun

dupuujm jetse'e je jayu yaknuja'adat anafiujoma. Au-
gusto César je'e ve'e xyaaj juu' ve'e je maja kutojkun
duka'mip van'it. ZMuto'k nax ya'a ve'e ku ve'e je jayu
yaknujaajy, je Cirenio ve'e yakkutojkp vye'na jep je Au-
gusto César kya'p pya'tkup jem siiriait y'it jootm. 3 Ax
kakje'e tse'e je jyujpit jayu je kyajpun du'anajkxidi jet-
se'e najkx jem yakjavyetta. 4 Kux je David je chaan je
kyoogj je'e ve'e y'ijt je José, paaty tse'e dutukvaach je
kajpun juu' ve'e duxaaj Nazaret, jem galiléait y'it
jootm, jetse'e Aiujkx jem Belén, je David je kyajpun,
jem judéait y'it jootm. 5Jem tse'e fiujkx yakjavyejtpa ki-
jpx maat je fiuda'ax Maria. Onuk maatani tse'e je
Maria vye'na. ¢ Jem tse'e Belén vye'nada ku ve'e du-
paatni je ke'ex aats. 7 Ax jem tse'e duyakke'x je kyoop
onuk, jetse'e je vit dutukvimpittni, jetse'e duyakma'vi
jem je jaach je kaaj y'aja'kxin jootm kux ka'a ve'e van'it
y'uk'itupaattini jep je jayu tyujkp joma ve'e kumy-
ataandi.

Ku je angeles jye'y joma ve'e je carnero vinténivada

8Joma tse'e je Belén, tamji tse'e vye'nada je carnero
vinténivada juu' ve'e tsonajxtup jem tsoots jootm jo-
ma ve'e duvintsaanada je kyarneeroda. 2 Tun to'mayji
tse'e vyinkuva'kijidi to'k je Maja Vintsan je y'aangeles
jetse'e je Maja Vintsan je myajin tya'kxva'kxy joma ve'e
je carnero vinténiva vye'nada, jetse'e ooy tyuntsa'kidi.
0Van'it tse'e je angeles fia'muxjidi:

—Kadi miits mtsa'agada, kux je oy kats je oy ayook
atse'e nyakmiimp juu' ve'e je jayu anafiujoma ooy tun-
yakxoondukjadap. 1" Uxyam tse'e tumke'xuxjada jem
je David kyajpun kajxm to'k je Yaktsookpa, je'ets je'e
ve'e je Cristo, juu' ve'e je Nte'yam vyinkoon jetse'e
yakkutojknit, je Maja Vintsan. 12Ya'ats je'e ve'e
mtuknujavajadap: Vit vimpidut tse'e xpaa'ttat je pi'k
maax mya'aj jem je jaach je kaaj y'aja'kxin jootm.

13Tun to'mayji tse'e dujaa'k'ixpaatti je angeles maat
numay aa'k je aangelesta juu' ve'e jem tsapjootm
tsoo'ndup, jetse'e je Nte'yam duyakmajada duyakjaan-
chada jetse'e vya'anda:

4Yakmaja yakjaancha xa ve'e je Nte'yam y'ijtnit, juu'
ve'e jem tsapjootm,

jetse'e yaja naxviijn oy joot tsoj joot je jayu y'ijttinit ju-
u' ve'e je Nte'yam je kyunoo'kxun maat.

15Ku ve'e je angeles fAajkxtinuva jem tsapjootm,
van'it tse'e je carnero vinténiva favyaajnjidi:

—Ja'mdas jem Belén du'ixumda juu' ve'e uxyam too-
jnjup kojtsjup, juu' ve'e je Maja Vintsan tuxtuknu-
ja'vimda.

16 Jatyji tse'e fajkxti, jetse'e dupaatti je Maria maat je
José, jets je pi'k maax mya'aj jem je jaach je kaaj y'a-
ja'kxin jootm. 17 Ku ve'e du'ixti, van'it tse'e du'ava'nidi

vintso ve'e je angeles tuvya'nuxjada je pi'k mix kajx.

18 Pan pan jaty tse'e du'amotunajxtu, atuva atoki tse'e
dutuktaandi ti jatye'e kyojtstup. 19 Ax nujomts ya'a ve'e
je Maria jem jya'vin kajxm duyaktaf jetse'e dupayo'oy.
20 Vimpijttinu tse'e je carnero vinténivada joma ve'e je
kyarneeroda jetse'e je Nte'yam duyakmadjada duyak-
jaanchada jetse'e je kukojtsun dumo'oda je'e kajx ku
ve'e du'ixti dumétudi juu' ve'e toojnju kojtsju, kux
ve'em je'e ve'e y'ijt ax jo'n je angeles fia'muxjidi.

Ku je pi'k mix Jesus duyaknajkxti jep maja tsaptujkp

21 Kutoodojtuk xaaj tse'e je ixta'nun dupaajmijidi je
pi'k mix jetse'e duxapaajmiji. Jesus tse'e tyukxaajidu, je
Xaajjyam juu' ve'e je angeles tukna'muxju je Maria ku
ve'e ka'anum vye'na 6nuk maat. 2 Ku tse'e je xagj
pyuuk joma ve'e je Maria fiaajkvaatsjini ax jo'n je
Moisés je pyava'nun vya'afi, van'it tse'e je pi'k mix du-
pakoondi jem Jerusalén jetse'e je Maja Vintsan du-
tukkatakadat. Z Ve'em tse'e dutoondi kux ve'eme’'e je
Maja Vintsan je pyava'nun vya'af jets nujome'e pan
nuvinxupe'e je mix 6nuk juu' ve'e mutoo'vajkp ke'xt-
up, je Nte'yamts je'e ve'e jye'e. 24 Qjtstu tse'e jetse'e
dupaamdi je Maja Vintsan je vyintsa'kin ax jo'n vya'afi
jep pava'nun kujxp: numejtsk je muu'x ukpu numejtsk
je pak.

5 Ax jem tse'e Jerusalén jyoojntyka vye'na to'k je
jayu juu' ve'e duxaaj Simedn. Tuvts je'e ve'e je jyayuvin
je jyoojntykin y'ijt jetse'e je Nte'yam duvinjava duv-
intsa'aga, y'a'ixpts je'e ve'e ku ve'e je israeejlit jayu je
Nte'yam yakjot'amajajadat. Myaatts je'e ve'e je Es-
piritu Santo; % yaktuknuja'vi tse'e jets ka'a ve'e
y'oo'kut pan ka'anume'e du'ix je Cristo, juu' ve'e je
Nte'yam vyinkoon jetse'e yakkutojknit. 27 Je Espiritu
Santo tse'e yaknajkxju jep maja tsaptujkp. Ku ve'e je
Maria jets je José duyaknajkxti je Jesus jep maja tsap-
tujkp jetse'e duténdat je pi'k mix maat ax jo'n je
Moisés je pyava'nun vya'afi, 8van'it tse'e je Simedn
dutsee'ntsaajv je pi'k mix jetse'e je Nte'yam duyakmaji
duyakjaanchi. Jidu'um tse'e vyaajfi:

2 Maja Vintsan, ax nvaatanits je'e ve'e jets atse'e
n'oo'knit to'k aaj to'k joot,

ta xa ve'e xkutyun ax jo'n ats mitse'e xtukvinva'ni,

30ta atse'e ya nviijn ntuk'ix je Yaktsookpa

31 juu' mitse'e mnupaajmtki jetse'e anafiujoma je jayu
duyaktso'okut.

32Yaknuke'xnatakapts je'e ve'e mits je mtoo' pan pan
jatye'e ka je israeejlit jayuvap,

jetse'e je israeejlit jayu je majin dumo'ot.
Jidu'um tse'e je Simedn vyaajf.

33 Atuva atoki tse'e je Jesus je tyee' je tyaak tyaandi
ku ve'e du'amotunajxti ti jatye'e je Simedn kyoijts je
pi'k mix kajx. 34 Van'it tse'e je Simedn kyunoo'kxjidi jet-
se'e je Maria dunuujmi, je Jesus je tyaak:

—Ya pi'k mix, nupaamdukanits ya'a ve'e jetse'e ya'a
kajx numay je israeejlit jayu kya'adat jep tokin jaatp,
numayva tse'e juu' ve'e napyamjadap je Nte'yam
maat. Ya pi'k mix tse'e je nuja'vin duyakup, numay
tse'e je jayu kyakuvakjut, 35> ax ve'em tse'e yaknujavat

pan ti ve'e to'k jado'k vyinmaayp jem jya'vin kajxm.
Jets mits, ve'emts mits ya'a ve'e xjavat ax jo'n je tsojx
kudutuknajxy je mja'vin —jidu'um tse'e je Simeodn je
Maria dunuujmi.

36 Jep tse'e vye'niva to'k je Nte'yam je y'ayook kojt-
snajxpa, Ana je'e ve'e xyaaj, je Fanuel je'e ve'e tyee'ip,
je Aser je chaan je kyooj. Amajanits je'e ve'e ooy. Vux-
tojtuk joojnt tse'e dumaattsuuni je Auyaa'y; 37 ax
uxyam, ku'aa'k ta'axtajkanits je'e ve'e majktupxuk
maktaaxk joojnt. Jépjyamts je'e ve'e maja tsaptujkp ky-
atsaa'n, ijtpts je'e ve'e jep je Nte'yam duvinjava duv-
intsa'aga jovum xaaj jovum tsooj, ijtpts je'e ve'e jep
y'ayooja jetse'e chapkats. 38 Jepna tse'e vye'nada je
Jesus maat je tyee' je tyaak ku ve'e je Ana fiunajkxjidi.
Van'it tse'e je Nte'yam duyakmaji duyakjaanchi jetse'e
je Jesus dunukaijts jeja je numay jayu vyinkujkta juu'
ve'e du'a'ixtup ku ve'e je jerusaleenit jayu cho'gktat.

Ku je Jesis maat je tyee' je tyaak jye'ydi jep Nazaret

39 Tavani ve'e dukutyonda je Maja Vintsan je
pyava'nun, van'it tse'e figjkxtinuva jem galiléait y'it
jootm joma ve'e kyukajpunada, jem Nazaret. 90 Je pi'k
mix, yee'kpts je'e ve'e, majuvajkpts je'e ve'e, vij'ataat-
spts je'e ve'e, kunoo'kxjupts je'e ve'e je Nte'yam.

Ku je pi'k mix Jesus vye'na jep maja tsaptujkp

41Vinjoojnt tse'e je Jesus je tyee' je tyaak Aajkxta y'ijt
jem Jerusalén, je pascua xaaj du'anajkxada. 42 Ku ve'e
je Jesus makmejtsk joojnt vye'na, nujom tse'e figjkxti
jem Jerusalén, ve'em ax jo'n dutonda y'ijt. 4 Ku tse'e je
xaaj fajxy, jetse'e vyimpijttini, taannu tse'e je Jesus
jem Jerusalén. Ka'a tse'e je tyee' je tyaak dunuja'vi jets
jeme'e tuy'uktaanni, 4 ve'eme'e vyinmaaydi jets jem
je'e ve'e pyamétsjada je numay jayu maat. Ve'em tse'e
to'k xaaj yo'ydi. Ku tse'e dujog'k'ixtidini joma ve'e je
jyuu'tta je myugo'okta jets joma ve'e je jayu juu' ve'e
myaatnay'ixajada, 4> ka'a tse'e dupaatti. Van'it tse'e vy-
impijttinuva jado'k nax jem Jerusalén jetse'e ojts du'ix-
tada.

46 Kutoojk xaajnum tse'e dupaattini jep maja tsap-
tujkp, jep tse'e dumaattsaanada vye'na je tsaptujkpit
yak'ixpajkpatajk, jetse'e du'amotutuva jets du'amotu-
naxy pan tijaty je'e ve'e kyojtstup. 47 Atuva atoki tse'e
tyaandi je jayuda pan pan jatye'e du'amotunajxtup ku
ve'e du'ixti dumétudi vintso ve'e vyija jets vintso ve'e
du'atsaajv. ¥ Ku tse'e je tyee' je tyaak y'ixpaatjidi, atu-
va atoki tse'e tyaandi. Van'it tse'e je tyaak Aa'muxji:

—N'énuk, ¢tyajxts aatse'e ve'em xtun? Ta xa aats
mitse'e nja'ixta, ya mtee' jets ats, myaknutsaachvin-
maaypts mitse'e ooy.

“Van'it tse'e je Jesus y'atsaajv:

—¢Tyajxs ats miitse'e x'ixtada? ¢(Ka'a ve'e xnujavada
jets tun vinkopk je'e ve'e jets atse'e je nTee' je tyoonk
nténut?

0 Ka'a tse'e duvinmétudi je ayook juu' ve'e tuk-
mukojtsjudu. 5! Van'it tse'e kyutajkini maat je tyee' je
tyaak jetse'e jye'ydini jem Nazaret, jep tse'e je'e kya'p

pya'tkup faajk'ijtji. Nujomts ya'a ve'e je tyaak jem
jya'vin kajxm duyak'it. 52 Vintsg tse'e je it fiaxy,
yee'kpts je'e ve'e, vijipts je'e ve'e, tyukxogjntkpts je'e
ve'e je Nte'yam jets anafiujoma je jayu.

Ku je Yaknapejtpa Juan kya'amaajy joma ve'e kya-
pantsuuna
(Mt.3.1-12; Mr.1.1-8; Jn. 1.19-28)

3 Jidu'um tse'e tyoojniji kyojtsji ku ve'e je Tiberio
César makmokx joojntani duka'ma vye'na je maja

kutojkun; yakkutojktup tse'e vye'nada jep je'e kya'pu-
pa'tkup je Poncio Pilato, je Herodes, je Felipe, jets je
Lisanias. Je Poncio Pilato tse'e yakkutojkp vye'na jem
judéait y'it jootm, je Herodes tse'e yakkutojkp vye'na
jem galiléait y'it jootm, je Felipe tse'e yakkutojkp vye'-
na jem ituréait jets traconiteit y'it jootmda, je Lisanias
tse'e yakkutojkp vye'na jem abiliniait y'it jootm, 2je
tee' Anas jets je tee' Caifas, je'e tse'e ijttu tee' juu' ve'e
dunuvintsanikajxtup je tee'tajkta. Ve'em tse'e jyajty
van'it, jetse'e je Yaknapejtpa Juan, je Zacarias je
y'énuk, je'e tse'e tukje'yju je Nte'yam je kyats je y'ay-
ook jem joma ve'e kyapantsuuna. 3Van'it tse'e je Juan
nujom je it dutuknajxkujx juu' ve'e myutamip je jor-
daanit maja naaj, jetse'e nujom je jayu dunuujmi jet-
se'e vyinmayumpijttinit, jetse'e dumasooktinit je ky-
0'oy joojntykinda, jetse'e fapéttat, ve'em tse'e yaktok-
inmee'kxtat. 4 Ku tse'e ve'em jyajty, van'it tse'e tyoojnji
juu' ve'e je Nte'yam je y'ayook kojtsnajxpa Isaias jyaay
jep Kunuu'kx Jatyan kujxp jidu'um:

Yakmotup xa ve'e ku ve'e to'k je jayu jidu'um makk
kyats joma ve'e kyapantsuuna:

“Yak'o'yijada, yaktaajvjada je too' joma ve'e je Maja
Vintsan naxut.

5Je Nte'yam tse'e duyaktuk'étsup joma ve'e je it
tukjov jetse'e duyakvanukut je kopk je keets.

Je'e tse'e duyaktavup je too' juu' ve'e atajp a'ojtsp,
je'e tse'e duyakkijpxap je too' juu' ve'e je kaak je
mMoo'kx.

6 Ax nujom tse'e je jayu yaja naxviijn yaktuknujavadat
jets je Nte'yame'e je jayu duyaktsookp.”

Jidu'um tse'e je Isaias dujaajy.

7Ku ve'e je numay jayu je Yaknapejtpa Juan dunu-
najkxti jetse'e yaknapétjadat, van'it tse'e je Juan fia'-
muxjidi:

—Miitsta, je tsaa'n je chaanda je kyooijta, ikuxe'e je
kats tuxmgtuda jets taminupe'e je tsaachto'nun, je'e
kajx tse'e xkuke'ekta! 8 Tonda juu' ve'e gy jetse'e
Auke'xnatakat jets ta ve'e xmasooktini je mko'oy joojn-
tykinda. Kadits xnutdvada ku ve'e mva'anda: “Ka'a
tse'e je Nte'yam xyaktsaachpaatumdat, kux je Abra-
ham je chaan je kyooj xa uu'me'eda”, kux nvaajnjidup
xa ats miitse'eda jets o'yixjupe'e je Nte'yam jetse'e ya
tsaaj duyakvimpitut je Abraham je chaan je kyooj.
9Ve'em xa miitse'eda ax jo'n je kup juu' ve'e je oojyit
ju'kx dukayakta'mip. Ta tse'e jye'ya je xaaj ku ve'e
ve'em mjatjadat ax jo'n je jayu je pojxun dumach jet-
se'e je kup dupojxukut. Ax nujom tse'e je kup juu' ve'e

je 09jyit ju'kx dukayakta'mip, yakpojxukupts je'e ve'e
jetse'e yakjanvivupat.

10 Ax van'it tse'e je numay jayu y'amotutdvijidi:

—¢Tise'e tsojkjup jets aatse'e nténut?

MVan'it tse'e je Juan y'atsaajv:

—Pan pan xa ve'e jep mejtsk je fiuxoya, ax myo'op
tse'e to'k pan pane'e katih'ijtuxjup. Pan pan tse'e jep
je kyaaky je tyojkx, ax nay ve'empa tse'e je jayu du-
mo'ot pan pane'e katih'ijtuxjuvap.

12 Ax van'it tse'e fiuje'yjuduva je kupa'mun pakmojk-
pada jetse'e je Juan yaknapétjadat, jetse'e je Juan
du'amotutuavidi:

—Yak'ixpajkpa, ¢tise'e tsojkjup jets aatse'e nténut?

3 Ax van'it tse'e je Juan y'atsaajv:

—Pan vinxupe'e je kupa'mun myaktukpava'anda,
vanxupji tse'e xpakmaoktat.

14Van'it tse'e je tojpatajk fuje'yjuduva jetse'e y'amo-
tutdvijiduva:

—¢Tise'e tsojkjup jets aatse'e nténut?

Van'it tse'e y'atsaajv:

—Ni pana xa ve'e juu' xkapajkjadat je atsa'kin maat
ukpu je nuvampejtun maat, jets tukjotkada'akta je
mjo'yunda.

15 Ax ve'em tse'e je jayu jem jya'vin kajxm vyinmayda
jets je Yaknapejtpa Juan je'e vine'e je Cristo, juu' ve'e je
Nte'yam vyinkoon jetse'e yakkutojknit. 16 Ax van'it
tse'e je Juan y'atsoojvjidi:

—]Je tsoxk naaj xa ats miitse'e ntukyaknapejttup; ax
mejtsp tse'e to'k juu' ve'e jem mija'vin kajxmda
mtukyaknapétjadap je Espiritu Santo jetse'e je jayu du-
tokimpayo'oyut. Numéjipts je'e ve'e nuyojk jets ka'a
ve'e ats, ni ka'ats atse'e nvinmachju jets atse'e je
kya'ajk jaa'p nmukéjijat. 17 Ku ve'e je jayu dutokimpay-
o'oyut, ve'em tse'e dutdnut ax jo'n to'k je yaa'tyajk ju-
u' ve'e je tukjee'pun dumats'ijtp jetse'e duvimpaj je tri-
go. Pyakmujkp tse'e je trigo pajk; ax je po'ox juu' ve'e
pyajkjip, je'e tse'e jem janjootm pyaamnup juu' ve'e ni
vin'ita kapi'tsp.

18 Ax ve'em tse'e je Juan may viijn ax jo'n ya'a du-
tukvinja'vidi je jayu jetse'e duvaajnjidi je gy kats je oy
ayook. 9 Ax nay ve'empa tse'e dutuknuujmi je yakku-
tojkpa Herodes kux pyajke'e je Herodias, je y'uts Felipe
je fluda'ax je'e ve'e y'ijt; tyuknuujmiva tse'e juu' jatye'e
viijnk tyoon juu' ve'e ka dyap. 20 Ax tunjaa'knuyojki
tse'e je Herodes je tyokin ku ve'e je Juan duyakjapyox-
untakpaajmiji.

Ku je Jesus fiapejt
(Mt.3.13-17; Mr.1.9-11)

21 Ka'anum tse'e je Juan yakpoxuntakpum vye'na,
van'it tse'e je Jesus duyaknapejt. Tsapkojtsp tse'e vye'-
na je Jesus, van'it tse'e je tsapjootmit it y'avaach 2 jet-
se'e je Espiritu Santo fiukadaakji, ve'eme'e kye'ex ax
jo'n to'k je pak. Van'it tse'e yakmotu to'k je ayook juu'
ve'e jem tsapjootm kadaakp. Jidu'um tse'e vyaajfi:

—Muits xa ve'e ats je n'Onuk, juu' atse'e ooy
ntuntsajkp, ooyts ats mitse'e ntuntukxoonduk.

Je Jesucristo je jyujpit jayu
(Mt.1.1-17)

Bli'px majk joojnt jo'n tse'e vye'na je Jesus ku ve'e
kya'amay'ukvaajfi. Ax ve'em tse'e vya'anda y'ijt jets je
José ve'e tyee'i. Je José tse'e je Eli je myajntk, 24juu’
ve'e je Matat je myajntk, juu' ve'e je Levi je myajntk, ju-
u' ve'e je Melqui je myajntk, juu' ve'e je Jana je myajn-
tk, juu' ve'e je José je myajntk, Zjuu' ve'e je Matatias je
myajntk, juu' ve'e je AmOds je myajntk, juu' ve'e je
Nahum je myajntk, juu' ve'e je Esli je myajntk, juu' ve'e
je Nagai je myajntk, 2 juu' ve'e je Maat je myajntk, juu'
ve'e je Matatias je myajntk, juu' ve'e je Semei je myajn-
tk, juu' ve'e je José je myajntk, juu' ve'e je Juda je mya-
jntk, 27 juu' ve'e je Joana je myajntk, juu' ve'e je Resa je
myajntk, juu' ve'e je Zorobabel je myajntk, juu' ve'e je
Salatiel je myajntk, juu' ve'e je Neri je myajntk, 28 juu’
ve'e je Melqui je myajntk, juu' ve'e je Adi je myajntk,
juu' ve'e je Cosam je myajntk, juu' ve'e je EImodam je
myajntk, juu' ve'e je Er je myajntk, 2 juu’' ve'e je Josué
je myajntk, juu' ve'e je Eliezer je myajntk, juu' ve'e je
Jorim je myajntk, juu' ve'e je Matat je myajntk, 30 juu’
ve'e je Levi je myajntk, juu' ve'e je Simedn je myajntk,
juu' ve'e je Juda je myajntk, juu' ve'e je José je myajntk,
juu' ve'e je Jonan je myajntk, juu' ve'e je Eliaquim je
myajntk, 3 juu' ve'e je Melea je myajntk, juu' ve'e je
Mainan je myajntk, juu' ve'e je Matata je myajntk, juu'
ve'e je Natan je myajntk, 32juu' ve'e je David je myajn-
tk, juu' ve'e je Isai je myajntk, juu' ve'e je Obed je mya-
jntk, juu' ve'e je Booz je myajntk, juu' ve'e je Salmén je
myajntk, juu' ve'e je Naason je myajntk, 33 juu' ve'e je
Aminadab je myajntk, juu' ve'e je Aram je myajntk, juu'
ve'e je Esrom je myajntk, juu' ve'e je Fares je myajntk,
juu' ve'e je Juda je myajntk, 34juu' ve'e je Jacob je mya-
jntk, juu' ve'e je Isaac je myajntk, juu' ve'e je Abraham
je myajntk, juu' ve'e je Taré je myajntk, juu' ve'e je Na-
cor je myajntk, 35juu' ve'e je Serug je myajntk, juu' ve'e
je Ragau je myajntk, juu' ve'e je Peleg je myajntk, juu'
ve'e je Heber je myajntk, juu' ve'e je Sala je myajntk,
36juu' ve'e je Cainan je myajntk, juu' ve'e je Arfaxad je
myajntk, juu' ve'e je Sem je myajntk, juu' ve'e je Noé je
myajntk, juu' ve'e je Lamec je myajntk, 37 juu' ve'e je
Matusalén je myajntk, juu' ve'e je Enoc je myajntk, juu'
ve'e je Jared je myajntk, juu' ve'e je Mahalaleel je mya-
jntk, juu' ve'e je Cainan je myajntk, 33 juu' ve'e je Ends
je myajntk, juu' ve'e je Set je myajntk, juu' ve'e je Adan
je myajntk, juu' ve'e je Nte'yam je myajntk.

Ku je Jesus je Satanas y'ukyaktokimpakuvaajniji
(Mt.4.1-11; Mr.1.12-13)

4 Van'it tse'e je Jesus chaa'n jem Jordan maja na-

pa'am, je Espiritu Santo tse'e mogjyju je vin-
ma'yun jets je makkin jetse'e dutdnut juu' ve'e je
Nte'yam chajkp, je'e tse'e je Jesus duyaknajkx jem vin-
va'ajts it kajxm. 2Jem tse'e je Jesus y'ijt vujxtkupx xaaj;
ukyaktokimpakuvaajnju tse'e je Satanas, je ko'oyjayu-
vap juu' ve'e dunuvintsanikajxp je ko'oyjayuvaptajkta.
Ka'a tse'e van'it dutikaajy dutiju'kx, jetse'e je yooj

pyaatjini. 3Van'it tse'e je Satanas vyinkutamiji jetse'e
fa'mux;i:

—Pan tydvam xa ve'e jets je Nte'yam je y'Onuk mit-
se'e, mukotsuts n'it ya tsaaj jetse'e vyimpitut tsap-
kaaky.

4Van'it tse'e je Jesus y'atsaajv:

—Ve'em xa ve'e je Kunuu'kx Jatyan vya'afi: “Ka tun
je'e kajxjyap xa ve'e je jayu jyoojntyka kuxe'e juu'
dukay duju'kx, je ayook kajxe'e juu' ve'e je Nte'yam
kyajtsp.”

5Van'it tse'e je ko'oyjdyuvap yaknajkxji joma ve'e
to'k je kopk juu' ve'e kajxm aa'k; jatyji tse'e je Jesus du-
tuknu'ixikujx nujom je jayu juu' ve'e yakkutujkja ijttup
yaja naxviijn. e Van'it tse'e dunuyjmi:

—Nmokyajxnup xa ats mits ya'a ve'e nujom xi kuto-
jkun jets vinxupe'e je majin xi jayu dujayepta, kux ats
xa ya'a ve'e nujom xtukkatajkikajxnu je Nte'yam, ax
nmooynupts ats ya'a ve'e pan pan atse'e ntsajkp.

7 Pan xvinkoxkténipts ats mitse'e jets ats mitse'e xvin-
javat xvintsa'agat, nujomts ats mits ya'a ve'e
nmokyajxnit.

8Van'it tse'e je JesUs y'atsoojviji:

—Najkxni, Satanas, kux jidu'ume'e je Kunuu'kx
Jatyan vyaampa: “Vinjavada vintsa'agada je Maja
Vintsan, uu'm je nNte'yamamda, tun je'ejyji ve'e to'k
mvinjavadap mvintsa'agadap.”

9Van'it tse'e je ko'oyjdyuvap yaknajkxjuva jem
Jerusalén jetse'e je Jesus duyakpeijt jem maja tsap-
takkojm, jetse'e dunuujmi:

—Pan tydvam xa ve'e jets je Nte'yam je y'Onuk mit-
se'e, naajkkustakajats n'it, 10 kux jidu'um xa ve'e je
Kunuu'kx Jatyan vya'af:

Je Nte'yam xa ve'e dupava'anup je y'aangelestajk jet-
se'e m'ixjut mjayépjut,

1 jetse'e je kya'aj mtuk'amatsajat jetse'e je mtek je
tsaaj kyayaktsaachajat.

12Van'it tse'e je JesUs y'atsaajv:

—Vaampap tse'e jidu'um je Kunuu'kx Jatyan: “Ka'a
tse'e x'ixtat joma vaate'e juu' dukuvuk je Maja Vintsan,
uu'm je nNte'yamamda.”

13 Ax ku tse'e je ko'gyjayuvap fiayja'viji jets ka'a ve'e
myaada'aky vintso ve'e je Jesus kuduyaktokimpuijk,
van'it tse'e dukukeek. Ku tse'e je it jyaa'knajxy, van'it
tse'e du'avimpijtinuva.

Ku je Jesus kya'amay'ukvaaijfi jep Galilea
(Mt.4.12-17; Mr.1.14-15)

4Van'it tse'e je JesUs vyimpijtnuva jem Galilea je
makkin maat juu' ve'e je Espiritu Santo moogjyjup. Tum
je'e tse'e je jayu kyojtstup myaajntyktup, jetse'e nujom
je jayu fiuja'viji juu' ve'e jem tso tsuunidup. 5 Yak'ix-
pujkpts je'e ve'e je jayu nujom je it joma tso ve'e Aaxy;
ax nujom tse'e je jayu yakmajajada yakjaanchajada.

Ku je Jesus vye'na jep Nazaret
(Mt.13.53-58; Mr.6.1-6)

6Van'it tse'e je Jesus jye'y jem Nazaret, je kajpun jo-
ma ve'e yee'k. Ax poo'kxtkun xaaj tse'e vye'na, van'it

tse'e tyajki jep tsaptujkp, ve'em ax jo'n dutun y'ijt, jet-
se'e tyeni, jetse'e je Kunuu'kx Jatyan dukotsuva'af.
17Van'it tse'e yakmoojy juu' ve'e je Nte'yam je y'ayook
kojtsnajxpa Isaias jyaay jep Kunuu'kx Jatyan kujxp. Ku
tse'e duyak'avaach, jetse'e dupaaty juu' ve'e kyotsu-
vaampy, van'it tse'e dukajts:

8 Yamts je'e ve'e ats nja'vin kajxm je Espiritu juu' ve'e
ijtp jem je Maja Vintsan jya'vin kajxmpa,

je'ets atse'e xvinkoon jets atse'e ntukka'amayut je oy
kats je oy ayook je ayoova jayuda,

je Nte'yamts atse'e xkejxp jets atse'e ntuknujavadat
jets jatyji atse'e je jayu nyaktanut ve'em ax jo'n je jayu
juu' ve'e pitsumdup jep poxuntujkp,

ve'em ax jo'n je viints jayu juu' ve'e vin'ixpajktup,

atse'e naspaka nyaktaandinup pan pan jatye'e
maaydup tajtup;

9 n'ava'nivapts atse'e jets ta ve'e je joojnt jye'ya jet-
se'e je Nte'yam je jyayu dukunoo'kxut.

20 Ku ve'e dukojtskujx, van'it tse'e je nak du'axaa'tsni
joma ve'e yukja'a je Kunuu'kx Jatyan, jetse'e dumoojy
je tsaptujkpit patto'niva. Van'it tse'e y'ajxtk jetse'e je
jayu duyak'ixpaktat. Ax nujom tse'e je jayu pan nuvinx-
upe'e jep tsaptujkp vye'nada, tum jem tse'e je Jesus
Ai'kxm je vyiijn dupaamdi. 2! Van'it tse'e je Jesus yak'ix-
pajkjidi. Jidu'um tse'e vyaaji:

—Uxyam ya xaaj tse'e yaja miits mvinkujkta ya
Kunuu'kx Jatyan tutyunju tukyatsju.

2 Nyjom tse'e je jayuda y'ofiukoijtsiji, atuva atoki
tse'e tyaandi ku ve'e je Jesus va'ajts tsoj myukoijtsjidi,
jetse'e Alay'amotutyvijidi:

—¢Ti ka je Joseejap ya'a ve'e je y'onuk?

BVan'it tse'e je Jesus fia'muxjidi:

—Tylvam xa miits n'ite'e xkotstat ya tukmu'a'ixmo-
jkin: “Tso'yiva, nachdyaja viinm. Tonu yaja mkajpun
kujx juu' aatse'e nmotu jetse'e xtuujn jem Caper-
naum.”

2 Jetse'e jyaa'kvaajii;

—Tylvam xa atse'e nva'afi jets ka'a ve'e oy yakku-
vakut joma ve'e je y'it je fiaax ni to'ka je Nte'yam je
y'ayook kojtsnajxpa. 2 Vaampamts atse'e jets jeja xa
ve'e numay je ku'aa'k ta'axtajk vye'nada yaja israeejlit
y'it jaat ku ve'e je Elias jyoojntyki, ku ve'e ya it kyatuuj
toojk joojnt jagojkm jetse'e makk je yooj tyunnajxy ya-
ja nujom israeejlit y'it jaat. 22 Ax ka'a tse'e je Nte'yam je
Elias dutuknukejx ni to'ka je ku'aa'k ta'axtajk juu' ve'e
tsuunidup y'ijt yaja israeejlit y'it jaat; je'e ve'e fiojk'dy
tyuknukejx to'k je viijnk tsovit jayu juu' ve'e tsuunip y'i-
jt jem Sarepta, je sidoonit kajpun mutam. 27 Jeja xa ve'e
vye'niduva yaja israeejlit y'it jaat numay je jayu juu'
ve'e leprapajkjudup van'it ku ve'e jyoojntyki je
Nte'yam je y'ayook kojtsnajxpa Eliseo. Ax ni to'ka tse'e
dukayakjotkadaaky je israeejlit jayu juu' ve'e lepra-
pajkjudup, je'ejyji ve'e yakjotkadaaknu to'k je viijnk
tsovit jayu, je Naaman juu' ve'e tsuunip y'ijt jem siiriait
y'it jootm.

28 Ax ku tse'e du'amotunaijxti ti ve'e kyajtsp, ooy tse'e
tyunjotma'tti nujom je'eda juu' ve'e jep tsaptujkp
ve'nidup. 2 Van'it tse'e tyénidi jetse'e je Jesus

duyakkajpumpitsumdi, jetse'e duyaknajkxti jem ket-
s'am, jem ketskojm joma ve'e je kajpun. Jem tse'e gjts
du'ukkusvivupuva'anda. 30 Van'it tse'e je Jesus jeja nu-
may jayu akujk fiajxy jetse'e Aajkxni.

To'k je yaa'tyajk juu’' ve'e jem jya'vin kajxm je
ko'oyjayuvap
(Mr.1.21-28)

31Van'it tse'e je Jesus fiujkx jem Capernaum, to'k je
kajpun juu' ve'e jem galiléait y'it jootm. Jem tse'e je
jayu duyak'ixpujk ku ve'e poo'kxtkun xaaj vye'na.

32 Atuva atoki tse'e je jayu dutuktaandi je Jesus je y'ix-
pajkun kux je kutojkun maate'e kyajts.

33 Jep tse'e tsaptujkp vye'na to'k je yaa'tyajk juu' ve'e
jem jya'vin kajxm je ko'oyjayuvap. Jetse'e makk vyaaijfi:
34 —Maso'oku aats, Jesus, nazarétit jayu. ¢Ti katsts
mitse'e mjayejpp aats maat? ;Je'e ve'e mnumejtsp jets
aatse'e xyakkutokiyut? N'ixa xa ats mits, je Nte'yam je

Vya'ajts Jayuts mitse'e.

35Van'it tse'e je Jesus dutuknuujmi je ko'oyjayuvap,
jetse'e vyaajfi:

—Amo'otu jets tukvaatsni ya yaa'tyajk.

Van'it tse'e je ko'oyjayuvap duyakkitu je yaa'tyajk jeja
je'e vyinkujkta, ni vinxupa tse'e kyayaktsaachiji ku ve'e
pyitsumni je ko'oyjayuvap. 3¢ Ax nujom tse'e tyaandi
atuva atoki jetse'e favyaajnjidi:

—¢Ti ayookts ya'a ve'e? jYa jayu xa ve'e dupavaamp
je kutojkun maat je ko'oyjayuvaptajkta jetse'e pyitsum-
dat jem je jayu jya'vin kajxmda, van'it tse'e pyitsumda!

37 Nujom tse'e je kajpun juu' ve'e jem namyutami-
jidup, fivja'vidupts je'e ve'e juu' ve'e je Jesus tyuump
kyajtsp.

Ku je Jesus duyakjotkadaaky je Simén Pedro je mya'vut
taak
(Mt.8.14-15; Mr.1.29-31)

38Van'it tse'e je Jesus tyeni jetse'e pyitsum jep tsap-
tujkp, jetse'e fiujkx jem je Simdn Pedro tyak'am. Jem
tse'e je Pedro je mya'vut taak pya'amma'aj vye'na,
makke'e jyampukju. Van'it tse'e je Jesus dumunoo'kx-
tkti jetse'e duyakjotkada'akut. 3 Van'it tse'e je Jesus
dunuviijntk je ta'axtajk jetse'e je jampa'am dupavaajfi
jetse'e je ta'axtajk dunuvaatsnit. Van'it tse'e je jam-
pa'am fuvaatsjini. Jatyji tse'e je ta'axtajk pyojtuk jet-
se'e pyatto'nijidi.

Ku je Jesus duyakjotkadaaky numay je pa'am jayu
(Mt.8.16-17; Mr. 1.32-34)

40 Taka xaajani tse'e vye'na, jetse'e nujom je pa'am
jayu duyaknajkxti joma ve'e je Jesus vye'na; may viijn
tse'e je pa'am juu' ve'e jyayejptup. Van'it tse'e je Jesus
je kya'aj dutuknukaajn nujom je pa'am jayuda jetse'e
duyakjotkadakkajxtini. 4 Ax jem tse'e numay je jayu
jya'vin kajxmda pyitsumdini je ko'oyjayuvapta. Aa'mi-
taaktu tse'e, jetse'e vyaandi:

—Muits xa je'e ve'e je Nte'yam je y'Onuk.

Van'it tse'e je Jesus tyukna'muxjidi, ka'a ve'e duyak-
jajtjidi je ko'oyjayuvap jetse'e kydtstat kux fiuja'vidu

ve'e jets je'e je'e ve'e je Cristo, juu' ve'e je Nte'yam
vyinkoon jetse'e yakkutojknit.

Ku je Jesus kya'amaajy jep Galilea
(Mr.1.35-39)

422 Ku ve'e je it jyajtk, van'it tse'e je Jesus pyitsum jem
kajpun kajxm jetse'e fiujkx joma ve'e kyapantsuuna.
ixtijidu tse'e je jayu. Ku tse'e dupaatti, jetse'e
du'ukyaktanuvaandi, ka'a tse'e dutsokta jetse'e
Aajkxnit. 4 Van'it tse'e je Jesus fia'muxjidi:

—Tun vinkopk xa je'e ve'e jets atse'e je jayu jem vi-
ijnk kajpun kajxmdava nvaajnjadat pan vintso ve'e y'i-
jttinit jem je Nte'yam y'am kya'm, kux je'e kajx atse'e
nyakkex.

44 Van'it tse'e je Jesus Aujkx jetse'e je jayu duyak'ix-
pujk jem je galiléait chaptajkmda.

Je majin juu' ve'e je Jesus tyoon ku ve'e je y'ixpajk-
patajk je ajkx dumaakti
(Mt.4.18-22; Mr.1.16-20)

5 To'k nax tse'e je Jesus vye'na jeja genesarétit

myaja na'akaya pa'ayi, van'it tse'e va'ajts numay
je jayu jye'ydi jetse'e tyun'atijmojkjidini kux je Nte'yam
je y'ayooke'e y'amotunaxuvaandup. 2Jetse'e je Jesus
du'ix mejtsk je barco jeja maja na'akaya pa'ayi, tavani
ve'e pyitsumda vye'na je ajkx maakpada jetse'e duyak-
va'atsta je tyuk'ajkx'amaakin xuumda. 3 To'k je barco,
je Simén Peedrots je'e ve'e jye'e. Jem tse'e je Jesus
tyajki jetse'e je Simdn dunuujmi jetse'e je barco du-
jaa'kyaknatgakat. Van'it tse'e je Jesus y'ajxtk jem barco
jootm jetse'e je numay jayu duyak'ixpuk juu' ve'e jeja
naxkujxta. 4 Ku ve'e je jayu dumukojtskujx, van'it tse'e
je Simén dunuujmi:

—Yaktaka ya barco joma ve'e ya naaj kaak. Avajada
ya mxuumda jetse'e mma'aktat.

5Van'it tse'e je Simén y'atsaajv:

—Yak'ixpajkpa, tsonaxy xa aatse'e tunjatun, ka'ats
aatse'e tuntipuk; ax pan mits tse'e mvaamp, va'ants
atse'e du'avajinuva ya xuum.

6 Ku ve'e ve'em dutoondi, ooy tse'e je ajkx may tyun-
taaji. Van'it tse'e myupojti'ukvaanni je tyuk'ajkx'a-
maakin xuumda. 7 Jem tse'e vye'niva jado'k je barco
tam jaty joma ve'e vye'nada je myujatyoo'da. Van'it
tse'e duyeejmijidi jetse'e pyutakajadat. Kuts je'e ve'e
myejtsti, van'it tse'e duyak'ojtsti ooy mejtsk je barco,
javee'n tse'e jep najaatp jyakunajxtini. 8 Ku ve'e du'ix je
Simén Pedro, van'it tse'e duvinkoxkteni je Jesus jetse'e
dunuujmi:

—Maja Vintsan, mujékuma ats mits to'k aaj, kux toki-
nax jayu xa ats.

9])e'e kajx tse'e ve'em dunuujmi kux atuva atoki ve'e
je Simoén Pedro jets je myujatyoo'tajk tyuntaandi kux-
e'e ooy je ajkx dutunyakpitsumdi. 1°Je'e maatta tse'e
je Santiago jets je Juan, je Zebedeo je myajntktajk, je
Simén tse'e myaatmaaktu. Van'it tse'e je Jesus dunuuj-
mi je Simén Pedro:

—Kadi mtsa'aga. Je ajkx maakk xa ve'e mtuump; ax
uxyamts ats mitse'e je toonk nmo'ot jets atse'e je jayu
xtuknuminut.

11 Ku tse'e je barco duyakpitsumdini jep najaatp,
van'it tse'e dumasooktini nujom juu' ve'e y'ixtup
jyayejptup jetse'e je Jesus dupanajkxtini.

Ku je Jesus duyakjotkadaaky to'k je jayu juu' ve'e lepra-
pajkjup
(Mt.8.1-4; Mr.1.40-45)

12Jem tse'e kajpun kajxm vye'na je Jesus jetse'e fiu-
je'yji to'k je jayu juu' ve'e leprapajkjup. Ku ve'e je Jesus
du'ix, van'it tse'e duvinkoxkteni jetse'e dumunoo'kxtk:

—Vintsan, pan mtsajkp xa mitse'e, m'Q'yixjup tse'e
jets atse'e xtuknuva'atsut ya lepra pa'am.

13Van'it tse'e je Jesus je kya'aj tyuknukoojnji jetse'e
vyaajfi:

—Ntsajkp xa atse'e, va'ajts tse'e mtaanni.

Ku tse'e ve'em vyaajfi, tun jatyji tse'e je lepra pa'am
fluvaatsjini. 4 Van'it tse'e je Jesus pyavaajnji jets ni pa-
na ve'e dukavaajnjat. Van'it tse'e dujaa'knuyjmi:

—Najkxu joma ve'e je tee' jetse'e du'ixut jets ta ve'e
mjotkada'aky, van'it tse'e xydxut juu' ve'e je Moisés
pyavaan ku ve'e je jayu kyoo'kpajkjini je lepra pa'am,
ve'em tse'e nujom je jayu dunujavadat jets tdvani ve'e
je pa'am mnuvaatsjini.

15 Ax nuyojk tse'e je Jesus je myajin tyunva'kx-
tk'atuuts. Numay tse'e je jayu juu' ve'e nay'amoijkijidu
jetse'e du'amotunaxtat juu' ve'e je Jesus kyajtsp jets
je'e ve'e yakjotkada'akjadat pan pan jatye'e pajkjudup.
16 Ax may nax tse'e je Jesus fiujkx joma ve'e kya-
pantsuuna, kyukeekpe'e je numay jayu jetse'e fiujkx
tsapkojtspa.

Ku je Jesus duyakjotkadaaky to'k je mojkpa jayu
(Mt.9.1-8; Mr.2.1-12)

17To'k nax tse'e je Jesus yak'ixpuk vye'na. Jem tse'e
chuuniduva vye'na je fariseotajk maat je tsaptujkpit
yak'ixpajkpatajk; jem je'e ve'e choo'nda may viijn ka-
jpun kajxm juu' ve'e jem galiléait jets judéait y'it joot-
mda. Jem tse'e juu' ve'e tsoo'nduvap jem jerusaleenit
kyajpun kajxm. Je Nte'yam tse'e je makkin mogjyju je
Jesus jetse'e je pa'am jayu duyakjotkada'akut. 18 Van'it
tse'e jye'ydi vinkex je yaa'tyajkta, jeme'e maajntkun
kajxm dupavitsta to'k je mojkpa jayu. Yaktakavaandup
tse'e jep tujkp, je Jesus tse'e tyukvinkuvitsavaandup,
19 ax ka'a tse'e y'uk'itupaattini vintso ve'e tyakadat kux
ooye'e je jayu tyunve'nada. Van'it tse'e pyejtti jem
takni'kxm jetse'e duyakkeekti vee'n je taknapam, jet-
se'e je mojkpa jayu dukustaaydi je myaajntkun maat
jeja numay jayu akujk jets jeja je Jesus vyinkujk. 20 Ku
tse'e je Jesus du'ix jets jaanchja'vijidupe'e, van'it tse'e
je mojkpa jayu dunuujmi:

—Mee'kx tse'e je mtokin tyaf.

21Van'it tse'e je tsaptujkpit yak'ixpajkpatajk maat je
fariseotajk vyinmaaydi: “;Pants ya'a ve'e ya jayu juu'
ve'e je Nte'yam duvinkojtspejtp? Ni pana xa ve'e

kya'o'yixju jetse'e tyokinmee'kxut, je Nte'yamiji ve'e
to'k.”

2 Ku tse'e je Jesus dunuja'vi vintsg ve'e vyinmayda,
van'it tse'e du'amotutydvidi:

—¢Tyajxts miitse'e ve'em mvinmayda? 3B ;Tis vine'e
ka tso'oxap, ku atse'e je jayu nnuujma: “Mee'kx tse'e
je mtokin tyai”, ukpu ku atse'e je jayu nnaajmat: “Poj-
tukni jets jaamni"? 24 Jetse'e xnujavadat jets njayejpp
atse'e je kutojkun yaja naxviijn jets atse'e je jayu ntok-
inmee'kxut, ats, je Jayu Juu' ve'e Nupaamduka Ijtp.

Van'it tse'e je mojkpa jayu dunuujmi:

—Mits atse'e nnuujmip, pojtukni, pakmojkni xi
mmaajntkun, jets najkxni jem mtak'am.

> Jatyji tse'e pyojtukni jeja je numay jayu vyinkujkta,
jetse'e dupakmoijkni je myaajntkun, jetse'e fiajkxni jem
tyak'am, jetse'e je Nte'yam dukukoijtsji jetse'e duyak-
maji duyakjaanchi. %6 Atuva atoki tse'e nujom je jayu
tyankajxti jetse'e je Nte'yam duyakmajidi duyak-
jaanchidi, va'ajts tsa'kidup tse'e fiavyaajnjidi:

—Atuva xa ya'a ve'e juu' ve'e uxyam n'ixumdup.

Ku je Jesus duvaajv je Levi juu' ve'e duxaajiva Mateo
(Mt.9.9-13; Mr.2.13-17)

27 Ku ve'e je Jesus kyajpumpitsum, van'it tse'e du'ix
to'k je kupa'mun pakmojkpa juu' ve'e duxaaj Levi, jeja
ve'e chuuna vye'na joma ve'e je kupa'mun dupakmuk,
jetse'e dunuujmi:

—Pamiinni ats.

2Van'it tse'e je Levi tyeni jetse'e dumasokkajxni
nujom juu' ve'e y'ixp jyayejpp jetse'e je Jesus du-
panajkxni.

2 Ku ve'e je it Aajxy, van'it tse'e jem je Levi tyak'am je
maja kay je maja uu'k duyak'avaadi je Jesus kajx. Jem
tse'e je Jesus dumaatkaajy dumaat'uuk numay je ku-
pa'mun pakmojkpada jets je viijnk jdyuda. 30 Ax van'it
tse'e je fariseotajk maat je tsaptujkpit yak'ixpajkpatajk
duko'oyja'vidi, je'e kajx tse'e dunuujmidi je Jesus je
y'ixpajkpatajk:

—¢Tyajxts miitse'e xmaatkayda xmaat'oo'kta je ku-
pa'mun pakmojkpada jets je viijnk tokinax jayuda?

31Van'it tse'e je Jesus y'atsaajv:

—Ka'a xa je'e ve'e dutsokta je tsg'yiva pan pan
jatye'e makkatsots; je'eda ve'e pan pan jatye'e
pajkjudup. 32Ka je'ep xa atse'e nnumiimp jets atse'e
nyaaxjat je jayu juu' ve'e tuv jayuvidup joojntykidup;
je'e atse'e nnumiimp juu' ve'e tdkinax jayu, ve'em
tse'e vyinmayumpijttinit jetse'e dumasooktinit je ky-
0'oy joojntykinda.

Ku je Jesus du'ava'ni pan tyajx kajxe'e je y'ixpajkpatajk
kyah'ayoojada
(Mt.9.14-15; Mr.2.18-20)

3Van'it tse'e je Jesus yak'amotutuvi:

—¢Tyajx tse'e may nax chapkotsta je Yaknapejtpa
Juan je y'ixpajkpatajk, nay ve'empa je fariseo je y'ix-
pajkpatajk? Ax mits ya m'ixpajkpatajk, kaaydup ook-
tupts ya'a ve'eda.

34 Van'it tse'e je Jesus y'atsaajv:

—Ka'a xa ve'e chaachvinmayda pan pan jatye'e mi-
indup joma ve'e je jayu Aavyukju namvaate'e je ta'ax-
pajkpa dumaadada, je'e kajx tse'e kyah'ayoojada. Nay
ka'ava tse'e chaachvinmayda ats ya n'ixpajkpatajk
namvaat atse'e n'it ya'a maatta. 3> Ax pyaa'tup tse'e je
xaaj ku atse'e nkog'k'ijtnit ya'a maatta, van'it tse'e
tuuv y'ayoojadat.

Je nam ixpajkun juu' ve'e je Jesus je jayu tyuk'ix
(Mt.9.16-17; Mr.2.21-22)

36 Van'it tse'e ya tukmu'a'ixmojkin duvaajnjidi:

—Ni pana xa ve'e dukapukee'p je nam vit jetse'e du-
tuk'akaya je pak vit. Pan ve'em xa ve'e kudutun, van'it
tse'e je nam aka'yun duvaa'nmaokut je pak vit jetse'e
dutunjaa'kkaa'tsnit. 37 Ni pana xa ve'e dukah'ate'miva
je nam tsaaydum pa'ajk nagj jem pak ak apajkin
jootm. Pan ve'em xa ve'e kudutin, mupd@jinupts je'e
ve'e je ak, ax koojyji tse'e vyintdkiyut je tsaaydum
pa'ajk naaj jets je ak apajkin. 3Je'e kajx tse'e je nam
tsaaydum pa'ajk naaj yakpum jem nam ak apajkin
jootm; ax ve'em tse'e ni juu'a kyavintgkiyut. 3 Pan pan
tse'e du'ookp je tsaaydum pa'ajk naaj juu' ve'e pot-
snaxy, ka'a tse'e du'uktsojkni ux'ogk juu' ve'e nam,
kux jidu'ume'e vya'afi: “Nuyojk oy xa je'e ve'e juu' ve'e
potsnaxy.” Nay ve'empa tse'e je jayu dukatsokta je
nam ixpajkun juu' atse'e ntuk'ixp.

Ku je ixpajkpatajk duyuktaijti je trigo
(Mt.12.1-8; Mr.2.23-28)

6 To'ke'e je poo'kxtkun xaaj vye'na, jetse'e je Jesus

dutuknajxy je trigo kam maat je y'ixpajkpatajk. Ku
ve'e jem Aajxti, van'it tse'e je y'ixpajkpatajk duyuktajti
je trigo jetse'e duvinxajtsti jem kya'm, jetse'e dupajkji-
di je pyo'ox jetse'e duja'kxti je trigo pajk. 2Van'it tse'e
je fariseotajk du'amotutuvidi je Jesus maat je y'ixpajk-
patajk:

—¢Tyajxts miitse'e poo'kxtkun xaaj xtonda juu' ve'e
je pava'nun kyayakjajtyp?

3Van'it tse'e je Jesus y'atsaajv:

—¢Tis, ka'ana miitse'e je Kunuu'kx Jatyan xkotsta juu'
ve'e to'k nax tyoondu je David maat je myujatyoo'tajk
ku ve'e yu'oo'kjudup vye'na? 4 Tajki xa ve'e je David jep
je Nte'yam chaptujkp jetse'e dukaajy je kunuu'kx tsap-
kaaky, jetse'e dukaajy, myooyduva tse'e je myujatyoo'-
tajk. Ax ka'a tse'e je pava'nun duyakjaty jetse'e gpyana
dukayut, je tee'tajkji ve'e tuknuvanada. Ta miits je'e
ve'e xkotsta, ;ve'em xaja?

5Jetse'e je Jesus jyaa'kvaaji:

—AX njayejppts atse'e je kutojkun pan ti ve'e poo'kx-
tkun xaaj yaktonup ukpu kayaktonup, ats, je Jayu Juu'
ve'e Nupaamduka Ijtp.

Je yaa'tyajk juu' ve'e xux je y'aka'yun ka'aj
(Mt.12.9-14; Mr.3.1-6)

6Jado'k tse'e je poo'kxtkun xaaj vye'na, jetse'e je
Jesus tyajki jep tsaptujkp jetse'e je jayu duyak'ixpujk.
Jep tse'e vye'na to'k je yaa'tyajk juu' ve'e xux je
y'aka'yun ka'aj. 7 Jep tse'e vye'niduva je tsaptujkpit

yak'ixpajkpatajk maat je fariseotajkta, y'ixtupts je'e
ve'e pan yakjotkada'akupe'e je JesUs je jayu ku ve'e
poo'kxtkun xaaj vye'na, ve'em tse'e y'g'yixjadat vintso
ve'e dunuxa'aadat kux ka'a ve'e dukutyun je'e je
pyava'nunda. 8 Ax fAiuja'vipts je'e ve'e je Jesus vintsg
ve'e vyinmayda. Van'it tse'e dunuujmi je jayu juu' ve'e
xux je y'aka'yun ka'aj:

—Tena jets minu yaja ya jayu vyinkujkta.

Van'it tse'e je jayu fiujkx joma ve'e tyukna'muxji.
9Van'it tse'e je JesuUs je numay jayu dunuujmi:

—To'kts atse'e je ayook n'amotutuvava'af. ¢ juu'
tse'e je pava'nun yakjajtyp jetse'e poo'kxtkun xagj je
jayu duténut: je'e juu' ve'e gy ukpu je'e juu' ve'e ka
dyap, ku ve'e je jayu duyakjoojntykat ukpu ku ve'e je
jayu duyak'oo'kut?

10Van'it tse'e je Jesus duvin'ix'apitsumkujx je jayuda,
jetse'e je pa'am jayu dunuyjmi:

—Yakyajkxu je mka'aj.

Van'it tse'e je pa'am jayu je kya'aj duyakyajkxy jet-
se'e jyotkadaakni.

11 Ax ooy tse'e tyun'egjkjidi je cho'oxpajkpada jetse'e
Aay'amotutuvijidi to'k jado'k pan vintso ve'e kuduton-
da je Jesus.

Ku je Jesus duvinkaajn je iumakmejtsk kukatsivada
(Mt.10.1-4; Mr.3.13-19)

12Van'it tse'e je Jesus fiujkx jem tonun viinm tsap-
kojtspa. Tsonaxy tse'e chapkajts. 13 Ku ve'e je it jyajtk,
van'it tse'e duyaaxjidi je y'ixpajkpatajk, numakmejtsk
tse'e duvinkaajn, je'e tse'e tyukxaajidu kukatsivada.
14Ya'a tse'e je xyaajta: Simén juu' ve'e tyukxaaji Pedro,
jets je y'uts Andrés, Santiago jets Juan, Felipe jets Bar-
tolomé, 15 Mateo jets Tomas, Santiago juu' ve'e je Alfeo
je myajntk, Simén juu' ve'e je cananista partido du-
maat y'ijt, ¢ Judas juu' ve'e je Santiago je myajntk, jets
Judas Iscariote, juu' ve'e je JesUs dupaamnup jem je
jayu kya'm juu' ve'e tso'oxpajkjudup.

Ku je Jesus je numay jayu duyak'ixpujk
(Mt.4.23-25)

17Van'it tse'e je Jesus maat je y'ixpajkpatajk vyajntkti
jem tonun viinm jetse'e tyaandi jem joy it kajxm. Jem
tse'e vye'niduva numay je jayu juu' ve'e tsoo'ndu jem
jerusaleenit kyajpun kajxm jets viijnk tsov juu' ve'e jem
judéait y'it jootm. Jempa tse'e juu' ve'e tsoo'nduva jem
tiirovit jets sidoonit y'it jootmda. Je'ets je'e ve'e Auje'y-
du kux y'amotunaxuvaandupe'e je Jesus jets je'e ve'e
duyakjotkada'akut je pya'am jayuda. 18 Jem tse'e pan
pan jatye'e jem jya'vin kajxmda je ko'oyjayuvap; pyajkji
tse'e je ko'gyjayuvapta. 1 Nujom tse'e je jayu dutonu-
va'anda je Jesus kux je'e ve'e nujom je jayu
duyakjotkadaak maat je myakkin.

Pan pan jaty xoonda pan pan jaty ka xoonapta
(Mt.5.1-12)

20Van'it tse'e je Jesus duvin'ix je y'ixpajkpatajk jetse'e
dunuujmidi:

—Xoon xa miitse'eda, ayoova jayuda, m'ittapts miit-
se'e jem je Nte'yam y'am kya'm.

21'Xoon xa miitse'eda pan pan jatye'e uxyam
yu'oo'kjudup, m'ittapts miitse'e ku'ux.

'Xoon xa miitse'eda pan pan jatye'e uxyam yaaxtup,
mxgonduktapts miitse'e ux'ook.

22'Xoon xa miitse'eda ku ve'e je jayu mmu'ékjada
mmujot'dnjada kuxe'e ats xjaanchjavada, ats, je Jayu
Juu' ve'e Nupaamduka Ijtp, ku ve'e je jayu apuk
mpamjada, mvinkojtspétjada, jets ku ve'e mjavajada
ax jo'n ko'oy jayu kum'ijtti. 2 Xoondukta tse'e ooy ku
ve'e ve'em myaktonda, kux myakmooydinupe'e je ma-
ja o'yin jem tsapjootm. Ve'em je'e ve'e je jyujpit jayu
dutoonduva je Nte'yam je y'ayook kojtsnajxpatajkta.

24’Ayoov xa ve'e miits je mjootta pan pan jatye'e
kumeenda, mxoojntktuts miitse'e yaja taav.

Z’Ayoov xa ve'e miits je mjootta pan pan jatye'e
ku'uxta, myu'oo'kjadapts miitse'e ux'ook.

'Ayoov xa ve'e miits je mjootta pan pan jatye'e
uxyam xoojntktup, mtsaachvinma'yunyaaxtinupts mi-
itse'e ux'ook.

26'Ayoov xa ve'e miits je mjootta ku ve'e je jayu
anafiujoma mkukgtsajada, kux ve'eme'e je jyujpit jayu
dukukoijtsidi pan pan jatye'e natyijjudu je Nte'yam je
y'ayook kojtsnajxpada.

“Tsokta je jayu pan pane'e mtso'oxpajkjudup”
(Mt.5.38-48; 7.12)

277AX nujom tse'e miitsta pan pan jaty atse'e uxyam
x'amotunajxtup, jidu'umts atse'e nva'afi: Tsokta je jayu
pan pane'e mmu'ejkjudup. Qy tse'e xtoojnjadat pan
pane'e mkatsojkjudup. 2 efiukdtsada pan pane'e
mko'ofiukoijtsijidup. Nutsapkotsta pan pane'e
mvinkojtspejtjudup. 2 Pan pane'e m'akupa'kxijidup
to'k ado'om aaj, mooyduvats jado'k ado'om jetse'e
mjaa'k'akupa'kxajadat. Pan pan tse'e mpajkuxjudup je
mvituni'kx, masooktuvats jetse'e je mvitupa'tk
mpajkuxjadat. 30 Pan m'amotujudup tse'e je jayu juu',
ax mmgo'odap tse'e. Pan mpajkuxjudup tse'e juu' miit-
se'e mje'eidup, ka'a tse'e x'amgtudat jetse'e
mmoyumpijtjidinuvat. 3! Pan vintso xa ve'e xtsokta jet-
se'e je jayu mto'nuxjadat, ve'emts miits je'e ve'e xtoo-
jnjiduvat.

32'Pan je'ejyji xa miitse'e mtsojktup je jayu juu' miit-
se'e mtsojkjudup, ¢ti 0'yints miitse'e mtoondup? Je
ko'oy jayu paat xa ve'e ve'em jyatukada. 33 Ax pan
je'ejyjits miitse'e je maa'yun mtoojnjidup juu' miitse'e
je maa'yun mto'nuxjudup, ¢ti 0'yints miitse'e
mtoondup? Je ko'oy jayu paat xa ve'e ve'em jyatukada.
34 Ax pan je'ejyji tse'e juu' m'anuu'kxmooydup pan
pane'e m'a'ixtup jetse'e mmoyumpijtjidinuvat, ¢ti 0'y-
ints miitse'e mtoondup? Kux natyuk'anoo'kxjuduvap
xa ve'e juu' je ko'oy jdyuda jetse'e fiay'a'ixjada jetse'e
juu' Aamyoyumpijtjidinuvat. 35 Tsokta pan pan jatye'e
mtso'oxpajkjudup, oy tse'e xtoojnjadat jetse'e xmo'o-
dat juu', ka'a tse'e x'a'ixtat jetse'e mmoyumpijtjidinu-
vat, kux ve'em xa ve'e je maja 0'yin xjayéptat jem
tsapjootm, je Nte'yam je y'énukts miitse'e m'ittat. Kux

je Nte'yam tse'e je maa'yun to'nuxjudup je ko'oy jayu-
da jets pan pan jatye'e je kukojtsun dukamooydup je
Nte'yam. 36 Jayéptats miitse'e je tukmo'tun, ve'em ax
jo'n je nTee'amda, juu' ve'e jem tsapjootm, je'e tse'e je
tukmo'tun dujayejpp.

Ka'a uu'm je jayu ntokimpayo'yumdat
(Mt.7.1-5)

37'Ka'ats miitse'e je jayu xtokimpayo'oydat, ve'em
tse'e je Nte'yam mkatokimpayo'yjuduvat. Ka'ats miit-
se'e je jayu xtokimpamdat, ve'em tse'e je Nte'yam
mkatokimpaajmjuduvat. Mee'kxjada je tydkinda pan
pan jatye'e mto'nuxjudup juu' ve'e ka gyap, ve'em
tse'e je Nte'yam mtokinmee'kxjuduvat. 3 Mo'oda je
jayu juu', ve'em tse'e je Nte'yam mmo'gjadat nuyojk,
ve'em ax jo'n je jayu juu' ve'e kijpxtup je oy kijpxun
maat, tsu'kx, ojts, atajp ako'op. Pan gy xa ve'e je
mjayuvinda je mjoojntykinda, mjaa'kyakmo'odap tse'e
juu' nuyojk.

39Van'it tse'e je Jesus ya tukmu'a'ixmojkin vya'nuxji-
di:

—;Qyap n'ite'e jetse'e je viints jayu je myuviints jayu
dupavitsut? Pan ve'em xa ve'e kuy'it, va'an numejtsk
tse'e najkx tyun'avivupada jep jotup. 9 Ni to'ka ve'e je
ixpajkpa dukanumaja ax jo'n je'e juu' ve'e yak'ix-
pajkjup; dyam tse'e vye'ema, pan taamp xa ve'e jep je
ixpajkpa kyuvajkyp jetse'e dujayep jem jya'vin kajxm je
ixpajkun juu' ve'e tuk'ixjup, jyayejppapts je'e ve'e je
majin ax jo'n je yak'ixpajkpa.

417:Vintsos je'e ve'e y'o'yixjut je'e juu' ve'e je maja
tokin dumaat jetse'e duputakat je y'uts je y'ajch ukpu
je y'uts je cha'a juu' ve'e vee'nji je tokin dumaat?
Ve'em xa je'e ve'e ax jo'n je jayu juu' ve'e jep vyiimp
to'k je kup juu' ve'e va'ajts maj jetse'e dutsak jetse'e
duputakat je y'uts juu' ve'e je pi'k po'ox tuvyintakaja.
42 Van'it tse'e je y'uts dunuujma: “Va'an ats duyakpit-
sumu je pi'k po'ox juu' ve'e jep mviimp.” jMejts'aaj
mejtsjoot xa je'e ve'e juu' ve'e je maja tokin dumaat!
Yaknuva'ache'e too'vajkp dutsak je maja tokin juu'
ve'e jyayejpp, van'itnum tse'e y'o'yixjut jetse'e
duputakat je y'uts je y'ajch ukpu je y'uts je cha'a juu'
ve'e vee'nji je tokin dumaat.

Yaknuja'vipts je'e ve'e je kup vintso ve'e tya'ma
(Mt.7.17-20; 12.34-35)

4'Ka'a xa ve'e ti gy kup juu' ve'e duyakta'mip je
ko'oy ju'kx; ka'ava tse'e ti ko'oy kup juu' ve'e duyak-
ta'mip je oy ju'kx. #Je tyaajm kajxe'e yaknujava pan
vintso ve'e je kup. Ka'a tse'e je higo taajm ka'a tse'e je
tsaaydum taajm yaktuk jem apit kajxm. 45 Je oy jayu,
oyts je'e ve'e juu' dukats kux ijtpe'e jem jya'vin kajxm
jey'oy je'e; ax je ko'oy jayu, ka gyapts je'e ve'e juu'
dukats kux ijtpe'e jem jya'vin kajxm je kyo'oy je'e. Juu'
xa ve'e je jayu kyajtsp, jemts je'e ve'e jya'vin kajxm
chaa'n.

Je tajk juu' ve'e tsoo'ntk jeja tsakujx jets je tajk juu'
ve'e tsoo'ntk jem naxviinmiji
(Mt.7.24-27)

46';Tyajxts ats miitse'e xtijta: “Vintsan, Vintsan"?, ax
ka'a tse'e xtonda juu' ats miitse'e nvaajnjidup.
47 Uxyam ats miitse'e nvaajnjadat vintso je'e ve'e je
jayu juu' atse'e xnumiimp, juu' atse'e x'amotunajxp
jetse'e dutun juu' atse'e nkajtsp. 4 Ve'em xa je'e ve'e
ax jo'n to'k je jayu juu' ve'e to'k je tajk dupaam. Ax
too'vajkp tse'e dutaji kaak jetse'e dutsoo'ntk je tajk je-
ja tsakujx. Ku tse'e je nakom Aajxy, jetse'e ojts makk je
tajk dupati'its, ka'a tse'e y'0'yixju vintso ve'e duxinut
kux jeja ve'e tsakujx je tajk choo'ntk. 4 Ax je jayu juu'
atse'e x'amotunajxp jetse'e dukatun juu' atse'e nkajt-
sp, ve'emts je'e ve'e ax jo'n to'k je jayu juu' ve'e
dukataji joma ve'e dutsoo'ntk je tyajk, jemiji ve'e naxvi-
inm dupuujm. Ku tse'e je nakom fajxy, jetse'e gjts
makk je tajk dupati'its, jatyjits je'e ve'e kyituni. Vin-
tokikajxts je'e ve'e.

Ku je Jesus duyakjotkadaaky to'k je tojpa je vyintsan je
tyoompa
(Mt.8.5-13)

7 Ku ve'e je Jesus dumukojtskujx je numay jayu,
van'it tse'e tyajki jem capernaaumit kyajpun
jootm. 2Jem tse'e vye'na to'k je tojpa juu' ve'e dunuv-

intsanip numokupx je tojpatajk. Ogy tse'e dutuntsak
y'ijt to'k je tyoompa juu' ve'e pajkjup, 0o'kun amanits
je'e ve'e vye'na. 3Ku tse'e je tojpatajk je vyintsan je
kats dumotu jets jeme'e je Jesus vye'na, van'it tse'e
dukejx je israeejlit je myujit jdyuda juu' ve'e du-
munoo'kxtuktap je Jesus jetse'e fiunajkxjut jetse'e je
toompa duyakjotkada'akut. 4 Ku tse'e jye'ydi joma ve'e
je Jesus, van'it tse'e dumunoo'kxtkti. Jidu'um tse'e
vyaandi:

—Pyaatyp y'akeequipts je'e ve'e jetse'e je tojpatajk je
vyintsan je maa'yun xtoojnjat 5> kux ooyts je'e ve'e
uu'm je njayuvamda dutuntsak jetse'e duyak-
japyaajmiji aats je ntsaptajk.

6Van'it tse'e je Jesus dumaadi je jayuda. Ax ku tse'e
tamani vye'nada joma ve'e je tajk, van'it tse'e je tojpa
tajk je vyintsan dukejx je jayu juu' ve'e myaatnayja'vi-
jidup jetse'e ojts je Jesus dunaajmada:

—Vintsan, kadi ve'em xpayo'oy jetse'e mminut yam
ats ntak'am, kux ka'a xa atse'e nvinmachju jetse'e yap
ats ntujkp mtakat. 7 Je'e kajxts atse'e tunkanayjavaja
jets atse'e viinm mits nmunajkxut. Kogjyji mits va'anu
jetse'e jyotkada'akut ats je ntoompa, ax jotka-
da'akupts je'e ve'e. 8 Kux jem xa ve'e pan atse'e
xyakkutojkjip; jempa tse'e ats je ntojpa juu' atse'e
nyakkutojkjivap. Ku atse'e to'k nmuujma jetse'e fajkx-
ut, najkxpts je'e ve'e; ku atse'e jado'k nmuujma jetse'e
myinut, miimpts je'e ve'e; ku atse'e je ntoompa juu'
ntukpava'an, tyuumpts je'e ve'e.

9Ku tse'e je Jesus du'amotunajxy, atuva atoki tse'e
yaktaajnji je kats juu' ve'e je tojpatajk je vyintsan kyejx.

Van'it tse'e vya'kumpijt jetse'e dunuujmi je numay
jayu juu' ve'e panajkxjudup:

—Tydvam xa ats miitse'e nnaajmada jets yaja nujom
israeejlit y'it jaat, ni to'ka atse'e tunkapaa'ty juu' atse'e
xjaanchja'vip ax jo'n to'k je jayu juu' atse'e xnukejxip.

10Ku ve'e je kukatsiva vyimpijttini jem tyak'am, jotka-
da'akyani tse'e dupaattini je tojpatajk je vyintsan je ty-
oompa.

Ku je Jesus duyakjoojntykpajknuva to'k je ku'aa'k
ta'axtajk je myajntk

Van'it tse'e je Jesus fiujkx jem naiinit kyajpun
kajxm. Jem tse'e je y'ixpajkpatajk jets je numay jayu
myujatyoo'ajada. 12Ku ve'e je Jesus dumutami je pats
aka'a joma ve'e je naiinit jayu duyaknaa'tojkkaxta je
kyajpunda, van'it tse'e du'ix jets jeme'e duka'anajkxta
yaknaxtajkiva to'k je 00'kpa, je ku'aa'k ta'axtajkts je'e
ve'e je myajntk, to'kamts je'e ve'e dumajntka. Qoyts
je'e ve'e je myukukajpun jayu tyunmujatyoo'ajada.
13Ku tse'e je Maja Vintsan du'ix je ku'aa'k ta'axtajk, jet-
se'e dutukma't, van'it tse'e dunuujmi:

—Kadi mya'axy.

4Van'it tse'e jyaa'ktami, jetse'e dutaajn je ka'yun,
jetse'e yo'y'atdvidi je jayu juu' ve'e dupakaaydup.
Van'it tse'e je Jesus dunuujmi je 0o'kpa:

—Atse'e vaamp, pojtukni.

15)e jayu juu' ve'e aa'kani ukve'nip, pojtuknu tse'e
jetse'e y'ajxtkni, jetse'e kyojtspajknuva. Van'it tse'e je
Jesus dutukkatajkini je tyaak. 1 Ku ve'e du'ixti je nu-
may jayu, majum aa'k tse'e dutuntuk'atdvidi jetse'e je
Nte'yam duyakmgjidi duyakjaanchidi. Jidu'um tse'e
vyaandi:

—Ka'adam xa ve'e je Nte'yam dujaa'tyoki je jyayu.

17 Ax ya'a tse'e juu' ve'e je Jesus tyoon, va'kxtk tse'e
je ayook. Yaknuja'vits je'e ve'e jem nujom judéait y'it
jootm jets je naax je kajpun juu' ve'e tamanaat.

Je'eda pan pan jatye'e je Yaknapejtpa Juan kyejx
(Mt.11.2-19)

18 Ku ve'e ve'em tyoojnji kyojtsji, van'it tse'e je Yak-
napejtpa Juan je y'ixpajkpatajk tyukmumaajntykjidi
nujom juu' jatye'e je Jesus tyoon kyojts. 19 Van'it tse'e
numejtsk je y'ixpajkpa duyaaxji jetse'e dunuujmidi jet-
se'e najkx je Jesus du'amotutuvada pan je'em je'e ve'e
je Cristo, juu' ve'e je Nte'yam vyinkoon jetse'e yakku-
tojknit, uk pan yak'a'ixupnum je'e ve'e. 2Ku tse'e
jye'ydi joma ve'e je Jesus, van'it tse'e vyaandi:

—Je Yaknapejtpa Juan aatse'e xkejxp jets aats mit-
se'e n'amotutuvat pan je Criistovam mitse'e, uk pan
n'a'ixupnum aats je'e vine'e.

21 Ku tse'e jye'ydi, yakjotkadaakyp tse'e vye'na je
Jesus numay je jayu, je pa'am dutuknuvaatsni je jayu
jetse'e je ko'ogyjayuvap duyakpitsumni jem je jayu
jya'vin kajxmda, nay ve'empa tse'e je viints jayu
duyakvin'ixpajkni. 2 Ax jidu'um tse'e je Jesus je kukat-
siva du'atsaajv:

—Najkxu xtukmumaaydukta je Juan juu' ve'e uxyam
m'ixtup mmotudup. Tukmumaaydukta vintso ve'e je

viints jayu vyin'ixpakta, je uxket jayu oy yo'pyakta, Au-
va'atsjada je pa'am pan pan jatye'e leprapajkjudup, je
nat jayu myotupakta, jyoojntykpajktinuva pan pan
jatye'e aa'kanda, jets vintso ve'e je ayoova jayu yak-
tuknujava je oy kats je oy ayook. Z Xoon xa je'e ve'eda
pan pan jaty atse'e ijtp xjaanchja'vidup.

24 Ku ve'e je Yaknapejtpa Juan je y'ixpajkpa figjkxtini,
van'it tse'e je Jesus je numay jayu dunuujmidi je Yak-
napejtpa Juan kajx. Jidu'um tse'e vyaajf:

—Ku miitse'e mnajkxti joma ve'e kyapantsuuna, (tits
miitse'e gjts x'ixta? ;To'k vine'e je jayu juu' ve'e mejtsv-
inmaayp, juu' ve'e ijtp ax jo'n to'k je kapy juu' ve'e gyv-
intsova pojuyo'yp? 2 Pan ka je'e kajxape'e mnajkxti,
tits miitse'e gjts x'ixta? ¢To'k vine'e je jayu juu' ve'e
va'ajts gy xax? Mnuja'vidup xa miitse'e jets jem je
yakkutojkpa tyak'am je'e ve'eda juu' ve'e va'ajts oy
naxyojxjudup jetse'e gy fiaajk'itjada. 26 Pan ka je'e
kajxape'e mnajkxti, ¢tits miitse'e ojts x'ixta? ¢To'k
vine'e je Nte'yam je y'ayook kojtsnajxpa? Ax je'e tse'e.
Ve'emts ats miitse'e nnaajmada jets jyaa'knumgajip je'e
ve'e nuyojk je Yaknapejtpa Juan jets ka'a ve'e pan vi-
ijnk je Nte'yam je y'ayook kojtsnajxpa. Z Je Yaknapejt-
paJuan xa je'e ve'e juu' ve'e jidu'um je Kunuu'kx
Jatyan y'ava'nip:

Nkejxp xa atse'e je nyakkatsuyo'yva juu' ve'e mvin-
too'vakajap,

je'e tse'e myak'Q'yixjup je too' joma ve'e mnaxut.
Jidu'um tse'e je Kunuu'kx Jatyan vya'af.

28'Ve'emts ats miitse'e nnaajmada jets nujom je jayu
juu' ve'e joojntykidu jets juu' ve'e uxyam joojntykidup,
ni pana tse'e dukanumaja ax jo'n je Yaknapejtpa Juan;
ax jyaa'knumgjipts je'e ve'e ni ka'a je Juan jyapana juu'
ve'e ijtp jem je Nte'yam y'am kya'm —jidu'um tse'e je
Jesus vyaajfi.

2 Ax ku tse'e je Yaknapejtpa Juan je jayu duyaknape-
jt, van'it tse'e je numay jayu maat je kupa'mun pakmo-
jkpada du'amotunajxti juu' ve'e kyoijts, kyuvajktu tse'e
jets pyaatyp y'akeeguipe'e juu' ve'e je Nte'yam chajkp
jets je'e ve'e dutdndat, yaknuke'xnatajkidu tse'e ku
ve'e figpejtti je Yaknapejtpa Juan je fAapejtun kajx. 30 Ax
je fariseotajk maat je tsaptujkpit yak'ixpajkpatajk,
ka'ats je'e ve'e dukuvajkti juu' ve'e je Nte'yam tukmut-
sojkjudu, je'e kajx tse'e kyayaknapeijtjidi.

31Van'it tse'e je Maja Vintsan jyaa'kvaajii:

—Ya'ats atse'e ntukmu'a'ixmojkidup je jayuda juu’
ve'e uxyam joojntykidup. 32Ve'em xa je'e ve'eda ax
jo'n je pi'k énuk juu' ve'e ajxtktup koo'yiva jep maa'y
jaatp jetse'e dunaajmada je myujatyoo'da: “Njavinx-
ooxtu ve'e taav jetse'e m'étstat, ka'a tse'e tum'etsta;
njatukvin'aavdu tse'e taav je tsaachvinma'yun uv jet-
se'e mya'axtat, ka'a tse'e tumya'axta.” 33 Miin xa ve'e
je Yaknapejtpa Juan, ka'a tse'e je tsapkaaky dukaajy,
ka'a tse'e je tsaaydum pa'ajk naaj du'uuk; ax ve'emts
miitse'e mva'anda jets jeme'e jya'vin kajxm je
ko'oyjayuvap. 34 Van'itts atse'e nmiimpa, ats, je Jayu Ju-
u' ve'e Nupaamduka Ijtp, kaayp ookp atse'e, jets miit-
se'e mva'anda jets munuyojk atse'e nkay n'uu'k jets
nmaatnayja'vijidup atse'e je kupa'mun pakmojkpada

jets je viijnk tokinax jayuda. 35 Ax je'eda pan pan
jatye'e je Nte'yam myooyp je vijin je kejun, fiuja'vidin-
upts je'e ve'e jets pyaatyp y'akeeguip je'e ve'e juu' ve'e
je Nte'yam tyuump kyajtsp.

Ku je Jesus vye'na jep je fariseo Simén tyak'ap

36 To'k nax tse'e to'k je fariseo duvaajv je Jesus jetse'e
ojts dumaatkdy jem tyak'am. Van'it tse'e fiujkx je Jesus
jetse'e dumaatnajxy kaayva. 37 Ku tse'e dunuja'vi to'k
je ta'axtajk juu' ve'e tgkinax jayu, juu' ve'e jémit kuka-
jpun, jets jeme'e je Jesus vye'na jem je fariseo tyak'am,
van'it tse'e dukaajn to'k je poo'p tsaaj apajkin juu' ve'e
je pa'ajk xoo'kpa naaj dumaat, jetse'e je Jesus
dununujkx. 3 Ku ve'e jye'y jep je Jesus faadup tsov,
van'it tse'e yaaxy, je vyinnaaj tse'e tyuknuta'kxi je
Jesus je tyek, jetse'e je vyaajy dutukpo'ttaatsni, jetse'e
je tyek dutsuu'kx, jetse'e je pa'ajk xoo'kpa naaj du-
paajmiji. 39 Ku tse'e je kutajk du'ix jets ti ve'e je ta'ax-
tajk tyuump, van'it tse'e fiafia'muxji: “Pan je'em ya'a
ve'e kuy'it je Nte'yam je y'ayook kojtsnajxpa, ku-
dunujavats ya'a ve'e vintsg ya'a ve'e jydyuva pane'e
toojnjup majtsjup, kux tékinax jayu xa ya'a ve'e xi
ta'axtajk.” 9 Van'it tse'e je Jesus je fariseo dunuujmi:

—Simon, jepe'e juu' atse'e nkotsuvaampy.

Van'it tse'e je fariseo y'atsaajv:

—Yak'ixpajkpa, kotsu n'it.

4 Jetse'e je JesUs vyaajfi:

—Numejtsk xa ve'e je yaa'tyajk to'k je yak-
meen'anoo'kxpa dumuydjada y'ijt. To'k tse'e myuydja-
ja y'ijt mugooxk mg@kupx je denario meen jets jado'k
vujxtkupxuk majk. 42 Ka'a tse'e y'o'yixjada vintso ve'e
dumukuvéttat. Van'it tse'e je yakmeen'anoo'kxpa
myee'kxuxjidi je yojta. Nukotsuts n'it, ;pane'e nuyojk
dutsojkp je yakmeen'anoo'kxpa?

8B Van'it tse'e je Simon y'atsaajv:

—Ve'em xa atse'e ntij jets je'e ve'e juu' ve'e nuyojk je
meen duydgjip y'ijt.

Jetse'e je Jesus fAa'muxji:

—Oy xa ve'e xtij.

4 Van'it tse'e je Jesus duvin'ix je ta'axtajk, jetse'e je
Simén dunuyjmi:

—¢M'ixpe'e ya ta'axtajk? Ku xa atse'e yaja mtujk tun-
taka, ka'ats atse'e je mtsoxk naaj tuxma'a jets atse'e
ya ntek taa kumpuj; ax ya ta'axtajk, je vyinnaajts ats
ya'a ve'e tuxtukpakpuj jetse'e tuduyaktu'uts maat je
vyaajy. 4 Ka'ats ats mitse'e tuxtsuu'kx; ax jets ya'a,
ka'anats ya'a ve'e ats ya ntek dutsoo'kx'atdva ku ve'e
tutyaka. 46 Ni ka'avats atse'e yam nkuvajkm tuxpuujm-
ja je olivos aceite; ax pyaajmijits ya'a ve'e taav je pa'ajk
xo00'kpa naaj ats ya ntek. 47 Ax je'e kajxts ats mitse'e
nnuujma, gyam ya'a ve'e ooy tyuntgkinaxjayuva tuy'it,
je tsojkun tse'e juu' ve'e jyayejpp, je'e tse'e
duyaknuke'xnatajkip jets ta ve'e je Nte'yam tyokin-
mee'kxju. Je jayu juu' ve'e yuu'nam yaktokinmee'kxp,
yuu'namts je'e ve'e je tsojkun dujayep.

48 Van'it tse'e dunuujmi je ta'axtajk:

—Mee'kx tse'e je mtokin tyafi.

4 Van'it tse'e je javyaa'kxtajk fiavyaajnjidi:

—¢Pants ya'a ve'e ya jayu Aatyijju jets ya'a ve'e je
jayu dutokinmee'kx?
50Van'it tse'e je Jesus dunuujminuva je ta'axtajk:
—Je Nte'yame'e tumyaktsa'akju kux atse'e tux-
jaanchjava. Najkxni mits oy aaj oy joot.
Je ta'axtajkta juu' ve'e duputajkidup y'ijt je Jesus
8 Ku ve'e je it fiajxy, van'it tse'e je Jesus Aajxy tyajki
jem may kajpun kajxm je mujit je muutskit, jetse'e
je jayu dutuk'ix je oy kats je oy ayook, je'e tse'e
tyuk'ixp vintso je'e ve'e ku ve'e je jayu y'itta jem je
Nte'yam y'am kya'm; mujatyoo'ijidup tse'e vye'na je
flumakmejtsk ixpajkpatajk. 2Jempa tse'e je ta'axtajkta
juu' ve'e mujatyoo'ijidu, je'e juu' ve'e je Jesus yakpit-
sumuxjidinu je ko'oyjayuvap jem jya'vin kajxmda jet-
se'e duyakjotkadaakni juu' ve'e pajkjup ijttu. Nuto'k
tse'e je'eda je Maria Magdalena, jeme'e jya'vin kajxm
y'ijt nuvuxtojtuk je ko'oyjayuvap; 3jado'k tse'e je Jua-
na; jado'k tse'e je Chuza je fiuda'ax, je Chuza juu' ve'e
duyakkutojkjip je toompatajk jep je Herodes tyujkp;
jado'k tse'e je Susana; jets je viijnk ta'axtajkta juu' ve'e
putajkijidup y'ijt maat je joojntykin juu' ve'e y'ixtup
Jyayejptup.

Je taamt vajpa tukmu'a'ixmojkin
(Mt.13.1-9; Mr.4.1-9)

4Numay tse'e je jayu choo'ndi jem kyajpun kajxmda
jetse'e je Jesus najkx du'ixta. Ku ve'e je numay jayu
fay'amojkijidi, van'it tse'e je Jesus vya'nuxjidi ya tuk-
mu'a'ixmojkin:

5—To'k xa ve'e je jayu taamt vajpa chaa'n. Ku tse'e
duvyj je taamt, jem tse'e juu' ve'e naxkadaak jeja too'
kujk. Van'it tse'e je jayu dutuktee'ndi jetse'e je jeyyva
tanuk dupiivdini. ¢ Jempa tse'e juu' ve'e naxkadaak jeja
tsakujx joma ve'e peji je naax. Ku ve'e tavani myux
vye'na, taatsnu tse'e je'e kajx ku ve'e je naax kyanika.
7Jempa tse'e juu' ve'e naxkadaak jeja apit akujk. Van'it
tse'e je apit yee'k jetse'e dukoo'k'itumooyni je oy ojts
jetse'e yee'kut. 8 Nay jempa tse'e juu' ve'e naxkadaak
jeja oy naxkujx. Je'e tse'e ta'mi. Jem tse'e juu' ve'e naa-
jkma'yiju mgkupx taajm.

Van'it tse'e je Jesus makk kyajts:

—Pan pan jaty xa ve'e jem je tyaatsk, va'an tse'e
du'amotunaxta.

Je'e pan tyajx kajxe'e je tukmu'a'ixmojkin yakpuujm
(Mt.13.10-17; Mr.4.10-12)

9Van'it tse'e je JesUs je y'ixpajkpatajk y'amotutuvijidi
pan vintso ve'e yakkojtsva'ach juu' ve'e tyukmu'a'ix-
mojki. 10Van'it tse'e je Jesus fa'muxjidi:

—Je Nte'yam tse'e mtuknuja'vijidup vintso je'e ve'e
ku ve'e je jayu y'itta jem je Nte'yam y'am kya'm; ax
ka'a tse'e je Nte'yam tyuknujavajada je'eda juu' ve'e
uu'm maat ka'ijttup. Je'e kajxts ats je'e ve'e ntuk-
mukotsta je tukmu'a'ixmojkin maat kux jya'ixtup xa
je'e ve'e juu' atse'e ntuump, ka'a tse'e duvinjavada,

jyah'amotunajxtupts je'e ve'e juu' atse'e nkajtsp, ka'a
tse'e duvinmotuda.

Ku je Jesus dukojtsvaach je taamt vajpa tukmu'a'ixmo-
jkin
(Mt.13.18-J23; Mr.4.13-20)
1'Ax jidu'um tse'e ya tukmu'a'ixmojkin
yakkoijtsva'ach. Ve'em xa je'e ve'e je taamt ax jo'n je
Nte'yam je kyats je y'ayook. 12]eja tse'e too' kujk joma
ve'e je taamt yakvuj, ve'emts je'e ve'e ax jo'n je jayu ju-
u' ve'e du'amotunajxtup je Nte'yam je kyats je y'ay-
ook. Van'it tse'e jye'ya je ko'oyjdyuvap juu' ve'e dunuv-
intsanikajxp je ko'oyjayuvaptajkta jetse'e dupajkjini
jem jya'vin kajxm je kats je ayook juu' ve'e yakvaajn-
jidu jets ka'a ve'e dujaanchjavadat, ve'em tse'e duka-
jayéptat je joojntykin juu' ve'e xa'ma kajx ijtp. 13Jeja
tse'e tsakujx joma ve'e peji je naax, joma ve'e je taamt
yakvuj, ve'emts je'e ve'e ax jo'n je jayu juu' ve'e
du'amotunajxtup je Nte'yam je kyats je y'ayook jetse'e
dukuvakta je xoojntkun maat, jyaanchja'vidup tse'e ku
ve'e vee'n ya it fiaxy. Ax ku tse'e je ko'oyjayuvap du'ix
vintso ve'e duyaktokinténdat, van'it tse'e dukoo'kmaja
paamdini je kats je ayook juu' ve'e y'amotunajxtu.
14]eja tse'e apit akujk joma ve'e je taamt yakvuj,
ve'emts je'e ve'e ax jo'n je jayu juu' ve'e je Nte'yam je
kyats je y'ayook du'amotunajxtup. Ku ve'e ya it Aiaxy,
je'e tse'e ooy tyunvinmaaydup je naxviijnit je'e, chojkt-
up tse'e jetse'e kumeen y'ittat, jetse'e xoojntkp fiaajk'i-
tuva'anjada. Je Nte'yam je kyats je y'ayook juu' ve'e
y'amotunajxtu, ve'emts je'e ve'e ax jo'n je taamt juu’
ve'e jeja apit jaat yakvaj jetse'e kyata'mi. 15 Ax jeja tse'e
oy naxkujx joma ve'e je taamt yakvyj jetse'e Aaajk-
ma'yiji, ve'emts je'e ve'e ax jo'n je jayu juu' ve'e je
Nte'yam je kyats je y'ayook du'amotunajxtup jetse'e
dumaja pamda je gy aaj je gy joot maat jets je tuv jayu-
vin maat. Je yuj vinma'yun maat tse'e je jyayuvin je jy-
oojntykin vyimpitta ax jo'n je Nte'yam tyukmutsékja-
da.

Je ta'kxpa tukmu'a'ixmojkin
(Mt.5.14-16; Mr.4.21-25)

16’'Ni pana xa ve'e je ta'kxpa dukana'ak jetse'e juu'
dutuknaxjéput ukpu jep maajntkun pa'tkup duyo'ot-
sut; fia'kp je'e ve'e jetse'e kajxm dupum jetse'e ve'em
dukuta'kxut anafiujoma je jayu juu' ve'e tajkidup jep
tujkp. 7 Nay ve'empa tse'e, ka'a xa ve'e tii juu' ve'e
yu'uts jetse'e ux'ook kyanuke'xnatakat, ka'a tse'e tii
juu' ve'e kayaknuja'vip jetse'e ux'ook je jayu dukanuja-
vat.

18'Payo'oyda oy juu' ve'e m'amotunajxtup. Pan pan
tse'e juu' dumaat, jaa'kyakmo'op tse'e; jets pan pan
tse'e juu' yuu'n vee'n dumaat, yakpajkjinup tse'e
nujom.

Je'e juu' ve'e je Jesus tyaakja'vip
(Mt.12.46-50; Mr.3.31-35)

9Van'it tse'e je Jesus je tyaak jets je y'utsatajk jye'ydi
jomave'e je'e; ka'a tse'e y'0'yixjidi vintso ve'e

duvinkutamadat kux numaye'e je jayu ooy tyunve'na.
20Van'it tse'e je Jesus je jayu vya'nuxji:

—Uxep xa ve'e tak'aagup je mtaak jets je m'utsatajk,
mitse'e myakkotsuvaajnjudup.

21Van'it tse'e y'atsaajv:

—Pan pan jaty xa ve'e du'amotunajxtup je Nte'yam
je kyats je y'ayook jetse'e dukutyonda, je'ets atse'e
nja'vidup ax jo'n ats je n'uts je n'ajch kuy'ijtti, jets ats
je n'uts je ntsa'a, jets ats je ntaak.

Ku je Jesus duyak'atuvi je makk poj
(Mt.8.23-27; Mr. 4.35-41)

2To'k nax tse'e je Jesus tyajki jem barco jootm maat
je y'ixpajkpatajk, jetse'e dunuujmidi:

—Ja'mda jem jado'k ado'om napa'am.

Jetse'e Aajkxti. 2 Yo'ydup tse'e vye'nada jetse'e je
Jesus myanajxy. Van'it tse'e makk pyoj'ukvaajf jetse'e
je naaj kyajxmpoijtuk jetse'e tyajki jem barco jootm.
Ojts'ukvaannup tse'e vye'na, javee'n jyakunajxni,
24van'it tse'e duyojxti je Jesus, jetse'e dunuujmidi:

—iYak'ixpajkpa! jYak'ixpajkpa! jKunajxumdinuptam
xa ve'e na'aakp!

Van'it tse'e je Jesus jyotvij jetse'e dutuknuujmi je poj
jets je naaj. Van'it tse'e je poj y'atuvi jetse'e je nagj
tyu'ujkjajty. 2 Van'it tse'e je Jesus vyaajfi:

—¢Tyajxse'e je jaanchja'vin xkajayepta?

Tsa'kidup tse'e jetse'e atuva atoki tyuntaandi je y'ix-
pajkpatajk, jetse'e fiay'amotutuvijidi:

—¢Vintsos ya'a vine'e ya jayu je makkin ooy dutun-
jayep? iJe poj paat je naaj paat tse'e dupava'af, ax kat-
supajkjudup tse'e!

Ku je Jesus duyakpitsum je ko'oyjayuvap jem je jayu
jya'vin kajxm
(Mt.8.28-34; Mr.5.1-20)

% Van'it tse'e choo'ndi jem galiléait y'it jootm jetse'e
jye'ydi jem jado'k ado'om maja na'akaya pa'am jem
gadaarait y'it jootm. 27 Ku tse'e je Jesus pyitsum jem
barco jootm, van'it tse'e vyinkutamiji to'k je yaa'tyajk
juu' ve'e jem tso kukajpunip; jékanits je'e ve'e jem
jya'vin kajxm je ko'oyjayuvap, jékani tse'e kyanaxyaxju.
Ka'ats je'e ve'e jep tujkp chuuna; jepe'e aajntkup
tyun'it joma ve'e je 0o'kpa fiaxtakada. 28 Ku ve'e du'ix
je Jesus, van'it tse'e duvinkoxkteni, jetse'e makk
dunuujmi:

—¢Ti katsts uu'me'e njayejpump?, Jesus. Je'e xa mit-
se'e je y'Onuk, je Nte'yam, juu' ve'e dunukajxmikajxp.
Nmunoo'kxtkpts ats mitse'e jets atse'e kadi
xtsaachtun.

2Ve'em tse'e vyaajfi kux pyavaampye'e je Jesus je
ko'oyjayuvap jetse'e pyitsumnit. May naxanits je'e ve'e
je ko'oyjayuvap tyukkoo'yaja vye'na, nay ve'empa tse'e
cadenatsum jem kya'm jets jem tyékum je jayu
jyayak'itju; ax vinnaajknaxts je'e ve'e jyayaktsum,
ve'emts je'e ve'e dutukpojtikux je cadena jetse'e je
ko'oyjayuvap yaknajkxjini joma ve'e kyapantsuuna.
30Van'it tse'e je Jesus y'amotutuviji:

—¢Tise'e mxaaj?

Van'it tse'e y'atsaajv:

—Miijl Am atse'e nxaaj.

Je'e kajxts je'e ve'e ve'em vyaajii kux numaye'e je
ko'oyjayuvap tutyuntuktajkijini vye'na. 3! Ax je
ko'oyjayuvap tse'e dumunoo'kxtktu je Jesus jetse'e ka-
di pyakéxjada jep kaak jotup. 32Jem tse'e tonun viinm
vye'niduva numay je keem jya'kxta. Van'it tse'e je
ko'oyjayuvap dumunoo'kxtkti je Jesus jetse'e mya-
so'okjadat jetse'e najkx je keem dutuktakada. Yakjaj-
tuxjudu tse'e je Jesus. 33 Van'it tse'e je ko'oyjayuvap
pyitsumdini jem je yaa'tyajk jya'vin kajxm jetse'e je
keem dutuktajkidi. Van'it tse'e nujom je keem kyus-
noomdi jem tonun viinm jetse'e y'ano'midi jem maja
na'akaya jootm. Jep tse'e fiax'0o'kkajxtini.

34 Ku tse'e je keem ixpa du'ixti jets vintso ve'e juu'
jaty jyajty, tsa'kidu tse'e. Jatyiji tse'e fajkxti jem kajpun
kajxm jetse'e du'ava'nidi juu' ve'e toojnju kojtsju.
35Van'it tse'e je numay jayu pyitsumdi, jetse'e najkx
du'ixta pan ti ve'e tutyunju tukyatsju. Ku tse'e jye'ydi
jomave'e je Jesus, jem tse'e dupaatti je yaa'tyajk juu’
ve'e jem jya'vin kajxm je ko'oyjayuvap tuy'it. Jemts je'e
ve'e chuuna je Jesus je tyek mutam, xaxani jets gyani
je vyinma'yun. Tsa'kidu tse'e je jdyuda ku ve'e du'ixti.
36 Pan pan jatye'e du'ixtu pan vintso ve'e je Jesus
duyakjotkadaaky je jayu, vyaajnjidu tse'e je jayu juu’
ve'e je'ydu. 37 Van'it tse'e nujom je jémit jayu ooy
tyuntsa'kidi, je'e kajx tse'e dumunoo'kxtkti je Jesus jet-
se'e jem choo'nnit. Van'it tse'e je JesUs tyajki jem barco
jootm jetse'e vyimpijtni jem jado'k ado'om maja
na'akaya pa'am. 38 Je yaa'tyajk juu' ve'e je ko'oyjayu-
vap jem jya'vin kajxm tuy'it, jyamunoo'kxtk tse'e je
Jesus jetse'e kuduyakjajty jetse'e kudumaadi. Van'it
tse'e je JesUs fa'muxji jetse'e tyanut. Jidu'um tse'e
vyaajfi:

39 —Vimpijtni jem mtak'am jets avana ti maa'yune'e
je Nte'yam tumto'nuxju.

Van'it tse'e Aujkx je yaa'tyajk jetse'e je kajpun duvaa-
jnjikujx nujom juu' ve'e je Jesus tyoon je'e kajx.

Je Jairo je faax jets je ta'axtajk juu' ve'e je Jesus je vyit
dutoon
(Mt.9.18-26; Mr.5.21-43)

40 Ku tse'e je Jesus jye'ynuva jem jado'k ado'om maja
na'akaya pa'am, jem tse'e numay je jayu ooy
tyun'a'ixjidini vye'na, ooye'e tyunxoondukta ku ve'e
jye'ya. 4 Van'it tse'e to'k je yaa'tygjk jye'y juu' ve'e jep
tsaptujkp dunuvintsanip, Jairo ve'e xyaaj. Van'it tse'e je
Jesus duvinkoxkteni jetse'e dumunoo'kxtk jetse'e jem
tyak'am figjkxut 422 kux jeme'e to'k je fiaax juu' ve'e
makmejtsk joojnt jo'n ve'nip, to'kamts je'e ve'e du-
naaxa, 00'kun amanits je'e ve'e vye'na. Ku tse'e je
Jesus fiujkx, numay tse'e je jayu tyumpanajkx;ji jetse'e
tyunyak'atijmojkni.

4 Jem tse'e numay jayu akojkm fiajkxpa to'k je ta'ax-
tajk juu' ve'e makmejtsk joojntani dujayejpp je vin-
nujkxju pa'am, tavani tse'e je tso'yivatajk dutukmu-
jokyajxni nujom juu' ve'e y'ixp jyayejpp, ni pana tse'e
kya'o'yixji jetse'e yakjotkada'akjut. 4 Van'it tse'e jep

naadup tsov je JesUs je vyitupaa'v dutoojnji. Tun jatyji
tse'e y'atuvini je vinnujkxju pa'am.

45 Van'it tse'e je Jesus vyaaji:

—;Pants atse'e tuxtan?

Ku tse'e ni pana dukakuvujk, van'it tse'e je Pedro jets
je myujatyoo'da vyaandi:

—Yak'ixpajkpa, ya numay jayu xa mitse'e m'atijmo-
jkjup, ijetse'e x'amotutuva pan pane'e tumtanju!

46 Van'it tse'e je Jesus vyaajfi:

—Jeja xa ve'e je jayu pan pan atse'e tuxtan, kux nja'vi
atse'e taav jets ta atse'e je nmakkin nyaktan.

47 Ku tse'e je ta'axtajk fiayja'viji jets nuke'xnataka
ve'e tyaajii, van'it tse'e tyuntsa'kini jetse'e nunmipp-
nup dununujkx je Jesus, jetse'e duvinkoxkteni, jetse'e
jeja je numay jayu vyinkujk du'ava'ni jets tyajxe'e du-
taajn jets vintsg ve'e tun jatyji jyotkadaakni. 48 Van'it
tse'e je Jesus fa'muxji:

—Mjotkadaaknu xa ve'e taav je'e kajx ku atse'e tux-
jaanchjava. Najkxni gy aaj oy joot.

49 Kojtspna tse'e je Jesus vye'na, van'it tse'e to'k je
jayu jye'y, jem tse'e je Jairo tyak'am chaa'n, jetse'e je
Jairo dunuujmi:

—Tavani xa ve'e je mnaax y'aa'k. Kadi xjaa'k'atsu'ux
ya yak'ixpajkpa.

50 Ku tse'e je Jesus du'amotunajxy, van'it tse'e vyaajf:

—Kadi mtsa'aga. Koogjyji xa atse'e xjaanchjavat jet-
se'e je mnaax jyotkadaaknit.

51Ku tse'e jye'ydi joma ve'e je tajk, ni pana tse'e je
Jesus dukayakjajtji jetse'e dumaattakat, je Peedroji
ve'e, je Santiago, je Juan, jets je kiix énuk je tyee' je
tyaak. 52 Tum Auyaaxtup tum fiutsaachvinmaaydup
tse'e je jayu vye'nada je kiix dnuk. Van'it tse'e je Jesus
fa'muxjidi:

—Kadi mya'axta. Ka'a xa ya'a ve'e ya kiix énuk y'aa'-
ka, maapji ya'a ve'e.

53 Yaktukxiik tse'e kux fiuja'vidup je'e ve'e jets
aa'kani je'e ve'e vye'na. #Van'it tse'e je Jesus je kiix
onuk je kya'aj dukoojnuk, jetse'e makk kyaijts, jetse'e
dunuujmi:

—Kiix énuk, pojtukni.

55Van'it tse'e je kiix 6nuk jyoojntykpajknuva jetse'e
jatyji pyojtukni. Van'it tse'e je Jesus vyaajfi jetse'e
duyakkaydat je kiix 6nuk. 6 Atuva atoki tse'e je tyee' je
tyaak tyuntaandi. Van'it tse'e je Jesus fia'muxjidi jets ni
pana ve'e dukavaajnjadat jets ti ve'e tutyunju tukyat-
Sju.

Ku je Jesus du'akejxva'kxti je y'ixpajkpatajk ka'amaay-
va
(Mt.10.5-15; Mr.6.7-13)

9 Van'it tse'e je Jesus duyaknay'amojkiji je iumak-
mejtsk ixpajkpatajk jetse'e dumoojy je kutojkun
jetse'e je ko'oyjayuvap duyakpitsumdat jem je jayu
jya'vin kajxmda jetse'e je jayu dutuknuva'atstat jyaju-
u'pa'ama juu' ve'e myaatta. 2Van'it tse'e dukejxti ka'a-
maayva, jetse'e je jayu dutuknujavadat jets chajkpe'e
je Nte'yam jetse'e je jayu Aapyaajmijidinit jem je'e y'am

kya'm, jetse'e duyakjotkada'aktat pan pan jatye'e
pajkjudup. 3Jidu'um tse'e dunuyujmidi:

—Ka'a tse'e ti xmutsoo'ndat juu' ve'e m'ajootadap
jeja too' aajy, ka'a tse'e xmutsoo'ndat je tajk, ka'a tse'e
je apajkin, ka'a tse'e je tsapkaaky, ni ka'ava tse'e je
meen. To'k ni'kxji ve'e je mvit xmunajkxtat juu' ve'e
mjayejptup. 4 Kujyajomatujka tse'e mtakadat, jeja tse'e
mnamyayjadat pan vinxup xaaj ve'e mtanava'anda
jem kajpun kajxm. 5Pan joma tse'e je jayu mkakuvak-
jada, mtsoo'ndinup tse'e jem jetse'e xvinxittat je mtek-
ta jetse'e vyanukut je naxvay juu' ve'e tuxpava'akta
jem kyajpun jootm, ve'em tse'e dunujavadat jets ka
dyap je'e ve'e juu' ve'e tyoondup.

6 Najkxtuts je'e ve'e jem nujom pi'k kajpun kajxmda,
ve'em tse'e duvaajnjada je jayu je oy kats je oy ayook,
yakjotkadaaktuvap tse'e pan pan jatye'e pajkjudup jya-
jomatsova.

Ku je Yaknapejtpa Juan y'oo'kni
(Mt.14.1-12; Mr. 6.14-29)

7Ku ve'e je yakkutojkpa Herodes je kats dumotu ti
ve'e je JesUs tyuump, ooy tse'e je vinma'yun dutun-
jayejp kux jeme'e juu' ve'e vaandup jets joojntyk-
pajknuva ve'e je Yaknapejtpa Juan. 8 Jempa tse'e pan
pane'e vaanduvap jets je Nte'yam je y'ayook kojtsnajx-
pa Elias je'e ve'e, je'e ve'e joojntykpajknuva jetse'e
Aaajknuke'xnatajkijinuva. Nay jempa tse'e pan pane'e
vaanduvap jets joojntykpajknuva ve'e je viijnk juu' ve'e
ijt je Nte'yam je y'ayook kojtsnajxpa. 2 Ax je Herodes
tse'e vaan:

—Nyakjayyukpojxjinu xa atse'e je Juan. ;Pants je'e
n'it vine'e juu' atse'e ooy je jayu xtuntukmumaajntykt-
up?

Yak'ixuvaan tse'e je Jesus.

Ku je Jesus je jayu duyakkaajy numugooxk miijl naxy
(Mt.14.13-21; Mr.6.30-44; Jn.6.1-14)

10Ku ve'e je kukatsivatajk vyimpijttini, van'it tse'e je
Jesus duvaajnjidi pan ti jatye'e ojts dutonda. Van'it
tse'e pyavoojvjidi jetse'e fajkxti joma ve'e to'k je apuk
it, je betsaidait kajpun mutam. 1 Ku ve'e je numay jayu
dunuja'vidi, van'it tse'e dupanajkxti je Jesus. Van'it
tse'e kyuvajkjidi, jetse'e vya'nuxjidi vintso je'e ve'e ku
ve'e je jayu y'itta jem je Nte'yam y'am kya'm, jetse'e
duyakjotkadaakni pan pan jatye'e pajkjudup.

12Ku ve'e tanani je it vye'na, van'it tse'e je Jesus je
Aumakmejtsk ixpajkpatajk vyinkutamijidi jetse'e fAa'-
muxjidi:

—Pakejxtini to'k aaj ya jdyuda jetse'e najkx du'ixtada
je kyaaky je tyojkx jem pi'k kajpun kajxmda jets jem
kam jootm jets je it joma ve'e pyoo'kxtat, kux ka'a xa
ve'e yaja tii ni tia joma uu'me’'e yajada.

3Van'it tse'e je Jesus fa'muxjidi:

—Miitse'e myakkaydap.

Van'it tse'e y'atsoovdi:

—Ka'a xa aatse'e uxyam ntimaada, mugooxkji aat-
se'e yap je tsapkaaky nmaada jets mejtskji je ajkx.

¢Ukpu najkxp aats vine'e njoy je kaaky je tojkx jetse'e
nujom kyaydat?

14 AX je jayu tse'e juu' ve'e jem ve'nidup, numugooxk
miijl jo'n tse'e y'ijtti je yaa'tyajk. Van'it tse'e je Jesus
dunuujmi je y'ixpajkpada:

—Pajkva'kxtats ya jayu nuvujxtkupxuk majk jaty jo'n
jetse'e xyak'ajxtuktat.

15Ve'em tse'e dutoondi. Jetse'e nujom y'ajxtkti.
16Van'it tse'e je JesUs dukoojnuk mugooxk je tsap-
kaaky jets mejtsk je ajkx. Van'it tse'e jem tsajm tso py-
at'ix jetse'e je Nte'yam dukukojtsji. Van'it tse'e duyak-
va'kxy, jetse'e dumooydi je y'ixpajkpatajk, jetse'e je
numay jayu dutukvinkuka'yidi. 17 Ax nujom tse'e je
jayu kyaaydi jetse'e kyooxjidi. Ku ve'e je jayu kyakyajx-
ti, van'it tse'e dupakmoijktini jamakmejtsk kach je tsap-
kaaky kunax jets je ajkx kunax.

Ku je Pedro du'ava'ni jets je Jesus je'e ve'e je Cristo
(Mt.16.13-19; Mr.8.27-29)

18To'k nax tse'e je Jesus naaydum chapkajts. Jem
tse'e je y'ixpajkpatajk dumaadada vye'na. Van'it tse'e
je Jesus y'amotutuvijidi:

—¢Vintsose'e je jayu vya'anda, panuk atse'e?

9Van'it tse'e y'atsoovdi:

—Jem xa ve'e pane'e vaandup jets mitse'e je Yak-
napejtpa Juan, jempa tse'e pane'e vaanduvap jets je
Elias mitse'e, nay jempa tse'e pane'e vaanduvap jets
mitse'e nuto'k juu' ve'e ijt je Nte'yam je y'ayook kojt-
snajxpa, je'ek tse'e joojntykpajknuva.

20 Van'it tse'e du'amotutuvidi:

—Jets miitsta, ¢vintsots miitse'e mvaanduva jets pan
atse'e?

Van'it tse'e je Pedro y'atsaajv:

—Mits xa je'e ve'e je Cristo, juu' ve'e je Nte'yam
vyinkoon jetse'e yakkutojknit.

Ku je Jesus du'ava'ni je y'oo'kun
(Mt. 16.20-28; Mr.8.30-9.1)

21Van'it tse'e je Jesus je y'ixpajkpatajk dutukpavaan-
di jets ni pana ve'e dukavaajnjadat jets je'e je'e ve'e je
Cristo. 2 Jetse'e dunuujmidi:

—Tun vinkopk xa je'e ve'e jets atse'e ooy ntuntsaach-
paa'tut. Ka'ats atse'e xkuvaktat je israeejlit je myujit
jayuda, je tee'tajk je vyintsanda, jets je tsaptujkpit
yak'ixpajkpatajk. Xyak'oo'ktapts atse'e je jayu; ax joo-
jntykpajknuvapts atse'e kutoojk xagj, ats, je Jayu Juu'
ve'e Nupaamduka Ijtp.

BVan'it tse'e dunuujmidi nujom je jayuda:

—Pan pan xa ve'e dutsojkp jetse'e y'ijtnit ats maat,
va'an tse'e dumasokkajxni je y'avintso vinma'yun, jet-
se'e jovum xaaj je jyoot je jya'vin dumakkpamut jetse'e
chaachpaa'tut ax jo'n je jayu juu' ve'e je y'oo'kun
du'anajkxip ku ve'e je cryuuz dupaku'u, jets atse'e
xpamiinnit. 24 Kux pan pan xa atse'e xkajaanchja'vip
kuxe'e dutsa'aga jetse'e y'oo'kut, ka'ats je'e ve'e du-
jayéput je joojntykin juu' ve'e xa'ma kajx ijtp. Ax pan
pants atse'e ijtp xjaanchja'vip, 9yame'e y'oo'kut ats
kajx, je'e tse'e dujayejpnup je joojntykin juu' ve'e xa'-

ma kajx ijtp. 2 Ni vinxupa xa je'e ve'e je jayu kya-
to'nuxjut ku ve'e duje'eikaxut nujom ya naxviijnit it jet-
se'e vyintgkiyut je jayu je jyoot je jya'vin. 26 Kux pan
pan xa atse'e xtuktsg'otyoomp jetse'e ats je nkats je
n'ayook dutuktsg'otyoompa, ntuktso'otyoompapts ats
je'e ve'e ku atse'e nmiinnuvat ats je nmajin maat, ats
je nTee' je myajin maat, jets je va'ajts angeles je myajin
maat. 2 Tydvam xa atse'e nva'af jets jeja ve'e je jayu-
da juu' ve'e yaja ijttup jetse'e kya'oo'ktat pan ka'ana
ve'e du'ixta je Nte'yam je kyutojkun myin.

Ku je Jesus tyikts jetse'e y'ajaj y'atu'kx
(Mt.17.1-8; Mr.9.2-8)

28 Toodojtuk xaaj jo'nani tse'e je it Aaxy vye'na ku
ve'e je JesUs ve'em vyaaji, van'it tse'e Aujkx tsap-
kojtspa, je'e tse'e duvovutsoo'n je Pedro, je Santiago,
maat je Juan. Van'it tse'e pyejtti joma ve'e to'k je kopk.
2 Tsapkojtsp tse'e je Jesus vye'na, van'it tse'e je vyiijn
je y'aaj tyikts jetse'e je vyit ojts tyumpoo'pikux jetse'e
y'ajaj y'atu'kx. 30 Van'it tse'e vya'kke'xti numejtsk je
yaa'tyajk jetse'e dumaatnakyoijtsjidi je Jesus. Je Moisés
jets je Eliasts je'e ve'e ijttu. 31 Naa'vittjudupts je'e ve'e
je tsapjootmit majin; je'ets je'e ve'e kyojtstup ku ve'e
je Jesus y'oo'kut jem Jerusalén. 32 Manajxtu tse'e je Pe-
dro maat je myujatyoo'tajk. Ku tse'e jyotvijti, van'it
tse'e du'ixti je Jesus je myajin maat jets janumejtsk je
yaa'tygjk juu' ve'e je Jesus myaatténidup. 3 Najkxtinup
tse'e vye'nada numejtsk je jayu, van'it tse'e je Pedro
dunuujmi je Jesus:

—Yak'ixpajkpa, oy xa je'e ve'e ku aatse'e yaja n'it.
Va'ants aats dupumu toojk je pi'k ojts atyajk: to'k mits
mje'e, jets to'k je Moisés jye'e, jets jado'k je Elias jye'e.

Ax ka'a tse'e je Pedro dunujava pan ti ve'e kyajtsp.
34 Kojtspna tse'e vye'na ku ve'e to'k pak je vinuts fiu-
je'yjidi jetse'e yo'tsjidi. Ax tsa'kidu tse'e je ixpajkpatajk
ku ve'e yo'ts'ukvaajnjidi je vinuts. 35)ep tse'e vinuts
akujkp myotu to'k je ayook. Jidu'um tse'e vyaajii:

—Ya'a xa ve'e ats je n'Onuk, juu' atse'e ooy
ntuntsajkp. Amotunaxta juu' ve'e kyajtsp.

36 Ku ve'e je ayook y'atuvi, van'it tse'e du'ixti jets
naaydume'e je Jesus vye'nini; ama'at tse'e tyaandi.
Ka'a tse'e dupanvaajnjidi juu' ve'e y'ixtu, van'ithnume'e
ku ve'e je Jesus jyoojntykpajknuva.

Ku je Jesus duyakjotkadaaky to'k je jayu juu' ve'e jem
jya'vin kajxm je ko'ogyjayuvap
(Mt.17.14-21; Mr.9.14-29)

37 Je ku'oxit tse'e, jeme'e kopk viinm kyadaaktini vye'-
na, van'it tse'e numay je jayu je Jesus du'anagjkxidi.
38 Jem tse'e numay jayu akojkm to'k je yaa'tyajk vye'na
juu' ve'e makk dumukojts je Jesus, jetse'e vyaajfi:

—Yak'ixpajkpa, ixu to'k aaj ats je nmajntk kux je'ejyji
ve'e to'k ats nmajntkip. 3% Ax to'k tse'e je ko'oyjayuvap
ats je n'énuk dumach jetse'e duyakya'axy, jetse'e duxi-
tuyo'oy jetse'e jep ats je n'énuk y'avup pyitsum je
aa'pk. Ax tsaachpaatp tse'e ats je n'6nuk, ka'a tse'e je
ko'oyjayuvap myaso'okuva'afju. 9 Tavani xa atse'e

njamunoo'kxtukta ya m'ixpajkpatajk jetse'e duyakpit-
sumdat je ko'gyjayuvap, ax ka'a tse'e y'o'yixjidi.

#'Van'it tse'e je Jesus y'atsaajv:

—iMiits xa je'e ve'eda juu' ve'e je Nte'yam duka-
jaanchja'vidup jets ka vintuvap je'e ve'e juu' ve'e
mtoondup! ;Joma vaatts atse'e njaa'kja'itut miits
maatta jetse'e njaa'kjamuténadat? Yakminu je m'énuk.

42 Ax ku tse'e je mix 6nuk duyaknajkxti jeja je Jesus
vyinkujk, van'it tse'e je ko'oyjayuvap yakkituji jetse'e
xyituyQ'yji. Van'it tse'e je Jesus dutuknuujmi je
ko'oyjayuvap jetse'e duyakjotkadaakni je mix énuk,
jetse'e je tyee' dutukkatajkinuva. 43 Ax nujomda tse'e
je jayu atuva atoki je Nte'yam je myajin dutuktaandi.

Ku je Jesus je y'oo'kun du'ava'ninuva
(Mt.17.22-23; Mr.9.30-32)

Atuva atdkina tse'e vye'nada je jayu maat juu' ve'e je
Jesus tyuump, van'it tse'e je Jesus je y'ixpajkpatajk
dunuujmidi:

4 —Amotunaxta gy juu' atse'e nkotsuvaampy, ka'a
tse'e xjaa'tygkidat. Yakpamup xa atse'e jem je jayu
kya'm juu' atse'e xtso'oxpajktup, ats, je Jayu Juu' ve'e
Nupaamduka Ijtp.

45 Ax ka'ats je'e ve'e duvinmétudi je y'ixpajkpatajk ju-
u' ve'e je Jesus kyajtsp kux kyayaknuke'xnatajkipnu-
me'e vye'na jetse'e duvinmdtudat; tsa'kidup tse'e jet-
se'e du'amotutuvi'd¢yadat pan vintso ve'e dutij.

Je'e juu' ve'e dunumdjip
(Mt.18.1-5; Mr.9.33-37)

4 Van'it tse'e je ixpajkpatajk Aakyojtsvintsov'ukvaajn-
jidi pan pane'e dunumajikajxp aje'ejyjida. 4 Ku ve'e je
Jesus dunuja'vi vintsg ve'e vyinmayda, van'it tse'e
dupuujm jeja pya'ayi to'k je pi'k 6nuk, 48 jetse'e
dunuujmi je y'ixpajkpatajk:

—Je jayu pan pane'e gy jayu napyaajmjup maat to'k
je pi'k 6nuk ax jo'n ya'a, ve'emts je'e ve'e ax jo'n gy
jayu kufapyumju ats maat. Ax je jayu pan pane'e oy
jayu napyaajmjup ats maat, ve'emts je'e ve'e ax jo'n oy
jayu kufapyumju maat je'e pan atse'e xkejxp. Kux pan
pan xa ve'e miitsta naajkpi'kikajxjup, je'ets je'e ve'e ju-
u' ve'e dunumgjip.

“Pan pan xa ve'e xkatso'oxpajkumdup, uu'm maattats
je'eve'e”
(Mr.9.38-40)

“Van'it tse'e je Juan Aa'muxji:

—Yak'ixpajkpa, n'ix aatse'e to'k je jayu juu' ve'e mits
je mxaaj dukojtspaatp jetse'e duyakpitsum jem je jayu
jya'vin kajxm je ko'gyjayuvap; ax ve'emts aats je'e ve'e
nnuujma jets ka'a ve'e ve'em jyatukat, je'e kajx ku ve'e
uu'm maatta kyavidut.

50Van'it tse'e je Jesus vyaaji:

—Ka'a xa miitse'e ve'em kuxnuujmidi, kux pan pan
xa ve'e xkatso'oxpajkumdup, uu'm maattats je'e ve'e.

Ku je Jestis dutuknuujmi je Santiago maat je Juan

51 Ku ve'e tyamini vye'na jetse'e je Jesus chajpejtnit,
van'it tse'e je makk aaj je makk joot dupuujm jetse'e
jem Jerusalén Aujkx. 52 Kyejx tse'e je kyukatsivada jet-
se'e vyintoo'vakajadat. Ax je'e tse'e je'ydu joma ve'e
to'k je pi'k kajpun juu' ve'e jem samaariait y'it jootm.
Jem tse'e duja'ixtidi je it joma ve'e je Jesus kufiamyaa-
jyji. 33 Ax ka'a tse'e je jémit jayu dutsojkti jetse'e jem
tyanut kux y'ixtupe'e jets jeme'e Jerusalén figjkxta.

5 Ku ve'e ve'em du'ixti numejtsk je y'ixpajkpa, je Juan
maat je Santiago, van'it tse'e je Jesus dunuujmidi:

—Maja Vintsan, ¢mtsajkpe'e jets aatse'e je Nte'yam
n'amgtuvut jetse'e je jaajn duyakkustakat jem tsajvi-
inm jets ya'a ve'e kyutgkidat?

S5 Van'it tse'e je Jesus vyin'ixjidi jetse'e tyukna'muxji-
di. Jidu'um tse'e vyaajfi:

—Ka'a xa miitse'e xnujavada ti vinma'yune'e
mjayejptup, kux ka ¢yap je'e ve'e juu' ve'e
mtonumpituvaandup. % Ka je'ep xa atse'e nnumiimp
jets atse'e je jayu nyakkutgkiyut, je'e ve'e jets atse'e je
jayu nyaktso'okut, ats, je Jayu Juu' ve'e Nupaamduka
Ijitp.

Van'it tse'e Aajkxti joma ve'e jado'k je pi'k kajpun.

Nutoojk je jayu juu' ve'e je Jesus dupanajkxuvaandu
(Mt.8.19-22)

57Jeja tse'e too' aajy vye'nada, van'it tse'e je Jesus
to'k je yaa'tyajk Aa'muxji:

—Mpanajkxuvaampy xa ats mitse'e pan joma ve'e
mnujkx.

8 Jetse'e je Jesus y'atsoojvji:

—Jep xa ve'e je vaax je y'aajntk joma je'e ve'e chuu-
na, jempa tse'e je jeyyva tanuk je pye'en, ax ats, je Jayu
Juu' ve'e Nupaamduka Ijtp, ni je'ets atse'e xka'ijtja jo-
ma atse'e ya nkuvajk nko'okut.

MVan'it tse'e je Jesus dunuujmi jado'k je jayu:

—Pamiinni ats.

Van'it tse'e y'atsaajv:

—Vintsan, masookk ats to'k aaj jets atse'e je ntee'
nyaknaxtakat, van'itts ats mitse'e mpanajkxnit.

0 Jetse'e je Jesus y'atsoojvji:

—Je'eda pan pan jatye'e dukajayejptup je joojntykin
juu' ve'e xa'ma kajx ijtp, va'an tse'e duyaknaxtakada je
y'oo'kpada; jets mits, najkxuts jetse'e je jayu xvaajnjat
vintso ve'e y'ijttinit jem je Nte'yam y'am kya'm.

61 Van'it tse'e jado'k Aia'muxjuva:

—Mpanajkxuvaampy xa ats mitse'e. Masookk ats
to'k aaj jets atse'e too'vajkp najkx du'avana jem
njan'am ntak'am.

62Van'it tse'e je Jesus fia'muxji:

—Pan pane'e ijtp ax jo'n je jayu juu' ve'e je kaaj
yo'on ka'aj dumaijtsp, van'it tse'e y'ixumpit ku ve'e
yu'uj, ka'ats je'e ve'e duvinmachju jetse'e y'itut jem je
Nte'yam y'am kya'm.

Ku je Jesus du'akejxva'kxy nutoogupxuk majk je y'ix-
pajkpatajk

10 Tavani tse'e je Maja Vintsan ve'em vya'af vye'-

na, van'it tse'e duvinkaajn janutoogupxuk majk
je y'ixpajkpatajk jetse'e numejtsk jaty dukejx juu' ve'e
vintoo'vakajadap jeja nujom kajpun kujx joma je'e ve'e
fajkxut. 2Jidu'um tse'e dunuyjmidi:

—OQoy xa ve'e je jayu juu' ve'e dukah'amotunajxtup-
na je oy kats je gy ayook. Ve'em xa je'e ve'eda ax jo'n
je trigo taajm juu' ve'e pakmojkip. Ax nu'eejyji tse'e je
toompada. Je'e kajx tse'e, amotuda je Kam je Vyintsan
jetse'e je toompa dujaa'kkéxut jetse'e je jayu du-
tuknujavadat je oy kats je oy ayook. 3 Najkxtats miits.
Mpakejxtup xa ats miitse'e jetse'e m'ittat ax jo'n je
carnero 6nukta juu' ve'e najxtup jeja numay lobo aku-
jk. 4Ka'a tse'e xpavitstat je m'apajkinda, ka'a tse'e
xpavitstat je mmeenda, ni ka'ava tse'e je mka'ajkta.
Ka'a tse'e mtanadat jeja too' aajy ku ve'e je jayu xkojt-
spoo'kxtat. 5 Ku ve'e jep tujkp mtakadat, kojtspoo'kx-
tats jidu'um: “Je Nte'yam je y'oy joot maat tse'e y'ijt-
tinit pan pan jatye'e tsuunidup yaja tujk.” ¢ Pan mku-
vajkjudup tse'e je oy joot maat, mo'ojadapts je'e ve'e
je Nte'yam je'e je y'oy joot. Ax pan ka'a tse'e mkuvak-
jada, vaajnjada tse'e je jayu jets ka'a ve'e je Nte'yam
myo'ojadat je y'oy joot. 7 Jyajomatujka tse'e mtakadat,
jeja tse'e mnamyayjadat jetse'e xkaydat x'oo'ktat juu'
ve'e myakmo'odap. Tukkadaakjudupts je'e ve'e je jayu
jetse'e mmo'ojadat je mtukjoojntykinda, kux je toom-
pa, vyinmajtsjup je'e ve'e jetse'e yakmujdyut. Ka'a
tse'e tajkm tajkm mkaydat. 8 Ku ve'e mtakadat jem ka-
jpun jootm joma ve'e myakkuvaktat, mkaydap m'oo'k-
tap tse'e pan ti ve'e myakmooydup, 9 yakjotkada'akta
pan pan jatye'e pajkjudup aajnjudup jem, jetse'e
xnaajmadat: “Je Nte'yam xa ve'e myaaxuxjudup jetse'e
m'ijttinit jem y'am kya'm.” 10 Ax pan mtajkidup tse'e
jem kajpun jootm jetse'e mkayakkuvakta, najkxtats je-
ja tyoo' aajy jetse'e je jayu xnaajmadat: " “Nvinxijtp
aatse'e ya ntek jets aatse'e mpujkja ya fiaxvay juu' ve'e
yaja miits mkajpun kujxta aats tumpava'aky, ve'em
tse'e je nuja'vin xjayéptat jets ka'a ve'e mnapyamjada
jem je Nte'yam y'am kya'm. Ax nujavada tse'e jets ta-
vani ve'e je Nte'yam myaaxuxjada jetse'e m'ijttinit jem
y'am kya'm."” 12Ve'emts atse'e nva'af jets ku ve'e du-
paatnit je xaaj ku ve'e je jayu yaktokimpayo'ynit, nuyo-
jk tse'e je tsaachpaatun yakmooydinit je jayu juu' ve'e
jem kajpun kajxm tsuunidup jets ni ka'a ve'e je sodé-
mait jayuda.

Je'eda pan pan jatye'e dukakatsupajktup je Nte'yam
(Mt.11.20-24)

13"iAyoov xa ve'e miits je mjootta, coraziinit jayuda!
iAyoov xa ve'e miits je mjoottava, betsaidait jayuda!
Pan kuyaktuujn xa ve'e jem tiirovit jets sidoonit kya-
jpun kajxmda je majin juu' atse'e yaja ntuump uxyam
paat miits maatta, kuvyinmayumpijttinits je'e ve'e, ku-
dumasooktinits je'e ve'e je kyo'oy joojntykinda, ku-
duyaknuke'xnatajkidits je'e ve'e jets fiutsaachvin-

maaydupe'e je tyokinda ku ve'e je koompa yo'tspa vit
kufiatyukxgjxjidi jetse'e kufiapya'muxjidi je jaajm jem
Ai'kxmda kyojmda. 14 Ku ve'e dupaatnit je xaaj ku ve'e
je jayu yaktokimpayo'ynit, nuyojk tse'e je tsaach-
paatun myakmooydinit jets ni ka'a ve'e je jayu juu'
ve'e tsuunidu jem tiirovit jets sidoonit kyajpun kajxm-
da. 5 Jets miitsta, capernaaumit jayuda, ;ve'eme'e mv-
inmayda jets mtsajpéttape'e? Ax ka'a tse'e, myak-
pakejxtinupe'e jem joma ve'e je it juu' ve'e
dunu'ava'tikajxp.

16'Pan pan xa miitse'e mkats'amotunajxjudup,
ve'emts je'e ve'eda ax jo'n atse'e kuxkats'amotunajxti.
Pan pants miitse'e mkakuvajkjudup, ve'emts je'e ve'e-
da ax jo'n atse'e kuxkakuvajkti. Ax pan pan jatyts at-
se'e xkakuvajktup, ve'emts je'e ve'e ax jo'n kudukaku-
vajkti je'e pan atse'e xkejxp.

Ku vyimpijttini je nutoogupxuk majk ixpajkpada

17 Ku ve'e vyimpijttini je nutoogupxuk majk ixpajkpa-
da, van'it tse'e dunuujmidi je Jesus:

—Maja Vintsan, ku xa aatse'e mits je mxaaj
nkojtspaa'ty, je ko'oyjayuvap paatts aatse'e xkatsu-
pajktup.

18Van'it tse'e je Jesus fa'muxjidi:

—N'ix xa atse'e je Satanas kyusvivup, jeme'e
tsapjootm chaa'n ax jo'n to'k je vitsuk fiaxkada'aky.

19 Atsts miitse'e nmooydu je kutojkun jetse'e xtuk-
tee'ndat je tsaa'n jets je kaa'pyk, je'e paat jetse'e
xyakkutojkjadat je Satanas viinm, je'e juu' ve'e je
Nte'yam dutso'oxpajkp. Ka'ats miitse'e ti mjatjadat
mnaxjadat. 20 Qyam tse'e vye'ema, ka je'e kajxjyap
tse'e mxoonduktat kuxe'e je ko'oyjayuvap mkatsapak-
jada, je'e miitse'e nuyojk mtukxoonduktap kux javyé-
tani ve'e je mxaajta jem tsapjootm.

Ku je Jesus xyoojntk
(Mt.11.25-27; 13.16-17)

21 Ku tse'e van'it, jetse'e je Jesus xyoojntk je Espiritu
Santo kajx, jetse'e vyaaji:

—Tata, mits xa ve'e mka'mikujxp je tsapjootmit it jets
ya naxviijnit it. Nkukojtsjip ats mitse'e kux je jayu juu'
ve'e je pi'k 6nuk jo'n ijttup, je'ets mitse'e mtuknu-
ja'vidu juu' ve'e myo'tsju je'eda pan pan jatye'e natyi-
jjudup kuvij jayuda jets juu' ve'e ooy juu' jaty dutunnu-
ja'vidup. Ve'em tse'e, Tata, kux ve'em xa mitse'e xtsak.

2'Nujom xa atse'e je nTee' xtukkatajkikujx. Ni pana
xa atse'e xka'ixa; ats je nTee'ji atse'e x'ixa. Ax ni pana
tse'e duka'ixaiva ats je nTee'; atsji ve'e n'ixa, ats, je'e je
y'Onuk, jets je'eda pan pan jaty atse'e ntsajkp jets at-
se'e je nTee' ntuk'ixut.

B Van'it tse'e duvin'ixti je y'ixpajkpatajk jetse'e
dunuujmidi aje'ejyjida:

—Xoon xa je'e ve'eda pan pan jatye'e je vyiijn du-
tuk'ixtup juu' miitse'e uxyam m'ixtup, 24 kux ve'em xa
ats miitse'e nvaajnjada jets numaye'e je Nte'yam je
y'ayook kojtsnajxpatajkta jets numaye'e je yakkutojk-
pa duja'ixuvaandi juu' miitse'e uxyam m'ixtup, ax
ka'ats je'e ve'e du'ixti, jyah'amotunaxuvaanduts je'e

ve'e juu' miitse'e uxyam m'amotunajxtup, ax ka'ats
je'e ve'e du'amotunajxti.

Je oy samaariait jayu tukmu'a'ixmojkin

S Van'it tse'e to'k je tsaptujkpit yak'ixpajkpa tyeni jet-
se'e je Jesus dutukkats'ixti. Jidu'um tse'e du'amotu-
tuvi:

—Yak'ixpajkpa, ¢tis ats vine'e ntdnup jets atse'e
njayejpnit je joojntykin juu' ve'e xa'ma kajx ijtp?

2% Van'it tse'e je Jesus y'atsoojvji:

—¢Vintsose'e javyet jep je Moisés pyava'nun kujxp?
¢Vintso ve'e xkats?

Z7Van'it tse'e je tsaptujkpit yak'ixpajkpa y'atsaajv:

—"Tsokta je Maja Vintsan, uu'm je nNte'vamamda,
nujom ja'vin, nujom aaj nujom joot, nujom je mmaju
maat, jets nujom je mvinma'yun maat. Tsgjktuvats je
mmujantamda je mmutaktamda ve'em ax jo'n viinm
mnachokjada.”

2BVan'it tse'e je Jesus fia'muxji:

—Oy xa ve'e tum'atsav. Tonu ve'em jetse'e xjayejpnit
je joojntykin juu' ve'e xa'ma kajx ijtp.

2 Kanatyokimpamuvaajnjup tse'e je tsaptujkpit
yak'ixpajkpa, je'e kajx tse'e vyaajfi:

—¢Pants je'e ve'e ats je nmujantam je nmutaktam?

30Van'it tse'e je Jesus y'atsoojvji:

—To'k nax xa ve'e to'k je jayu jem Jericé fujkx,
jeme'e Jerusalén chaa'n. Jeja tse'e too' aajy kyada'aky
vye'na, van'it tse'e je mee'tspa myaijtsjidi jetse'e
pyajkuxjidi nujom je pyaamduk juu' ve'e myaat vye'na,
je vyit paat tse'e pyajkjidu, jetse'e duvojpti, dutsii'kti,
jetse'e dumasookti 0o'kun amani. 3' Ve'em tse'e jyajty
jetse'e jem Aajxpa to'k je tee'. Ku tse'e du'ix, jetse'e
dujakeek. 32 Nay ve'empa tse'e fajxpa je tsov to'k je
Levi je chaan je kyooj juu' ve'e duputajkip je tee'tajk.
Ku tse'e du'ixpa, nay ve'empa tse'e dujakeekpa. 33 Ax
jem tse'e Aajxpa to'k je samaariait jayu. Ku tse'e du'ix,
tyukmo't tse'e. 3#Van'it tse'e dumutami je jayu jetse'e
je xya'ajka dutuktso'yi je pa'ajk tsaaydum nagj jets je
olivos aceite. Van'it tse'e je vit dutuknupijt je xya'ajka.
Van'it tse'e duyakpejt jem byuurro ni'kxm jetse'e
duyaknujkx joma ve'e to'k je tajk joma ve'e je jayu my-
atan. Jem tse'e to'k tsooj du'ix. 35 Ku tse'e je samaariait
jayu choo'nni je kujapit, van'it tse'e duyakpitsum
mejtsk je denario meen jetse'e dumoojy je kutajk, jet-
se'e dunuujmi: “Nvaate'e to'k aaj ya jayu xjaa'k-
pa'am'ixut. Pan mjaa'kyaktuump tse'e je meen,
nmukuvejtnupts ats mitse'e ku atse'e nvimpijtnuvat.”

36 Van'it tse'e je Jesus je tsaptujkpit yak'ixpajkpa
du'amotutuvi:

—¢Pan tse'e mnasja'vip nutoojk ya jayu juu' ve'e gy
dumutoon je jayu juu' ve'e yakmee'ts?, ve'em ax jo'n
je myujantam je myutaktam oy kudumutuujn jo'n.

37Van'it tse'e y'atsaajv:

—Aaj, je'e xa ve'e juu' ve'e tukmo'tju.

Van'it tse'e je Jesus fia'muxji:

—Najkxni, jetse'e nay ve'em je jayu xtoompat.

Ku je Jesus vye'na jep je Marta jets je Maria tyak'ap

38 Ku ve'e je JesUs je tyoo' dupajknuva, van'it tse'e
tyajki jem pi'k kajpun jootm. Jem tse'e to'k je ta'axtajk
juu' ve'e Marta duxaaj, je'e tse'e takmoojyju. 3% Jempa
tse'e to'k je y'uts juu' ve'e Maria duxaaj, je'e tse'e jeja
je Jesus vyinkujk ajxtk jetse'e du'amotunaxy juu' ve'e
je Jesus kyajtsp. 90 Je Marta tse'e duyakkayuvaamp oy
je Jesus, je'e tse'e ka'itumoojyjup, je'e kajx tse'e je
Jesus duvinkutami jetse'e dunuujmi:

—Maja Vintsan, ¢ka'a mitse'e xvinmay vintso atse'e
ya n'uts xmasa'ak naaydum maat ya toonk? Naajma
to'k aaj jets atse'e min xputaka.

41Van'it tse'e je Jesus y'atsoojvji:

—NMarta, Marta, may viijn je'e ve'e juu' ve'e mvin-
maayp jetse'e mvinma'yunma'aju, 4 ax to'k viijn tse'e
juu' ve'e mka'ijtuxjup; ya Maria xa ve'e tuduvinkan juu'
ve'e nuyojk gy. Ax ni pana tse'e kyapajkuxjut.

Ku je jayu chapkats
(Mt.6.9-15; 7.7-11)

11 Ku ve'e je Jesus to'k nax chapkojtskujx, van'it
tse'e nuto'k je y'ixpajkpa Aa'mux;i:

—Maja Vintsan, tuk'ixus aats to'k aaj vintso aatse'e
ntsapkétsut, ve'em ax jo'n je Yaknapejtpa Juan du-
tuk'ix je y'ixpajkpatajk.

2Van'it tse'e je Jesus vyaaji:

—Ku miitse'e mtsapkétstat, jidu'um tse'e xkotstat:

Aats je nTee',

tsapjootm xa mits jeme'e,

va'ajts aaj va'ajts jootts mitse'e, jetse'e myakvinjavat
myakvintsa'agat.

Yakmiinni to'k aaj je mkutojkun.

Ve'em ax jo'n jem tsapjootm tyunju juu' mitse'e mt-
sajkp,

ve'em tse'e tyoojnjuvat yaja naxviijn.

3Mooyk aats uxyam je kaaky je naaj juu' aatse'e
jovum xaaj ntukjoojntykip.

4 Mee'kxjik aats je ntokin,

ve'em ax jo'n aatse'e ntokinmee'kxpa pan pan jaty
aatse'e xmutokintoomp.

Kadi aats to'k aaj xmasa'ak jets aatse'e nka'at jem je
ko'oyjayuvap y'am kya'm;

mitsts aatse'e x'ixup xjayépup, x'axajtokup,

ve'emts aatse'e xkah'amaadaagat je kyo'oy je'e.
5Van'it tse'e je Jesus jyaa'kvaajf:

—¢Pants miits n'ite'e nuto'k, jetse'e fgjkxut tso'm
jo'n jeja je'e tyak'aajy juu' ve'e myaatnayja'vijup jetse'e
dunagjmat: “Tuk'anoo'kxus ats to'k aaj toojk je mtsap-
kaaky?, 6 kux to'k xa ve'e juu' atse'e nmaatnayja'viju-
vap, je'e tse'e tumyatan jeja ats ntak'aajy, ax ka'a tse'e
tii ti atse'e nmo'op.” 7Van'it tse'e jepji y'atsaajv tyujkp:
“Kadi ats xyakpojtuk kux tavani xa atse'e ya ntajk
nyak'atojkni jets tats atse'e ya n'énuk nmaatma'vidini;
ax ka'ats atse'e x'uk'o'yixjini jets ats mitse'e juu'
nmo'ot.” 8Ve'emts ats miitse'e nnaajmada jets poj-
tukup je'e ve'e jetse'e dumo'ot pan ti je'e ve'e chajkp,
ka je'e kajxape'e ku ve'e dumaatnayjavaja, je'e kajxe'e

jetse'e kadi jyaa'k'atsu'uxju. 9 Ax ve'emts ats miitse'e
nnaajmada: Amoétuda juu' je Nte'yam, jetse'e myak-
mo'odat; ixtada, jetse'e xpaa'ttat; kojtspoo'kxta jeja
tak'aagui, jetse'e je Nte'yam myak'avaatsuxjadat.
10 Kux pan pan xa ve'e je Nte'yam juu' du'amotup, yak-
mooyp tse'e; pan pan tse'e juu' du'ixtip, pyaatyp tse'e;
pan pan tse'e kojtspoo'kxp jeja tak'aagui, yak'avaat-
suxjup tse'e je Nte'yam.

11'Miitsta, 6nuk tee'da énuk taakta, ku ve'e je
m'énukta m'amdtujadat je tsapkaaky, ¢je tsaaj tse'e
mmo'odap? Ku ve'e m'amotujadat je ajkx, ¢je tsaa'n
tse'e mmgo'odap? 12Ku ve'e m'amodtujadat je tseetu'ut,
¢je kaa'pyk tse'e mmo'odap? 3 Mjako'oyjayuvada xa
miitse'eda, mnuja'vidup tse'e jetse'e je m'6nukta
xmo'odat je y'oy je'e; ax je nTee'amda, juu' ve'e jem
tsapjootm, nuyojkts je'e ve'e dumo'ot je Espiritu Santo
pan pan jatye'e amgtujudup.

Ku je Jesus yaktij jets je ko'oyjayuvape'e je kutojkun
moojyju
(Mt. 12.22-28; Mr.3.19-26, 30)

14 Yakpitsumnu tse'e je Jesus jem je yaa'tyajk jya'vin
kajxm to'k je ko'oyjayuvap juu' ve'e je yaa'tyajk oom
duyaktaannu. Ku tse'e pyitsumni je ko'oyjayuvap,
van'it tse'e kyojtspajkni je yaa'tyajk. Atuva atoki tse'e
tyaandi je numay jayu juu' ve'e du'ixtu. 15 Ax jem tse'e
juu' ve'e vaandu:

—Je Beelzebd, je ko'oyjayuvap juu' ve'e dunuv-
intsanikajxp je ko'oyjayuvaptajkta, je'e xa ya'a ve'e
moojyjup je kutojkun jetse'e je ko'oyjayuvap duyakpit-
sumut jem je jayu jya'vin kajxmda.

16 Jempa tse'e pan pan jatye'e amotujudu to'k je
tsajmit nuja'vin, ve'em tse'e dutukkats'ixtada. 17 Nu-
ja'vipts je'e ve'e je Jesus jets ti ve'e vyinmaaydup, je'e
kajx tse'e dunuujmidi:

—Nujom tse'e je kutojkun juu' ve'e je jyayu na-
cho'oxpajkjudup, vintdkiyupts je'e ve'eda. Pan na-
cho'oxpajkjudup tse'e je jayu juu' ve'e to'k jaajn to'k
tajk, vintgkivapts je'e ve'e. 18 Nay ve'empa tse'e, pan
nacho'oxpajkjudupts je'e ve'eda pan pan jatye'e ijttup
jem je Satanas y'am kya'm, ka'a tse'e je kyutojkun
jyejkpat. Je'e kajx xa atse'e ve'em nva'afi kuxe'e miits
mva'anda jets je Beelzebu atse'e je kutojkun xmooyp
jets atse'e je ko'oyjayuvap nyakpitsumut jem je jayu
jya'vin kajxmda. 19 Pan je'ets atse'e kuxma'a je kuto-
jkun jets atse'e je ko'oyjayuvap nyakpitsumut jem je
jayu jya'vin kajxmda, ¢pan tse'e dumooyp je kutojkun
je mjayuda jetse'e duyakpitsumdat je ko'oyjayuvap
jem je jayu jya'vin kajxmda? Je'e kajx tse'e je mjayuda
duyaknuke'xnatakada jets ka'a ve'e gy juu' xpayo'oy-
da. 20 Ax je Nte'yamts atse'e xmooyp je kutojkun jets
atse'e nyakpitsumut je ko'oyjayuvap jem je jayu jya'vin
kajxmda, je'e tse'e va'ajts duyaknuke'xnatajkip jeja mi-
its mvinkujkta jets ats kajxe'e je jayu y'itta jem je
Nte'yam y'am kya'm.

Yakvinkadaak yaknaxkadaak tse'e je Jesus je Satanas
(Mt.12.29-32; Mr.3.27-29; Lc.12.10)

21'Ku xa ve'e to'k je tsots yaa'tyajk jep dumaada juu’
ve'e natyukkuvaajnjup, jetse'e je tyajk du'ix'it, ka'ats
je'e ve'e je pyaamduk tyijatyju tyinaxyju juu' ve'e jep
tyujkp. 2 Ax pan mejtsp tse'e jado'k juu' ve'e nuyojk
tsots ni ka'a ve'e je'e, jetse'e du'amaadaaga, van'it
tse'e dupujkja nujom juu' ve'e myakkip jetse'e
Aatyukkuva'anjut, jetse'e je pyaamduk duyakva'kxy ju-
u' ve'e pyajkji.

3'Pan pan xa ve'e ats maat ka'ijtp, xtso'oxpajkpts ats
je'e ve'e; pan pants atse'e xkamaattoomp, xmutokin-
toompts ats je'e ve'e.

Je ko'oyjayuvap juu' ve'e vimpijtnuvap
(Mt. 12.43-45)

24'Ku xa ve'e to'k je ko'oyjayuvap je jayu dutuk-
va'ach, ve'em tse'e vyimpavidut jem ta'ajts it jootm,
y'ixtip tse'e joma ve'e pyoo'kxut. Ka'a tse'e dupaa'ty.
Van'it tse'e Aafia'muxju: “Va'an ats du'avimpijtinuva jo-
ma atse'e n'ukpitsum.” 5 Ku tse'e vyimpijtnuva, ve'em
tse'e je jayu je jya'vin dupaa'ty ax jo'n to'k je tajk juu’
ve'e pe'etapuk jets avaatsuva. % Van'it tse'e fajkxnuva
jetse'e duyaktsaa'n januvuxtojtuk je myuko'oyjayuvap
juu' jatye'e nuyojk ka gyap jets ka'a ve'e je'e. Van'it
tse'e tyajkikaxta tsuuniva jem je jayu jya'vin kajxm.
Nuyojk ka ¢yapts je'e ve'e je jayu tyaannuva jets ka'a
ve'e ku ve'e to'k dumaada y'ijt.

Je'eda pan pan jatye'e xoon

27 Ku ve'e je Jesus ve'em vyaajfi, van'it tse'e to'k je
ta'axtajk kyojtspitsum jeja numay jayu akujk. Jidu'um
tse'e je Jesus dunuujmi:

—Xoon xa je'e ve'e je ta'axtajk juu' ve'e myakke'xju
jetse'e myaktsi'tsji.

2Van'it tse'e je Jesus y'atsaajv:

—Xoon xa je'e ve'eda nuyojk pan pan jatye'e je
Nte'yam je y'ayook du'amotunajxtup jetse'e dukutyon-
da.

Ku je ko'oy jayu du'am@tudi je maja nuja'vin
(Mt.12.38-42; Mr.8.12)

29 Jaa'knay'amojkijidu tse'e je numay jayu joma ve'e
je Jesus. Van'it tse'e je Jesus vyaajii:

—Ko'gy jayuts je'e ve'e je jayuda juu' ve'e uxyam joo-
jntykidup, y'amotudup tse'e jetse'e du'ixtat je maja
nuja'vin jetse'e ve'em juu' dujaanchjavadat. Ax ka'a
tse'e je nuja'vin yakmg'odat; je nuja'vinji ve'e yak-
mo'odap juu' ve'e yaktaan je Nte'yam je y'ayook kojt-
snajxpa Jonas. 3 Kux ve'em ax jo'n je Jonas je nuja'vin
duyaktaajii maat je jayu juu' ve'e jem niniveit kyajpun
kajxm tsuunidu, ve'emts atse'e je nuja'vin nyaktaajn-
jiduvat maat je jayu juu' ve'e uxyam joojntykidup, ats,
je Jayu Juu' ve'e Nupaamduka Ijtp. 3! Ku ve'e je jayu
yaktokimpayo'ynit, yaknuke'xnatakapts je'e ve'e je
yakkutojkpa ta'axtajk juu' ve'e tsoo'n jem joma ve'e je

poj fiujkx jets vyinmaijtsjudupe'e je tsaachpaatun je
jayuda juu' ve'e uxyam joojntykidup, kux va'ajts jékum
je'e ve'e chaa'n jetse'e gjts du'amotunaxy je Salomoén
je vyijin je kyejun. Ax jeja tse'e to'k yaja juu' ve'e nuyo-
jk dunumgjip jets ni ka'a ve'e je Salomén. 32Ku ve'e je
jayu yaktokimpayo'ynit, yaknuke'xnatakapts je'e ve'e
je jayu juu' ve'e tsuunidu jem niniveit kyajpun kajxm
jets vyinmaijtsjudup je'e ve'e je tsaachpaatun je jayuda
juu' ve'e uxyam joojntykidup, kux myasooktu ve'e je
kyo'oy joojntykinda je niniveit jayu ku ve'e je Jonas
tyukka'amaajyjidi je Nte'yam je kyats je y'ayook. Ax je-
ja tse'e to'k yaja juu' ve'e nuyojk dunumadjip jets ni ka'a
ve'e je Jonas.

Ve'em xa ve'e je jayu je vyiijn ax jo'n je jayu je jyoot je
jya'vin
(Mt.5.15; 6.22-23)

33'Ni pana xa ve'e dukana'ak to'k je ta'kxpa jetse'e
dupum joma ve'e yu'uts y'itut ukpu ti dutuknaxjéput,
kajxm je'e ve'e dupum jetse'e kyuta'kxjadat pan pan
jatye'e tajkidup jep tujkp.

34'Ve'em xa ve'e miits je mviijnda ax jo'n je mjootta
je mja'vinda. Pan oy xa ve'e je mviijnda, m'ixtup tse'e
oy. Ax pan ma'at tse'e je mviijnda, koo'ts tse'e juu' jaty
tyafl. Nay ve'empa tse'e maat je mjootta je mja'vinda.
Pan va'ajts tse'e je mjootta je mja'vinda, je y'oy je'e
tse'e mtoondup; ax pan m'ajootidup tse'e je kyo'oy
je'e jetse'e vintok m'itta, je kyo'oy je'e tse'e mtoondup.
35 Mnay'ixjadapts miitse'e jetse'e kyavimpitut kyo'oy
je'ejey'oyje'e juu' ve'e ijtp jem mija'vin kajxmda. 36 Ax
pan ijtp tse'e tum je y'oy je'e jem mija'vin kajxmda,
tum je y'oy je'e tse'e mtoondup mkojtstup, ve'em tse'e
m'ittat ax jo'n je ta'kxpa juu' ve'e je jayu dukuta'kxp.

Ku je Jesus dutuknuujmi je fariseotajk jets je tsap-
tujkpit yak'ixpajkpatajk
(Mt.23.1-36; Mr. 12.38-40; Lc. 20.45-47)

37Ku ve'e je Jesus kyojtskujx, van'it tse'e to'k je
fariseo vyoojvji kaayva jem tyak'am. Van'it tse'e je
Jesus tyajki jetse'e Rajxy kaayva. 38 Atuva atoki tse'e je
fariseo tyaaji ku ve'e du'ix jets ka'a ve'e je Jesus too'-
vajkp kyapuj joma vaat je kyatajkts ve'em ax jo'n je
jujpit jayu je pava'nun duyaktaandi. 3 Van'it tse'e je
Maja Vintsan Aa'muxji:

—Miitsta, fariseotajkta, ve'em xa miitse'eda ax jo'n je
jayu juu' ve'e duyakvaatstup jefii'kxmiji je tuk'a'ooguin
jets je tuk'atojkxin; ax je jyoot, ojtsts je'e ve'e juu' ve'e
mee'tsmuk jets juu' ve'e je ko'oy to'nun kajx jéjip.

40 jKa'a miitse'e oy juu' xpayo'oyda! ¢(Ka'a miitse'e
xnujavada jets je'e pane'e dupaam juu' ve'e ijtp
jefi'kxm, nay je'ejyam tse'e dupaam juu' ve'e jep aku-
jkp? 4 Toojnjada je jayu je y'oy je'e, ve'em tse'e m'ittat
ax jo'n je tuk'a'ooguin jets je tuk'atojkxin juu' ve'e to'k
ka'ajyji va'ajts ijtp, ka'a jefi'kxmiji.

42'iAyoov xa ve'e miits je mjootta, fariseotajktal!
Mmooydup xa ve'e je Nte'yam je diezmo je muxo'ojkin
paat, ax jo'n je menta, je xoo'kpa ojts, jets juu' jatye'e
viijnk aajy ojts; ax ka'a tse'e xmaja pamda vintso ve'e



Lucas 11:43

je Nte'yam yaktsak jets vintso ve'e yaktun juu' ve'e
pyaatyp y'akeeguip. Qy xa je'e ve'e jetse'e xpamdat je
diezmo; ax nuyojk vinkopkts je'e ve'e jetse'e je
Nte'yam xtsdktat jetse'e xténdat juu' ve'e pyaatyp
y'akeequip.

48'iAyoov xa ve'e miits je mjootta, fariseotajktal Mt-
sojktup xa ve'e jetse'e xtuktsaanadat je tsuujntkun ju-
u' ve'e tum oojyit jep tsaptujkp, mtsojktuvap tse'e jet-
se'e jeja too' aajy myakkojtspoo'kxtat je vintsa'kin
maat.

44"Ayoov xa ve'e miits je mjootta, mejts'aajta mejt-
sjootta! Ve'em xa miitse'eda ax jo'n je it joma ve'e je
00'kpa fAaxtaka. Jeja tse'e je jayu fiaxy; ka'a tse'e
dunujavada jets jepe'e je 00'kpa, kux ka'a ve'e kye'ex.

45 Van'it tse'e y'atsoojvji to'k je tsaptujkpit yak'ixpajk-
pa:

—Yak'ixpajkpa, ku xa ve'e ve'em mva'afi, xvinkojt-
spejtpapts aats mitse'e.

46 Van'it tse'e je Jesus vyaajii:

—iAyoov xa ve'e miits je mjoottava, tsaptujkpit
yak'ixpajkpada! Mpaajmjidup xa ve'e je jayu je
pava'nun juu' ve'e va'ajts tso'ox; ax ni vinxupa tse'e
xkaputdkada jetse'e dukutyéndat je Nte'yam je
pyava'nun.

47'1Ayoov xa ve'e miits je mjootta! Mnapyaajmjudup
xa ve'e ax jo'n kuxvintsa'kidi je Nte'yam je y'ayook
kojtsnajxpatajkta, mnupojtspejttup tse'e je'e je fiax-
tajkin itta, je'eda juu' ve'e miits je mjujpit jdyuda
yak'oo'ktu. 48 Ax ve'emts miitse'e xyaknuke'xnatdkada
jets mnuja'vidupe'e juu' ve'e je mjujpit jayu tyoondu,
m'oyja'vidupts miits je'e ve'e ku je'e ve'e duyak'oo'kti.
iJe'eda xa ve'e duyak'oo'ktu, miitsta tse'e mnupojt-
spejtjidup je fiaxtajkin itta!

49'le Nte'yam je vyijin kajx tse'e vyaaji: “Ntuknukéx-
tapts ats je'e ve'e ats je n'ayook kojtsnajxpatajkta jets
ats je nkukatsivada, yakjomténdap yaktitdndapts je'e
ve'e, jem tse'e juu' ve'e yak'oo'ktuvap.” 0 Ax ve'em
tse'e je jayu juu' ve'e uxyam joojntykidup, y'amotu-
dapts je'e ve'e je Nte'yam jetse'e dunu'atsgvadat je'e
je y'oo'kun kajxta je Nte'yam je y'ayook kojtsnajx-
patajkta ku ve'e ya it choo'ntk jets vintso ve'e myin vy-
impet, 51 van'it ku ve'e je Abel y'aa'k jets je Zacarias
paat, je Zacarias juu' ve'e yak'oo'ktu jep maja tsaptak-
taagujkp jeja maja tsaptajk jets yojxpejtun itakujk. Je'e
kajxts ats miitse'e nnaajmada jets je jdyuda juu' ve'e
uxyam joojntykidup, myooydinupts je'e ve'e je cuenta
jem je Nte'yam vyinkojkm je Nte'yam je y'ayook koijt-
snajxpatajk je y'oo'kun kajxta.

52'iAyoov xa ve'e miits je mjootta, tsaptujkpit yak'ix-
pajkpada! Ve'em xa miitse'eda ax jo'n je jayu juu' ve'e
dukonyo'tstup je avaatsun juu' ve'e duyak'avaatsp jo-
ma ve'e je jayu duvinmgtuda je Kunuu'kx Jatyan. Ka'a
tse'e jem mtakada, ka'a tse'e xyakjajttuva jetse'e
tyakadat je jayu juu' ve'e jatakavaandup.

53 Ku ve'e je Jesus ve'em Aa'muxjidi, ooy tse'e tyun-
mujotma'tjidi je tsaptujkpit yak'ixpajkpatajkta maat je
fariseotajkta. Van'it tse'e dutso'oxpajkti jetse'e
du'amotutuvi'ukvaandi pan ti jaty, > ve'em tse'e

du'uktukkats'ixtidi jetse'e kuy'o'yixjidi vintso ve'e ku-
dunuxa'aidi.

Ku je jayu y'it mejts'aaj mejtsjoot

12 Ku ve'e numay ooy je jayu tyunje'myojktini, ka-
machoovna, tyunnafiutee'njidini tyunnatyuk-
tee'njidini, van'it tse'e je Jesus je y'ixpajkpatajk dunuuj-

mi:

—Ve'em xa ve'e je fariseo je y'ixpajkunda ax jo'n je
levadura. Mnay'ixjadapts miitse'e je'e kajxta, kux tuk-
tajkikajxjup xa je'e ve'e je jayu je'e je y'ixpajkun jetse'e
je jayu duyakvimpijtpa mejts'aaj mejtsjoot. 2 Kux ka'a
xa ve'e tii ni tia juu' ve'e uxyam kayaknuja'vip jetse'e
kyanuke'xnatdkat, ka'a tse'e tii ni tia juu' ve'e uxyam
yu'uts ijtp jetse'e kyayaknujavat. 3Je'e kajx tse'e,
nujome'e juu' miitse'e tuxkotsta ka je numay jayu
maatap, mydtuvupts je'e ve'e je numay jayu; jets
nujome'e juu' ve'e ayu'uts tuxkotsta jets aku'u je
mtajkta, natyukmumaaydukjadapts je'e ve'e je jayu ix-
na ke'xna.

Je'e juu' ve'e yaktsa'agap
(Mt.10.28-31)

4'Miits, juu' atse'e nmaatnayja'vijidup, ve'emts ats
miitse'e nnaajmada jets ka'a ve'e xtsa'agadat pan pan
jatye'e ka'o'yixjudup jetse'e je jayu je jyoot je jya'vin
duyakvintokiyut. Kux ku xa ve'e je jayu myak'oo'kjadat,
ka'a tse'e tii vintso ve'e mjaa'kjaténjadat. 5 Nojk'dye'e
xtsa'agadat juu' ve'e o'yixjup je Nte'yam jetse'e
duténut, je'e tse'e je kutojkun dujayejpp jetse'e je jayu
je jyoot je jya'vin dupajkjinit jetse'e je jayu je jyoot je
jya'vin je fAi'kx je kyopk dupaamnit jem janjootm.
Ve'em tse'e, tsa'agada je'e.

6'Yaktoo'kp xa ve'e numugooxk je pi'k jeyyva tanuk
mejtsk je pi'k meen énuk, ;ve'em xaja? Ax ni to'ka
tse'e je Nte'yam dukajaa'tyoki je pi'k jeyyva tanuk.
7Machave'e je Nte'yam dujayep to'k to'k je mvaajyta
juu' ve'e jem mkuvajkmda. Kadits miits mtsa'agada,
mnumgajidup xa miitse'eda jets ni ka'a ve'e numay je
pi'k jeyyva tanukta.

Je'eda pan pan jatye'e napyaajmjudup je Jesucristo
maat
(Mt.10.32-33; 12.32; 10.19-20)

8'Ve'emts ats miitse'e nnaajmada: Pan pan xa ve'e
napyaajmjup ats maat jeja je jayu vyinkujk, je'e maatts
atse'e nnapyaajmjuvat jem je Nte'yam je y'aangeles
vyinkojkm; 2 ax pan pan tse'e vaamp jeja je jayu
vyinkujk jets ka'a atse'e xjaanchjava, va'anupts atse'e
jem je Nte'yam je y'aangeles vyinkojkmda jets ka at-
sap je'e ve'e je njayu.

10’Opyana pan pan atse'e xvinkojtspejtp, ats, je Jayu
Juu' ve'e Nupaamduka Ijtp, o'yipts je'e ve'e jetse'e yak-
mee'kxjat je tyokin. Ax pan pan tse'e je Espiritu Santo
duvinkojtspejtp, ni je vin'itats je'e ve'e kya'dyat jetse'e
yakmee'kxjat je tyokin, ni uxyama, jets ni van'ita ku
ve'e je nam it choo'ndukut.

11'Ku xa miitse'e myakvdvdat jep tsaptujkp ukpu jep
kumoon tujkp, ka'ats miitse'e xvinmaydat pan vintso
ve'e m'atsgvdat uk pan ti ve'e mkgtstap, 12 kux je Es-
piritu Santo ve'e mmo'gjadap ti ve'e mkotstap van'it.

Kutsa'aga xa ve'e ooy ku ve'e je jayu je jya'vin dupum
joma ve'e je meen

13To'k tse'e juu' ve'e jep numay jayu akujkp ve'nip,
je'e tse'e dunuujmi je Jesus:

—Yak'ixpajkpa, naajma to'k aaj ats je n'ajch jets at-
se'e xmo'ot juu' atse'e xtukkadaakp, je'e juu' ve'e aats
je ntee' y'ix jyayejp.

4Van'it tse'e je JesuUs vyaajii:

—¢Pants atse'e xtij tokin payo'yva uk paamduk yak-
va'kxpa?

15Vaampa tse'e jidu'um:

—Nay'ixjada jetse'e juu' xkanas'aygvadat, kux ka je'e
kajxap xa ve'e je jayu jyoojntyka ku ve'e juu' ooy du-
tun'ix dutunjayep.

16Van'it tse'e ya tukmu'a'ixmojkin duvaajnjidi:

—Jem xa ve'e to'k je kumeen jayu y'ijt. Ogy tse'e
tyun'o'yi pan ti ve'e fiuyo'oi fiuto'ni. 17 Van'it tse'e vyin-
maajy: “;Tis ats vine'e ntédnup? Ka'a xa ve'e tii joma at-
se'e njayéput juu' atse'e tumpakmuk.” 18 Van'it tse'e
vyaajfi: “Ta xa atse'e mpayo'oy jets jidu'um atse'e
nténut. Va'an ats duyakkekkuxu ya tajk juu' ve'e muut-
skit jets atse'e mpamut juu' ve'e mujit, ax jepts atse'e
njayéput nujom juu' atse'e tumpakmuk. 9 Van'itts at-
se'e nnafia'muxjut: YAmani xa atse'e n'ix njayep ooy je
paamduk juu' atse'e may xaaj may joojnt ntukjoojn-
tykap. Va'ants ats dupoo'kxni, dukaayni, du'ookni, jets
ats duxogjntkni.” 20 Ax jidu'um tse'e je Nte'yam fia'-
muxji: “Mits, ka'a ve'e juu' gy xpayo'oy. Uxyam ya tsoo-
jji xa ve'e m'oo'knit. ;Ax pan tse'e duje'einup juu' ve'e
m'ixp mjayejpp?” 21 Ax ve'em tse'e jyaty je jayu juu'
ve'e je y'avintso o'yinji dunupajkpejtp juu' jaty yaja
naxviijn jetse'e ti 0'yin dukajayep jeja je Nte'yam
vyinkujk.

Y'ixp jyayejpp tse'e je Nte'yam pan pan jatye'e je
y'énuk
(Mt.6.25-34)

2ZVan'it tse'e je Jesus dunuujmi je y'ixpajkpatajk:

—Je'e kajxts ats miitse'e nnaajmada, ka'a tse'e xvin-
maydat je mkaakyta je mnaajta ti ve'e mtukjoojn-
tykadap, ni ka'a tse'e xvinmaayduvat je mvitta je mx-
oxta juu' ve'e mjayéptap. 2 Numadjip tse'e nuyojk ku
ve'e je jayu jyoojntyka jets ka'a ve'e je kyaaky je faaj;
Aumajip tse'e nuyojk je jayu je Ai'kx je kyopk jets ka'a
ve'e je vyit je xyox. 2*Ixta vintso ve'e je jaa'k kyani'ipta,
ka'a tse'e je tyaajm dupakmokta, ka'a tse'e juu' du-
maadada joma ve'e duyak'ittat je tyukjoojntykinda;
gyam tse'e vye'ema, yakjoojntykijidupts je'e ve'e je
Nte'yam. Kadi xvinmayda, nuyojk xa miitse'e ooy xtun-
jaa'knumajada jets ni ka'a ve'e je jeyyva tanukta. 2 Jy-
atunvinmay je'e ve'e, ;pants miitse'eda juu' ve'e 0'y-
ixjup jetse'e Aaajkyonjut jado'k noox? %6 Ax pan ka'a

tse'e m'o'yixjada jetse'e ve'em xtondat juu' ve'e vee'n-
ji, ¢tyajx tse'e xvinmayda gyjuu'a?

27'Ixta vintsQ ve'e je ojts jaatit puj yee'kta, ka'a tse'e
tyonda, ka'a tse'e pyii'tta kygjta; ax ve'emts atse'e
nva'af jets gyame'e je yakkutojkpa Salomén va'ajts
tsoj tyunnaxyaxju y'ijt, ka'a tse'e dumuvaa'ty ax jo'n je
puj. 2 Pan ve'em tse'e je Nte'yam duyaktsojapuk je aa-
jy je ojts juu' ve'e uxyam yee'kp jetse'e kep je jaajn
pyaatjinit, ¢vintsots n'ite'e je Nte'vam mkamg'ojadat
pan ti ve'e mnatyukxdxjadap? jVee'nji xa ve'e je
Nte'yam xjaanchjavada! 2 Ax ve'em tse'e, ka'a tse'e
xvinmaydat pan joma ve'e xpaktat ti ve'e mkaydap
m'oo'ktap, ka'a tse'e jem vinma'yun jootm mnaajk'itja-
dat, 3 kux je'ejyji ve'e vyinmaaydup pan pan jatye'e je
Nte'yam duka'ixada. Ax fiuja'vip tse'e je nTee'amda,
juu' ve'e jem tsapjootm, jets ti ve'e chajkp jetse'e
ntukjoojntykimdat. 3' Nojk'dye'e xyakvinkdpkadat jet-
se'e m'ijttinit jem je Nte'yam y'am kya'm, ve'em tse'e
myakmooyduvat juu' ve'e mkaydap m'oo'ktap jets juu’
ve'e mnatyukxdxjadap.

Je o'yin juu' ve'e jem tsapjootm
(Mt.6.19-21)

32'Ka'ats miitse'e mtsa'agadat, miits juu' atse'e
xpamiindup je carnero jo'nda, ¢yam xa miitse'e nu'ee-
jyjida, y'oyja'vipts je'e ve'e je nTee'amda, juu' ve'e jem
tsapjootm, jets jeme'e kyutojkun jootm m'ijttinit.
33 Too'kkajxtini pan ti ve'e m'ixtup mjayejptup, mooy-
dinits juu' je jayu pan pane'e katih'ijtuxjudup, ax
ve'em tse'e xjayéptat jem tsapjootm je o'yin juu' ve'e
ni je vin'ita katékup kakaxup, joma ve'e je mee'tspa
kyatakada jets joma ve'e je totuk dukatukkaya. 34 Kux
pan joma xa ve'e y'it juu' ve'e m'ixtup mjayejptup, nay
jeejyam tse'e y'ijtpa je mjootta je mja'vinda.

Tun vinkopk xa ve'e jetse'e apaamduka nnaajk'ijtumja-
dat

35'Apaamduka ve'e mnaajk'ijtjidinit, nakyujoojntyka-
jada, ¥itta ve'em ax jo'n je toompatajk juu' ve'e
du'a'ixtup je vyintsanda juu' ve'e tuiiujkx jem je
navyajkjuva tyak'am, na'ak tse'e dujayepta je ta'kxpa
jets apaamduka tse'e y'itta ku ve'e vyimpijtnit je vy-
intsan jetse'e duyak'avaatsjadat je tyak'aka'a ku ve'e
kyojtspoo'kxjadat. 37 Xoon xa je'e ve'e je toompada
pan pan jatye'e yakpaattup joojntyk ku ve'e jye'ynit je
vyintsanda. Tydvam xa atse'e nva'af, je'e xa ve'e viinm
dupatténap je tyoompa jetse'e duyaknaxtat kaayva.
38 Xoonts je'e ve'e je toompada ku ve'e yakpaa'ttat joo-
jntykta, jyatso'm jo'na ve'e jye'ynit je vyintsanda ukpu
jajviip. 3 Ax nujavadats ya'a ve'e: Pan kudunujava xa
ve'e je kutajk pan vin'ite'e je mee'tspa tyakava'af, joo-
jntyk tse'e Aaajk'itjut jetse'e dukayakjatut jetse'e je
tyajk duyak'ava'atsut jetse'e je pyaamduk yakmee'ts-
jat. 9 Nay ve'empats miitse'eda, apaamduka tse'e
mnaajk'ijtjidinit, kux kavinmaaype'e mve'nadat ku at-
se'e nmiinnuvat jado'k nax, ats, je Jayu Juu' ve'e Nu-
paamduka Ijtp.

Je oy ix'ijtpa jets je ko'oy ix'ijtpa
(Mt.24.45-51)

41 Van'it tse'e je Pedro y'amotutdviji:

—Maja Vintsan, ¢aats kajxji ve'e tuxkats ya tuk-
mu'a'ixmojkin, ukpu anafiujoma je jayu kajxe'e?

2 Van'it tse'e je Maja Vintsan y'atsaajv:

—Je jayuda juu' ve'e kuvijta jetse'e dutonda juu' ve'e
je Nte'yam chajkp, ve'emts je'e ve'eda ax jo'n to'k je
jayu juu' ve'e je toonk oy du'ix'ijtp jetse'e je vyintsan
tyukkatakaja jetse'e du'ix'itut pan pan jatye'e jeja
tyak'aajy jetse'e duyakkaydat je vyintsan je tyoompa
pan vin'ite'e tyukkada'akjada. Van'it tse'e je vyintsan
chaa'n. 8 Ax ku tse'e je vyintsan jye'yni, van'it tse'e
du'ix jets oye'e dukutyun je ayook juu' ve'e yaktaan.
Xoonts je'e ve'e je ix'ijtpa ku ve'e ve'em dutun. 4 Tyu-
vam xa ats miitse'e nnaajmada jets je vyintsane'e
tukkatajkikaxjup jetse'e du'ix'itut nujom juu' jatye'e
y'ixp jyayejpp. 4 Ka'a xa je'e ve'e vye'ema ax jo'n to'k
je ix'ijtpa juu' ve'e dunasja'vip jets tdnape'e je vy-
intsan, jetse'e dujomtun dutitdn je vyintsan je tyoom-
pada, jetse'e je mookjuva dumaatkay dumaat'uu'k.

46 Kavinmaayp tse'e vye'nat je xaaj ku ve'e je vyintsan
jye'ynit jetse'e ve'em yakkupaadat. Van'it tse'e je vy-
intsan je tsaachpaatun myo'ojut jetse'e dupamut joma
ve'e je jayu juu' ve'e kakatsupajktup.

47'le toompa juu' ve'e dujanuja'vip pan ti ve'e je vy-
intsan jyatsajkp, jetse'e kyanay'apaamdukaja, jetse'e
kyakatsapuk, ooy tse'e tyunyakvgput. 48 Ax je toompa
juu' ve'e dukanuja'vip pan ti ve'e je vyintsan chajkp,
jetse'e dutdn juu' ve'e je tsaachpaatun dujavinmaijt-
sjup, vee'nji tse'e yakvgput. Pan pan xa ve'e juu' ooy
tunyakmooyp, 0oy tse'e juu' tyunyak'amoétunuvat; jets
pan pan tse'e ooy juu' tunyaktukkatajkip, nuyojk tse'e
juu' yak'a'ixjinuvat.

Je Jesus kajx tse'e je jayu yaktso'oxpuk
(Mt.10.34-36)

4'le'e atse'e nnumiin yaja naxviijn jets atse'e je jaajn
njapno'okat. iJéjani je'e ve'e kutyooyni! 0 Nyaknaxupts
atse'e je tsaachpaatun, ooyts atse'e ntunnavyin-
ma'yunma'aju kuxe'e je xaaj kyatunjuna. 5! ;Ve'emts
miitse'e mvinmayda jets je'e atse'e nnumiin jetse'e
kya'itut je muvaampa je tso'oxpajkpa yaja naxviijn? Ax
ka'a tse'e. Je'e atse'e nnumiin jetse'e je jayu yaktso'ox-
pakut. 52 Kux uxyame'e du'ukva'anut jets joma ve'e nu-
mugooxk je jayu chaanada to'k jagjn to'k tajk, pyajk-
va'kxjadap tse'e je tee' je taak maat je y'dnukta; nu-
toojk tse'e dutso'oxpaktat juu' ve'e numejtsk,
numejtsk tse'e dutso'oxpaktat juu' ve'e nutoojk. 3 Je
onuk tee', cho'oxpakupts je'e ve'e je myajntk; nay je
majntk, cho'oxpakupts je'e ve'e je tyee'. Je 6nuk taak,
cho'oxpakupts je'e ve'e je figax; nay je naax, cho'ox-
pakupts je'e ve'e je tyaak. Je xakix taak, cho'oxpakupts
je'e ve'e je xyakix naax; nay je xakix naax, cho'ox-
pakupts je'e ve'e je xyakix taak.

Ku je jayu dukavinmg@tudi juu' ve'e je Nte'yam tyoon
joma ve'e je'eda
(Mt.16.1-4; Mr.8.11-13)

54 Nuujmiva tse'e je JesuUs je numay jayu:

—Ku xa miitse'e x'ixta je vinuts pyojtuk jem joma
ve'e je xaaj tyaka, jatyji tse'e mva'anda jets to'oju-
vaampe'e ya it, ax ve'em tse'e jyaty. 5 Ku ve'e xjavada
jets mejtspe'e je ta'ajts poj jem joma ve'e je vinva'ajts
it, ve'em tse'e mva'anda jets goye'e ya it tyun'ampaku-
va'afi, ax ampajkp tse'e ya it. 56 jMejts'aajta mejtsjoot-
tal ¢Tyajx tse'e xkanujavada juu' ve'e je Nte'yam yam
tyuump?

Ku je jayu Aamyujotma'atjada
(Mt.5.25-26)

57'sTyajx tse'e viinm xkapayo'oyda juu' ve'e pyaatyp
y'akeeguip? 8 Pan jem xa ve'e je jayu juu' ve'e mnux-
a'aijidup jetse'e xmaatnajkxta jeja je yakkutojkpa
vyinkujk, ixta pan vintso ve'e xmaatnamyujot'oyajadat
jeja too' aajy, ve'em tse'e mkavdvjadat jeja je tokin
payo'yva vyinkujk. Kux pan mvoojvjudupe'e, van'it
tse'e je tokin payo'yva mtukkatdkajadat je poxuntak-
paampa. AX je poxuntakpaampa tse'e mpoxun-
takpamjadap. 3 Ax ve'emts atse'e nva'afi jets ka'a-
jame'e mpitsumdat jep poxuntujkp vi'name'e xkaku-
vetta nujom juu' ve'e myojidup.

Tun vinkopk xa ve'e jetse'e je jayu dumasooktinit je ky-
0'oy joojntykinda

13 Ve'em tse'e jyajty van'it, jetse'e je jayu jye'ydi

jetse'e je Jesus dutukmumaajntykti vintso ve'e je
Pilato je galiléait jayu duyakjay'oo'kji jetse'e je
fluu'punda yo'myuk maat je tdnuk nuu'pun juu' ve'e
yojxtup vye'na. 2Van'it tse'e je Jesus fa'muxjidi:

—Ve'em miitse'e mvinmayda jets je'e kajxe'e ve'em

jyajtti je galiléait jdyuda kux nuyojk tokinax jayu je'e
ve'e y'ijtti jets ni ka'a ve'e pan viijnk je myugaliléait
jayu? 3Ve'em atse'e nva'af jets ka'a ve'e. Ax pan ka'ats
miitse'e xmasg'okta je mko'gy joojntykinda, mvin-
tokikajxtuvapts miitse'eda. 4 Ukpu je numaktoodoijt ju-
u' ve'e go'ktu ku ve'e jem je'e Ai'kxmda fiaxkadaaky je
kajxm pats juu' ve'e Siloé duxaaj, ;ve'em tse'e mvin-
maayduva jets nuyojk tokinax jayu je'e ve'e y'ijtti jets
ni ka'a ve'e pan viijnk juu' ve'e tsuunidu jem Jerusalén?
5Ve'emts atse'e nva'an jets ka'a ve'e. Ax pan ka'ats mi-
itse'e xmaso'okta je mko'oy joojntykinda, mvin-
tokikajxtuvapts miitse'eda.

Je higo kup juu' ve'e kata'mip tukmu'a'ixmojkin

6Van'it tse'e je Jesus vya'nuxjidi ya tukmu'a'ixmojkin:

—Jem xa ve'e to'k je yaa'tyajk je hyiigo kup jem kyex
jootm. Jetse'e ojts du'ix pan jémani ve'e je tyaajm. Ax
ka'a tse'e dutipaaty. 7 Van'it tse'e dunuujmi je tyoom-
pa juu' ve'e du'iX'ijtp je flaax: “Uxyam tse'e dumutoo-
jkjoojnta jets atse'e vinjoojnt tunmets jets atse'e nja'ix-
ta je higo taajm yam higo kup kajxm; ni vin'itats atse'e

nkapaa'ty. Pojxuknits mits ya'a. ¢Tyajx ya'a ve'e koojyji
ya it duyakvintuk?” 8 Van'it tse'e je toompa y'atsoojviji:
“Vintsan, masg'okus jado'k joojnt. Va'an ats dukayu'u-
ju jets atse'e nts@yat ya naax, 2 nunjajtp ku ve'e kufiun-
ta'mipuk. Ax pan ka'ajyam tse'e tya'ma jukta'm, van'it
tse'e yakpojxuknit.”

Ku je Jesus duyakjotkadaaky to'k je ta'axtajk ku ve'e
poo'kxtkun xaaj vye'na

10To'k tse'e je poo'kxtkun xaaj vye'na jetse'e je Jesus
yak'ixpuk jep tsaptujkp. 1" Ax jep tse'e vye'na to'k je
ta'axtajk juu' ve'e maktoodoijt joojntani pajkjup vye'na,
jakox tse'e yaktaajnjini to'k je ko'oyjayuvap, ax ni
vintsova tse'e kya'o'yixju jetse'e fiaajkyajkxjut. 12 Ku
ve'e je Jesus tyuk'ixpejtji, van'it tse'e duyaaxji jetse'e
dunuujmi:

—Ntaa'm, ta xa ve'e je mpa'am mnuvaatsjini.

BVan'it tse'e je kya'aj dutuknukaajn. Tun jatyji tse'e
je ta'axtajk yajkxy tyaanni jetse'e je Nte'yam duyak-
maji duyakjaanchi.

14 Ku tse'e je tsaptujkpit je Auvintsan du'ix jets
yakjotkadaake'e poo'kxtkun xaaj je Jesus je ta'axtajk,
jotma't tse'e, jetse'e dunuujmi je numay jayu:

—Tojtuk xaaj xa ve'e dutsak jetse'e je jayu tyonut; ax
métstats miits van'it jetse'e myakjotkada'akjadat. Ka'a
tse'e poo'kxtkun xaaj mmétstat jetse'e myakjotka-
da'akjadat.

15Van'it tse'e je Maja Vintsan y'atsoojvji:

—Miitsta, mejts'aajta mejtsjootta, ¢ka'a miitse'e
poo'kxtkun xaaj xmukéjada je mjaachta je mkaajta jet-
se'e xyaknajkxta tsoxk na'ookpa? 16 Jets ya ta'axtajk, je
Abraham je chaan je kyogj juu' ve'e je Satanas pajkjup
tuyak'itju maktoodojt joojntani, ¢ka'ats je'e ve'e du-
paa'ty du'akeega jetse'e poo'kxtkun xaaj je pya‘'am fu-
vaatsjuvat?

17Ku ve'e je Jesus ve'em vyaajfi, ooy tse'e tyuntso'o-
tyoondi juu' ve'e tso'oxpajkjudup. Ax ooy tse'e je nu-
may jayu tyunxoojntkti ku ve'e du'ixti je mujit atuva ju-
u' ve'e je Jesus tyoon.

Je mostaza taamt tukmu'a'ixmojkin
(Mt.13.31-32; Mr.4.30-32)

8Van'it tse'e je Jesus jyaa'kvaaji:

—¢Vintso jo'n tse'e je Nte'yam je kyutojkun, ukpu tits
ats je'e ve'e ntukmu'a'ixmékap? 19 Ve'em xa je'e ve'e
ax jo'n to'k je yaa'tyajk duvuyj je mostaza taamt jeja y'it
jaat. Ax ve'em tse'e yee'k maj ax jo'n to'k je kup;
je'ydup tse'e jem je jeyyva tanuk jetse'e je pye'en du-
pamda jem y'axén kajxm.

Je levadura tukmu'a'ixmojkin
(Mt.13.33)

20Vaampa tse'e je JesUs jidu'um:

—¢Tits atse'e njaa'ktukmu'a'ixmokap je Nte'yam je
kyutojkun? 21 Ve'em xa je'e ve'e ax jo'n to'k je ta'axtajk
je levadura dutukmupama toojk arroba je tsapkaaky
juts. Van'it tse'e je levadura dutuktaka nujom je tsap-

kaaky juts jetse'e ooy tyun'oo'kuk. Mujit tse'e ooy
tyumpitsum.

Je tak'aka'a juu' ve'e mootskiji je vyiijn tukmu'a'ixmo-
jkin
(Mt.7.13-14, 21-23)

2 Namvaate'e je Jesus fiujkx jem Jerusalén, yak'ix-
pujkp tse'e je jayu joma jaty kajpune'e fiaxy. Z)Jem
tse'e pan pane'e amotutdvijup:

—¢Nu'eejyji je'e vine'eda pan pan jatye'e joojntykid-
inup xa'ma kajx?

Van'it tse'e y'atsaajv:

24 _]Ixta jetse'e mtakadat joma ve'e je tak'aka'a juu'
ve'e mootskji je vyiijn, kux vaamp xa atse'e jets nu-
mayda ve'e dutuntsdktat jetse'e je tso tyakadat, ax
ka'a tse'e y'o'yixjadat. ZZ Ku ve'e je kutajk pyojtukut jet-
se'e je tyajk du'akaaynit, jepts miitse'e mtandat
tak'aagup, jep tse'e mkojtspoo'kxtat jetse'e mva'an-
dat: “Vintsan, Vintsan, yak'avaatsjik aats to'k aaj ya
mtajk.” Van'it tse'e m'atsgvjadat: “Ka'a xa ats miitse'e
n'ixada.” 26 Van'it tse'e mva'andat: “Aats xa mitse'e
nmaatkaay nmaat'ook, mits tse'e myak'ixpajk jeja aats
ntoo' aajy.” 77 Van'it tse'e m'atsoojvjidinuvat: “Ta xa at-
se'e nva'af jets ka'a ats miitse'e n'ixada. Vinva'kva'ats-
ta ats miits nujom pan pan jatye'e dutoondup juu' ve'e
ka gyap.” 2 Ax jem tse'e mya'axtat jem tse'e mnatyat-
skaa'tjadat ku ve'e x'ixtat je Abraham, je Isaac, maat je
Jacob, jets nujom je Nte'yam je y'ayook kojtsnajx-
patajkta, jem tse'e y'ijttinit je Nte'yam y'am kya'm jets
miitse'e myakpavojptinit. 22 Métstap xa ve'e je jayu juu'
ve'e tsoo'ndup je it joma ve'e je poj fiujkx, joma ve'e je
poj chaa'n, joma ve'e je xaaj pyitsum, joma ve'e je xaaj
tyaka, jetse'e y'ajxtukta kaayva jem je Nte'yam kyuto-
jkun jootm. 30 Ax jémap tse'e je jayu juu' ve'e uxyam
dunupi'kidup, je'e tse'e dunumajadap. Ax jémap tse'e
je jdyuda juu' ve'e uxyam dunumgjidup, je'e tse'e
dunupi'kidinup.

Ku je Jesus dunuyaaxy je jerusaleenit jdyuda
(Mt.23.37-39)

31 Ax je xaajjyam tse'e jye'ydi je fariseotajk jetse'e
dunuujmidi je Jesus:

—Tso0'nni yaja kux je Herodes xa ve'e myak-
jay'oo'kuvaajnjup.

32Van'it tse'e y'atsoojvjidi:

—Najkxu xnaajmada je vin'aa'mpa jets nyakpitsump
atse'e uxyam ya tiempo je ko'oyjayuvapta, nyakjotka-
daakpapts atse'e pan pan jatye'e pajkjudup, ax
ux'ookts atse'e je ntoonk nyak'avaadinit. 33 Ax tun
vinkopkts je'e ve'e jets atse'e je nnaa' je ntoo' njaa'ky-
0'oyut uxyam ya tiempo, jets ats je'e ve'e ux'ook
nyakkukaxat, ikux yaajyji ve'e jerusaleenit kyajpun kujx
duyak'0o'kta nujom je Nte'yam je y'ayook kojtsnajx-
patajkta!

34'iJerusaleenit jayuda, jerusaleenit jayuda, miits xa
ve'e myak'oo'ktup je Nte'yam je y'ayook kojtsnajx-
patajkta jetse'e xtsaka'atsta pan pan jatye'e je
Nte'yam mtuknukejxjudup! iMay nax xa ats miitse'e

njapakmokuvaandi, ve'em ax jo'n je tseedaak jep
kyeekun pa'tkup je pyi'k 6nuk dumu'ux; ax ka'a tse'e
xkuvajkti! 35 Ixtats n'it, masa'ake'e tyaannit je mmaja
tsaptajkta. Ax ve'emts atse'e nva'af jets ka'a atse'e
x'uk'ixtinit, van'itnume'e ku ve'e je xaaj dupaatnit jet-
se'e mva'andat: “Je Nte'yam je kyunoo'kxun maat xa
je'e ve'e juu' ve'e miimp je Nte'yam kajx.”

Ku je Jesus duyakjotkadaaky to'k je yaa'tyajk juu' ve'e
kiixnup

14 To'k tse'e je poo'kxtkun xaaj vye'na, jetse'e je

Jesus y'ats kaayva jem tyak'am to'k juu' ve'e je
fariseo dunuvintsanip, tyukkats'ixtidup tse'e je fariseo-
tajk. 2Jem tse'e vye'niva je Jesus vyinkojkm to'k je
yaa'tygjk juu' ve'e kiixnup. 3Van'it tse'e je Jesus
du'amotutuvi je tsaptujkpit yak'ixpajkpada maat je
fariseotajkta:

—¢Yakjajtype'e je Moisés je pyava'nun jetse'e poo'kx-
tkun xaaj je jayu je pa'am jayu duyakjotkada'akut?

4 Ax ama'at tse'e tyaandi. Van'it tse'e je Jesus je
pa'am jayu dumajch jetse'e duyakjotkadaakni. Van'it
tse'e dunuujmi jetse'e figjkxnit. 5 Van'it tse'e je fariseo-
tajk dunuyjmidi:

—¢Pants miitse'eda juu' ve'e poo'kxtkun xaaj je
jyaach ukpu je kyaaj kakvippip jep vok jotup, ka'ats je'e
vine'e je xaajji duyakpitsumkgjut?

6 Ax ka'a tse'e y'o'yixjada pan vintso ve'e kudukojt-
sumpijtti.

Je javyaa'kxtajk juu' ve'e yakvoovdu jem je navyajkjuva
tyak'am

7Ku ve'e je Jesus du'ix vintso ve'e je javyaa'kxtajk
duvinkoondi je tsuujntkun juu' ve'e tum 0gjyit joma
ve'e je jayu kyay, van'it tse'e ya tukmu'a'ixmojkin
dupuujm:

8 —Pan myakvoovdup xa miitse'e kaayva joma ve'e
je navyajkjuva iamyajatonjada, ka'a tse'e xtuktsaana-
dat je tsuujntkun juu' ve'e tum oojyit. Pan ve'em xa
ve'e xtonda, ve'em tse'e mjattat ax jo'n jyajty to'k je
javyaa'kx juu' ve'e dutuktsuunip je tsuujntkun juu' ve'e
dunu'dyip. 2Van'it tse'e jye'y jado'k je javyaa'kx juu'
ve'e nuyojk dunumgjip jets ka'a ve'e je'e juu' ve'e du-
tuktsuunip je tsuujntkun juu' ve'e dunu'dyip. Jets je'e
juu' ve'e duyakjavyoojvju numejtsk, je'e tse'e dunuuj-
mi je'e juu' ve'e tsuunip: “Tena to'k aaj jets mo'o ya
mtsuujntkun jado'k ya javyaa'kx.” Van'it tse'e tso'oty-
oomp fAujkx jetse'e dutuktsuuni je tsuujntkun juu' ve'e
dunuh'ux'ookikajxp. 10 Nojk'c_'Jy tse'e jidu'um xténdat.
Ku ve'e myakvovdat kaayva, tuktsaanadats je tsuujn-
tkun juu' ve'e dunuh'ux'ookikajxp. Pan ve'em tse'e
xtonda, ve'em tse'e mjattat ax jo'n jyajty to'k je
javyaa'kx juu' ve'e dutuktsuunip je tsuujntkun juu' ve'e
dunuh'ux'ookikajxp. Ax ku tse'e jye'y je'e juu' ve'e yak-
javyoojvju, van'it tse'e du'ix, jetse'e dunuujmi: “Naxu
to'k aaj joma ve'e je tsuujntkun juu' ve'e dunu'dyip jet-
se'e mtsaanat.” Ax ve'em tse'e myakmajajadat jeja je
numay jayu vyinkujkta pan pan jatye'e

mmaattsuunidup kaayva. " Kux pan pan xa ve'e
namyajijup, je'e tse'e taannup pi'k; pan pan tse'e naa-
jkpi'kijup, je'e tse'e dunumajap.

12 Nuujmiva tse'e jidu'um je yaa'tyajk juu' ve'e je
javyaa'kx duyakjavyoojvju:

—Ku ve'e myakjayukayuva'anut, ka'a tse'e xvovut
pan pan jatye'e mmaatnayja'vijup, ka'a tse'e xvévut je
m'uts je m'ajch ukpu je m'uts je mtsa'a ukpu je mjuu't
je mmugo'ok, ka'a tse'e xvovut je mmujantam je
mmutaktam uk pan pan jatye'e kumeenda. Pan mvaap
tse'e je'eda, ax mmoyumpijtjidinuvapts mits je'e ve'e-
da. 13 Ax kuts mitse'e xaaj xténut ukpu je jayu
xyakkayut, je'e tse'e mv@vup pan pan jatye'e ayoop
jets pan pan jatye'e je kya'aj je tyek ka gyap, je uxket
jayu, jets je viints jayu. 4 Xoon xa mitse'e ku ve'e
ve'em xténut, kux ka'a xa ve'e y'o'yixjadat jetse'e
mmoyumpijtjidinuvat. Ax myakmoyumpijtnupts mit-
se'e van'it ku ve'e jyoojntykpajktinuvat pan pan jatye'e
tuv jayuvidup joojntykidup.

Je maja kay je maja uu'k tukmu'a'ixmojkin

15Ku ve'e du'amotunajxy to'k juu' ve'e tsuunip vye'-
na kaayva, van'it tse'e dunuujmi je Jesus:

—iXoon xa je'e ve'eda pan pan jatye'e kaydap jem je
Nte'yam kyutojkun jootm!

16 Van'it tse'e je JesUs Aa'mux;i:

—To'k xa ve'e je yaa'tyajk je maja kay je maja uu'k
dunupaajmtki; numay tse'e je jayu dutunvaajv. 7 Ku
tse'e je kay aats dupaaty, van'it tse'e dukejx to'k je ty-
oompa jetse'e dunaajmadat je jayu pan pan jatye'e
vyaap: “Ja'mda, kux avaadani ve'e jep nujom je kaaky
je naaj.” 1BVan'it tse'e je tyoompa dunuujmi juu' ve'e
yaktuknukejxtu; to'k ka'ajyji tse'e fafiukojtsvaatsijidi.
Jidu'um tse'e je muto'k vyaajfi: “Tun taaynum xa atse'e
je n'it njoy, ax je'ets atse'e uxyam najkx n'ixuva'afi,
ve'eme'e to'k aaj xnagjmat jets ooy atse'e xtunmee'kx-
jat.” 19Jidu'um tse'e jado'k vyaampa: “Tun taagynum xa
atse'e mugooxk yunta je yoova kaaj njoy, ax je'ets at-
se'e uxyam najkx n'ixuva'afi pan vintso ve'e yo'ojta.
Ve'eme'e to'k aaj xnaajmat jets ooy atse'e xtunmee'kx-
jat.” 20Jidu'um tse'e jado'k vyaampa: “Tun taagynum xa
atse'e nta'axpuk, ax ka'ats atse'e x'0'yixju vintso atse'e
nnajkxut.” 21 Ku tse'e je toompa vyimpijtni jetse'e du-
vaajnji je vyintsan vintso ve'e to'k jado'k y'atsav, van'it
tse'e je vyintsan jyotma'ty jetse'e dunuujmi je tyoom-
pa: “Jatyji najkxu jets najkxu mvidutu jem kajpun jootm
jeja mujit too' jets muutskit too' aajy, jetse'e xyakmét-
sut je jayu pan pan jatye'e ayoovdup, pan pan jatye'e
je kya'aj je tyek ka gyap, pan pan jatye'e uxketta, jets
pan pan jatye'e viintsta.” 2 Ux'ook tse'e je toompa
vyaajfi: “Vintsan, ta xa atse'e ntun ax jo'n tuxpava'af,
ax jeenum tse'e je it.” Z Van'it tse'e je vintsan dunuyj-
mi je tyoompa: “Najkxkojnuvats n'ite'e jeja to'k too'
aajy jets jem kam jootm tsov, jetse'e je jayu
xmunoo'kxtuktat jetse'e myindat jetse'e ats ya ntajk
y'étsut. 24 Ax ve'emts atse'e nva'af jets juu' atse'e too'-
vajkp tunvovda, ni pana ve'e dukakayut juu' atse'e
tun'apaamduka.”

Pan pane'e dutsgjkp jetse'e y'ijtnit je Cristo je y'ixpajk-
pa

2 Numay tse'e je jayu dupanajkxti je Jesus, van'it
tse'e je Jesus y'ixumpijt jetse'e fAa'muxjidi:

26 —Pan pan xa atse'e xpaminuvaamp, ax mya-
sokkajxnup tse'e je tsojkun juu' ve'e jyayejpjip je tyee'
je tyaak, je iuda'ax, je y'onuk, je y'uts, je y'ajch, je
cha'a, jets je tsojkun juu' ve'e viinm nayjayejpuxjup,
ka'a xa ve'e pan viijnk ve'em dutsdkut ax jo'n ats. Ax
pan ka'a tse'e dumasa'ak ax jo'n atse'e nkats, ka'ats
je'e ve'e y'o'yixju jetse'e ats je n'ixpajkpa y'itut. 27 Pan
pan xa atse'e xkapamiimp jetse'e kyanayjavaja jets ats
kajxe'e je y'0oo'kun du'angjkxat ax jo'n je jayu juu' ve'e
je cryuuz dupakaayp, ka'ats je'e ve'e y'o'yixju jetse'e
ats je n'ixpajkpa y'itut.

2';Pan jem xa ve'e nuto'k miitsta juu' ve'e je pats
dupamuvaamp juu' ve'e kajxm, ka'ats n'ite'e y'ajx-
tukut jetse'e too'vajkp dupayo'oyut pan vinxupe'e je
meen duyakténut jetse'e dunujavat pan nupaadixju-
pe'e juu' ve'e myaat jetse'e dupojtskukaxat? 2 Kux pan
ka'a xa ve'e oy dupayo'oy, jetse'e koojyji dupam'uk-
va'afl je pats, jetse'e ux'ook dukayakkukaxat, tukxi'ik-
jadapts je'e ve'e je jayu pan pan jatye'e ixjudup, 3 jet-
se'e vya'andat: “Pyam'ukvaan xa ve'e to'k je pats xi
yaa'tyagjk, ax ka'a tse'e duyakkukajxi.”

31'Uk pan to'ke'e je yakkutojkpa juu' ve'e dumaat nu-
majk miijl je tyojpa jetse'e y'atso'oxtonuva'afl maat
jado'k je yakkutojkpa juu' ve'e dumaat nu'ii'px miijl je
tyojpa, ¢ka'ats n'ite'e too'vajkp y'ajxtukut jetse'e oy
dupayo'oyut pan y'amaadaagape'e? 32 Ax pan ka'a
tse'e y'0'yixju, jékumna tse'e vye'nat jado'k je yakkuto-
jkpa, jetse'e je kyukatsiva dukéxut jetse'e dukojts'dya-
dat maat jado'k je yakkutojkpa. 33 Ax ve'em tse'e, pan
pan xa ve'e dukamasookp nujom juu' ve'e y'ixp
jyayejpp, ka'ats je'e ve'e y'0'yixju jetse'e ats je n'ixpajk-
pa y'itut.

Je kaan tuk'a'ixmojkin
(Mt.5.13; Mr.9.49-50)

34'Qy xa je'e ve'e je kaan. Ax pan tékinup tse'e je
tya'mutsin, ni vintsova tse'e kya'oya jetse'e tya'mutsin-
uvat. 35 Pan ka'ats je'e ve'e y'ukta'mutsini, ka'a tse'e
y'uktoonni, ni ka'a tse'e tyun jetse'e je naax dutsgyat,
yak'uxko'onupe'e. Pan pan jaty xa ve'e jem je tyaatsk,
va'an tse'e du'amotunaxta.

Je carnero juu' ve'e tokih'ijt tukmu'a'ixmojkin
(Mt.18.10-14)

15 Nay'amojkijidu tse'e numay je kupa'mun pak-
mojkpada jets je viijnk jdyuda juu' ve'e je jayu ty-

ijp tékinax jayu, y'amotunaxuvaandupts je'e ve'e je
Jesus je y'ayook, 2je'e kajx tse'e je fariseotajk maat je
tsaptujkpit yak'ixpajkpatajk duvinkojtsti dunaa'kojtsti
je Jesus. Jidu'um tse'e Aavyaajnjidi:

—iKyuvujkptam ya'a ve'e je tokinax jayu jetse'e du-
maatkay dumaat'uu'k!

3Van'it tse'e je Jesus ya tukmu'a'ixmojkin vya'nuxjidi:

4—Pan jem xa ve'e nuto'k miitsta juu' ve'e
numdkupx je carnero dujayejpp jetse'e nuto'k tuyo'-
tydki, myasaakpts je'e ve'e je numajktupxuk maktaax-
tojt carnero joma ve'e jya'kxta jetse'e najkx du'ixta juu'
ve'e to'k tuyo'tyoki, sve'em xaja? Ku tse'e dupaatni,
van'it tse'e du'ixti'atdvini 5 jetse'e va'ajts xoojntkp jem
kyejk am duyukvijtsni. ¢ Ku tse'e jeja tyak'aajy duyak-
je'yni, van'it tse'e duvomuk juu' ve'e myaatnayja'vi-
jidup jets je myujantam je myutaktam, jetse'e duvaajn-
jada: “Tukputukxoogjntkidik ats kux ta atse'e mpaatnu-
va je carnero juu' atse'e tux'uktgkijini.” 7 Ax nay
ve'emts ats miitse'e nnaajmada jets nuyojke'e je
xogojntkun jem tsapjootm je'e kajx ku ve'e to'k je toki-
nax jayu vyinmayumpit jets ni ka'a ve'e numajktupxuk
maktaaxtojt je jayu kajxta juu' ve'e tunnapyaajmjudup
jets tuv je'e ve'e je jyayuvinda je jyoojntykinda jets je'e
kajxe'e kyatukkada'akjada jetse'e dumaso'oktat je ky-
0'oy joojntykinda.

Je meen juu' ve'e tokih'ijt tukmu'a'ixmojkin

8'Pan jeme'e to'k je ta'axtajk juu' ve'e dumaat majk
je meen juu' ve'e plata, jetse'e to'k tuduyaktoki,
fia'kpts je'e ve'e je kyandiijl jetse'e je tyajk oy dupe'et,
jetse'e du'ixta anoox ka'ook, ¢ve'em xaja? Ku tse'e du-
paatni, van'itnum tse'e du'ixti'atdvini. 9 Van'it tse'e
duvomuk juu' ve'e myaatnayja'vijidup jets je myujan-
tam je myutaktam, jetse'e duvaajnjada: “Tukputukx-
oojntkidik ats kux ta atse'e mpaatnuva ya plata meen
juu' atse'e tun'ukyaktokini.” 19 Ax nay ve'emts ats miit-
se'e nnagjmada jets xoojntktupe'e je Nte'yam je y'aan-
geles ku ve'e to'k je tokinax jayu vyinmayumpit jetse'e
dumasookni je kyo'oy joojntykin.

Je mex juu' ve'e ko'gyjoojntyki tukmu'a'ixmojkin

Van'it tse'e je Jesus vyaannuva:

—Jem xa ve'e to'k je yaa'tyajk, numejtsk tse'e je mya-
jntk. 12 Juu' tse'e mootsk, jidu'um tse'e je tyee' dunuuj-
mi: “Tata, tun mooyk ats je mpuk juu' atse'e xtukka-
daakp.” Van'it tse'e je tyee' myoojyji vinxupe'e tyukka-
da'akyju. 13 Ax vee'n tse'e je it Aajxy, van'it tse'e du-
too'kkajxni juu' ve'e je tyee' moojyju; ax je meen tse'e
to'nuxju jetse'e fiujkx jado'k naax jado'k kajpun joma
ve'e nujom je myeen duyakvintokikujx ku ve'e je y'av-
intso vinma'yun duyaktuujn. 4 Tavani tse'e nujom
duyakvintokikux vye'na, jetse'e je yooj myiijn joma
ve'e chuuna, van'it tse'e yu'oo'kji. 1> Van'it tse'e ojts
dutuujnja to'k je jémit yaa'tyajk; ax je'e tse'e kejxju
keem ixpa. 16 Ax jyatsojk tse'e jetse'e duja'kxut je
kuputaajm juu' ve'e je tsejtst tagjm jo'n y'ixuvip, juu'
ve'e je keem jya'kxtup. Ax ni pana tse'e kyatima'aju.
7Van'it tse'e ojts dupayo'oy jetse'e fiafia'muxji:
“iVinxupjits n'ite'e jem ats je ntee' je tyoompatajk juu'
ve'e gy kaaydup ooktup jetse'e tya'nuxjada kyunajxux-
jada; ax xyak'oo'kuvaannupts atse'e yaja ya yooj!
8Va'ants atse'e duvimpijtnuva joma ve'e ats je ntee'
jets atse'e nnaajmat: Tata, ta xa atse'e je Nte'yam

nmutokintdn jets mits, 19 ax ka'ats atse'e n'ukvinmajt-
sjini jets ats mitse'e x'onukjavat, mtoompa xa ats mit-
se'e xtijut.” 20Van'it tse'e je tyoo' dupujk jetse'e jem je
tyee' tyak'am vyimpijtni.

'Jékumna tse'e vye'na ku ve'e je tyee' y'ixpaatji, jet-
se'e tyukmo'tji. Noomp tse'e y'anajkxiji je tyee', jetse'e
chee'nmojkji jetse'e choo'kxji. Van'it tse'e je dnuk tee'
je myajntk vyaaji: 2! “Tata, ta xa atse'e je Nte'yam
nmutokintdn jets mits; ax ka'ats atse'e n'ukvinmajtsji-
ni jets ats mitse'e x'onukjavat.” 2 Ax je tyee', jidu'um
tse'e dunuujmidi je tyoompatajk: “Yakpitsumda jatyiji je
vit juu' ve'e dunu'oyikajxp, jets xoxta. Paajmjiduvats
to'k je kakujena jetse'e xpaajmjiduvat je ka'ajk. 3 Yak-
minda je kaaj juu' ve'e dunuyee'kikajxp, jetse'e
xyak'oo'ktat, jetse'e nka'yumdat n'ookumdat, jetse'e
nxaajto'numdat. 2 Kux ats ya n'énuk, ve'em xa ya'a
ve'e ax jo'n aa'kani kuy'ijtni, ax uxyam, ve'emts ya'a
ve'e ax jo'n taa kujyoojntykpajknuva; ve'emts ya'a ve'e
ax jo'n tékiyani kuy'ijtni, ax uxyam, ta tse'e jye'ynuva.”
Van'it tse'e xyaajtoondi.

5'Jlem tse'e kam jootm vye'na je énuk tee' je myajntk
juu' ve'e dunumgjip. Ax ku tse'e vyimpijtni jetse'e jeja
tyak'aajy jye'yni, van'it tse'e du'amotunajxy jets jeme'e
je ejtspa. % Van'it tse'e duyaaxji to'k je toompa jetse'e
du'amotutuvi pan ti ve'e toojnjup kojtsjup. 77 Van'it
tse'e je toompa fAa'mux;ji: “Je'e xa ve'e ku ve'e je m'uts
tuvyimpijtni. Ta xa ve'e je mtee' duyakjay'aa'kju je kaaj
juu' ve'e dunuyee'kikajxp kuxe'e je m'uts tuvyimpijtni
makkatsots.” 28 Ax jotma't tse'e je 6nuk tee' je myajntk
juu' ve'e dunumgjip, ka'a tse'e jep tyujkp tyakava'af.
Van'it tse'e je tyee' pyitsum jetse'e gjts myunoo'kx-
tukju jetse'e tyakat. 2 Van'it tse'e dunuujmi je tyee":
“Mnuja'vip xa mitse'e vinxup joojntani ats mitse'e ntu-
ujnja, ni vin'itats atse'e mits je mpava'nun nkatuk-
tee'n, ax ni vin'itats ats mitse'e xkama'a jyato'ka je pi'k
chivo énuk jets atse'e xaaj nténut maat je'eda pan pan
jaty atse'e nmaatnayja'vijidup. 30 Ax uxyam tse'e
tujye'yni ya mmaijntk juu' ve'e duyakvintokikajx juu'
ve'e mmooy ku ve'e je ko'otya'axap dumaatnay-
jayépju, jax myak'oo'kjipts mitse'e je kaaj juu' ve'e
dunuyee'kikajxp!”

31'Van'it tse'e je tyee' Aa'muxji: “N'dnuk, mits maat
xa atse'e xa'ma n'it, ax mje'eip tse'e nujom juu' atse'e
n'ixp njayejpp; 32 ax uxyam, pyaatyp y'akeeguipts je'e
ve'e jetse'e xaaj nto'numdat jetse'e nxoojntkumdat.
Kux ya m'uts, ve'em ya'a ve'e ax jo'n aa'kani kuy'ijtni,
ax uxyam, ve'emts ya'a ve'e ax jo'n taa kujyoojntyk-
pajknuva; ve'em ya'a ve'e ax jo'n tdkiyani kuy'ijtni, ax
uxyam, ta tse'e jye'ynuva.”

Je meen yakyo'yva juu' ve'e duyakvintsa'kintéki je vy-
intsan
tukmu'a'ixmojkin

16 Van'it tse'e je Jesus je y'ixpajkpatajk dunuujmi:
—Jem xa ve'e to'k je kumeen jayu V'ijt jets to'k
je myeen yakyo'yva. Jetse'e je jayu vya'nuxji jets yakv-

intdkijupe'e juu' ve'e y'ixp jyayejpp, je myeen yakyo'y-
va ve'e ve'em jatkip. 2Van'it tse'e je vyintsan vyat-
sooQjvji jetse'e fia'muxji: “¢Tits ya'a ve'e juu' atse'e
nmadtup mits kajx? Va'an dunatyukvinja'vimju je
mcueenta kux ka'a xa ats mitse'e x'uktoojnjinit.”
3Van'it tse'e je myeen yakyo'yva fafia'muxji: “;Tis ats
vine'e nténup ku atse'e je nvintsan ya toonk xpajkjinit?
Ka'a xa atse'e je maju njayep jets atse'e nyo'ojut; ax
tso'otyoompts atse'e jets atse'e je jayu juu' nunve'emiji
n'amodtuvut. 4 Tats atse'e mpayo'oy jets ti atse'e
ntédnup jets atse'e je jayu xkuvakut jeja tyak'aajy ku at-
se'e ya toonk nyakpajkjinit.”

5'Van'it tse'e duyaaxji nuto'k jaty je jayuda juu' ve'e
je vyintsan dumuygjidup. Van'it tse'e muto'k du'amo-
tutuvi: “;Vinxup tse'e ats je nvintsan xmuyoja?” 6 Van'it
tse'e y'atsoojvji: “MQ@kupx barriijl je olivos aceite atse'e
nmuyoja.” Van'it tse'e je meen yakyo'yva vyaajfi:
“Uxyaja xa ve'e ya mnak, jatyjits ajxtuku jetse'e xpa-
mut jado'k juu' ve'e vujxtkupxuk majkji mydgjip.”
7Van'it tse'e du'amotutuvi jado'k je jayu juu' ve'e je vy-
intsan dumuygjivap: “Jets mits, ¢vinxupts mitse'e je
myQj?” Van'it tse'e fia'muxji: “Tojtuk miijl almudo je tri-
go atse'e nmuygja.” Van'it tse'e dunuujmi: “Uxyajats
mygjip.” 8 Ku ve'e je meen yakyo'yva je vyintsan dunu-
ja'vi ti ve'e je myeen yakyo'yva tyoon, van'it tse'e
du'ofiukojtsi kux kuvij ve'e jetse'e ve'em dutuujn.

Van'it tse'e je Jesus jyaa'kvaajii:

—Ve'emts ats miitse'e nnaajmada jets vij ve'e
flapyamjada to'k jado'k aje'ejyjida juu' ve'e je naxviijnit
je kyo'oy je'e dumaatnavyaa'njudup; ax ka'a tse'e
ve'em dutonda juu' ve'e ijttup jeja ajajtk it jaat.
9Ve'emts atse'e nva'afi jetse'e xyakténdat je meen jet-
se'e je jayu xmaatnayjavajadat, je meen juu' ve'e je
jayu yaktoondup ka ¢yap. Ax ku tse'e mkoo'k'ijttinit
yaja naxviijn, mkuvajkjidinup tse'e je Nte'yam jem
tsapjootm, jem joma ve'e je jayu xa'ma kajx jyoojntyki-
dinit. 1°Pan pan xa ve'e dutoomp juu' ve'e pyaatyp
y'akeeguip ku ve'e vee'n yakma'a, tyoompapts je'e
ve'e juu' ve'e pyaatyp y'akeeguip ku ve'e may yak-
ma'a; ax pan pan tse'e dutoomp juu' ve'e kyapaatyp
kyah'akeeguip ku ve'e vee'n yakma'a, nay
vanxupjyamts je'e ve'e dutoompa ku ve'e may yak-
ma'a. 1" Ax pan ka'ats miitse'e je meen yaja naxviijn
xyaktonda ax jo'n dupaa'ty du'akeega, ¢ax vintsots je'e
ve'e myakmo'odat je o'yin juu' ve'e dunu'oyikajxp?

12 Ax pan ka'ats miitse'e xtonda ax jo'n dupaa'ty
du'akeega juu' ve'e mkaje'eidup, ¢ax vintso tse'e
myakmo'odat juu' ve'e mje'eidup?

13’Ni pana xa ve'e kya'o'yixju jetse'e mejtsk je vy-
intsan dujayéput, kux to'ke'e dutsgkut, jado'k tse'e
dutso'oxpakut, to'ke'e dumuténut dumupakut, jado'k
tse'e duviijnk'ixut. Nay ve'empa tse'e je jayu juu' ve'e
jem je meen kya'm naajk'ijtjup, ka'ats je'e ve'e y'Q'y-
ixju jetse'e je Nte'yam dupanajkxut.

14 Ax tyukxiiktu tse'e je fariseotajk je Jesus ku ve'e
du'amotunajxti, kux ooy je'e ve'e je meen dutun-
nas'aydvada. 1> Van'it tse'e je Jesus fia'muxjidi:

—Ve'e miitse'e mtunnapyamjada jets tun tuv miit-
se'e je mjayuvinda je mjoojntykinda, ax fiuja'vip tse'e
je Nte'yam jets ka'a je'e ve'e vye'ema. Je ko'oy joot xa
miitse'e mjayejptup. Ax juu' tse'e je jayu
tyuknumgjidup, kyo'oyja'vipts je'e ve'e je Nte'yam.

Je Moisés je pyava'nun jets je Nte'yam je kyutojkun
(Mt.5.17-18)

16’Juu’ jatye'e jyatyaandu jep Kunuu'kx Jatyan kujxp
je Moisés jets je Nte'yam je y'ayook kojtsnajxpatajkta,
van'it paat tse'e tyuujn ku ve'e je Yaknapejtpa Juan jy-
oojntyki. Ax ku tse'e je Yaknapejtpa Juan kya'amaajy,
van'it tse'e je jayu yakvaajnji'ukvaandi jets chajkpe'e je
Nte'yam jetse'e je jayu y'ijttinit jem je Nte'yvam y'am
kya'm. Qoy tse'e je jayu dutuntsokta jetse'e jem y'ijt-
tinit, ve'emts je'e ve'eda ax jo'n numay je jayu to'k
naxji tyakava'anda nujom joma ve'e to'k je mootsk
tak'aka'a.

17'Ax ve'emts atse'e nva'af: Ka'a xa ve'e cho'oxa
vintso ve'e ya tsajp ya naax kyaxut fiaxut; je'e ve'e
tso'ox ku ve'e kyoo'ktoonnit jyajuu'a je Nte'yam je
pyava'nun.

Ku je jayu je navyajkun duyakvintsa'kintdki
(Mt.19.1-12; Mr.10.1-12)

18'Pan pan xa ve'e je fiuda'ax dumasooknup jetse'e
je viijnk ta'axtajk dupuk, yakvintsa'kintokipts je'e ve'e
je navyajkun. Jets pan pan tse'e dupajkp je ta'axtajk ju-
u' ve'e je fluyaa'y tumyasookjini, nay yakvintsa'kintoki-
vapts je'e ve'e je navyajkun.

Je kumeen jayu jets je Lazaro

19"Jem xa ve'e to'k y'ijt je kumeen jayu juu' ve'e va'a-
jts oy va'ajts tsoj tunnaxyojxjup, je tso'ojmk vite'e
tyukni'kxip; jévum tse'e gy faajkkayju Aaajk'uu'kju.
2 Jem tse'e tyak'aagumpa to'k je ayoova jayu juu' ve'e
Lazaro duxaaj; tats je'e ve'e fiupotsvatskajxni. 2! Je'ejyji
ve'e y'uktsojk je ayoova jayu jetse'e kudukaajy je tsap-
kaaky kunax juu' ve'e kustajkip jem je kumeen jayu
myeesa kajxm; ax nuvee'yjudup tse'e je ok je pyo'ojts
kajx. 22]e'y tse'e je xaaj ku ve'e je ayoova jayu y'oo'kni;
yaknajkxjudu tse'e je angeles jetse'e y'ijtnit je Abra-
ham maat. eg'knuva tse'e je kumeen jayu jetse'e fax-
tajkini. 2 Tsaachpaatp tse'e vye'na je kumeen jayu jem
janjootm, van'it tse'e du'ix jékum je Abraham, jeme'e
je Lazaro dumaada. 2 Van'it tse'e makk kyajts, jetse'e
dunuujmi: “Tata Abraham, tonu je maa'yun, tukmo'tk
ats. Kexu to'k aaj je Lazaro jetse'e duyakxoo'kut je
kya'énuk maat je tsoxk naaj jetse'e min ats ya ntoots
duyakxee'mu kux ooy atse'e yam janjootm
ntuntsaachpaa'ty.” 2 Van'it tse'e je Abraham Aa'muxji:
“N'énuk, jaa'myétsu jets mtukkadaakju ve'e juu' ve'e
oy ku ve'e mjoojntyki jem naxviinm; ax ya Lazaro,
ka'ats ya'a ve'e tyukkadaakji juu' ve'e gy ku ve'e jyoo-
jntyki jem naxviinm. Ax uxyamts ya'a ve'e yaja je jot'a-
majin dupaatni jets mitse'e jem mtsaachpaatni. 26 Ax
nay ve'empa tse'e, jem xa ve'e to'k je maja tukjov juu’

ve'e apuk xyak'ijtumdup. Ax pan pan jaty tse'e juu'
ve'e ydjada jetse'e jem jyanajkxuva'anda joma ve'e mi-
itsta, ka'a tse'e y'o'yixjada; ax pan pan jaty tse'e jemda
joma ve'e miitsta jetse'e yaja jyaminuva'anda, ni ka'a
tse'e y'o'yixjuduva.” 7 Van'it tse'e je kumeen jayu y'at-
saajv: “Tata Abraham, jem xa ve'e numugooxk ats je
n'utsatajk. Nmunoo'kxtkpts ats mitse'e jetse'e to'k aaj
xkéxut je Lazaro jem ats je ntee' tyak'am, 2 jetse'e du-
vaajnjadat, ax ve'emts je'e ve'e kyamejtstuvat yaja
tsaachpaatun jaat.” 2 Van'it tse'e je Abraham y'at-
soojvji: “Jem xa je'e ve'e dumaadada je Kunuu'kx
Jatyan juu' ve'e jyaaydu je Moisés jets je Nte'yam je
y'ayook kojtsnajxpatajkta, va'ants je'e ve'e dumaja
pamda.” 3 Van'it tse'e y'atsaajv je kumeen jayu: “Ka'a
xa je'e ve'e vye'ema, tata Abraham, ax pan nu-
najkxjupts je'e ve'e to'k juu' ve'e tuy'og'kni, vin-
mayumpittapts je'e ve'e jetse'e dumasooktinit je ky-
0'oy joojntykinda.” 3! Van'it tse'e je Abraham fia'muxji:
“Pan ka'a xa ve'e dumaja pamda juu' ve'e jyaaydu je
Moisés jets je Nte'yam je y'ayook kojtsnajxpatajkta,
ka'ats je'e ve'e dujaanchja'viduvat kujyajoojntyk-
pajknuva ve'e jado'k nax to'k je oo'kpa.”

Kutsa'aga xa ve'e ooy ku ve'e je jayu ntukmasgokum-
dat je Nte'yam je tyoo'
(Mt.18.6-7, 21-22; Mr.9.42)

17 Van'it tse'e je Jesus je y'ixpajkpatajk dunuujmi-
di:

—Ka'a xa ve'e fiunka'itut je yaktokintoompa yaja; jax
ayoots je'e ve'e je jyoot je jayu juu' ve'e je myujayu du-
tukmasookp je Nte'yam je tyoo'! 2 Nuyojk oy xa ve'e
kuy'ijtuxju je jayu jetse'e to'k je paan taak yaktukyukt-
sum jetse'e yakmaaxynavippini jets ni ka'a ve'e ku ve'e
dutukmasa'ak je Nte'yam je tyoo' to'k je jayu juu' ve'e
je mootsk joot je mootsk ja'vin dujayejpp. 3 Ixta tse'e
oy pan ti ve'e mtoondup. Pan mmutokintoojnjup xa
ve'e je m'uts je m'ajch ukpu je m'uts je mtsa'a, tuk-
naajmats. Pan vinmayumpijtp tse'e, mmee'kxjap tse'e
je tyokin. 4 Pan mmutokintoojnjupts mitse'e vuxtojtuk
nax to'k xaaj jetse'e vuxtojtuk nax mna'muxjut: “Ta at-
se'e nvinmayumpit, tokin mee'kxus ats to'k aaj”, mjaj-
tymee'kxjap tse'e.

Vintso ve'e dunumaja je jaanchja'vin

5Van'it tse'e je kukatsivatajk dunuujmidi je Maja
Vintsan:

—Putajkik aats to'k aaj jets aatse'e nuyojk njaanchja-
vat.

6Van'it tse'e fia'muxjidi je Maja Vintsan:

—Pan mjayejptup xa ve'e je jaanchja'vin jem mja'vin
kajxmda gyvinxupa ax jo'n to'k je mostaza taamt,
kum'Q'yixjada tse'e jetse'e xnagajmadat ya kup: “Navy-
ixju joma ve'e yaja m'it jets najkxu mnakyexju jem
maaxy najootm"”, kumkatsapakjada tse'e ya kup.

Je vinma'yun juu' ve'e je Nte'yam chajkp jetse'e
njayejpumdinit

7'Pants miits n'ite'e juu' ve'e dujayejpp to'k je toom-
pa, ku ve'e je toompa jye'yni, ta ojts yu'uj ukpu je
carnero tuduvintena, ¢Aiuujmipts vine'e: “Naxu
mkayu"? 8 Ax ka'a tse'e; jidu'um xa je'e ve'e dunuujma:
“Yak'oya ats je n'a'ox jets nay'apaamdukaja jets atse'e
xyakkayut, ux'ookts mitse'e m'a'éxat.” 9 ;Kyukojtsjipts
je'e vine'e je toompa ku ve'e dutdn juu' ve'e yaktuk-
pavaamp? Ax ka'a tse'e. 10 Nay vanxdpjyamts miitse'e-
dava, ku ve'e xtonkaxtat nujom juu' ve'e je Nte'yam
mtukpavaajnjudup, va'anda tse'e jidu'um: “Ka'a xa
aatse'e nvinmachju jets aatse'e nyakkukoijtsjat, je'ejyji
aatse'e tuntun ax jo'n je toompa dutun juu' ve'e tukka-
daakjup.”

Ku je Jesus duyakjotkadaaky numajk je yaa'tyajkta juu’
ve'e leprapajkjudup

1M Ku ve'e je Jesus je too' dujaa'kyo'y ku ve'e jem
Jerusalén Aujkx, van'it tse'e pyitsum jem galiléait y'it
jootm jetse'e tyajki jem samaariait y'it jootm. 12Ku
tse'e jye'yava'afi joma ve'e to'k je pi'k kajpun, van'it
tse'e y'anajkxijidi numajk je yaa'tyajk juu' ve'e lepra-
pajkjudup. Ax jékumiji tse'e tyaandi '3 jetse'e makk du-
mukojtsti je Jesus:

—iJesus, Yak'ixpajkpa, tukmo'tk aats to'k aaj!

14 Ku ve'e je Jesus y'ixjidi, van'it tse'e vyaajf:

—Najkxta jeja je tee'tajk vyinkujk jetse'e xtuk'ixtat
jets ta ve'e mjotkadaaktini.

Namvaate'e fAajkxti, nuvaatsjidinu tse'e je pya'amda.
15 Ku tse'e nuto'k Rayja'viji jets jotkada'akyani ve'e,
van'it tse'e vyimpijt, makk tse'e kyajts jetse'e je
Nte'yvam duyakmaji duyakjaanchi. 16 Van'it tse'e je
Jesus duvinkoxkteni jetse'e je vyiijn je y'aaj dutukpaaty
je naax je vintsa'kin maat, jetse'e je Jesus dukukojtsji.
Ax samaariait jayuts je'e ve'e y'ijt.

17Van'it tse'e je Jesus vyaaji:

—¢Tis, ka numajkape'e tuy'itta pane'e tujyotkada'ak-
ta? ;Joma tse'e jyaa'k'itta je janutaaxtojtuk? 18 ;Ya'ajyji
ve'e to'k tuvyimpit juu' ve'e ka je israeejlit jayuvap jet-
se'e je Nte'yvam duyakmaja duyakjaancha?

9Van'it tse'e dunuujmi je yaa'tyajk:

—Pojtuku jets najkxni. Je'e kajx xa ve'e tumjotka-
daakni kux atse'e tuxjaanchjava.

Ku je Nte'yam je kyutojkun duyakmiinnit
(Mt.24.23-28, 36-41)

20Van'it tse'e je fariseotajk du'amotutuvidi je Jesus
pan vin'ite'e je Nte'yam je kyutojkun duyakmiinnit.
Van'it tse'e y'atsoojvjidi:

—Ka'a xa ve'e yak'ixpaa'tut ku ve'e je Nte'yam je
kyutojkun duyakmiinnit. 21 Ka'a tse'e je jayu vya'anut:
“Uxyaja xa je'e ve'e”, ukpu “Uxximts je'e ve'e”, kux ta
je'e ve'e je Nte'yvam je kyutojkun duyakmiinni joma
ve'e miitsta.

2 Van'it tse'e dunuujmidi je y'ixpajkpatajk:

—Je'yap xa ve'e je xaaj jetse'e xjatsdktat jets atse'e
n'itut miits maatta otyun jado'k xaaja; ax ka'a tse'e
ve'em tydnjut. 2 Ax myaknaajmadap tse'e: “Ixta, uxya-
jaxaje'eve'e”, ukpu “Ixta, uxximts je'e ve'e”; ax ka'ats
miits je'e ve'e xpanajkxtat, 24 kux ve'em ax jo'n to'k je
vitsuk yak'ix jetse'e y'ajaj y'atu'kx jem tsajviinm
ado'om ado'om, yak'ixpap tse'e oy ku atse'e nmiinnu-
vat. 3 Ax tun vinkopk tse'e jets atse'e too'vajkp ooy
ntuntsaachpaa'tut jets atse'e xkakuvaktat je jayu juu'
ve'e uxyam joojntykidup. 2 Ve'em ax jo'n tyoojnji ky-
ojtsji ku ve'e je Noé jyoojntyki, nay ve'em tse'e tyoojn-
jinuvat je xaaj ku atse'e nmiinnuvat, ats, je Jayu Juu'
ve'e Nupaamduka Ijtp. 7 Kaaydup ooktup tse'e vye'na-
da, yaa'vyajktup ta'axpajktup. Van'it paat tse'e ve'em
dutoondi ku ve'e je Noé tyajkini jep arca jaatp jetse'e
je naakukdma jye'y jetse'e nujom y'oo'kkajxtini. 28 Nay
ve'empa tse'e jyajtpa jem Sodoma ku ve'e je Lot jyoo-
jntyki. Kaaydup ooktup tse'e je jayu vye'nada, jooydup,
too'ktup, yoodup, takpaamdup; 2 ax ku tse'e je Lot
jem soddmait kyajpun kajxm pyitsumni, van'it tse'e je
jaajn maat je azufre kyustajki jem tsajviinm, ve'em ax
jo'n kutyuuj jo'n, jetse'e nujom je jayu duyak'oo'kkajx-
tini. 30 Ax nay vanxdpjyam tse'e je jayu vye'nidinuvat
ku atse'e nmiinnuvat jado'k nax.

31'Ku ve'e je xaaj jye'yat, pan pan jatye'e ve'nadap
jem azotea ni'kxm jetse'e jep tyujkp je pyaamduk, ka'a
tse'e y'uktajkidinit jep tyujkp jetse'e ti duyakpitsum-
dat. Pan pan jaty tse'e jem kam jootm ve'nadap, ka'a
tse'e dunuvimpittat pan ti jatye'e jem tutyan.
32 Jaa'myétsta je Lot je fluda'ax. 3 Pan pan xa ve'e nuy-
ojk dutsojkp je faxviijnit joojntykin jets ka'a ve'e je joo-
jntykin juu' ve'e xa'ma kajx ijtp, vintdkiyupts je'e ve'e
xa'ma kajx; ax pan pan tse'e dumasookp je fiaxviijnit
joojntykin kux chajkpe'e nuyojk je joojntykin juu' ve'e
xa'ma kajx ijtp, joojntykinupts je'e ve'e xa'ma kajx.

34'Ve'em xa ats miitse'e nnaajmada jets je tsooj,
numejtsk tse'e maap vye'nadat joma ve'e to'k je maa-
jntkun, ax to'k tse'e yakvoovnit, jado'k tse'e tyaannit;
35 numejtsk tse'e je ta'axtajk jajtsp vye'nadat, to'k tse'e
yakvoovnit, jado'k tse'e tyaannit; 36 numejtsk tse'e je
yaa'tyajk jem kam jootm vye'niduvat, to'k tse'e
yakvoovnit, jado'k tse'e tyaannit.

37 Juu' tse'e du'amotunajxtu, je'e tse'e du'amo-
tutdvidu:

—Maja Vintsan, ;jomats je'e ve'e ve'em jyatut?

Van'it tse'e y'atsoojvjidi:

—Va'ajts xa ve'e yaknujavat pan joma ve'e, kux pan
joma ve'e y'it je tanuk aa'k, jem tse'e je no'op
flay'amodkajada.

Je ku'aa'k ta'axtajk jets je ka dyap tokin payo'yva tuk-
mu'a'ixmojkin

18 Van'it tse'e je Jesus ya tukmu'a'ixmojkin
vya'nuxjidi jetse'e je jayu dutuk'ixtat jets tsap-
kdtstape'e xa'ma, ka'a ve'e fioo'kxtat. 2 Jidu'um tse'e
vyaajfi:
—Jem xa ve'e kajpun kajxm vye'na to'k je tokin pay-
0'yva; ax ka'ats je'e ve'e je Nte'yam dutsa'aga, ni pana

ve'e dukamaja pum. 3Jempa tse'e to'k je ku'aa'k ta'ax-
tajk juu' ve'e vane'em najkx myuxu'ujy, je'e tse'e chojk
jetse'e je tokin payo'yva dutokimpayo'oyut to'k je jayu
juu' ve'e je ta'axtajk dutso'oxpajkp. 4Jek tse'e je tokin
payo'yva dukamaja puujm je ku'aa'k ta'axtajk; ax
ux'ooknum tse'e vyinmaajy: “Oyam atse'e nkatsa'aga
je Nte'yam ukpu atse'e ni pana nkamaja pum,
5va'ants ats dutokimpayo'oyu je'e juu' ve'e dutso'ox-
pajkp je ku'aa'k ta'axtajk, ax ve'emts atse'e min
xkoo'kne'mni.”

6Van'it tse'e je Maja Vintsan jyaa'kvaaji:

—Yakvinképkada vintso ve'e vyinmay je ka dyap
tokin payo'yva. 7 ;Ax vintsots n'ite'e je Nte'yam duka-
maja pamut je jayuda juu' ve'e vyinkoondu jetse'e
jévum xaaj jovum tsooj yaaxp aaj yaaxp joot du-
munoo'kxtukta jetse'e pyutakajadat? ;Ax yak'a'ixtapts
je'e n'ite'e? 8Ve'emts ats miitse'e nvaajnjada jets ka'a
ve'e tyanat jetse'e duputakadat. Qyam tse'e vye'ema,
ku atse'e nmiinnuvat jado'k nax, ats, je Jayu Juu' ve'e
Nupaamduka Ijtp, ¢njaa'kpaa'tupts ats vine'e je jdyuda
juu' ve'e dujaanchja'vidup je Nte'yam?

Je fariseo jets je kupa'mun pakmojkpa tukmu'a'ixmo-
jkin

9Van'it tse'e je Jesus ya tukmu'a'ixmojkin dutuk-
mukajts je jayuda juu' ve'e nayja'vijidinup jets ka'a
ve'e je Nte'yam tyokimpamjada jetse'e je myujayu
duviijnk'ixta. Jidu'um tse'e vyaajfi:

10 —Najkxtu xa ve'e jem maja tsaptajkm numejtsk je
yaa'tyajk tsapkojtspa; to'k tse'e je fariseo, jado'k tse'e
je kupa'mun pakmojkpa. 1 Ax ténipji tse'e je fariseo
jidu'um chapkaijts: “Nte'yam, nkukojtsjip xa ats mitse'e
kux ijk atse'e ve'em nkajayuva ax jo'n juu' ve'e mee't-
stup, juu' ve'e dutoondup juu' ve'e ka ¢yap, jets juu’
ve'e je navyajkun duyakvintsa'kintgkidup. Ka'a xa at-
se'e ve'em njayuva ax jo'n xi kupa'mun pakmojkpa.

12 Mejtsk nax xa atse'e n'ayooja vinvuxtojtuk xaaj, ax
nmMooypts ats mitse'e je diezmo.” Jidu'um tse'e je
fariseo chapkajts. 13 Ax je kupa'mun pakmojkpa,
jékumijits je'e ve'e tyaaji, ka'a tse'e fayjavaja jetse'e
y'ixukut jem tsapjootm, koojyji ve'e je kyak dukax kux
natyukja'vijupe'e je tyokin, jetse'e vya'af: “Nte'yam,
tukmo'tk ats to'k aaj, tékinax jdyuvam xa atse'e.”
4Van'it tse'e je Jesus jyaa'kvaajii:

—Ve'emts atse'e nva'afi jets ka'a ve'e je Nte'yam du-
tokimpuujm je kupa'mun pakmojkpa; ax tyokimpaam
tse'e je fariseo. Kux pan pan xa ve'e namyagjijup, je'e
tse'e taannup pi'k; pan pan tse'e naajkpi'kijup, je'e
tse'e dunumajap.

Chajkpts je'e ve'e je Jesus je pi'k 6nukta
(Mt.19.13-15; Mr.10.13-16)

15Van'it tse'e dutuknunajkxti je pi'k dnukta je Jesus
jetse'e je kya'aj dutuknukonut, je maax énuk paat
tse'e tyuknunajkxtu. Ku tse'e je y'ixpajkpatajk du'ixti,
van'it tse'e dutuknuujmidi je jdyuda pan pan jatye'e
duyakje'ydup je pi'k 6nukta. 1 Van'it tse'e je Jesus je
y'ixpajkpatajk duyaaxjidi jetse'e dunuujmidi:

—Maso'okta je pi'k 6nuk jets atse'e xnumindat, ka'a
tse'e xkayakjajtjadat, kux je'eda pan pan jatye'e ijttup
jem je Nte'yam y'am kya'm, ve'em xa je'e ve'eda ax
jo'n ya pi'k 6nukta. 7 Tydvam xa atse'e nva'afi, pan
pan jaty tse'e kanapyaajmjudup jem je Nte'yam y'am
kya'm ax jo'n je pi'k énuk, ka'a tse'e jem tyakadat.

Ku je Jesis dumaatnakyoijtsji to'k je mootsk énuk juu'
ve'e kumeen
(Mt.19.16-30; Mr.10.17-31)

18Van'it tse'e y'amotutuviji to'k je israeejlit jayu juu'
ve'e dunumgjip:

—OQy yak'ixpajkpa, ¢tis ats vine'e ntdnup jets atse'e
njayejpnit je joojntykin juu' ve'e xa'ma kajx ijtp?

19 Jetse'e je Jesus fia'muxji:

—¢Nte'yam atse'e xtij ku ve'e mva'af jets oy atse'e?
To'kji xa je'e ve'e pane'e gy, je Nte'yamts je'e ve'e.

20 Mnuja'vip xa mitse'e je pava'nun: “Ka'a tse'e xyakv-
intsa'kintokiyut je navyajkun, ka'a tse'e myak-
jayu'oo'kut, ka'a tse'e mmee'tsut, ka'a tse'e je jayu
Xnuvampétut, vintsa'aga je mtee' je mtaak.”

21Van'it tse'e je jayu Aa'muxji:

—Ku atse'e pi'knum nve'na, van'itanits ats ya'a ve'e
nujom nkutyudn.

2 Ku ve'e je Jesus du'amotunajxy, van'it tse'e
dunuujmi:

—Jado'k viijn tse'e mka'ijtuxju. Too'kkajxni nujom ju-
u' ve'e m'ixp mjayejpp jets mooyni je meen je ayoova
jayu, ve'em tse'e je 0'yin xjayéput jem tsapjootm.
Van'itts atse'e xpamiinnit.

B Ax ku tse'e je jayu du'amotunajxy, ooy tse'e
tyuntsaachvinmapyujk, kux va'ajts kumeene'e y'ijt.
24Ku tse'e je Jesus ve'em y'ixji, van'it tse'e vyaajfi:

—iVa'ajts tso'ox xa je'e ve'e jetse'e je kumeen jayu
flapyamjadat jem je Nte'yam y'am kya'm! %5 Ka'a xa
ve'e cho'oxa vintso ve'e je camello fiaxut jep xo'yun jot
jaatp, je'e ve'e tso'ox vintso ve'e je kumeen jayu
flapyamjut jem je Nte'yam y'am kya'm.

% Van'it tse'e vyaandi pan pan jatye'e du'amotuna-
jxtup:

—Pan ve'em xa ve'e, ;pants vine'e Q'yixjup jetse'e
dujayejpnit je joojntykin juu' ve'e xa'ma kajx ijtp?

2Z7Van'it tse'e je Jesus Aa'muxjidi:

—Juu' xa ve'e je jayu ka'Q'yixjup jetse'e dutdnut, je
Nte'yamts je'e ve'e dutonup.

2Van'it tse'e je Pedro fa'muxji:

—Maja Vintsan, nmasokkajxni xa aatse'e nujom juu'
aatse'e n'ixp njayejpp vye'na jets aats mitse'e mpami-
ijn.

2Van'it tse'e je Jesus dunuujmi je y'ixpajkpatajk:

—Tydvam xa ats miitse'e nnaajmada jets pan pan
jatye'e je Nte'yam je kyutojkun kajx dumasookp je
tyajk, je tyee', je tyaak, je y'uts, je y'ajch, je cha'a, je fiu-
da'ax, ukpu je y'6nuk, 3 nuyojk tse'e ooy tyunyak-
mo'ot juu' ve'e yaja naxviijn jetse'e xa'ma kajx jyoojn-
tykinit ku ve'e je nam it choo'ndukut.

Ku je Jesus du'ava'ninuva je y'oo'kun
(Mt.20.17-19; Mr.10.32-34)

31Van'it tse'e je Jesus apuk duvaajv je iumakmejtsk
ixpajkpatajk, jetse'e dunuujmidi:

—Jem tse'e Jerusalén nja'mda. Jem tse'e tyonkaxjut
kyojtskaxjut ats kajx nujom juu' ve'e jyatyaandu jep
Kunuu'kx Jatyan kujxp je Nte'yam je y'ayook kojtsnajx-
patajkta. 32 Yakpdmupts atse'e jem je viijnk jayu kya'm
jets atse'e xnuxi'iktat xtukxi'iktat jets atse'e xvinkojt-
spéttat, xnutséjadapts atse'e 33 jets atse'e xvoptat,
van'itts atse'e xyak'oo'ktat. Ax joojntykpajknuvapts at-
se'e kutoojk xaaj, ats, je Jayu Juu' ve'e Nupaamduka
Ijitp.

34 Ax ka'a tse'e duvinmg@tuda pan ti ve'e tyijp kuxe'e
je Nte'yam dukayakjaty vye'na jetse'e duvinmdtudat.

Ku je Jesus duyakjotkadaaky to'k je viints jayu jep Jer-
icé
(Mt.20.29-34; Mr. 10.46-52)

35 Ku ve'e je Jesus dumutami je jericoojit kajpun, jem
tse'e to'k je viints jayu chuuna vye'na jeja too' pa'ayi
jetse'e je putajkin du'amotu. 36 Ku ve'e dumotu jets je
numay jayu ve'e najxp, van'it tse'e du'amotutuvi pan ti
ve'e toojnjup kojtsjup. 37 Ku ve'e yakvaajnji jets je'e
ve'e najxp vye'na je Jesus, je nazarétit jayu, 3 van'it
tse'e makk vyaajf:

—iJesus, je David je chaan je kyooj juu' ve'e yakkuto-
jknup, tukmo'tk ats to'k aaj!

39 AX pan pan jaty tse'e je Jesus vintoo'vajkijup, tuk-
na'muxju tse'e jetse'e y'amo'otut. Ax nuyojk makk
tse'e tyunjaa'kkajts:

—iJe David je chaan je kyooj juu' ve'e yakkutojknup,
tukmo'tk ats to'k aaj!

4 Van'it tse'e je Jesus vya'ktaajfi jetse'e dunuujmidi
je jayu jetse'e duyakmindat. Ku tse'e je viints jayu jye'y,
van'it tse'e yak'amotutuvi:

41— Tise'e mtsajkp jets ats mitse'e ntoojnjat?

Van'it tse'e je viints jayu y'atsaajv:

—Vintsan, je'e xa atse'e ntsajkp jets ats mitse'e
xyakvin'ixpakut.

“Van'it tse'e je Jesus Aa'muxji:

—iVin'ixpakuts n'it! Ta xa ve'e mjotkadaakni kux at-
se'e tuxjaanchjava.

4 Tun jatyji tse'e je jayu vyin'ixpajkni. Van'it tse'e je
Jesus dupanujkx jetse'e je Nte'yam duyakmaji duyak-
jaanchi. Ax nujom tse'e je jayu pan pan jatye'e du'ixtu,
yakmajiduva yakjaanchiduvats je'e ve'e je Nte'yam.

Je Jesus maat je Zaqueo

19 Van'it tse'e je Jesus jye'y jem jericoojit kyajpun
kajxm jetse'e je kajpun dutuknajxy. 2Jem tse'e
vye'na to'k je kumeen jayu juu' ve'e Zaqueo duxaaj, je
kupa'mun pakmojkpats je'e ve'e fiuvintsanip, 3 je Jesu-
usts je'e ve'e y'ixuvaampy. Ax ka'a tse'e y'o'yixju vintsg
ve'e du'ixpaa'tut kux pi'k kdnaji je'e ve'e je Zaqueo jets
ooye'e jem je jayu. 4Van'it tse'e noomp tyoo'vujk jet-

se'e pyejt jem sicdmoro kup kajxm juu' ve'e du-
mutamip je too' joma ve'e je Jesus fiaxuva'an vye'na,
ax ve'em tse'e y'g'yixjut vintsg ve'e du'ixpaa'tut.

5Ku ve'e je Jesus fiajxy je tsov, van'it tse'e pyat'ix, jet-
se'e dunuyjmi:

—Zaqueo, vanuku jatyji, tunjajtynajkxp xa atse'e
uxyam jem mtak'am.

6Van'it tse'e je Zaqueo jatyji vyajntyk jetse'e je Jesus
dumaadi jem je'e tyak'am je xoojntkun maat. 7Ku ve'e
je numay jayu du'ixti, van'it tse'e duvinkotsta du-
naa'kgdtsta je Jesus kux ve'eme'e vyaandi jets jem je'e
ve'e je tdékinax jayu tyak'am fiujkx.

8 Tujkpani tse'e vye'nada, van'it tse'e je Zaqueo tyeni
jetse'e dunuujmi je Maja Vintsan:

—Uxyamts atse'e nmooynit je ayoova jayu kojkm ju-
u' atse'e n'ixp njayejpp; ax pan tats atse'e jyapana je
meen mpujkja je vin'aa'nun kajx, maktaaxk naxts ats
je'e ve'e nyaknuyojkijat.

9Van'it tse'e je Jesus vyaaji:

—Uxyam xa ve'e tujye'ya je nutsookun yaja tujk, kux
je Abraham je chaan je kyooj xa mitse'eva. 10 Kux je'e
xa atse'e nnumiimp jets atse'e n'ixtat jetse'e nyakt-
so'oktat pan pan jatye'e tokih'ijttup, ats, je Jayu Juu'
ve'e Nupaamduka Ijtp.

Je majk meen juu' ve'e tsgvax tukmu'a'ixmojkin

1" Namvaate'e je jayu du'amotunajxti, van'it tse'e je
Jesus vya'nuxjidi ya tukmu'a'ixmoijkin je'e kajx ku ve'e
tamani vye'nada joma ve'e je Jerusalén jetse'e vyin-
maaydi jets jatyji ve'e je Nte'yam je kyutojkun duyak-
miinnit. 12Jidu'um tse'e Aa'muxjidi:

—Jem xa ve'e y'ijt to'k je yaa'tyajk juu' ve'e je oy ke'x-
tkun dumaat, jetse'e jékum fiujkx, je'e tse'e fiunajkx
jetse'e yakpamut yakkutojkpa, ux'ook tse'e vyimpijtnu-
vat. 3Ka'anum tse'e chaa'n vye'na, van'it tse'e
duyaxtsaajv numajk je tyoompa jetse'e kakje'e du-
tukkatajkidi to'k je meen juu' ve'e tsgvax. Van'it tse'e
dunuujmidi: “Yaktonda ats ya nmeen van'it paat ku at-
se'e nvimpijtnuvat.”

14'Ax ka'a tse'e je jyayu chakju y'ijt, mu'ejkjudup mu-
jot'aajnjudupe’'e jetse'e dukejxti je kukatsivada jetse'e
jidu'um vya'andat: “Ka'a xa aatse'e ntsak jets aatse'e
je yaa'tyajk xyakkutojkjat.”

15'Ax yakpaamjyamts je'e ve'e yakkutojkpa. Van'it
tse'e vyimpijtnuva joma ve'e je jyayu. Ku tse'e jye'yni,
van'it tse'e dunukejxi je tyoompatajk juu' ve'e tyukka-
tajkidu je myeen jetse'e dunujavat pan vinxupe'e je
meen tuduyaknuyodkada kakje'e.

167uu’ tse'e muto'k, jidu'umts je'e ve'e vyaajfi:
“Vintsan, majk nax xa ve'e tufiuyoka je mmeen juu' at-
se'e xtukkatajki.” 17 Van'it tse'e je yakkutojkpa y'at-
S00Qjvji: “Oy xa ve'e, oy toompats mitse'e. Qyame'e
vee'nji myaktukkatajki, ve'em tse'e juu' xtun ax jo'n
yaktsak, je'e kajxts ats mitse'e mpamut jetse'e xyakku-
tojkjat majk kajpun.”

18'Van'it tse'e jado'k vyaampa: “Vintsan, mugooxk
nax xa ve'e tufiuyoka je mmeen juu' atse'e xtukkataj-

ki.” 19Van'it tse'e y'atsoojvji: “Mugooxk kajpunts mit-
se'e xyakkutojkjivat.”

20'Van'it tse'e jado'k Auje'yji jetse'e vyaaji: “Vintsan,
uxyaja xa ve'e ya mmeen juu' atse'e xtukkatajki. Jepts
atse'e paayu jaatp nvintsoomni 2! kux ntsa'kip ats mit-
se'e je'e kajx ku ve'e makk myakkutuk; je'e xa mitse'e
m'amotup juu' ve'e mkapuump, je'ets mitse'e mpak-
mujkp juu' ve'e mkavujp.” 2 Van'it tse'e je yakkutojkpa
Aa'muxji: “Mits, ko'oy toompa, je m'ayook ats mitse'e
ntuktokimpayo'oyup. Pan mnuja'vip xa mitse'e jets
makk atse'e nyakkutuk jets je'e atse'e n'amotup juu'
atse'e nkapuump, jets je'e atse'e mpakmujkp juu' at-
se'e nkavujp, B ;tyajx tse'e ats je nmeen je viijnk jayu
xkatukkatajki jetse'e duyaknuyodkat?, ax ve'emts atse'e
kunyakmoojy je meen maat je myunuyojkin ku atse'e
yaja ntak'aajy tunvimpijtnuva.”

24'Van'it tse'e dunuyujmi juu' ve'e jem ve'nidup: “Pajk-
jada ya'a je meen jetse'e xmg'odat juu' ve'e majk je
meen dumaat.” 2 Van'it tse'e y'atsoojvjidi: “Vintsan, ¢ti
ka jépap ya'a ve'e dumaada majk je meen?” 26 Van'it
tse'e je yakkutojkpa y'atsaajv: “Ve'em xa ats miitse'e
nnaajmada: Pan pan xa ve'e juu' dumaat, jaa'kyak-
mo'opts je'e ve'e. Pan pan tse'e juu' dukajayejpp, pan
vinxup tse'e dumaada, yakpajkjapts je'e ve'e nujom,
je'e paat juu' ve'e yuu'n vee'n jyayejpp. 7 Ax je'eda ju-
u' atse'e xtso'oxpajktup jetse'e dukatsokta jets atse'e
nyakkutojkjadat, yakminda jetse'e yaja ats nvinkujk
xyak'oo'kkaxtat.”

Ku je Jesus tyajki jep Jerusalén
(Mt.21.1-11; Mr.11.1-11; Jn. 12.12-19)

2 Ku ve'e je Jesus ve'em vyaajf, van'it tse'e je tyoo'
dupajknuva jetse'e jem Jerusalén jyaa'knujkx.

2 Je'yavaandup tse'e vye'nada joma ve'e je kajpunda
juu' ve'e duxaajta Betfagé jets Betania, jempa ve'e je
Olivos Kopk, van'it tse'e je Jesus dukejx numejtsk je
y'ixpajkpada 3 jetse'e dunuujmidi:

—Najkxta xi pi'k kajpun kujx juu' ve'e xi avinkujk. Ku
tse'e mje'yadat, jeja tse'e xpaa'ttat kuvuu'n to'k je bur-
ro. Ni pananumts je'e ve'e kyatuktsuunaja. Mukéjadats
jetse'e xyakmindat. 3! Pan m'amotutuvijidup tse'e je
jayu pan tyajxe'e xmukéjada, ve'em tse'e xnagjmadat:
“Je Maja Vintsane'e dutsojkp.”

32Van'it tse'e je y'ixpajkpa figjkxti jetse'e dupaatti ax
jo'n je Jesus Aa'muxjidi.

33 Myukéjidup tse'e vye'nada je burro, van'it tse'e je
burro je vyintsanda y'amotutdvijidi:

—¢Tyajx tse'e xmukéjada xi burro?

34Van'it tse'e y'atsoovdi:

—Je'e kajx ku ve'e je Maja Vintsan dutsak.

35Van'it tse'e duyaknajkxti joma ve'e je Jesus jetse'e
dujape'ndi je burro maat je vyitta. Van'it tse'e je Jesus
duyakpejtti. 36 Vintso tse'e je Jesus fAaxy, ve'em tse'e je
jayu duye'epta je vyit jeja too' kujk joma ve'e je Jesus
Aaxuva'af. 37 Ax ku tse'e dumutamidi jeja Olivos Kopk
vafuk viijn, van'it tse'e nujom je jdyuda juu' ve'e je
Jesus dumaatvittu, je'e tse'e makk kojts'ukvaandu je
xoojntkun maat jetse'e je Nte'yam duyakmajidi duyak-

jaanchidi je'e kajx ku ve'e du'ixti je majin juu' ve'e je
Jesus tyuump. 3 Jidu'um tse'e vyaandi:

—iJe Nte'yam je kyunoo'kxun maat xa ya'a ve'e ya
yakkutojkpa juu' ve'e miimp je Maja Vintsan kajx! iJe
oy joot maat jets je majin maat tse'e y'ijtnit je Nte'yam,
juu' ve'e jem tsapjootm!

39Van'it tse'e fia'muxjidi je fariseotajk juu' ve'e je nu-
may jayu myaatve'nidup:

—Yak'ixpajkpa, tuknaajma to'k aaj xi jayuda juu' ve'e
mmaatvittup jetse'e y'amgo'ottat.

40 Ax jidu'um tse'e je JesUs y'atsoojvjidi:

—Ve'em xa ats miitse'e nnaajmada jets pan amo'tt-
up xa ya'a ve'eda, je tsaaj tse'e makk kojtspaktap.

41 Ku ve'e dumutamidi jem Jerusalén, jetse'e je Jesus
du'ix je kajpun, van'it tse'e dunuyaaxy je jerusaleenit
jayuda, % jetse'e vyaajfi:

—iPan kuxvinmgtuda xa ve'e, uxyam ya xaaj, juu’
ve'e kumyak'itjada oy joot! Ax ka'a tse'e xvinmgtuda,
yu'uts je'e ve'e y'it jeja miits mvinkujkta. 43 Je'yap xa
ve'e je xaaj ku ve'e je mtso'oxpajkpa duyaknaa'toktat
je mkajpun jetse'e je naax juu' ve'e je mkajpun du-
naa'vittp, je'e tse'e tyuktajva'atstap joma ve'e Aayy-
o'otsjadat, 4 myak'oo'kjadapts miits je'e ve'e maat je
m'énukta, jetse'e je mjaajnda je mtajkta dutuk-
ja'vikajxtinit, ni to'ka tse'e je tsaaj kyatanut nukavyet,
je'e kajx ku ve'e xkanujavada ku ve'e je Nte'yam
mnuminjada jetse'e kumyaktsookjidi.

Ku je Jesus duyakvaach je maja tsaptajk
(Mt.21.12-17; Mr.11.15-19; Jn.2.13-22)

45 Van'it tse'e je Jesus tyajki jep maja tsaptaktaagujkp
jetse'e duvojppitsumkujx nujom pan pan jatye'e jep
ajooydup atoo'ktup vye'na, % jetse'e dunuujmidi:

—Jidu'um xa ve'e je Kunuu'kx Jatyan vya'an: “Ve'e
tse'e ats je ntajk y'ijtnit je tajk joma ve'e je jayu chap-
kats.” Ax ve'emts miits ya'a ve'e tuxpaamdini ax jo'n
“je aajntk joma ve'e je mee'tspa fiay'amodkajada”.

47 Jévum xagj tse'e je Jesus yak'ixpuk y'ijt jep maja
tsaptujkp; ax je tee'tajk je vyintsanda maat je tsap-
tujkpit yak'ixpajkpatajkta jets pan pan jatye'e
dunumgajidup je israeejlit jayu maat, je'e tse'e dupay-
o'ydup vintso ve'e kuduyakjay'oo'kjidi je Jesus, 4 ax
ka'a tse'e dumutaayvaatti pan vintso ve'e kudutoondi,
kux nujome'e je jayu oy du'amotunajxti juu' ve'e je
Jesus kyoijts.

Je kutojkun juu' ve'e je Jesus jyayejpp
(Mt.21.23-27; Mr.11.27-33)

20 To'k naxe'e je Jesus je numay jayu duyak'ixpuk
vye'na jep maja tsaptujkp jetse'e duvaajnjidi je

oy kats je gy ayook, van'it tse'e jye'ydi je tee'tajk je vy-
intsanda maat je tsaptujkpit yak'ixpajkpatajk jets je is-
raeejlit je myujit jdyuda, 2 jetse'e dunuujmidi:

—Vaajnja aats pan pane'e tumna'muxju jets ya'a
ve'e xtonut. ;Pane'e ya kutojkun mmoojyjup?

3Van'it tse'e je Jesus y'atsoojvjidi:

—Nay ve'empats atse'e nvaampa jets atse'e x'at-
soovduvat. 4 ;Pan tse'e je Juan je kutojkun moojyju jet-

se'e je jayu duyaknapétut, je Nte'yame'e, ukpu je jayu
ve'e?

5 Ax van'it tse'e dukojtsmojkti. Jidu'um tse'e favyaa-
jnjidi:

—¢Vintsose'e kunva'numda? Pan va'numdup xa ve'e
jets je Nte'yame'e moojyju je kutojkun, jidu'um tse'e
xnuujmimdat: “;Tyajx tse'e xkajaanchja'vidi juu' ve'e je
Juan kyojts?” ¢ Ax pan va'numdup tse'e jets je jayu ve'e
je kutojkun moojyju, xka'ts'oo'kumdapts uu'm ya'a
ve'e ya numay jayu kux nayja'vijidinup ya'a ve'e tyuva
jets je Nte'yam je y'ayook kojtsnajxpa je'e ve'e je Juan
V'ijt.

7Van'it tse'e y'atsoovdi jets ka'a ve'e dunujavada jets
pan pane'e je kutojkun moojyju je Juan jetse'e je jayu
duyaknapétut. 8 Van'it tse'e je Jesus fia'muxjidi:

—Ka'ats atse'e n'ava'nivat jets pan atse'e ya kuto-
jkun xmooyp jets atse'e ve'em ntun.

Je ko'oy toompatajk tukmu'a'ixmojkin
(Mt.21.33-44; Mr.12.1-11)

9Van'it tse'e je JesUs duvaajnji je jayuda ya tuk-
mu'a'‘ixmojkin:

—To'k xa ve'e je jayu dupuujm je tsaaydum kam.
Van'it tse'e je yoova toompatajk dutukmaatkojtsmojkti
pan vinxupe'e tyukkada'akjadat ku ve'e dupakmdktat
je tsaaydum taajm. Van'itts je'e ve'e chaa'n, ta'niva
tse'e Aujkx. 10Ku tse'e je tsaaydum tok aats dupaaty,
van'it tse'e to'k je kyukatsiva dukejx joma ve'e je yoova
toompa jetse'e du'amotuvut pan juu' ve'e tukka-
daakjup. Ax van'it tse'e je yoova toompa dutsii'kti jet-
se'e ve'emji duyakvimpijttini. 1" Van'it tse'e je kam je
vyintsan dukejxnuva jado'k je kyukatsiva; ax nay
vanxupjyam tse'e dutsii'ktuva jetse'e dujomtoondi
dutitoondi, ka'a tse'e dutimooydi, jetse'e dupakejxtini.
12Jyaa'kkejx tse'e jado'k je tsaaydum kam je vyintsan
jado'k je kyukatsiva; ax yakxa'ajkiduva tse'e je yoova
toompa jetse'e dupavojptini.

13'Van'it tse'e je tsaaydum kam je vyintsan vyaajfi:
“¢Tis ats vine'e nténup? Va'an xa ats n'ite'e dukexu ats
ya n'énuk juu' atse'e ooy ntuntsajkp. Ax kuts je'e ve'e
du'ixtat, vyintsa'agadapts ijk je'e vine'e.” 4 Ax ku tse'e
je yoova toompa du'ixti, van'it tse'e Aavyaajnjidi: “Ya'a
xa ve'e tukkadakkaxjup ya tsaaydum kam. Va'an
duyak'og'kumda jetse'e nje'eimdat ya tsaaydum kam.”
15Van'it tse'e duyakpitsumdini jem tsaaydum kam
jootm jetse'e duyak'oo'kti.

Van'it tse'e je Jesus y'amotutdvijidi:

—¢Vintsose'e tyénjadat je tsaaydum kam je vyintsan?

16 Jetse'e jyaa'kvaajfi:

—Je'yap xa je'e ve'e jetse'e duyakjay'oo'kkaxjadat
jetse'e je viijnk yoova toompa dupamut.

Ku ve'e je jayu du'amotunajxti, jidu'um tse'e vyaandi:

—iKudukayakjatye'e je Nte'yam!

17Van'it tse'e je Jesus je jayuda duvin'ix, jetse'e
dunuujmidi:

—Pan kudukayakjatye'e je Nte'yam, ;ti tse'e tyijp juu'
ve'e vaamp jep Kunuu'kx Jatyan kujxp? Jidu'um tse'e
vya'afi:

“le gy tsaaj juu' ve'e je pojtspatajk myasooktinu,
je'e tse'e gjts yakpum joma ve'e dunuvinkopkikux je
maja tsaptakpats.”
1BVan'it tse'e je JesUs jyaa'kvaajii:
—Pan pan xa ve'e kitup jeja tsakujx, tuktajikaxup
tse'e; ax pan pan tse'e jem fii'kxm je tsaaj naxkadaakp,
je naxvay jo'n tse'e tyaannit je jayu.

Je'e pane'e je kupa'mun yakmo'op
(Mt. 21.45-46; 22.15-22; Mr.12.12-17)

19Ku ve'e je tee'tajk je vyintsanda maat je tsaptujkpit
yak'ixpajkpatajk du'amotunajxti, van'it tse'e du'ukmat-
suvaandi tun jatyji je Jesus kux fiuja'vidu ve'e jets je'e
kajxe'e ya tukmu'a'ixmojkin dukajts; ax ka'a tse'e
ve'em dutoondi kux cha'kidupe'e je numay jayu.

20Y'uk'ixtidup tse'e pan vintso ve'e kuy'o'yi jetse'e je
Jesus kudupaamdi jem je yakkutojkpa kya'm, je'e kajx
tse'e du'ukkejxti je katsuvaa'mpa juu' ve'e natyijjudup
jets tuv je'e ve'e je jyayuvinda je jyoojntykinda, y'uk'ix-
tidu ve'e pan vintso ve'e kuduyakkojtstgkidi je Jesus.
21 Jetse'e du'amotutuvidi:

—Yak'ixpajkpa, nnuja'vinup xa aatse'e jets pyaatyp
y'akeeguipe'e juu' mitse'e mkajtsp jets juu' ve'e je jayu
mtuk'ixp, ka'ats mitse'e pan xviijnk'ix, tydvam xa mit-
se'e je jayu je Nte'yam jye'e xtuk'ix. 2 ;Yakjajtype'e
uu'm je mpava'nunamda jetse'e je kupa'mun yak-
mo'ot je yakkutojkpa César, ukpu ka'a ve'e?

B Ax fiyja'vi tse'e je Jesus vintso ve'e je ko'oy joot du-
jayepta, je'e kajx tse'e dunuyujmidi:

—¢Tyajxts atse'e xkatsuvaa'nda? 24 Tuk'ixta ats to'k je
meen.

Ku ve'e dumooydi, van'it tse'e du'amotutuvi:

—¢Pan tse'e yam y'apamnax, jets pan tse'e yam
xyaaj yukja'a?

Jetse'e y'atsoojvjidi:

—Je yakkutojkpa César ya'a ve'e jye'e.

S Van'it tse'e je Jesus Aa'muxjidi:

—Mo'odats je César juu' ve'e je César jye'eip jets
mooyduvats je Nte'yam juu' ve'e je Nte'yam jye'eip.

2% Ax ka'a tse'e y'o'yixjidi pan vintso ve'e ku-
duyakkojtstékidi ku ve'e kyats y'ijt jeja je jayu vyinkujk;
atuva atoki tse'e dutuktaandi je y'atso'vun, jetse'e
y'amo'ttini.

Ku je Jesus yak'amotutuvi pan joojntykpajknuvape'e je
00'kpa
(Mt.22.23-33; Mr. 12.18-27)

27 Jeme'e je saduceotajk juu' ve'e je Jesus dunuje'ydu.
(Je saduceotajk tse'e vaandup jets ka'a ve'e je 00'k-
patajk y'ukjoojntykpajktinuvat jado'k nax.) Van'it tse'e
je Jesus du'amotutyvidi:

2 —Yak'ixpajkpa, ve'eme'e je Moisés dujatyaajfi jets
pan oo'kpe'e to'k je yaa'tyajk jetse'e je fiuda'ax du-
masa'ak jetse'e ka'a pan y'onuk, je oo'kpa je y'uts
tse'e dupakup je ku'aa'k ta'axtajk jetse'e je y'onuk jyé-
jat, ax je myuto'k mix énuk tse'e taannup ax jo'n je y'a-
jch je y'onuk kuy'ijt. 22 Ax nuvuxtojtuk tse'e y'ijtti je uts
je ajch. Ta'axpajk tse'e je koop 6nuk, van'it tse'e

y'00'kni. Ka'a tse'e je fiuda'ax je y'onuk duyakjeji.
30Van'it tse'e je myuto'k uts dupujk je ku'aa'k ta'ax-
tajk, ka'ava tse'e je y'onukta jyeji, jetse'e y'og'knuva.
31Van'it tse'e je myumejtsk uts dupajkpa je ku'aa'k
ta'axtajk. Nay ve'empa tse'e jyajttuva je utsta juu' ve'e
taandu, 00'kkajxtinu tse'e nuvuxtojtuk je yaa'tyajk. Ax
ni pana tse'e je y'6nuk dukatukyakjeji je ta'axtajk.

32 Ux'ook tse'e je ta'axtajk y'oo'knuva. 33 Ax kuuk tse'e
je oo'kpatajk jyoojntykpajktinuvat jado'k nax, ¢panukts
vine'e tyuva dunuda'axap je ta'axtajk?, kux va'an
nuvuxtojtuke'e dupajkti.

34 Van'it tse'e je Jesus y'atsoojvjidi:

—Yaa'vyajkp ta'axpajkp xa ve'e je jayu yaja naxviijn;
35 ax je'eda pan pan jatye'e duvinmajtsjudup jetse'e jy-
oojntykpajktinuvat jado'k nax ku ve'e je nam it choo'n-
dukut, ka'a tse'e y'ukyaa'vyajktinit ka'a tse'e y'ukta'ax-
pajktinit, 3¢ je Nte'yam je y'énuk xa je'e ve'eda. Ka'ats
je'e ve'e y'uk'o'yixjidinit jetse'e y'oo'ktat kux ve'em xa
je'e ve'e y'ijttinit ax jo'n je Nte'yam je y'aangeles. 37 Ax
je'e ku ve'e je 0o'kpatajk jyoojntykpajktinuvat jado'k
nax, mkojtstuts miits je'e ve'e jep Kunuu'kx Jatyan
kujxp juu' ve'e je Moisés jyaay, joma ve'e je Nte'yam
myukojtsji jem apit kup akojkm. Jep tse'e dukats jets je
Maja Vintsane'e duNte'yamip je Abraham, je Isaac,
maat je Jacob. 3 Je'e kajx tse'e, Ntye'yamivapts je'e
ve'e je jayu je Nte'yam pan pan jatye'e jaanchja'vijidu
ku ve'e y'0o'ktini; ka'a tse'e je jyootta je jya'vinda y'aa'-
ka, joojntykidupts je'e ve'eda. Je Nte'yam je kyutojkun
kajx tse'e nujom jyoojntykada.

39 Jeme'e je tsaptujkpit yak'ixpajkpada juu' ve'e na'-
muxjudu:

—Yak'ixpajkpa, oy xa ve'e tuxkats.

40 Ax je jayu juu' ve'e dutso'oxpajktup je Jesus, ni pa-
na tse'e kyoo'knayja'vijini jetse'e juu' dujaa'k'amotuty-
vat.

Je David je Myaja Vintsan je'e ve'e je Cristo
(Mt. 22.41-46; Mr.12.35-37)

41Van'it tse'e je Jesus Aa'muxjidi:
—¢Vintsose'e je jayu vya'anda jets je David je chaan
je kyogj je'e ve'e je Cristo?, juu' ve'e je Nte'yam
vyinkoon jetse'e yakkutojknit. 42 Viinm xa ve'e je David
dujatyaajfi jep Salmo kujxp:
Je Nte'yam xa ve'e dunuujmi ats je nMaja Vintsan:
“Ajxtuku yaja ats n'aka'yun pa'ayi
4 namvaat atse'e nyakvintdkida pan pan jatye'e mt-
so'oxpajkjudup.”
4 Jidu'um tse'e je David vyaajfi jets je Myaja Vintsan
je'eve'e je Cristo. Ax ve'em tse'e, va'ajts tse'e yaknuja-
va jets ka je chaan je kyoojjyap je'e ve'e je Cristo, je
Myaja Vintsampa je'e ve'e.

Ku je Jesus duvintso'y je tsaptujkpit yak'ixpajkpatajk
(Mt.23.1-36; Mr.12.38-40; Lc.11.37-54)

45 Ax nujom tse'e je jayu y'amotunaxjada vye'na ku
ve'e je Jesus dunuujmidi je y'ixpajkpatajk:

46 —Myakkgpkadape'e ooy je tsaptujkpit yak'ixpajk-
patajkta kux mvin'aa'nuvaajnjudup miits je'e ve'e. Je'e

xa ve'e dumuvidutuvaandup je yaajnit vit jetse'e dut-
sokta jetse'e yakkojtspoo'kxtat je vintsa'kin maat jep
maa'y jaatp. Tum je'e ve'e chojktup jetse'e dutuktsaa-
nadat je tsuujntkun juu' ve'e tum oojyit jep tsaptujkp
jets joma ve'e je maja kay je maja uu'k. 47 Je tyajk paat
tse'e dupajkjada juu' jatye'e y'ixtup jyayejptup je
ku'aa'k ta'axtajkta; ax jek tse'e chapkotsta, ve'em tse'e
dukayaknuke'xnatakava'anda je kyo'gy je'e juu' ve'e
tyoondup. Je'e tse'e nuyojk je tsaachpaatun yakmooy-
dinup.

Je yax juu' ve'e pyaam to'k je ku'aa'k ta'axtajk
(Mr.12.41-44)

21 Jgp tsg'e maja tsgptujkp ng'eSUS vye'na jet;e'e
du'ix vintso ve'e je kumeen jayu dupamda je
myeen jem yax apajkin jootm; 2y'ixpa tse'e je Jesus ku
ve'e to'k je ayoova ku'aa'k ta'axtajk dupuujm mejtsk je

pi'k cobre meen. 3Van'it tse'e je Jesus vyaajii:

—Tydvam xa atse'e nva'afi jets nuyojk ya'a ve'e ya
ayoova ku'aa'k ta'axtajk tudupum je yax jets ni ka'a
ve'e nujom je viijnk jayuda; 4 kux je'eda, je'e je'e ve'e
tudupamda juu' ve'e vinta'nuxjudup; ax ya ayoova,
tats ya'a ve'e dupamkajxni je tyukjoojntykin.

Ku je Jesus du'ava'ni jets kutdkiyupe'e je maja tsaptajk
(Mt.24.1-2; Mr.13.1-2)

5Jem tse'e je Jesus je y'ixpajkpa juu' ve'e dunukojtstu
je maja tsaptakpats, vintso je'e ve'e tsuijit je tsaaj juu'
je'e ve'e myaat jets je paamduk juu' ve'e yakmooy je
yax kajx. Van'it tse'e je Jesus vyaaji:

6 —Je'yap xa ve'e je xaaj ku ve'e kyutokikajxnit ya'a
juu' miitse'e uxyam m'ixtup, ni to'kats ya'a ve'e ya
tsaaj kyoo'ktaannit nukavyet.

Je nuja'vin juu' ve'e jéjap ku ve'e je itakax tyaminit
(Mt.24.3-28; Mr.13.3-23)

7Van'it tse'e je Jesus du'amotutuvidi:

—Yak'ixpajkpa, ¢vin'it ya'a ve'e jyatut faxut jets ti nu-
ja'vints aatse'e njayépup pan vin'it ya'a ve'e tyénjut
kydtsjut?

8Jetse'e je Jesus vyaaijii:

—Mpyakkdpkadape'e ooy ku ve'e pan mnunvin'aa'n-
jadat, kux mindape'e numay juu' ve'e natyijjadap jets
ats je'e ve'e, jetse'e vya'andat: “Ats xa je'e ve'e je
Cristo, juu' ve'e je Nte'yam vyinkoon jetse'e yakkuto-
jknit. Ta tse'e je xaaj jye'yni juu' ve'e je Nte'yam fiu-
paajmtki.” Jidu'um tse'e vya'andat. Ax ka'a tse'e
xpanajkxtat. 9 Ax ku tse'e xmotudat jets je atso'oxe'e
toojnjup jetse'e je jayu Aafiupojtukjada, ka'a tse'e
mnavyinma'yunmo'ojadat, kux nupaamdukani je'e
ve'e jetse'e ve'em tydnjut kydtsjut. Ax ka'anumts je'e
ve'e jye'ya vye'nat je itakax.

10Van'it tse'e dujaa'knuujmidi:

—Nacho'oxpdkjadap xa ve'e je jayu to'k nacién jets
jado'k nacién, to'k kutojkun jets jado'k kutojkun,

" makk tse'e ooy tyun'ojxat, jéjap tse'e je yooj jets je
pa'am may viijn, yak'ixup tse'e jem tsajviinm je aja'vin
je atsa'kin jets je muyjit nuja'vin.

12'Ax ka'anum tse'e ya'a tyunju vye'nat, myakmat-
stapts miitse'e jetse'e myakjomtondat myaktiténdat,
myaknajkxjadap tse'e jep tsaptujkp joma ve'e myak-
tokimpayo'oydat, myakpoxuntakpamdap tse'e jetse'e
myaknajkxjadat jeja je yakkutojkpa vyinkujkta kuxe'e
ats xjaanchjavada. 13 Ku ve'e ve'em tyénjut kygtsjut,
je'e tse'e m'itumo'ojadap jetse'e je tuvakojtsun xpam-
dat ats kajx. 14 Ax ka'a tse'e too'vajkp xpayo'oydat pan
ti ve'e mkédtstap, 15 kux ats miitse'e nmo'odap je vin-
ma'yun jets je ayook juu' ve'e mkotstap, ka'a tse'e je
mtso'oxpajkpa dupaa'ttat ti ve'e mtuknu'aa'najadap,
ka'a tse'e dumutaayvaattuvat vintso ve'e mkojtsumpij-
tuxjadat. ¢ Mnuxa'aajadap tse'e je mtee' je mtaak,
mnuxa'aijidinuvap tse'e je m'uts je m'ajch, je m'uts je
mtsa'a, je mjuu't je mmugo'ok, jets pan pan jatye'e
mmaatnayja'vijidup, jetse'e je jayu myak'oo'kjadat.
17 Nujome'e je jayu mmu'ejkjidinit mmujot'aajnjidinio
kuxe'é ats xjaanchjavada. 8 Ka'a tse'e xvinmaydat, je
Nte'yam tse'e m'ixjadap mjayépjadap, ni vintsova xa
ve'e mkavintgkidat. 19 Pan mmuténidup tse'e je
tsaachpaatun, m'ijttinupts miitse'e je Nte'yam maat.

20'Ku ve'e x'ixtat ya Jerusalén Aaa'vidutut maat je toj-
patajk, nujavadats jets jatyji ve'e kyutdkiyut. 2! Van'it
tse'e pan pan jatye'e ve'nadap yaja judéait y'it jaat,
va'an tse'e duke'ekta jetse'e fagjkxtat jem tonun viinm
kopk viinm. Jets pan pan jaty tse'e ve'nadap jem kam
jootm, ka'a tse'e y'uktajkidinit jem kajpun jootm, 22 kux
tsaachpaatunani je'e ve'e vye'nat van'it. Ve'em tse'e
jyatut jetse'e tyonkaxjut kyojtskaxjut nujom juu' ve'e
ijtp jep Kunuu'kx Jatyan kujxp. Z jAyoov xa je'e ve'e je
jyootta je ta'axtajkta juu' ve'e kanuva'ajtsap ve'nadap
van'it jets pan pan jatye'e yak'onuktsi'tstup vye'nat!,
kux ooye'e je tsaachpaatun dutunyaknaxtat juu' ve'e
yaja naxviijn ve'nadap, ogye'e je Nte'yam je tsaach-
to'nun dutumpamut van'it. 2 eo'ktap tse'e numay jep
atso'ox jaatp, jempa tse'e pan pane'e yakmaijtstinup
jetse'e duyaknajkxtinit viijnk it viijnk naax pan vinx-
upe'e ya naxviijnit it. Jets je'eda pan pan jatye'e ka je
israeejlit jdyuvap, Autee'ndinup tyuktee'ndinupts je'e
ve'e ya Jerusalén. Ve'em tse'e dutoondinit van'it paat
ku ve'e kyukaxat je tiempo juu' ve'e je Nte'yam fiu-
paajmtki jetse'e dujayéptat je majin pan pan jatye'e ka
je israeejlit jdyuvap.

Vintso je Cristo myiinnuvat
(Mt. 24.29-35, 42-44; Mr.13.24-37)

3'Van'it tse'e je mujit nuja'vin jyéjat je aampa xagj
kajx, je aampa po'o kajx, jets je maatsa kajx. Ku tse'e
je jayu ve'em du'ixtat, van'it tse'e ooy tyuntsaachvin-
mapyaktat, atuva atoki tse'e tyandat mukaxux;
namyu'ukpaajmjuduvap tse'e je maaxy nagj jetse'e py-
oojmuknit pyo'kxuknit. 26 Ax ve'em tse'e je tsa'aga kajx
je vyiijn je y'aaj duyakma'tkajxtinit je jayu ku ve'e duv-
inmaydat pan ti ve'e tonuvaajnjup kotsuvaajnjup yaja
naxviijn, kux je Nte'yam, xyituyo'oyupts je'e ve'e je
makkin juu' ve'e ya tsajmit it. 27 Van'itts atse'e x'ixtat,
ats, je Jayu Juu' ve'e Nupaamduka Ijtp, jets jem atse'e
nkada'aky vinuts jootm je kutojkun maat jets ooy je

majin maat. 2 Ax ku tse'e ve'em du'ukva'anut, pam-

dats makk aaj makk joot jetse'e mpat'ixtat jem tsajm
tsov, kux taminup je'e ve'e je tiempo jetse'e mtso'ok-
tat.

2Va'nuxjuduva tse'e ya tukmu'a'ixmojkin:

—Ixta je higo kup, ukpu otyi viijnk kupa. 3 Ku xa ve'e
je y'aajy pyitsum'ukvaannuva, mnuja'vidupts miitse'e
jets tamani ve'e je xakopk. 31 Ax nay ve'empats je'e
ve'e ku ve'e x'ixtat jets toojnjup kojtsjupe'e juu' atse'e
nkajtsp, nujavadats jets taminup je'e ve'e jetse'e je
Nte'yam je kyutojkun duyakmiinnit.

32'Tygvamts ats miitse'e nnaajmada jets nujom ya'a
ve'e tydnjut kygdtsjut namka'ana ve'e y'oo'kkaxta je
jayu juu' ve'e uxyam joojntykidup. 33 Kdxup naxup
tse'e ya tsajmit it jets ya naxviijnit it; ax ats je nkats je
n'ayook, ni je vin'itats je'e ve'e kyapaa'naxut.

34'Mnay'ixjadapts miitse'eda, ka'a tse'e mkafiaxtat
m'oknaxtat, ka'a tse'e m'oo'ktat mmo'okjadat, ka'a
tse'e xtsgktat je naxviijnit je kyo'oy je'e. 35 Pan ka'a
tse'e mnay'ixjada, kavinmaayp tse'e mve'nadat je xaaj
ku atse'e nmiinnuvat, ve'em tse'e m'ittat ax jo'n je
tanuk juu' ve'e taamp jep kutyay jaatp kuxe'e dukanu-
java jets je y'oo'kun je'e ve'e y'anajkxip. Ve'em tse'e
y'ittat nujom je jayu juu' ve'e tsuunidup to'k it to'k
naxviijn je xaaj ku atse'e nmiinnuvat. % [jtp tse'e
mnakyujoojntykajadat jetse'e mtsapkotstat, jetse'e
ve'em je makk aaj je makk joot xjayéptat ku ve'e ve'em
tydnjut kyotsjut jets atse'e xvinténadat to'k aaj to'k
joot, ats, je Jayu Juu' ve'e Nupaamduka Ijtp.

37 Xuujun tse'e je Jesus yak'ixpuk y'ijt jep maja tsap-
tujkp, ax tso'op tse'e fiujkx jem Olivos Kopk viindum.
38 Ax jévum tse'e je numay jayu japyji jye'yada jep maja
tsaptujkp jetse'e du'amotunaxtat.

Ku je israeejlit jayu dukojtsmoijkti jetse'e je Jesus
dumatstat
(Mt.26.1-5, 14-16; Mr.14.1-2, 10-11; Jn.11.45-53)

22 Taminup tse'e vye'na je xaaj ku ve'e yakkay je
tsapkaaky juu' ve'e je levadura dukamaat, je

pascua xaajts je'e ve'e. 2Van'it tse'e je tee'tajk je vy-
intsanda maat je tsaptujkpit yak'ixpajkpatajk du'ixti
dupayo'ydi pan vintso ve'e je Jesus duyakjay'oo'kjadat.
Ax ka'a tse'e ve'em dutoondi jeja je jayu vyinkujk kux
cha'kidupe'e je numay jayu.

3Van'it tse'e je Satanas tyajki jem je Judas jya'vin
kajxm, je'e juu' ve'e duxaajiva Iscariote, je'ets je'e ve'e
nuto'k je ixpajkpa juu' ve'e numakmejtsk ijttu. 4Je'e
tse'e ojts dumaatnakyodtsjada je tee'tajk je vyintsanda
jets je tsaptujkpit yak'ixpajkpatajk pan vintso ve'e
dupamut je Jesus jem je'e kya'mda. 5> Ax ooy tse'e du-
tuntukxoojntkti jetse'e dutukvinva'nidi jets myo'o-
dape'e je meen. ¢ Nu'atso'vi tse'e jeJudas. Van'it tse'e
du'ixti'ukvaajfi pan vintso ve'e y'dyat jetse'e je Jesus
dupamut jem je'e kya'mda ku ve'e numay je jayu maat
kyave'nat je Jesus.

Je Maja Vintsan je y'a'ox
(Mt.26.17-29; Mr.14.12-25; Jn. 13.21-30; 1 Co. 11.23-26)

7Ku ve'e je xaaj dupaaty ku ve'e yakkay je tsapkaaky
juu' ve'e je levadura dukamaat jetse'e yakju'kx je
carnero juu' ve'e yak'oo'ktup pascua xaaj, 8 van'it tse'e
je Jesus dukejx je Pedro maat je Juan, jetse'e vyaajfi:

—Najkxu x'apaamdukada uu'm je mpaascua xaaj
a'ox.

9Van'it tse'e y'amotutuvijidi:

—¢Jémase'e xtsak jets aatse'e n'apaamdukat?

10Van'it tse'e je Jesus y'atsoojvjidi:

—Ku ve'e mtakadat jem kajpun jootm, van'it tse'e
Xmaatnavyaa'tjadat to'k je yaa'tyajk juu' ve'e to'k tsiv
je naaj dupavijtsp. Panajkxtats je'e. Pan joma tujk tse'e
tyaka, 11 jeja tse'e je kutajk xnaajmadat: “Je yak'ixpajk-
pa ve'e vaamp: ;Joma ve'e je it joma atse'e ntuk-
maatyaknaxtat je n'ixpajkpatajk je pascua xaaj a'ox?”
12Van'it tse'e mtuk'ixjadat to'k je maja cuarto juu' ve'e
jep mumejtsk nukavyet kujxp, joma ve'e pu'uk avaada.
Jep tse'e x'apaamdukadat je a'ox.

13Van'it tse'e Aajkxti jetse'e dupaatti nujom ax jo'n je
Jesus fa'muxjidi. Jetse'e du'apaajmtkidi je pascua xaaj
a'ox.

14 Ku ve'e dupaatni je a'ox aats, van'it tse'e je Jesus je
Aumakmejtsk kukatsivada dumaatnajxy kaayva.
15Van'it tse'e je JesUs fa'muxjidi:

—Ooy atse'e ntuntsak jets ats miitse'e ntukmaatkay-
dat ya pascua xaaj a'ox namka'ana atse'e n'aa'k, 16 kux
ve'em xa ats miitse'e nnagjmada jets ka'a atse'e
n'ukkaaynit ya pascua xaaj a'ox, van'itnume'e ku ve'e
jado'k nax nka'yumdinuvat je a'ox jem je Nte'yam kyu-
tojkun jootm.

17Van'it tse'e to'k je tuk'a'ooguin dukaajn, jetse'e je
Nte'yam dukukoijtsji, jetse'e vyaajfi:

—Matsta ya tuk'a'ooguin jets tuk'oogada, 8 kux
ve'em xa ats miitse'e nnagjmada jets ka'a atse'e
n'uk'ooknuvat je tsaaydum pa'ajk naaj, van'ithume'e
ku ve'e je Nte'yam je kyutojkun duyakmiinnit.

9Van'it tse'e dukaajn je tsapkaaky jetse'e je Nte'yam
dukukaoijtsji. Van'it tse'e dutojkva'kxy, jetse'e dumooy-
di, jetse'e vyaajfi:

—Ya'a je'e ve'e ats je nni'kx je nkopk juu' atse'e nma-
so'okup miits je m'g'yin kajxta ku atse'e n'oo'kut. Ton-
da tse'e ve'em jets atse'e xjaa'myétstat.

20 Ku ve'e y'a'oxikajxti, van'it tse'e dukoompa je
tuk'a'ooguin, jetse'e vyaajfi:

—Juu' ve'e ya tuk'a'ooguin myaat, je nam kojtstants
ya'a ve'e. Kux ku atse'e nmaso'okut ya nnuu'pun, ku
ats miitse'e nku'oo'kadat, nyaktaajnjadapts ats miit-
se'e je nam kojtstan.

21'AX je jayu juu' atse'e xpamup jem je jayu kya'm ju-
u' atse'e xtso'oxpajktup, je'ets atse'e nmaatkaayp.

2 Ax je'emts atse'e mpanujkxp je too' juu' atse'e je
Nte'yam xtuknupaajmtki, ats, je Jayu Juu' ve'e Nu-
paamduka Ijtp; ax ayoots je'e ve'e je jyoot je jayu juu’
atse'e xpamup jem je jayu kya'm juu' atse'e xtso'ox-
pajktup.

BVan'it tse'e Aay'amotutdvijidi vimpit atuj pan pan
je'e n'ite'e.

Ku fiatyukkojtsvintsoojvjidi pan pane'e dunumgjip

24Van'it tse'e Aakyojtsvintsoojvjidi pan pane'e
aje'ejyjida dunumagjip. Z Van'it tse'e je Jesus fia'muxji-
di:

—Je'eda pan pan jatye'e yakkutojktup juu' ve'e ka je
israeejlit jdyuvapta, makk tse'e je kyutojkun dupamda;
jets je'e pan pan jatye'e dunumgjidup je'e maatta,
vaandup tse'e jets gy jayu je'e ve'eda. 26 Ax ka'ats miit-
se'e mve'emada. Kux pan pane'e miitsta du-
jaa'knumagjip, ve'emts je'e ve'e fiapyamjut ax jo'n je
toompa kuy'ijt. 27 Kux ¢pane'e dujaa'knumdjip, je'e juu’
ve'e gjxtkp kaayva, ukpu je'e juu' ve'e mutoojnjup? ¢Ka
je'ep n'ite'e juu' ve'e ajxtkp kaayva? Ax yajats atse'e
n'it miits maatta, nmutoondupts ats miitse'eda.

28'Miits xa ve'e m'ijttup ats maat ku atse'e je
ko'oyjayuvap x'ukyaktokimpakuva'afi. 2 Ve'em ax jo'n
atse'e je nTee' xmoojy je kutojkun, nay ve'emts ats mi-
itse'e nmooyduva je kutojkun jetse'e m'ijttinit jem ats
nkutojkun jootm, 3 jets atse'e nmaatkaydat
nmaat'oo'ktat, m'ajxtktuvapts miitse'eda jem kutojkun
tsuujntkun kajxmda jetse'e xtokimpayo'oydat je mak-
mejtsk jaka'a juu' ve'e je israeejlit jayuda.

Ku je Jesus du'ava'ni jets je Pedro ve'e kanatyukpakjup
(Mt.26.31-35; Mr. 14.27-31; Jn. 13.36-38)

31 Nuujmiva tse'e je Jesus je Simén Pedro:

—Simén, Simdn, amotu xa miitse'e je Satanas
mjayépjada jetse'e du'ixut pan vintso ve'e myaktokin-
ténjadat. 32 Ax tats ats mitse'e nnutsapkats jets makk
mitse'e je Nte'yam xjaanchjavat. Ax kuts mitse'e
mnapyaajmjinuvat ats maat, kojtsmakkats je m'utsta
je m'ajchta.

3 Van'it tse'e je Simon Pedro fia'muxji:

—Maja Vintsan, nnayja'vijup xa atse'e jets atse'e
nnajkxut mits maat jep poxuntujkp jets ats mitse'e
nmaat'oo'kut.

34Van'it tse'e je Jesus Aia'muxji:

—Pedro, ve'emts ats mitse'e nnuujma jets uxyam ya
tsooj, ka'anume'e je na'atseev y'aya'axy vye'nat, mu-
toojk naxipts ats mitse'e xkanatyukpukju vye'nat.

35Van'it tse'e je Jesus y'amotutuvijidi:

—Ku ats miitse'e mpakejxti ka je apajkin maatap, ka
je meen maatap, ka je ka'ajk maatap, ¢imka'ijtuxjudu
tse'e juu'?

Van'it tse'e y'atsoojvjidi:

—Ka'a xa aatse'e ti xka'ijtji.

36 Van'it tse'e yaknuujmidi:

—AXx uxyam, pan pan tse'e jep je y'apajkin, va'an
tse'e duvitsu, nay ve'empa tse'e pan pane'e jep je my-
een, va'an tse'e duvijtspa. Pan pan tse'e dukamaat je
yajkxy tsojx, va'an tse'e dutaa'ku je vyitani'kx jetse'e
dujoyut. 37 Kux ve'em xa ats miitse'e nnaajmada jets
tun vinkopk je'e ve'e jetse'e tyonjut juu' ve'e je
Kunuu'kx Jatyan kyajtsp ats kajx. Jidu'um tse'e vya'af:
“Ve'em tse'e yaktuujn ax jo'n je maja tokin kudutuujn.”

Nujom vinxupe'e javyet ats kajx, tdnjup kétsjupts je'e
ve'e.
38 Van'itts je'e ve'e vyaandi:
—Maja Vintsan, uxyaja xa ve'e mejtsk ya yajkxy tsojx.
Van'it tse'e y'atsaajv:
—Nvaatani vanxup.

Ku je Jesus chapkaijts jep Getsemani
(Mt. 26.36-46; Mr. 14.32-42)

39Van'it tse'e je Jesus pyitsum jep jetse'e fiujkx jem
Olivos Kopk viindum, ve'em ax jo'n dutun y'ijt,
panajkxjudu tse'e je y'ixpajkpatajk. 49 Ku ve'e jye'ydi jo-
ma ve'e je it, van'it tse'e je Jesus fa'muxjidi:

—Tsapkotsta jetse'e mkaka'adat jep tokin jaatp.

41 Van'it tse'e apuk Aujkx jado'k ka'achum, jetse'e ky-
oxkteni, jetse'e chapkajts. 4 Jidu'um tse'e vyaajii:

—Tata, pan mtsajkp xa mitse'e, kadi xyakjaty jets at-
se'e ya tsaachpaatun xtukkada'akut. Ax ka je'ep tse'e
mténup juu' atse'e ntsajkp; je'e ve'e mtonup juu' mit-
se'e mtsajkp.

8B Van'it tse'e to'k je tsapjootmit angeles kyadaaky
jetse'e kyojtsmakkiji. 44 Ax ku tse'e ooy tyun'anoo'kxini,
van'it tse'e nuyojk makk chapkajts, yaaxp aaj yaaxp
joot, ve'em tse'e je pyuxuk fiaxkadaaky ax jo'n je muijit
nuu'pun ta'kxy kuy'ijt jo'n.

45 Ku ve'e chapkojtskujx, van'it tse'e vyimpijt joma
ve'e je y'ixpajkpatajk, tadamts je'e ve'eda je tsooj py-
atkajxjidini vye'na je'e kajx ku ve'e je tsaachvinma'yun
yak'ayonuktajkijidini. 4 Van'it tse'e dunuujmidi:

—¢Tyajxse'e mma'ajta? Pojtukta jets tsapkotsta jet-
se'e mkaka'adat jep tokin jaatp.

Ku je Jesus yakmaijch
(Mt.26.47-56; Mr. 14.43-50; Jn. 18.2-11)

47 Kojtspna tse'e je Jesus vye'na ku ve'e numay je
jayu jye'ydi. Ax juu' tse'e Judas duxaaj, je'ets je'e ve'e
nuto'k je ixpajkpa juu' ve'e numakmejtsk ijttu, je'e
tse'e duvintoo'vajkip je jayuda. Van'it tse'e je Jesus
duvinkutami jetse'e dutsuu'kx. 4 Van'it tse'e je Jesus
Aa'muxji:

—Judas, ¢to'k je tsuu'kx maat atse'e xpaamnit jem je
jayu kya'm juu' atse'e xtso'oxpajktup?, ats, je Jayu Juu'
ve'e Nupaamduka Ijtp.

49 Ku ve'e du'ixti ti ve'e toojnjup kojtsjup je jayuda ju-
u' ve'e ijttu je Jesus maat, van'it tse'e du'amotutuvidi:

—Maja Vintsan, ¢ntso'oxpajkumdupe'e ya jdyuda
maat ya tsojx?

0Van'it tse'e nuto'k je y'ixpajkpa dukuspojxji to'k je
y'aka'yun taatsk juu' ve'e dutoojnjip je tee' juu' ve'e
dunuvintsanikajxp je tee'tajkta. 5! Ax jidu'um tse'e je
Jesus fAa'muxji:

—Maso'okta, nvaatani ve'e vanxup.

Van'it tse'e je Jesus dutaajn je toompa je tyaatsk jet-
se'e duyakjotkadaakni. 32 Van'it tse'e dunuujmi je tee'-
tajk je vyintsanda, je tsaptakmutoompatajkta, maat je
israeejlit je mydijit jayuda, je'e juu' ve'e je'ydu jetse'e
myajtsjidinit:

—¢Ve'em ats miitse'e xnuminda je yajkxy tsojx maat
jets je kup maat ax jo'n atse'e je mee'tspa kun'ijt?
53 J@vum xaaj xa atse'e tun'it miits maatta jep maja
tsaptujkp, ka'ats atse'e xmajtsti van'it; ax uxyam tse'e
je Nte'yam myakjajtuxjada jets atse'e xmatstat, uxyam
tse'e tydnjut kyotsjut ax jo'n dutsokta pan pan jatye'e
yakkutojktup jeja akoo'ts it jaat.

Ku je Pedro dukanatyukpaijkiji je Jesus
(Mt.26.57-58, 69-75; Mr. 14.53-54, 66-72; Jn.18.12-18, 25-27)

54 Van'it tse'e je Jesus dumaijtsti jetse'e duyaknajkxti
jep je tee' juu' ve'e dunuvintsanikajxp je tee'tajkta
tyak'ap, ax jékum tse'e je Pedro pya'ux'ookaja. % Jep
tse'e je tsaptakmutoompatajk taagujkp dupaamdi je
jaajn jetse'e dunaa'ajxtkvitti, ax jep tse'e je Pedro du-
maatxamda. 5% Van'it tse'e to'k je jajtspa y'ixji ku ve'e
xyamy jetse'e dumu'ix dumupejt, jetse'e vyaajii:

—Mpyaatvittpap xa ya'a ve'e tuy'it ya Jesus.

57 Ax ka'a tse'e je Pedro dunatyukpajkiji je Jesus.
Jidu'um tse'e vyaajii:

—Ka'a xa ats ya'a ve'e n'ixa.

58 \Vee'n tse'e je it Aajxy jetse'e jado'k je jayu y'ixjuva.
Van'it tse'e je jayu vyaajfi:

—Mmaatvittpap xa mits ya'a ve'e tuy'it.

Van'it tse'e je Pedro y'atsaajv:

—Ka'a xaja, ka'a xa ats ya'a ve'e nmaatvidut tuy'it.

59 To'k hora jo'n tse'e je it jyaa'knajxy, van'it tse'e
jado'k je jayu vyaampa:

—Tun nujava xa ve'e, jémam xa ya'a ve'e tudu-
maatvidut, kux galiléait jayuva ya'a ve'e.

80Van'it tse'e je Pedro vyaajii:

—Ka'a xa atse'e nnujava pan ti ve'e mkajtsp.

Kojtspna tse'e je Pedro vye'na, van'it tse'e to'k je
na'atseev y'ayaaxy. 6! Van'it tse'e je Maja Vintsan y'ix-
umpijt jetse'e je Pedro duvin'ix. Van'it tse'e je Pedro
dujaa'myejts jets jidu'ume'e je Maja Vintsan fia'muxji:
“Ka'anume'e je na'atseev uxyam ya tsooj y'aya'axy
vye'nat, mutoojk naxipts ats mitse'e xkanatyukpukju
vye'nat.” 62Van'it tse'e je Pedro pyitsumni jetse'e ooy
tyuntsaachvinma'yunyaaxy.

Ku je Jesus yaknuxiik yaktukxiik
(Mt. 26.67-68; Mr. 14.65)

8 Je jdyuda pan pan jatye'e je Jesus du'ix'ijttu, Auxiik-
tu tyukxiiktu tse'e, jetse'e dutsii'kti, # duvintsoomdi,
jetse'e du'akupa'kxidi, jetse'e vyaandi:

—Nukgtsuts n'it pane'e tumtsii'kju.

8% May nax tse'e dujaa'kvinkojtspejtti.

Ku je Jesus duvinteni pan pan jatye'e dunumajidup jep
tsaptujkp
(Mt. 26.59-66; Mr. 14.55-64; Jn. 18.19-24)

6 Ku ve'e je it jyajtk, van'it tse'e fiay'amojkijidi je is-
raeejlit je myujit jayuda, je tee'tajk je vyintsanda, maat
je tsaptujkpit yak'ixpajkpatajkta, jetse'e duyaknajkxti
je JesUs joma ve'e Alay'amokajada. Jep tse'e dunuyujmi-
di:

67 —Vaajnja aats pan mitse'e je Cristo, juu' ve'e je
Nte'yam vyinkoon jetse'e yakkutojknit.

Jetse'e y'atsaajv:

—Pan vaamp xa atse'e jets ve'em, ka'ats atse'e
xjaanchjavadat. 8 Pan n'amotutdvidupts ats miitse'e
juu', ka'ats atse'e x'atsovdat jets ka'ats atse'e xma-
so'oktat. 62 Uxyamts atse'e ntsuuni'ukva'anut jeja je
Nte'yam y'aka'yun pa'ayi, juu' ve'e nyjom
duka'mikajxp, ats, je Jayu Juu' ve'e Nupaamduka Ijtp.

70Van'it tse'e anafiujoma y'amotutuavijidi:

—¢Tits, mits je'e ve'e je Nte'yam je y'Onuk?

Jetse'e je Jesus y'atsoojvjidi:

—Je'e xa atse'se, ve'em ax jo'n tuxkotsta.

71Van'it tse'e vyaandi:

—¢Tyajxts uu'me'e njaa'ktsojkumda pane'e du'ixtu
dumotudu juu' ve'e tyoon kyojts ka dyap? Uu'mam xa
ve'e tun'amotunajxumda ku ve'e viinm tuvya'afi.

Ku je Jesus je Pilato duvinteni
(Mt.27.1-2, 11-14; Mr.15.1-5; |n. 18.28-38)

23 Van'it tse'e tyenikajxti jetse'e duyaknajkxti je
Jesus jem je Pilato vyinkojkm. 2Jem tse'e dunux-
a'ai'ukvaandi. Jidu'um tse'e vyaandi:

—Ta gats ya'a ve'e n'ix mpaa'ty jetse'e aats je njayu
duyakyoojmuk duyak'ajxuk, ve'em tse'e vya'afi jets
ka'a aatse'e je kupa'mun nmgo'ot je rémait yakkutojk-
pa, vaampap tse'e jets je Criistuk ya'a ve'e, yakkuto-
jkpuk ya'a ve'e.

3Van'it tse'e je Pilato du'amotutuvi je Jesus:

—¢Mitse'e je Israeejlit Jayu Yakkutojkpa?

Jetse'e je Jesus y'atsaajv:

—Je'e xa atse'e, ve'em ax jo'n tuxkats.

4Van'it tse'e je Pilato dunuujmi je tee'tajk je vy-
intsanda jets je numay jayu:

—Ka'a xa ats ya'a ve'e ti tokin mpaatyja.

5 Ax nuyojk tse'e dujaa'knuvampeijtti. Jidu'um tse'e
vyaandi:

—Yakyoojmukp yak'ajxukp xa ya'a ve'e nujom aats je
njayu maat juu' ve'e tyuk'ixp. Jem tse'e ve'em dutin
Galilea jets yaja paat tse'e ve'em dutoompa.

Ku je Jesus je Herodes duvinteni

6Ku ve'e je Pilato du'amotunajxy, van'it tse'e
du'amotutuvi pan galiléait jayu je'e ve'e je Jesus. 7 Ku
ve'e yaknuujmi jets ve'em, van'it tse'e dukejx joma
ve'e je Herodes, je galiléait yakkutojkpa je'e ve'e y'ijt,
jemts je'e ve'e Jerusalén vye'niva van'it ku ve'e je xaaj
tyunju. 8 Ogy tse'e tyunxoojntk je Herodes ku ve'e je
Jesus du'ix, kux jémani ve'e duja'ixuva'af ku ve'e je
kats dumotu jets ti ve'e tyuump kyajtsp jets je'e ve'e
y'ixuvaampy jetse'e je Jesus je majin dutdnut. ° May vi-
ijnts je'e ve'e juu' jaty du'amotutuvi; ax ni vinxupa
tse'e je Jesus kyah'atsoojvji. 10Jem tse'e vye'niduva je
tee'tajk je vyintsanda maat je tsaptujkpit yak'ixpajk-
patajk, je'e tse'e makk tunnuvampejtjudup. 1 Van'it
tse'e je Herodes maat je tyojpatajk dujomnuujmidi
dutinuujmidi je Jesus jetse'e dunuxiikti dutukxiikti.
Van'it tse'e duxojxti maat je ogjyit vit ax jo'n je yakku-

tojkpa fAaxyaxju. Van'it tse'e je Herodes dutuknukejx-
umpijtnuva je Pilato. 12 Je xaajjyam tse'e je Pilato jets je
Herodes fayja'vi'ukvaajnjidi, kux namyu'ejkjudupe'e
y'ijtti.
Ku je Jesus je y'oo'kun kyutujk
(Mt.27.15-26; Mr.15.6-15; Jn. 18.39-19.16)

13Van'it tse'e je Pilato duyakjayyaxmojkjidi je tee'tajk
je vyintsanda maat pan pan jatye'e je kutojkun du-
jayejptup, maat je numay jayu, 4jetse'e dunuujmidi:

—Miits xa atse'e tuxtuknuminda ya jayu ku ve'e
mva'anda jets yakyoojmukp yak'ajxukp ya'a ve'e je nu-
may jayu. Ax ydjats ats ya'a ve'e juu' tun'amotutuvikux
miits mvinkujkta, ax ta tse'e xmdtuda jets ka'a ats ya'a
ve'e ti tokin tumpaatyja juu' miits ya'a ve'e mtuknux-
a'aidup; 1> ka'ava ve'e je Herodes, kux ta xa atse'e
xtuknukejxumpijtnuva. Uxeja tse'e xmotuda, ka'ats
ya'a ve'e tudutun juu' ve'e je 00'kun duvinmaijtsjup.

6 Nyakjachaachpaa'tjupts ats ya'a ve'e, van'itts atse'e
nmaso'okut.

17 Ax vimpaascua xaaj tse'e je Pilato dujajtymasa'ak
y'ijt to'k je poxuntakjayu. 18 Van'it tse'e je jayu y'aa'mi-
taakti, jetse'e vyaandi:

—Va'an du'aa'kuy, je'e xa aatse'e ntsajkp jets aatse'e
xmasookjat je Barrabas.

19)e'e kajx tse'e je Barrabas yakpoxuntakpuujm kux-
e'e je jayu duyaknafupojtukju jem kajpun kajxm jets
je'e kajx ku ve'e yakjayu'aa'k. 2 Jyatsojk tse'e je Pilato
jetse'e dumaso'okut je Jesus, je'e kajx tse'e dumukojt-
snuva je jayu jado'k nax. 21 Ax nuyojk tse'e y'aa'mitaak-
ti:

—Yakcruuzpétu, yakcruuzpétu.

2 Ax mutoojk nax tse'e je Pilato jidu'um Aa'muxjidi:

—¢Tyajxse'e? ;Ti ka gyap ya'a ve'e tudutin? Ka'a xa
ats ya'a ve'e mpaatyja je tokin ti ya'a ve'e kyu'oo'kap.
Nyakjachaachpaa'tjupts ats ya'a ve'e, van'itts atse'e
nmaso'okut.

B Ax nuyojkts je'e ve'e dutun'amg@tudi jetse'e cryu-
uzpétut je Jesus. Kux makke'e ooy tyunkoijtsti je jayuda
jets je tee'tajk je vyintsanda, o'yixjudu tse'e juu' ve'e
y'amgtudu, % je'e tse'e je Pilato tyoon juu' ve'e je jayu
chojktu. 2 Ax ve'em tse'e dumasaak naspaka je jayu
juu' ve'e poxuntaktsuuni je'e kajx ku ve'e je jayu
duyaknafiupojtukji jets je'e kajx ku ve'e yakjayu'aa'k;
ax je Jesus, jem tse'e je tojpa kya'm dupaamdini jetse'e
duyakcruuzpéttat.

Ku je Jesus cryuuzpejt
(Mt.27.32-44; Mr.15.21-32; Jn.19.17-27)

% Jem tse'e cruuzpejtpa duyaknajkxta vye'na je Jesus,
van'it tse'e dumaijtsti to'k je ciréneit jayu, Simon je'e
ve'e xyaaj, jemts je'e ve'e kam jootm chaa'n, jetse'e
dutukpakaaydi je Jesus je cryuuz, jetse'e je Jesus
duyaktoo'vajkti, jetse'e duyak'ux'ogkidi je Simon maat
je cruz.

27 Numay tse'e je jayu pyanajkxjidi jets numay je
ta'axtajk juu' ve'e yaaxtup tsaachvinmaaydup je Jesus

kajx. 8 Van'it tse'e je Jesus vya'kumpijt jetse'e fa'-
muxjidi:

—Jerusaleenit ta'axtajkta, kadi ats miits xnuya'axta,
nafiuya'axjada miits viinm jets nuya'axta je m'dnukta,
2 kux je'yape'e je xaaj ku ve'e je jayu vya'anut: “Xoon
xa je'e ve'eda pan pan jatye'e pum jetse'e je 6nuk
dukajayéptat jets pan pan jatye'e je énuk dukatsamko-
jkidup jets pan pan jatye'e ni vin'ita kayak'onuktsi'tst-
up.” 30Van'it tse'e je jayu je kopk je keets dunaajma-
dat: “Naxkada'aku yam aats nmi'kxm jets aatse'e xy-
o'otsut.” Jidu'um tse'e dunaajmadat. 3! Pan ve'eme'e
jyatukada ku atse'e n'it miits maatta, ¢ax ti tse'e jyaa'k-
tondap ku atse'e nkoo'k'ijtnit miits maatta? Ve'em
tse'e jyatukadat ax jo'n yaktun ku ve'e je tsoxk kup
tyaatsnit.

32Yaknajkxtuva tse'e maat je Jesus numejtsk juu' ve'e
je maja tokin dutoondu, ve'em tse'e dutuk-
muyak'oo'kadat. 33 Ku ve'e jye'ydi joma ve'e je it juu’
ve'e duxaaj Kuxdtum, jem tse'e je Jesus duyakcru-
uzpejtti maat numejtsk je tokin toompada, to'k jeja je
Jesus y'aka'yun pa'ayi jets jado'k y'anajapa'ayi. 34 Van'it
tse'e je Jesus vyaaiji:

—Tata, mee'kxjada to'k aaj je tyokin kux ka'a ya'a
ve'e dunujavada ti ve'e tyoondup.

Van'it tse'e je tojpatajk je Jesus je vyit dupajkva'kxti
jetse'e dunukoo'yidi. 35Jem tse'e numay je jayu
vye'niduva jetse'e du'ixti juu' ve'e toojnju kojtsju. Pan
pan jatye'e yakkutojktup, je'e tse'e duvinkojtspejttu je
Jesus, jetse'e vyaandi:

—Yaktsook xa ya'a ve'e je viijnk jayu; va'ants n'ite'e
viinm dunaajktsa'akju pan tydvame'e jets ya'a ve'e je
Cristo, juu' ve'e je Nte'yam vyinkoon jetse'e yakkuto-
jknit.

36 Nay ve'empa tse'e je tojpatajk je Jesus dunuxiikti
dutukxiikti, dujomnuujmidi dutinuujmidi, jetse'e
duvinkutamidi, jetse'e dutuk'ookti je tsaaydum pa'ajk
na'ook, ¥ jetse'e dunuujmidi:

—Pan je Israeejlit Jayu Yakkutojkpa xa mitse'e, jnaa-
jktso'okjuts n'it!

38 Ax jem tse'e je Jesus cryuuz kojm dupaamdi to'k je
jatyan. Toojk ayookts je'e ve'e ja'a: je griego, je latin,
jets je hebreo. Jidu'ume'e vya'afi; “Ya'a xa ve'e je Is-
raeejlit Jayu Yakkutojkpa.”

39 Nuto'k tse'e je jayu juu' ve'e jem cruz kajxm,
vyinkojtspejtpa tse'e je Jesus. Jidu'um tse'e vyaaji:

—Pan mitsam xa je'e ve'e je Cristo, naajktso'okjuts
n'it, jets yaktsookpa aats.

40 Ax tukna'muxju tse'e jado'k je myujatyoo'. Jidu'um
tse'e fia'muxji:

—¢Ka'a mitse'e je Nte'yam xtsa'aga? Nay je tsaach-
paatun mitse'e mpaatpap. 4 Nvinmajtsumjuvam xa
uu'me’'e ya tsaachpaatun juu' ve'e uxyam nyaknajx-
ump kux je'e xa ve'e nkuvejtump ku ve'e nto'num juu'
ve'e ka gyap; ax ya jayu, ni ti tgkinats ya'a ve'e
dukatun.

422 Van'it tse'e je Jesus dunuujmi:

—Jesus, jaa'myétsu ats mits to'k aaj ku ve'e myakku-
tojk'ukvaannit.

4Van'it tse'e je Jesus y'atsoojviji:

—Tydvam xa ats mitse'e nnuujma jets uxyam mitse'e
m'ijtnit ats maat joma ve'e je Nte'yam je jyayu dujaaj-
na dutajka.

Ku je Jesus y'oo'kni
(Mt.27.45-56; Mr. 15.33-41; Jn. 19.28-30)

44 Kujk xaaj jo'n tse'e vye'na, van'it tse'e nujom je it je
naax kyoo'tsikujx. Toojk yaaxp paatts je'e ve'e je it y'ijt
koo'ts. 45 Je'e kajx tse'e ve'em jyajty kux vinkoo'tsi ve'e
je aampa xaaj. Kakojk tse'e kyaa'tsva'kxy je atatyok ju-
u' ve'e jep maja tsaptujkp tuk'atatyuk je it juu' ve'e je
kunoo'kxun munuyojk dumaat. 4 Ku ve'e ve'em jyajty,
van'it tse'e je Jesus makk kyajts. Jidu'um tse'e vyaajfi:

—Tata, jem xa atse'e mits mka'm ya nja'vin mpum.

Ku ve'e ve'em vyaajfi, van'it tse'e je jya'vin tyukvaat-
sji.

4 Je tojpa juu' ve'e dunuvintsanip numokupx je toj-
patajk, ku je'e ve'e du'ix juu' ve'e tutyunju tukyatsju,
van'it tse'e je Nte'yam duyakmaji duyakjaanchi jetse'e
vyaajfi:

—iTyduvamdam xa je'e ve'e jets ka'a ya'a ve'e ya jayu
ti tokin tudutun!

48 Nujom tse'e je jayu juu' ve'e jem ve'nidup jetse'e
du'ixti juu' ve'e toojnju kojtsju, kygjxtu tse'e je kyak
kuxe'e dujoo'k'ama'tjidini. Ve'em tse'e figjkxtini. 49 Ax
nujom tse'e je jayu juu' ve'e je Jesus du'ixada y'ijt, je'e
maatta je ta'axtajkta juu' ve'e panajkxjudu ku ve'e jem
galiléait y'it jootm chaa'n, jékum jaty tse'e tyaandi jet-
se'e du'ixti juu' jatye'e toojnju kojtsju.

Ku je Jesus fiaxtajki
(Mt.27.57-61; Mr. 15.42-47; Jn.19.38-42)

%0 Jem tse'e y'ijt to'k je yaa'tyajk juu' ve'e gy jayu jets
tuv je jyayuvin je jyoojntykin, José je'e ve'e xyaaj, ari-
matéait jayu. Jem je'e ve'e judéait y'it jootm je ari-
matéait kajpun. Je'evats je'e ve'e je José nuto'k je'eda
juu' ve'e dunumgajidup jep tsaptujkp. 5! Je José, y'a'ix-
pts je'e ve'e ku ve'e je Nte'yam je kyutojkun duyakmi-
innit, kyo'ogyja'vits je'e ve'e juu' ve'e tyoondu je myu-
jatyoo'tajk. 52Van'it tse'e ojts du'ix je Pilato jetse'e
du'amotu je Jesus je fi'kx je kyopk. 53 Ku ve'e jem cruz
kajxm duyakvajntkni, van'it tse'e to'k je vit du-
tukvimpittni. Van'it tse'e ojts duyaknaxtaka jep jotup
juu' ve'e pumani ve'nip jep tsajaatp; ni pananum tse'e
jep kyayakpum vye'na. > Je xaaj tse'e vye'na ku ve'e je
jayu du'apaamduka je poo'kxtkun xaaj juu' ve'e
javee'n dukapaatp.

%5 Je ta'axtajkta juu' ve'e je Jesus dumaattsoo'ndu
jem Galilea, je'e tse'e dupanajkxtu je José jetse'e ojts
du'ixta joma ve'e duyaknaxtajkidi je Jesus je Ai'kx je ky-
opk jetse'e du'ixti vintsg ve'e dupaamdi. % Ku ve'e
jye'ydini jem tyak'am, y'apaajmtkidu tse'e je pa'ajk
xo0'kpa juu' ve'e kudupaajmijidi je Jesus je fi'kx je ky-
opk. Ax y'amaa'yidu tse'e je poo'kxtkun xaaj ax jo'n
vya'af je Moisés je pyava'nun.

Ku je Jesus jyoojntykpajknuva
(Mt.28.1-10; Mr. 16.1-8; Jn.20.1-10)

24 Domingo xaaj tse'e vye'na japyji, muto'k xaaj je

semana, van'it tse'e je ta'axtajk juu' ve'e du'ixtu
je jot joma ve'e je Jesus du'ukyaknaxtajkidi, je'e tse'e
duyaknajkxtu jem je pa'ajk xoo'kpa juu' ve'e y'a-
paajmtkidu. 2Ku tse'e jye'ydi joma ve'e je jot, viijnk tso
tse'e je tsaaj dupaattini juu' ve'e y'akaajyjup V'ijt.
3Van'it tse'e tyajkidi. Ax ka'a tse'e du'ukpaattini je Ma-
ja Vintsan Jesus je fii'kx je kyopk, 4jetse'e atuva atoki
tyuntaandi, ax ka'a tse'e du'ukmutaayvaattini vintso
ve'e jyatukadat. Tun to'mayji tse'e du'ixpaatti
numejtsk je dangeles vyinténajada, ajajp ata'kxpe'e
xyaxada. 5 Qoy tse'e tyuntsa'kidi je ta'axtajk, je'e kajx
tse'e vyiijntkti jeja naxkujx paat. Van'it tse'e je angeles
Aa'muxjidi:

—¢Tyajxse'e x'ixtada yap 0o'kpa jétup je'e juu' ve'e
joojntykip? 6 Ka'a xa je'e ve'e yaja pan. Ta je'e ve'e jy-
oojntykpajknuva. Jaa'myétsta vintso ve'e mna'muxjidi
ku ve'e jem Galiléana vye'na. 7 Jidu'um tse'e vyaaji:
“Yakpamupts atse'e jem je tokinax jayu kya'm juu' at-
se'e xtso'oxpajktup, ax joojntykpajknuvapts atse'e ku-
toojk xaaj, ats, je Jayu Juu' ve'e Nupaamduka Ijtp.”
Jidu'um tse'e vyaajf.

8Van'it tse'e dujaa'myejtsti je Jesus je kyats je y'ay-
ook. 9Ku ve'e choo'ndi joma ve'e je jot, van'it tse'e du-
tukmumaajntykkajxti je Jesus je y'ixpajkpatajk juu' ve'e
numakto'k taandinu jets pan pan jatye'e
myaatve'nidup. 10Je ta'axtajkta tse'e juu' ve'e du-
tuknuja'vidu je kukatsivatajk, je'e tse'e ijttu je Maria
Magdalena, je Juana, je Maria juu' ve'e je Santiago je
tyaak, jets je viijnk ta'axtajkta. 1" Ax ka'ats je'e ve'e je
Jesus je y'ixpajkpatajk dujaanchja'vidi juu' ve'e je ta'ax-
tajk kyojtstu, ve'eme'e vyinmaaydi jets oyvintsova ve'e
juu' dukoijtsti.

12Qyam tse'e ve'em vyinmaaydi, noomp tse'e Aujkx
je Pedro joma ve'e je Jesus du'ukyaknaxtajkidi. Ku ve'e
vyiijntk jetse'e kyak'ixi, van'it tse'e du'ix jets jepe'e
pyujkna je vit juu' ve'e tyukvimpittu. Van'it tse'e vy-
impijtni joma ve'e flamyayju jetse'e dupayo'y pan ti
ve'e tutyunju tukyatsju.

Juu' ve'e toojnju kojtsju jeja emauusit tyoo' aajy
(Mr.16.12-13)

13 Je xaajji tse'e numejtsk je Jesus je y'ixpajkpatajk
Aajkxti jem kajpun kajxm juu' ve'e Emaus duxaaj,
mejtsk lequa jagojkm jo'ne'e dumujékuma je
Jerusalén, 4je'e tse'e myaajntyktup juu' ve'e tutyunju
tukyatsju. '>Namvaate'e fiakygtsjada, van'it tse'e je
Jesus faajktamiji jetse'e dumaatnamyujatyoo'ijidi.

16 Qyam tse'e dumaatnamyujatyoo'ijidi, ka'anum tse'e
je Nte'yam duyakjajty jetse'e je numejtsk kudu'ixkajpti
jeJesus. 7Van'it tse'e je Jesus y'amotutuvijidi:

—¢Tise'e jem mmaajntyktup namvaate'e myo'oyda?
¢Tyajxse'e mtsaachvinmayda?

8 Nuto'k tse'e y'atsaajv juu' ve'e Cleofas duxaaj:

—¢Tis, tun mitsjidamts n'ite'e to'k juu' ve'e je'y jem
Jerusalén jetse'e xkanujava ti ve'e namnum jem tu-
tyunju tukyatsju?

9Van'it tse'e je Jesus fa'muxjidi:

—¢Tise'e tutyunju tukyatsju?

Jetse'e dunuujmidi:

—Je'e juu' ve'e tujyatyju tufiaxyju je Jesus, je
nazarétit jayu. To'k je'e ve'e tuy'it je Nte'yam je y'ay-
ook kojtsnajxpa, fiumgajipts je'e ve'e tuy'it maat juu'
ve'e tyoon kyoijts jeja je Nte'yam vyinkujk jets jeja
nujom je jayu vyinkujk, 20 jets vintso ve'e je tee'tajk je
vyintsanda jets pan pan jatye'e dunumgjidup uu'm
maatta, je'e tse'e jem je Pilato kya'm tudupamda jet-
se'e dutokimpayo'oyut jetse'e duyakjacryuuzpétjut.
21Ve'emts aatse'e n'uk'a'ix jets je'e ve'e kuxyakt-
sookumdini nuvinxup uu'me'eda, je israeejlit jayuda.
Maaxk je'e ve'e ve'em tyunju kyatsju. 2 Qyam tse'e
vye'ema, vinkex je ta'axtajk juu' aatse'e nmaatnayja'vi-
jup, je'ets aatse'e atuva atoki tuxyaktan je'e kajx ku
ve'e tudununajkxta tun japyji joma ve'e je Jesus y'uk-
naxtajki. 2 Ax ka'akts je'e ve'e jep je fi'kx je kyopk tu-
du'ukpaattini, je'e kajx tse'e tumyetsta jets aatse'e
tuxtukmumaaydukta jets je aangelesuk tse'e jep
tuyak'ixjada juu' ve'e tufia'muxjada jets taak je'e ve'e
je JesUs jyoojntykpajknuva. 24 Van'it tse'e tufigjkxta
vinkex aats je nmujatyoo' joma ve'e naxtaka tuy'it,
ve'emukts je'e ve'e tudupaattuva je it ax jo'n je ta'ax-
tajk tudu'avanada jo'n. Ax ka'akts je'e ve'e je Jesus
du'uk'ixpaattini.

S Van'it tse'e je Jesus y'atsoojvjidi:

—Ka'a xa ve'e gy juu' xpayo'oyda, ooye'e mtunjekta
jetse'e xjaanchjavadat je Nte'yam je y'ayook kojtsnajx-
patajkta. 26;Tis, ka'a je'e vine'e vyinkopka jetse'e je
Cristo ve'em chaachpaa'tut, van'it tse'e je myajin du-
pajknit?

Z7Van'it tse'e dutukvinja'vidi juu' ve'e je'e kajx jatyan
ijtp jep Kunuu'kx Jatyan kujxp, je Moisés je jyatyan
maat du'ukvaaji jetse'e dujaa'ktukvinja'vidi nujom ju-
u' ve'e jyatyaandu je Nte'yam je y'ayook kojtsnajx-
patajkta.

28 Ku ve'e jye'ydini joma ve'e je kajpun joma ve'e
fajkxta, van'it tse'e je Jesus jyatki ax jo'n je tyoo' kudu-
jaa'kyQ'y. 2 Van'it tse'e dumunoo'kxtkti jetse'e myaat-
tanjadat, jetse'e vyaandi:

—Tanu aats maat kux tanani xa ve'e ooy. Vee'nji ya'a
ve'e ya it Aaxut jetse'e cho'oinit.

Van'it tse'e je Jesus tyajki jep tujkp ax jo'n kudumaat-
taandi. 30 Tsuunidup tse'e vye'nada jetse'e y'a'6xadat,
van'it tse'e je Jesus je tsapkaaky dukaajn, je Nte'yam
dukukaoijtsji, jetse'e dutojkva'kxjidi. 3! Ax je'yji tse'e je
Nte'yam je jayu dutuk'ixkajpti jets je JesUs je'e ve'e. Ax
van'it tse'e je Jesus ve'emiji tygki. 32 Van'it tse'e favyaa-
jnjidi:

—¢Ka ve'emape'e ooy xtunyakxoojntkum yam
nja'vin kajxmam ku ve'e tuxtukmukojtsum jeja too' aa-
jy jetse'e je Kunuu'kx Jatyan tuxtukvinja'vim?

33 Ka'a tse'e tya'nidi, van'it tse'e vyimpijttinuva jem
Jerusalén. Jem tse'e to'k muk dupaatti je numakto'k

kukatsivada jets je myujatyoo'da. 3#4Jidu'um tse'e fia'-
muxjidi:

—Tydvam xa ve'e, ta xa ve'e je Maja Vintsan jyoojn-
tykpajknuva jado'k nax, ya Simén Pedro tse'e tu-
du'ixnuva.

35Van'it tse'e je'e juu' ve'e je'ydu, je'e tse'e tukmu-
maajntykjudu vintso ve'e jyajtti jeja too' aajy jets
vintso ve'e du'ixkajpti je Jesus ku ve'e je tsapkaaky du-
tojkva'kxy.

Ku je Jesus fiaajknuke'xnatajkiji jeja je y'ixpajkpatajk
vyinkujkta
(Mt.28.16-20; Mr. 16.14-18; Jn.20.19-23)

36 Ax je'e tse'e kyogjtstup vye'na, tun to'mayji tse'e je
Jesus jeja vyinténajada. Van'it tse'e je Jesus kyoijt-
spoo'kxjidi. Jidu'um tse'e vyaajfi:

—Je oy joot maate'e m'ittat.

37Van'it tse'e je y'ixpajkpatajk ooy tyuntsa'kidi, ve'em
tse'e vyinmaaydi jets jado'k itumit jayu je'e ve'e y'ixt-
up. 38 Ax jidu'um tse'e je Jesus fa'muxjidi:

—¢Tyajxse'e mnavyinma'yunmo'ojada? ;Tyajxe'e je
mejtsvinma'yun xjayepta? 3 Ixta ats ya nka'agj ya ntek;
atsam xa je'e ve'e. Tonda matsta ats jets ixta. Ka'a
tse'e jado'k itumit jayu chu'utsaxa pyajkaxa ax jo'n ats
miitse'e yaja nvinténada.

40 Ku ve'e ve'em vyaajfi, van'it tse'e dutuk'ixti je
kya'aj je tyek. 4 Ax ka'ajyam tse'e dujaanchja'vidi
van'it jets joojntykpajknuva je'e ve'e, je'e kajx ku ve'e
xyoojntkti jetse'e atuva atoki tyuntaandi. Van'it tse'e je
Jesus fia'muxjidi:

—¢Jepe'e xmaadada je kaaky je ju'kx?

2 Van'it tse'e dumooydi je ajkx tsa'a. ¥ Van'it tse'e je
Jesus dumaijch jetse'e jeja je'e vyinkujkta duju'kx.

4 Van'it tse'e dunuujmidi:

—Juu' xa atse'e tuxjaty, je'ets je'e ve'e juu' ats miit-

se'e nvaajnjidu ku atse'e nve'nana miits maatta,

vaants atse'e jets tun vinkopk je'e ve'e jetse'e tydnjut
kydtsjut nujom juu' ve'e jatyan ijtp ats kajx jep
Kunuu'kx Jatyan kujxp; jepe'e je Moisés pyava'nun
kujxp du'ukva'afi jets juu' ve'e jyatyaandu je Nte'yam
je y'ayook kojtsnajxpatajkta, nay ve'empa jep salmos
kujxp.

45 Van'it tse'e je Nte'yam vyinma'yunmoojyjidi jetse'e
duvinmétudat juu' ve'e tyijp je Kunuu'kx Jatyan. % Jet-
se'e je Jesus fa'muxjidi:

—Ve'em xa ve'e javyet jep Kunuu'kx Jatyan kujxp jets
atse'e n'oo'kut, ats, je Cristo; ax kutoojk xaajts atse'e
njoojntykpajknuvat. 47 Jep tse'e vyaampa jets ats kajx-
e'e je jayu yaktuknujavadat pan nuvinxupe'e chaanada
to'k it to'k naxviijn, yaja tse'e jerusaleenit kyajpun kujx
yak'ukva'anut, jets ats kajxe'e yaknaajmadat jetse'e
vyinmayumpijttinit, jetse'e dumasooktinit je kyo'oy
joojntykinda, ve'em tse'e je Nte'yam myee'kxuxjadat
je tyokinda. 4 M'ixtu tse'e taav ku ve'e ve'em tujyaty,
vaajnjada tse'e ve'em je jayuda. 4 Ntuknukéxtap ats
miitse'eda je Espiritu Santo, ve'em ax jo'n ats je nTee'
je vaanduk duyaktaajfi. Ax tandats miits yaja Jerusalén
kuunume'e myakmo'odat je makkin juu' ve'e kajxm
kada'akup.

Ku je Jesus chajpejtni
(Mr.16.19-20)

50Van'it tse'e je Jesus maat je y'ixpajkpatajk pyitsum-
di jem kajpun jootm jetse'e jye'ydi joma ve'e je it juu'
ve'e je betaniait kajpun mutam. Van'it tse'e je Jesus je
kya'aj dukoojnuk jetse'e je y'ixpajkpatajk dukunuu'kx.
51 Namvaat tse'e dukunuu'kx, van'it tse'e je Jesus je
Nte'yam je kyutojkun kajx choo'nni yaja naxviijn jet-
se'e chajpejtni. 52Van'it tse'e je jayu je Jesus duvinja'vi-
di duvintsa'kidi, xogjntkp tse'e ooy vyimpijttini jem
Jerusalén. 53 Tun'ijttupts je'e ve'e jep maja tsaptujkp je
Nte'yam duyakmadjada duyakjaanchada. Amén.

Juan

Je Kats je Ayook tse'e jayuvimpijt

1 Ku ve'e juu' jaty choo'ntk, jéjanits je'e ve'e vye'na
je Kats je Ayook; je Nte'yam maatts je'e ve'e y'it

van'itani, je'ets je'e ve'e je Nte'yam. 2Ku ve'e juu' jaty
choo'ntk, je Nte'yam maatts je'e ve'e. 3Je Kats je Ay-
ook maat tse'e je Nte'yam nujom juu' jaty dupamkujx.
Ni tia xa ve'e juu' ve'e jeja jetse'e je'e maat
Aunkayakpuujm. 4Je Kats je Ayook tse'e je joojntykin
duka'mip. Ax je joojntykin juu' je'e ve'e kya'mip, je'e
tse'e je jayu dumooyp je ajajtk. 5Je ajajtk tse'e dukuja-
jp dukuta'kxp je akoo'ts it; ka'a tse'e je akoo'ts it du'a-
maadaaga jetse'e duyakkoo'tsat je ajajtk.

6)eji xa ve'e to'k je yaa'tyajk juu' ve'e je Nte'yam
kejxju, Juaants je'e ve'e xyaaj. 7Je'e tse'e Aumiin jet-
se'e je tuvakojtsun dupamut jetse'e je jayu duvaajnjat
jets ta ve'e je Nte'yam duyaknuke'xnataka je'e pane'e
ijtp ax jo'n je kujajpa je kuta'kxpa, ve'em tse'e
anafiujoma je jayu je'e dujaanchjavadat. 8 Ka je
Juaanapts je'e ve'e je'e pane'e ijtp ax jo'n je kujajpa je
kuta'kxpa, je'e je'e ve'e pane'e je tuvakojtsun dupaam
je'e kajx pane'e ve'em ax jo'n je kujajpa je kuta'kxpa.
%)e'e pane'e ijtp ax jo'n je kujajpa je kuta'kxpa, je'e
tse'e miin yaja naxviijn, je'e tse'e anafiujoma je jayu
duyakvijp duyakkejp. Yajats je'e ve'e naxviijn myiijn,
10yajats je'e ve'e naxviijn vye'na, je'e maat tse'e ya
naxviijnit it yakpuujm, ka'a tse'e je jayu y'ixaiji. 1 Je
jyayu ve'e flumiin, ka'a tse'e kyuvajkjidi. 12 Natyukpit-
sumvaatsjudu tse'e juu' ve'e kuvajkjudu jetse'e
jyaanchja'vijidi, je'eda tse'e kyutojkunmooy jetse'e y'it-
tat je Nte'yvam je y'énukta. 13 Ax ka je'e kajxap tse'e
y'itta je Nte'yam je y'énukta kuxe'e kye'xti ax jo'n je
naxviijnit jayu, ni ka je'e kajxap tse'e ku ve'e kye'xti
kuxe'e ve'em je jayu dunupaajmtkidi, nay ka je'e
kajxap tse'e ku ve'e kye'xti kuxe'e je yaa'tyajk ve'em
dutsak, je'e kajxe'e y'itta je Nte'yam je y'dnukta kuxe'e
je Nte'yam je nam joojntykin myoojyjidi.

14 Ax je'e pane'e je Kats je Ayook, je'e tse'e jayuvimpi-
jt, je'e tse'e joojntyki uu'm maatta, tum je kunoo'kxun
maat jets je tyuv je'e je'e ve'e. N'ixts aats je'e ve'e, je'e
tse'e je Nte'yam tun to'k y'Onukip, ogye'e je majin du-
tunjayep. 5Jidu'umts je'e ve'e je Juan je tuvakojtsun
dupuujm, makk tse'e kyajts jetse'e vyaajii:

—Ya'ats je'e ve'e juu' ats miitse'e ntukmukojtstu ku
atse'e nvaaji jets je'e pan atse'e xpa'ux'ookip, nuyo-
jkts je'e ve'e dunumaija jets ka'a ve'e ats, kux ijtnuvam
je'e ve'e vye'na jets ka'anum ats —jidu'um tse'e vyaa-
ji.

16 Anafiujoma xa ve'e xkunoo'kxumda jetse'e xtoojn-
jimda je maa'yun kamachogovna. 7 Yakmo'yumdu tse'e
je pava'nun juu' ve'e je Moisés yaktukkatajki, ax je Je-
sucristo tse'e duyaknuke'xnatajki jets tuv je'e ve'e je
too' juu' ve'e je Nte'yam kyojts jets chajkpe'e jetse'e
anafiujoma je jayu je maa'yun dutoojnjat. 18 Ni pana
ve'e je Nte'yam duka'ix; je Jesus, je'e je y'Onuk, juu'
ve'e ijtp je'e maat, je'e tse'e je Nte'yam duyaknuke'x-
natajki.

Ku je Yaknapejtpa Juan je jayu duvaajnjidi jets pane'e
je Jesucristo
(Mt.3.11-12; Mr.1.7-8; Lc.3.15-17)

19Jidu'um tse'e je Juan je tuvakojtsun dupuujm ku
ve'e je israeejlit jayu juu' ve'e tsuunidup jem Jerusalén,
je'e tse'e dukejxtu je tee'tajk jets je viijnk jayuda juu’
ve'e ijttuva je Levi je chaan je kyooj, je'e tse'e najkx je
Juan du'amotutdvada pan pan je'e ve'e Aatyijju. 2 Ka'a
tse'e je Juan tyaayi, va'ajts tse'e fiay'ava'niji. Jidu'um
tse'e vyaaji:

—Ka atsap xa je'e ve'e je Cristo.

21Van'it tse'e du'amotutuvidinuva:

—Pan ka mitsaptam je'e ve'e, ¢;pants mitse'e? ;Mit-
se'e je Nte'yam je y'ayook kojtsnajxpa Elias?

Van'it tse'e vyaannuva:

—Ka atsap xa je'e.

Jetse'e du'amotutuvikojtinuva:

—¢Mitstam n'ite'e je Nte'yam je y'ayook kojtsnajxpa
juu' ve'e katsani jetse'e myiinnit yaja naxviijn?

Jetse'e y'atsaajv:

—Ka'a.

2 Van'it tse'e dunuujmidinuva:

—¢AX pants mitse'e? Njajtyyaknajkxjap xa aatse'e je
mkojtsumpijtun pan pan aatse'e xkejxp. ;(Ti mitse'e
mnatyijju aats maat?

BVan'it tse'e je Juan y'atsaajv:

—Je Nte'yam je y'ayook kojtsnajxpa Isaias, je'e tse'e
du'ava'ni to'k je jayu juu' ve'e jidu'um makk kétsup jo-
ma ve'e kyapantsuuna: “Yaktaajvjada je Maja Vintsan
je tyoo'.” Ax atsts je'e ve'e je jayu juu' ve'e kojtsp joma
ve'e kyapantsuuna —jidu'um tse'e je Juan vyaaijf.

24 Juu' tse'e ojts dumukotsta je Juan, je fariseotajkts
je'e ve'e kejxjudu. = Jetse'e du'amotutyvidinuva:

—Pan ka mitsap je'e ve'e je Cristo ukpu je Elias, ni je
Nte'yam je y'ayook kojtsnajxpa juu' ve'e katsani jetse'e
myiinnit, ;tyajxts mitse'e je jayu xyaknapet?

% Jetse'e je Juan Aa'muxjidi:

—Je tsoxk naaj xa atse'e je jayu ntukyaknapejtp.
Jemts miitse'e to'k xmaadada pane'e mka'ixada.

27 Xpa'ux'ookipts ats je'e ve'e, je'e tse'e nuyojk
dunumgjip jets ka'a ve'e ats, ni je'e paata atse'e nkav-
inmachju jets atse'e je kya'ajk jaa'p nmukéjijat.
28\/e'ets ya'a ve'e tyoojnji kyojtsji jem joma ve'e je it
duxaaja Betania, jem jado'k ado'om Jordan maja na-
pa'am, jem joma ve'e je Juan je jayu duyaknapeijt.

Ve'em je'e ve'e je JesUs ax jo'n to'k je carnero juu' ve'e
vintsa'kin

2 Je ku'oxit tse'e je Juan du'ix je Jesus vyinkutamaja,
van'it tse'e vyaajfi:

—Ixta, ya'ats je'e ve'e juu' ve'e je Nte'yam vyinkoon
jetse'e je jayu je tyokin dutuknuvaatsnit. Ve'em tse'e
duténut ku ve'e y'oo'kut ax jo'n to'k je carnero juu'
ve'e je Nte'yam yaktukvintsa'kip. 30 Ya'a atse'e
nnukojts ku atse'e nvaaji: “Xpa'ux'ookipts atse'e to'k
pane'e nuyojk dunumgjip jets ka'a ve'e ats, kux ijtnu-
vam je'e ve'e vye'na jets ka'anume'e ats.” 31 Ka'ats at-
se'e nnujava tuy'it jets ya'a je'e ve'e juu' ve'e je jayu je
tyokin dutuknuva'atsup. Je'e kajxts atse'e je jayu nyak-
napetta jetse'e ve'em nujava tyanut je israeejlit jayu
maat jets ve'em ya'a ve'e ax jo'n to'k je carnero juu'
ve'e je Nte'yam yaktukvintsa'kip.

32 Jetse'e je Juan je tuvakojtsun dujaa'kpuujm.
Jidu'um tse'e vyaajfi:

—Ku ats je'e ve'e nyaknapejtkujx, van'itts atse'e n'ix
je Espiritu Santo Aukadaakji ax jo'n to'k je pak, jem
tse'e tsapjootm chaa'n. 3 Ku ats je'e ve'e nkayak-
napetna vye'na, ka'ats atse'e nnujava vye'na jets je'e
je'eve'e juu' ve'e je jayu je tyokin dutuknuva'atsup. Ax
je'e pan atse'e xkejx jets atse'e je jayu nyaknapétut je
tsoxk namaat, je'ets atse'e xnuujmi: “Ku ve'e x'ixut je
Espiritu Santo jetse'e to'k je yaa'tyajk dunukada'aky,
je'ets je'e ve'e juu' ve'e je jayu dutukyaknapejtp jem
jya'vin kajxm je Espiritu Santo.” 3¢ Ax n'ixts ats je'e ve'e
ku ve'e ve'em jyajty, mpuumpts atse'e je tuvakojtsun
jets je'e je'e ve'e je Nte'yam je y'Onuk.

Je Jesus je myutoo'vajkp ixpajkpada

35 Je ku'oxit tse'e je Juan jem tyena maat numejtsk je
y'ixpajkpada. 36 Ku ve'e je Juan du'ix jetse'e je Jesus
flaxy, van'it tse'e vyaajfi:

—Ixta, ya'a xa je'e ve'e juu' ve'e je Nte'yam vyinkoon
jetse'e y'oo'kut ax jo'n to'k je carnero juu' ve'e je
Nte'yam yaktukvintsa'kip.

37 Ku ve'e numejtsk je Juan je y'ixpajkpa du'amotuna-
jxti, van'it tse'e dupanajkxti je Jesus. 38 Pyanajkxtup
tse'e vye'nada je Jesus ku ve'e y'ixumpijt jetse'e du'ix
jets jepe'e yakpamets, van'it tse'e dunuujmidi:

—¢Tise'e mtsojktup?

Van'it tse'e y'atsoojvjidi:

—Yak'ixpajkpa, ;jomas mitse'e mtsuuna?

39 Jetse'e je Jesus Aa'muxjidi:

—Ja'mda jets ixta.

Van'it tse'e Aajkxti jetse'e du'ixti joma ve'e chuuna.
Jem tse'e je Jesus maat y'ijtti je xaaj, maktaaxk yaax-
pani ve'e vye'na.

40 Nuto'k tse'e je ixpajkpa juu' ve'e du'amotunajx je
Juan jetse'e je Jesus dupanujkx, je Andreests je'e ve'e,
je Simén Pedro je y'uts, 4! je'e tse'e najkx jetse'e gjts je
y'ajch Simén du'ixta, jetse'e dunuujmi:

—Ta xa aatse'e mpaa'ty je Mesias. (Jidu'um tse'e
kyatsapitsum je Mesias, Cristo, je'e juu' ve'e je
Nte'yam vyinkoon jetse'e yakkutojknit.)

42 Van'it tse'e je Andrés duvaajv je y'ajch Pedro joma
ve'e je JesUs. Ku ve'e je JesUs je Pedro du'ix, van'it tse'e
dunuujmi:

—Muits xa ve'e je Simdn, je Jonas je myajntk, Céfasts
mitse'e myaktukxaajinup. (Ax jidu'um tse'e kyatsapit-
sum je Cefas, tsaaj, je'e tse'e je Pedro.)

Ku je Jesus duvaajv je Felipe jets je Natanael

4 Je ku'oxit tse'e je Jesus Aajkxuva'afi jem Galilea,
van'it tse'e je Felipe dupaaty jetse'e dunuujmi:

—Pamiinni ats.

4 Je Felipe, jem je'e ve'e Betsaida kyukajpuna, nay
jempa ve'e je Andrés jets je Pedro. 4 Van'it tse'e je Fe-
lipe ojts je Natanael du'ixta jetse'e dunuujmi:

—Ta xa aatse'e mpaa'ty je jayu juu’' kajxe'e je Moisés
jyaajy jep pyava'nun kujxp jets juu' kajxe'e jyaayduva
je Nte'yam je y'ayook kojtsnajxpatajkta. Je Jesuusts je'e
ve'e, je José je y'Onuk, nazarétit jayu.

46 Ax jidu'um tse'e je Natanael y'atsaajv:

—¢Nazarétit jayu? ¢Pitsumuptam vine'e jem juu' ve'e
oy?

Jetse'e je Felipe y'atsoojviji:

—Ja'mu jets ixu.

47 Ku ve'e je Jesus du'ix je Natanael vyinkutamaja,
van'it tse'e vyaajfi:

—iUxyaja tse'e to'k myets je israeejlit jayu juu' ve'e ni
vinxupa kataayip!

48 Van'it tse'e je Natanael du'amotutuvi je Jesus:

—¢Vintspse'e xnujava jets ve'em atse'e?

Jetse'e je Jesus fia'muxji:

—N'ix xa ats mitse'e ku ve'e mve'na jep higo kupu-
pa'tkup, ka'ana ve'e je Felipe mvavju tuvye'na.

4 Van'it tse'e je Natanael Aa'muxji:

—Yak'ixpajkpa, mits xa ve'e je Nte'yam je y'Onuk,
mitsts je'e ve'e je Israeejlit Jayu Yakkutojkpa.

50Van'it tse'e je Jesus y'atsoojvji:

—¢Xjaanchja'vip atse'e kux ats mitse'e tunnuujma
jets n'ix ats mitse'e jep higo kupupa'tkup? M'ixupnum
Xa mits je'e ve'e juu' ve'e tonjup kotsjup.
Jyaa'knumgjipts je'e ve'e ka je'ep ku atse'e tun'avana
vintso mitse'e mjayuva.

51Van'it tse'e jyaa'kvaajfi:

—Tyudvam xa ats miitse'e nnaajmada, vaampam at-
se'e, jets m'ixtap miitse'e ku ve'e je tsapjootmit it
y'ava'atsut jetse'e je Nte'yam je y'aangeles pyéttat
kyada'aktat joma ve'e ats, ats, je Jayu Juu' ve'e Nu-
paamduka Ijtp.

Ku je jayu Ravyajkji jep Cana

2 Kutoojk xaaj tse'e je jayu favyajkji jem kajpun
kajxm juu' ve'e Cana duxaaj, jem galiléait y'it
jootm. Jem tse'e vye'na je Jesus je tyaak, 2 yakvoovdu-
va tse'e je Jesus maat je y'ixpajkpatajk. 3 Ku tse'e kyujx
je tsaaydum pa'ajk naagj, van'it tse'e je Jesus je tyaak

Aa'muxji:

—Ta xa ve'e kyajxuxjidini je tsaaydum pa'ajk naaj.

4Van'it tse'e y'atsaajv:

—Nana, ¢tyajxs ats mits je'e ve'e xvaajfija? Ka'anum
xa atse'e xtukkada'aky.

5Van'it tse'e je tyaak dunuujmi je patto'nivatajk:

—Tonkaxta nujom vintsg ya'a ve'e mna'muxjadat.

6Jem tse'e vye'na tojtuk je maja to'ts juu' ve'e je is-
raeejlit jayu yaktoondup ku ve'e fiaajkva'atsjada, majk-
tupx uk mékupx litro jo'nts je'e ve'e je jyoot to'k jaty.
7Van'it tse'e je Jesus dunuujmidi je patto'nivatajk:

—Yak'otsta ya to'tsta maat je tsoxk naaj.

Yak'ape'tstu tse'e. 8 Van'it tse'e je Jesus Aia'muxjidi:

—Jee'ptats n'it vee'n jets mo'oda je'e juu' ve'e ya
xagj dunuvinténip.

Ve'em tse'e dutoondi. 9 Jyaa'kyajp tse'e je xaaj je
Auvinténiva je tsaaydum pa'ajk naaj juu' ve'e je tsoxk
naaj uk'ijt, ka'ats je'e ve'e dunujava pan joma ve'e
pyitsum, je patto'nivatajkts je'e ve'e dunuja'vidu kux
je'e ve'e ojts myajta. Van'it tse'e je xaaj je fiuvinténiva
duvatsaajv je ta'axpajkpa 0 jetse'e dunuuyjmi:

—¢Tis mitse'e mtuump? Too'vajkp xa ve'e anafyjo-
ma je jayu dutuk'uu'k je tsaaydum pa'ajk naaj juu' ve'e
dunu'dyip, ax ku tse'e je javyaa'kxtajk tavani y'oo'kta
vye'na, van'it tse'e yakmo'oda je tsaaydum pa'ajk nagaj
juu' ve'e ka jajty'dyap; ax vimpitts mitse'e tuxtun,
myak'ux'ookits mitse'e taav je tsaaydum pa'ajk naaj
juu' ve'e dunu'dyip.

1M Ax ya'a tse'e juu' ve'e je Jesus tyoon jem Cana, juu'
ve'e jem galiléait y'it jootm, je'e tse'e je myuto'k maja
nuja'vin; ax ve'em tse'e duyaknuke'xnatajki je myajin,
jetse'e je y'ixpajkpatajk jyaanchja'vijidi.

12Ku tse'e ve'em dutuujn, van'it tse'e fiujkx jem Ca-
pernaum maat je tyaak jets je y'utsatajk maat je y'ix-
pajkpatajk. Jem tse'e y'ijtti mejtsk toojk xaaj.

Ku je Jesus duyakvaach je maja tsaptajk
(Mt.21.12-13; Mr. 11.15-18; Lc. 19.45-46)

13 Ku ve'e tyami je pascua xaaj, van'it tse'e je Jesus
vyimpejt jem jerusaleenit kyajpun kajxm. 4 Jem tse'e
dupaaty jep maja tsaptaktaagujkp je'eda pan pan
jatye'e je tanuk yax dutoo'ktup: je tsapkaaj, je carnero,
jets je pak. Jem tse'e chuuniduva pan pan jatye'e je
meen duvinkukoondup jetse'e dunupakta. >Ku ve'e je
Jesus du'ix, van'it tse'e to'k je tujpx vojpun dupuujm
jetse'e duyakpitsumkujx jep maja tsaptaktaagujkp
nujom pan pan jatye'e dutoo'ktup je carnero jets je
tsapkaaj. Pan pan jatye'e duvinkukoondup je meen,
vyajva'kxkajxts je'e ve'e je meen jetse'e duyakvip-
pumpijtkujx je myeesada. 16 Ax jidu'um tse'e dunuujmi
pan pan jatye'e dutoo'ktup je pak:

—iYakpitsumdini ya'a! jKa'a xa ve'e ats je nTee' ya
chaptajk xyakva'andat maa'tyajk!

7Van'it tse'e je y'ixpajkpatajk dujaa'myejtsti je
Kunuu'kx Jatyan juu' ve'e vaamp: “Ogy xa atse'e
ntun'ekju ku ve'e mits je mtsaptajk kyayakvintsa'aga.”

18Van'it tse'e je myu'israeejlit jayu y'amotutavijidi:

—¢Ti nyja'vints aatse'e xmooyp jets mtukkadaakju-
pe'e jetse'e ve'em mjatukat?

9Van'it tse'e je JesuUs y'atsoojvjidi:

—Yakkutdkida ya maja tsaptajk, toojk xaajts ats ya'a
ve'e nyakpojtuknuvat.

20Van'it tse'e je myu'israeejlit jayu fia'muxjidinuva:

—Vujxtkupxuk tojtuk joojnt xa ve'e tya'ni jetse'e du-
paamdi ya maja tsaptajk, ¢ax myakpojtuknuvapts mits
ya'a n'ite'e toojk xaaj?

21 Ax je maja tsaptajk juu' ve'e je Jesus fukojts, je
fi'kx je kyopkts je'e ve'e tyijp. Z2Ku ve'e je JesUs
y'uk'aa'k jetse'e jyoojntykpajknuva, van'it tse'e je y'ix-
pajkpatajk dujaa'myejtsti ya'a juu' ve'e je Jesus kyoijts.
Van'it tse'e dujaanchja'vidi juu' jatye'e ijtp jep
Kunuu'kx Jatyan kujxp jets juu' ve'e je Jesus kyojts.

Y'ixp fiuja'vipts je'e ve'e je Jesus je jayu je y'aaj je jyoot

BJem tse'e Jerusalén je Jesus vye'na ku ve'e dupaaty
je pascua xaaj. Jem tse'e numay je jayu jyaanchja'vijidi
ku ve'e du'ixti je muyjit nuja'vin juu' ve'e tyoon. 24 Ax
ka'a tse'e je Jesus je jayu dujotma'a kux y'ixp fiuja'vip
je'eve'e je jayu je y'aaj je jyoot anafiujoma, Z ka'a
tse'e vyinkopka jetse'e pan vya'nuxjut vintso ve'e to'k
jado'k je jayu je jydyuvin, kux y'ixp fiuja'vip je'e ve'e oy
jets vintso ve'e je jayu je y'aaj je jyoot.

Je Jesus maat je Nicodemo

3 Jem tse'e vye'na to'k je fariseo juu' ve'e Nicode-
mo duxaaj, Aumajipts je'e ve'e y'ijt joma ve'e je is-
raeejlit jayu. 2Je Nicodemo tse'e koo'ts ojts duku'ix je
Jesus, jetse'e dunuujmi:

—Yak'ixpajkpa, nnuja'vinup xa aatse'e jets je
Nte'yam mitse'e mkejxjup jets aatse'e juu' xtuk'ixut
xtuknujavat, kux je'e xa ve'e juu' ve'e ijtp je Nte'yam
maat, je'ejyji tse'e @'yixjup jetse'e je kyutojkun
duyaknuke'xnatakat maat je mujit nuja'vin ax jo'n mit-
se'e xtun.

3Van'it tse'e je Jesus fia'muxji:

—Tydvam xa ats mitse'e nnuujma, vaampam atse'e,
pan pan xa ve'e kake'xnuvap jado'k nax, ka'a tse'e
y'o'yixjut jetse'e du'ixut je Nte'yam je kyutojkun.

4Van'it tse'e je Nicodemo y'amotutuviji:

—¢Vintsose'e y'dyat jetse'e kye'xnuvat to'k je
yaa'tyajk juu' ve'e majani? ¢Jadi o'yip vine'e jetse'e
tyajkinuvat jado'k nax jem je tyaak jyootm jetse'e
kye'xnuvat?

5Jetse'e je Jesus y'atsoojvji:

—Tydvam xa ats mitse'e nnuujma, vaampam atse'e,
ka ve'ejyap xa ve'e je jayu kye'exut ax jo'n yaja naxviijn
je jayu kye'ex, tun vinkopk xa je'e ve'e jetse'e je Es-
piritu Santo kajx kye'xnuvat. Pan pan tse'e ve'em

kake'xp, ka'a tse'e y'o'yixjut jetse'e tyakat jem je
Nte'yvam y'am kya'm. ¢ Pan pan xa ve'e yakke'xjup je
jayu, jdyuvamts je'e ve'e; ax pan pan tse'e je Espiritu
Santo kajx ke'xp, joot ja'vints je'e ve'e. 7 Kadi atuva
atoki xtuktaf ku atse'e jidu'um nva'afi: “Tun vinkopk
xa je'e ve'e jetse'e anafiujoma je jayu kye'xnuvat
jado'k nax.” 8]Jeja xa ve'e je it pyaj pan joma tso ve'e
dutsak. M'amotunajxypts mits je'e ve'e ku ve'e y'a-
mu'u, ax ka'a tse'e xnujava pan joma tso ve'e chaa'n
uk pan joma tso ve'e fiujkx; nay ve'empa tse'e
anafiujoma pan pan jatye'e ke'xtup je Espiritu Santo
kajx, va'ajts tse'e yaknujava jets je Nte'yam maat je'e
ve'eda, ax ka'a tse'e yaknujava pan vintso ve'e je Es-
piritu Santo je nam joojntykin myoojyjidi.

9Van'it tse'e je Nicodemo y'amotutdvijinuva:

—¢Vintsos ya'a ve'e y'ixuva?

10)etse'e je Jesus y'atsoojvji:

—¢Ka'a ve'e xnujava?, mits, israeejlit jayu yak'ixpajk-
pa. " Tydvam xa ats mitse'e nnuujma, vaampam at-
se'e, je'e aatse'e nkajtsp juu' aatse'e nnyja'vip, jets
je'e aatse'e je tuvakojtsun mpuump juu’' aatse'e n'ixp;
ax ka'a tse'e xkuvakta je tuvakojtsun juu' aatse'e
mpuump. '2Pan ka'a xa atse'e xjaanchjavada ku ats
miitse'e nvaajnjada juu' ve'e yaja naxviijn, svintsots ats
miitse'e xjaanchjavadat ku ats miitse'e nvaajnjada juu'
ve'e jem tsapjootm?

13'Ni pana xa ve'e kyatsajpétna, ax jemts atse'e
tsapjootm n'ijt jets atse'e yaja nkadaaky, ats, je Jayu Ju-
u' ve'e Nupaamduka Ijtp. 4 Ve'em ax jo'n je Moisés juj-
pani duyakkajxmpojtuk je tsaa'n apamnax jem vinva'a-
jts it kajxm, tun vinkopkts je'e ve'e jets atse'e je jayu
xyakkajxmpojtukpat; 1> ax ve'em tse'e, pan pan xa at-
se'e xjaanchja'vip, ka'ats je'e ve'e vyintdkiyut, xa'ma
kajxts je'e ve'e jyoojntykinit —jidu'um tse'e je Jesus
vyaajfi.

Chajkpe’'e je Nte'yam je naxviijnit jayu

16 Tyuntsojk'0o'k xa ve'e je Nte'yam je naxviijnit jayu,
paaty tse'e dukejx pane'e tun to'k y'Onukip. Ve'emts
je'e ve'e dutuujn jets pan pane'e dujaanchja'vip je
Nte'yam je y'Onuk, jetse'e kyavintgkiyut, je'e ve'e jet-
se'e dujayejpnit je joojntykin juu' ve'e xa'ma kajx ijtp.

17Ka je'e kajxap xa ve'e je Nte'yam dukejx je y'Onuk
yaja naxviijn jetse'e je jayu dumooynit je tsaachpaatun
juu' ve'e xa'ma kajx ijtnup, je'e kajxe'e jets je jayu
duyaktso'okut.

18 Pan pan xa ve'e dujaanchja'vip je Nte'yam je
y'Onuk, ka'ats je'e ve'e yakmooynit je tsaachpaatun ju-
u' ve'e xa'ma kajx ijtnup; ax pan pan tse'e kajaanch-
ja'vijup, nupaamdukanits je'e ve'e y'it jetse'e yak-
mooynit je tsaachpaatun juu' ve'e xa'ma kajx ijtnup.
19)e'e kajx tse'e yakmooynit je tsaachpaatun juu' ve'e
xa'ma kajx ijtnup, kux ka'a ve'e dujaanchjava je
Nte'yam je y'Onuk, juu' ve'e kyejx yaja naxviijn. Ve'em
ax jo'n je kujajpa je kuta'kxpa duyaknuke'xnatdka
nujom juu' jatye'e ijtp joma ve'e kyujaj kyutu'kx, nay
ve'empa tse'e je Nte'yam je y'Onuk je jayu je tyokin
duyaknuke'xnatajkiva. Ax ka'a tse'e je jayu dutsokta

jetse'e je tyokin nuke'xnatdka y'itut kux je'e ve'e ty-
oondup juu' ve'e ka gyap. 2 Anafiujoma tse'e pan pan
jatye'e dutoondup juu' ve'e ka dyap, ka'ituvaandupts
je'e ve'e jeja ajajtk it jaat, ka'a ve'e fiaajktamajada jeja
ajajtk it jaat kux ka'a ve'e duyaknuke'xnatakava'anda
je kyo'oy je'e juu' ve'e tyoondup. 2! Ax pan pan tse'e
dutoomp je tyuv je'e, naajktamijupts je'e ve'e jeja aja-
jtk it jaat, ax ve'em tse'e kye'exut jets je Nte'yam kajx-
e'e juu' dutdn.

Ku je Yaknapejtpa Juan je jayu duvaajnjinuva jets
pane'e je JesuUs

2 Ku ve'e je it fajxy, van'it tse'e je Jesus maat je y'ix-
pajkpatajk fiajkxti jem judéait y'it jootm. Jem tse'e je
jayu duyaknapetta. Z Nay ve'empa tse'e je Yaknapejt-
pa Juan je jayu duyaknapejt jem Enén, je saliimit ka-
jpun mutam, kux jeme'e vye'na ooy je tsoxk naaj. Jem
tse'e je jayu jye'ydi jetse'e fiapejtti. 24 Van'it ya'a ve'e
tyoojnji kygjtsji ka'anume'e je Juan yakpoxuntakpum
vye'na.

5 Jem tse'e je Juan je y'ixpajkpatajk juu' ve'e dumaat-
nakyoijtsvintsov'ukvaajnjudu to'k je israeejlit jayu pan
vintso ve'e dutsak jetse'e je jayu fiaajkva'atsjadat.

% Van'it tse'e je Juan je y'ixpajkpatajk Aiunajkxjidi, jet-
se'e Aia'muxjidi:

—Yak'ixpajkpa, je'e xa ve'e juu' ve'e mmaatve'nip
jem jado'k ado'om Jordan maja napa'am, juu' mitse'e
je tuvakojtsun mmooy ku aatse'e xmukajts, jemts je'e
ve'e je jayu duyaknapet, ax nunajkxjudupts je'e ve'e
anafujoma.

Z7Van'it tse'e je Juan y'atsoojvjidi:

—Ni pana xa ve'e je kutojkun dukajayep pan ka'a
ve'e je Nte'yam mya'aju. 28 X'amotunajxtu atse'e ku at-
se'e nvaajfi jets ka je Criistovap atse'e, m'o'yixjadap
tse'e jetse'e je tuvakojtsun xpamdat jets vaan atse'e
jets ats je'e ve'e juu' ve'e yakkejx jetse'e je Cristo duv-
intoo'vakat. 2 Ku ve'e je jayu fiavyukju, pan pan tse'e
dumaat je yaa'vyajkpa, je ta'axpajkpats je'e ve'e; jets
je'e juu' ve'e myaatnayja'vijup je ta'axpajkpa, jemts
je'e ve'e du'amotunaxy juu' ve'e je ta'axpajkpa kyajtsp.
Ax nay ve'empats atse'e uxyam ooy ntunxoonduk ku
atse'e n'amotunaxy juu' ve'e je Cristo kyajtsp. 30 Pan
vintso ve'e ya it fiaxy, tun vinkopkts je'e ve'e jets je'e
ve'e dunumgjat jets atse'e nnumootskat —jidu'um
tse'e je Yaknapejtpa Juan vyaaji.

Je'e pane'e kajxm tsoo'n

31Je'e pane'e kajxm tsoo'n, je'e tse'e dunumgjip
dunujaanchip. Je'e pane'e yaja naxviijn, naxviijnit jayu-
vamts je'e ve'e, je'e je'e ve'e kyajtsp juu' ve'e yaja
naxviijn; ax je'e pane'e tspo'n jem tsapjootm jetse'e
yaja kyadaaky, Aiumajikujxp fiujaanchikujxpts je'e ve'e.
32Je'e tse'e je tuvakojtsun dupaamp juu' ve'e du'ix
du'amotunajx, ax ka'a tse'e je jayu dujaanchjava je tu-
vakojtsun juu' ve'e pyuump. 3 Natyukpitsumvaat-
sjudup tse'e juu' ve'e dujaanchja'vidup je tuvakojtsun
juu' ve'e pyuump, je'e tse'e va'ajts duyaknuke'x-

natajkidup jets tydvame'e je Nte'yam je kyats je y'ay-
ook. 34Je'e pane'e je Nte'yam kejxju, je Nte'yam je
kyats je y'ayookts je'e ve'e kyajtsp, ka'a tse'e je
Nte'yam vyintoka ku ve'e je Espiritu Santo duyaky.

35 Chajkpts je'e ve'e je Dios Tee' je y'Onuk jetse'e du-
tukkatajkikujx nujom juu' jaty. 3¢ Pan pan xa ve'e du-
jaanchja'vip je Nte'yam je y'Onuk, jyayejppts je'e ve'e
je joojntykin juu' ve'e xa'ma kajx ijtp; ax pan pan tse'e
dukatsojkp jetse'e jyaanchjavajat, ka'ats je'e ve'e du-
jayéput je joojntykin juu' ve'e xa'ma kajx ijtp, jepts je'e
ve'e je Nte'yam y'ejkun jaatp y'it.

Je Jeslis maat to'k je samaariait ta'axtajk

4 Myotudu tse'e je fariseotajk jets nuyojke'e je jayu
y'ijtti juu’ ve'e je Jesus dupanajkxtu jetse'e yak-

napejtjidi jets ni ka'a ve'e je'eda juu' ve'e je Juan du-
panajkxtu jetse'e yaknapejtjidi; 2 gyame'e je Jesus je
jayu dukayaknapeijtti, je y'ixpajkpatajkta ve'e je jayu
duyaknapejttu. 3Ku ve'e je Jesus dunuja'vi, tsoo'nnu
tse'e jem Judea jetse'e jem Galilea vyimpijtnuva.

4Tunjajtynajxpts je'e ve'e jem samaariait y'it jootm.
5Ve'em tse'e jye'y jeja kajpun pa'ayi juu' ve'e Sicar
duxaaj, jem samaariait y'it jootm, je naax mutam juu'
ve'e jujpani je Jacob myooynu je myajntk José. ¢ Jem
tse'e vye'na to'k je jot joma ve'e je naaj duyakpitsum-
da juu' ve'e tyijtup je Jacob je myo'ot. Ax noo'kxp tse'e
jeJesus jye'y, je'e kajx tse'e y'ajxtk jeja jot aagui, kujk
xagj jo'nani ve'e vye'na, 7 je kaaky je tojkx jooyva ve'e
Aajkxti je y'ixpajkpatajk jem kajpun kajxm. Van'it tse'e
jye'y to'k je samaariait ta'axtajk joma ve'e je naaj
duyakpitsumda, je tsoxk naajts je'e ve'e vyaa'nu-
vaampy. Van'it tse'e je Jesus fa'muxji:

—Mooyk ats to'k aaj je mtsoxk naaj.

9Van'it tse'e y'atsoojvji:

—Israeejlit jayu xa mitse'e. ¢Vintsots ats mitse'e
x'amotu je tsoxk naaj?, kux samaariait jayu xa atse'e.
(Je'e kajx tse'e ve'em vyaaji kux ka'a ve'e flayjavajada
je israeejlit jayu maat je samaariait jayu.)

10Van'it tse'e je Jesus y'atsoojvji:

—Pan kuxnujava ve'e juu' ve'e je Nte'yam yajkyp,
jets kuxnuja'viva ve'e pane'e uxyam m'amotujup je
tsoxk naaj, mitsts atse'e kux'amotu je tsoxk naaj, jets
ats mitse'e kunma'a je tsoxk nagj juu' ve'e je jayu
dujoojntykinmooyp.

Van'it tse'e vyaajfi je ta'axtajk:

—Ka'a xa mitse'e xtimaada juu' ve'e mtukyakpit-
sumup je tsoxk naaj, jets kaak ya'a ve'e ya jot, ;jo-
mase'e xpakut je tsoxk naaj juu' ve'e je jayu dujoojn-
tykinmooyp? 12Je njujpit jdyuvamda Jacob, je'e tse'e
dupaam ya jot, joma ve'e viinm choxkna'uuk, nay
ve'empa je y'6nukta jets je jyaach je kyaaj, ¢ax
mjaa'knumajipts mits vine'e jets ni ka'a ve'e je'e?

13 )etse'e je Jesus y'atsoojvji:

—Nujomda xa ve'e pan pane'e du'ooktup ya tsoxk
naaj, taatsidinuvapts je'e ve'e jado'k nax; 4ax pan pan
tse'e du'ookp je tsoxk naaj juu' atse'e nyajkyp, ni je
vin'itats je'e ve'e kyog'ktaatsinit, kux je tsoxk naaj juu'
atse'e nyajkyp, ve'emts je'e ve'e pyitsumuxjut jem jy-

oot jya'vin kajxm ax jo'n to'k je maja mo'ot jetse'e my-
00jyjinit je joojntykin juu' ve'e xa'ma kajx ijtp.

15Van'it tse'e je ta'axtajk Aa'mux;ji:

—Uk nvaat atse'e xmg'ot je mtsoxk naaj, ve'emts at-
se'e ni je vin'ita nkog'ktaatsinit jets atse'e yaja nkoo'k-
mejtsnit majpa.

16 Jetse'e je Jesus fia'muxji:

—Najkxu xvavu je mnuyaa'y jetse'e xmaatminut.

17Van'it tse'e je ta'axtajk y'atsoojviji:

—Ka'a xa atse'e pan nnuyaa'y.

Van'it tse'e je Jesus fia'muxji:

—Tyudvam xa ve'e xkats ku ve'e mva'af jets ka'a ve'e
pan mnuyaa'y. ' Numugooxk xa ve'e je mnuyaa'y
tuxyaknaxy, ax je'e pane'e uxyam mmaattsuunip,
ka'ats mits je'e ve'e xnuyaa'ya. Tydvame'e juu' ve'e
tuxkats.

9Van'it tse'e je ta'axtajk y'atsaajv:

—Ta atse'e vinjava ntaf jets je Nte'yam je y'ayook
kojtsnajxpa mitse'e. 20 Yaja joma ve'e ya kopk, yajats
aatse'e je njujpit jayu duvinjavada duvintsa'agada y'ijt
je Nte'yam, ax ve'emts miitse'e mva'anda jets jeme'e
Jerusalén je it joma ve'e dujajtytsak jetse'e je jayu je
Nte'yam duvinjavadat duvintsa'agadat.

21Van'it tse'e je Jesus y'atsoojvji:

—Jaanchjava ats, pyaatnup xa ve'e je xaaj ku ve'e
xkavinjavadat xkavintsa'agadat je Dios Tee' yaja joma
ve'e ya kopk ukpu jem Jerusalén. 2 Ka'a xa miitse'e
xnujavada juu' ve'e mvinja'vidup mvintsa'kidup; ax
nmuja'vinupts aatse'e juu' aatse'e nvinja'vip
nvintsa'kip, kux je israeejlit jayu kajxe'e jye'ya je'e
pane'e je jayu duyaktsookp. Z Ax pyaatnup tse'e je
Xaaj, ax ta tse'e jye'ya, van'it ku ve'e je'eda pan pan
jatye'e duvinja'vidup duvintsa'kidup je Dios Tee', je'e
tse'e duvinjavadap duvintsa'agadap je jyoot je jya'vin
maat jets je tyuv je'e maat, kux ve'eme'e dutsak je
Dios Tee' jetse'e dutdndat pan pan jatye'e vinja'vijidup
vintsa'kijidup. 2¢]Ja'vin xa ve'e je Nte'yam, ax pan pan
jaty tse'e vinja'vijidup vintsa'kijidup, tun vinkopkts je'e
ve'e jetse'e ve'em dutdéndat je jyoot je jya'vin maat jets
je tyuv je'e maat.

S Van'it tse'e je ta'axtajk y'atsaajv:

—Nnuja'vinup xa atse'e jets miinnupe'e je Mesias; ax
kuts je'e ve'e myiinnit, je'e tse'e nujom juu' jaty xtukv-
inja'vikajxumdinup. (Jidu'um tse'e kyatsapitsum je
Mesias, Cristo, je'e juu' ve'e je Nte'yam vyinkoon jet-
se'e yakkutojknit.)

% Jetse'e je Jesus Aa'mux;i:

—Ats xa je'e ve'e juu' mitse'e uxyam mmukojtsjup.

2Z7Ve'em tse'e vya'afi vye'na ku ve'e je y'ixpajkpatajk
jye'ydi. Atuva atoki tse'e tyaandi ku ve'e du'ixti jets
jeme'e je Jesus dumaatnakyatsju to'k je ta'axtajk. Ax ni
pana tse'e dukah'amotutuvi je Jesus pan ti ve'e chajkp
uk pan tyajxe'e dumaatnakyatsju je ta'axtajk. 2 Van'it
tse'e je ta'axtajk dumasaak je chiv jetse'e fiujkx jem
kajpun jootm. Jidu'um tse'e jem je jayu dunuujmidi:

2 —Ja'mda jetse'e x'ixtat to'k je yaa'tyajk juu' atse'e
tuxvaajnjikdx pan ti jaty atse'e tuntun tunkats. jJe'e-
dam n'ite'e je Cristo!

30Van'it tse'e choo'ndi jem kajpun kajxm jetse'e
Aajkxti joma ve'e je Jesus. 31 Namvaate'e je ta'axtajk
Aujkx jem kajpun jootm, van'it tse'e je Jesus je y'ixpajk-
patajk myunoo'kxtkjidi. Jidu'um tse'e vyaandi:

—Yak'ixpajkpa, kayu to'k aaj.

32Van'it tse'e y'atsoojvjidi:

—Jep xa atse'e nmaada juu' atse'e nkayup; ka'ats mi-
its je'e ve'e xnujavada.

3Van'it tse'e je y'ixpajkpatajk fiay'amotutdvijidi:

—¢Jep vine'e je jayu tumya'aju juu' ve'e kyayup?

34 Ax jidu'um tse'e je Jesus Aa'muxjidi:

—Je'e xa atse'e nkaakyip ntojkxip ku atse'e ntun juu'
ve'e chajkp je'e pan atse'e xkejxp jets atse'e je tyoonk
nténut jets atse'e nyak'avaadat.

35')idu'um xa miitse'e mva'anda: “Jamaktaaxk po'o xa
ve'e kya'it jetse'e je trigo taajm yakpakmojknit.” Ax
jidu'umts ats miitse'e nnaajmada: Ixta je jayuda,
ve'em xa je'e ve'eda ax jo'n je kam joma ve'e je trigo
taajm, ax nvaatani tse'e yakpakmojknit. 3¢ Pan pan xa
ve'e je tagjm dupakmojkp, yakmujooypts je'e ve'e. Ax
je tagjm juu' ve'e pyakmujkp, xa'ma kajxts je'e ve'e y'i-
jtnit. Kux juu' ve'e je taamt duvajp jets juu' ve'e je
taajm dupakmojkp, kijpxts je'e ve'e xyoondukta. 37 Kux
je tuvukats je'e ve'e ku ve'e je jayu vya'afi jets to'k je'e
ve'e juu' ve'e je taamt duvajp, jado'kts je'e ve'e juu'
ve'e je tagjm dupakmojkp. 38 Ats xa miitse'e nkejxtup
jetse'e m'ittat ax jo'n je jayu juu' ve'e je tagjm dupak-
mojktup joma ve'e tukyayo'ojta tukyatonda; miits tse'e
tuxmutanda juu' ve'e je viijnk jayu tudutonda.

39 Numay tse'e je jayu juu' ve'e jem samaariait kya-
jpun kajxm tsuunidu, je'e tse'e dujaanchja'vidu je
Jesus je'e kajx ku ve'e je ta'axtajk fa'muxjidi: “Ta xa at-
se'e xvaajnjikux pan ti jaty atse'e tuntun tunkats.” 40 Ax
ku tse'e je samaariait jayu jye'ydi joma ve'e je Jesus,
van'it tse'e dumunoo'kxtkti je Jesus jetse'e myaattan-
jadat. Jem tse'e tyaaji je Jesus mejtsxaaj, 4! jetse'e
jyaa'knuma'yi je jayu juu' ve'e jaanchja'viju ku ve'e
du'amotunajxti juu' je'e ve'e kyajtsp. 2 Van'it tse'e je
samaariait jayu dunuujmidi je ta'axtajk:

—Njaanchja'vip xa aats ya'a ve'e uxyam, ka je'e
kajxjyap tse'e kux aats mitse'e juu' tuxvaajfija, je'e
kajxpa ve'e ku aatse'e viinm tun'amotunaxy juu' ya'a
ve'e kyajtsp. Ax nmuja'vinupts aatse'e jets je'e ya'a
ve'e je Cristo, juu' ve'e je Nte'yam vyinkoon jetse'e
yakkutojknit, je'e juu' ve'e je jayu duyaktso'okup to'k it
to'k naxviijn.

Ku je Jesus duyakjotkadaaky to'k je yakkutojkpa je ty-
oompa je myajntk

8B Kumejtsxaaj tse'e je Jesus jem Samaria chaa'n jet-
se'e je tyoo' dujaa'kyo'y jem galiléait y'it jootm paat,
4 kux viinme'e je Jesus vyaajf: “Ka'ats je'e ve'e yakv-
intsa'aga je Nte'yam je y'ayook kojtsnajxpa joma ve'e
je y'avintso it je y'avintso naax.” 4 Ku ve'e jem Galilea
jye'y, oy tse'e y'a'ixjidi je jayu kux ojtstuva ve'e je pas-
Cua xagj jem Jerusalén, jeme'e du'ixti nujom juu' ve'e
tyoon kyojts van'it.

46 Van'it tse'e je Jesus vyimpijtnuva jem Cana, juu’
ve'e jem galiléait y'it jootm, jem joma ve'e je tsoxk
naaj duyakvimpijt tsaaydum pa'ajk naaj. Jem tse'e
vye'na to'k je yakkutojkpa je tyoompa juu' ve'e
dunumagajip, pajkjup tse'e vye'na je myajntk jem Caper-
naum. 4 Ku ve'e je toompa je kats dumotu jets ta ve'e
je Jesus jye'ya jem Galilea ku ve'e jem Judea chaa'n,
van'it tse'e ojts du'ix, jetse'e dumunoo'kxtk jetse'e jem
tyak'am figjkxut jetse'e je y'6nuk duyakjotkada'akut,
00'kun amanits je'e ve'e vye'na. 8 Van'it tse'e je Jesus
fa'mux;i:

—Ka'a xa ats miitse'e xjaanchjavada ku ve'e xka'ixta
je muyjit nuja'vin jets je myijit atuva.

#Van'it tse'e y'atsaajv je yakkutojkpa je tyoompa:

—Ja'mu to'k aaj jatyji namka'ana ve'e ats je n'énuk
y'aa'k.

S0Van'it tse'e je Jesus fia'muxji:

—Vimpijtni jem mtak'am; joojntykip je'e ve'e je
m'onuk.

Jyaanchja'vi tse'e je yaa'tyajk vintso ve'e je Jesus fia'-
muxji, jetse'e fajkxni jem tyak'am. 5! Jeena tse'e too'
aajy vye'na, jetse'e dumaatnavyaatjidi je tyoompatajk,
van'it tse'e je tyoompatajk fia'muxjidi:

—Joojntykip xa je'e ve'e je m'énuk.

52Van'it tse'e yak'amotutdvidi pan vin'ite'e je y'onuk
jyotkadak'ukvaanni. Jetse'e dunuujmidi:

—Ox, to'k yaaxpe'e vye'na ku ve'e je jaajn Auvaatsji-
ni.

53 Van'it tse'e je ku'énuk dunuja'vi jets nay van'itji
ve'e ve'em jyajty ku ve'e je Jesus Aa'muxji: “Joojntykip
je'e ve'e je m'énuk.” Van'it tse'e je'e jets nujom vinx-
upe'e je jayu jep jyuump tyujkp, je'e tse'e dujaanch-
ja'vidu je Jesus.

5 Ya'a tse'e ijt je mumejtsk maja nuja'vin juu' ve'e je
Jesus tyoon ku ve'e vyimpijtnuva jem Galilea ku ve'e
jem Judea chaa'n.

Ku je Jesus duyakjotkadaaky to'k je mojkpa jayu jep
Betesda

5 Ku ve'e je it fiajxy, van'it tse'e je israeejlit jayu
Xyaajtoondi; vimpejtnuva tse'e je Jesus jem
Jerusalén. 2Jem tse'e kajpun kajxm vye'na to'k viijn je
naaj naa'pats, Betesda je'e ve'e xyaaj, je hebreo aajts
je'e ve'e. (Myutamip tse'e vye'na je kajpun naa'pats
aka'a juu' ve'e tyukxaajidu Je Carnero je Naa'péts
Aka'a.) Joma ve'e je naaj, jem tse'e vye'niva mugooxk
vits je eputsooktkun joma ve'e je jayu y'eputsa'ak.
3)ep tse'e eputsooktkun pa'tkup mya'ajta vye'na nu-
may je pa'am jayuda: jem tse'e je viints jayuda, jem
tse'e je uxket jdyuda, jem tse'e je'eda juu' ve'e
pajkjudup je pata'ajts pa'am, jempa tse'e juu' ve'e je
kya'ajta je tyekta tutyuntaatsni. Je'ets je'e ve'e y'a'ixt-
up ku ve'e je tsoxk naaj jyeputsyo'oyut, 4 kux ve'eme'e
je jayu vyinmaaydi jets to'ma jatye'e to'k je angeles
vyafuk y'ijt joma ve'e je nagj naa'pats jetse'e dujeput-
syo'oy je naaj. Ve'em tse'e vyinmaaydi jets pan pane'e
mutoo'vajkp tajkip jem najootm ku ve'e tujyeputsyo'oy
vye'na, jotkadaakp tse'e, jyatipa'ama ve'e dumaada.

5)Jem tse'e vye'na to'k je yaa'tyajk juu' ve'e ii'px mak-
toodojt joojntani pa'am'ijtp. ¢ Ku ve'e je Jesus y'ixji jet-
se'e dunuja'vi jets jékani ve'e pya'am'it, van'it tse'e
dunuujmi:

—¢Mtsajkpe'e jetse'e mjotkada'akut?

7Van'it tse'e je pa'am jayu y'atsaajv:

—Ka'a xa ve'e pan pan pan atse'e xyaktakap yam
najootm ku ve'e ya naaj jyajeputsyo'oy. Ku xa atse'e
njatakava'af, viijnk tse'e tajkikojp.

8Jetse'e je Jesus fia'muxiji:

—Pojtukni, pakmojkni ya mmaajntkun, jets jaamni.

9Tun jatyji tse'e je yaa'tyajk jyotkadaakni, je myaajn-
tkun dupakmoijkni, jetse'e yo'pyajkni. Ax poo'kxtkun
xagjts je'e ve'e vye'na van'it, 10je'e kajx tse'e je israee-
jlit jayu dunuujmidi je yaa'tyajk juu' ve'e jotkadaaknu:

—Poo'kxtkun xaaj xa ve'e uxyam, ka'a tse'e je
pava'nun duyakjaty jetse'e xpapakut ya mmaajntkun.

Van'it tse'e je yaa'tyajk y'atsoojvjidi:

—Je'e juu' atse'e tuxyakjotkada'aky, je'ets atse'e
tuxnuujma: “Pakmojkni ya mmaajntkun jets jaamni.”

12Van'it tse'e du'amotutuvidi:

—¢:Pants je'e ve'e juu' ve'e tumna'muxju: “Pakmojkni
ya mmaajntkun jets jaamni"?

13 Ax ka'ats je'e ve'e dunuyjava pan pan je'e ve'e
yakjotkadaakjinu kux tavani ve'e du'ixtokini vye'na je
Jesus jem numay jayu akojkm juu' ve'e jem ve'nidup.
14 Ux'ook tse'e je Jesus pyaatji jep maja tsaptujkp, jet-
se'e fia'muxji:

—Ixu, ta xa ve'e mjotkada'aky. Ka'a tse'e m'uktokin-
toonnit, ve'em tse'e mkapaa'tjut nuyojk je tsaach-
paatun.

15Van'it tse'e Aujkx je yaa'tyajk jetse'e ojts duvaajnja-
da je myu'israeejlit jayu jets je Jesus je'e ve'e yakjotka-
daakju. 16 Je'e kajx tse'e je israeejlit jayu dujomtoondi
dutitoondi je Jesus jetse'e du'ukyak'oo'kuva'anda je'e
kajx ku ve'e ve'em dutuujn ku ve'e poo'kxtkun xaaj
vye'na.

17 Ax jidu'um tse'e je Jesus fAia'muxjidi:

—Toomp xa ve'e ats je nTee' uxyam paat, toompapts
atse'e.

18 )e'e kajx tse'e je israeejlit jayu nuyojk dutunjaa'kt-
sojkti jetse'e duyak'oo'ktat, ka je'e kajxjyape'e ku ve'e
dukah'amaa'yi je poo'kxtkun xaaj, je'e kajxpa ve'e ku
ve'e fiaajk'akijpxaja maat je Nte'yam ku ve'e vya'afi
jets Tyee'am je'e ve'e je Nte'yam.

Je kutojkun juu' ve'e jyayejpp je Nte'yam je y'Onuk

9Van'it tse'e je Jesus fa'muxjidi:

—Tydvam xa ats miitse'e nnaajmada, vaampam at-
se'e, jets ka'a atse'e x'0'yixju jets atse'e juu' nténut ya
n'avintso kutojkun kajx, ats, je Nte'yam je y'Onuk,
je'ejyji atse'e ntuump juu' atse'e n'ixp juu' ve'e ats je
nTee' tyuump. Nujom tse'e juu' ve'e je Dios Tee' tyu-
ump, ntoompapts ats je'e ve'e, 20 kux xtsojkp